
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	НЭГДҮГЭЭР БҮЛЭГ

	 

	I

	 

	Одон мичдийн омгорхог хүйтэн гэрэл гялалзсаар боловч огторгуйн дорно хаяанд хэдийн гэгээ гарав. Сүүдэрт нуугдсан ой шугуй, аажмаар сүндэрлэн цухуйв. Сүрт тэр моддын орой дээгүүр нь шинэхэн салхи үлээн өнгөрөхүйд шөнө дүлийн гүн нойрноос сэргэсэн ой тайга сүр жавхлантайяа шуугин шаагьсаар хөгжимдөж эхлэв. Хээрийн салхинд дайрагдсан хэдэн зуун наст өвгөн нарснууд, хэтэрхий түгшүүртэйгээр шуугин эгшиглэхэд, хээнцэр тэр модны хигээс мөчирт нь наалдаж хоносон, хэврэг хуурай хяруу хийсэн замхарч унав.

	Гэнэгүйхэн байхад эхэлсэн тэр салхи, гэнэтхэн бас намсхийхэд ойр тойронд онцын их жавар үлээж ой шугуй дахин царцсан юм шиг хүйтэн болов.

	Зэргэлдээ талд хэрэлдэж байгаа чонын архиралдах чимээ, үнэгний хэрсүү хуцалт болон дөнгөж нойрноос сэргэсэн тоншуулуудын, модны гол руу биш, харин скрипка хөгжим рүү дэлдэж байгаа юм шигээр нам гүм оршигч ой дотуур түгэгдэн тархагч анхны дорой тогшилтууд зэрэг, өтгөн ширэнгэ ой бүхэнд үүр цайхын өмнөхөн болдог ердийн чимээг маш тодхон сонсож болмоор тийм аялаг тавтай нам гүм үе болов.

	Гэвч, үүр хаяарахын өмнөхөн эхэлсэн, өглөөний салхи үе үе дэгдэн, өндөр наст нарсыг үлээн ядраасаар л байна. Гэрэлтэгч огторгуйн уудам зайд гялалзаж байсан эцсийн одод аажмаар далд орон шингэрэхэд гэгээн тэнгэрийн хаяа улам улам тодорч, шүүдэрт шөнийн харанхуйгаас бүрэн чөлөөлөгдсөн сүр жавхлант модод үзэсгэлэнт ногоон өнгөө дэлгэн цогцлов. Нарсны нарийхан саглагар оройнууд болон, гачуур модны ганган шовх үзүүрүүд, нарны гэрэлд улайсныг харахад, энэ өдөр хэдий нартай тунгалаг боловч тэсгэм жавартай өдөр болох нь ил байв. 

	Бүр гэгээтэй болов. Өргөн талд, шөнөжин шиншилж гүйлдсэн өлөн чононууд, олсон олзоо шингээхээр ойн гүн тийш явцгаав. Зальт үнэгнүүд ч, замаа буруулах гэж сиймхий мөрөө цасан дээр мушгиралдуулсаар зайлан оджээ. Гэвч ой шугуй дахь чимээ зогссонгүй, жигүүртэн шувуудын шулганан бархиралдах чимээ болон, тоншуулын тогших цуурай, ойн дотор олон моддыг дамжин дүүлж явдаг, хөхгүй бухын хөгжилтэй исгэрэлт, ятга шаазгайн ховдог гуаглаа зэрэг нь, энэхүү сүртэй догшноор үргэлжлэн шуугигч ой тайгын чимээг улам олон янз болгоно. 

	Модны холтсонд шовх хар хошуугаа цэвэрлэн, тайван сууж байсан шаазгай, ямар нэг чимээг сонсож, толгойгоо хажуу тийш эргүүлэн өндөр тэнгэрт халин дэгдэхээр өөр модон дээр бэлдэн суув. Мөчир ширүүнээр сэрчигнэн хөдөлж, ямар нэгэн болхи биетэй хүчирхэг амьтан ой дундуур хамаагүй туучин явж байв. Модны мөчир хоорондоо хавиралдан шад пад дуугарч зулзаган модны турь муутай нахианууд бараг газар шүргэх шахан хөдөлнө. Түүнийг ажиглаж байсан шаазгай, гэнэт бачимдсан дуугаар шулганан бархирахын чацуу жигүүрээ дэлгэн алсыг зорин нисэв. Гэтэл өглөөний хяруунд дарагдсан шилмүүст модны завсраар салаалж ургасан, нүсэр сүрхий эвэр цухуйж, урт хүрэн хошуу харагдав. Уулгалж сандарсан, нүд нь уудам талбайг ширтэж, догдолсон халуун амьсгаагаа савсуулж сарьсан ягаан хамрын нүх нь умганан татганана. 

	Хөгшин болсон тэр хандгай нарсан дотор шурган ороод яг сийлмэл юм шиг хөдлөлгүй чичрэн зогсож, зөвхөн нурууны арьс нь амьд байгаагийн тэмдэг төдий хөдөлнө. Түгшүүрт нэрвэгдсэн түүний хоёр чих нь өчүүхэн төдий дуу чимээ гарахыг андахгүй ажиглах бөгөөд модны үндсийг бяцхан амьтан үл мэдэгдэм мэрж байгаа төдийхнийг ч сонсоно. Гэвч модон дотор жигүүртний өд сөдийн дэвэлт болон холтос мэрж байгаа тоншуулын тог тог цохих чимээ, мөн түүнтэй төсөөтэй дуулддаг нарсны оройгоос гарах шуугианаас өөр ямар ч анир чимээг энэ сонор чих олж сонссонгүй.

	Аймаар юм чихэнд нь сонстохгүй тайтгаруулж байвч, хачин юмны үнэрийг авсан хашир соргог хамар нь, аюулын дохиог урьдаас мэдэгдэв. Энэ хөвчид ер байдаггүй, эгэл биш нэг догшин нүсэр үнэр, хайлж байгаа цасны шинэхэн чийгтэй холилдон үнэртэв. Гэрэлд гялтганасан цасан дээр, нэг юмны бараа сүүмэлзэх нь араатны уйтгарт хар нүдэнд харагдав. Айсандаа болж алмайран зогсогч хандгай, аюултай явдал тохиолдвол, алс шугуйдаа арилан зайлахаар бэлтгэв. Айсуй яваа хүмүүс ч ахиж наашлахаа болив. Хүйтэн цасан дээр овооролдон хэвтсэн тэдгээр хүмүүс зарим газар бие биесийг дэрлэн хэвтэцгээжээ. 

	Тэд хэдий олуул боловч, нэг ч хүн хөдөлсөнгүйгээр үл барам орчин тойронд зохицсон нам гүм байдлыг хэн ч эвдсэнгүй, энэ учраас хажууд нь, хунгар цасны дотроос ямар нэгэн аймшигт юм өндөрлөн босох шиг болж түүнээс зэвүүхэн хурц үнэр гарч байв. 

	Айн сандарсан нүдээрээ, модны цоорхой руу хялайн харж байгаа, өвгөн хандгай, энэ хөдөлгөөнгүй ямар ч аюулгүй мэт харагдах олон хүмүүст чухам юу тохиолдсоныг ойлгож ядан зогсоно. Гэтэл түүний дээд талд нь нэг юм гэнэт дуугарч анхаарлыг нь тэр зүг татав. Цочсондоо болж зооны арьсыг атиралдуулан хойд хоёр хөлөө улам ойртуулан нийлүүлэв. 

	Гэвч энэ дуу бол хаврын сүрэглэн нисэгч зөгийнүүд дөнгөж сая цэцэглэж байгаа, хуш модны навчийг тойрон хүнгэнэн бархирч байгаа юм шиг бодогдсон тул бас л аюулгүй дуу санагдав. 

	Цуугин сонстож байгаа хүнгэнэсэн, тэр дуу хөдөө талын намгууд дахь үдшийн шуугиантай хутгалдан замхарсаар заримдаа алга болж байна. 

	Гэтэл Өнө удаан болтол дүнгэнэж байсан өнөөх зөгийнүүд үүгээр түүгээр үзэгдэн эхэлж хүйтэн жавар үлээсэн хөхгүй мөнгөн тэнгэрт дэгдэн нисэцгээж хөөрхөн өнгөт далавчаа наранд гялалзуулан өндөр огторгуйн уудам тавцан дээр үсрэлдэн шуугилдан бүжиглэнэ. 

	Агаарт бүжиглэгч зөгийнүүдийн дотроос анхны нэг нь өрөмдөн бууж ирэхэд үлдсэн олон зөгийнүүд нь өгөөмөр сайхан бэлчээр болсон өндөр хөхгүй тэнгэртээ бүжиглэсээр л байна. Хөхгүй мөнгөн тэнгэрт гүйлдэн наадагч тэдгээр олон зөгийг харан зогсож байсан, хөвч тайгын өвгөн хандгай уруугаа бууж яваа зөгийгөөс зайлж, уудам талд гарахын хамт зөөлөн цаснаас долоож улбар өнгөт тэнгэр өөд улцан нүднийхээ булангаар дахин ширтэв. Гэтэл уудам огторгуйд наадагч зөгийнүүдийн дотроос удалгүй бас нэг зөгий уруудан бууж том сүүл унжуулсаар газарт унав. Орог буурал болсон өвгөн хандгай онц хурднаар бууж ирсэн омогт тэр зөгийгөөс арай ядан зайлж гаръя гэтэл яах ийхийн завгүй их чимээ гарч намрын салхинаас хүчтэйгээр нарс модыг навтайлгаж газар донслуулан доргиулав. 

	Хавь ойрыг донсолгон чичрүүлсэн хилэнт тэр дуунаас цочиж хар эрчээрээ тэмүүлж яваа хандгай, харайхын хурдаар харайвч, хад уулаар дамжин тархсан тэр дуу хэдийнээ өрсөн очоод шилмүүст ногоон ойд сүрт цуурайгаа хангинуулж байна. Эвдрэлд тохиолдон унасан нисэх онгоцонд дайрагдаж доргисон хөвч дэх моддын оройгоос гялтганасан хяруу цацарч унав. Ойр тойронд оршиж байдаг ердийн нам гүм байдал дахин ирж ой шугуйд түгэв. Энэ нам гүмийн дунд саяхан болж өнгөрсөн ер бусын хүнгэнэх дуунаас үргэж зугтсан баавгайн хөлөөр хяхрах цасны чимээ бас хүний чанга ёолох дуун тодхон сонстоно. 

	Талд зугтсан тэр баавгай бол хүдэр том биетэй баглагар саглагар үстэй амьтан юм. Бохир муухай үс нь цүлхгэр бөөр лүүгээ нэвсийн сагсайн унжина. Энэ газар аль намраас эхлэн дайн болсоор байжээ. Энэ дайн урьд дөнгөж уулын анчин хөвчийн модчин хааяа үзэгддэг алс бөглүү энэ ойд хүртэл нэвтэрчээ. Ойрхон болж байгаа тэр дайн ойд орших омогт бардам баавгайн өвлийн нойрсоог сэргээж түүнийг ичээнээс нь дүрвээсэн учир одоо тэр өлсгөлөн бөгөөд ууртайгаар амар тайвныг үзэхгүй тэнэж явна. 

	Сайхан хэвтрээсээ босож салхи жаварт хөөгдөн тэнэж яваа энэ баавгай саяхан хандгай байсан цоорхой дээр гарч ирэн зогсов. Хандгайн шинэвтэр амтархаг үнэрийг шиншсэн баавгай эцэнхий бөөрөө цүлхийтэл санаа алдан ховдгоор үнэрлэнэ. 

	Хандгай хэдийнээ явчихсан боловч хавь ойролцоох нэг газар хүч муутай амьтны дорой дуу сонстов. Түүнийг сонсмогц баавгайн шилэн хүзүүний үс өрвийн босож хамар нь сортойв. Нөгөөхгүй дорой дуу бас дахин дөнгөж сонстох төдий дуугарав. Цасанд булагдаад огт хөдлөлгүй хэвтэж байгаа хүн тийш тэр баавгай аажим хэрсүү бөгөөд хөнгөмсөг зөөлөн алхаагаар чиглэн явахад түүний уланд хуурай нягт цасан шажигнан дуугарах нь сонстоно. 

	 

	II

	 

	Нисэгч Алексей Мересьев "Бахинд чимхэгдэв". Энэ доромжлолын бус нэр бол агаарын байлдаанд аль олонтоо тохиолддог аюулт явдлын нэг юм. Сумаа буудаж дуусаад шууд хэлэхэд зэр зэвсэггүй болсон тэр нисэгчийг Германы дөрвөн онгоц тойрон бүслээд зайлж гарах бололцоог олголгүй аэродром тийшээ туув. 

	Энэ хэрэг анх ингэж үүссэн билээ. Зөвлөлтийн сөнөөгч онгоцны нэг салаа дэслэгч Мересьевээр даргалуулан дайсны аэродромыг дайрахаар гарсан "Ил" гэдэг хэсэг онгоцыг хамгаалан нисжээ. Энэ эрэлхэг дайралт амжилттай явагдаж өнгөрөв. Явган цэргийнхний "Нисдэг танк" гэж хошигнон дуудацгаадаг дайрагч онгоцнууд нь модны толгойд бараг шүргэх шахам намхан нисэн дүүлсээр ачаа тээвэрлэдэг “Юнкерс” гэдэг том онгоцнууд хэдэн эгнээгээр зогсож байгаа дайсны нислэг үйлддэг талбай руу шууд гэтэн дайрав. Хөхрөн цэнхэртэгч хөвч модны эрвэн сэрвэнгийн цаанаас хүнгэнэн дүнгэнэсээр гарч ирсэн тэдгээр онгоцнууд хүнд биетэй, хөдөлгөөн удаантай “Тээврийн тэрэг”-нүүд дээгүүр хүржигнэн өнгөрөхийн хамт хүчит их буугаар галлаж, хөнгөн пулемётоор шүршин ширүүн бороо мэт ширмэн мөндөр буулгав. 

	Дайсны аэродром дээр хүмүүсийн хар бараан сүүдрүүд сүүмэлзэн тээвэрчид цасанд дарагдсан газар дээгүүр хүнд нүсрээр хэрхэн мөлхөцгөөж байгаа ба түүнчлэн дайрагч онгоцнууд шинэ шинэ дайралтыг яахан үйлдэж байгаа, мөн машин дээр хүрэлцэн ирсэн “Юнкерс” машины албан хаагчид ширүүн галын дор машинаа хэрхэн асаагаад, агаарт хөөрөн гарч байгаа зэрэг бүх байдлууд нь өөрийн дөрвөн онгоцны хамт аттак үйлдэж байгаа газар дээгүүр агаарыг хамгаалж байсан Мересьевд илхэн харагдана. Алексей энэ бүхнийг ажиглаж байсаар биеэ барьж чадсангүй дайрагч онгоцнуудын ажиллаж байгаа районы агаарыг дайснаас шүүрдэн цэвэрлэхийнхээ оронд харин нисэгч нарын хэлдэг ёсоор “Гай газар доор, гахай модон дотор” гэгчийн үлгэр түүнд тохиолдов. 

	Алексей машинаа шумбан өрөмдөхөд бэлтгээд газраас дөнгөж тасран салж байгаа удаан нүсэр ажиллагаатай “Тээврийн тэрэг” рүү шидсэн чулуу мэт харван дайрч түүний дөрвөн өнцөгт алаг эрээн бие рүү нь угсраа сумаар хэд дахин сэтгэл ханамжтай шүршин буудав. 

	Өөртөө итгэдэг Алексей дайсны онгоц газарт хэрхэн ойчиж байгааг ч ажигласангүй, харин аэродромын нөгөө талаас бас нэг “Юнкерс” агаарт хөөрч байхыг хармагц түүний хойноос элдэн хөөв. Аттак нь амжилт олсонгүй, түүний галын хүрээ нь өөдөө аажим хөөрч байгаа машины дээгүүр нь онолгүй өнгөрөв. 

	Алексей цочмог эргэн, өөрийн олзтой дахин тулгаран уулзахын хамт түүн тийш аттаклан дайрч түүний янжуурын хайрцаг шиг хэлбэртэй өргөн бие рүү нь хажуу талын зэр зэвсгүүдээрээ уртын галыг нээсээр түүнийг ойн тэртээ унагаав. 

	Алексей бараан хар утаанд хучигдсан балар харанхуй энэ ойд “Юнкерс”-ыг сөнөөж нэг хоёрхон ялгуусан дайралт үйлдсэнийхээ дараа гэдрэгээ эргэж Германы аэродром руу дайрах бодолтой явжээ. 

	Гэвч тэр хүртэл нисэх бололцоо түүнд үгүй болжээ. Дайрагч онгоцнуудын довтолгоог няцаахаар дайсны командлалаас дуудаж ирүүлсэн бололтой есөн "Мессер"-уудтай өөрийнх нь гурван истребителиуд тулалдаж байхыг Алексей харав. Зөвлөлтийн нисэгчид өөрсдөөсөө тооны талаар хоёр дахин давуу хүчтэй Германы онгоцнууд руу эрэлхгээр довтолж тэднийг дайрагч онгоцнуудаасаа холдуулахыг эрмэлзсээр байв. Тэд тулалдсаар улам цааш холд, улсаар байгаа нь суурь шувууд ангаахайгаа анчин гөрөөчнөөс хамгаалахын тулд шархадсан мэт болж ухарсаар анчныг улам холдуулдгийн адил байлаа. 

	Хялбархан олзны хойноос шунасаар ичгүүртэй байдалд хүрснээ бодоход Алексейн хацар нь халуу оргино. Алексей дайснаа сонгон авч шүдээ зуусаар тулалдаанд оров. Түүний онилон шагайж байгаа бай нь бол бусдаасаа нэлээд хоцроод бас л өөртөө тохирмоор олз хайж яваа бололтой “Мессер” гэдэг онгоц байлаа. 

	Алексей түүнийг хармагц хажуу талаас нь хар хурдаараа дайрав. Алексей герман руу аттаклахдаа дүрмийг бүхий л талаар харгалзан мөрдөв. Алексейг замаг дээрээ дарж байх үест дайсны машины зэвхий бие бууны хараан дахь аалзны шүлс мэт торнууд дотор ив илхэн харагдав. Гэвч тэр онгоц түүнийг мэдсэн шинжгүй хажуугаар нь тайван өнгөрөв. Бай нь тун ойрхон бөгөөд маш тодорхой харагдах тул алдахын эрхгүй байжээ. “Зэвсэг минь юу болж байгаа билээ” гэж бодохтой хамт гэнэт хүйтэн хөлс асгарах шиг болов. Шалган үзэхийн тул замгаа дарсан боловч машиныхаа зэвсгийг ажилд оруулах үедээ нисэгчийн бүх биед мэдрэгддэг тэрхүү доргиот дууг ч гэсэн мэдэрсэнгүй, Алексей “Тээврийн тэрэг”-нүүдийн хойноос хөөн явахдаа хамаг сумаа буудаж дууссан тул сум агуулах хайрцаг нь хоосон болжээ. 

	Гэвч дайсан үүнийг хэрхэн мэдэх билээ. Ийм учраас Алексей хүчин харьцаагаа ядаж тооны талаар ч гэсэн дээрдүүлэхийг бодон байлдаанд зэвсэггүй оролцохоор шийдсэн нь бас тусгүй боллоо. Өнөөх Алексейн бүтэмж муутай аттакласан “Сөнөөгч” онгоц дээр нь туршлагатай бөгөөд ажигч нисэгч явжээ. Германчууд түүнийг зэвсэггүй болсныг мэдээд өөрийн нөхдөдөө радиогоор тушаал өгчээ. Ингээд дайсны дөрвөн “Миссершмитт”-ууд тулалдаанаас гаран Алексейг хажуугаас нь бүсэлж дээр дороос нь хавчин шахаад тунгалаг хөх огторгуйд тун тод гялалзагч гэрэлт сумаар түүнд замыг заан тууж явсаар түүнийг “Бахинд” чимхэн хавчжээ. 

	Баруун зүгээс хуучин оросын районд германы “Рихтгофен” гэдэг цуут эскадриль хүрэлцэн ирэв гэсэн сургийг Алексей үүнээс хэдхэн өдрийн чанад сонсжээ. Энэ эскадриль бол фашистын хамгийн хэрцгий этгээдүүдээр бүрэлдсэн бөгөөд Герингийн шууд удирдлагыг хүлээдэг эскадр юм. Эдгээр агаарын чононуудын сарвуунд базагдсанаа ба тэд нар түүнийг өөрийн аэродром дээр албаар буулган амьдаар нь барьж авах гэж байгааг Алексей бүрэн ойлгов. Тэр үед ийм явдлууд тохиолддог байлаа. Алексейн найз бөгөөд Зөвлөлт Холбоот Улсын баатар Андрей Дегтяренкийн командалсан зөвлөлтийн сөнөөгч онгоцны салаа германы нэг тагнуулч нисэгчийг туун явсаар өөрийн аэродром дээр албадан буулгаж байхыг Алексей нүдээр үзсэн билээ. 

	Тэр олзлогдсон германы зэвхий ногоовтор өнгөтэй гонзгой царай түүний гуйвганасан алхаа нь одоо Алексейн сэтгэлд гэнэт орж иржээ. Алексей би бас “Олзлогдох гэж үү дээ? гэснээ үгүй. Яасан ч тэхгүй. Энэ төлөвлөгөө хэзээ ч биелэхгүй” гэж бодлоо. 

	Гэвч эргэх бололцоо түүнд олдсонгүй германчуудын зааж байгаа замаас өчүүхэн төдий хазайх гэвэл түүний зайлах гэсэн замыг пулемётын галаар хаасаар байлаа. Ингэхтэй зэрэг бас л өнөөх олзлогдсон германы айн хирдхийсэн муухай дүрс Алексейн нүдэнд дахин сүүмэлзэн үзэгдэх шиг болно. Олзлогдсон тэр германы царай үнэхээр ямар нэгэн хэлмэгдэн цочсон адгуусны дүртэй харагдсан нь бүр ч тод бодогдоно. 

	Мересьев, шүдээ чанга зуун өөрийн дээд талаас газар луу шахаж яваа онгоцны дороос шумбан дайрахаар онгоцоо чанх дээш эргүүлэн хурдаа нэмэв. 

	Дайсны хавчилтаас мултрах завшаан одоо түүнд олдов Гэвч германчууд замгаа цаг тухайд нь дарж амжжээ. Моторын дуу нь тэр дороо өөрчлөгдөн ажиллагаа нь үе үе тасалдах болов. Онгоцыг үхлийн халуун нэрвэсэн юм шиг чичрэн донсолсоор байв. 

	Алексей үүлний цагаан тунадас дотор эргэн ороод мушгигдан хөөгдөх аюулаас мултарч амжив. Ингээд одоо яадаг билээ? гэж бодов. 

	Алексей, эвдэрсэн машиныхаа чичрэлтийг сонсохдоо энэ бол эвдрэлд учирсан машины моторын цохио биш, харин түүний бие рүү нь хатгуулж байгаа хомх юм шигээр түүнийг бүх бие сэтгэлдээ мэдрэн сонсов. 

	Моторын хаана нь гэмтсэн юм бэ? Онгоц агаарт хэдий болтол байж чадах вэ? Банк тэсрэхгүй байгаа даа? гэх зэрэг эдгээр бүхнийг Алексей зөвхөн бодсон төдий биш, харин ухааран сэтгэв. Алексей өөрөө тэсрэх бодис дээр сууж байгаагаа гэнэт санаад харахад нь түүн тийш залгасан тусгай шижмээр оч гялалзан асаж байхыг үзээд хэрэв үхэл ирвэл ядаж өөрийн нөхдийн гараар булуулна шүү дээ гэж бодоод онгоцоо фронтын шугам тийш эргүүлэн гэдрэг буцав. 

	Төгсгөл ч хурдан болов. Мотор унтарч дуугаа хураав. Онгоц шовх сарьдгаас халширсан юм шиг шууд дорогш буув. Түүний доор нь тэнгис мэт цэлийсэн их ой ногоо зэгэл долгио татан харагдана. 

	Онгоцны далбаан доогуур ойр орчны модон үзэгдэн, зам зөргүүд харагдаж эхлэхэд “... ямар ч гэсэн олзлогдсонгүй дээ” гэсэн сэтгэл Алексейд төрөв. 

	Ой модны үзүүр түүн дээр ямар нэгэн араатан самар дах шиг болон шүргэхэд Алексей төрөлхийн зөн бэлгийн хөдлөлөөр мотороо унтраав. Төдхөн тас нис дуугарсан сүрт чимээ сонстох шиг болсон авч эгшин зуур арилан замхарч Алексей онгоцныхоо хамт ямар нэгэн харанхуй өтгөн халуун усанд умбах шиг болов. 

	Онгоц газарт унахдаа нарсны оройг шүргэсэн тул цохилтын хүч нь багасжээ. Нэлээд олон модыг дайран унаад хэдэн хэсэг эвдрэн унасан онгоц Алексейг нүд ирмэхийн зуур суудлаас таягдан агаарт хөөрүүлэв. Гэвч Алексейд завшаан тохиолдож нэгэн саглагар гачуурын оройд тээглэж тогтоод түүний салаа мөчрийг дамжин гулссаар модны ёроолд салхиар бөөгнөрөн хуйларсан гүн хунгарт шигдэн унав. Энэ нь түүний амийг аврав. 

	Хөдлөл ч үгүй, ухаан ч үгүй болоод чухам хэчнээн удаан хэвтсэнээ Алексей яахан мэдэх бий, харин түүний ядарсан нүдэнд ямар нэгэн үл таних хүмүүсийн бүдэг сүүдрүүд байшин барилгын гаднах байдал бас нэг жигтэйхэн машины сүгүүд сүүмэлзэн үзэгдэв. Жирэлзэн өнгөрөгч эдгээр юмсын дүрсийг хараад түүний бүх бие нь битүү шархирч янгинан өвдөх шиг болов. Дараа нь тэрхүү эмх замбараагүй юмсын тэндээс ямар нэгэн байр хэлбэргүй мундаг том халуун юм гарч ирээд түүний дээрээс ой гутам өмхий бүлээн уураараа амьсгаалж байв. Алексей түүнээс зайлах гэсэн боловч бүх бие нь цасанд шигдсэн байв. 

	Алексей хэцүү хүнд байдалд учирснаа санан шүүрс алдахтай хамт уушгинд нь хүйтэн агаар сорогдоод хацар дороос нь цас хайрч бүх бие нь өрвөс хийсэн боловч зөвхөн хоёр хөл нь сүрхий өвдөж байв. 

	“Амьд байна шүү” гэсэн сэтгэл түүнд оров. Босохыг завдан оролдтол гэнэт түүний хажууханд нь ямар нэгэн амьтны хөлд цас шажигнаж сөөнгө паргиатсан амьсгаа гарч байгаа сонстов. Үүнийг сонсмогц Алексейн бие нь арзасхийн хирдхийж “Германчууд шив дээ! Олзлогдлоо гэж уу? Яавал зохих вэ?” гэсэн сэтгэл төрөгдөөд нүдээ нээн биеэ хамгаалахаар босохыг завдав. Гэтэл өчигдөрхөн техникч Юра нь Алексейн бууны гэрийн тасарсан оосрыг залгах гэж оролдсон боловч залгаж амжаагүй тул Алексей буугаа комбинезоныхоо карманд хийгээд агаарт гарснаа гэнэт санав. Одоо буугаа авахын тул хажуу тийшээ эргэх хэрэгтэй болов. Гэвч дайсанд мэдэгдэлгүйгээр эргэх боломжгүй байв. Алексей гайхахдаа түрүүлгээ харж хэвтэхэд нь түүний гуя дороос буу нь нухаж өвтгөв. Намайг үхсэн гэж бодоод явчих ч юун магад билээ гэж санахдаа нэг хэсэг огт хөдлөлгүй хэвтэв. 

	Герман түүний хажуухан талд ирээд дороо дэвхцэн гунигтайгаар санаа алдаад цас шажигнуулан алхсаар Мересьевд бүр ч ойртож ирээд бөхийх шиг болов. Шүлсээ залгихад нь гарсан муухай үнэр Алексейд дахин үнэртэгдэв. Герман ганцаар явна гэдгийг дөнгөж сая мэдэхийн хамт шалавхан босож түүнийг багалзуурдан аваад буу зэвсэгтээ хүрэх бололцоог өгөлгүй түүнтэй тэнцүү хүчээр үзэлцвэл амь гарах ганц зам байна гэж Алексей тэр дороо ухаарав. Гэвч үүнийг маш нарийн нямбай хийх ёстой юм гэж дотроо бодов. Алексей огт хөдлөлгүй хуучин янзаараа хэвтэн нүдээ аажмаар нээн харвал түүний дорогш унжсан сормуусны нь завсраар Герман биш, харин өөр нэгэн том бор юм үзэгдэх шиг болов. Юу байдаг билээ гээд нүдээ дахин аниад гэнэт нээн харвал түүний өмнө маш эцэж ядарсан бололтой нэг хүдэр том баавгай хойд хоёр хөл дээрээ оцойн сууж байгаа нь харагдав. 

	 

	III

	 

	Наранд цэнхэртэн гялтганагч, хунгарын дундаас дөнгөж үзэгдэхийн төдийхөн цухуйж байгаа хүний үл хөдлөх дүрсийн хажууд өнөөх баавгай зөвхөн араатны чаддаг авьяасаар тун сэмээрхэн отож сууна. Түүний заваан муухай хоншоор нь хааяа үл мэдэг хөдөлж байна. Амаа ангайхад нь хэдий өвгөрч хөгц болсон ч гэсэн бас л хурц гүжирмэг хэвээрээ байгаа соёонууд үзэгдэх бөгөөд амнаас нь унжирсан өтгөн шүлс савиран гоожиж түүний нарийхан ширхгүүд нь салхины аясаар хааш яаш хөвөрч байна. 

	Дайны хөлөөс дүрвэж өвөлжөөнөөсөө холгисон энэ баавгай өлсгөлөн бөгөөд ууртай явна. 

	Гэвч баавгай бол уулаасаа хүүр иддэггүй заншилтай амьтан юм. Тэр баавгай бензиний хурц үнэр шингэсэн үл хөдлөгч дүрсийг нэг удаа шиншлэн үзээд, мөн л цасанд дарагдан хөлдсөн, иймэрхүү үл хөдлөгч хүмүүсийн дүрсээр дүүрсэн, бяцхан тал тийш залхуурсан маягаар алхлан одов. Цааш явах гэсэн боловч түүний өмнө нь ямар нэгэн ёолон гинших дуун ба авиа чимээ гарсан тул гэдрэг буцав. 

	Гэдрэг буцаж ирээд бас л Алексейн дэргэд оцойн суулаа. Тэсэх аргагүй, өлсөхдөө хүүр тийш дахин очмоор санагдав. Өлсгөлөн нь түүнийг өөрийн эрхгүй дийлэв. Санаа алдан боссон тэр араатан, хунгарт дарагдсан хүнийг хөлөөрөө малтан эргүүлээд комбинезоны “Арьсыг” урахаар хумсаараа маажиж эхлэв. Гэвч комбинезон нь хялбархан урагдахгүй байлаа. Баавгай, муухай архирав. Алексей, энэ үед нүдээ ч нээлгүй элгэн дээрээ дарамталж байгаа тэр хүнд зүйлийг ч зайлуулах ч гэлгүй хашхирмаар санагдсан боловч нэг ч дуу гаргалгүй байхыг хичээв. Бүх бодол санаа нь өөрийгөө зориг төгөлдөр хамгаалахад зориулагдсан энэхэн минутад “Алексей” гараа тун аажим бөгөөд үл мэдэгхэн дорогш буулган кармадаа хийж, буугаа аваад, түүний гохыг гэнэт дарахаар шийдэв. Баавгай ч улам уурлаж комбинезоныг хүчтэйгээр урж эхэллээ. Комбинезоны бөх даавуу шижигнэж, дуугарч эхэлсэн боловч арай үл урагдана. 

	Баавгай бүр ч дошгирон архирч Алексейн биеийг хувцасны арьс үс, хөвөн цавагтай нь давхар хазаж, комбинезоныг шүдээрээ урж эхлэв. 

	Алексей, эцсийн эрс хатан зоригийг шавхан өвдөх зовохыг даан тэсвэрлэсээр, түүнийг, баавгай хунгар дороос чирэн гаргах үед буугаа авч гохыг дарав. Бууны дуу бүдэгхэн боловч хүчтэйгээр нижигнэн дуугарав. Тайван сууж байсан, шаазгай шувууд цочин нисэцгээв. Түүний өд сөдөнд доргин хөдөлсөн модны мөчрөөс цан хярууны туслалууд бөнжгөнөн унав. Баавгай ч зуусан газраа сулруулсаар аажмаар тавив. Алексей дайснаас нүдээ салгалгүй, ширтсээр цас руу шигдэн унав. Баавгай ч хойд хоёр хөл дээрээ оцойн суугаад, ширэвгэрхэн үсээр хучигдсан, түүний нуухтай нүдэнд нь учрыг олж ядсан байдал илрэв. Түүний хурц соёонуудын завсраар нь нөжирсөн хар цус оргилон чавхдаж гараад, цасан дээр урсаж эхлэв. Баавгай сөөнгө бөгөөд аймшигтай дуугаар дахин бархираад хойд хоёр хөл дээрээ дөнгөн данган боссон боловч Алексейг дахин нэг удаа буудан завдахын, өмнө цасан дээр үхэтхийн унав. Цэнхэртэн харагдаж байсан цасан аажмаар улбар болон хувирч араатны толгой доор, хайлан уур савсаж эхлэв. Баавгай хэдийн үхжээ. 

	Алексей айж сандрах нь багасав. Гэвч хөлийн нь өлмий, тэсвэрлэшгүй хүндээр цоргин өвдөж, цасан дээр ойчихын хамт ухаан алдав. Наран бүр дээр хөөрсөн үед сая ухаан оров. Шилмүүст ойг нэвт гийгүүлсэн, хурц шар нарны туяа, цагаан цасан дээр гялбалзан харагдах учир, сүүдэр талд байгаа хунгар ч хүртэл цэнхэр биш, харин хөх юм шиг Санагдаж байлаа. 

	“Баавгай ч амар жаргалаа үзээ шив дээ?” гэсэн бодол хамгийн түрүүнд Алексейн сэтгэлд оров. Хажуу талын цэнхэртэн харагдагч хунгарын дэргэд, өнөөх сагсгар үст, хүрэн баавгай нь хөглийн хэвтэж байна. Ой тайга ч урьдын хэвээр шаагин дуугарч, модыг мэрж бий тоншуулын дуу тодхон цуурайтсаар байна. Энэ үед шар элэгт хөх бух шувууд нь, модны мөчрийг дамжин хөгжилтэйгөөр жиргэн нисэж байгаа нь харагдана. 

	Алексей “Амьд байна, амьд байна” гэж сэтгэлдээ дахин давтан бодно. Үхлийн аюулыг даван туулсан хүн бүхэнд тохиолддог амьд явахын гайхамшигт их хүсэл мөрөөдлөөр дүүрсэн түүний бие сэтгэлийг баяр бахдалын цог зол эзлэв. 

	Энэ их баяр баясгаландаа сэтгэл нь хөгжсөн Алексей хөл дээрээ боссон боловч дахин хүндээр өвчилсөн тул үхсэн баавгай дээр дахин суув. Хөлийн нь өлмий улам сүрхий өвдөж, хамаг биеийг нь цоргих мэт шаналгана. 

	Хуучны тарианы тээрмийн арзгар том чулуунууд толгой дотор нь нижигнэн эргэлдэж ухаан санааг нь балартуулж байгаа юм шиг Алексейн толгой дөжрөн шуугьж ямар нэгэн хүн нүдний нь зовхи дээр чанга дарж байгаа мэтээр ухархай руу нь хатган өвдөж байлаа. Орчин тойронд байгаа юмнууд заримдаа нарны хүйтэн саарал туяанд нэлээд тодорхой харагдана, заримдаа сүүмэлзэн зэрэглээтсэн цагаан хөшгөөр бүрхэгдэн огт үзэгдэхгүй болсоор байна. 

	Алексей энэ бүхнийг үзээд “... муу байна даа! Унахдаа л гэмтсэн юм байхдаа, бас хөл минь яасан юм бол доо” гэж дотроо бодов. 

	Хөл дээрээ арай ядан босоод модны чанадаас цухуйж байгаа өргөн тал ба цэнхэр хөх цасан хөшгийн завсраар цайран харагдагч алсын ойг их л гайхсан байдалтай ажиглан харав. 

	Намар л байх, бүр нарийнаар хэлбэл өвлийн эхэн сар байх ёстой. Энэ харагдаж байгаа өргөн тал ба шугуй дундуур улаан армийн нэг анги, төдий л удаан биш боловч ёстой л баатарлаг шургуугаар хамгаалж байсан хориглох заагийн нэг нь өнгөрчээ. Одоо энэ газрын шархыг хээр талын хүчтэй салхиар үлээгдэн ирсэн хөвөн цагаан цас нэгэнт таглажээ. 

	Гэвч энэ хөвөн цагаан цасны доор дайны явдлын тэмдэг болсон өдий төдий суваг шуудуу, эвдэрч хэмхэрсэн галын цэгүүд, хуга нуга дайрагдсан ой шугуй тоо томшгүй олон хонгио бортогонууд дарагдан хэвтэж байгааг тааварлан мэдэхэд бэрх биш билээ. Дайны хөлд гишгэгдэн үнгэгдсэн энэ талд цурхай загасны алаг эрээн хайрс шиг будагтай хэдэн танкнууд бас цасанд шигдэн бараг далд оржээ. 

	Эдгээр танкнууд болон ялангуяа мина гранат хоёрын аль нэгний дэлбэрэлтэд бөөрөөрөө унаад бууныхаа гол төмрийг яг хэл шиг хажуу тийш нь унжуулсан юм шиг хамгийн захад байгаа нэг танкийг харахад эд бүхэн ер бусын мундаг амьтны хүүрүүд байх шиг санагдав. 

	Төдий л гүнзгий ухагдаж чадаагүй окопын амсрын шороо болон, танкнуудын ойролцоо бас ойн цоорхой зэрэг энэ жижигхэн талын, газар бүхэнд улаан армийн байлдагчид ба германы солдатуудын хүүр хольцолдон хэвтэнэ. Эд бол хэдхэн сарын өмнө өвлийн зааг дээр болсон ширүүн тулалдаанд амь алдаж цасанд дарагдсан хэвээрээ хэвтэцгээж байгаа хэрэг билээ. 

	Энэ бүхнийг харахтай зэрэг энд хэдхэн сарын чанад оволзон шатаж байсан байлдааны догшин ширүүн явдлууд, болон ялангуяа түүний дайчин нөхөд нь дайсныг нэг ч урагш ахиулахгүй тогтоон барих ба цааш нэвтрүүлэхгүй байхаас өөр юуг ч мартаад баатарлаг шургуугаар тулалдан тэмцэж байсан тэр явдлууд Алексейн сэтгэлд аяндаа орж ирэв. Ингэж бодоод дахин харахад нь ойн цоорхойгоос төдий л холгүй харагдаж байгаа, урьд их бууны суманд дайрагдан толгойгоо тас хяргуулсан боловч одоо түүний хажуу руу нь тунгалаг шар давирхай нь урсаж байгаа бүдүүн нарсны дэргэд тархи толгой нь бяцарч нүүр нүд нь эрэмдэг зэрэмдэг болсон хэдэн германчуудын хүүр атиралдан хэвтэж байна. Гэдрэгээ харж үхэцгээсэн дайсны хүүрүүдийн яг дунд нь шинель ч үгүй, бүс ч үгүй, цамцны нь зах урагдсан дугуй нүүртэй нэлээд том толгойтой, биеэр ясархаг нэг залуу хэвтэх бөгөөд түүний хажууд нь хугархай болсон жад, бөгс нь бяцарч цус болсон винтов харагдаж байна. Бас түүний цаана нь яг мод руу орсон зам дээр сумын дэлбэрэлтээс онгилогдсон элсэнд дарагдсан залуу гачуурын ёроолд яг хөгшин зааны ясаар сийлж хийсэн юм шиг хөрслөгхөн нарийн хацартай нэг Узбек залуу бас л дээшээ хараад үхсэн байна. Түүний архан талд нь хараахан хэрэглэж амжаагүй гранатын нэгдэл багцууд гачуур модны мөчир дороос цухуйн харагдах бөгөөд тэр өөрөө ч нэг гранатыг гартаа барьж түүнийг шидэхийнхээ өмнө огторгуйг харъя гэсэн юм шигээр гэдрэг далайсан хэвээрээ хөлдсөн байлаа. 

	Тал дээгүүр хэдэн хэрээ аажмаар эргэлдэж байгааг харахад оросын алдарт зурагчны бүтээлээс сургуулийн түүхийн суралцах дэвтэрт оруулсан Географийн тухай зургийн баясгалантай боловч бүрэн төгс уйтгартай байдал Алексейн сэтгэлд гэнэт оров. 

	“Хэрэв би энд хэвтэж байсан болдоо... “ гэж бодохтой зэрэг, түүний амьдралын их дөл дахин бүрхэв. Алексей, сэргэж гүйцэд ухаантай болов. Одоо түүний толгой нь, хэдий нөгөө тээрмийн арзгар хаднууд бас л удаанаар эргэлдсээр байгаа мэт түржигнэсээр бөгөөд хөл нь урьдахаасаа улам илүү гал цог мэт улайсаж хүчтэйгээр янгинан өвдсөөр байгаа боловч яах вэ? хаашаа явах вэ? өөрийнхөө түрүүний анги дээр хэрхэн хүрэх вэ гэж өнөөх шинэхэн цасанд дарагдаад бараг бор өнгөтэй болсон баавгай дээрээ суун бодож байлаа. 

	Алексей хэдий агаараас унахдаа планшет ба газрын зургаа алга болгосон боловч өнөөдрийн маршрутаа газрын зураг хэрэглэлгүй сайн мэдэж байв Зөвлөлтийн дайрагч онгоцнуудын довтолсон германы цэргийн хээрийн аэродром нь фронтын шугамаас баруун тийш жараад километр зайтай байжээ. Германы сөнөөгч онгоцнуудыг агаарын тулалдаанд татан оруулсныхаа хүчинд Алексейн нисэгчид тэдгээр сөнөөгч онгоцнуудыг буудлаас нь хориод километр дорно зүгт холдуулж чадсанаас гадна “Бахь”-аас мултраад Алексей бас бага ч гэсэн зүүн зүг рүү ойртож чадсан нь магадтай байлаа. 

	Ингэхэд фронтын шугамаас гучин таван километрийн зайтай байгаа бөгөөд урьд нь бөмбөгдөгч ба дайрагч онгоцоо хамгаалан германы ойролцоох ар тал руу нисэлтийг үйлдэхдээ нэг удаа бус дайран гардаг байсан германы түрүүчийг дивизүүдийн байрлаж байгаа хар шугуй гэдэг нэртэй том районоос ар тийш унасан нь Алексейд тодорхой боллоо. Түүний нисэх бүр энэ их ой хязгааргүй уудам ногоон тэнгис шиг санагддаг билээ. Тунгалаг сайхан өдрүүдэд энэ их нарс модны оройнууд сагсалзан ганхаж харагддаг атал манантай бүрхэг өдрүүдэд өчүүхэн долгионууд мяралзан жирвэгэнэж байдаг уйтгарт усны нуруу шиг харагддаг билээ. 

	Энэхүү бөглүү ойн яг дунд буусан явдал Алексейд нэг талаар сайн, нөгөө талаар муу хэрэг байлаа. Энэ гүн бөглүү ойд зам харгуй, айл амьтан руу татдаг заншилтай германчууд яасан ч дайралдахгүй дээ гэж санахад сайн шиг, гэвч хол бус боловч хоргодох орон, зүсэм талх, балга бүлээн ус, хүний дэмжлэгийг олно гэж найдаж болшгүй харанхуй шугуйн зай завсрыг дагасан хүнд замыг туулах нь муу шиг санагдана. Бас хөл минь яах бол, явж болох болов уу? гэж сэтгэл нь зовохдоо үхсэн баавгай дээр сууж байснаа аяархан босов. Гэтэл хөлийнх нь өлмийд үүссэн өнөөх сүрхий өвчин урьд хэвээр түүний бух биеийг доороос нь дээр хүртэл шаналгаж цоргих шиг болоход дуун алдан чанга ёолж сууж орхив. Нохой гутлаа тайлах гэж оролдсон боловч ер сугарч өгсөнгүй, тэхэд нь нүдээ анин, шүдээ зуугаад байгаа хүчээ гарган хоёр гараараа угзраад гэнэт ухаан алдав. Нэлээд удаад, ухаан орж хөлийнхөө ороолтыг аяархан задалж үзвэл өлмий нь нийтдээ хавдаад, цөм хөх алаг болсон байна. Үе мөч, судас зангилаа бүхэн нь халуу шатан өвдөнө. Алексей гайхахдаа хөлөө цас руу дүрэхэд өвчин нь бага зэрэг намсав. Бас л “Их хүч” зоригийг гарган яг өөрөө шүдээ суга татаж авч байгаа юм шигээр өрөөсөн гутлаа тайлав. 

	Хоёр хөл нь цөм хэрэггүй болжээ. Бодвол онгоц нь модны оройг хуга даран унахдаа Алексейг кабинаас гадагш чулуудсан баймаар бөгөөд Алексей тэр эрчдээ хөлийн улыг нэг юманд хүчтэй цохиж улмаар өлмий ба хурууны жижиг яснууд нь цөм бэртсэн бололтой. Хэрэв жирийн цаг сан бол Алексей бэртэж хавдсан ийм хөл дээрээ босно гэж юунд санах билээ. Гэвч Алексей одоо хүнтэй уулзан тохиолдох нь түүнийг аврах биш, аюулд учруулж болохуйц, хортон дайсны гүн ар талд эзгүй хээрийн ойд ганцаараа байна. Иймд Алексей тохиромжтой сайхан зам, тохитой сайхан орон байшин юу ч байсан, түүнийг огт хайхралгүйгээр гагцхүү зүүн зүгийг чиглэн энэ ой дундуур явахаар шийдэв. 

	Алексей үхсэн баавгай дээр сууж байснаа зоримгоор босож хэдий ёолсон боловч шүдээ зуун анхны алхааг хийгээд бага зэрэг зогсож нөгөө хөлөө цаснаас сугалан дахин нэг алхав. Толгой нь эргэж ой мод тал хөндий цөмөөр хөдлөх шиг болов. 

	Биеийн хүчдэл ба өвчний шаналгаанаас бие нь суларч байгааг Алексей мэдсэн боловч уруулаа хазаж өнөөх эвдрэн сүйдсэн танкнууд болон, гранатаа атгасаар нас барсан узбек хүний дэргэдүүр өнгөрөн ойн гүнд ороод зүүн тийш явсан нэг замыг сонгон аваад, явалтаа үргэлжлүүлэв. Цас багатай газраар явахад нь арай хялбар мэт байвч салхинд хөөгдөн ирээд зам дээр бөөгнөрсөн хатуу цасан дээр очмогц цааш нэг ч алхам хийх аргагүй болтол нь тэсвэрлэхүйеэ бэрхээр өвчилнө. Алексей ингэж салхинд ганхаж байгаа юм шиг туйвалзан зогсоход нь орчин тойрны газрууд гэнэт бүгдээр нүдний нь өмнө бүрэлзэх шиг болоод зам харгуй, нарс мод, цэнхэр өнгөт шилмүүс, түүний дээгүүр униартан цэлэлзэгч гэрэл туяа хүртэл цөм алга болчих шиг болов. 

	... Алексей, аэродром дээрээ “Ирээд өөрийн онгоцны хажууд зогсож байна. “ Түүний технарь гэж хошигнон дууддаг, удаан хөдөлгөөнтэй техник Юра нь бас л хууз нүүр дээрээ гялалзаж байдаг дун цагаан шүдээ яралзуулан торомгор сайхан нүдээ нээн, за одоо бэлэн боллоо. Нисэх үү? гэж Алексейн кабин руу орж дохио өгч байх шиг санагдлаа. Алексей, онгоц руугаа очихоор алхтал нь уур манан татан, яг л улайссан цахилгаан зуухан дээр гишгэсэн юм шиг Хөлийг нь жигтэйхэн халаав. Алексей энэхүү халуун цог мэт газраас зайлж онгоцныхоо далавч дээр үсрэн гарахаар ухас хийсэн боловч ямар нэгэн хүйтэн биед шөргөөгөөд гайхан зогсов. Энэ нь лакаар будагдсан юм шиг гөлгөр биш, харин нарсны холтсоор хучигдсан, арзгар юм байлаа. Юу байдаг сан билээ? гээд дахин ажиглавал Алексей ямар онгоцны дэргэд байгаа биш, харин нэгэн бүдүүн модны ишийг гараараа тэмтрэн зам дээр зогсож байна. 

	Алексей үүнийг мэдээд “... би солиорч байна уу? Шархандаа халуурч байна уу? Замаар явж болохгүй шүү? Тэгвэл атар газраар явах уу? Гэвч ингэж явбал зам улам удааширна даа” гэх зэргээр бодов. 

	Алексей цасан дээр суухын хамт бэртэнгэ болж хавдсан хөлийг нь барьж байгаа, нохой гутлаа урьд адил, эрс зориг гарган шүд уруултайгаа элбэн ураад, хүзүүгээ ороосон ноосон ороолтыг тайлан. хоёр хэсэг болгоод, хоёр хөлөө ороогоод гутлаа дахин өмсөв. 

	Одоо явах нь овоо хөнгөн болов. Гэвч явна гэж хэлэхэд ч арай боломгүй санагдлаа. Үнэндээ явж байгаа ч биш, харин яг л намаг дундуур гэтэж яваа юм шиг л хөлөө дээр өргөөд нэг хоёроор нь зөөн тавьж хөдөлж байлаа. Хүчээ шавхсанаас ба өвчнөөс болж хэдхэн минут өнгөрөөд толгой нь эргэв. Аргагүй болохдоо зарим үед нүдээ анин мод түшин зогсож, зарим үед судасныхаа цохилгоог намдаахын тул хунгар дээр сууж амарсаар явлаа. 

	Алексей ингэж хэдэн цаг явлаа. Нэлээд яваад эргэж харахад нь замын нугаралт зурайн харагдаад, түүний дэргэд нь нөгөө узбек цэргийн хүүр цагаан цасан дээр хар толбо шиг тодхон харагдав. 

	Энэ нь Алексейг тун их урамгүй болголоо. Гэвч урам хугарснаас биш, айсангүй, Алексей түргэн явахыг хүснэ. Алексей хунгараас ухасхийн босож, шүдээ чанга зуугаад хөр цасанд, хожуулаас хожуулд, нэг нарснаас нөгөө нарс руу бага багаар дамжин явав. Барагдашгүй их ойн цөл замыг бүрхсэн цав цагаан цасан дээр Алексейн гишгэлтээс яг л шархадсан араатны үлдээж орхидог, үл ойлгогдом, Мурий тахир мөрүүд цоохортон хоцорсоор байлаа. 

	 

	IV

	 

	Алексей орой болтол ингэж явав. Түүний ар тал руу нь жаргаж байгаа нарны хүйтэн туяа нарсны,үзүүр дээр тусаж ойд бараан сүүдэр сүүмэлзэхэд Алексейн өмнөх замын хажуу дахь арцат жалганд аймшигтай байдал харагдаж түүнийг харсан Алексейн нуруу нь шилэн хүзүүгээ хүртэл нойтон алчуураар арчсан юм шиг хүйтэн оргиж дуулга доорх үс нь өрвийн босох мэт болов. Талд тулалдаан болж байх үест энэхүү арцат жалганд эмнэлгийн рот байрлаж байсан бололтой. Ингээд шархадсан хүмүүсийг энд авчирч шилмүүст модоор хийсэн зөөлөвч дээр хэвтүүлдэг байжээ. Хөөрхий тэдгээр хүмүүс одоо энэ бутны ёроолыг дэрлэж хөр цасанд булагдан хүйтэн жаварт үлээгдсээр хэвтэцгээж байна. Тэд бол шархнаасаа үхсэн биш гэдэг нь ажиглаж харахтай зэрэг ил боллоо. Ямар нэгэн хүн хутганыхаа ирээр тэдний хоолойг зальтайгаар хэрчихэд нь ар талдаа юу болж байгааг ажиглах гэж мэрийсэн юм шиг бүгд толгойгоо гэдрэг унжуулан яг нэг байдалтай үхэцгээсэн байна. Энэ аймшигт явдлын нууц нь дороо илрэв. Цасанд дарагдсан нэг улаан цэргийн хүүрийн дэргэд бүсэндээ тултал хунгарт шигдсэн бөгөөд чихэвчээ эрүүнийхээ доогуур оруулан зангидсан сувилагч бололтой нэг турь муутай жижигхэн хүүхэн, түүний толгойг өвдөг дээрээ дэрлүүлэн түшээд нарсны ёроолд суужээ. Түүний хоёр далны нь хоорондуур эгц шааж оруулсан хутганы иш цухуйж байна. Тэдний хажууханд нь СС гэдэг цэргийн хар мундиртэй нэг герман ба бас толгойгоо цус болчихсон марлаар боосон нэг улаан цэрэг бие биесийг багалзуурдан зууралдсаар үхсэн байна. Алексей үүнийг хараад энэ хар мундирт герман хүн шархадсан байлдагчдыг цөмийг өөрийн хутгаар алаад сувилагчийн ар луу нь хутгалах үест, түүний гүйцэд алаагүй орхисон нэг хүн тэр дайсныг барин аваад Бүх хүчээрээ ноцолдон багалзуурыг шахаж алсан байна гэдгийг ойлгов. Шархадсан байлдагчдыг биеэрээ халхалсаар амь үрэгдсэн энэхүү эмзэг булбарай биетэй атигар хүүхнийг болоод бас түүний өргөн түрүүтэй хуучивтар гутал өмсөөстэй хөлийн нь дэргэд амь мэдэн зууралдаж ноцолдсоор үхсэн германы яргачин ба ардын өшөө авагчийг хээрийн салхи ингэж оршуулжээ. 

	Мересьев эгшин зуур гайхан зогсож байснаа нөгөө сувилагч руу ойртон очиж түүний биеэс хутгыг сугалав. Энэ бол улаан модон иштэй бөгөөд иш дээрээ СС-ийнхний тэмдгийг мөнгөөр сийлсэн эртний германы жадтай адилхан хийцтэй СС-ийнхний хутга байна. Зэвтэй ир дээр нь “... аeles für deи tsch land “ гэсэн үгнүүд бичигджээ. Алексей хутганы ишийг үхсэн германы хүүрээс тайлж авав. Замд ягаа хүнд хутганы хэрэгцээ тун их байлаа. Алексей дараа нь нэг муу, дэрийж зэвхийрсэн цувыг цасан дороос олж түүгээрээ өнөөх сувилагч хүүхний хүүрийг эелдгээр бүтээгээд нарсны хэдэн хожуулыг дээрээс нь тавив. 

	Алексейг ингэж байтал хэдийн бүрэнхий болжээ. Баруунтай нь модны завсраар гялайж байсан гэрэл харагдахыг болив. Жигүүхэн сүүдэр ч хөндий талыг бүрхэв. Энд огт чимээ аниргүй мэт байвч нарсны орой дээгүүр зугаацагч шөнийн шуурганд ой мод заримдаа хүүхэд бүүвэйлж байгаа юм шиг яруу сайхан ба заримдаа дав дув гэсэн түгшүүртэй байдлаар шуугьж байна. Тал дунд нүдэнд үл үзэгдэх жижигхэн цаснууд хаялж нүүр лүү сэмээрхэн наалдан сэрчигнэнэ. 

	Алексей бол Поволжийн тал дахь зэгсэнд төрсөн ой модны байдлыг муу мэддэг хотын хүн болох учир ядахдаа хоногийн газар дулаацах галаа ч эртхэнээс бодсонгүй, хав харанхуй сүүдэрт гайхшаа тасран, бэртсэн хөлийнхөө хүнд өвчнийг тэсвэрлэж ядан яваа. Алексей түлш түүх ч чадалгүй болоод дэмий л нэг хэсэгхэн бөөгнөрч ургасан залуу зулзаган нарсны нөмөрт хоргодож нүүрээ өвдөгнийхөө завсар хавчиж хоёр гараа хулмайдан, байдаг чинээгээрээ атираад амьсгалаараа биеийг дулаацуулан хөдлөхгүй болсондоо нэлээд тайвширч нам гүм болов. 

	Буу нь цэнэгтэй бэлэн байв. Гэвч түүнийг Алексей ойд өнгөрүүлж байгаа, энэ анхны шөнө лав хэрэглэж чадахгүй байсан билээ. Алексей тэр шөнийг ойд цуурайтагч нарсны жигдхэн сайхан эгшиглэл, шар шувууны улигнал, замын хажууд ойролцоохон гонгинож байгаа чонын улилт зэрэг ойн доторх нэвтэршгүй нягт авиа чимээнээс нэгийг ч олж сонсолгүй яг л хад шиг унтаж өнгөрөөв. 

	Ингэж унтсаныхаа ачаар үүрийн саарал туяа дөнгөж хаяарсан ойрын моддын толгой жигүүн сүүдрээс бүдэг бадаг сүүмэлзэн цухуйхтай зэрэг нойрноос гэнэт сэрэв. Сэрээд хаа байгаа, юу болсноо ухаарч, харанхуй ойд ингэж сэтгэл амар хоносондоо цочих шиг болов. Чийгтэй хүйтэн салхи комбинезоныг нэвт үлээж ясанд нь тултал дааруулжээ. Бие нь тэсэж чадалгүй дагжин чичирнэ. Гэвч хамгийн хэцүү нь хөлийн өвчин байв. Урьдаасаа улам хэцүүгээр барахгүй, одоо ингэж амар байхдаа ч хүртэл тун хүндээр өвдөж байна. Алексей босох хэрэгтэй шүү дээ гэж бодохдоо айх шиг болов. Гэвч тэр өчигдөр нохой гутлаа тайлсан шигээ яг тийм эрс зоригийг гарган босов. Цагийг хайрлах хэрэгтэй болжээ. 

	Алексей тохиолдсон бүх хүнд зовлонгуудын нь дээр бас өлсгөлөн нэмэгдэв. Өчигдөр сувилагч хүүхнийг цуваар бүтээж байхдаа Алексей түүний дэргэд эмнэлгийн тэмдэгтэй брезент сав байхыг ажиглажээ. Тэнд ямар нэгэн араатан ирж тэр савыг хэдийнээ онгичин уудалж хэд хэдэн газар нүх гарган цоолоод хэсэг үйрмэг юмыг цасан дээгүүр гоожуулжээ. Түүнийг Алексей өчигдөр төдий л их ажиглаагүй боловч өнөөдөр тэр савыг дээш өргөн задалж үзэв. Гэтэл түүний дотор нь нэлээд хэдэн шархны боодол, том лаазтай консерв, хэсэг дугтуйтай захидал, толь зэрэг зүйлүүд байхаас гадна ар талд нь нэг мах мяраа муутай туранхай эмгэний зургийг хийжээ. Энэ саванд хэдий талх сухар мэт зүйлүүд байсан бололтой байвч түүнийг хэдийнээ шувуу араатан иджээ. 

	Алексей консерв ба шарх боох даавууг комбинезоныхоо кармад авч хийгээд “Их баярлалаа хонгор минь” гэж дотроо аяархан хэлээд салхиар хүүхний хөл дээрээс чулуудагдсан цувыг засаж хучаад маш аажимхан алхаж явсаар замдаа нийлэхэд нь зүүн зүг одсон тэр замын дагуу модны заагаар улбар шар туяа солонготон гялалзаж байлаа. 

	Алексей одоо килограмм консервтой болсон учир түүнийгээ хоногт нэг удаа яг үд болоход идэж байхаар шийдэв. 

	 

	V

	 

	Алексей алхах бүрд нь шаналгаж байгаа өвчнөө намжруулж ядахдаа дэмий л явах замаа бодож тоолон сэтгэлээ төөрүүлэв. Хэрэв өдөрт арав арван хоёр километр явж чадвал би гурав хоног буюу их удахдаа дөрөв хоног яваад л өөрийнхөн дээрээ хүрэх юм гэж бодов. 

	Ингэдэг юм гэхэд нээрэн л сайхан хэрэг дээ, гэвч арав арван хоёр километр гэдэг бол юу гэсэн үг билээ? гэвэл километр гэдэг бол хоёр мянган алхам гэсэн үг, ийм болохоор арван километр гэдэг нь хорин мянган алхам гэсэн үг, хэрэв тав зургаан зуун алхам яваад зогсож амарна гэж бодвол энэ бас л ихээхэн хэмжээ юм. 

	Алексей явах замаа дөтчилөх зорилгоор өчигдөр тэр харагдаж байгаа замын хунгар ба нарс хожуулыг өөртөө баримжаа төдийхөн болгож тэмдэглэжээ. Одоо түүндээ хүрэх гэж мэрийхдээ яг л амралтын газар очих гэж яваа юм шиг чармайн алхаж байна. Ингээд энэ бүхнийгээ одоо тооны хэл дээр орчуулан алхмынхаа тооцоог хүртэл боджээ. Алексей амрах газрынхаа хооронд мянган алхам явах буюу өөрөөр хэлбэл хагас километр тутамд амарч, амрах бүрдээ цагаар хэмжвэл таван минутаас хэтрэхгүй зогсолт хийхээр шийдэв. 

	Ингэж чадвал Алексей үүр хаяарахаас эхлэн үдэш болтол сажлахдаа хэдий хүнд хүчир боловч арван километрийг өнгөрч болох байлаа. 

	Гэвч түүнд эхний мянган алхам нь үнэхээр нүсэр санагдав. Өвчнөө хөнгөрүүлэх гэж өөрийн санаа сэт элийг гагцхан тооцоон дээрээ чиглүүлэн өөр бусад зүйлийг огт анхаарахгүй байхыг бодсон авч дөнгөж тавхан зуун алхам яваад мөнөөх халуун хорсолтой шаналгаат өвчнөөсөө өөр юуг ч бодож чадахаа болиод худал тоолж хольж хутгаж эхлэв. Нэг нь суух тэнхэлгүй болоод цас руу нүүрээрээ шурган ойчихын хамт цаснаас маш ховдгоор долоолоо. Цус нь гүрэлзэн цохиж байгаа дух магнайгаараа хүйтэн цас руу улам наалдахад нь мөсний хайралт түүнд тун аятайхан юм шиг санагдав. 

	Дараа нь цочин давхийж цагаа харав. Секундийн зүү таван минутын эцсийн зураас тийш ойртон очиж явна, тэр зүү өөрийн дугараг замаар тойрч гүйцэхэд ямар нэгэн аюул болно гэсэн юм шиг түүнийг маш муухайгаар ширтэж байсан. Алексей секундийн зүү дөнгөж “Жар” гэсэн тоон дээр хүрэхтэй зэрэг шууд хөл дээрээ ухасхийн ёолон босож цааш явж эхлэв. 

	Үд болж модны сүүдэр арилан замхрах үест өтгөн нягт ургасан шилмүүст ойг нэвт харвасан нарны утас мэт нарийхан туяа сацрав. Орчин тойронд ой модны давирхай ба хайлж байгаа цасны сайхан үнэр ханхална. Алексей анх гарснаас хойш дөнгөж дөрвөн ийм буудал өнгөрчээ. Ингээд хамаг тэнхлээ бараад гараа сарвайхад бараг хүрмээр байгаа бүдүүн хуш модны ёзоорт ч хүрч чадалгүй замын яг дунд цасан дээр амран суув. Ингэхдээ юуг ч бодож, юуг ч үзэж сонсолгүй тэр ч байтугай өлссөнөө ч анзааралгүй мөрөө дорогш унжуулан их л удаан суув. 

	Амруугаа хэсэг цас авч хийгээд санаа алдахын хамт биеийнхээ чилээг даван туулж кармагаасаа зэвэрсэн лаазтай консервоо гаргаж нөгөө герман хутгаараа түүнийг хагалав. Амандаа хэсэг амтгүй болсон хөлдүү өөх хийгээд залгих гэсэн боловч аманд орсон тэр өөх нь хайлж амт нь мэдэгдэхтэй зэрэг өлссөнөө гэнэт мэдэн лаазтай консервоосоо бараг салж чадахгүй шахам болоод биеэ хуурахын тулд бас дахин хэсэг цас амандаа хийж залгив. 

	Алексей цааш хөдлөн явахынхаа өмнө арцнаас таяг хийхээр огтолж аваад түүнийг тулан явав. Гэвч явах тусам цагаас цагт улам хэцүү байв;

	Алексей ганц ч хүний мөр улыг олж харалгүй балар харанхуй ой дотуур аялан явсаар гурав дахь өдөртөө гэнэт санамсаргүй явдалтай тохиолдов. 

	Өглөө болж нарны анхны туяа тусах үесээр Алексей нойрноос сэрэхэд хүйтэн жаварт нэвт үлээгдсэн бие нь яахын ч аргагүй дагжин чичирч байв. Гайхахдаа комбинезоныхоо кармаг уудлав. Гэтэл аз болж өнөөх техник Юрийн нь дурсгал болгосон винтовын бортогоор хийсэн асаагуур гарт нь дайралдав. Алексей ийм асаагууртай яваагаа онхи мартсан учир гал түлж болно гэдгийгээ ч бас санасангүй асаагуурыг олохтойгоо зэрэг нөмөрлөж хоносон гачуур модноосоо хуурай мөчрийг хуга татан авч дээр нь шилмүүс овоолоод асаав. Гэтэл хөх өнгөт утааны доороос хөгжилтэй цовоо гал улалзан ноцож эхлэв. Давирхайтай хуурай мод ч маш түргэн бөгөөд хүчтэйгээр дүрэлзэн шатаж салхинд үлээгдсэн галын дөл шилмүүст мод руу халдан оволзоход шад пад гэсэн сүртэй чимээ гарч байлаа. 

	Задгай гал пас няс хийн сэрчигнэн ноцоход, хуурайхан илч газар сайгүй тархсаар байна. Алексей одоо их халамжтай болж комбинезоныхоо цээжийг дорогш яран цамцныхаа халаасыг уудалж түүний дотроос яг нэг жигдхэн хичээнгүй дугараг хэвээр бичсэн нэлээд хэдэн үнгэгдсэн захиа ба бас цэцэг шиг эрээн алаг хээтэй даашинз өмсөөд ногоон дээр хөлөө жийн суусан нэг хүүхний зургийг гаргаж ирэв. Алексей түүнийг удаанаар ширтэн хараад дахин гэрт нь эвтэйхэн хийгээд өрөөсөн гартаа их л бодлоготой атгаж байснаа өнөөх захидлуудынхаа хамт халаасандаа буцааж хийв. 

	Ингээд энэ хүүхэнд ч юм уу? өөртөө ч юм уу? хэнд ч хэлж байгаа нь ойлгогдохгүйгээр:

	— Гайгүй дээ бүгд сайн сайхан болно гээд бас дахин гайгүй дээ гэж нэлээд бодлоготойгоор хэлэв. 

	Алексей одоо нэгэнт дадсан хөдлөлөөрөө нохой гутлаа хөлөөсөө сугалаад ороолтоо задалж хөлөө маш анхааралтай үзэв. Хавдар нь улам ихэджээ. Өлмий нь яг л резинээр хийсэн бөгөөд түүнийг агаар үлээж байгаа юм шиг болоод хуруунууд нь зүг зүгтээ унжин санжжээ. Өнгө нь өчигдрийнхөөсөө улам хөх болжээ. 

	Алексей унтарч байгаа галтайгаа салах ёсыг хийж санаа алдаад дахин замдаа орж мөс болсон цасан дээгүүр таягаа хахируулан бараг ухаангүй шахам шүдээ зуун алхалж эхлэв. Ингэж явсаар чихэнд нь дасаж бараг дуулдахгүй шахам болсон ойн доторх элдэв шуугианы дуунаас гэнэт алсад хүнгэнэж байгаа моторын дууг Алексей сонсов. 

	Би ядарснаасаа буруу дуулж байна гэж анхандаа санасан боловч моторын чимээ улам чангаран заримдаа тодрон, заримдаа намсаж байна, бодвол эд германчууд байлтай бөгөөд бас энэ замаар айсуй бололтой гэж бодоход нь Алексейн дотор хүйт оргих шиг санагдав. 

	Айсан явдал нь Алексейд тэнхэл оруулав. Нөгөө хөлийнхөө өвчнийг ч огт мартаад ядарч зүдэрснээ ч ер анзааралгүй замаасаа гүйн гарч атар газраар дамжин явсаар хэсэгхэн бөөн гачууруудын дотор орж улам цааш далдраад цасан доогуур нуугдав. Зам дээрээс түүнийг харахад хэцүү боловч гацуур модны орой дээрээс тусч байгаа үд дундын нарны гэрэлд гийгүүлэгдсэн тэр зам Алексейд илхэн байлаа. 

	Чимээ ч улам ойртов. Гэтэл цасан дээгүүр явж гарсан түүний гагц мөр заавал тодорхой харагдана гэдэг бодол Алексейд гэнэт оров. Гэвч зайлах зав болсонгүй эхний моторын дуу ойртож түүний буруулсан мөрийг чиглэж явав. Алексейн амьсгаа нь ихэд давхцаж байв. Ойртож ирсэн хуягт машин ч зогссонгүй өнгөрөв. Түүний хойноос нь газар сайгүйд явж чаддаг жижигхэн тэрэг давхиж байна. Түүний дотор нь боровтор үстэй захандаа хамраа шургуулсан өндөр малгайтай нэг хүн жолоочтой. нь зэрэгцэн суусны дээр ар тал дахь вандан дээр нь зэгэл ногоон өнгөтэй шинель өмссөн” дуулган малгайтай хэсэг автоматчин суужээ. Эднээс нэлээд холхон бас нэгэн том хэмжээний “Газар сайгүй” явагч машин, нарны гэрэлд гинж төмрөө гялалзуулан гарч ирэхэд түүний дээр нь бас л арван таван германчууд зэрэгцэн суужээ.

	Алексей цас руу улам шигдэв. Машинууд түүнд маш ойрхон яваа учир нүүр лүү нь машины халуун хий үлээж байв. Үс нь дагз руугаа өрвийн босоод булчингууд нь эрчлэн зангирав. Гэвч машинууд гэмгүй өнгөрөн гараад үнэр нь ч арилан замхарч зөвхөн моторын бүдэгхэн дуу алсад сонстож эхлэв. 

	Алексей бүрэн гүйцэд нам гүм болохыг хүлээн хэвтэж байхдаа өнөөх хуягт машины гинжнүүд өнгөрөн гарсан тэр замыг сонгон авч явдлаа цааш үргэлжлүүлэв. Ингэхдээ мөн л урьд адил өдрийн замынхаа хагасыг өнгөрөөд амралт хийж хоолоо иддэг байв. Гэвч одоо Алексей яг л араатан амьтан шиг маш хартай явах болов. Түгшүүрт учирсан чих нь өчүүхэн чимээг ч алдалгүй ажиглаж хоёр нүд нь тал, тал тийшээ харуулдан яг л ямар нэгэн газарт аюулт араатан нуугдан мярааж байгааг мэдсэн юм шиг явж байв. 

	Дандаа агаарт тулалдаж явсан нисэгч Алексей газар дээр хамгийн анх удаа ингэж амьд бөгөөд гэмтэлд тохиолдоогүй дайсантай уулзав. Одоо Алексей тэдний мөрийг мөшгөн ууртайгаар занан явж байна. Эднийг найртай сайн угтах хүнгүй, энэ эзлэгдсэн нутагт одоо тэд амьдрахад бэрх болж дээ гэж бодогдов. Тэр ч байтугай Алексейд гурван өдрийн турш нэг ч хүний мөр ул харагдаагүй, энэ аглаг ой дундуур явахдаа ч хүртэл тэд ийм аюулын дэргэдүүр өнгөрч байна гэж бодов. 

	Алексей хөл нь улам хүнд өвчилж бие нь улам суларч байгаагаа үл ажиглан сэтгэлээ засахын тул “Гайгүй бүгд сайхан болно” гэж хэлээд бүр ч зоригтойгоор алхлав. 

	Түүний цаг үргэлж мэрж явдаг зулзаган гачуурын холтоснууд болон хушны гашуун амтат нахиа, түүнчлэн шүдэнд нь наалдан зууралдагч, туулайн бөөр гэдэг модны сайхан шүүс эд бүхэн нь одоо Алексейн өлссөн гэдсийг хуурч чадахгүй болсоор байв. 

	Алексей бүрэнхий болтол дөнгөж тавхан зогсолтын газрыг өнгөрөв. Гэсэн ч Алексей тэр шөнөдөө тал нь ялзарч өмхрөөд газарт ойчсон том хуш модны хуурай иш ба шилмүүсийг овоолон задгай гал түлж сайхан унтлаа. Модны иш халуун боловч бүдэгхэн сүүмэлзэн асаж, Алексей ч цасан дээр дугжран зүүрмэглээд хажуу бөөрнөөс нь шарж байгаа сүрхий илчийг нойрон дундаа мэдрэн эргэн хөрвөлдөхийн хамт асаж байгаа хуурай мөчрүүдийг бараг унтраад залхуурсан юм шиг очоо бүдэгхэн гялалзуулж байгаа цог болсон мод руу аван хаяж байлаа. Шөнө дунд цасан шуурга эхлэв. Толгой дээр нь нарснууд маш түгшүүртэйгээр исгэрэн шуугилдав. Бөөн бөөн цаснууд газар луу багшран унав. Унтарч байгаа галын цог дээгүүр падан харанхуй бүрхэв. Гэвч цасан шуурга Алексейг ер сандраасангүй. 

	Алексей сайхан галын илчинд нам цохиулан маш шуналтайгаар нойрссоор байв. 

	Гал түүнийг араатнаас хамгаалж байв. Ийм шөнө германчуудаас айх хэрэггүй байлаа. Тэд цасан шуургатай цагаар гүн бөглүү ойд гарч ирэх зориггүй билээ. Алексей хэдий ингэж галын илчинд дарагдан дугжирч ядарсан бие нь амарч байвч түүний араатан шиг хартай болсон чих нь дуу чимээ бүхнийг сонссоор байв. Яг өглөө болохын өмнөхөн цасан шуурга тогтох үед нам гүм болсон тэр газрын харанхуй сүүдэр дотроос цагаан өнгөтэй манан тодрон харагдаад нарсны найган ганхах шуугиан ба цасны нам гүмхэн хаялтын чимээнээс ангид, алс нэгэн газарт байлдаан болж автомат буу нижигнэн, винтовууд үргэлжлэн тачигнаж байгааг Алексей сонсов. 

	Ингээд “Фронтын шугам энэ мөн гэж үү? Тийм түргэн ирэх болсон гэж үү?” гэж дотроо бодов. 

	Өглөө болж мананг салхи үлээн хөөхөд шөнийн цагт мөнгөн өнгөтэй болсон ой мод хөгжилтэй буурал хяруугаа наран дээр тусган гялтгануулж хаврыг зөгнөсөн жигүүртний сүргүүд ой тайгаа гэнэт ингэж хувирахад нь баярласан юм шиг исгэрэн шулганан жиргэж байв. 

	Алексей хэчнээн чих тавин чагнавч дайны чимээ зэр зэвсгийн буудалт, их бууны сүрт дууны алийг ч сонсож чадсангүй. Модны оройгоос цасны униарт цагаан тунадаснууд газарт навсайн бууж зарим нэгэн газар хаврын хүнд дуслууд хунгар дээр зөөлөн унаж байв. Хавар болж бий ажээ. Хавар болж байна гэдэг нь ганц энэ өглөө л ингэж эрс шийдмэг мэдэгдэж байв. Алексей хөл дээрээ босох өөр аргагүй болж хэсэг хэн амтархаг өөхөөр хучигдсан бага зэрэг мах үлдсэнээ өглөөгүүр идэх гэж шийдэв. Ингээд лаазныхаа амыг хуруугаараа эвтэйхэн онгойлгож аль нэгэн буланд нь өөх үлдсэн байгуузай гэж бодохдоо, эгц булангуудыг нь хэд дахин гараа оруулж тэмтрэн үзэв. 

	Дараа нь лаазандаа дүүрэн цас хийж унтарсан галынхаа хяруутай зомголыг асаан буцалгаад дөнгөж махны үнэр орсон тэр бүлээн усыг бага багаар балгаад их л амтархан ундлав. Цай буцалгаж уухын тул лаазыг халаасандаа хийв. Халуун цай уух болсон явдал нь Алексейд нэг ёсны тааламжтай нээлт төдийгүй замд явахад нь түүнийг багагүйхэн цовоо болгов. Гэвч түүнийг дандаа урам хугарах явдал хүлээж байв. 

	Шөнийн их шуурганы үед Алексейн явах зам мэдэгдэхгүй болж шовх ирмэгтэй хунгаруудаар таглагджээ. Нүдэнд нь яг нэг адилхан хөх өнгө гялалзан мэлтгэнэж саяхан унасан зөөлөн цасанд хөл нь чангаагдан цаснаас хөлөө арай ядан сугалж байв. 

	Түүнд өөрийн олж авсан таяг нь ч базаалтай тус болж чадахгүй байв. Үд болж модны сүүдрүүд харлан барайгаад нарны гэрэл ойн цоорхойгоор сэмхэн шагайж ирэх үед Алексей дөнгөж “1500” орчим алхам яваад ягтаа тултал ядарч хөдлөх бүрдээ маш эмзэглэн шаналж байв. Хөл доорх газар нь гулсаж Алексейг улам гуйвуулсаар байна. Алексей ч байн байн хунгар дээр дамнан хэвтэж хүйтэн цас руу духаараа шургаж амраад дахин босож хэдэн алхам ахисаар байв. Нойр нь тэсвэрлэшгүй их хүрч ганц булчингаа ч хөдөлгөх гэж оролдолгүй тэр дороо шалавхан ойчмоор санагдаж байв. 

	Энэ үед Алексей эгшин зуур ухаантай ухаангүй шахам гуйван дайван зогсож байснаа дахин уруулаа эмзгээр хазаж хөлөө маш залхуутайгаар өргөн бас хэдэн алхам ахиж байв. Ингэж явсаар бүр сүүлд нь хэрэв би суувал яасан ч дахин босож чадахгүй дээ. Намайг энэ байрнаас ямар ч хүчин гэсэн хөдөлгөж чадахгүй дээ гэж бодов. Ингээд эргэн тойрон дахь газрыг гунигтайгаар ширтэхэд нь түүний хажууханд замын яг дэргэд нэг саглагар залуу нарс торолзон харагдаж байв. 

	Алексей хамгийн сүүлчийнхээ хүчийг шавхан түүн тийш ойртон очоод түүний салаалж ургасан мөчрийн нь завсраар эрүүг ээ тавин ойчив. Одоо бэртэнгэ хөл нь нэлээд хөнгөн болсон шиг санагдав. Алексей энэ модны нугастай юм шиг мөчир дээр ингэж түр зуур амран хэвтсэндээ их л баясав. Хэвтрээ бүр эвтэйхэн болгох гэж модны ацад эрүүгээрээ дэгээдэн мацаж хоёр хөлөө ээлжлэн чангаахад нь ачаа нь хөнгөрсөн хоёр хөл нь хунгараас овоо амархан сугарав. Ингэж байсаар Алексейд гэнэт нэг бодол төрөв. Хэрэв би энэ модыг огтолж үзүүртээ ацтай урт таяг хийж түүгээрээ эрүүнээсээ гогодон чангааж биеийнхээ хүндийг түүн дээрээ шилжүүлээд дараа нь яг л энэ модон дээр авирч гарсан шигээ хөлөө ээлжлэн зөөж тавьсаар урагш ахивал бас болох юм байна гэж бодов. Ингэж явахад хэдий удаан боловч ядраа багатайгаар барахгүй цас хунгарлаж зам битүүрэхийг хүлээлгүй ганц нэг алхам ч урагшилж чадах юм гэж бодов. Ингээд тэр дороо газарт унаж өвдөг дээрээ сөхрөн суугаад нэг модыг хутгаараа огтлон үзүүрт нь ац гаргаж нусны алчуур ба шарх боох даавуугаараа ороож бөхлөөд замдаа орж урагш ахихаар туршиж үзэв. Таягийнхаа ацад эрүүгээ гогодож урагш нь чангааж нэг хоёр алхам яваад бас дахин урьдах адил эрүүгээ гогодон чангааж дараагийн алхмуудыг хийж байв. Алексей энэ төлөвлөгөөгөө өөрчлөн шинэ норм тогтоож алхам бүрээ тоолон урагш ахиж байв. Өглөөнөөс үдэш болтол 5 км-ээс хол явж чаддаггүй дэвхрэг шиг ийм удаан бөгөөд хэнд ч үл ойлгогдох жигтэйхэн аргаар энэ гүн бөглүү ойд тэнэж яваа Алексейг хэрэв хөндлөнгийн хүн харсан бол их л гайхан сонирхох нь лав байлаа. 

	Гэвч энэ ой бол нэг ч хүнгүй эл хуль газар болох учир түүнийг шаазгайгаас өөр хэн ч ажиглаж байсангүй. Иймэрхүү гурван хөлтэй юм шиг эргэж тойрохдоо ч болхи гэмгүй амьтныг үзсэн шаазгай ч гэсэн түүнээс айхаа болиод зөвхөн замаас нь дуртай, дургүйхэн зайлж гараад өөрийн ажигч гялгар нүдээр Алексейг ширтэн цоолж байгаа юм шиг харж байв. 

	VIII

	 

	Алексей таягаараа урагш мацан чангааж, биеэ сунаж хэвтэн хоёр хөлөө ээлжлэн зөөсөөр хоёр өдрийн турш цастай замаар ингэж явлаа. Хөлийн нь өлмий хэдийнээ мэдээ алдаж чулуу шиг хатуу болсон боловч бүх бие нь нялхарч, алхам нэг бүрд зовуурьтайгаар өвдөж байлаа. Одоо өлсгөлөн нь түүнийг зовоохоо болив. Гэдэс нь ч нэг их хатгаж базалдгаа зогсоод харин хатуурч хоосон зайдаснууд нь хоорондоо орооцолдож дотор тал нь нэлэнхийдээ гэмтсэн болов уу гэмээр баахан сониноор цүлхрэн өвчлөх болов. 

	Алексей амралтынхаа үеэр зулзаган нарсны холтсыг хутгаараа хусаж идэхээс гадна хусны гөлөг, туулайн бөөрний зөөлөн ногоон шүүсээр хоол хийдэг байв. Цасан доороос ухаж олсон туулайн бөөрөөрөө унтахдаа цай чанаж уудаг байв. Алексейн баярласнаас тэдгээр газар доороос олдсон алирсны гөлгөр навчнууд нь түүнд яг л “Цай” шиг санагдана. Бүлээн усыг уусаар бүх бие нь дулаацаад заримдаа цадаж байх шиг санагддаг байлаа. 

	Алексей тэрхүү утаа үнэртэж, холтосны амт шингэсэн бүлээн “Цайгаа” уугаад нэг л аятайхан юм шиг болж, явах зам нь хүртэл төдийлөн хэцүү ч үгүй шиг түүнд санагддаг байлаа. Зургаадугаар хоногоо бас л нэг сахлагхан ногоон гачуурын мөчир доор өнгөрүүлэхээр шийдээд энэ лав илчтэй бөгөөд шөнөжин ноцож чадах болов уу? гэж бодсон нэг давирхайтай хожуулыг шатааж, хажуудаа гал түлээд хэвтэв. Хараахан бүрий болоогүй байв. Гачуур модны орой дээгүүр үл үзэгдэгч хэрмүүд дүүлэн ассаар байв. Тэд модны боргоцойг хага хазан мэрээд, хоосон болоход нь доош нь унагааж байв.

	Хоолноос өөр юм сэтгэлд нь бодогдохоо байсан Алексей, одоо тэдгээр амьтад, боргоцойноос чухам юу олж иддэгийг ихэд сонирхож байв. Арай л хазагдаагүй нэг боргоцойг дээш өргөн авч харвал дотор нь яг шар будааны буурцаг шиг хэмжээтэй нэг үр байна. Хушны самартай яг адилхан юм шиг санагдав. 

	Алексей түүнийг үзмэгц ум хумгүй баярлая хага хазаж зажлахад нь хуш модны тааламжтай сайхан тосны амт амтлагдаж байв. Алексей тэр доороо гацуур модны түүхий боргоцойг түүж, галдаа шарав. Эхлээд хальс нь хуурч, дараа нь боргоцойн яс түлэгдсээр, бүр сүүлд нь идээ нь гарч ирлээ. Түүнийг алганыхаа хооронд үрж цэвэрлээд амандаа хийв. Ой мод нам гүмхэн шуугьж байв. Давирхайтай хожуул ч бузгай асаж, нүд хорсом гашуун утаатай, халуун илчээрээ хавь ойрыг дулаацуулсаар байна. Галын цог зарим үед овоо улалзаж, шөнө дундын гүн харанхуйд нуугдсан орчин тойрны юмсыг гэрэлтүүлэн, зарим үед бүдэг болж алтан нарс, мөнгөн хушны ишнүүд дахин сүүдэрт орж байв. 

	Алексей галдаа зомгол нэмээд, дахин боргоцой түүв. Хуш модны сайхан тосны үнэрээр онхи мартагдсан багын явдлууд нь гэнэт санагдав. Дандаа таньдаг эдлэлээр дүүрсэн жижигхэн тасалгаа... Бас өлгөөстэй дэнгийн доор байдаг сандлууд нь үзэгдэх шиг болов. Ээж нь гоёлын хувцсаа өмсөөд, шургуулгаа уудлан хушны самар гаргаж байна. Ээж эмгэн эх, хоёр ах нь болон хамгийн бага настай нь болох Алексей өөрөө, ингээд эдний халуун ам цөмөөр цугларч, ширээгээ тойрон сууцгаагаад энэхүү хамгийн дур хүсэлтэй баярын зоог болсон самрыг цөмцгөөж байна. Эмгэн эх нь шөвгөөр, ээж нь зүүгээр идээг нь ухаж байна. 

	Эх нь, самрыг маш мэргэнээр хага хазан, идээг нэг тийш, ясыг нөгөө тийш ялган бөөгнөрүүлж байна. Ингэснийхээ дараагаар нөгөөх бөөгнөрүүлсэн самрынхаа идээг цөм атгаж хүүхдүүдийнхээ аль нэгний нь аманд хийхэд, жаргалант тэр хүү нь эхийнхээ эцэж цуцахыг мэддэггүй, газрын савангийн үнэр нэвт шингэсэн ажилч гарыг нь ширтэн шүүрдэг байлаа. 

	Зэгснүүд байна шүү... нялх байсан үе дээ! Тэгэхэд гудамжны хамгийн захын жижигхэн байшинд тун тааламжтай суудаг сан гэж бодогдов. Ингээд гэнэт ухаан ороход нь ой мод хуучин хэвээр шуугин шаагьж нүүр нь галын илчинд шарагдсаар боловч нуруу руу нь хүйтэн салхи өргөс хатгах адил нэвт үлээж байв. Харанхуй сүүдрийн дунд шар шувуу дуугарч, үнэг ульж байв. Их өлсөж, хүндээр шаналж туйлдаа хүртэл зүдэрсэн, энэ хүн унтарч байгаа галын цог руу ширтэн харанхуйд сүүмэлзэгч орчин тойрныг ажиглахад нь энэ гүн бөглүү ой урьд хожид огт үзэж сонсогдоогүй их аюулт замаас өөр түүний өмнө юу ч байсангүй. 

	Тэр хүн “Гэмгүй, гэмгүй, бүгд сайн сайхан болно” гэж гэнэт хэлээд өөрийн алсын бодолд баярласандаа омголтсон уруулаар инээмсэглэж байгаа нь эцсийн унтарч байгаа цогийн очинд тодхон харагдаж байв. 

	 

	IX

	 

	Тэр нэгэн шуургатай шөнө алсад болж байгаа байлдааны чимээ хаанаас түүнд сонсогдож байсныг Алексей өөрийн аяны долоо дахь хоног дээр мэдэв. Алексей бүр тамир тэнхэлгүй болоод, минут тутам зогсож амран, модон доторх хайлж шалбаагтсан замаар явж байв. 

	Хавар холоос инээмсэглэж байгаа биш, харин дэргэд иржээ. Энэ гүн бөглүү ойд, хаврын сайхан улирал, өөрийн үе үе үлээдэг бүлээн салхи, модны салаа мөчрийг нэвт цоргиж дов толгодын цасыг долоодог хурц наран, хун хэрээний гуаглахыг сонсогдуулдаг уйтгарт үдшүүд, борлосон замаар болхи удаанаар гүйн үзэгддэг турлиахууд, зөгийн үүр мэт сүвэрхэг нойтон цаснууд, хунгар доороос цухуйсан шавар шалбаагуудынхаа хамт, амьд амьтан бүхний толгой эргэм эсгэлэн сайхан үнэрээ ханхлуулсаар ирэв. Ийм сайхан улиралд Алексей хар багаасаа дуртай билээ. Тэр ч байтугай гэдэс өлсөн, туйлын их ядарч, хүнд өвчилснөөсөө болж ухаан алдан энэ шавхай дундуур, нойтон гуталтай бэртэнгэ хөлөөрөө туулан явж байхдаа хүртэл, хэдий шавар шавхайг хараан зүхэвч, Алексей, ийм сайхан эсгэлэн бөгөөд чийгтэй агаарыг сэтгэл ханамжтай амьсгалж байв. Замынхаа учрыг нэгэнт олохоо больж, шавар шавхайгаас ч зайлалгүй байн байн бүдэрч ойчоод, таяг дээрээ хүндээр даран, арай чарай босож, түр зуурхан гуйван дайван зогсож байснаа хамаг бяр тэнхээгээ хураагаад, таягаа урагш хүчтэй түлхэн, зүүн зүг, явдлаа аажмаар үргэлжлүүлэв. 

	Алексей модон доторх замын чанх зүүн тийш эргэсэн цочмог нугалаан дээр гэнэт гөлрөн зогслоо. Замын хоёр хажуугаас зулзаган моднууд шахсаар онц хавчил болсон тэр газар дээр германы машинууд байгааг Алексей харлаа. Тэдний явах замыг хоёр том нарс таглан хаацайлжээ. Яг энэ нарсны хажууд нь нэг хуягт машин түүнд радиатораараа мөргөн зогссон нь түлээ хагалахдаа зоочихсон сүх шиг харагдаж байв. Гэвч энэ хуягт бол урьд үзсэнтэй адил цагаан толботой биш, харин хүрэн улаан толботой бөгөөд дугуйн бүрээс нь машинтайгаа хамт шатаад төмөр мөөр дээрээ зогсож байгаа тул намхан юм шиг байв. Цамхаг нь лав дэлбэрэлтийн хүчинд хаягдсан бололтой. Замын хажуугийн модны ёроолын цасан дээр яг л сонин гайхалтай мөөг шиг хэвтэж байв. Хуягтын хажууд нь түүн дээр алба хаадаг, гурван хүний тос болсон оготор хүрэм ба дуулган малгайтай хүүрүүд хэвтэж байв. Утаа тортогтоо хав хар болсон тэр хуягтын яс хажууд нь бас шатаж, дотор тал нь харлаж нүүрс болчихсон “Газар сайгүй явагч” гэдэг хоёр машин зогсож байв. Замын хажуу ба түүний ойролцоо бут. шугуй, суваг сондуулуудаар герман цэргүүдийн хүүр новшрон хэвтэж байгаа харагдав. Тэр цэргүүд, юмыг сайн ч ойлголгүй, дэмий л сандран гүйж явсаар, цасан шуурганд дарагдсан, мод шугуй нэг бүрийн ард тэднийг үхэл хяргасан байв. 

	Нэг офицерын хүүрийг модноос уяад, түүний ногоон. өнгөтэй, бүдэг захтай цамцанд нь тэмдэглэлийг өлгөжээ. Тэр тэмдэглэлд “Юуны төлөө явбал түүнийгээ олно... “ гэж бичсэн байв. 

	Бас доор нь “Нохой” гэсэн үгийг өөр хэлбэртэй үсгээр, хортой харандаагаар бичсэн байв. 

	Алексей идчихмээр юм эрсээр байлдаан болсон газрыг удаан ажиглав. Ингэсээр дөнгөж ганц газраас цасанд шигдсэн бөгөөд аль хэдийн болжморт тоншуулж хөгц болсон зүсэм талх олоод түүнийг ам уруугаа хийж хар тарианы гурилаар хийсэн, тэр талхны эсэглэн үнэрийг ховдоглон үнэртэж амьсгалж байлаа. 

	Алексей, энэ талхаа нэг мөсөн амандаа чихэж орхиод, харин түүний сайхан үнэртэй шүүсийг нь байн байн шимж байхыг хүсэв. Гэвч Алексей түүнийг гурав хувааж: хоёрыг нь халаасандаа бүүр далд хийгээд Нэгийг нь яг чихэр мэт хэсэг хэсгээр хүлхэн шимж аль болох удаанаар идэхийг хичээн байлаа. Алексей байлдааны талбарыг бас дахин нэг тойров. Гэтэл энд партизан нар лав ойрхон байгаа байх гэсэн бодол түүнд төрлөө. Орчин тойрны бут шугуйн сэвгэр цас лав тэдний хөлд гишгэгдсэн байна. Магадгүй одоо ч гэсэн, хүүрүүдийн хооронд тэнэж яваа Алексейг, партизаны тагнуулчин нар аль нэгэн гачуур мод, бут шугуй, хунгар цасны ар талаас хянаж байж болох юм. Алексей, гараа амандаа шургуулаад: 

	Партизан, партизан! гэж хашхирав. Түүний хоолой хэчнээн дорой бөгөөд сулхан байгаа нь Алексейд гайхах сэтгэл төрүүлэв. 

	Тэр ч байтугай модон дотор түгээгдэн тараад буцаж сонсогдож байгаа түүний хашхирсны цуурай ч түүнээс ч чанга юм шиг санагдлаа. 

	Алексей шатаж пад хар болсон машин ба түүний үг дуугүй хүүрүүдийн дунд цасан дээр суун:

	— Партизан, пар-ти-зан гэж хашхирсаар байв. Дуудахын хамт чагнаж байв. Алексей, одоо бүр сөөж хоолой нь өвдөж байв. Партизанууд хэргээ биелүүлээд, олзолсон зүйлээ авч хэдийнээ явцгаажээ гэж Алексей ойлгож үнэндээ ч энэ хүнгүй ой хөвчид тэд үлдээд юу хийх билээ дээ? гэж бодов. Хэдий ингэж бодовч одоохон энэ бутны цаанаас өнөөх сургийг нь олон удаа дуулж байсан сахалтай хүмүүс гарч ирээд намайг гэртээ дагуулан харих юм биш байгаа даа. Хэрэв тэгвэл ядаж нэг өдөр, нэг цаг ч гэсэн хүний сайн сэтгэлийн ивээлд сэтгэл амар, хаашаа ч явах гэлгүй, хэнийг ч сэрэмжилж болгоомжлолгүй амар байж болох юм сан гэж бодов. 

	Алексейд зөвхөн ой хөвч л хангинасан дуутай цуурайгаараа хариу өгчээ. Алексей гэнэт шилмүүст ойн гүн яруу чимээ нэвт сонсогдож байгаа юм шиг мөртөө, бас дэндүү биеэ барьснаас тэгж санагдаж байгаа юм уу гэмээр заримдаа танигдахуйц тод болж, заримдаа бараг сонсогдохгүй шахам бүдэг болж байгаа чимээг Алексей сонсов. Ой хөвчийн гүн цөлд алсаас хүрэлцэн ирсэн, энэ яруу сайхан дуунд Алексей бүр ч догдлон хөдлөв. Гэвч Алексей, урам хугарах явдал болчих вий гэж санахдаа, чимээг огт үл итгэн, толгойгоо унжуулан удтал суув. Гэвч тэр хууртагдсан биш байжээ. Одоо, хэдий бүдэгхэн боловч бүр сайн танигдахуйц их бууны дуу, чийгтэй салхины аясаар дорно зүгээс сонстов. Их бууны энэ дуу, сүүлчийн саруудад, цэрэг хориглолтын бат шугам дээр бэхэлж, окоплоод, зөвхөн бие биесийн сэтгэлийг амраахгүй, хааяа залхуу маягаар харилцан буудалцаж байсантай адил биш байв. Энэ нь хэн нэгэн хүн мөлгөр том чулууг өнхрүүлэн хөдөлгөж байгаа буюу эсвэл царсан модоор хийсэн ган хувингийн ёроол руу нударгалан цохихоор яарч байгаа юм шиг, үргэлж бөгөөд хүчтэйгээр хүнгэнэн дуугарч байв. 

	Их бууны ширүүн буудлага болж байгаа нь тодорхой байв. Дуу чимээний байдлаас үзэхэд фронтын шугам 10 километрийн зайтай байгаа бололтой бөгөөд түүн дээр хэн нэгэн этгээд давшиж, нөгөө нэг нь шургуугаар буудалцан хориглож байгаа юм шиг байв. 

	Алексейн хацар луу баярын нулимс асгарав. Алексей зүүн тийш харсаар байв. Гэвч энэ хавьд, зам, огт өөр тийшээ эргэсэн тул түүний нүдний нь өмнө цасан цагаан тал цэлэлзэж байв. Гэвч Алексей, яг тэндээс, энэ дуудагч уриаг сонсов. Тэр зүг рүү партизан нарын урт мөрүүд цасан дээр борлон харагдаж байгааг үзэхэд энэ ойд хөвч модны зоригтнууд болох тэдгээр хүмүүс оршин сууж байсан нь тодорхой байв. Алексей “Гэмгүй, гэмгүй нөхөд минь, цөм сайн сайхан болно” гэж өөртөө хэлээд таягаа цасанд зоригтойгоор шургуулан түүнээсээ эрүүгээрээ тулан мацаж таяг дээрээ бүх биеийнхээ хүндийг өгөн, хэдий хэцүү боловч эрс зоригтойгоор хөлөө хунгар луу дүрэв. 

	Алексей замаасаа гарч цастай, атар газар тийш одов. 

	 

	
X

	 

	Алексей, энэ өдөр, цасан дотуур явахдаа зуун тавьхан алхам ч хийж чадсангүй. Бүрэнхий болж, түүнийг зогсоов. Алексей бас л хожуулдаа дур нь хүрч түүнийг хуурайчлан овоолоод сумны хонгиогоор хийсэн асаагуураа гарган жижигхэн дугариг цахиурыг нь цохиж үзэв. Дахин, хэд дахин хавирав. Асаагуур доторх бензин нь дуусаад бүүр асахгүй болжээ. Алексей ядаж бензиний үлдсэн шавхрууг олохыг чармайн түүнийг сэгсэрч үлээх зэргээр оролдсон нь хоосон горьдлого болов. Харанхуй болов. Жижигхэн дугуй дороос гялалзаж байгаа багавтархан очнууд түүний нүүрэн дээрх харанхуйг эгшин зуур гийгүүлж байв. Цахиураа хэчнээн дахин хавирсан боловч галтай болж чадсангүй. Иймд тэмтрэн мөлхсөөр өтгөн нягт ургасан залуу нарсыг хүрээд биеэ атирч, эрүүгээ өвдөгнийхөө завсраар оруулан гараараа салаавчилж тэврээд ой хөвчийн чимээгүйг чагнан нам гүм суух ёстой байв. Алексей, энэ шөнө, цөхрөлд ч учирч юу магад билээ. Гэвч модонд унгаж байгаа хүнд их бууны дуу маш тодорхой сонстож байсан төдийгүй, Алексей өөрөө буудлагын огцом цохилтыг дэлбэрэлтийн бүдэг доргионоос ялган эхэлж байх шиг түүнд санагдав. Өглөө нойрноос сэрэхэд нь тоолж баршгүй их түгшүүр гуниглах явдал сэтгэлд нь багтарсаар байв. “Юу болчхов? Нойр муудсан юм уу?” гэж бодож байснаа асаагуураа гэнэт санав. Гэвч энэ бол нарны илч гурил шиг зөөлөн цагаан цасыг зад хайлуулж, нарс мод, шилмүүст ойг нэвт шувт ээвэрлэж байгаа энэ үед аюул төдий л их биш шиг санагдаж байв. Алексей, бадайрсан гарынхаа салаавчийг тавиад, хөлөө хөдөлгөхөд нь, босож чадахгүй болсноо сая мэдэв. Босох гэж хэд дахин оролдоод бүтэмжтэй ч юм бололгүй харин таягийнхаа ацыг хугалаад өөрөө хүүдий шиг л өнхрөн ойчив. Бадайрч чилсэн эрхтнээ амраах гэж өөдөө эргэж нуруугаараа хэвтээд ноос шиг цэвэрхэн бөгөөд алт түрхсэн юм шиг сэжүүртэй үүлээрээ Алексейг шүргэн байгаа ёроолгүй уудам огторгуй тийш нарс модны өргөст мөчрийг нэвт цоолон ширтэв. Бие нь бага зэрэг зайцсан боловч хөлд нь нэг л учир ургажээ. Хөл нь зогсож огт чадахгүй байв. Алексей, нарснаас түшин бас дахин босох гэж оролдов. Энэ удаа хөл дээрээ дөнгөн, данган боссон боловч хөлөө мод руу дөнгөж ойртуулахыг завдтал нь ядарч зүдэрсэн явдалдаа буюу ялангуяа өлмий дор нь нэг их хатгаж чинэрсэн шинэ аймшигт өвчин үүссэн учраас дороо унав. Ингээд гүйцэх нь энэ гэж үү? би одоо энэ модны ёроолд араатанд идэгдсэн, ясаа хэн ч, хэзээ ч олж оршуулах нөхцөлгүйгээр үхэх гэж үү дээ? гэж бодов. Бие нь суларч газар луу улам шигдсээр байв. Гэвч алсад их бууны дуу нижигнэсээр байв. Тэнд байлдаан болж байна, тэнд манайхан байна гэж бодов. Энэ хамгийн сүүлчийн 8,9 км-ийг туулах хүчин одоо надад үнэхээр алга гэж үү дээ? гэж бодов. Их бууны дуу ч, түүнийг шургуугаар дуудан цовоожуулж” Алексей ч түүнийг угтан хариулж байв. Ингээд, яг араатан амьтан шиг гар хөл дээрээ зүүн тийш мөлхөж эхлэв. Анхандаа ямар ч тооцоогүй дэмий л алсад болж байгаа байлдааны чимээгээр явж байсан боловч дараа нь модон дотуур явахад таягтай явснаас ингэж явсан нь амар бөгөөд, хөлийн өлмий нь ч арай өвдөх болж байгааг Алексей мэдэв. Баярласандаа хоолойд нь бас л нэг бөөн юм тээглэж байх шиг санагдав. Өөрийгөө зэмлэж байгаа биш, харин иймэрхүү тааламж муутай аргаар яваад амжилт олно гэж огт итгэхгүй, сэжиглэж сэтгэл нь баахан гутаж байсан өөр нэг хүнийг зэмлэж байгаа юм шигээр: — Гайгүй эрхэм минь! Одоохон бүгдээр ая зохисоо олно гэж хэлэв. Нэг газар амарсныхаа дараа бээрсэн хуруугаа сугандаа хийж дулаацуулан, залуу гачуур тийш ойртон очиж, хэсэгхэн дөрвөлжин холтсыг түүнээс огтолж авав. Дараа нь нэг хушнаас хэдэн сайхан урт цагаан үйсийг ховхлон авах гэж оролдсоор хумсаа хугалав. Ингээд нохой гутал дотроосоо ноосон ороолт нь хэсэгхэн тасархайг гаргаж гараа даруулж боов. Бас, нөгөө огтолж авсан холтсоо алганыхаа араас ивээс янзтай тавиад дээрээс нь үйс шархны боолтуудаар ороов. Одоо баруун гар нь дугтуйтай юм шиг тун аятайхан болов. Харин шүдээрээ боосон зүүн гарын бэхлэлт төдийлөн сайн болж чадсангүй. Гэвч Алексей одоо хоёр гар нь “Гутал өмсөөд” урагш ахихдаа овоо хөнгөн болсныг мэдэрч цааш урамтайгаар мөлхөж байв. Дараачийн буудал дээрээ бас өвдгөндөө хэсэг холтсыг чиг барьж боов. Үд болж, нэлээд дулаарах үед Алексей, гараараа бузгай сайн алхаж сурав. Их бууны дуу улам хүчтэй болсоор байгаа нь эсвэл түүнд ойртож байгаагаас буюу эсвэл саваа дагаж ингэж байгаа болов уу гэмээр санагдаж байв. Тун их халуурч комбинезоныхоо цээжийг ярав. Цасан дороос хөлрөн хайлж байгаа ногоон сондуулт хөвдөрхөг намаг дотуур Алексейг мөлхөн гарахад түүний аз болж сонин учрал тохиолдов. Ямар нэгэн ургамлын армаг тармаг соёолсон хурц үзүүртэй, гөлгөр навчит нарийхан ишнүүд чийгт зөөлөн буурал хөвд дээр цухалзаад, тэдний хоорондох дов сондуулууд дээр нь бага зэрэг өнгөлөгдсөн боловч шүүстэй хэвээрээ байгаа цэнгэс гэдэг хүрэн улаан өнгөтэй жимснүүд харагдаж байв. 

	Алексей тэр дороо дов руу бөхийн намгийн чийг үнэртсэн хилэн шиг зөөлөн хөвд дээр ургасан тэдгээр жимснүүдийг шууд шүдээрээ түүж эхлэв. Зөвхөн сүүлчийн өдрүүдэд олдсон энэ тааламжит зууш ба цэнгэс жимсний цасан дороос ханхалж байгаа эсгэлэн сайхан амтанд Алексейн гэдэс таталдах шиг болж байв. Гэвч огтлох мэт тэсгэм бэрх өвчингөө хүлээх зориг хүч дутсаар байв. Алексей цагийн аяд хэдийнээ зохицоод дов сондуулыг сурмагаар дамжин мөлхөж Эсгэлэн амтат сайхан үнэрт жимснүүдийг яг л баавгай шиг дадмагаар хэл уруулаараа түүн идэж байв. Алексей одоо амандаа мэдэгдэж байгаа эсгэлэн амт ба гэдсэндээ орж байгаа сэтгэл ханамжит зуушнаас өөр юуг ч үл анхааран тэр ч байтугай тэсвэрлэшгүй хүнд өвчнөө ухаарч гутал дотроо шалчигнаж байгаа хаврын мөст чийгийг ч мэдэлгүйгээр хэдэн довыг дамжин жимс түүв. Бөөлжис нь хүрэв. Биеэ барьж чадалгүй дахин жимсээ түүв. Өөрийн хийсэн гутлыг гараасаа тайлав. Лааз малгай хоёртоо дүүрэн жимс түүж бүсэндээ зүүгээд, цааш мөлхөн явахдаа түүний бүх биеийг эзэлж байгаа хүнд нойрыг арай ядан зайлуулж явлаа. Алексей шөнө болохтой зэрэг нэг өвгөн гачуурын ёроолд нойрмоглон сууж түүсэн жимсээ идэж холтсоо зажлан бас боргоцой цөмж байв. Их л түгшүүртэй бөгөөд сэтгэл тайвангүй унтав. Ямар нэгэн хүн харанхуйд нуугдан Алексей тийш сэмээрхэн айсуй байх шиг санагдаад хэд дахин цочин сэрэв. Алексей чихэндээ ямар нэгэн чимээ дуулдаж эхэлмэгц буугаа шүүрэн авч нүдээ нээж ойчиж байгаа самрын сүр сар хийх чимээ, хөлдүү цасны шажигналт цасан дор урсагч нарийн горхинуудын сэр сэр сэржигнэх, дөлгөөн урсгалуудаас цочин дагжин бээрсээр сууж байв. Зөвхөн үүр хаяарахын өмнөх гүн дугжралт тэр түгшүүрийг эвдэв. Алексей үүр цайх үеэр өөрийн нөмөрлөж хоносон модны дэргэдүүр үнэгний сарвууны жижигхэн дугариг мөрүүд байхыг харав. Бас тэдний дундуур нь урт сүүлээ шарвасан тэмдэг цасан дээр тодхон харагдаж байв. Ингээд Алексейн нойронд чухам хэн саад болсон нь тодров. Мөрий нь ажиглавал үүгээр нэг үнэг ирж түүнийг тойрон нааш цаашаа нэлээд зөрөлцсөн нь тодорхой байв. Үүнийг үзмэгц Алексейд муу юм бодогдов. Энэ муу зальт үнэг үхэх хүнийг мэдээд дагадаг гэж анчид ярьдаг сан. Ингээд энэ совин намайг тэр муу ёрын махчинтай холбочихсон хэрэг гэж үү дээ, гэж зэвүүцэн бодов. “... Үгүй. Яасан ч тийм биш, энэ бол шал дэмий хэрэг. Бүгд сайн сайхан болох ёстой” гэж бодоод өөрийгөө зоригжуулан энэ газраас шалавхан зайлахын тул улам зориг төгөлдөр мөлхөж явлаа. Тэр өдөр түүнд бас нэг зоог учирлаа. Алексей арцат модны үнэрт шугуй дотор ургасан тагтааны өнгөтэй зэгэл хөх жимсийг уруулаараа зулгаан идэж явсаар гэнэт газарт ойчиж бөөн болсон нэг жигтэйхэн навч хэвтэж байхыг харлаа. Ойртон очоод түүнийг өргөхөд хэдий хүнд биш боловч автахгүй байлаа. 

	Алексей тэр навчуудыг салгаж аваад түүнийг нэвтлэн цухуйж гарсан өргөснүүд дээр нь хатгахдаа зараа байна гэж дотроо тааварлав. Үнэхээр ч нэг хөгшин зараа намрын нарсны навчаар дээгүүрээ дулаалж бүтээгээд өтгөн шугуйд шурган орж өвөлжөөндөө унтаж байв. 

	Алексей түүнийг үзээд ухаангүй их баярлав. Тэр өөрийн туулж ирсэн гашуудалт замын турш ямар нэгэн араатан буюу жигүүртэн шувууг олж намнахаар мөрөөдөн хүсэж, шаазгай болжмор, туулай, чандага зэрэг амьтан дайралдахад буугаа шүүрэн авдаг байсан боловч буудах гэсэн хүслээ арай" ядан тэвчин туулж буудалгүй өнгөрдөг байв. Буунд нь дөнгөж гурван сум үлдсэн бөгөөд түүний хоёрыг нь дайсанд, нэгийг хэрэв хэрэг тохиолдвол өөртөө зарцуулах хэрэгтэй байлаа. Энэ учраас Алексей биеэ аль болохоор барьж буудахыг түдгэлзэн явж байлаа. Гэтэл одоо түүнд ийм нэг хэсэг мах өөрөө олдсон нь их завшаан болов. Сүсэг бишрэлийн ёсоор зараа бол нүгэлтэй амьтанд тооцогддог боловч Алексей түүнийг ер хэрэгсэлгүй зарааны дээр байгаа навч ногоог эгшин зуур зайлуулан хуулав. Зараа ч ер хөдөлж задралгүй өргөсөө арзайлган яг л мундаг том шош шиг болчхов. 

	Алексей түүнийг хутгалж алаад цагаан цорой дахь арьс өргөсөн хуягийг нь дадмаг бусаар өвчиж хэсэглэн салгаад яс руугаа наалдан барилдсан зэгэл өнгөтэй шөрмөслөг халуун махыг нь их л тааламжтайгаар идэж эхлэв. Яах ийхийн зав ч бололгүй цөмийг идэж дуусаад, бас жижиг ясыг ч хүртэл хэмлэж бараад дөнгөж сая мэдээ орж түүний нохойн мах шиг муухай үнэрийг амтлав. Гэвч энэ муухай үнэртэй махны хүчээр гэдэс нь цадаж бүх бие нь амарч дулаацаад унтмаар болов. Үлдсэн яснуудыг дахин нэг удаа эргүүлж тойруулж үзээд дулаан тавтай байдалд нойр нь хүрч цасан дээр хажуулдав. Хэрэв түүнийг бутны цаанаас сонстсон, үнэгний болгоомжтой дуу цочоогоогүй бол лав унтах байсан билээ. 

	Алексей үнэгний дууг сонсоод дотор нь арзас хийн цочиж чагнахад нь зүүн зүгт их бууны бүдэгхэн дуу үргэлжлэн хүнгэнэж пулемётын огцом галлалт болж байгаа чимээ тодхон ялгарч байв. Алексей их бууны дууг сонсмогц нөгөө үнэг, бас амрах гэж байснаа ч цөм мартаад ойн гүн тийш шууд мөлхөж эхлэв. 

	 

	XI

	 

	Алексей мөлхөн мөлхсөөр намгийг өнгөрч талд оров. Тал дундуур сургааг нь салхинд борлосон бургасан хашаа огтлон гарчээ. Хоёр эгнээ баригдсан тэр хонин хашаануудын хоорондох хүн яваагүй зарим газрууд дээр тэрэгний дугуй дайрч гарсан мөр цасан дээр илхэн харагдав. Үүнийг үзэхтэй зэрэг лав ойролцоохон газар айл амьтан байгаа бололтой гэж санахдаа Алексейн зүрх дэлсэв. Энэ гүн бөглүү ойд арай л германчууд ирж чадамгүй билээ. Немцүүд байлаа ч гэсэн тэнд манайхан яасан ч бий, тэд шархадсан намайг чадах ядахаараа нуун далдлаад юу байгаагаараа туслахыг оролдоно доо гэж бодлоо. Алексей эзгүй хээр газраар хэрэн тэнүүчлэх явдлын шувтарга ойрхон болсныг мэдээд хүчээ хэмнэж амралтаа бодолгүй шууд мөлхөж эхлэв. Дээр нь гарвал лав авралын өргөө болсон тосгон дайралдах болов уу гэж бодсон нэг жижиг толгой дээр авиран гарахыг тэсгэлгүй яаран цасанд нүүрээрээ шургаж унасаар заримдаа ухаан алдаж элий балай болсоор уухилж аахилан мөлхсөөр байв. Айл амьтантай газар шалавхан очих гэж, хамаг хүчээ шавхан мөлхөж байгаа Алексей, цасан дороос улам улам тодрон зурайсаар дугуйн мөр болон, тал дундуур огтолж гарсан хонин хашаа, энэ хоёроос өөр амьтан хүн ойролцоо байгаа гэж мэдэгдмээр шинж үгүй байгааг ажиглан сонирхсонгүй, яван явсаар нэг гүдгэр дээр авирч гарав. Амьсгаагаа арай чарай дарж хөдөө газрын сайхан агаарыг залгин нүдээ татвагануулан нээж харав. Өмнө нь харагдсан байдал аймшигтай мэт санагдаж нүдээ дахин анив. Энд тун саяхан болтол нэг тосгон байсан нь яахын ч аргагүй тодорхой байв. Түүний шатаж нурам болсон түлэнхий суурь нь өнөөх цасанд хучигдсан жижигхэн гүдгэрийн өвөр дээр ив илхэн харагдаж байгаа жигд биш хоёр эгнээ яндангуудын торойсон бараагаар амархан мэдэгдэв. Зарим нэгэн газарт нь хэзээ нэгэн цагт цонхны ёроолд байсан болов уу гэмээр бургасан хашаа газрын шүүр цэцэрлэг зэрэг, зүйлсийн үлдцүүд, энд тэнд новшрон хэвтэж, цасан дороос сэтгэл харам муухайгаар торойн цухуйж байлаа. Энэ хүн амьтангүй эл хуль болсон тал дээр шатсан байшингийн яндангууд, тэнсэн дээр тавьсан модны хожуул шиг ёрдойн харагдаад түүний яг дунд нь худгийн хөшүүрэг мод гунигтайгаар сүүмийж төмөр бүстэй модон хувингийн нь зэвэрсэн амсраар усны дуслууд салхины аясаар аажимхан дусалж байв. Бас тосгон руу орох замын яг уулзуур дээр нь будагтай хашаагаар хүрээлэгдсэн жижиг цэцэрлэгийн дэргэд нэлээд хээнцэр маягтай том хаалга харагдаад түүний зэргэмжид нь зэвэрсэн нугастай явган хаалга, салхинд савагдан хахитнан дуу гарч байгаа нь сонстов. Утаа униар, дуу чимээ, хүн амьтан огт алга болж энд хэзээ ч хүн байгаагүй юм шиг эл хуль байдалтай байна. Харин Алексейгээс үргэж шугуй дотроос цочин дэгдсэн чандага түүнээс зайлан одохдоо бөгсөө инээдэмтэйгээр тонголзуулан дэвхэрсээр тосгоны суурь руу гүйн ороод тэр дороо зог тусан урьд хөлөө дээр өргөн чихээ сэртийлгэн чимээ чагнаж байснаа түүний мөрөөр ямар нэгэн үл ойлгогдох том биетэй хачин амьтан мөлхөж байхыг үзээд шатаж хов хоосон болсон цэцэрлэг дотуур цааш гүйн одлоо. Алексей урагш хурднаар ахисаар байв. Үсэндээ дарагдсан хацар дээгүүр нь бөөн бөөн нулимс дусалж цасан дээр унасаар байлаа. Ингэж явсаар дөнгөж минутын өмнөхөн нөгөө чандага зогсож байсан явган хаалганы дэргэд хүрч очив. Хаалганы дээр хэсэгхэн банз үлдсэн байх бөгөөд түүн дээр “Хүүх...” гэсэн үсэг байв. Үүнээс үзэхэд энэ ногоон хашааны дотор хүүхдийн цэцэрлэгийн сайхан барилга байсан нь тодорхой болов. Бас хөдөөгийн мужаануудын нандин гараар, шилээр үрж өнгөлсөн нэг жижигхэн вандан харагдав. 

	Алексей сууж амрахыг хүсэн хаалгыг хажуу тийш яраад вандан тийш дөхөж очив. Гэвч бие нь нэгэнт дөрвөн хөллөсөн байдалд дассан тул суухтайн зэрэг ууц руу нь хатгав. 

	Алексей ямар ч гэсэн амрахыг хүсэж яг л ядарсан араатан амьтны заншлаар цасан дээр эвхрэн хажуулав. Түүнд их уйтгар гунигтай болов. Вандангийн ойролцоогоор цас хайлж газар борлоод чийг нойтон үнэртэн нүдэнд нь үзэгдэхээр мэлтгэнэн хөхөрч байв. 

	Алексей хайлсан цасны доорх бүлээн шорооноос нэг атгыг авлаа. Хуруунуудын нь завсар яг л тос шиг унжралдан чийгтэй өтөг бууц, үнээний баас, үнэртэж байлаа. Яах арга үгүй хүн амьтантай байсан нь ил болов. Эрт урьд цагт хар модны ёроолын энэ үржил шимгүй үнсэн хөрст газрыг тэмцэн олж авагсад анжсаар хагалан, модон самнуураар самнаж их л энхрийлэн хайрлан борддог байжээ. Ингээд үеийн үед ой хөвч ан араатантай тэмцэн тэмцсээр шинэ ургацтай залгатлаа хэрхэн амьдрах билээ гэж санаашран, ядуу зүдүүхэн аж төрөн суудаг байлаа. Гэтэл Зөвлөлт засгийн үед хамтрал байгуулж хүн бүхэн машин багаж хөрөнгө чадалтай болоод өнөөх сайн сайхан амьдраасай гэж санааширдаг мөрөөдөл нь бүтэж бий болов. Энэ тосгоны мужаанууд хүүхдүүддээ цэцэрлэг барьж байгуулаад, яг энэ ногоон будагтай хашааны завсраар нь энгэсэг улаан царайтай багачуудаа, яахан тоглож наадаж байгааг өхөөрдөн хардаг байсан төдийгүй, хөдөөгийн хүдэр зоригтон эрчүүд, өвлийн шуургатай үдшийг дулаан тавтай өнгөрөөж байх гэж санаад, мод огтолж уншлагын газар, клубийг байгуулж, бас энэ гүн бөглүү ойд цахилгаан гэрэлтэй болохыг зориглож байсан байх хэрэгтэй. Гэтэл эл цөл ой, хэзээний уйтгарт нам гүм байдалтай болжээ. 

	Хэчнээн их бодол болох тутам түүний ядарсан тархи нь төдий чинээн хурц ажиллаж байв. 

	Алексейд Ижил мөрний хуурай гөлгөр цөл нутгийн зэгс, тэндхийн тоос шороонд дарагдсан, жижигхэн хот орон нь санагдлаа. Тэр цагт, зун, намрын улирал болоход талын сэрүүн салхи хот орныг үлээдэг байлаа. 

	Шуурга болох удаа бүхэнд өдий төдий шороо тоос хуйлран бөөгнөрч нүүр нүдгүй шууран, гэр орон, түгжээстэй цонхнуудыг хүртэл хааш яаш болтол үлээж, нүд рүү шороо хаяж, шүд рүү элс чихдэг сэн. Талаас ирдэг салхийг “Зэгсэн бороо” гэж нэрлэж заншсан манай олон үеийн зэгсчин нөхөд маань энэ элс шороог зогсоож цэвэр агаарыг дур зоригоороо амьсгалж байдаг болоосой гэж үргэлж хүсэн мөрөөдөж суудаг сан. Гэвч тэдний тэр хүсэл зөвхөн социалист төрийн үед биелэгдэж, хүн бүхэн хоор хоорондоо ярилцаж тохироод салхи шуурга, элс шороотой тэмцэж эхэлсэн юм.

	Бямба гариг бүхэнд хот даяар хүрз, сүх, царил зээтүүгээ барьцгаан субботникт гардаг болов. Эл хуль байсан цулгуй талд цэцэрлэг ургуулж, хотынхоо нарийхан гудамжнуудаар гуалиг сайхан тоорой модыг тарьж эхлэв. Энэ модыгоо хотод биш, харин өөрийн өмчийн байшингийн цонхон дээрээ цэцэрлэг тарьсан шиг, их л нандигнан бөөцийлж усалж ундалдаг болов. Хавар болоход мод ургамал нь соёолж жигдрээд таримал зүлгүүд ногоон өнгөтэй болоход хотынхон их багагүй баярлацгаадгийг Алексей дурсан саналаа. Ингэж байсаар гэнэт түүний төрөлхийн зэгст хотонд нь амьд германчууд явж байгаа санагдав. Тэр германчууд зэгсчийн санаж сарвайдаг, хайрлаж энхрийлдэг сайхан цэцэрлэгээр нь гал түлж, төрөлх хотыг нь утаа униараар буртаглан Алексейн өсөж бойжсон бөгөөд хайрт эхийн нь суудаг байшингийн суурь дээр нь энэ шиг тортог болсон үзэмжгүй муухай яндангууд торойн харагдаж байх шиг санагдлаа. Алексейн сэтгэлд тэсвэрлэшгүй хүнд уйтгар гаслан дүрэлзэн ноцож эхлэв. Ингээд тэр нэгэн модны ёроолд дайсныг багалзуурдан үхсэн оросын солдат шиг эцсийн хүчээ барагдтал дайсантай үзэлцэн тулж, цааш нэг ч алхам гишгүүлэхгүй байг! гэж хүсэн ерөөлөө. Нарны туяа, модны хөх ногоон үзүүрт дөнгөж шүргэх төдий харагдаж байлаа. 

	Алексей тосгоны гудамж байсан газраар мөлхсөөр байлаа. Түймрийн нурам дотроос үхэгсдийн хүүрийн үнэр ханхалж байлаа. Тосгоны байсан энэ газар аглаг хээрийн ойгоос дор эл хуль юм шиг санагдав. Гэнэт цээл дуу гарч Алексей цочин харахад үнс болсон тосгоны захад нэг нохой хуцаж байгаа харагдлаа. Энэ нь нөгөө л урт үстэй дэлдэн чихтэй Бобик буюу Жучка гэдэг хоточ нохдын нэг нь байлаа. Тэр урд хоёр хөлийнхөө завсар нялцгай мах хавчуулж чимээгүй архиран идэж байлаа. Хамгийн сайн сэтгэлтэй эзэн хүндээ ээлтэй хүүхдэд хайртай нохой байх гэж бодож явсан, энэ нохой Алексейг үзэхтэйгээ зэрэг шүдээ ярзайлган архирав. Түүний нүдэнд нь догшин хэрцгий аймшигтай оч гялалзан үс нь өрвийн босож байхыг Алексей харлаа. Гараасаа дугтуйгаа тайлан хаяад халаасандаа байгаа буугаа авч хоёулаа араатан шиг болсон хүн, нохой хоёр, нэг хэсэг бие биесийгээ ширтэн харалцав. Ингэж байснаа нохой их л гэмшсэн мэтээр хамраа буулган сүүлээ шарвасаар, шатаж нурам болсон хар гүвээний цаагуур зулгааж байсан юмаа зуусаар зайлав. Эндээс түргэн зайлж тэмцэн явж байгаа тэр газар тийш бушуухан очихоос өөр сайхан юм огт алга болжээ. 

	Алексей гэгээтэй байгаа сүүлчийн минутыг ашиглан замаа сайн мэдэхгүй боловч шууд атар газар дундуур дайран модон дотор мөлхөн ороод одоо их бууны дуу тун ялгагдам тодорхой сонстож байгаа зүг рүү бараг хий таамгаар явж байлаа. Их бууны дуу ойртох тутмаа Алексейг улам хүчтэйгээр соронзон шиг татсаар байлаа. 

	 

	XII

	 

	Алексей ингэж нэг юм уу, хоёр, гурван өдрөөр мөлхөж явахдаа цагийнхаа тооцоог ч алджээ. Байн байн зүүрмэглэж бие суларч тамир тасрах явдал түүнийг эзэмшиж явдал дундаа яаж ч чадалгүй үүрэглэн унтсаар байв. Гэвч түүнийг асар их хүч зүүн зүг тийш нь чангаах учир хэдий нойрмог боловч ямар нэгэн мод буюу бут сондуулд тулгаран торж мөн гар нь хий гишгэж саатах болтлоо хайланги цас руу нүүрээрээ шурган ойчсоор аажимхан мөлхөж байв. Юу ч болсон урагшаа л мөлхөх ёстой гэсэн нэг жижиг цэг дээр түүний бүх хүсэл зориг, түүний бүх бараг бүдэг сэтгэлгээ нь илбэ мэт хуралдан цугларчээ. Замынхаа бут нэг бүрийг хомхойрон ажиглаж явсан боловч дахин нэг ч зараа дайралдсангүй, ингэхэд нь атар хээрийн цасанд дарагдсан амтат жимсээр нь хоол хийж ариун хөвдөөр нь унд болгов. Ингэж явсаар нэг өдөр хурын усанд угаагдан хурмастын салхинд үлээгдсээр бараг, бухал шиг болж овоолсон шоргоолжны том үүртэй дайралдав. Шоргоолжнууд нойрноос хараахан сэрээгүй цаг тул тэдний үүрэнд огт амьтангүй эл хуль юм шиг санагдаж байлаа. Гэвч Алексей энэ хөвсгөр зөөлөн нүх рүү нь гараа шургуулан тэмтэрсээр хөсрийн шороотой холилдсон бөөн шоргоолжнуудыг олоод түүнийг ум хумгүй идэж эхлэв. 

	Алексей гэнэтийн дайралтаас айн сэрсэн шоргоолжнуудыг гүйн гарч иртэл ухахаар шийдэж шоргоолжны нүх рүү гараа байн байн шургуулсаар байв. Өөдсийн чинээ биетэй өчүүхэн шоргоолжнууд ч үхэн ядаж тэмцэж Алексейн уруул ам, гар, хөлийг хазаж комбинезоны дотуур нь ороод биеийг нь хазахад тэр зүйл Алексейд аятайхан ч юм шиг санагдаж байв. Шоргоолжны хүчлийн эсгэлэн амт Алексейг бүр ч цовоо болгов. Ингэж байсаар гэнэт юм уумаар санагдаж шоргоолжны үүрүүдийн хоорондуур ойн бяцхан цөөрөм мэлтгэнэж байгааг үзээд түүн тийш ойртож өнгийв. Гэтэл хөх тэнгэрийн цавагтай нийлсэн гүн хар усан долгионд нь огт үл таних аймшигтай нэг дүрс харагдахад цочин ухрав. Тэр дүрс Алексейд нэг л жигтэйхэн даахирсан муухай үстэй, тэлээстэй юм шиг толигор болчихсон, хүний гавлын хар хуйх байх шиг санагдав. Бас тэгээд ухархай дороос нь том дугариг нүд аймшигтайгаар гялалзаж дух руу нь мөстөж хөлдсөн хэдэн хялгас унжжээ. Алексей түүнийг хармагц “ Энэ чинь би гэж үү дээ? “гэж бодоод, ус руу дахин өнгийхөөсөө айж түүнээс ч уулгүй цас идээд мөнөөх л агуу хүчирхэг соронзонгоороо чангаагч зүүн зүг рүүгээ мөлхөж эхлэв. Ингэж явсаар тэсрэлтэд цацагдсан элслэг шар шороогоор эргэн тойрон хүрээлэгдсэн бөгөөд агаарын бөмбөгөнд ухагдсан нэг том хонхорхойд хоноглохоор шийдэв. Түүний ёроол нь чимээ аниргүй нам гүмээс гадна тохиромжтой байв. Энэ рүү салхи огт ирэхгүй харин элсний доогуур үлээж байгаа нь шижигнэн сонстож байв. Орой дээр гялбагч од мичдийг дороос нь харахад ер бусын хурц сайхан гэрэлтэй бөгөөд яг толгой дээр нь ойрхон өлгөөстэй байгаа юм шиг бодогдоод бас түүний дор нь ганхан найгагч нарс модны сагсгар мөчрүүд нь энэ их гэрэлт очнуудыг алчуураар зүлгэн цэвэрлэж байдаг гар шиг санагдаж байв. Үүр цайх ч улам дөхсөөр байв. Зэвүүн сэрүүн боллоо. 

	Модны орой дээгүүр чийгтэй цан хяруу тогтож салхи чиглэлээ өөрчлөн хойд зүгээс үлээж эхлэхэд цан хяруу ч мөс болон хувирав. Төдий хожимдсон бүдэг гэгээ модны мөчрийг нэвтлэн гарч ирэхэд өтгөн нягт манан нэлээд удаан суунаглан татаж эргэн тойрны юм бүхэн гулсуур мөсөн гадаргуугаар бүрхэгдсэн юм шиг санагдаж байв. Бөмбөгний ухдас дээгүүр өнгийгч нарсны мөчрүүд нь түрүүчийнхтэй адил алчуур барьсан гар шиг биш, харин бяцхан бүрхүүлтэй молор эрдэнийн гайхамшигт дэнлүү шиг санагдам болжээ. Салхины хөдлөхөд манан будан арилж замхрах үест энэхүү бүрхүүл мэт хөх тэнгэр хүйтэн тэсгэмээр исгэрэн шуурч эхлэв. Алексей энэ шөнө урьд урьдынхаа бодвол улам их суларчээ. Ядаж өөртөө хадгалж нөөсөн нарсны холтсыг ч мэрэх тэнхэлгүй болжээ. Тэр шөнө бие нь яг газартай наалдчихсан юм шиг хүндэрсэн тул өглөө арай ядан босов. Ингээд дээл хувцас сахал самбайдаа барилдаж хөлдсөн мөсийг ч сэгсрэлгүй мөнөөх бөмбөгний ухдас хонхроосоо гарахаар хажуу тал өөд нь авирав. Гэтэл шөнөжин мөстсөн хөлдүү элсэн дээр гар нь яаж ч болшгүй халтирч байв. Авирч гарах гэж байн байн оролдовч хонхрын ёроолд дахин унасаар байв. Ингэх тутмаа хүч тамир нь улам сулраад, хөндлөнгийн тусламжгүйгээр эндээс яасан ч гарч чадахгүй болсноо мэдэв. Энэ бодол нь Алексейг бүр ч давхцуулж хонхрын хажуу өөд дахин авирахыг шаардав. Ингээд дахин авирах гэж оролдоод бас л чадалгүй гэдрэг халтиран ойчив. Ингээд “за өнгөрч дээ. Одоо яасан ч өөрцгүй дээ” гэж бодов. 

	Алексей хонхрын ёроолд эргэж суухдаа өөрийгөө хөдөлгөөнгүй болгож зоригийг нь шантрааж байгаа тэр аймшигт нам гүм байдлыг бүх бие цогцсоороо мэдэв. Тун их назгай хөдлөлөөр цамцныхаа халаасыг уудалж нэг үнгэгдсэн захиа гаргаж ирсэн боловч түүнийг унших тэнхэл үгүй болжээ. Ингээд шинэхэн цэцэглэж байгаа ногоон дээр суусан эрээн даашинзтай хүүхний гялгар целлойд целофан ороосон зургийг гаргаж ирэв. 

	Алексей түүнийг харж байснаа гунигтайгаар инээмсэглээд “Нээрээ хагацах боллоо гэж үү дээ?” гэж асууснаа гэнэт зог тусаж гартаа зургаа барьсан хэвээр бие нь хөшиж алсын модны орой дээгүүр цэлэлзэн харагдагч чийгэрхэг хүйтэн тэнгэрт, түүнд танил дуу сонстов. 

	Алексей тэр дороо хүнд униараас сэрсэн боловч энэ дуунд ямар нэгэн гоц гойдын юм байсангүй энэ нь араатны ажигч чихэнд ч модны мөстмөл үзүүрүүдийн жигдхэнээр шор шар гэх чимээ ч үл ялгарагдаж сулхан дорой дуу байв. Гэвч Алексей түүнийг улам тод сонссоор байв. Онц сүрхий исгэрч байгаагаар нь бодвол миний жолоодож байсантай адил “Онгоц” нисэж яваа гэдгийг Алексей мадаггүй тааварлав. Онгоцны эргэлдэн хөлбөрөх аясаар зарим үед исгэрч, зарим үед ёолох шиг болж байгаа моторын чимээ улам улам ойртсоор эцэст нь өндөр хөх тэнгэрт аажмаар дүүлэн хөвөгч бяцхан чагт шиг юм харагдаад бор цэнхэр манан дунд заримдаа нуугдан заримдаа ялгарсаар явж байлаа. Одоо бүр ч ойрхон ирээд түүний далавчин дээрээс улаан таван хошуу нь хүртэл харагдаж эхэллээ. Гэтэл яг Алексейн толгой тушаа ирээд гэнэт шумбах шиг болоод наранд хавиргаа гялалзуулсаар гэдрэгээ буцан явлаа. Салхины аясыг даган яруу сайхнаар дуугарагч чийгт буурал ойн шуугианд хутгалдсан моторын чимээ тэр даруйд замхран арилав. Гэвч энэ исгэрэгч нарийхан дуу дахин сонстох байх гэсэн бодол Алексейд төрсөөр байлаа. Ингээд өөрийгөө тэр онгоцны кабинд сууж явна гэж төсөөлөн сэтгэхдээ тэгвэл би лав энд байгаа хүн асаасан тамхиа татаж амжаагүй байхад нь ой хөвчид оршигч төрөлхийнхөө аэродромдоо хүрч чадна даа гэж бодлоо. За байз уу? Энэ чинь хэн нисэж яваа хэрэг вэ? Аль эсвэл Андреев Дегтяренко өглөөнийхөө тагнуулд гарч яваа хэрэг үү? гэж бодоод ер нь тэр чинь тагнуулд гарах үедээ дайсантай дайралдах юу магад гэж битүү горьдож их өндөрт хөөрөх дуртай шүү дээ. Лав Дегтяренко шүү... машин минь... нөхөд минь... гэж бодлоо. Алексей өөртөө шинэ хүч тамир цутган орж байгааг мэдээд цантаж хяруутай болсон хонхрынхоо хажуу руу харав. Нээрэн гарч чадахгүй боллоо гэж үү дээ? тэгээд үхлээ хүлээж хэвтэх гэж үү дээ?. 

	Алексей хутгаа хуйнаас нь сугалж дорой байдалтайгаар цан хяруу болсон холтсыг огтолж хөлдөж царцсан элсийг хумсаараа маажиж гишгүүр хийхээр ажиллаж эхлэв. Хумс нь шамарч хуруунууд нь цус болчихсон боловч хутга хумс хоёроороо улам эрс зоригтой ажилласаар байлаа. Дараа нь энэ нүх гишгүүр дээр өвдөг гар хоёроороо тулгуурлаад алгуурхан авирав. Ингэсээр хонхрын амсар дээр хүрээд, дахин хүч чармайн ахих гэтэл гэнэт гар нь гулсан нүүрээрээ мөс рүү чанга цохин газарт ойчив. 

	Алексей хэдий хүнд цохигдож унасан боловч түүний чихэнд нь өнөө моторын дуу нь сонсогдсоор байлаа. Ингээд байн байн дээш авирахыг оролдон дахин гулсаж ойчмоор байлаа. Ингэхтэй зэрэг Алексей өөрийн ажил бүтэмжгүй байгааг цухалдан хараад гишгүүрээ нэлээд гүнзгийлж түүний дээд талыг шовх үзүүртэй болгохоор яаруу ажиллаж ядарсан биеийнхээ бүх хүчийг шавхан дахин авирав. Ингэж оролдсоор хонхрын элсэн амсар дээгүүр зүдэн ядан давж гараад түүний цаад руу өөрийн эрхгүй өнхрөн орж нөгөө онгоцны далд орсон бөгөөд одоо модны толгой дээгүүр молор эрдэнийн наран гялбаж цас мананг элдэн хөөж байгаа тэр зүг рүү мөлхөв. 

	 

	ХIII

	 

	Мөлхөхөд тун хүнд болж гар нь биеэ өргөж даахгүй салганан чичирч хэд дахин хайланги цас руу нүүрээ шурган унав. Ертөнцийн татах хүчин олон дахин нэмэгдсэн юм шиг санагдахад нь түүнийг даван туулж болшгүй мэт бодогдож байв. Тун ялимгүй ядахдаа хагасхан цагт ч гэсэн хажуулж амрах сан гэсэн хүсэл тэсгэлгүй төрөх боловч Алексей өнөөдөр өөрийгөө их л уур хилэнтэйгээр урагш нь чангааж зууралдсан лүнсэм зүдрээгээ даван туулсаар өвдөх өлсөхийг ч үл хайхран алсаас хүнгэнэгч их бууны дуунаас өөр юу ч эс анхааран байн байн ойчиж, байн байн өндийж мөлхсөөр ахиж дөхсөөр л байв. 

	Гар нь биеэ өргөх чадалгүй болоход тохойгоороо мөлхөх гэж оролдсон боловч энэ нь тун ч эвгүй байв. Ингэхэд нь газарт хэвтээд тохойгоороо цасыг түлхэн өнхрөх гэж оролдоход, энэ нь арай дээр болов. Ингэж хажуугаараа ээлжлэн гөлгөр цасан дээгүүр өнхрөхөд их тамир шаардагдахгүй болов. Харин толгой нь сүрхий эргэж заримдаа ухаан нь балартаж ирэхэд байн байн зогсож тэнгэр, газар, ой хөвч эрээлжлэхээ больтол нь хүлээж цасан дээр суухад хүрч байв. 

	Мод улам шингэрч зарим огтлогдсон газруудын завсраар гэгээ тусахад цасан дээгүүр зурайсан өвлийн зөрөг замууд тодхон харагдаж эхлэв. Алексей өөрийнхөн дээрээ хүрч чадна гэж итгэхгүй боловч ядарсан зовлогоо ягдаж цөхтөл нь мөлхөж гулсах зэргээр урагш ахиж чадна гэдгээ мэдэж байв. Аялах замд гүйцэтгэж байгаа аюулт хүнд ажлаас булчин шөрмөс нь улам суларсаар байн байн мэдээ нь алдрах боловч түүний бүх гар бие нь мөнөөх л нүсэр хөдлөлөө үргэлжилсээр Алексей ч яг зүүн зүгт хүнгэнэгч их бууны дуу тийш тэмүүлэн цасан дээгүүр өнхөрч байв. 

	Алексей энэ шөнийг хэрхэн өнгөрүүлж өглөөгүүр аль хир хол мөлхсөнөө ч санахгүй болж хамаг бүхэн нь ядралтай нойрмоглолын бүрэнхий сүүдэрт живэн замхарчээ. Харин хув шиг өнгөтэй шар давирхайгаа асгаруулсан хөрөөдөгдмөл нарсны алтан шаргал тайрдас хураасан гуалин ундуй сундуй цацагдсан модны үртэс, төмрийн зордос, мөн насыг нь тоолж болом тов тодхон үетэй ямар нэгэн модны хожуулууд гэх мэт замд нь дайралдаж байсан саадыг хагас дутуу санаж байв. Хөндлөнгийн чимээ түүнийг хагас нойрмог байдлаас нь сэргээж ухаан санаа нь дахин эргэж ирэхэд тавтай суугаад орчин тойрноо ажиглан хармаар санагдав. Ингэж ажиглан харвал Алексей одоо нэг их хөрөөдөж унагасан гуалингууд ба хураалттай түлээний хажууд хааш яаш новширч хөглөрсөн бөгөөд нарны гэрэл гялбасан хэсэг модны дунд сууж байв. Үд дундын хурц нар шиг толгой дээр нь гялбаж түүний илчинд ээгдсэн шилмүүст модноос өтгөн шар давирхай урсах бөгөөд хараахан гэсэж амжаагүй байгаа газраас цасны чийг ханхлан хөөрхөн бор бялзуухайнууд цэцэн бус дууллаа шулганан исгэрэлдэж байв. 

	Битүүгээр хэлмэгдэн цочсон Алексей мод огтлох газрыг дахин ажиглаж харав. Шилмүүст ойн мөчрүүд хараахан шарлаж амжаагүй бөгөөд наранд ээгдсэн тайрдаснуудаас нь зөгийн бал мэт давирхай гоожиж ундуй сундуй болж газар сайгүй хөглөрсөн навчис зомгол ба чийгтэй нойтон холтосноос нь шинэхэн чийгийн үнэр ханхална. Үүгээр үзвэл энд лав мод огтлох газар байсан бололтой, гэвч энд германчууд блиндаж бэхлэлт байгуулах гэж мод бэлдсэн ч байж юун магад билээ. Хэрэв ийм бол эндээс бушуухан зайлах хэрэгтэй бөгөөд тэхгүй бол мод хөрөөдөгч нар нь одоохон хүрээд ирж юун магад билээ гэж бодов. Гэвч Алексейн хүнд шарханд нэрвэгдсэн бие нь яг царцсан юм шиг болчхоод урагш ахих тамир ер үгүй болжээ. 

	Мөлхөж эхлэх үү дээ? гэж дотроо бодсон боловч ой хөвчид орогнож явах өдрүүдэд нь хэвшиж тогтсон зөгнөл нь түүнийг их болгоомжлуулах болгов. Алексей хэдий юм айсуйг үзээгүй боловч түүний хойноос ямар нэгэн хүн огт салалтгүй мөрдөн хөөж явах шиг санагдаад байв. 

	Гэвч ой хөвч урьд адил нам гүм хэвээр бөгөөд харин огтлогдсон тэр моддын дээгүүр нь болжмор жиргэж тоншуулууд тог тог чимээ гаргаж бяцхан хөх бух шувууд хилэгнэсэн маягтайгаар өд сөдөө сэгсрэн нарсны тайрдас руу чармайлттайгаар үсрэн бууж байв. Гэвч миний хойноос хэн нэгэн хүн дагаж явна гэж бодох нь Алексейд бас л хэвээр үлдэв. 

	Модны мөчир шажигнан дуугарав, тэр зүг харвал хэсэг зулзаган нарснууд салхины аясыг даган сагсгар үзүүрээрээ ганхаж байхаас гадна тэдний дунд хэсэгхэн мөчрүүд модны нийт хөдөлгөөнөөс ангид хөдөлж байгааг Алексей ажиглав. Яг тэр зүгээс нь ямар нэгэн хүний цухалдсан бачуу дуу гарч байна уу даа гэж бодохтой зэрэг Алексей анх тэр нэгэн нохойтой тааралдахдаа үс нь яахин өрвийн босож байснаа гэнэт санав. 

	Зэв идэж шорой тоос дарсан буугаа өврөөсөө гаргаж хоёр гараараа арай ядан цэнэглэхэд нь нарсны дотор ямар нэгэн юм ойчих шиг болов. Ингээд хэсэгхэн модны үзүүрүүд цаана нь юм байна гэсэн шиг нэлээд ганхаж байгаад дахин хөдлөхгүй болов.

	“Энэ чинь хүн үү? араатан амьтан уу?”гэж Алексейн бодоход нь шугуй дотроо ямар нэгэн хүн “Хүн үү” гэж асууж байх шиг түүнд бодогдов. За байз энэ чинь цуурай юм уу? эсвэл энэ шугуйд үнэхээр ямар нэгэн хүн байгаад орос хэлээр ярьж байна уу? гэж бодов. 

	Алексей оросоор ярьж байгааг сонсоод хөөр болж баяртайгаар ухасхийн босож дуу гарсан зүг рүү бүх хүчээрээ тэмүүлэн бостол хүндээр нуран ойчиж буугаа цасан дотор унагав. 

	 

	XIV

	 

	Алексей босох гэж оролдоод босож чадалгүй ойчиж ухаан нь эгшин зуур балардсан боловч, аюултай учрахад ойролцоо байгааг мэдсэн ухаан нь дахин эргэж ирэв. Нарсны дотор осолдохгүй ямар нэгэн хүмүүс нуугдаж байх бөгөөд тэд Алексейг ширтэн хоорондоо шивнэлдэж байх мэт. 

	Алексей гар дээрээ дөнгөн данган босож буугаа цасан дотроос авч түүнийгээ газарт үл мэдэгдэм бариад, ажиглаж эхлэв. Аюултай байдлаас болж нойр нь ч сэргээд ухаан санаа нь саруулхан ажиллаж эхлэв. Эд чинь хэн байдаг билээ? Германчуудын тууж ирсэн мод хөрөөдөгч нар юм уу? аль эсвэл надтай адилхан бүслэлтэд ороод фронтын шугамаар дамжин германы ар талаас өөрийнхөн дээрээ очиж яваа орос хүн юм уу? эсвэл орон нутгийн ямар нэгэн тариачин юм уу? “Хүн байна уу?” гэж хэн нэгэн хүн их л тодорхой оросоор хэлж байхыг би сонссон шүү дээ гэж дотроо бодов. 

	Мөлхсөөр байгаад саарьтаж холцруутсан гартаа буугаа атган хэвтэж байхдаа Алексей үлдсэн гурван сумаа зөв зарцуулан, тэмцэлдэхэд бэлтгэсээр байв. 

	Гэтэл яг энэ үеэр шугуй дотроос хүүхдийн айж сандарсан дуу гарч:

	— Хүүе, чи хэн бэ? Дайч? Ферштеешь? (герман уу? герман хэл мэдэх үү?) гэж асуув. Эдгээр хачин жигтэйхэн үгс Алексейг их л цочоосон боловч, осолдохгүй орос хүүхдүүд хашхирч байгаа нь тод болов. Тэгтэл бас дахин

	— Чи энд юу хийж байгаа юм бэ? гэж өөр нэг хүүхдийн асуухад нь:

	— Та минь ээ өөрсдөө хэн гэгч бэ? гэж хариулсан Алексейн дуу, хүч султай бөгөөд дорой дуулдав. Гэвч түүний асуулт шугуй дотор байгаа хүүхдүүдийг дахин шивгэнэх болгож, нарсны мөчрүүд хөдөлсөөр байв. 

	— Чи битгий миний толгой эргүүлж мэхлэх гээд бай! Би германыг таван мод газраас үнэрээр нь мэддэг юм шүү. Харин чи чинь герман шив дээ? гэхэд нь

	— Та нар чинь өөрсдөө хэн байна даа?

	— Хэнээр нь чи яах гэсэн юм бэ? Харин германаар ярьдаггүй юм шүү. 

	— Би орос хүн байна!

	— Худал битгий хэл... нүдээр чинь фриц гэдгийг таньж байна. 

	— Би орос хүн, оросын нисгэгч хүн, намайг Германчууд шархдуулсан юм. 

	Тэр шугуй дотор өөрийн Зөвлөлтийн нь орос хүн байгааг мэдээд Алексей одоо айхаа болив. Тэд хэдий түүнийг итгэхгүй байгаа боловч байлдааны цагт ингэхээс өөр аргагүй нь зөв. Алексейн хөл, гарынхаа алин дээр ч хөдөлж, болшгүй бөгөөд урагш ахих ба биеэ хамгаалах чадалгүй болсноо Алексей бүх замынхаа туршид дөнгөж одоо л мэдрэв. Түүний халтар болсон хацар дээгүүр нь нулимс бөмбөрөн урсав. 

	Гэтэл шугуй дотроос уйлж байгааг нь харав уу гэж ярилцах сонстоод хүүе чи юунд уйлсан юм бэ? гэж асуухад нь:

	— Орос шүү дээ! Би өөрийн чинь нисгэгч байна шүү дээ... гэв. 

	— Тэгвэл ямар аэродромоос яваа вэ?

	— Та чинь хэн юм бэ?

	— Чамд ямар хамаатай юм бэ? Чи харин хариул!

	— Би Мончаловкаас яваа хүн, надад туслаарай! Ямар муу чөтгөр вэ гэв. Шугуй дотроос тэдний ярилцах сонстоод;

	— Мончаловкаас гэнэ үү?.. үнэн ч байж мэднэ шүү. Бас тэгээд уйлж байна шүү, хөөрхий зайлуул гэж хэлээд хүүе, нисгэгч гуай, та тэгвэл наганаа хая л даа? Хэрэв хаяхгүй бол талаар хэрэг болно шүү. Бид хаяад явна шүү гэж хашхирав. Алексей буугаа хажуу тийш чулуудав. Гэтэл модон дотроос гар гараасаа хөтлөлцсөн хоёр бяцхан хөвгүүд гарч ирэн, яг л дуртай минутдаа нисэн одоход бэлхэн байгаа хөх бух шувуу шиг тун хянуур болгоомжтойгоор Алексейд дөхөж ирэв. Ахмад настай нь болох хөх нүдтэй шар үетэй, хуучин цагийн эмэгтэй хүний илгэн бүстэй, хантааз өмсөж, толгой дэрээ герман малгай тавьсан туранхай хөвгүүн, ямар нэгэн аюул тохиолдвол хэрэглэхэд бэлтгэсэн сүхээ гартав барин айсуй, түүний яг ард нь, бас өөр нэгэн, нүүрэндээ сэвхтэй бяцхан шар хөвгүүн Алексей тийш номхотгошгүй ширүүн харцаар ширтэн явах зуур:

	— Нээрэн уйлж байна шүү! Яасан туранхай хүн бэ? яасан эцэнхий юм бэ? гэж шивгэнэн хэлж явна. Ахмад хөвгүүн нь сүхээ бас л бэлхэн барьсан хэвээр Алексейд ойртож ирээд, замдаа цасан дээр хэвтэж байсан Алексейн бууг хажуу тийш зайлуулан хаяад:

	— Нисгэгч гэв үү? Бичиг баримт байна уу? үзүүл гэхэд нь:

	— Манайхан энд байна уу?, германыхан байна уу? гэж шивгэнэн хэлсэн Алексей өөрийн эрхгүй инээмсэглэхэд

	— Би мэддэг юм уу? надад илтгэлээ хийдэггүй шүү. Харин энд гэвэл ой хөвч л байна даг, гэж ахмад хөвгүүн нь дипломатик зальтай маягаар хариулав. Алексей аргагүй үнэмлэхээ үзүүлэх хэрэгтэй болж цамцныхаа халаасыг уудлав, Гэтэл дарга нарын авч явдаг, дээрээ таван хошуутай улаан дэвтэр нь хүүхдүүдэд шохоорхлыг төрүүлэв. Тэдний өмнө нь төрөлхийн улаан армийн нисгэгч үзэгдэхтэй зэрэг германы эзлэлтийн үеэр алдагдсан эрх танхи үе нь тэдэнд дахин үүрт эргэж ирсэн юм шиг санагдаад тэд зэрэг зэрэг ярьсан нь:

	— Манайхан, манайхан, өөрийнхөнтэйгөө уулзсаар гурав дахь өдрөө боллоо. 

	— Ах гуай та яагаад ингэж их турчихсан юм бэ?

	— ... Тэнд ч үнэхээр ширүүн тулалдаан болж, тэднийг аюулд учруулан, манайхан тэднийг шүүсийг нь шавхтал сандруулж бажгадуулсан юм даа!

	— ... Гэвч бид хэнд юу дайралдвал түүнд суугаад л зугтлаа шүү! Нэг нь тэрэгнийхээ аралд идүүрээ уяж түүндээ суугаад, бас шархадсан хоёр хүмүүс мориныхоо сүүлнээс чирэгдэн, гурав дахь нь мориндоо мордоод яг л Фон ноён шиг явж өгсөн юм даа. 

	— Харин ах гуай таныг чухам хаана нь шархдуулсан юм бэ? гэж хүүхдүүдийн нэг нь асуув. 

	Хүүхдүүд бие биеэсээ өрсөлдөн ажиглацгааж эхлэв. Тэдний үгээр эндээс тосгон хүртэл таван километр бололтой байв. 

	Алексей тун их ядарч бие нь суларсан учир ядаж гэдрэгээ эргэж эвтэйхнээр хэвтэх ч тэнхэлгүй болжээ. 

	“Германы огтолсон мод”-ны цаадах бургасны шугуй дотуур хүүхдүүдийн унаж ирсэн чарга нь даан ч багын дээр хүүхдүүд түүн дээр том хүнийг суулгаад замгүй цасархаг газраар авч явж чадахгүй байлаа. Сереньки нэртэй ахмад хүү нь дүү Федькадаа аль байдаг чадлаараа тосгон тийш гүйн очиж хүн цуглуулан ирэхийг тушаагаад өөрөө Алексейг манаж байхаар үлдэв. Ингэхдээ Алексейг битүүгээр үл итгэн “... яаж үүнийг мэдэх юм бэ? муусайн фрицүүд зальтай амьтад байгаа юм. Үхэх гэж байгаа мөртөө л нэг тийшээ зайлаад баримт бичиг хулгайлчихдаг шүү... “ гэж бодоод баахан эгдүү нь хүрч байсан боловч байн байсаар айх нь багасаж Алексейтэй энэхэн тэрхнийг ярилцаж суув. Гэвч шилмүүст модны дулаахан сагсгар мөчир дээр нүдээ хагас анин хэвтэж байгаа Алексей түүний шулганахыг зарим үед сонсож, зарим үед үл сонсож байв. 

	Алексейн хамаг бие цогцос нь нам тайван нойрмоглолд автсан тул хөвгүүний хэлж байгаа үгнээс ганц нэгийн төдийхөн холбоосгүй буйр түүр мэдэгдэж байв. Алексей хэдий тэр бүгдийн утгыг ойлгоогүй боловч төрөлх хэлээр нь ярьж байхыг нойрон дотроо хагас дутуу сонсоод учиргүй их баярлаж байлаа. 

	Плавин гэдэг тосгонд суугчдын хилэнт түүхийг Алексей, зөвхөн сүүлд нь мэдэж билээ. 

	Аравдугаар сарын үест энэ нуур шандтай, хөвчирхөг ойт нутаг, хус модны шарлаж гандсан навч савсайгаад, улиасыг түгшүүрийн улаан гал авалцсан мэт бүрхээд байх үед германчууд хүрэлцэн иржээ. 

	Плавинийн районд тулалдаан болоогүй байжээ. Харин энэ тосгоноос баруун талаар, хүчирхэг танкнууд аар манлайлуулсан германы цугаа, хориглолтын шугамыг хамгаалж байсан улаан армийн ангийг устгаад, замаас зайдуухан ойн доторх нуурын дэргэд байгуулагдсан. Плавинийн яг дэргэдүүр нь өнгөрөн гарч зүүн тийшээ явжээ. Тэд “Балогое” гэдэг төмөр замын том зангилгааг эзлэн аваад баруун ба баруун хойд фронтыг таслах зорилготой тэмүүлж байв. 

	Калинин мужийнхан, хотын иргэд, тариачид, эмэгтэйчүүд, хөгшид, хүүхэд, залуус хүртэл төрөл бүрийн нас үеийн төрөл бүрийн мэргэжил боловсролын хүмүүс цөм, энэ хотын алсын босгон дээр зун намрын туршид, хүйтэн нойтныг үл анхааран, намгийн шумуулд идүүлж, усан чийгт нэрвэгдэн өдөржин, шөнөжин ажиллацгааж хориглох заагийг бүтээн байгуулж байлаа. Бэхлэлтийн шугам нь өмнөөс умар хүртэл, хэдэн зуун километрийн дагуу ой, хөвч, намаг шанд, нуур мөрнийг алгасан баригджээ. Бэхлэлтийг байгуулагчид багагүй гаслан зүдүүр тохиолдсон боловч тэдний хөдөлмөр талаар сүйдсэнгүй, германчууд хориглолтын нэлээд хэдэн шугамыг явуут дайран цөмлөсөн боловч хамгийн сүүлчийн заагуудын нэг дээр нь тэднийг тогтоон саатуулав. Германчууд Бологое хот руу цөмрөн орох гэж оролдоод яаж ч чадахгүй болохдоо, гол цохилтоо тус хотоос өмнүүрхэн явуулаад тэндээ хориглолтод орцгоожээ. 

	Элсэрхэг хөрст нутгаасаа эрээвэр хураавар тариахныг авч, ой хөвчийн нууруудын загасыг алдартайгаар алж чаддаг Плавины тосгоныхон, дайн дажны хөлд дайрагдаагүйдээ маш их баяр болцгоов. 

	Ингээд германыхны шаардлагаар хамтралын даргаа ахлагч гэж өөрчилж нэрлээд, хуучин байсан шигээ артелиараа амьдарч, германчууд зөвлөлтийн газрыг лав үүрд эзэмшихгүй тул Плавин тосгоны буйд нутагтан ч ингэж тэгсээр энэхүү гай гамшгийг даван гарч юу магад гэж итгэцгээж байв. Гэвч германчуудын дараагаар намгийн ногооны өнгөтэй мундир зүүсэн бөгөөд малгай дээрээ гавлын яс хадсан немцүүд машинаар хүрэлцэн ирэв. Ингээд Германд очиж байнга ажиллах хүсэлтэй арван таван хүнийг хорин дөрвөн цагийн дотор сайн дураар гаргаж өгөхийг Плавин тосгоныхноос шаардаж, хэрэв үүнийг эс гүйцэтгэвэл тосгонд их хохирол учруулах болно гэж сүрдүүлэв. Бас тэгээд явахыг хүсэгчид, халж өмсөх дотуур хувцас, халбага, сэрээ хутгаа арван хоногийн хоолтой авч, одоо артелийн захиргаа байрлаж байгаа загасны склад болох хамгийн захын жижиг байшинд цугларахыг тушаав. 

	Болзсон хугацаанд нь нэг ч хүн очсонгүй, гэвч хар хувцас өмссөн тэр немцүүд, угаас энэ мэт ажилд дадлагатай учир, хүн ирнэ байх гэж төдий л их итгэхгүй байжээ. Ингэхтэй зэрэг тэд яг захиргааны байшингийн өмнө талд тосгоны хүмүүст сүр үзүүлэхийн тул ахлагч буюу хамтралын дарга, бас хүүхдийн цэцэрлэгийн хүмүүжүүлэгч Вероник Григорьевна мөн хамтралын хоёр бригадын дарга нэлээд хэдэн тариачдыг барин авч буудан алав. Ингээд хэрэв, тосгоны хүмүүсийн дотроос германд ажиллах хүсэлтэй хүмүүс, нэг хоногийн дараа тушаалд заасан газар дээр цугларахгүй бол, бүх тосгоноороо ийм болно гэдгийг үзүүлэхийн тул үхэгсдийн хүүрийг тэр хэвээр нь үлдээ гэж тушаав. Ажиллах хүсэлтэй хүмүүс дахиад гарсангүй. Харин өглөө болж СС-ийн цэргийн герман хүмүүс тосгоноор орж очиход тосгон дахь байшингууд цөм эзгүй болсон байв. Тэнд хөгшид настан, хүүхэд багачуудын алин ч үлдсэнгүй ёстой л эл хуль болжээ. Энэ тосгоны хүмүүс тэр шөнө өөрийн гэр орон, газар нутаг, хэдэн арван жилээр хурааж хуримтлуулсан өв хөрөнгөө, бараг бүх малаа хаяад, энэ буйд нутагт болдог шөнө дүлийн гүн манан доогуур нуугдан мөр улгүй зайлан явжээ. Ингээд тус тосгоны бүх хүмүүс цөм нэгэн хүн мэт дүрвэн гарч эндээс арван найман километр газарт байгаа, хуучин мод хөрөөдөх газрын харгуй шугуйд хүрэлцэн ирж нуугдсан байжээ. Энд ирэхтэйгээ зэрэг газар ухаж урц бариад, эрэгтэйчүүд нь партизанчилж, эмэгтэйчүүд нь хүүхэдтэйгээ үлдэцгээн намар болтол дутуу дулимагханаар амьдран сууцгаах гэж шийдэв. Германыхан босогчдын тосгоныг бусад олон гацаа тосгонуудын нэгэн адил үнсэн товрог болтол шатаасан тул германчуудын энэ районыг “Үхсэн зурвас” гэж нэрлэх болов. 

	... Тэд манай хамтралын даргыг ахлагч гэж нэрлэдэг байсан юм. Тэр бол миний эцэг байсан юм. Тэгээд тэд нар түүнийг алж бас дайнд явж гаргүй болсон ахыг минь бүрэлгэсэн юм, ер нь бүгд 16 хүнийг алсан бөгөөд биднийг очиж харцгаа гэж тууж аваачсан тул би ч түүнийг нүдээр үзсэн билээ. Аав минь уурлан бухимдаж “Бидний төлөө та нарын толгойг хяргаг. Бидний өшөө хорслыг муусайн нохойнууд та нараас аваг, тэр цагт та нар нь цусан нулимсаа дуслуулан байх болно” гэж хэлж байсан юм. 

	Серенькийн үг яг ханын цаанаас гарч ирж байгаа юм шигээр Алексейн ухаан санаанд орж байв. Ядарсан гунигт том нүдтэй жижигхэн цагаан царайт хүүгийн үгийг сонссоор эрэлхэг нисэгчийн дотор нэг л жигтэйхэн болов. Яг л харанхуй мананд хөвж яваа юм шиг болоод, ёс бусаар хэлмэгдэн чинэрсэн бие нь ядарснаа улмаа сайн мэдэрч Алексейг эрхэндээ оруулах болов. Алексей одоо хуруугаа ч хөдөлгөх чадалгүй болсноо үзээд, дөнгөж хоёрхон цагийн өмнө би яаж явж байгаа бэ? гэж гайхан санав. 

	Алексей нойроо арай ядан сэргээж, хүүгийн хэлэх үгийг сонсохыг хичээн:

	— Тэгээд ой хөвчид амьдарсаар байдаг хэрэг үү? гэж хүүхдээс дөнгөж сонстохын төдий асуухад нь, 

	— Тэгэлгий яах вэ, ингэж л суудаг даа одоо ээж, Федька бид гурвуулаа суудаг шүү. Харин эгч Нюшка маань өнгөрсөн, өвөл хавдраар нас барж бас нэг жижигхэн хүүхэд байсан нь үхсэн юм даа. Ингээд бид гурвуулаа болчихсон юм даа. За үүгээр германчууд эргэж ирэхгүй биз дээ? Одоо бидний дарга манай нагац ах маань германчууд эргэж ирэхгүй. ингэхлээр та минь үхсэн буурын толгойноос амьд ат айдаг гэгчээр та нар битгий сандраад бай! гэж хэлэхэд ээж маань бас л эргээд ирэх байлгүй гээд үргэлж л айж дүрвэх гээд байдаг юм шүү. За тэр харав уу.? Нагац ах минь Федькатай айсуй!

	Шаравтархан царайтай Федька модны сиймхий дээр зогсон сонгино мэт ногоон будагтай гар нэхмэл эдлэлээр хийсэн дээсэн бүстэй, уранхай бошинз өмсөж толгой дээрээ германы офицерын малгай тавьсан бөгтөр нуруутай өндөр өвгөнд Алексейг гараараа зааж байв. Хүүхдүүдийн нагац ах гэж дууддаг өвгөн Михайл бол өндөр бөгөөд, бөгтөр нуруутай эцэнхий хүн юм. Михайл, цэвэрхэн сайхан царайтай бөгөөд, хүүхдийн нүд шиг, зөөлөн тунгалаг сайхан нүдтэй яг мөнгөн буурал өнгөтэй болсон зөөлхөн сэрвэгэр сахалтай хүн байлаа. Өвгөн Михайл хуучирсан муу хонины арьсан дээлд Алексейг бөөцийлөн боохдоо түүний өвс шиг хөнгөн болсон биеийг дураараа эргүүлж тойруулан хөдөлгөж бас л гайхсан байдалтайгаар: 

	— Ээ дээ бас, зайлуул, яс арьс болсон амьтан байна даа. Ээ дээ бурхан минь ингэх ч гэж байдаг аа. Ганц л дайн дажин л хүнийг ингэдэг юм даа гэж хэлж байв. Ингээд бяцхан чаргандаа олсон хөтөлгөөг нь уяж Алексейг яг сая төрсөн нялх хүүхэд шиг маш эелдгээр чарга дээрээ тавиад өөрийнхөө бошинзыг тайлж Алексейн толгойн дор нь ивэв. Дараа нь өөрөө урагш гарч таараар хийсэн жижигхэн мөрөвчийг мөрөндөө хийж хоёр хүүхдүүдэд олсон хөтөлгөөг бариулахын хамт “Бурхан мэдэг” гэж хэлээд гурвуулаа жижигхэн чаргаа, хайлж нялцайгаад хөлтэй зууралдан шижигнэж байгаа цасан дээгүүр чирэн одов. 

	 

	XV

	 

	Дараачийн хоёр гурван өдөр нь Алексейд манан будан мэт сүүмэлзэн өнгөрчээ. Цөм зүүд зэрэглээ шиг байсан тэр өөрийн хэргүүд хожим, нэлээд цаг болоод сая дэс дараатайгаар сөхөгдөн санагдав. 

	Хэсүүл энэ тосгоныхон хэдэн үеийн турш дахь ой хөвчийн хунгарт нутагласаар иржээ. Дээгүүрээ шилмүүст модоор хучигдаж хунгар цасанд дарагдсан нүхэн гэрүүд нь анх харахад бараг ажиглагдамгүй шахам ажээ. Байшингуудаас багшрах утаа ч гэсэн яг газар дороос гарч байгаа юм шиг санагдана, Алексейг энд ирснээс хойш чимээ аниргүй чийгэрхэг өдрүүд болж яндангаас гарсан утаа униар газарт наалдан улмаар ой хөвчид суунаглан тархахад энэ нутаг дээр саяхан түймэр гараад унтарч байгаа юм шиг санагдаж байв. 

	Тус тосгонд суудаг голцуу эмэгтэйчүүд, хүүхэд бас нэлээд хэдэн өвгөд Фетькийн хэлснээр “Яс арьс болсон” чухам хаанаас ирсэн нь үл мэдэгдэх Зөвлөлтийн нисэгчийг Михайл өвгөн модон дотроос авчирч явааг хараад урьдаас нь угтан очицгоов. Тэр гурвыг бяцхан чарга чирсээр модны хоорондуур сүүмэлзэн гарч ирэхэд эмэгтэйчүүд угтан очиж түүнийг хүрээлэн аваад урдуураа шахцалдан орсон хүүхдүүдийг ар шил рүү нь ёврон зайлуулахын хамт чаргын хоёр талаар Алексейг харан энэрэнгүй сэтгэлээр нулимс асгаруулж явцгаав. Тэд бүгдээрээ уранхай хувцастай хижээл настнууд байх шиг санагдав. Хар болтол нь гал түлсэн нүхэн гэрүүдийн нь утаат тортог тэдний царайгаас хэзээ ч арилшгүй мэт болжээ. Гэвч эдгээр хүдэр хар нүүрүүд дээр нь тодоор гялалзаж байгаа нүдний нь харц, шүдний байцаар ажиглахад залуу охидын нь ахимаг авгайнуудаас ялгаж болохуйц байв. 

	— За за эмс юу гэж шавааралдаад байсан юм бэ? энэ чинь та нарт театр юм уу? Эсвэл ший жүжиг юм уу? битгий л хөлд саад болоод байгаарай, ахайтанууд минь! гэж ууртайгаар хэлж байгаа өвгөн Михайл чарганыхаа жолоог их л зоримгоор чангааж байв. 

	Гэтэл цугларсан эмэгтэйчүүдийн дотроос:

	— Ямар муухай болсон хүн юм вэ? Нээрэн л хэлхээтэй яс байна даа! хөдлөхгүй байна шүү. Амьд юм уу? гэж асуух нь Алексейд дуулдав. 

	— Энэ чинь ухаангүй болчихсон юм... Энэ хүнийг яасныг бүү мэд хэчнээн эцэж турсныг нь тануус харж байгаа биз дээ гэв. 

	Дараа нь гайхах нь намдацгаав. Чухам яасныг тодорхойгүй боловч лав аймшигт учралд тохиолдсон энэ нисэгчийн явдал эмэгтэйчүүдийн сэтгэлийг сүрхий догдлуулав. Модны сиймхийг даган бяцхан чаргаа чирсээр аажимхан явж байгаа тэд, тосгондоо хүрэх замын турш Алексейг чухам хэнийд суулгах билээ гэж их л маргацгаав. 

	— Манай гэр тун дулаахан шүү. Бас тэгээд агаар чөлөөтэй ордог юм шүү. Мөн манай зуух бол... гэж цааш үргэлжлэн ярьж байгаа дугариг царайтай бяцхан биетэй нэг эмэгтэйн цав цагаан нуухтай нүд нь яг залуу негрийн нүд шиг жавхлантай цовоогоор гялалзаж байв. 

	— „Зуух ч яамай даа" Харин танайд хэчнээн хүн сууж байгаа билээ дээ? ганц өнөрөөр нь ч бод л доо! Үүнийг манай гэрт суулга. Михайл минь миний гурван зүү улаан цэрэгт яваад эзгүй байгаа шүү дээ! Бас надад бага зэрэг гурил үлдсэн, би түүгээрээ үүнд талх барьж өгөх олоох гэж хэлэхэд:

	— Тэр ч арай юу юм бэ? Харин манайд л суулгавал таарна даа! Бид хоёулхан суудаг болохоор, манайд чинь хирээрээ зайтай шүү. Бас Алексейд бол хоол хаа ч идсэн нь ялгаагүй хэрэг тул хэрэв тийм л их талх өгье гэж санаад байгаа бол түүнийгээ хийчихтэй зэрэг л манайд аваад ирж байлдаа... Ксюх бид хоёр үүнийг сувилж дөнгөнө байхаа, бидэнд бага зэрэг хөлдөөмөл ч бий, бас нэлээд цагаан мөөгтэй шүү. Ингээд би түүгээрээ мөөг хольсон загасны шөл хийж өсөж байх болно. 

	— За тэр мөөгтэй шөл ч яамай даа. Харин энэ чинь нэг хөл нь авсныхаа амсар дээр гишгээд байгаа хүн шүү дээ. Иймд үнээ саадаг сүүтэй айлыг түшүүлж манайд Миша ах минь суулгачихвал арай л дээр байхаа! гэхэд нь Михайл түүнийг үл хэрэгсэн тосгоны яг дунд нь байгаа өөрийнхөө нүхэн гэр тийш чаргаа шийдмэгээр чирэн одов. 

	... Тэр, бяцхан харанхуй землянкад хэвтэж байх бөгөөд хананд нь зоож хийсэн дэнгээс зөөлөн утаа суунаглан оч гэрэл сацран асаж байна. Германыхны, минын хайрцгаар хийж газарт суулгасан ширээ, бас түүний хажуу дахь сандлын оронд тавьсан, тайрдас чавганц хүн шиг хар алчуур нөмрөн, ширээний дэргэд тонгойн зогсож байгаа өвгөн Михайлын бэр хүүхэн Варвара бас өвгөн Михайлын орог буурал болсон армаг тармаг буржгар үстэй толгой зэрэг зүйлс, ханзан дээрээс харахад дэнгийн гэрэлд тодорхой үзэгдэж байгааг Алексей мэдэв. 

	Алексейг судалтай гар нэхмэл эдээр өнгөлж сүрэл чихсэн дэвсгэр дээр хэвтүүлж, өнөөх олон өнгийн нөхөөс болсон нэхий дээлээрээ хучжээ. Нэхий дээлээс нь суурин газрын гэр орны эд хогшлын тааламжтай бөгөөд эсгэлэн аятай үнэр ханхална. Хэдий бүх бие нь нэг их том чулуугаар цохиулсан юм шиг шархиравч, хөл нь яг улайссан туйпуун дээр гишгэсэнтэй адил нэг л аятайхан дулаан болж, бодож санах ч юмгүй огт хөдлөхгүй дулаан тавтай амар түвшин хэвтэж байх нь Алексейд тун аятайхан байв. Байшингийн нэг буланд асаасан жижигхэн галаас үетсэн хөх дөл сүүмэлзэж байгаа нь Алексейд зөвхөн энэ дөл ч биш, харин ширээ сандал болон Михайлын мөнгөн буурал толгой бас Варварийн ямар нэгэн юманд дадаж мэргэжсэн нарийхан гуалиг бие эд бүхэн нь цөм хольцолдон хосолж нааш цаашаа эргэлдэж байх шиг санагдаж байв. Алексей, германыхны хар бүргэд хадаж таараар өнгөвч хийсэн үүдээр нь орж ирсэн хүйтэн агаараас цочиж нүдээ нээв. Гэтэл ширээний хажууд нэг хүүхэн өөрийн авчирч тавьсан жижигхэн хүүдийтэй юмыг ширээн дээрээс буцааж авах гэж байгаа ч юм шиг байдалтайгаар түүнээс барин зогсож байснаа гэнэт санаа алдан амаа нээж!

	— Энэ будаа байна.., Үүнийг аль эрт тайван цагаас эхлэн Костюнькад хадгалсан юм. Одоо Костюнькад юу ч хэрэггүй болжээ. Ингэхээр энэ будааг аваад энэ хүндээ чанаж өг. Энэ будаа бол хүүхдэд сайн байдаг болохоор яг үүнд чинь тохирно доо гэж хэлээд өөрийн бүх гуниглалыг илчлээд сэмээрхэн гарч одов. Ингээд л зарим нэг нь хөлдөөмөл авчирч, зарим нэг нь землянк дотор талхны эсгэлэн үнэр ханхлуулсан шинэхэн барьсан талхыг авчирцгаах болов. 

	Бас Сереньк федькийн хамт ирэв. Сереньк босго алхахтайгаа зэрэг тариачны заншлаар малгайгаа авч “Сайн байна уу?” гэж мэндлээд тамхины үртэстэй хутгалдсан хоёр ёотонг ширээн дээр нь тавиад:

	— Намайг ээж явууллаа. Энэ бол тус болох ёотон шүү, ахиад нурам уруугаа явсан. Тэндээс хэсэгхэн ширэм, яах аргагүй шатсан хоёр хүрз, ишгүй сүх олоод авчирлаа. Хэрэг болж юун магад билээ дээ гэв. 

	Федька ахынхаа ард зогсон ширээн дээр цайран харагдаж байгаа ёотонг шүлсээ хүтхийлгэн залгисаар, хомхойрхон харж байв. Энэ өвлийн турш өөрийн ураг төрлийн хүмүүсээс, адаглаад нэг, ахивал хоёр, гурваар нь алдаагүй айл нэг ч үгүй болж, хүндээр нэрвэгдээд хүн амынхаа гуравны нэгийг өлсгөлөнгөөр үхүүлсэн энэ тосгоныхон авчирч өгсөн бэлгийг Алексей бүр хожим нь мэдэв. 

	Алексейд ирсэн эдгээр бэлгийг хүлээн авахын хамт морины тоног хийх хом засах, урагдсан гутлаа сэлбэх зэрэг өөрийн үүрд ноцолдож байдаг ажлынхаа ямар нэгэн хэсгийг дахин эхэлж байгаа Михайл өвгөн:

	— За, за авгайчууд чинь үнэгүй улс шүү дээ. Тийм үү? Алёх чи орос авгайчууд үнэгүй гэж миний хэлж байгааг сонсож байна уу? Харин эдний зүрхийг л бага зэрэг хөдөлгөчихвөл манай авгайчууд чинь юу байдгаа өгөөд л бас толгойгоо ч тавьж орхих магадгүй улс шүү дээ. Гэвч тийм үү? үгүй юу? Харин эд нар чинь ажилд манаас дутдаггүйгээр барахгүй түрүүлдэг юм даа. Хэдий ажил хийхэд эрэгтэйчүүдийг давчихдаг боловч, бүсгүйчүүдийн хэл яриа нь даанч зэвүүн шүү дээ. За ингээд л энэ муу сайн золигийн авгайчууд чинь миний толгойг бүр эргүүлчихсэн юм шүү. Би Анисьягаа нас барахтай зэрэг л за одоо ч “Нам гүм газар амар тайван болж дээ” гэж бодсон юм. Гэтэл гай болж намайг бурхан тэнгэр шийтгэчихсэн юм байхаа... Манай нутгийнхнаас хараахан цэрэгт мордоогүй байсан нэг нь германыг ирэхтэй зэрэг партизан болчихсон юм. Харин би л гэж нэг амьтан агуу их хилэнцийнхээ төлөө энэ муу сайн эмстэй хонин дотор яваа ганц ямаа шиг болж үлдээд энэ авгайчуудын жанжин нь болсон юм даа гэж хэлээд инээмсэглэв. 

	Энэхүү ойд оршигч тосгонд ийм явдал их байна гэж мэдэхтэй зэрэг Алексейг тэр зүйл гүн догдлуулав. Германчууд тус Плавин тосгонд ирээд эндэхийн иргэдийн гэр орон, мал сүрэг, ажлын багаж зэвсэг, хувцас хунир зэрэг гэр тойрны хэрэглэлүүдийг цөм булааж олон үеийн турш хөдөлмөрлөж олсон зүйлээс нь салгасан тул одоо энэ тосгоныхон ой шугуйд дүрвэж цаг минут тутам аюул гамшигт нэрвэгдэн германчуудын уршгаар өлсгөлөн зовлонд автагдсан боловч гучдугаар онд идэвхтнүүдийн хүчээр байгуулагдсан хамтрал нь хагас жилийн турш эмх замбараагүй болсныхоо дараа, арай ядан байгуулагдаж чадаад, тархан бутрах аюулд хараахан хүрсэнгүй, тэр ч байтугай, дайны үеийн, асар их гамшиг зовлон нь хүн бүхнийг улам нягтруулж, землянкийг барихдаа хүртэл хамтын хүчээр ажиллаж түүндээ байрлахад ч хүртэл урьдынхтайгаа адил хэн дайралдсан нь биш, харин бригадаараа ордог заншилтай болжээ. Михайл өвгөн алагдсан хүргэнээ орлон, хамтралын даргын үүрэгт ажлыг биедээ хүлээн авчээ. Михайл гуай ой хөвчийнхөө хамтралын заншлыг ариун хадгалсаар одоо түүний удирдсан ойн гүн бөглүү нутагт оршигч, Агуйтын тосгоныхон, бригад, хэсэг болцгоогоод хаврын ажилдаа бэлтгэж байгаа байжээ. 

	Өлсгөлөнд нэрвэгдэн зовсон, тариачин эмэгтэйчүүд бүхэн, өнгөрсөн үеийн гай зовлонгийн дараа, хэнд юу үлдсэн бүхнээ сүүлчийн тарианы бага зэрэг үрээ хүртэл нийтийн нүхэн байранд авчирч тушаав. Германыхны дээрэмдлэгээс цаг үед нь хамгаалж чадаад модон дотор нууж үлдсэн тугалаа улам сайн харж цагдах болов. Хүмүүс өлсөхийн ихээр өлссөн боловч нийтийнхээ малаас нэгийг ч алж хороосонгүй, хүүхэд багачууд амь алдахаас үл шантран хуучин үнс нурмаар ба шатсан газруудын өнцөг булангаар явж түймрээс хар тортог болсон ажисуудыг малтан гаргаж цугларуулдаг байв. Ингээд эдгээрээс гайгүй шиг эвдрэлтэй нэгд нь модон бариулуудыг хийж, бас хавар болохтой зэрэг үхрээр газраа хагалж эхлэхийн тул таараар хом хийж зэхэцгээжээ. Эмэгтэйчүүдийн бригадынхан нууруудаар ээлжлэн явж загас барьж түүгээр нь өвөлжин бүх тосгоноороо гол зогоож байв. 

	Эмэгтэйчүүд хааяа Алексейд үл ойлгогдох аж ахуйн ямар нэгэн асуудлын улмаас рт нь ирж ууртай догшин, урт удаан, маргаан болоход нь өвс нь Михайл “Өөрийн авгайчууд” хилэгнэж, тэдний, чихийг мушгин, зарим үед гайхаш нь тасарч, тэднийг аашлан загнадаг боловч өөрийн үгэнд оромтгой сонсогчийнхоо тайван байдлыг ашиглан тэднийг үнэлж чаддаг бөгөөд зарим үед “Эмэгтэйчүүдийн удам угсаа”-г тэнгэрт тултал нь магтаж чаддаг билээ. 

	— Миний хайрт эрхэм нөхөр Алёх та бод л доо! Эмэгтэйчүүд гэдэг чинь үеийн үед атга чимх юмыг ч нарийлж нандигнаж сурсан улс шүү дээ. Тийм үү? үгүй юу? яагаад тэр билээ? харамч болоод тэр үү? үгүй тийм биш дэг ээ? Бүсгүй хүн гэдэг чинь хөөрхий зайлуул наад зах нь үр хүүхдээ, цаад зах нь гэр бүлээ хоол ундтай байлгахыг боддог болохоор атга чимх юмыг ч гэсэн хайрлалгүй яах билээ дээ. Та одоо энд байхдаа зүсэм талхыг ч хүртэл яахан хямгаддагийг нь үзнэ дээ? Ээ дээ бас өлсгөлөн гэдэг чинь ёстой л аюул юм даа. Өвөл дөнгөж нэгдүгээр сар гарч байхад манай үүгээр нэг хэсэг хол нутгийн ширмэн малгайтай партизанууд гэнэт ирцгээв. Тэр үед манай энэ тосгоныхон маань Улина гэдэг газар байлдаж байсан үе билээ. Тэдгээр гэнэт орж ирсэн хүмүүс “Өлбөрч үхэх шахав” гэж ярьцгааж байв. За тэгээд яах вэ даа. Манай авгай нар маань маргааш өдөр нь тэдний савыг юухан хүүхнээр дүүргээд л өгсөн юм. Харин тэр үед бидний үр хүүхдүүд маань өлсөж ядраад хөл дээрээ ч босох чадалгүй болоод байсан юм Тийм үү? үгүй юу? тийм л байлгүй яах билээ дээ. Хэрэв би том дарга байсан сан бол хамаг шилдэг цэргүүдээ дуудан ирүүлээд тэр эмэгтэйчүүдийнхээ алдар нэр, аз жаргалын нь төлөө тэдний дэргэдүүр жагсаал хийж тэдэнд хүндэт ёслол гүйцэтгэх байсан юм сан. 

	Алексей, Өвгөн хүний олон үгийг сонссоор зүүрмэглэв. Тэдний яриаг хааяа сонсохдоо цамцныхаа халаасыг уудлан өнөөх хүнийхээ зургийг гаргаж тэдэнд үзүүлэх сэн гэж хүсэх боловч ядарсан учраас гараа өндийлгөж чадахгүй байв. Харин Михайл өвгөний эмэгтэйчүүдийг магтсан яриаг хааяа сонсоход цамцны карманд байгаа захидлууд нь түүний цээжийг дулаацуулах мэт санагдаж байв. 

	Орой болох үест Михайлын бэр өнөөх ширээний хажууд бас л үргэлжид нэг, нэг юмаар оролдож чимээгүйхэн хичээнгүй нямбай байдлаар ажиллаж байв. Алексей энэ хүүхнийг анх чавганц гэж бодсон учир Михайлын эмгэн нь болов уу гэж андуурч байсан боловч, дараа нь тэр бол дөнгөж хорь, хорин хоёр орчим настай зүгээр цэвэр царайтай гуалиг биетэй, залуу хүүхэн болохыг мэдэв. Хүүхэн ч гэсэн Алексейг анх хараад хирдхийн цочоод яг бүлх залгисан хүн шиг болоод санаа алдаж суудаг байжээ. Зарим шөнө гал унтарсны дараа өвгөн Михайлын хуучин шатсан нурам дээрээс олж түлэнхий болсон хувин савнуудын хамт “Гэрийн амьтан” болгохоор авчирсан гүрэлзгэнэ хорхой тасалгааны дотор харанхуйд дүнгэнэн шуугьж эхлэхэд ханзан дээр хэвтэж байгаа хэн нэгэн хүн дэрээ шүдээрээ хазан хучлагадаа шургаж ороод аяархан уйлж байгаа юм шиг Алексейд? санагдав. 

	 

	XVI

	 

	Михайл гуайнд Алексейг зочилж ирснээс хойш гурав дахь өдрийн өглөө нь түүнд өвгөнөөс, шийдмэгээр хэлсэн нь;

	— Алёх минь чи бөөстөж орхиод, баасны цог хорхойноос бохир болж шүү дээ. Ядаж загатнах нь чамд хэцүү байгаадаа. Би чамд одоохон бие угаах газар төхөөрч өгье. Гэвч чи яамаар байна? Тэгвэл би бие угаах газар байгуулахтай зэрэг чамайг гялалзтал угааж бас ясыг чинь халуун уураар жигнэе. Энэ бол чам шиг хүнд өвчтэй хүнд сайн засал болно доо. Гэвч тийм үү? үгүй юу? гэж хэлэв. 

	Михайл гуай дорхноо ажилдаа оров. Нэг буландаа учир нажиргүй их гал өрдсөн тул хад чулуу ч шад пат дуугаран шатах шиг болов. Мөн гадаа гудамжинд аль нэгэн газар, түүдэг гал асаж тэр гал дээр нь Алексейд өвгөний хэлсэн ёсоор нэг бул чулууг улайсгаж байв. Варя, хуучирсан торх руу ус зөөн авчирсаар байв. Шал дээрээ шаргал өнгөтэй сүрэл авчирч дэвсчээ. Дараа нь Михайл гуай бэлхэнчилж зөвхөн дотуур өмдтэйгөө үлдээд модон хөнөг дотор үнсэн шүлтийг түргэн самбаалгаар хутган, зуны цагт сайхан үнэр ханхалдаг модны шинэхэн холтсоор бие арчих зүлгүүр хийв. Удалгүй землянк дүүрэн тэсэж баймгүй халуун 

	бүрхэж таазнаас нь том том дуслууд унаж эхлэх үест Михайл гуай гадагшаа гүйн гараад өнөөх халж ув улаан болсон бул чулууг нэг төмөр дээр тавьж авчирмагц торх руугаа хийв. Ингэхтэй зэрэг торхны амсраар багтаж ядсан уур манан багшран тааз өөд гараад цайвар өнгөтэй бөөрөнхий дуслууд болохын хамт түүнийг даган тал бүр тийш тархав. Юу ч үзэгдэхгүй байвч түүний хувцсыг хөгшин хүний хөнгөн самбаалаг гар тайчиж байгааг Алексей мэдсээр байв. 

	Варя хадам эцэгтээ тусалж байв. Варя халууцахдаа хөвөнтэй хүрмээ тайлж толгой боосон алчуураа авав. Сиймхий болсон тэр алчуурын дор байгаагүй нь мэдэгдээгүй байсан гэзэг нь одоо задарч мөрөн дээр нь унжив. 

	Том нүдтэй, мах мяраа муутай, сэргэлэн цовоо Варя ингэж гэнэт санамсаргүй мөргөл үйлдэгч хөгшин эмгэний байдлаас залуу хүүхэн болж гэнэт хувирснаас, нүцгэлж байсан Алексей ичих шиг болов. 

	— Алёх минь тэсэж бай. Одоо чамаас гуйх юм маань ганц л энэ байна. Финляндад эрэгтэй, эмэгтэйчүүд нэг доор халуун усанд ордог гэж ярьдаг, үнэн ч юм уу? Худал ч юм уу? бүү мэд. Варя бол одоо яг дайны газар дээр шархадсан хүмүүсийн дэргэд яваа эмнэлгийн сувилагч шүү дээ. Тийм үү? За тийм бол үүнийг түшиж бай. Би цамцыг нь тайлъя, ээ зайлуул цамц нь хөлсөндөө баригдаад гөлгөнөөд байна шүү дээ гэж Михайл гуай хэлэв. 

	Алексей залуу охины том хар нүдэнд нь айсан байдал илэрч байгааг ажиглав. Алексей бэртэнгэ болсноосоо хойш хамгийн анх удаа уур мананг нэвт ширтэн өөрийн биеийг үзэв. Ингэхэд нь тойгийн яс нь товойж сүүж нь ёрдойгоод хэдэн хавирга нь хэрзийж гэдэс нь бараг тасам болсон, нэг муухай хөх үдээр шиг арьстай хүний хэлхээ яс хаврын алтан шар сүрэл дээр хэвтэж байв. 

	Өвгөн үнсэн шүлттэй хувингийн дэргэд бүртэлзсээр байв. Ингээд тэрхүү зэгэл өнгөтэй тослог шингэн юм руу зүлгүүрээ хийж норгоод түүнийгээ Алексей дээр аваачмагц хав халуун уур манангийн дунд хэвтэж байгаа Алексейн биеийг харан, өрөөсөн гартаа зүлгүүрээ агаарт хий барин гайхан зогсоод. ’

	— Ээдээ бас аймшигтай юм. Алёх минь чамд нүсэр хэрэг учирч шүү. Тийм үү? германчуудын гараас мултраад бас тэр муу сөлөр. “Баавгайгаас мултарч шүү дээ гэж хэлэв. 

	Өвгөн, Алексейн ар талаас түшин зогсож байгаа Варя руу гэнэт ухасхийн очоод. 

	— Чи ийш тийшээ сэртгэнэлгүй олигтойхон түшиж байл даа. Харин чи Алексей, ямар нэгэн муу муухай юм бүү бод, дүү минь бид чамайг айх аюул эмээх зовлонд юу ч гэсэн учруулахгүй шүү дээ. Бид чамайг магад эдгэрүүлж чадна байх аа! За бурхан өршөөг гэж хэлэв. 

	Михайл гуай, Алексейг яг л хүүхэд шиг дуртай тийш нь эргүүлэн, хөрвүүлэн үнсэн шүлтээр угааж халуун усаар зайлан дахин дахин хөнгөн самбаалгаар арчин зүлгэсээр, бүр сүүлд нь өвгөний гар Алексейн хэрзгэр ясан дээгүүр гулсаж хахитнан дуугарах болов. 

	Түүнд Варя дув дуугүйхнээр тусалж байсан боловч өөрийнхөө гараас арчаагүй дүүжлэгдэж байгаа яс арьс, болсон Алексейн биеийг харахад аймшигтай байсан учир түүнээс нүүрээ өөрийн эрхгүй буруулж байв. Варя хэдий хөндлөнгийн юмыг харах гэж мэрийсээр байсан боловч хааяа заримдаа Алексейн хөл гарын аль нэгэн нь харанхуй уур манангийн дотроос харагдмагц нүдэнд нь аюулын оч үсрэх шиг болсоор байв. Тэднийд ирсэн энэ хүн бол Варягийн үл танигч нисэгч биш, харин түүний Миша нь ирсэн юм шиг санагдаж байв. Энэ бол германчууд энэх гэнэтийн зочныг биш, харин Варятай дөнгөж ганцхан хавар ханилан сууж байсан хундан цайвар нүүр дээрээ тод сүрхий сэвхтэй бөгөөд бадируун чийрэг гартай хүчирхэг тэр эрийг нь ингэж тамлачихсан юм шиг санагдаж байв. Варягийн гараас арчаагүй дүүжлэгдэж байгаа бөгөөд амьд үхсэн нь мэдэгдэхгүй болсон энэ хүн бол түүний нөхөр Мишагийн бие нь мэт санагдаж байв. Ингэж бодогдоход Варяд үнэхээр аягүй болж толгой нь эргэхэд, арай чарай уруулаа зуун хараахан муужирч уналгүй тэсэж байв. 

	Одоо Алексей, Михайл гуайн хөндлөн гулт нөхөөс болсон зөөлөн цэвэр цамцыг өмсөөд судалтай дэвсгэр дээрээ хэвтэж байхдаа бүх бие цогцос нь сэргэн цовоорч байгааг ажсаар билээ. Алексейг халуун усанд орсноос хойш уур манан землянкийн таазанд яг голомтынхоо тушаа хийсэн жижиг цонхоор нь савсан гарах үест Варя, Алексейд утаа үнэртсэн алирстай цай уулгав. Алексей цайгаа хүүхдийн авчирч өгсөн бөгөөд түүнд зориулж Варягийн хэмхэлж нунтагласан хоёр ёотонгийн жижигхэн цайвар үйрмэгүүдтэй холин уув. Ингэснийхээ дараа Алексей хамгийн эхний удаа зүүд зовуурьгүй тавтай нойрсжээ. Түүнийг, чанга ярилцаан нойрноос сэрээв. Землянк дотор бараг харанхуй бөгөөд галын цог дөнгөж улайж байв. Гэтэл энэх утаархаг харанхуй дунд Михайл гуайн яхир дуу сонстож: 

	— Эм хүн л гэж ийм охор ухаантай байдаг юм уу? Өчнөөн өдөр шар будааны буурцаг ч ам руугаа хийгээгүй хүнд чи бас агруун өндөг өгнө гэнээ хөө... Тэгвэл тэр өндөг чинь үүнд хоол биш, хор болно доо хөө гэж хэлснээ гэнэт өвгөний хоолой зөөлөрч Василис минь чи бод энэ хүнд чинь одоохон дээр өндөг хэрэгтэй биш, харин тахианы махтай шөл л байдаг сан болдоо... ганцхан эм нь тэр дээ. Тийм үү? хэрэв ингэвэл үүнийг одоохон тэнхээ оруулж орхино доо, за тэгээд чиний партизан, тахиагаар шөл уулгачихвал бүр гүйцэх нь тэр дээ. Тийм үү? гэх чацуу эмэгтэй хүний уулгалан цочмогдсон яншаа дуу хангинаж;

	— Өгөхгүй, өгөхгүй, гуйсан ч өгөхгүй. Энэ чинь харин их юм болох нь шив дээ! Энэ тухай бүү нурш... би таминд партизанаа өгчих гэж үү дээ, хол хэвтэнэ ээ... бас тэгээд шөл уулгачихна гэнэ үү? арай л горьгүй биз дээ. Харин хурим хийх гэж байгаа юм шиг айхавтар хэрэг болох нь шигэв дээ.

	Таарч дээ, бас, гэхэд нь:

	— Ээ зайлуул Василис минь, Василис минь чи ингэж хэлэхдээ ичихгүй байна уу даа. Фронт дээр яваа хоёр хүүтэйгээ зүйрлүүлж бодох санаа алга уу даа... Энэ бол бидний төлөө цусаа урсгаж эрэмдэг зэрэмдэг болсон хүн байна шүү дээ гэхэд;

	— Үүний цус надад хэрэггүй, миний төлөө миний хүүхдийн цус урсаж байгаа. Гуйсан ч өгөхгүй, гэдгээ хэлсэн биз дээ гэв. 

	Настай хүний бүдэг дүрсүүд тушаа сүүмэлзэн, хаалга нээгдэхэд түүний завсраар гэнэт хаврын өдрийн хурц гэрэл гялалзахад Алексей гялбан, нүдээ өөрийн эрхгүй аньс хийж үрчийв. Тэхэд нь өвгөн түүний зүг ухасхийн очоод;

	— Ээ Алёх минь чи унтаагүй байгаа юм уу? тийм үү? яриа сонсов уу? сонссон биз дээ? Алёх чи тэр эмгэнийг битгий ад үз, тэр бол тийм хатуу үгтэй хүн юм шүү. Аман дээрээ тэхээс биш чанар дээрээ сайн хүн байгаа юм. Чи тэр эмгэнийг тахиагаа харамлаж байна гэж бодов уу? Хэрэв Алёх минь тэгж санасан бол тийм биш шүү. Эднийхэн бол арван хүнтэй томоохон халуун ам бүл байсныг германчууд тун хэрцгий сүйтгэсэн юм даа. Энэ эмгэний ахмад хүү нь хурандаа хүн... Ингэхлээр тэд эднийхийг хурандаагийн гэр бүл гэж мэдэхийн хамт Василисаас бусдыг нь ганц цагт л гуунд хийж орхисон юм даа. Ингээд эд хөрөнгийг нь цөм бүрэлгэж энэ хөөрхий эмгэн ингэж хэлмэгдэн өнчирсөн юм даа. Эдний өв хөрөнгөнөөс нь очиж очиж ганцхан л тахиа үлдсэн, энэ дээ. Энэ тахиа бол ёстой л нэг зальтай тахиа байна аа юм даа. Алеша минь, жигүүртэн бол германчууд ад хамгийн амттай идээ нь гэдэг болохоор тэд манай энд ирэхтэйгээ зэрэг эхний нэг долоо хоногт бүх тахиа нугаснуудыг минь бариад авчихсан юм. Дандаа л “Эх тахиа, эх тахиа” гээд л гуншиж байсан боловч харин аз болж энэ нэг тахиа аврагдсан юм даа. Энэ минь германчуудыг хашаан дотуур явах үест тахиа ч биш, харин жүжигчин шиг л авирлаж байшингийн цамхаг дээр гарч нуугдаад огт чимээгүй байдаг мөртөө өөрсдийнхнөө очихтой зэрэг л зүв зүгээр зугаацаж байдаг сан. Яагаад ингэж таниад байсныг хэн мэдэх билээ дээ. За ингээд л манай энэ тосгон даяар ганцхан энэ тахиа үлдсэнийг бид зальтай болохоор нь партизан гэж нэрлэх болсон юм сан гэв. 

	Мересьев нүдээ харсаар боловч үүргэлсээр байв. Ой хөвчид явахдаа цэнгэж заншжээ. Алексейг үг дуугүй байхад нь Михайл гуай сэтгэл зовж байв. Михайл гуай ширээний хажууд ямар нэгэн ажил хийж, землянк дотуур бөртгөнөн хөдөлж байснаа гэнэт хуучин яриандаа эргэж ороод;

	— Хайрт минь, Алёх минь, эмгэнийг зэмлээд ч яах вэ дээ. Харин миний хэлэхийг л сайн анхаарч чагналдаа, энэ эмгэн бол урьд хаанаас нь ч салхи нэвтэрч ирэмгүй их ойн дунд дахь өвгөн хус шиг байснаа, одоо огтлогдсон модны доторх өмхөрсөн хожуул шиг ёрдойж байдаг болоод ганц энэ тахиагаар л зугаа цэнгэл болгодог болсон юм даа. Яагаад дуугарахгүй байна. Унтчихав уу? За унт даа унт. 

	Алексей унтах ч биш, үгүй ч биш болсоор байв. Алексей тариачин айлын эд хогшил ба талхны эсэглэн үнэр шингэсэн оготор дээл нөмрөн хажуулж байхдаа гүрэлзгэнийн дүнгэнэх чимээг сонсон ядаж хуруугаа ч хөдөлгөх дур хүсэлгүй хэвтэж байв. Түүний хамаг бие нь яснаас зумарч бүлээн усаар дүүрээд цус нь түүний дотор дөнгөж лугшиж байгаатай адил болжээ. Бэртэж товойн хавдарласан хөл нь улам улам лугшиж дотор талаасаа ямар нэгэн шаналгаатай өвдөлтөөр зовоох учир эргэж дуугарах ба хөдөлж эмзэглэх ч чадалгүй байв. 

	Алексей энэхүү нойрмог байдлынхаа дотор землянкийн аж байдалтай алхам алхмаар танилцаж эхлэхэд нь энэ бол жинхэнэ амьдрал биш, харин түүний нүдний нь өмнүүр хоорондоо хэлхээгүй ер бусын үзэгдлүүд ший жүжгийн тааз дээгүүр жирэлзэн өнгөрч байгаа юм шиг байв. 

	Намар цаг билээ! Тус тосгон хамгийн хүнд өдрүүдийг өнгөрүүлж байв. Самбаачилсан хүчээр цаг тухайд нь шатсан газар нууцалж үлдээгээд, хожим нь шөнийн цагт нүхнээс нь гарган ой хөвчид аваачиж нөөсөн хүнсний шавхруугаа идэж дуусжээ. Газар гэссээр байв. Яаруухан ухсан нүхнүүд нь “Гэсэж” нурсаар байв. Энэ тосгоноос баруун зүгт Оленинагийн ой хөвчид партизанчилж одсон эрэгтэйчүүд нь урьд хааяа ганц нэгээрээ шөнийн цагт тус тосгонд үзэгддэг байсан боловч одоо фронтын шугамаар таслагдаад ямар ч хэл мэдээгүй болжээ. Энэ учраас тэртэй, тэргүй ядаж зүдсэн бүсгүйчүүдийн мөрөн дээр нь бас нэг шинэ хүнд зовлон давхарлажээ. Энэ нутагт одоо хавар болж, цас хайлж байгаа учир ногоо тарианыхаа ажлын тухай бодох хэрэгтэй болжээ. Эмэгтэйчүүд нэг л сэтгэл түвшингүй, ууртайхан явцгаах болов. Тэд заримдаа Михайл өвгөнийд цугларч өнгөрсөн, одоогийн ба үнэн худал зовлон зүдүүрээ харилцан хэлэлцэхийн улмаас их л шуугиатай маргаанд орчихдог болов. Землянк дотор ингэж хүйс хүйс сүрхий дуу чимээ болж байхад, оворхог өвгөн, бүсгүйчүүдийн энэ шалам палам мэтгэлцэж байгаа маргаанд нь аж ахуйн ямар нэгэн санаахныг оруулж, одоо түлэгдсэн нутаг руугаа хүн явуулбал газар гэсэж байгаа биш үү? Энэ салхи чинь үр цацахад таармаар салхи биш үү? гэх зэргээр ярихад нь землянкийн доторх чийгтэй хутгалдсан энэхүү маргаан доороо унтардаг билээ. 

	Өвгөн нэг өдөр их л сэтгэл ханамжтай буцаж ирэв. Михайл гуай нэг ногоон өвсийг саарьтаж холцруу идсэн алган дотроо бөөцийлөн авчирч Алексейд харуулаад:

	— Үзэв үү? Би тарианы газраас ирэв. Ашгүй газар маань гэсэж намрын тариа ч бурхны өршөөлөөр соёолж байна. Гэвч цас их байна даа. Би үзлээ. Хэрэв хаврын тариа олигтой болдоггүй юм гэхэд намрын тариа атга чимэх юм өгөшх нь бололтой. Би одоо үүнийгээ хүүхнүүд дээрээ очиж хэлье. Хөөрхий тэд баярлаг. 

	Тарианы газар дээрээс авчирсан тэрхүү ногоон өвс шинэ итгэлийг төрүүлсэн учир, эмэгтэйчүүд землянкийн хажууд яг л хаврын алагтууны сүрэг шиг шагшин шуугьцгааж байв. Орой болох үест Михайл гуай гараараа Зүлгэн:

	— Миний урт үстэй сайдууд минь бузгай шийдвэр гаргацгаах шив дээ. Тийм үү? Алёх аа? Юу гэнээ байз, нэг бригад нь үхэр хөллөөд хагалахад аль хэцүү газар болох жалга тийш очиж ажиллах гэв үү? Гэвч манай малуудаас үлдсэн нь дөнгөж зургаахан үхэр болохоор хичнээнхэн ч базаалтай газрыг хагалах билээ дээ. Бас хоёрдугаар бригад нь нэг дэхээсээ арай дээгүүр хуурай шавар дээр очиж, хүрз зээтүүгээр хагална гэв үү? За нээрэн ажиллах л юм бол хэчнээн хүнд байлаа ч гэсэн болгож л орхино доо. Тэгээд бас гурав дахь бригад нь төмс тарих газраа бэлтгэх гэв үү? За энэ ч гайгүй л дээ. Хүүхдүүд мөн бие султай эмэгтэйчүүдэд л хүрз атгуулчих бол болох нь тэр дээ. Ингээд бас биднийг засгийн газар мэдээд тусламж ирүүлж ч юу магад, за. тусламж ирдэггүй юм гэсэн ч аюул мань дахиад тийм их шүү дээ. Ингэхлээр бид өөрсдөө яаж ийсгэж байгаад л нүцгэн газар нэгийг ч үлдээхгүйг бодно доо. Харин германыхныг эндээс тонилгож өгсөнд нь баярлаж байгаа тул одоо яагаад ч гэсэн нэг амьдарч болно доо. Манай эндхийнхэн чинь ер нь зовлонг туулж чадах улс шүү. 

	Михайл гуай удтал унтаж чадалгүй, сүрэл дэвсгэр дээрээ тийчлэн ёолж янцаглан биеэ маажиж байснаа гэнэт “Ай бурхан тэнгэр минь” гэж хэлсээр ханзан дээрээсээ хэд дахин бууж, устай хувин руугаа ойртон очоод түүнээс цангасан морьтой адил том том балгаад, хүтхийтэл залгилж байгааг нь сонстов. Дараа нь бүр хэвтэж чадахаа болиод босож гал түлээд хагас хугас зүүрмэглэн нүдээ харсаар хэвтэж байгаа Алексей тийш ойртон очиж, түүнийг аяархан чангааж сэрээгээд. 

	— Алёх аа чи унтаж байна уу? Би бас л бодол бодсоор л байна шүү. Тийм үү? Миний бодож байгааг мэдэв үү? Манай тосгоны гол талбай дээр нэг царс мод бий. Түүнийг одоогоос яг гучин жилийн өмнө Николаевийн дайны үед сүйтгэж, толгойг нь бүрмөсөн хяргасан билээ. Гэвч тэр бол айхтар бөх мод болохоороо үндсэндээ их шүүс хадгалсаар байдаг юм. Орой нь ургахаа байхад нь хажуу талаас нь залгаас хийсэн юм. Одоо энэ мод маань аятайхан гэгчийн саглагар орой болж ургасан байх нь ээ. За түүнчлэн манай Плавнич гэсэн энэ модтой адилхан шүү дээ. Ингэхлээр биднийг нарны илч ээж, газар дэлхий минь ургацаа өгч, манай энэ төр мандаж л байвал Алёх дүү минь бид мөд гайгүй таван жилд босгож дөнгөнө дөө. За ингээд бурхан нь л мэдэг. Дайн самуун түргэн дуусаж, дайсан өтөр ялагдвал, энх эсэн болж жаргах нь тэр дээ. Тийм үү? Юу гэж бодож байна даа? 

	Алексей, энэ шөнийг муу өнгөрөөв. Халуун усанд угааснаас хойш бие махбод нь хөдөлж, түүнийг мэдээ алдарсан байдлаас нь аажмаар гаргасан учир Алексей урьд хожид огт мэдрэгдээгүй байсан асар их тэнхэдлээ сая мэдэрч, хүнд тохиолдошгүй зүдүүрт учирснаа сэхээрэн, хөл нь тэсэж баймгүй шаналан өвдөж эхлэв. Алексей гайхаш тасрахдаа, хагас хугасхан зүүрмэглэж дэвсгэр дээрээ хөлбөрөн байн байн ёолж шүдээ хавиран, хэн нэгэн хүнийг дуудаж, хэн нэгэн хүнтэй хэрэлдэж, ямар нэгэн юмыг нэхэж шаардаж байгаа юм шиг болсоор байв. Варвара шөнөжин хөлөө атиран өвдөгнийхөө завсар эрүүгээ хийж Алексейн хажууд суухдаа түүнийг том дугараг уйтгарт нүдээрээ өрөвдөн харсаар байв. Варвара, Алексейн толгой буюу цээжин дор нь хүйтэн усанд норгосон алчуурыг байн байн хийж задарсан хучлагыг нь засаж өгсөөр байхдаа алс газар дайнд мордсон нөхрийнхөө тухай бодож байв. 

	Өвгөн гэгээ орохтой зэрэг босож, аль хэдийнээ чимээгүй болоод зүүрмэглэн унтаж байгаа Алексей руу нэг хараад Варятай шивгэнэж яриад холын замд гарахаар бэлтгэв. Өвгөн эсгий гутлынхаа гадуур авто машины камераар өөрөө хийсэн дугтуйг өмсөж, өрмөг дээлээ, дурсаар сайтар ороож бүслээд, алсын аялалд үргэлж тулж явдаг арцны модоор хийсэн таягаа авав. 

	Өвгөн Алексейд нэг ч үг хэлэлгүйгээр гарч одов. 

	 

	XVII

	 

	Мересьев гэрийн эзнийг алга болж байгааг ч ажиглаж чадамгүй тийм хүнд байдалтай байв. Дараачийн өдрүүдэд ч мэдээ орж чадалгүй байснаа зөвхөн гурав дахь өдөр дээрээ сэргэв. Энэ үед өндөрт мандсан наран цонхоор орж таазаар дамжин бүх землянк дотуур явсаар Алексейн хөлд хүрч бүдэг бадаг харанхуйг элдэн хөөж замхраалгүй, харин улам нягтруулан их л хөх утаа суунагласан галын цогийг нэвт туяарсан гэгээ нарны гэрэл тийш түүнийг татсаар байлаа. 

	Землянк дотор хоосон болжээ. Ингэж байтал Варягийн бага зэрэг сөөнгө дорой дуу модыг нэвт цуурайтан чанх дээрээс нь сонстов. Ямар нэгэн ажилтай л явдаг заншилтай Варя энэ ой хөвчирхөг хязгаар нутагт их дэлгэрсэн эртний нэг дууг аялсаар байв. Энэ бол өөрөөсөө холхон нэгэн газар бас л гав ганцаараа оршигч царс модонд хэрхэн ойртож билээ гэж мөрөөдөн хүссэн, уйтгарт өнчин ес модны тухай дуулал юм. 

	Алексей энэ дууг урьд нь олонт сонсож байжээ. Онгоцны аэродромыг тэгшилж засахаар ойр хөршийн тосгоноос хүй хүйгээрээ ирдэг олон охид түүнийг дуулдаг байлаа. Энэ дууны аажимхан бөгөөд уйтгартай аялгуу нь Алексейд их л тоогджээ. Гэвч урьд өмнө нь энэ дууны үг сэтгэлд нь огт үл анхаарагдан байлдааны амьдралын сүүдэр дотор өнгөрдөг байлаа. Харин одоо энэ дууны үг тэрхүү том нүдэт залуу охины хоолойгоор дамжин сонстохдоо, түүний дотор залуу охидын уйтгар гаслан хэчнээн их хуралдан бөөгнөрсөн нь мэдэгдэхэд тэр дууны гүн гүнзгий, гуа яруу нь Алексейд бүр тодорхой болж өнчин төстэй адилхан болсон Варя тийнхүү алс агч царсныхаа тухай гунигтайгаар эгшиглэж байгаа нь мэдэгдэв. 

	 

	Төс мод минь хэрэв чи

	Тэр харагдагч царсанд хүрэхгүй бол

	Үеийн үед ч гэсэн

	Өнчин ганцаараа үлдэх нь магад 

	 

	гэж аялж байгаа Варягийн хоолойгоос ёстой л нулимс асгарч байгаа мэт санагдаж байлаа. Варягийн хоолой намсахад одоо тэр хүүхэн намрын шар наран туяарсан ямар нэгэн модны дор хэрхэн сууж түүний нуух нулимс бүрхсэн гунигт том нүд нь яахан алсыг ширтэж байгааг Алексей бодож байлаа. Алексей хоолойгоо зангирахад гэнэт өөрийн халаасандаа хэвтэж байгаа бөгөөд цээжээрээ мэддэг болсон тэр нэгэн үнгэлэгдсэн захиагаа уншилгүй зөвхөн гаргаж харахыг хүсэж бас ногоон дээр сууж байгаад авхуулсан тэр нэгэн нарийхан хүүхнийхээ зургийг үзээсэй гэж бодлоо. Цамцандаа хүрэх гэж оролдсон боловч гар нь дэвсгэр дээрээ дахин арчаагүй унав. Тал дугариг гэрлээ сацруулсан бүрэнхий болов. Гэтэл бүрэнхий дотор Варя ба өөр нэгэн танил дуутай эмгэн хоёрын хооронд шивнэн ярилцах дуу сонстон:

	— Хоол ирээгүй юу?

	— Энд ирэх юм юу байх билээ дээ. Өчигдөр бага зэрэг бин байсан боловч одоо дуусжээ. За тэр байлаа гэсэн ч түүнийг ямар хоол гэж хэлэх билээ дээ. Харин балга сүү бий түүнийгээ өгнө дөө. 

	— Би шөл чанаад авчирлаа. Үз л дээ. Шөл ч тус болж мэднэ шүү.

	— Василис гуай минь нээрэн үү? гэж Варя л хашхирахад

	— За за юу болов, тахианы мах байна даг. Юун их орилдог юм бэ? Ерийн л нэг хэрэг юм биш үү? Харин үүнийг түргэн сэрээвэл идэж юун магад билээ. 

	 Эдгээр үгнүүдийг дутуу хагас сонсоод хэвтэж байсан Алексейг нүдээ нээж амжихын хооронд Варя баярласан даа болж түүнийг баахан ёс журам үгүйхэн шигээр чангаан, 

	— Лексей, Петрович аа! Лексей Петрович аа! сэрж байна уу? эмгэн Василис гуай тахианы махтай шөл авчирчээ. Сэрж байна уу? гэж асуулаа. 

	Үүдний хажууд хана руу зоосон дэнлүү сүүмэлзэн асаж байв. Түүний утаа униар татсан жигд биш гэрэлд урт хамартай ууртай шинжийн үрчгэр нүүртэй жижигхэн бөгтөр эмгэн байгаа нь Алексейд харагдлаа. Энэ эмгэн нь ширээн дээр байгаа том боодолтой юмны дэргэд зогсон, эхлээд таар, дараа нь эмэгтэй хүний хуучин дээл, бүр сүүлд нь цаасыг задлан ширмэн савтай юм гаргаж ирэхэд землянк дүүрэн тахианы махны амтлаг сайхан шөлний үнэр тархаж Алексейн хоосон гэдэс нь таталдах шиг боллоо. 

	Эмгэн Василисийн үрчгэр нүүр дээр уур хилэнт байдал нь хэвээр хадгалагдсаар л байлаа. 

	— Үүнийг авчирлаа зоволгүй ид! Бурхан тэнгэрийн ивээлээр эрүүл энхэд чинь ч тус болж юун магад билээ гэж хэлэв. 

	Эмгэн, гэр бүлийн уйтгарт түүх мөнөөх “Партизанхан” гэдэг инээдэмтэй нэрийг зүүгч тахианы тухай яриа нь Алексейд гэнэт бодогдоход ширээн дээр амттай үнэрээ савсуулан байгаа тогоотой юм болон, эмгэн, Варя эд бүгд нус нулимстай холилдоод түүнийг нэвт ширтсэн эмгэний хурц нүдэн хязгааргүй их өрөвсөх сэтгэлээр Алексейг харж байв. 

	Эмгэнийг гарч одохын даваан дээр Алексей дөнгөж баярлав, эмгэн минь гэж хэлж амжив. Гэтэл хаалганы тэндээс дуугарч;

	— Яалаа гэж баярлах билээ дээ. Баярлахаар юу болов? Миний хүүхдүүд бас л байлдаж яваа шүү дээ. Бас тэдэнд ч гэсэн хэн нэг хүн шөл өгч юу магад, эрүүл энхийн төлөө л идэж орхи л доо, ядаж бие чинь засарна шүү дээ. 

	— Эмгэн! эмгэн! гэж хэлээд Алексей түүний зүг ухасхийн босох гэсэн боловч Алексейн гарыг Варя саатуулж дэвсгэр дээр нь дахин хэвтүүлээд; 

	— Та хэвтэж л бай л даа, ингэхийн оронд шөлөө сайн уувал дээр дээ гэж хэлээд Варя, Алексейн тавгийн оронд герман цэргийн тогооны хавхаг болох сайхан амттай үнэр ханхалсан хөнгөн цагаанаар хийсэн тагийг авчирч өгөхдөө нулимсаа нуухын тул нүүрээ буруулан ид л дээ, ид л дээ! гэж хэлэхэд нь;

	— Михайл гуай хаачсан бэ?

	— Районыкныг эрэх ажлаар явсан, мөд ирэхгүй байхаа! Харин та л сайн ид л дээ! гэв. 

	Алексей яг өөрийн нүүрийн хажууд амсар нь мэрэгдэж он удаж хар болсон модон халбага ба сав дүүрэн хул шар өнгөтэй шөл цэлэлзэж байгааг үзэв. 

	Эхний нэг халбага шөл нь түүний өвчнийг хөдөлгөж ходоодыг нь мушгиртал хорхойг хүргэсэн боловч Алексей дөнгөж арван халбага шөл уугаад хэдэн үнх, тахианы зөөлөн цагаан махыг үнэрлээд болив. Хэдий ходоод нь улам улам их идэхийг зогсолтгүй шаардсан боловч Алексей гэнэт хэтэрхий их идвэл түүний байдалд хор болж магадгүй гэж санаад савтай хоолоо шийдвэртэйгээр биеэс зайлуулав. 

	Эмгэний шөл үнэхээр сайхан амтлаг чанартай билээ. Алексей хоол идээд ёстой л нэг эрүүл саруул хүн шиг зүүд садаагүй сайхан унтав. 

	Унтаж сэрээд л дахин идэж дахин унтсаар байгаа Алексейг гал, утаа, эмгэний яриа хөөрөө болон, Алексейг үхээгүй байгаа гэж айхдаа түүний зүрхний цохилтыг бөхийн чагнаад, үгүй, үгүй гэж хэлж байгаа Варягийн гарын хүрэлт зэрэг нь түүнийг сэрээж чадахгүй байв. 

	Алексей тун жигд гүнзгийгээр амьсгалсаар байв. Алексей тэр өдрийн орой ба, шөнө нь унтах явдлаа үргэлжлүүлсээр байсан нь түүний нойрыг сэрээх хүчин ертөнц дээр үгүй мэт байв. 

	Өглөө эртүүр ой хөвчийг дүүрсэн бусад олон шуугиануудын дундаас огт үл ялгагдах нэг жигтэйхэн дүнгэнүүр дуу тун холд дуугарав. Алексей шууд сэнхрэн сэрж толгойгоо дэрэн дээрээ өндийлгөв. 

	Түүний дотор нэг л жигтэйхэн хязгааргүй их баяр болов. Алексей байн байн нүдээ аньж нээсээр байв. Галын цог доторх хөрж байгаа чулуу хааяа пяс пяс хийж шөнөжин дуугарсаар ядарсан, гүрэлзгэнэ хааяа хааяа залхуутай мэтээр дүнгэнэж землянк дээгүүр өвгөн наст нарс мод жигтэйхэн тайвнаар шуугьж байгаа нь сонстох төдийгүй, үүдний тэнд намрын бүдүүн ширхэгтэй дуслууд хэрхэн дусалж байгаа нь хүртэл тодорхой сонстож байв. Гэвч эдгээрийн дотроос моторын жигд чимээ нэвт ялгаран сонсогдсоор байв. Алексей, энэ бол “Чихэвч” гэдэг “Ү-2” гэдэг онгоцны мотор шунгинаж байгааг тааварласаар байв. Моторын дуу байн байн ойртон чангарч байн байн намсах боловч холдохгүй байв. Алексейн сэтгэл ч хөөрөв. Онгоц ойролцоо нэг газар модны дээгүүр нисэж байгаа буюу эсвэл буухаар газар эрж байгаа нь тод болохыг мэдээд Алексей;

	— Варя, Варя гэж хашхирч тохой дээрээ өндийхийг оролдов. 

	Варя эзгүй байв. Гэтэл гаднаас эмэгтэй хүний яаруу бачимдсан дуу ба түргэн гүйн ирж байгаа алхаа сонстов. Түүгээр лав нэг хэрэг гарсан бололтой. Тэрхэн зуур землянкийн хаалга нээгдэн федькийн сэвхтэй нүүр цухалзаад;

	— Варя эгч ээ! Варя эгч ээ! гэж дуудаад дараа нь их л догдолсон маягтайгаар нисэж байна... эргэлдэж байна... манай дээгүүр эргэлдэж байна гэж нэмэн хэлэв. 

	Алексейг ямар нэгэн юм асууж завдтал нь толгой нь далд оров. 

	Нисэгч чадал зааж, өндийн суув. Түүний зүрх нь хэрхэн цохиж, цус нь яаж лугшиж, өвчтэй хөл ба магнай руу цутган орж байгааг Алексей бүр сайн мэдэв. Алексей онгоцны эргэхийг тоолсоор байв. Ийнхүү, нэг хоёр, гурав гэж тоолсоор хэвтэр дээрээ унаж өнөөх догдолсноос болж холхисон, бүхнийг чадагч гүн нойр нь шийдвэртэй догшноор эргэн ирэв. Түүнийг залуу хүний өтгөн дүнгэнүүр дуу нойрноос сэрээв. Алексей энэ хоолойг бусад ямар ч хүмүүсийн дотроос ялгах байсан сан. Ийм хоолойг сөнөөгч хороонд зөвхөн эскадрилын дарга Андрей Дегтяренко эзэмшиж байв. 

	Алексей, нүдээ нээж, нөхрийнхөө нүүрийг харахдаа, Андрейд дургүй хүний муу хэлдгээр гахайн сормуус гэдэг, зэвхий сормуустай, цэхэр нүдтэй, духан дээрээ хүрэн улаан сорвитой, сайхан санаатай, өргөн шанаатай бөгөөд, мужаан хүний дархалж бүтээгээд гуранзан зүлгүүр, шилээр огт засаж боловсруулаагүй юм шиг овгор товгортой царайг нь зүүдэндээ үзсэн юм шиг санаж цэнхэр нүд нь утаа татсан харанхуй байшин дотор дэмий л гайхан ширтэв. 

	— За ах гуай, өөрийнхөө олзыг харуул гэж Дегтяренкийн дуу гарав. 

	Зөгнөл нь худал болсонгүй. Энэхүү гүн бөглүү ой тайга дахь газар доорх тосгоноос түүнийг, анд нөхөр нь хэрхэн олсон явдал үнэхээр гайхалтай боловч, энэ бол осолдохгүй Дегтяренко мөн байв. 

	Өргөн цээжтэй Дегтяренко ердийнхөө заншлаар зах заам нь задгай хэвээр зогсож байв. Дегтяренко малгайгаа, агаараар харилцах хэрэглүүр ба бас ямар нэгэн жижигхэн сав боодолтой юмны хамт, гартаа барьжээ. Түүнийг дэнгийн гэрэл ар талаас нь гэрэлтүүлж байв. Түүний толгой дээр нь богинохон засуулсан булга мэт алтан шар үс нь гэрэлтэн харагдав. 

	Дегтяренкийн ар талаас Михайл гуай яаран цухалдсан нүдтэй туйлдаа хүртэл ядарсан цайвар царай цухуйгаад түүний хажууд богино хамартай дүрсгүй маягийн сувилагч хүүхэн Леночка харанхуй дотроос Алексейг яах аргагүй сонирхсон байдалтайгаар харж байв. Хүүхэн улаан хэрээстэй том брезент савыг сугандаа хавчиж ямар нэгэн сонин цэцгийг цээж руугаа наалдуулан тэвэрсээр байв. 

	Дув дугуй зогсоцгооно. Харанхуйд нүд нь бүрэлзсэн Дегтяренко аль ч учрыг олохгүй гайхан зогсоно. Түүний нүдний харц нь мөн түүнчлэн нөхрийнхөө гэнэт ирэхэд худал байх болов уу гэж биеэ итгэхгүй айж байсан Алексей дээгүүр хэд дахин тусав. Гэтэл Варя, Мересьевийн дээр байсан хучлага дээлийг яран, 

	— Эрхмүүд минь, тэр чинь энэ байна. Энэ хэвтэж байна гэхэд нь Дегтяренко гайхсан маягтайгаар Алексейг дахин эргэн харав. 

	Гэтэл Мересьев тохой дээрээ босохыг завдан, 

	— Андрей гэж дуудахад Дегтяренко түүнийг далдуур цочсон маягтайгаар гайхан харав. 

	Мересьев түүнийг зөвхөн догдлуулж эхлэн байгааг мэдээд;

	— Танихгүй байна гэж үү? Андрейг гэж шивнэв. 

	Дегтяренко нөхрийнхөө цовоо жавхраа царайг танихыг хичээн энэхүү амьдын төдий байгаа хав хар болсон хэлхээтэй ясыг харж зогсоход нь бараг дугариг шахам том нүдний харцанд Мересьевийн шууд илэрхий танил дүрийг олж харав. 

	Дегтяренко гараа урагш сунгахад нь боодолтой юм нь газар унаж түүний дотроос алим, хүйлс, печень гоожин асгарав. 

	— Лешка чи? Лешка, Лешка аа!гэж хэлээд нисэгчийн хоолой зангирч түүний өнгөгүй урт хөмсөг нь буугаад Лешка, Лешка гэж хэлээд энэхүү хүүхэд шиг хөнгөн болсон өвчтэй биеийг шүүрэн авч өөр луугаа яг хүүхэд шиг наалдуулан авчрахын хамт дуу нь улам чангаран хайрт Лешка, хайрт Лешка! гэж хэлээд түүнээс түр зайлан, үгүй байз энэ чинь миний нөхөр мөн үү дээ гэж ажигласан бололтой маш шунамхай харж байснаа түүнийг дахин өөр лүүгээ чанга тэвэрч Лешка энэ чинь чи мөн үү? босоод ирэв үү? гэв. 

	Варя эмнэлгийн сувилагч Лена хоёр Алексейн хагас амьтай биеийг Дегтяренкийн баавгайн сарвуу мэт бэх бат гараас арай ядан салгахаар мэрийн;

	— Үүнийг тавилдаа, энэ чинь дөнгөж голтой л байгаа шүү дээ гэж Варя уурлан хэлэхэд;

	Үүний чинь их хөөргөчихвөл ч хортой шүү дээ гэж эмнэлгийн сувилагч өөрийн шулганасан яриаг хязгааргүй их “Цуу” оруулан баталж хэлэв. 

	Дегтяренко байн байсаар энэхүү бүх хороо даяар хэдийнээ үхсэн гэж тооцдог байсан хар хацартай хөнгөн биетэй өвгөжөөр хүн бол үнэхээр түүний байлдааны нөхөр, түүний найз Алексей Мересьевээс өөр хэн ч биш болохыг жинхэнэ таниад холоос баяртай чарлан, түүний толгойг шүүрэн аваад, гэнэт ширээ тойрон украйны үндэсний гопак танц хийж зөөлөн нохой гутлаараа шал дээгүүр сэмхэн гишгэсээр Алексейд хуйлс, алимыг өгөв. Ингээд дараа нь Мересьев тийш дахин ухасхийн түүний мөрөн дээрээс нь барин аваад түүний гүв ухархайгаасаа гялалзаж байгаа баярт хар нүдийг харан өгүүлрүүн, 

	— Амьд байна уу? Ээ дээ бас ёстой л шударга хүн юм даа. Чамайг бид хэдийнээ алга болж гэлцээд байсан билээ. За чи тэгээд энэ олон хоног хаа явав даа? Чи яагаад ийм болчихсон юм бэ?

	Тэр нэгэн удаа бүх хороо даяар түүний дэслэгч цолтойг хайхралгүй тэр нэгэн удаа үхэлд бие өгч байсан ёсоор дуучны инээлгэгч Леночка буюу анагаах ухааны сувилагч гэж дууддаг энэхүү шантгар хамартай жижигхэн пандгар хүүхэн Алексейгээс дөнгөж хөндийрч байгаа нисэгчийг ширүүнээр зайлуулан;

	— Нөхөр ахмад аа! Өвчтэй хүнээс зайл даа!

	Өчигдөр нь мужийн хотоос зориуд нисэж авчирсан огт хэрэггүй болсон баглаа цэцгийн цоморлогоо ширээн дээр дэлгэж улаан загалмайтай брезент сумкээ нээн ажилсаг байдалтайгаар, үзлэгээ эхлэв. Леночкийн богинохон хуруунууд Алексейн хөл дээгүүр сурмагаар гүйж; 

	— Өвдөж байна уу? ямар байна? гэж үргэлж асуусаар байв. 

	Алексей хамгийн анх удаа өөрийн хөлийг жинхэнэ анзааргатайгаар харав. Өлмий нь жигтэйхэн хавдаж хар болжээ. Түүн дээр гар хүрэх бүрд бүх биеийг нь нэвт шувт хатгаж байгаа мэт, тийм өвчин болсоор байв. Хөлийн хуруунуудын үзүүр нь харлаж мэдээгүй болсон явдал нь Леночкад онц тааламжгүй байв. 

	Михайл гуай Дегтяренкийн хамт ширээн дээр суужээ. Баярлахдаа нисэгчийн дашмагтайгаас бага сага балгацгаасан тэд ам мэдэн ярилцаж байв. Михайл гуайн тэнхээ муутай хоолойн дуу энэ нэг зүйлийг ганц биш удаа ярьж байсан байх гэмээр бололтой;

	— Мод огтлох газраар явж байсан манай хүүхдүүд үүнийг олсон юм. Германчууд тэнд блендаж барихаар мод бэлтгэж байсан хүүхдүүдийн эх миний охин эднийг тийш нь хөөж холтос золтос цугларуулахаар явуулсан юм, эд түүнийг тэнд үзээд: Энэ чинь юун ийм жигтэйхэн юм байдаг билээ гэж бодоод анхандаа шархадсан баавгай тэдэн тийш өнгөрөхөөр арайхийж байх шиг санагджээ. 

	Ингэхлээр эднүүс саваагүйрхэж энэ чинь юун баавгай яагаад мөлхөж өнхөрч байдаг билээ гэж бодоцгоож байтал нь харин баавгай биш хоёр бөөрөөрөө ээлжлэн өнхөрсөөр айсуй гэнэ шүү гэхэд нь;

	Дегтяренко гайхаж өвгөн тийш янжуураа түлхэн, татдаг уу? гээд энэ чинь яаж “Өнхөрч” байсан гэнэ? гэв. 

	Өвгөн янжуурын хайрцгаас нь нэг ширхэг папирос авч карманаас нямбай маягтай эвхсэн сонины тасархай гаргаж ирээд өнцгөөс нь нямбай тастаж түүн дээр папиросын тамхийг гүвж, ороож асаагаад түүний утааг их л ханамжтайгаар сорон;

	— Яагаад татахгүй байх билээ дээ. Татдаг л юм. Харин бид германыг ирснээс хойш энэ тамхийг чинь үзэхээ байсан шүү. Ингээд л хөвд навч янз бүрийн л юм татсан шүү. Харин чи үүнийг яаж өнхөрч байсныг нь өөрөөс нь асуу! би түүнийг үзээгүй юм, хүүхдүүдийн хэлэх нь нуруунаас гэдэс, гэдэснээс нуруугаараа өнхөрч байсан гэдэг. Нээрэн ч ийм болчихсон болохоор үүнд цасан дээгүүр мөлхөх хүч байсангүй дэг ээ!

	Дегтяренко нөхрийгөө бас үзэх гэж байн байн өндөлзөх боловч, түүний дэргэд нь хоёр эмэгтэй ажлаа үргэлжлүүлэн Алексейг өөрийнхөө авчирсан цэргийн хөнжлөөр ороож байв. 

	— Нөхөр минь суу! суу! Манцуйлж өлгийдөх ажил бол манай эрэгтэйчүүдийн ажил биш шүү дээ! Чи бол сахлаа ирмээд л сонсож байл л даа! тэгээд өөрийнхөө ямар нэгэн даргад үүний тухай ярь. Энэ бол их гавьяатай хүн, үүнийг хар л даа! бүтэн долоо хоног турш бүх хамтралаараа өргөж сувилаад байхад, энэ маань хөдөлж ч чадахгүй л байна шүү дээ. Ийм мөртөө хамаг хүчээ шавхан манай намаг шалбааг ой, мод дотуур мөлхөн ирж шүү дээ. Үүн шиг эр цөөн л бий дэг ээ! Тэр ч байтугай, ариун хуврагууд ч гэсэн ийм гавьяаг байгуулж байсан түүх үгүй дэг! Яаж ч чадах билээ. Энэ бол шон шиг гозойн зогсохтой адил хэрэг биш үү дээ. Тиймгүй гэх үү? Мөн, мөн залуу минь чи сонс! гэж хэлээд өвгөн Дектяренкийн чих рүү бөхийж түүнийг өөрийн зөөлөн сахлаг сахлаар гижигдэж; Энэ бол ганц надад бууж өгч байгаа юм. Тэр ч яах вэ амьд л гарвал яамай шүү дээ. Тийм үү? Энэ бол германчуудаас мултарсан боловч үхлээс мултарна гэж үү? Ганцхан яс нь л үлдэх байсан. Тэгээд үүний хэрхэн мөлхсөнийг би бодоод олохгүй байна. Магад өөрсдийнхнийхөө зүг их тэмүүлсэн биз дээ. Аэродром, аэродром гэх буюу ямар нэгэн Оля гэх зэргийн янз бүрийн үг дэмий донгосон байх юм. Танай энд тийм Оля гэдэг хүн бий юу? үгүй бол, эхнэр нь юм уу? Нисэгч минь, чи миний үгийг сонсож байна уу? үгүй юу?

	Дегтяренко сонссонгүй, Дегтяренко зөвхөн түүний нөхөр бөгөөд тэдний хороонд энгийн нэгэн залуу байсан. Тийнхүү хөлдөж бэртсэн хөлтэйгөөр энэ хүн түүнд бууж өгөлгүй ганц өөрийнхөн дээрээ хүрэх билээ гэж хүч тамиргүй мөртөө хайланги цас, харанхуй мод, хар шалбааг дотуур хэрхэн өдөржин, шөнөжин мөлхөж өнхөрч явсныг өөрөө ойлгохыг хичээсээр байв. Сөнөөгч онгоцны жолоочийн мэргэжил нь Дегтяренкийг аюулд сургажээ. Энэ учраас Дегтяренко агаарын тулалдаанд гарахдаа үхлийг бодох ч байтугай, харин ямар нэгэн онц баяртай догдлолтод учирдаг билээ. Гэвч модон дотуур ингэж ганцаар явсан нь үнэхээр хөөрхий мэт санагдаж;

	— Та үүнийг хэзээ олсон юм бэ? гэхэд нь өвгөн уруулаа хөдөлгөн онгорхой байгаа хайрцгаас дахин тамхи авч түүнийг бяцлан папирос маягтай болгоод; 

	— Хэзээ гэв үү? яг л ням гаригийн өмнөхөн Бямбад олсон юм. Ингэхлээр яг нэг долоо хоногийн цаана хэрэг байна шүү. 

	Дегтяренко аман дотроо тоолж тэгвэл Алексей Мересьев арван найман хоног мөлхсөн байх нь гэж бодоход нь ийм хүнд шархтай хүн өдий олон хоног хоол ундгүй мөлхөнө гэдэг байж болшгүй зүйл шиг санагдаж;

	— Ах минь танд их баярлалаа. Тун их баярлалаа гэж хэлээд өвгөнийг тэврэн үнсэхэд;

	— Юу бүтээлээ гэж баярлах билээ дээ. Баярламаар юм алга шүү дээ “Баярлалаа” гэнэ үү? би чинь гадаадын хүн юм уу? үгүй гэж хэлэх үү? гэж өвгөн хэлээд элгээ эвхэж шанаагаа тулаад эхнэр хүний үргэлждийн гашуун гунигт байдлаар зогсож байгаа бэрдээ ууртайгаар хашхиран хэлсэн нь: Хар хэрээ минь шал дээр унасан хоолоо авахгүй юу? ийм үнэтэй юмыг тарааж хаях гэж бас баярлалаа гэнэ шүү. 

	Энэ завсар Леночк, Мересьевыг боож гүйцээд:

	— Гэмгүй болж байна нөхөр ахлах дэслэгч ээ! Москвад л бол хоёрхон л тооцоогоор таныг хөл дээр чинь л тавина. Москва л бол ийм л өвчнөөс дор зүйлийг эдгээдэг л хот шүү дээ, гэж түргэн гэгч шулганан хэлэв. 

	Леночкийн хэтэрхий их самгардаж Мересьевыг “Хоёрхон тооцоогоор” эдгэнэ гэсэн үгээ зогсолтгүй дахин дахин хэлж байгаагаар Дегтяренко үзлээ базаахгүй дүн үзүүлж, өөрийн нөхрийн хэрэг муу болж байгааг ойлгов. Дегтяренко “Ямар юмаа шулганаад байсан шаазгай билээ” гэж “Анагаах ухааны эмнэлгийн сувилагчийн тухай” тааламжгүй бодов. Ер нь ч хорооны дотор хэн ч энэ хүнийг тоомсорлодоггүй, энэ бол дуртай л бол эдгэж чадна гэж тоглоом хийдэг нь Дектяренкийн сэтгэлийг бага зэрэг тайтгаруулжээ:

	Алексейн толгой нь боодолтой, хөнжлөөсөө дөнгөж цухуйж байгаа нь эртний түүхийн сурах бичигт байдаг фарон хааны шарилыг Дегтяренкд санагдуулав. Дегтяренко нөхрийнхөө өтгөн ширүүн үс ургасан шил дээгүүр гараараа илэн:

	— Лешка минь гайгүй эдгэрнэ! Өнөөдөр чамайг Москвагийн госпитальд аваачих тухай тушаал гаргасан, тэнд профессорууд тун олон, харин сувилагч нь бол гээд Дегтяренко, Леночкийг зааж нүдээ ирмээд үхсэн хүмүүсийг хөл дээр нь босгодог газар даа! Би чамтайгаа агаарт шуугин гарна даа! гэж хэлээд Дегтяренко өөрөө яг л Леночктай адилхан ярьж байгаагаа мэдэв. Нөхрийнхөө царайг илбэж байсан Дегтяренкийн гар гэнэт нойтон юмтай дайралдав. Дегтяренко тэр доороо дамнуур чинь хаана байна? Авчирсан уу? юу гээд удаашруулаад байсан юм бэ? гэж ширүүн хэлэв.

	Тэд манцуйлагдсан Алексейг өвгөнтэй хамжин дамнуур дээр аятайхан тавив. Варя Алексейн юмыг цугларуулж саванд хийж байв. 

	Гэтэл Варяг, яг өнөөх аж ахуйч өвгөн Михайлын олон удаа хурцалж цэвэрлэн гар дээрээ тавьж шалган сонирхдог байсан герман хүний хутгыг хуйд нь хийх үед Алексей Варяг зогсоож ах минь та үүнийг дурсгал болгож ав гэхэд нь;

	— Алеха минь их баярлалаа. Их баярлалаа сүрхий гантай хутга шүү хараач, тун хурц шүү; Харин ямар нэгэн юмыг өөр хэл дээр бичсэнийг бодвол.. гээд хутгаа Дегтяренкд үзүүлэв. 

	— “Аллесс, фюр, Даочланд” гэсэн байна энэ бол “Бүгдийг германы төлөө” гэсэн үг гэж хутганы ховил дахь бичгийг Дегтяренко орчуулан хэлэв. 

	Гэхэд нь Алексей энэ хутгыг яаж олсноо санан; “Бүгдийг германы төлөө” гэж давтаж хэлээд бас “Бүгдийг германы төлөө”... гээд зогсоход нь Дегтяренко дамнуурын урд талыг өргөн:

	— За ах минь ав! ав! гэж хэлэв. 

	Дамнуур нь зайжигнаж яйжганан землянкийн мухар хаалгаар арай ядан шороо тоос унагасаар гадагш гарав. 

	Плавни тосгоны бүх хүн ам өөрийн санамсаргүй зочныг үдэхээр гарцгаав. Зах зух нь хайлсан боловч тэгшхэн бөгөөд бөх бат хэвээрээ байгаа, ой хөвчийн гонжгор нуурын мөсөн дээр Онгоц зогсож байв. Тийшээ очих замгүй байжээ. Гэвч дөнгөж нэг цагийн өмнөхөн өвгөн Михайл, Дегтяренко, Леночк гурвын ирсэн зөрөг зам хайлж байгаа хөвсгөр цасан дээр зурайж байв. Одоо энэхүү зөрөг замаар хэгжүүн хүү Серенька ба догдлон хөөрсөн Федька хоёроор толгойлуулсан олон хүмүүс цувран явна. Нисэгчийг модон дотроос эрж олсон хуучин танил нь болох Серенька алагдсан эцгээсээ үлдсэн том эсгий гутлыг өмссөн тул цасанд шигдчихгүйг хичээн дамнуурын өмнө том том алхлан уранхай дээлтэй хар халтар царайтай багачуудыг шүдээ гялалзуулан омогдон зандарсаар явж байна. Дегтяренко Михайл өвгөн хоёр хөлөө нийлүүлэн дамнуурыг авч явах бөгөөд тэдний хажуугийн замгүй газраар Леночка даган гүйж заримдаа Алексейн хөнжлийг засаж, заримдаа түүний нүүрийг өөрийн хүзүүний ороолтоор бүтээнэ. Ар талаас нь эхнэр хүүхэд эмгэд бараадан шуугилдан явцгаана. 

	Анх цасан дээр гялтганасан хурц гэрэл Алексейн нүдийг гялбуулж байв. Хаврын өдрийн тунгалаг наран, түүний нүд рүү ингэж хүчтэй тусахад Алексей яаж ч чадалгүй, бараг, ухаан алдахад дөхөв. Зовхийг хөнгөөр онгойлгосоор Алексей ч дассаар сая харж чаддаг болов. Түүний өмнө нь газар доорх тосгоны байдал илхэн харагдав. 

	Хааш ч харвал тал бүхнээс өвгөн модод хүрээлэн тойрчээ. Моддын үзүүрүүд, тэдний толгой дээгүүр бараг нийлэх шахан ганхана. Тэдний мөчрүүд нарны гэрлийг ховдгоор шүүрдэн доод тал нь бүрэг бараг сүүдэр сүүмэлзэн, үзүүр нь яг агаарт замхарсан, их л өнгөтэй утаатай болсон нүцгэн хусны цагаан багана мэт модод нарсны алтан голуудтай зэргэлдэн нийлээд тэдний завсраар нь хааяа хааяа гачуур модны дөрвөлжин хар дүрсүүд сүүмэлзэнэ. Агаар ба газрын дайсны нүдийг хаацайлан хамгаалагч моддын доторх, цас нь аль хэдийнээ гишгэгдэж дагтаршсан газарт ухагдсан землянкнууд байжээ. Хэдэн зуун наст гачуурын мөчрөөс нь хүүхдийн манцуй хатааж, нарсны салаануудад хөмрөгдсөн шавар ваар савнууд салхинд үлээгдэж, бүр өвгөрч голоос нь сахал мэт хөвд унжсан гачуур модны аварга ёроолын хажуу дахь тэрэх шөрмөст үндэстэй араатан амьтан хоргодож болом газарт, хортой харандааны бэхээр зурсан, нүдэнд дулаахан царайтай даавууны өөдсөөр хийсэн хөдөө тосгоны хуучин хүүхэлдэй сууж байв. 

	Дамнуурын хойноос дагаж яваа олон хүмүүс гишгэгдэж дагтаршсан “Гудамж” хөвдөөр аажимхан ахиж байв. Салхинд гараад ухаан санаа нь сэргэсэн Алексей эхлээд нэг л учир нажир нь мэдэгдэхгүй их баяр болов. Дараа нь энэ баяр нь чимээгүй гуниглалаар солигдов. 

	Леночка түүний нүүрийг жижигхэн алчуураар арчин нулимсыг цэвэрлэж дамнуур өргөгчдөд аяар яв гэж тушаасаар байв. 

	— Аяар болох хэрэггүй, харин түргэн яв гэж Мересьев хэлэв. 

	Алексейд удаашруулах байтугай, харин түүнийг дэндүү аажим авч явах шиг санагджээ. Алексей ингэж удаан явж байгаагийн уршгаар түүнийг авахаар Москвагаас ирүүлсэн нисэх онгоц тэднийг хүлээж чадалгүй, гэнэт нисэж Алексей өнөөдөр аврагч эмнэлгийн газарт хүрч чадахгүй болж юун магад гэж айж эхлэв. Алексей хэдий өргөж яваа хүмүүсийн ширүүн алхаагаар доргигдон чимээгүй ёолж байсан боловч “Эрхэм ээ! бушуулж үзнэ үү” гэж үргэлж шаардсаар л байв. Алексей, Михайл өвгөн заримдаа бүдэрч, хөл нь торолдон, амьсгаадаж байгааг сонсож байгаа боловч улам яаруулсаар байв. Өвгөнийг хоёр хүүхэн сольж авав. Михайл халаагаа өгмөгц Леночкаас зайдуухан дамнуурын хажуугаар зэрэгцэн явж эхлэв. 

	Михайл гуай хөлсөнд дэвтсэн халзан толгойгоо, хүрэн улаан болсон хацраа, үрчлээстэй хүзүүгээ өөрийн дарга малгайгаар үрж сэтгэл ханамжтай байдлаар ийн хэлрүүн;

	— Ээ дээ бас элдэж байх шив дээ? яарч байна... зөв дөө. Леш минь яардаг чинь л ганц зөв дөө. Хэрэв яарч л байвал түүний доторх амьдрал бөх бат бөгөөд олдуурын чи бол манайхны хайр дурлал шүү дээ. Үгүй гэж хэлэх үү? чи бидэндээ госпиталиас захиа бичиж бай! Ингэхдээ Калинин мужийн Бологов районы ирээдүйн тосгон Плавни” гэж манай адресыг тогтоо Гайгүй энэ бол зөв адрес тул заавал ирнэ. Харин бүү маргаарай! гэж захив. 

	Дамнуурыг нисэх онгоцон дээр өргөж тавих үест Алексей агаарын бензиний танил хурц үнэрийг амьсгаж дахин их баяр хөөрийн үерт умбаж эхлэв. Тэдний дээгүүр нь целлойд бүрхүүл бүрхжээ. Тэднийг үдэн гаргагчид гараа хэрхэн дохиж байгаа ба мөн өөрийн зэвхий алчуураа ороогоод байхдаа уурласан хэрээтэй адил харагддаг монхор хамартай жижигхэн биет эмгэн хэрхэн айснаа, давж сэнсээр хөөрсөн салхийг туулан яахин аль хэдийнээ кабиндаа сууж байсан Дегтяренко руу ойртож, чанасан тахианы махтай юмаа өгч байгаа, бас өвгөн Михайл хэрхэн машины хажуугаар бүртэлзэн явж, эмэгтэйчүүдийг загнаж хүүхдүүдийг хөөж байгаа болоод, өвгөний малгай салхинд ойчоод, мөсөн дээгүүр хийсэж байхад энгийн үстэй халзан болсон Михайл гуай өөрийн, салхинд өрвийсөн армаг тармаг буурал үсээ хэрхэн хийсгэн зогсож байгааг Алексей үзсэнгүй. Нисэхээр дүүлэн дэгдэж байгаа онгоцны ар талаас дагаж гараа гозолзуулан явагч алаг эрээн өнгөт олон эмэгтэйчүүдийн дотор ганц эрэгтэй хүн зогсож байв. 

	Дегтяренко онгоцоо мөснөөс тасрах үест үдэн гаргагчдын дээгүүр нь нисэн өнгөрч тун хянамжтай байдлаар бараг дугуйгаараа мөс шүргэх шахан нуурын дагуу явж түүний энхэл донхол болсон өндөр эрэгт нуугдан ниссээр модтой арлын цаагуур далд оров. 

	Байлдааны дүнгийн хурлууд дээр агаарт хэтэрхий дур зоримог байдал гаргасныхаа уршгаар даргаасаа санамж хүртсэн, тус хорооны хамгийн эрэлхэг зоригтон хүмүүс энэ үест голын горхины сав газраар гүн эргийн дагуу нуугдан нисэх ч биш, харин тун болгоомжтойхон мярааж байв. 

	Алексей үүнийг үзэж сонссон ч үгүй бензин маслоны танил үнэр нисэлтийн баярт сэрэл, эд бүхэн түүний ухаан мэдээг алдагдуулсан тул дөнгөж аэродром дээрээ очоод, аль хэдийнээ Москвагаас нисэж ирээд байсан түргэн тусламжийн машин дээр шилжүүлэхийн тул түүний дамнуурыг онгоцноос буулгах үест Алексей сая ухаан оров. 

	 

	XIX

	 

	Алексей өнөөх байлдаант хаврын бүх өдрүүдийн адил, дааж давшгүй их ажилтай байдаг, нислэгийнхээ өдрийн яг ид дунд төрөлх аэродром дээрээ ирэв. 

	Моторын дуу нэг ч минут зогсолтгүй хүржигнэн бензинээ авахаар агаараас буусан нэг эскадрилийг өөр нэг нь сольж түүнийг бас гурав дахь нь халж авсаар байв. Нисэгчээс эхлэн бензин, зөөгч машины жолооч шатаах хэрэглэлийг тавин олгогч нярвууд хүртэл хүж бүхэн энэ өдөр хөл дээрээ зогсож чадахгүй гуйван дайвцгааж байв. Штабын даргын хоолой нь бүр сөөж одоо арай ядан гонгинон дуугарч байв. 

	Хэдий цөм их ажилтай бөгөөд хэтэрхий хүчдэлийг гаргацгааж байгаа боловч хүн бүхэн Мересьевийг хүлээцгээж байв. 

	Нисгэгч нар өөрийнхөө капонир тийш ойртон очоогүй мөртөө Алексейг авчирсан уу? гэж Механик тийшээ хашхирцгааж байв. 

	Дараагийн бензин зөөгч нар газарт зоосон цистерн рүүгээ дөхөж ирэх үест “Бензиний хаан” ч гэсэн Алексейн тухай юм дуулдав уу гэж сонирхож байв. Хүн бүхэн хаа нэгэн газарт хорооны эмнэлгийн онгоцны танил дуу модон дээгүүр дүнгэнэж байгаа эсэхийг чих тавин чагнасаар байв. 

	Уян налархай дамнуур дээр хэвтэж, явсаар ухаан санаа нь орж ирсэн Алексей нүдээ нээж, тун ойролцоохон эргэн тойронд нь танил нүүрүүд харагдаж байгааг үзэв. 

	Цугларсан олон хүмүүс баярлан шуугилдаж байв. Яг дамнуурын хажууханд хороон даргын нь тогтонхи тэсвэртэй инээмсэглэлт, залуу царай үзэгдээд, түүний дэргэд нь штабын даргын нь хөлсөрхөг өргөн улаан царай цухалзаж, цаанаас нь дэндүү харамч бөгөөд ёсорхог занд нь Алексей тэсвэрлэж чаддаггүй аэродромыг хангах батальоны даргын махлаг дугариг хундан царай харагдав. Тун олон танил царайнууд харагдсаар л байв. Дамнуурыг удаан болхи хөдөлгөөнтэй Юра өргөж яваа ажээ. Юра, Алексейг харах гэж үргэлж хойшоо хялалзах учир алхам тутамдаа бүдэрсээр байв. Хажууд нь Алексейн тоглоом хийж, цаг уурын шинжилгээний түрүүч гэж дуудан үргэлж уурыг нь хүргэж байдаг цаг агаарыг шинжлэх станцад ажилтай хонгор шар түрүүч хүүхэн гүйж явна. 

	Хажууханд нь тэр эскадрильд дэмий балай зантайд нь хүн бүхэн дургүйцдэг тун эвгүйхэн шартай царайтай жижигхэн биетэй нисэгч Кукушкинийг алхаж байна. 

	Кукушкин, Юрагийн юм алхаатай хөлөө нийлүүлэхийг хичээн инээмсэглэсээр явж байв. Алексей анх нисэж гарахынхаа өмнөхөн олуулан нийлж Кукушкинг доог хийхдээ энэхүү өшөө өвөрлөгч хүн түүнээс хэзээд хариугаа авна даа гэж бодож байсан нь одоо гэнэт санагдав. Гэтэл өнөө Кукушкин нь дамнуурын хажуугаар гүйлцэн түүнийг эелдэг аятайхнаар дамналцан, Алексейг, ёворч цохихоос хамгаалан, түрж ирсэн олон хүмүүсийг толгойгоороо ёворсоор явж байв. 

	Алексей ийм олон нөхөдтэйгөө хэзээ ч мэддэггүй билээ! Олон танилуудтай нь одоо л илэрч байв. Харамч байдлынх нь тухай дивиз даяар өчнөөн олон тоглоом тохууны яриаг тараачихсан, аэродромыг хангах батальоны даргын царайг харахад Алексейд нэг л эвгүй юм санагдаад бас Кукушкины өмнө буруугаа хүлээн бүх нөхдөдөө, энэ бол тийм ч их таалалгүй муу хүн биш байна шүү гэж хэлэхийг хүсэж байв. Алексей бүх зовлонгийнхоо дараа төрөлхийн гэр бүлдээ ирсэнд хязгааргүй их баярласаар байв. 

	Алексейг тал дундуур тун эелдгээр дамнасаар, нүцгэн хушаар өнгөлөн далдлаад, модны сиймхийд зогсож байгаа мөнгөн буурал өнгөтэй эмнэлгийн онгоц дээр өргөж авчрав. “Эмнэлэг”-ийн онгоцныхоо хөрсөн моторыг резин зөөлөвчийнхөө хүчээр гишгэж байгаа техникч нь тодорхой харагдсаар байв. 

	Мересьев чанга бөгөөд итгэлтэй ярихыг хичээн... Нөхөр хошууч аа!.. гэж гэнэт хороон даргадаа хэлэв. 

	Хороон дарга нь ч өөрийн заншлаар чимээгүй даамгай байдлаар инээмсэглэн Алексей тийш бөхийв. 

	— Нөхөр хошууч аа! Намайг Москва руу явуулалгүй та нартай үлдээнэ үү? гэхэд нь хороон дарга чихэндээ саад болж байсан дуулгаа толгойгоос мултлав. 

	— Намайг Москвад явуулах хэрэггүй, би эндээ эмнэлгийн батальонд очихыг хүсэж байна гэхэд нь, хошууч бээлийгээ тайлж, хөнжлийн доор байгаа Алексейн гарыг тэмтрэн барьж атгаад;

	— Сонин хүн бэ? чамайг чинь сүрхий эмчилж эдгээх хэрэгтэй болоод байна шүү дээ гэв. 

	Алексей толгойгоо дохив. Түүнд сайхан бөгөөд нам гүм байв. Сэтгэлд нь бодогдох зүйл ч гэсэн, хөлийн өвчин нь ч гэсэн Алексейд төдий л аюултай биш санагдав. 

	— Юу гэж байна? гэж штабын даргын шивгэнэн асуухад;

	—— Өөрийгөө энд бидэнтэй хамт үлдээхийг гуйж байна гээд хороон дарга нь инээмсэглэв. 

	Түүний энэ удаагийн инээмсэглэл нь ердийнхтэйгээ адил даамгай биш, харин бүлбэгэр гуниглалын инээмсэглэл байж билээ. г

	— Үүнийг хүндэтгээд армийн командлагчийн өөрийн нь захирамжаар Москвагаас онгоц ирж авах гэж байхад, энэ бас ингэж байдаг... Ямар жигтэйхэн сонин амьтан билээ! Естой л Романтикч байна даа. „пионерын үнэн“-д жишээ болж дээ гэж штабын дарга нь хэлэв. 

	— Би бол ямар ч Романтикч биш, Харин ямар нь ч тодорхойгүй Москвагийн эмнэлэгт очихын оронд урьд нэгэн удаа эвдэрсэн онгоцоор газарт буухдаа бага зэрэг бэртэж хэдэн хоног эмчлүүлээд эдгэрсэн эмнэлгийн батальоныхоо тасалгаанд хэвтээд төрөлх агаартаа байвал арай түргэн засарна байх гэж зүгээр л бодож байгаагаа хариу хэлэх сэн гэж Алексей бодож байв. Гэвч Алексей штабын даргадаа яг ингэж хэлэхээр үгээ зэхээд байсан боловч хэлж амжсангүй. 

	Агаарын түгшүүрийн бүрээ гунигтайгаар дуугарав. Хүн бүхний царай нэг л жигтэйхэн болцгоов. Хошууч ч яаран хэдэн товч тушаал өгөхөд, тэвд байсан хүмүүс цөм шоргоолж мэт тал бүр тийшээ гүйлдэж, зарим нь онгоц руугаа очиж, зарим нь модны сиймхий рүү гүйн нуугдаж, зарим нь талын зах дээрх землянк дахь командын байр луу гүйж, зарим нь модон дотор нууцалсан машин руугаа харайн оров. 

	Алексей тэнгэрт тов тодхон утаа суунаглуулан аажмаар хөвж яваа олон сүүлт пуужингийн буурал мөрийг олж хараад “Агаар” гэдгийг ойлгов. 

	Зүрх нь цохиж хамар нь сортойн аюултай минут болох бүрд түүнтэй хамт байлцдаг догдлуулагч хүйтэн хөлс нь асгарч байгааг Алексей ядарсан тул биеийнхээ хирээр мэдэрч байв. 

	Байлдааны ширүүн түгшүүрийн үед аэродром дээр огт хийх юмгүй байгаа Леночка, Юра, агаар шинжилгээний газар ажилладаг түрүүч гурав дамнуурыг шүүрэн авч эргэн явах замдаа алхаагаа нийлүүлэх гэж оролдсон боловч сандарснаасаа болж нийлүүлж чадалгүй явсаар Алексейг ойролцоо байгаа модны сиймхий дээр авчрав. 

	Алексейг ёолоход тэд алхаж эхлэв. Автоматаар галладаг зенитийн буунууд алсад хэдийнээ сүртэйгээр нижигнэж байв. Аль хэдийнээ нислэгийн зам дээрээ дэгдэн очсон онгоцнууд хэдхэн үсрээд бие биеийнхээ хойноос хэсэг хэсгээр цувралдан хөөрсөөр агаарт гарахад, Алексей өөрийн моторын танил дуунаас гадна өөр нэгэн чимээ дүнгэнэн шуугьж байгааг сонсож түүнээс уламлан булчин шөрмөс нь өөрөө аяндаа бөөгнөрөн зангирч дамнуурт уягдсан энэхүү хүч тамиргүй хүн, өөрийгөө гэнэт дайсны урьдаас халин дэлж яваа сөнөөгч онгоцны кабинд суугаад цөхрөн тэвдсэн тэр жигүүртнийг хөөн явна гэж бодов. 

	Дамнуур нь газрын явцуу ангалаар багтаж орсонгүй. Сэтгэл зовомтгой Юра ба хүүхнүүд Алексейг гар дээрээ өргөн доош буухыг завдтал Алексей эсэргүүцэн дамнуураа том үндэстэй хушны ёроолд, модны сиймхийг дээр орхихыг тушаав. Алексей тэр модны ёроолд хэвтэж байхдаа дараачийн минутад яг хүнд нойрны дунд сүүтгэнэж байгаа юм шиг эрс шийдмэгээр, болж өнгөрсөн хэргүүдийн гэрч нь болов. 

	Нисэгч хүнд агаарын тулалдааныг газраас харах нь ховор тохиолддог билээ. Байлдааны эхний өдрөөс эхлэн байлдааны онгоцонд нисэгч Мересьевд агаарын тулалдааныг газар дээрээс харах боломж нэг ч удаа гарсангүй. 

	Агаарын дайралтын цахилгаан мэт түргэн явдалд дадсан Мересьевд тулалдааныг эндээс харахад нь монхор хамартай “Ишачковууд”-ийн нүсэр хөдөлгөөнтэй адил хэчнээн удаа, хэчнээн аюулгүй мэтийг гайхаж бас юм оёх машины шажигнах чимээ буюу коленкор даавууг аяархан урж байгаатай адилхан гэр орныг ямар нэгэн юмны чимээтэй төсөөтэй сонсогддог тэдний пулемётын чимээ хэчнээн урамтай дуулдаж байгааг гайхаж байв. 

	Германы арван хоёр тооны бөмбөгдөгч онгоцнууд аэродромыг хажуу талаар нь тойрч гараад өндөр мандсан нарны хурц гэрэлд алга болов. Гэтэл тавдугаар сарын зөгийнүүдийн дүнгэнэх чимээтэй төсөөтэй юм шиг санагддаг тэдний моторын дуу нь наранд гялбалзан харж боломгүй шахам сэвсийж байгаа үүлсийн чанадаас дүнгэнэн сонсогдсоор байв. Автоматаар галладаг зенитнүүд модон дотор улилдан улам тачаадан дуугарч дэлбэрэлтийн утаа, нисэн явагч баавгай цэцгийн үртэй адилаар агаарт тарсаар байв. Гэвч Алексей сөнөөгч онгоцны хааяа хааяа гялалзах далавчнаас өөр юуг ч ажиглан харж амжсангүй. 

	Тавдугаар сарын аварга том зөгийнүүдийн хүнгэнэх чимээ нь коленкор даавууны урагдахтай адилхан “Парар, парар гэж огцом дуугаран байн байн тасарч байв. Нарны гялба ар туяан дотор газраас үл үзэгдэм тулалдаан явагдаж байх боловч энэ нь агаарын тулалдааны оролцогчдын үздэгтэй адил тийм биш, харин доороос нь хярахад тун ялимгүй санагдсан тул Алексей түүнийг амгалнаар ажиглаж байв. Тэр ч байтугай дээрээс нь өрөмдөн шүршигч их чанга чимээ гарч, цацгаасаа мултарсан зэгэл бөмбөг яг хар дусал шиг бөмбөрөн хэмжээ нь улам том болсоор дорогш бууж ирэхэд ч хүртэл Алексей огт цочсонгүй. Харин тэд нар хаа ойчихыг харахаар толгойгоо аяархан өндийлгөв. Гэтэл цаг уурын шинжилгээний түрүүч, Алексейг тун хэлж болшгүй ихээр гайхалд оруулав. Бөмбөгний дуу хамгийнхаа өндөрт хөөрөх үест бэлхүүсээ хүртэл окопт зогсож байсан тэр түрүүч гэнэт гүйн гарч дамнуур луу ухасхийн хүрч ирэн унаад бачимдан айж сандарсан биеэрээ, Алексейг хаацайлан газар луу шахав. 

	Алексей удалгүй тэр доороо бараг нүднийхээ хажуухан талд түрүүч хүүхний гандмал зүстэй, пэмбэгэр уруултай, холцруутсан цонхигор царайг харав. Дэлбэрэлт ч хаа нэгэн газар модон дотор дуу гарав. Гэвч тэрхэн үест тун ойролцоохон, өөр нэгэн, бас гурав дахь дөрөв дэх удаагийн дэлбэрэлт болов. Тав дахь нь дээшээ дэгдэн үсэрч газрыг дүнгэнүүлэн исгэрсээр хэдэн хэсэг болон задарч өргөн хуш модны үзүүр лүү пярхийн унав. Яг түүний ёроолд нь Алексей хэвтэж байжээ. Гэтэл бүсгүй хүний айж сандарсан зэвхий цайвар царай бас дахин Алексейн нүдэнд бөртгөнөв Тэр хүүхэн хайрт минь, хайрт минь гэж шивнэж байв. 

	Бөмбөгний шинэ дэлбэрэлт газрыг доргиулав. Аэродромын дээгүүр сүрт их дэлбэрэлтийн шонгууд тэнгэр өөд хөөрөн газраас хэдэн эгнээ модод сугаран үсэрч, тэдний үзүүрүүд нь төдхөн тал бүр тийшээ цацагдаад дараа нь саримсны гашуун үнэртэй хүрэн утаагаа агаарт үлдээн газрын хөлдүү хөрсөн дээр хэсэг хэсгээрээ пят пят дуугаран унав. 

	Утаа замхарч эхлэхэд эргэн тойронд нам гүм байв. Агаарын тулалдааны чимээ ой модны чанадаас дөнгөж дуулдаж байв. Хүүхэн хөл дээрээ босон харайж гарахад түүний хацар нь цагаан шараасаа больж хүрэн улаан болоод царай нь нулимс гартлаа улайж Алексейг ч харалгүй буруугаа хүлээн;

	— Би таныг өвтгөөгүй байгаа даа Би гэж нэг сонин тэнэг амьтан шүү дээ. Өршөөгөөрэй өршөөгөөрэй гэхэд нь нөхрийгөө өөрийн биеэр хаацайлж чадалгүй, харин цаг агаарын шинжилгээний станцаас ирсэн эмэгтэйгээр хаацайлуулсандаа ичсэн Юра дэмий л гайхахдаа;

	— Одоо гэмшлээ хүлээгээд байх юу билээ дээ! гэв. 

	— Юра ингэж хэлэх хоорондоо комбинзонаа сэгсрэн, шилээ маажиж толгойгоо хөдөлгөн, бөмбөгний хэлтэрхийд цохигдон үзүүргүй болоод, гол нь гэрэлт тунгалаг шүүсээрээ түргэн өөхөлж байгаа хушийг харж байв. Шархадсан модны шүүс гялтганан, гүвдэрхэг холтос руугаа гоожиж нулимс адил тунгалаг цэвэрхэн дуслаар газарт шингэн орсоор байв. 

	Түгшүүртэй минутад өөрийн төрхгүй сониуч байдлаа орхиогүй байсан Леночка хуш уйлж байна, хараач гэж хэлэхэд нь Юра уйлж байна гэж уйтгартай маягаар хариулаад, за түгшүүр ч төгсөв бололтой, аваад явцгаая даа. Санитар маань бүтэн шив дээ. Түүнийг бүлээцүүлсэнгүй юу? гэв. 

	Алексей тунгалаг шүүс нь наранд гялтганан газар луу байн байн дусалж байгаа шархадсан мод болон бас чухам хэн гэдэг нэртэйг нь мэдэхгүй агаар шинжилгээний станцад ажилладаг том шинель өмссөн шантгар хамартай түрүүчийг харан;

	— Хавар болжээ... гэж хэлэв. Гурвуул Алексейн дамнуурыг өргөж Юра дунд нь ороод хоёр хүүхэн ар талаас нь дамнан өнөөх хайлсан ус урсан орж байгаа бөгөөд утаа нь суунагласаар байгаа агаарын бөмбөгний дэлбэрэлтэд ухагдсан газар дээгүүр явсаар онгоц руу дөхөж ирэх үест Алексей дамнуураас чанга зуурсан бөгөөд цэрэг шинелийн бүдүүлэг хийцтэй нударга дотроос цухалзаж байгаа жижигхэн чийрэг гарыг их л өхөөрдөн харав. Гэвч түрүүчийн сонссон ер бусын үг нь над зөвхөн тэгж хэлэх шиг санагдсан байх гэж бодогдов. 

	Алексей Мересьевд гайхамшигт учрал тохиолдсон энэ өдрүүдэд бас нэгэн хэргийн гэрч болох завшаан түүнд тохиолдов. Далавч ба их биен дээрээ улаан загалмай тэмдэгтэй мөнгөн буурал онгоц тун ойр болж олон тооны сөнөөгч онгоцнууд, удаа дараалан буух үест машиныг маань сумын хэлтэрхий ба тэсрэлт гэмтээсэн биш болов уу гэж эргэн тойрон явж шалган үзэж байгаа механикийн толгойгоо сэгсрэх нь аль хэдийнээ харагдаж эхлэв. Тэд модны чанадаас гэнэт тасран гарч ерийн эргэлтээ хийлгүй доошоо гулган бууж ирээд яг явдал дундаа модны сиймхий буюу өөрийн капонир луу очиж зогсдог байжээ. 

	Удалгүй огторгуйд нам гүм болж аэродром ч цэвэрлэгдэн модон дотор моторын дуу дүнгэнэхээ болив. Гэвч командын байр дээр бас хүмүүс зогсоцгоож наранд нүдээ гялбахгүй болгохын тулд алгаараа таглаж агаар өөд харцгааж байв.

	— ” Ес дүгээр машин” ирсэнгүй, Кукушкин алга байна гэж Юра мэдэгдэв. 

	Алексей цаг үргэлж ууртай юм шиг байдаг Кукушкины жижигхэн шартай царай ба мөн тэр Кукушкин өнөөдөр түүнийг хэчнээн эелдгээр өргөн явж байсныг гэнэт санав. Нээрэн гэж үү дээ? гэж бодов. Энэ бол хэдий ширүүн өдрүүд дэх нисэгч бүрийн ерийн бодол боловч аэродромын амьдралаас гарсан Алексейг өөрийн эрхгүй санаа алдахад хүргэв. Яг энэ үед агаарт моторын чимээ сонстов. 

	Юра маш их баяртайгаар босон харайж;

	— Кукушкин гэж хэлэв. 

	Командын байрын хавьд шуугиан эхэлж ямар нэг явдал тохиолджээ гэж ярилцаж билээ. “Есдүгээр машин” ч бууж чадалгүй аэродромын дээгүүрээ өнгөрөн алсуур тойрч Алексейн толгой тушаа ирэхэд түүний далавчийн хагас нь тун муухай гэмтээд их биеэс нь дөнгөж ганц “Хөл” цухуйж байгаа нь Алексейд харагдав. Агаарт улаан пуужингууд удаа дараалан улалзаж Кукушкин бас дахин толгой дээгүүр нь нисэн өнгөрөв. Түүний онгоц нь хоосорсон үүр дээгүүрээ эргэлдэн хаа буух билээ дээ гэж гайхан нисэж яваа шувуу шиг санагдав. Кукушкин гурав дахь удаагаа эргэлдэв. 

	Гэтэл Юра цаг руугаа харж;

	— Бензин нь дуусаж байна, одоо сүүлчийн зоригийг гарган үсрэх болоод байна гэж хэлэв. 

	Онгоц буух боломжгүй болох үед нисэгч өндөрт хөөрөөд парашютаар буухыг зөвшөөрдөг байсан үе билээ. Бодвол “Есдүгээр машин” ч гэсэн газраас тийм тушаал авсан бололтой ингээд тэр онгоц цочмог эргэлтээр явж эхлэв.

	Юра заримдаа онгоц руу, заримдаа цаг руугаа харсаар байв. Гэнэт моторын чимээ намсах шиг болоход Юра буруу тийшээ харан шилжиж суугаад тэр чинь машинаа аврах гэж бодож байгаа золиг уу даа? гэж дотроо бодов. Хүн бүхэн парашютаараа буугаасай гэж бодоцгоож байв. 

	Аэродром дээрээс сүүл дээрээ нэгийн тоотой сөнөөгч онгоц хөөрөн нисэж очоод анхныхаа эргэлтээр шархадсан онгоц руу тун аятайхан ойртон очив. Нислэгийн тайван чадварлаг байдлаар нь ажвал энэ лав хороон дарга өөрөө нисэж байна гэж Алексей тааварлав. Хороон дарга Кукушкины радио нь эвдэрсэн буюу эсхүл буудуулсан бололтой гэж бодоод түүн тийш улам ойртож “Би байна “ над шиг ажиллах хэрэгтэй гэсэн дохиог далавчаа хөдөлгөн өгөөд дахин хажуу тийшээ зайлж дээшээ гарав. Хороон дарга хажуу тийшээ зайлахын хамт парашютаар буу гэж Кукушкинд тушаав. Гэтэл яг энэ үед Кукушкин хурдаа нэмэн онгоцтойгоо буухаар шийдэв. Кукушкины далавч нь гэм сууж эвдэрсэн онгоц, яг Алексейн толгой тушаа ирээд улам түргэлсээр газар луу ойртов. Гэтэл Кукушкин газрын байцыг ажиглан жолоогоо чанх зүүн тийш нь эргүүлэн бүтэн “Хөл” дээрээ унаад нэг дугуй дээрээ бага зэрэг гүйж хурдаа улам нэмсээр дараа нь жолоогоо баруун тийш нь эргүүлэн бүтэн далавчаараа газар тулж маш их цагаан цасыг бужигнуулан өөрийн тэнхлэгийг шийдвэртэйгээр эргүүлэн зогсов. 

	Сүүлчийн хэдэн минутад Кукушкин нүдэнд харагдахаа болив. Удалгүй дээш боссон цас замхрахад хажуу бөөрөөрөө эргэсэн шархтай онгоцны нөгөө талд цасан дээр нэг хар юм харагдаж байв. Гэтэл энэ хар юм руу яарч сандарсан олон хүмүүс гүйлдэн, эмнэгийн авто машин чагнаалаа хангинуулан хамаг хүчээр давхин одов. 

	Алексей дамнуур дээр хэвтэн байхдаа “Машинаа ч аварлаа шүү! Кукушкин гэдэг чинь ийм хүн байжээ! Энэ үүнийг хэзээ хаа сурсан юм бол доо?” гэж нөхөртөө атаархан бодож байлаа. 

	Энэхүү цасан дээр хэвтэж байгаа, гэнэт тийм тэсвэртэй тийм чадмаг нисэгчээ үзүүлсэн жижигхэн биетэй бөгөөд хэн ч дурладаггүй хүн дээр, өөрөө гүйн очих сон гэдэг сэтгэл Алексейд төрлөө. Гэвч Алексей бол, дамнуурт уягдаж хүлэгдсэний дээр дөнгөж сэтгэл мэдрэлд нь бага зэрэг ажиллагаа орох төдий зэрэг дахин тэсэшгүй өвдөж байгаа хүнд бэртэнгэтэй хүн юм. 

	Эдгээр бүх явдлууд нь зөвхөн нэг цагийн дотор болж өнгөрсөн гэвч тэдний тоо маш олон тул Алексей аль ч учрыг ялгаж чадахгүй байв. Харин зөвхөн Алексейн дамнуурыг эмнэлгийн онгоцны тусгай үүрэнд уях үед түүний нүд цаг агаарын шинжилгээний станцад ажилтай түрүүчийн гунигтай харалт дээр өөрийн эрхгүй тусч байгааг анхаарч хоёр бөмбөг унахын завсар тэр хүүхний хэлсэн үгний утгыг сая ойлгов. Тэр зориг баатарлаг хүүхний нэрийг ч одоо хүртэл мэдээгүй явсан нь Алексейд ичгүүртэй мэт болов. 

	— Нөхөр түрүүч ээ?... гээд Алексей хүүхнийг их л баярласан шинжтэй харав. 

	Халааж байгаа моторын чимээнд энэ үг хүүхний чихэнд хүрсэн эсэх нь тодорхойгүй боловч хүүхэн Алексей тийш ойртон ирж нэг жижигхэн боодолтой юмыг өгч;

	— Нөхөр ахлах дэслэгч ээ! энэ бол таны захиа шүү. Би хадгалж байсан юм. Би таныг амьд яваа, хэзээ ч эргэж ирнэ гэж санаж бодсоор байсан юм гэв. 

	Хүү хэн Алексейн өвөр лүү нарийхан боодолтой захиагаа хийв. Алексей тэр юмсын дотроос настай хүний тод биш үсгээр адресласан эхийнхээ гурвалжин захиа ба өөрийн нь цаг үргэлж цамцныхаа карманд хадгалж явдагтай нь адил танил дугтуйг олж харав. Алексей энэ дугтуйг үзээд гараа хөнжлөөс сугалах гэсэн маягтай хөдөлгөөнийг үзүүлэн;

	— Энэ эмэгтэй хүний захидал уу? гэж хүүхэн нүүрээ улайлган асуув. 

	Мересьев үнэнээ хэлэхээс татгалзаж энэ нөхөрт очсон миний дүүгийн захидал гэж хариулав. -

	 Та эмнэлэгт очоод уйтгарлахтайгаа зэрэг л захиа бичиж байл даа. Би тэр дор нь хариу өгч байя. Тэх үү? гэж хүүхэн асуув. Халааж байгаа моторын чинээ дундуур нэг дуу сонстов. Гэтэл онгоцны хажуу талын хаалгаар шинель дээгүүрээ халат өмссөн үл таних нэгэн эмч орж ирээд;

	Мересьевийг харан нэг өвчтөн нь энд байна уу? Сайн байна даа бас нэгийг нь оруулж ир. Одоо ниснэ гэж хэлээд Юрагийн цаагуур нуугдан зогсож байгаа цаг уурын шинжилгээнд ажилтай түрүүчийг хөлсөрсөн саравчныхаа цаанаас нэвт харан: Та энд юу хийж байгаа сан билээ? одоо нисэх гэж байна гарахыг гуйя гэж хэлээд за дамнуураа нааш өргөөрэй гэж хашхирав. 

	— Захиа бичээрэй би хүлээж байя гэж хүүхний шивнэн хэлснийг Алексей сонсов. 

	Эмч Юратай хамжин гаднаас дамнуур дээр тавьсан нэг хүний, өргөж онгоцонд оруулахад түүн дээр хэн нэгэн хүн их л зовуурьтай ёолж байв. Түүний үүрт нь оруулж цагаан даавуун дээр нь хэвтүүлэх үест Мересьев, Кукушкины ядарч муухай болсон царайг сая олж үзэв. Доктор машиныхаа кабин руу харах зуур Мересьевийн гэдэс дээр дарж үзээд гараа хооронд нь хавируулан:

	— За тун сайн байна. Уйдах юмгүй залуу минь! Таны кампани чинь энэ байна. Одоо харин гаднын хүн байхгүй биз дээ. Өнөөх түрүүч цолтой Лореля явчихсан шив дээ? сайн байна. За одоо хөдөлье дээ гэв. 

	Доктор шагайн зогсож байсан Юраг гэдрэг түлхэж үүдээ хаахтай зэрэг онгоц ч үсэрч дэгдсээр дээш хөөрч дараа нь мотороо жигд намуухан дуугаргасаар нисэн одов. Эмч хана түшин Мересьевт ойртон ирээд;

	— Бие чинь ямар байна? гэж асуугаад судсыг нь барьж, үзэн толгойгоо сэгсэрч, ээ дээ та бас бие сайтай хүн юм даа. Таны тухай нөхдийн хэлэлцэх нь Жек Лондоны ямар нэгэн учрал тохиолдол шиг юм ярьж байдаг шүү дээ гэв. 

	Доктор өөрийн суудал дээр очихын хамт суудлаа аятайхан болгохоор холхиж байснаа гэнэт зүүрмэглэн унтав. Үүгээр үзвэл энэхүү цайвар царайтай ахимаг насны хүн тэнхээгээ барагдтал ядарсан нь илэрхий ажээ. 

	Мересьев “Ямар нэгэн Жек Лондон” шиг гэснийг бодон бодсоор аль бага байх үедээ хөл нь бэртэж гэмтээд, өвчилсөн өлөн араатанд хөөгдсөөр цөл талыг туулж гарсан нэг хүний тухай сонсож байсан үлгэр нь гэнэт санагдав. Онгоцны моторын, хүүхэд бүүвэйлж байгаа юм шиг жигд дуунд хавь ойрын юм цөм эрээлжилж зэгэл өнгөтэй зэрэглээ мэт болов. Алексейн хамгийн эцсийн бодол нь дайн дажин, бөмбөгдөлт болон энэхүү зориут бөгөөд тасралтгүй янгинагч хөлийн нь өвчин Москва руу авч яваа онгоц эд бүхэн хэрэг дээрээ байхгүй бөгөөд энэ бол зөвхөн аль бага байх үедээ алс бөглүү газар оршигч Камьшен гэлэг хотонд уншсан маш сонирхолтой юм дотор нь гардаг зүйлүүд шиг бодогдох тийм жигтэйхэн бодол орж ирсээр байв. 


ХОЁРДУГААР БҮЛЭГ

	 

	I

	 

	Андрей, Дегтяренк ба Леночка хоёр, армийн жанжны хүсэлтээр Алексей Мересьев болон, түүнтэй хамт Москвад очсон дэслэгч Константин Кукушкин нарыг хэвтүүлсэн, нийслэлийн госпиталийн гуа жавхлант байдлыг өөрийн нөхөрт бичихдээ хэтрүүлж нэмсэнгүй. 

	Энэ нь байлдаан болохын өмнө зөвлөлтийн нэрт эрдэмтэн нараас ямар нэгэн өнчин ба бэртэж гэмтсэний дараагаар хүний бие махбодыг түргэнээр сэргээн босгох шинэ аргыг эрэн хайдаг, шинжлэх эмнэлгийн газар байсан билээ. Энэ бол дэлхий дахинд алдаршсан өөрийн бат бэх заншилтай байгууллага юм. 

	Байлдааны өдрүүдэд эрдэмтэд өөрийн эмнэлгийн газрыг офицер нарын госпиталь болгон хувиргажээ. Урьд адил өвчтөн хүмүүст, тэр үед тэргүүний шинжлэх ухааныг мэдэж байсан бүх төрлийн эмнэлгийг хийж байжээ. Дайн, нийслэлээс холгүй явагдаж, олон тооны шархтнууд хүрэлцэн ирэх болсон учир орныхоо тоог уг бодож төлөвлөж байсантайгаа зэрэгцүүлбэл дөрөв дахин нэмэв. Ирэгчидтэй уулзах тасалгаа, уншлага ба чимээгүй тоглоомын тасалгаа, эмнэлгийн ажилтны тасалгаа, эдгэрсэн хүмүүсийн нийтийн хоолны тасалгаа зэрэг бүх бэлтгэл байрнууд цөм хүн хэвтэх газар болон хувирав. 

	Тэр ч байтугай эрдэмтэд өөрийн шинжилгээний газартайгаа хамт байдаг ажлынхаа тасалгааг хүртэл өвчтөнд өгч өөрсдөө гар дороо хэрэглэдэг юмаа авцгаан дежурийн байрладаг жижигхэн тасалгаанд оров. Ингэсэн мөртөө л тасалгааны гаднах гудамжнуудаар ор тавьдаг байлаа. 

	Барилгын мэргэшилтэн хүмүүсээс, эмнэлгийн газрын чимээ аниргүй байхад нь зориулж хийсэн юм шиг санагдсан цав цагаан хануудад нь хүнд өвчтэй хүмүүсийн зовуурьтайгаар ёолж, ёолох ба ханиаж янцаглах чимээ сонсогдсоор байлаа. 

	Энд ямар ч салхины хүчинд арилгагдашгүй, цус болсон даавуу, идээ бээр нь гоожсон хүний махны үнэр зэрэг байлдааны нүсэр үнэрүүд бөх батаар ноёрхжээ. Эрдэмтэн нарын өөрсдийн нь зураг төлөвлөгөөгөөр тохиромжтой сайхан хийсэн орнуудын хажууд аяллын эвхмэл орнууд тавьжээ. 

	Сав суулга хүрэлцээгүй учраас нүүдлийн тогоо, шанагануудыг хэрэглэж байв. 

	Энэ эмнэлэгт гоёмсог сайхан шавар саваас гадна бас хонхойж муудсан хөнгөн цагаан төмөр савнууд ч хэрэгцээнд зарцуулагддаг ажээ. Ойролцоо нэгэн газар дэлбэрсэн агаарын бөмбөгний долгионд итали маягийн хийцтэй том цонхны нь шил хагарсан тул түүнийг нимгэн фанераар таглажээ. Зарим үед хий тасалдаж, ус дутагдахад эмнэлгийн багаж хэрэглэлээ спиртээр асдаг хуучин тулга дээр чанах удаа олонт тохиолддог билээ. Гэтэл шархадсан хүмүүс улам улам нэмэгдэн, тэднийг нисэх онгоц, авто машин, галт тэргээр зөөн ирсээр байв. Фронт дээр манай давшилт өсөн өргөжих тутам тэдний тоо олширсоор байв. 

	Гэвч энэ госпиталийн бүх ажилтан, өөрийн хамгаалан тэтгэгч, шинжлэх ухааны гавьяат зүтгэлтэн, дээд зөвлөлийн, депутатаасаа эхлэн өвчтөнийг сахигч, хувцас өлгөгчөө хүртэл хэдий нойр хоолгүй ажилласаар бараг хөл дээрээ зогсож чадахгүй болтлоо ядарсан боловч эдгээр хүмүүс өөрийн байгууллагын дэглэм журмыг гайхамшигтайгаар сахин чадсаар байлаа. Хоёр ба заримдаа гурван хоног дараалан дежур хийсэн өвчтөнийг сахигч нар, аль нэгэн чөлөөтэй минутаа цэвэрлэх, угаах, хусаж маажих ажилд хэрэглэхээр ашиглаж байв. Турж эцсэндээ хөгшин мэт болоод ядарснаасаа гуйван дайвж ядарч байгаа сувилагчид урьдын адилаар, цардмал халаадаа өмсөн ажилдаа ирцгээж, эмч нарын тодорхойлолтыг биелүүлэхдээ ч түүнчлэн сүрхий шаардлагатай шамдуу ажиллаж байлаа. 

	Эрхэлсэн эмч нар ч урьдын адил орны даавуун дээр өчүүхэн толбыг үзвэл, шаардлага тавьж хана туурга, шатны хашлага, хаалганы бариул яг нусны цэвэр алчуураар шалган үздэг байлаа. Өтгөн хар сахалтай магнай дээрээ буурал болсон сэрвэгэр сэвэгтэй, өргөн улаан царайтай, догшин хатуу үгтэй, өвгөн доктор ч гэсэн өөрийнхөө, цардмал халат нөмөрсөн, тасаг даасан эмч нар ба ассистентуудаа бөөнөөр нь дагуулан дайны өмнөхтэйгөө адил өдөр тутам хоёр удаа ирж тогтоосон цагтаа тасгуудыг эргэж шинэ хүмүүсийн өвчний шинжилгээ (диагназ)-ыг үзэн, хүнд явдлуудад зөвлөгөө өгдөг байлаа. 

	Байлдааны эдгээр өдрүүдэд түүний хийх ажил, энэ госпиталиас гадуур үлэмж байжээ. Гэвч тэр, хайрт энэ газартаа зориулсан цагийг унтлага, амралтынхаа цагаас хомслон үргэлж олж чаддаг байлаа. Тэр бол эмнэлгийн ажилтны дотроос, хэн нэгэн хүний осол цалгар, хичээлгүйг нь зэмлэн хараахдаа, түүнийг заавал гэмт хэрэг хийсэн газар нь өвчтөн хүмүүсийн дэргэд, тун сүрхий шуугиантайгаар зэмлэдэг бөгөөд, ингэхдээ агаарын бөмбөгдлөгийн улмаас өдөр бүр харанхуй байдаг. Москвад урьд адил, үлгэр дуурайлтай ажилладаг түүний эмнэлгийн газрын ажиллагаа бол, Гитлер, Геринг нарт өгөх тэдний хариу бөгөөд тэр байлдааны үеийн хүнд бэрхшээлийг зааж дурдахад сонсохыг дурлахгүйгээр үл барам ажил хийдэггүй залхуу хүмүүс, бүх хог новштойгоо тонилохыг хүснэ. Ялангуяа одоо ийм хүнд байдалтай байх тутам госпиталийн дотор онц хатуу журамтай байх ёстой гэж хэлдэг билээ. Энэ өвгөн доктор өөрийнхөө ийм нарийн нямбайгаар, тогтоосон хугацаандаа ирж, үзлэг хийдэг тул, сахигч нар нь түүний ирэлтээр тасгуудын цайг ч шалгадаг байлаа. Тэр ч байтугай агаарын түгшүүр хүртэл энэ хүний нарийн нямбай байдлыг нь алдагдуулж чадсангүй. Энэ байдал нь эмнэлгийн ажилтан, бүхнээс гайхамшгийг бүтээхэд нь түлхэц болж асар, хүнд бэрхшээлийн дотор байлдааны өмнөх дэглэм журмаа сахин чадаж байжээ. 

	Тус госпиталийн тэтгэн хамгаалагч нь болох, энэхүү Васили Васильевич гэдэг доктор нэг өглөө үзлэг хийж яваад, 3 дугаар давхрын шатны зайд байгаа зэрэгцээ хоёр ортой дайралдаж;

	— Энэ чинь юун үзэсгэлэн бэ? гэж асуугаад

	 — Дөнгөж шөнө авчирсан юм. Нисэгч гэнэ Үүний сүүж ба баруун гар нь бэртсэн юм гээд, тасаг эрхэлсэн эмч, огт ахимад нас, хүнд хүндэтгүүлэх шинжийн төлөв томоотой хүн боловч нэг докторын өмнө сурагч хүний байдлаар зогсож маш туранхай болсон, нас нь тодорхойгүй, огт хөдлөлгүй нүдээ анин хэвтэж байгаа нэг хүн тийш гараараа зааж энэ бол тун хүнд өвчтөн, хөл, хоёр өсгий нь язран бүр бяцарчээ. Хамгийн хүнд нь тун их эцэж зүдэрчээ. Эднийг дагуулж ирсэн цэргийн 2 дугаар эмчийн бичсэнээр энэ өвчтөн, бэртэнхий өлмийтэй мөртөө, германы ар талаас арван найман хоног мөлхөж ирсэн гэж байгааг би итгэхгүй байна. Энэ ч лав нэмсэн хэрэг байхаа гэв. 

	Васили Васильевич тасаг эрхэлсэн эмчийн үгийг сонсолгүй хөнжлийг ярав. Алексей Мересьев элгэн дээрээ гараа зөрүүлж эвхээд хэвтэж байв. Шинэхэн цагаан даавуугаар хийсэн цамц ба орны даавуу дээр эрс тод ялгаран харагдаж байгаа энэхүү хар арьстай чөргөр гараар нь энэ хүний ясны бүтцийг судалж болохуйц байв. Профессор, нисэгчийн хөнжлийг дахин аяархнаар хучаад

	— Яагаад энд хэвтүүлсэн юм бэ? гэж асуув. 

	— Гадуур коридороор байр алга, Гэвч та өөрөө. 

	— “Та өөрөө” “Та өөрөө” гэдэг чинь юу билээ. 42 дугаар тасагт зай байхгүй гэж үү?

	— Энэ чинь хурандаа нарын тасалгаа шүү дээ, гэхэд нь Профессор гэнэт барсхийж;

	— Хурандаагийн гэнэ үү? Үүнийг ямар амьтан бодсон юм бэ? Хурандаагийн гэнэ шүү, бас тэнэг хэрэг байна даа! гэв. 

	— Зөвлөлт Холбоот Улсын баатруудад зориулж резерв үлдээх хэрэгтэй гэж бидэнд хэлсэн шүү дээ. 

	— “Баатрууд” “Баатрууд” гэнэ. 

	Энэ байлдаанд оролцогчид чинь цөм баатрууд шүү дээ. Та надад юу заагаад байсан юм бэ? Эндэхийн дарга чинь хэн юм бэ? Миний тушаал хэнд тааламжгүй байвал тэр хүн тонилж болно. Энэ нисэгчдийг одоохон 42-т аваач. “Хурандаагийн гэнэ шүү” Яасан шал дэмий юм бодоцгоодог амьтад билээ. 

	Профессор дагалдан хүмүүсийнхээ хамт зайлан явснаа гэнэт эргэн Мересьевын орон дээгүүр өнгийгөөд дахин дахин угааж цэвэрлэсээр байгаад арьс нь нимгэрч улцайсан, бэмбэгэр гараа нисэгчийн мөрөн дээр тавина. 

	— Чи германы ар талаас хоёр долоо хоног мөлхсөн гэж үнэн үү?

	— Нээрэн, миний биед шархны халуун, хувилал болж гэж үү дээ? гэж Мересьев, гутсан маягтай дуугарав. 

	Профессор, хаалганы хажууд зогссон, өөрийн дагалдан хүн рүү, ууртайгаар хялайгаад, нисэгчийн гутрал, зовууриар дүүрсэн том хар нүд рүү, шууд харж байснаа гэнэт ийн хэлрүүн. 

	— Чам шиг тийм хүмүүсийг хуурвал хилэнц болдог юм. За гэвч хамраа дүүжлэх хэрэггүй, гарах газаргүй юм гэж байдаггүйтэй адил, эмчилж болдоггүй өвчин гэж ертөнц дээр байдаггүй юм. Тогтоов уу? За энэ дээ.

	Профессор сүр сар дуугарган, хол хол алхалсаар одсоноос хойш, түүний дүнгэр дүнгэр гэсэн хоолой нь гүн коридорын цаадах шилэн хаалганы цаанаас алсхан сонсогдож байв.

	Мересьев, түүний мөрийг нөсөрхөн ширтэсхийж байснаа:

	— Доогтой ах гуай байна даа гэв.

	— Үзэв үү хөө? бидэнтэй тоглоом хийлцэж байдаг шүү! Тэгвэл “Хурандаа нарын” байранд оруулна гэж нүүрэн дээр хэлж байна шүү. Иймэрхүү хүмүүсийг ч мэднэ дээ.

	— Хувилж гэнээ гэж Мересьев гунигтайгаар намуухан хэлж дахин бас давтав.

	 

	II

	 

	“Хурандаа нарын” гэж нэрлэгддэг тасаг, хоёрдугаар давхрын коридорын шувтаргад байдаг билээ. Энэ тасалгааны цонх өмнө ба зүүн зүг рүү хандсан учир, үүний дотуур өдөржин нар тусч, нэг орноос нөгөө орыг дамжин нүүдэллэсээр байдаг ажээ. Энэ бол төдий л том тасалгаа биш байна. 

	Зүймэл шал дээр нь хадгалагдан үлдсэн, хар толбоор нь бодвол, энэ тасалгааны дотор, дайн болохын өмнө, хоёр ор, хоёр хорго тавиад, голд нь нэг дугариг ширээ засдаг байсан бололтой. Одоо энд, дөрвөн хүн хэвтэх болжээ. Нэг орон дээр нь, яг сая төрсөн өлгийтэй хүүхэд шиг, бүх биеийг нь манцуйлан боосон, шархтай хүн хэвтэж байв. Энэ хүн ямагт, гэдрэгээ харан хэвтэх учир, шархныхаа боолтын дотроос, хөдөлшгүй харцаар байшингийн тааз руу ширтсээр байлаа. Алексейтай зэрэгцээ байгаа орон дээр жирмэн цагаан сахалтай, үрчгэр цоохор, цэрэг царайтай, хүнд тус хүргэх дуртай, ам задгайтай, хөнгөн хөдөлбөртэй хүн байрлажээ. 

	Госпитальд байгаа хүмүүс танилцахдаа түргэн байдаг билээ. Алексей орой болох үед, энэ цоохор царайт бол, сибирь нутгийн хүн. Хамтралын дарга бөгөөд анчин, бас цэргийн мэргэшил нь бузгай сайн, мэргэн бууч гэдгийг мэджээ. Энэ бол Ельнийн дэргэд болсон, гайхамшигт тулалдаанаас эхлэн, түүний хоёр хүү ба хүргэн нь өөртэй нь хамт албан хааж агсан, Сибирийн Дивизийн бүрэлдэхүүнд багталцан, байлдаанд орсноосоо хойш, өөрийн нь хэлснээр, дал хүртэл германыг “нясалж” амжжээ. 

	Энэ Зөвлөлт Холбоот Улсын баатар, Алексейд нэрээ хэлэхэд нь Алексейд танил нэр сонсогдож, түүний үзэмгүй болсон жижигхэн дорой биеийг сонирхон хярж байлаа. Энэ өдрүүдэд, армийн дотор, түүний нэр нь машид алдаршжээ. Тэр ч байтугай, том том сонинууд хүртэл, энэ мэргэн буучид зориулсан, тусгай тэргүүнийг бичжээ. Сувилагч эмч, тасаг даасан доктор болон Васили Васильевич ч хүртэл, госпиталийн бүх ажилтан цөм, түүнийг гүнээ хүндэтгэн Степан Иванович гуай гэж дуудацгаадаг болжээ. 

	Тус тасагт хэвтэж байгаа дөрөвдүгээр өвчтөн болох, шарх болох даавуугаар ороолгосон нэгэн хүн хэдий бүхэл өдрийн турш, өөрийн тухай юу ч хэлээгүй боловч, ертөнц дээр байгаа юмыг цөм мэдчихдэг заншилтай Степан Иванович, түүний түүхийг Мересьевд сэмээрхэн ярин өгчээ. Энэ бол Зөвлөлт Холбоот Улсын баатар бөгөөд, танкны цэргийн дэслэгч Григор Гвоздев гэгч ажээ. 

	Танкны сургуульд суралцаж байснаа, шууд цэрэгт ирээд, яг улсын хил дээр Брест—Литовын цайзын хавьд эхний тулалдаанаа өнгөрүүлээд, дайны эхнээс аван одоо хүртэл байлдаж яваа юм. 

	Белостокийн тэнд болсон танкны нэрт тулалдаанд машинаа алдахад, тэр дороо дарга нь алагдсан, өөр нэг танк дээр шилжин суугаад, танкны дивизийнхээ үлдэгдэлтэй, хүч хамсан Минск тийш ухрагч цэргүүдийг хаацайлан хамгаалалцжээ. Үүнээс хойш Бугийн хавьд болсон нэг тулалдаанд шархдаж, машинаа 2 дахь удаагаа алдсан боловч, гурав дахийгаа олж суугаад, амь үрэгдсэн даргыг нь олон, ротыг командлах эрхийг өөртөө авав. Дараа нь Германы ар талд байх үедээ, гурван машинаар танкны хийгээд, явагч бүлгийг байгуулж, түүнийгээ дагуулан нэг сарын турш германы гүн ар талаар хяран тэнэж, дайсны хөсөг цуваа руу нь довтолдог байв. Тэр саяхан тулалдаан болсон энэ газар дээрээс шатах тослох зүйл, байлдааны хэрэглэл, запас сэлбэгээ хангадаг байжээ. 

	Модны доторх ногоон судгууд ба намгаар явахад, янз бүрийн маркийн, эвдэрч хэмхэрсэн машинууд эрж суралтгүй, элбэг дэлбэг тааралддаг байжээ. Энэ бол Дорогобужийн тэндэх нутгийн хүн юм. Гвоздев нэгэн өдөр, танкны ангийн дарга нарын машины радиогоор, Зөвлөлтийн мэдээлэх товчооны мэдээг анхааралтай сонсож, байсаар, фронтын шугам түүний төрөлхийн нутагт ойртож очсоныг мэдээд, тун ч тэсэж чадалгүй, амьд мэнд үлдсэн найман хүнээ авч, модон дотуур самнан одов. 

	Гвоздев, мушгиралдаж тахиралдсан хээрийн горхины хөвөөн дээр байдаг жижигхэн тосгон дахь гэртээ, дайны яг өмнөхөн очиж амжсан ажээ. Түүний ах нь тосгоны багш, эцэг нь эртний агрономч, тосгоны зөвлөлийн хөдөлмөрчдийн депутат байсан бөгөөд эх нь хүндээр өвчилсөн учир, хүүгээ цэргээс дуудуулсан билээ. 

	Гвоздев, сургуулийн хажууд байдаг, намхан модон байшин, хуучин муу диван дээр арчаагүй хэвтэгч жижигхэн биетэй туранхай эх, хуучин маягийн чисчүү цамц өмсөн, өвчтэй эхийн нь хэвтрийн хажууд буурал сахлаа илбэн, зовуурьтайгаар ханиан суугч эцэг, бас ээжтэй нь тун адилхан санагддаг, хар царайт гурван жижигхэн дүү охидоо, гэнэт санав. 

	Мөн Гвоздевыг тэргэн дээр суулган яг станц дээр хүргэж өгсөн бөгөөд түүний өдөр бүр захиа бичиж байна гэж ам алдсан, тосгоны бага эмч, хөх нүдтэй гуалиг хүүхэн Жен санагдав. 

	Гвоздев, зорчилго зам ба хотыг тойрон, Белоруссын шатсан тосгонуудыг дайрч, хүний хөлд гишгэгдэн давтагдсан тал нутгаар нь, яг араатан мэт мяраан явж байхдаа, төрөлхийн гэртээ юутай дайралдах бол, манай гэрийнхэн, дүрвэж чадсан эсэх, хэрэв чадаагүй бол, тэдэнтэй ямар учрал тохиолдсон бол гэж сэтгэл зовнин тааварлаж бодсоор байв. 

	Гвоздевыг гэр орныхоо байдлыг үзэхэд нь хамгийн аюултай муухай зүйлүүд тохиолдов.

	Гвоздев гэр орон, садан төрөл, бага эмч Жен болоод, тосгоноо хүртэл олсонгүй, харин шатаж хар нурам болсон үнсний дотор гав ганцаараа торойгч, шавар зууханд ямар нэгэн юмыг, үглэн нуршин чанаж байгаа, бараг галзуу шахам болсон нэг эмгэнээс, германчуудыг ойртон ирэх үед тосгоны багшийн бие нь маш муу байсан учир, агрономч гуай хэдэн охидтойгоо түүнийг хаях, орхихоо шийдвэрлэх чадалгүй байсан гэдгийг Гвоздев мэдэв. Германчууд тосгонд тосгоны хөдөлмөрчдийн зөвлөлийн депутатын гэр бүл үлдсэнийг мэдээд, тэднийг тэр дор шөнөд нь барьж, байшингийн нь хажуу дахь хус модноос дүүжлээд байшинг нь шатаажээ. 

	Гвоздевын гэр бүлийг хамгаалахаар хамгийн дээд дарга нь гүйн очсон Женийг тэнд хэрхсэнийг нь эмгэн мэдэхгүй боловч удтал тамлагдсан бололтой түүний амьгүй болсон биеийг, хоёр хоног болсны дараа герман офицеруудын суудаг байшингаас гаргасан нь түүний хүүр хоёр хоногийн турш, голын эрэг дээр хэвтсээр байжээ. Тосгон нь зөвхөн тав хоногийн өмнө шатсаар байсан бөгөөд, германчууд, хэн нэгэн хүн, хамтралын малын хашаанд байсан, тэдний бензоцистерныг шөнийн цагаар шатаасан явдлын улмаас энэ тосгоныг түймэрджээ. 

	Эмгэн танкчныг дагуулан аваачиж байшингийн шатанги нурам ба өвгөн хушийг үзүүлэв. 

	Энэ өвгөн хушны зузаан гишүүдээс түүнийг бага байхад дүүжинг нь өлгөдөг байжээ. Гэтэл одоо хувхай болж хатаад түймэрт үхсэн гишүү дээгүүр нь таван хэсэг олсны тасархай салхинд хийсэж байв. Эмгэн амандаа мөргөлийн ном уншин, Гвоздевыг дагуулж явсаар түүний өдөр бүр захиа бичнэ гэж амлаад дараа нь ганц ч удаа бичиж чадаагүй байсан, хүүхэн Женийн хүүр, тэрхэн, нэгэн цагт хэвтэж байсан гол дээр очив. 

	Гвоздев сэржигнэн, сүржигнэн дуугарагч, өлөн өвсний дунд нэлээд зогсож байгаад, дараа нь, модон дотор өөрийгөө хүлээж бий, байлдагчид дээр очихоор эргэж одов. 

	Чингэхдээ нэг ч үг хэлж, нэг ч нулимс унагаасангүй. 

	Зургаадугаар сарын эцсээр генерал Коневын цэргүүд баруун зүгт давших үед Гвоздев өөрийн байлдагчдын хамт германы фронтыг цөмлөн гарчээ. Ингээд наймдугаар сард “Т34” гэдэг алдарт шинэ машинаа хүлээн аваад өвөл хүртэл батальоныхоо дотор “Хэмжээгүй” гэж нэр гарч амжжээ. Түүхэнд байж болзошгүй боловч, үнэн хэрэг дээрээ, болж бүтсэн түүний баатарлаг явдлын тухай хүн бүхэн ярьж, сонинуудад бичсээр байв. Нэгэн шөнө өөрийнхөө машинаар тагнуулд явахдаа, гэнэт машиныхаа хар хурдаар германы бэхлэлт рүү давшин орж, буудаж айлган сандарсаар, минын талбайг, амар мэнд өнгөрч гараад, улаан армийнханд, тал дугариг бүслэгдэн шахагдсан бөгөөд, германыхны эзлэн байгаа жижигхэн хот руу дайран орж, мөн германыхны үхлийн суман доогуур шурган хотын өөр нэгэн талаар нь гарч өөрийнхөн дээрээ иржээ. 

	Бас нэгэн удаа, дайсны ар талд, хөдөлгөөнт бүлэгтэй ажиллаж байхдаа гэнэт отолтоосоо үсрэн гарч, германыхны ачаа хөсгийг дайран, агт морьд, ачаа тэрэг болон германчуудыг гинжээрээ, бяц дайран хяджээ. 

	Өвөл нь Гвоздев, танкны нэг жижигхэн бүлгийг толгойлон дайсны цэргийн багавтар штаб байрлаж байсан. Ржев гэдэг бэхлэлттэй тосгоны гарнизоныг аттаклажээ. Танкнууд тосгоны замаар хориглолтын шугамыг өнгөрөн гарах үеэр түүний машин руу шатдаг шингэн бодистой ампулыг шидэв. Хярвас татсан ам бүтэм утаа, танкийг бүрхсэн боловч танк дотор байгаа хүмүүс тэмцсээр байв. Шатсан танк асар том хээ татуулан хажуу талынхаа бүх зэр зэвсгээр гал нээж маневрлан давшсаар гүйн явж байгаа германчуудыг гинжээрээ дайруулан хядаж байв. Гвоздев ба бүслэлтийн дотроос өөртэй нь хамт гарсан хүмүүсээс түүний өөрийн нь шилж олсон танкны экипажууд нь, бид нар энэхүү банк ба галт хэрэглэлүүдийн дэлбэрэлтээс заавал үхэх ёстой гэдгийг мэдэж байв. Тэд нар утаа униарт, амьсгаа нь бүтэж, улайдсан төмөрт хайрагдан түлэгдэж, хувцас хунир нь цөм, тал дөл болон ноцсоор байсан боловч, бас л тэмцлээ үргэлжлүүлсээр байв. Машины гинж дор хүнд сум дэлбэрэхэд, танк нь хөмрөн унаж дэлбэрэлтийн долгионоос буюу эсвэл өөд өргөгдсөн, элс шороо, цасны алинаас нь ч болсныг бүү мэд, түүний биед ноцож байсан гал нь унтарчээ. 

	Гвоздев машинаас шатаж, түлэнхий болоод гарч ирэв. Ингээд дайны дундуур сольсон бөгөөд одоо нас барсан буудагчийнхаа хажууд, цамхаг дотор байв. 

	Танкистууд хоёр сарын турш, амьдрах үхэхийн зааг дээр оршиж, бүхий л хоногийн дотор нэг ч үг хэлэлцэлгүй, юу ч сонирхохоо байгаад, засрах найдваргүй болоод байж билээ. 

	Хүнд шархтны ертөнцийг, тэдний госпиталийн тасалгааны хануудаар хязгаарлагддаг заншилтай билээ. Энэхүү ханын чанд хаа нэгэн газар тулалдаан явж их бага хэрэг явдлууд үүсэж, аюул гамшиг өрвөлзөн бужигнаж, өдөр бүхэн, хүний санаа сэтгэлд, ямар нэгэн шинэ үзэгдлийг оруулсаар байдаг ажээ. Гадаад ертөнцөд болж байгаа “Хүнд” амьдралыг тасалгаанд үл оруулахаас гадна, госпиталийн ханын цаадах их салхи ч энд зөвхөн өөрийн бүдэг бадаг цуурай чимээгээр хүрч ирдэг билээ. Тасгууд, өөрийн эрхгүйдээ аар саар хэргүүд төдийгөөр зугаа болгодог байлаа. Өдрийн наранд халсан цонхны шилэн дээр хаанаас гарч ирсэн нь үл мэдэгдэж нойрмог ялаа батгана суухад онц явдал гэнэ. Мөн госпиталиас шууд театрт очихоор ирсэн тасгийн өнөөдрийн ээлжийн сувилагч Клавдия Михай ловнийн өмссөн өндөр өсгийтэй шинэ туфли ч бас сонин зүйлд тоологдоно. 

	Өдөр бүр идсээр байгаад цөм дургүй болсон, хатаамал хүйлсээр хийсэн киселийн оронд гуравдугаар хоолонд нь хар чавгаар хийсэн компот ирэхэд ч яриа хөөрөлдөөний нь сэдэв болно. 

	Ийнхүү өөрийгөө, байлдагчдын эгнээ ба дайны хүнд амьдралаас салгаж энэхүү зөөлөн бөгөөд тааламжтай боловч шууд хэвтрийн байдалд оруулчдаг, орон дээр авчирч хаясан шархаа бодон санааширсаар госпиталийн “Хүнд” зовуурьтай урт өдрүүдийг өнгөрүүлдэг байлаа. Гвоздев унтахдаа хүртэл энэ шарх буюу бэртэнгэ хавдрынхаа тухай бодож тэдгээрийг зүүд дотроо үзэх бөгөөд, унтаад сэрэхтэйгээ зэрэг хавдар нь хасагдсан эсэх, улайсан нь арилсан эсэх халуун нь намдсан буюу нэмэгдсэн алин болохыг үзэхээр тачаадан мэрийдэг байлаа. 

	Сэрэмжлэн болгоомжилсон чих нь дуу чимээ нэг бүрийг арав дахин нэмэгдүүлэхийн дээр өвчин эмгэгээ үргэлж чагнан ажиллах тул шархыг улам өвчтэй мэт болгож, байлдаанд үхлийг тайвнаар харагч хамгийн хатуу зоригтой хүмүүсийг ч хүртэл профессорын ярихыг аймхайгаар чагнаж Васили Васильевичийн царайны өнгөөр нь өвчнийхөө явцын тухай түүний саналыг, зүрх алдсан байдалтайгаар тааварлахад хүргэдэг байлаа. 

	Кукушкин дур гутсан байдлаараа, олон удаа ууртайгаар илэрхийлсээр байв. Ул төмрүүдийг дэндүү бариу тавьсан учир, үүнээс үндэслэн яс нь буруу ургаж тэдгээрийг дахин эвдлэх болно гэж түүнд санагдсаар л байна. Гвоздев, зориг мохсон нойрмог байдалд дээрэнхүйлэгдэн, үг дуугүй хэвтэнэ. 

	Гэвч Клавдия Мехайловна ирж түүний боодлыг сольж, шарх дээр нь вазелин түрхэх үед, тэр өөрийн алаг цоог болсон арьсаар бүрхэгдсэн хүрэн улаан биеийг хэчнээн их, тэсвэрлэшгүй догдлолоор хардгийг ба мөн эмч нарын яриаг сонсохдоо, хэчнээн их сэтгэл нь зовуурьтай байдгийг ажиглахад бэрхтэй биш билээ. Тасаг дотор ганцхан Степан Иванович, зөвхөн ор түшин, яг махийлгасан төмөр саваа шиг бөхийн явж чаддаг байсан тул тэр өөртэйгөө тохиолдсон “Тэнэг бөмбөг” ба няцралтын улмаас “Хөдөлсөн радикулит”-аа үргэлж инээдэмтэй бөгөөд ууртайгаар хараадаг байлаа. 

	Мересьев эмч нарын яриа, түүнийг огт сонирхуулахгүй байгаа мэт байдал үзүүлэн, өөрийн зовлонг сүрхий нуусаар” байв. Гэвч хөлийг нь цахилгаанаар шарах гэж боолтыг тайлах удаа бүрд, түүний өлмий дээрх хавдар дээгүүр нь, хэдий удаан боловч хорт муу хүрэн улаан нөж зогсолтгүй бүрхсээр байгааг хараад, айсандаа нүд нь том болдог байлаа. 

	Түүний шинж байдал нь амарлингуй тайван боловч, уйтгартай байлаа. Нөхдийг нь аягүй шог, орны даавуу дээрх нугалаас, сахигчийн гараас унасан шүүр зэргүүдийг Мересьевийн уурыг дүрэлзүүлэх боловч, тэр арай чарай биеэ барьдаг байлаа. Гэвч удаан боловч няцашгүй сайжирсаар байгаа госпиталийн хоол, түүний хүч тамирыг түргэн сэргээн босгосон учир, боолтын үеэр ба гэрлээр шаруулах үеэр түүний туранхай биеэс залуу эмэгтэй Баранктижи нарыг дахин цочоохоо болив. Хэдий бие махбод нь түргэн бэхэжсээр байсан боловч хөл нь түүнтэй адилхан түргэнээр муудсаар байлаа. Улайсан газар нь аль хэдийн өлмий дээрх хавдраас нь өнгөрч шагай руу нь тархав. Хуруунууд нь мэдрэлээ бүр алдаад, тэднийг биед нь хүртэл зүүгээр хатгахад огт өвдөхөө байжээ. Хавдарлах явдал, газар авахыг нь ямар нэгэн “Блакад” гэдэг жигтэйхэн нэртэй шинэ аргаар зогсоож амжсан боловч өвчин нь улам нэмэгдэн тэсэж чадамгүй болжээ.

	Алексей өдөр болоход нүүрээ дэр лүүгээ шургуулан хэвтэж, шөнө болохтой зэрэг Клавдия Михайловна, түүнд морфоор тариа хийдэг байлаа. 

	Одоо эмч нарын ярианд “Огтлох” гэсэн аймшигтай үг улам улам, олон сонсогдох боллоо. Васили Васильевич заримдаа Мересьевийн орны хажууд зогсон, 

	— За мөлхөгч минь лугшиж байна уу? Огтолчихвол яана даа? гэж асуудаг болов. 

	Ингэхэд нь Алексей бүх бие нь хөв хөрж, атисхийгээд зөвхөн бархирахгүйг хичээн толгойгоо сэгсрэхэд профессор ууртай маягаар:

	— За тэс, тэс, тэсвэрлэх нь чиний хэрэг, Бас дахин ингээд нэг үзье, гээд өөр нэг эмнэлгийг нэрлэдэг байлаа. 

	Тэдний хойноос хаалга хаагдан, үзлэгийн чимээ коридорт замрахад Мересьев нүдээ анин хэвтэж “Хөл минь, хөл минь” гэж бодсоор байв. Ингэсээр өөрийн төрөлх нутаг Камышинд суудаг тэрэг хөтлөгч, өвгөн Аркаш шиг модон хөлтэй зэрэмдэг хүн болж үлдэх гэж үү дээ? гэж бодов. Биеэ угаахын тул Аркаш шиг модон хөлөө эрэг дээр нь орхиод өөрөө хоёр гар дээрээ тулгуурлан, ус руу умбах гэж үү дээ гэж бодов. 

	Энэ бодол нь бас өөр нэгэн явдлын улмаас үлэмж гүнзгийрэв. Алексей госпитальд ирсэн эхнийхээ өдөр Камышингээс илгээсэн захиаг уншив. Эхээс нь ирсэн захидлуудтай адил хан жижиг гурвалжин дугтуйтай захиа нь товчхон бөгөөд тал хувь нь гэр орон чинь бурхны өршөөлөөр эсэн мэнд байна. Алеш чи түүний тухай сэтгэлээ бүү зов гэсэн өмөг садны санаа тайвшруулах гэрээс ба, тал хувь нь хүйтэнд бүү даар, хөлөө битгий норго гэж захиад, бас германыхны зэрлэг явдлын тухай, айлын хүмүүсээс хангалттай сонсож дуулсан тул түүнээс болгоомжилж аюултай газар луу битгий оч гэх зэргээр бичсэн эхийн гуйлтаар дүүрчээ. 

	Эдгээр захиануудын утга нь цөм адилхан бөгөөд, тэдгээрийн ялгавар нь гэвэл, нэг захидалд нь, айлын хүмүүстэйгээ, Алексейн тухай ярьсан эхийн нь яриа, өөр нэгд нь өмнө зүгт хаа нэгэн газар тулалдаж яваа боловч одоо сураг чимээгүй байгаа ахын нь тухай, хамгийн сүүлийн хэд нь, дайнд мордсон хүүхдүүд нь цөм эсэн мэнд яваад талийгч эцгийнхээ хамт Волгын шар ус гэдэг газар эх дээрээ эргэж ирэхэд нь эх нь цугласан бүх хүмүүсийг гэр бүлийнхээ хамгийн дуртай идээ болох улаан загасны шөрмөстэй хуушуураар дайлж байв гэсэн энэ зүүдийг айлын хүмүүс нь хүүхдүүдийн чинь хэн нэгэн нь фронтоос заавал ирнэ гэж тайлбарлажээ. Энэ учраас эх нь, Алексейг ядаж нэг өдрийн чөлөөгөөр ч гэртээ ирэх талаар дарга нартайгаа ярь гэж бичсэн байв. 

	Сурагч хүний дугариг, том хэлбэртэй үсгээр адресласан захиа нь түүнтэй хамт Фуж-д суралцаж байсан нэгэн хүүхний захиа байв. Түүнийг Ольга гэж нэрэлдэг ажээ. Ольга одоо өөрийн уг удмаасаа аван ажилласаар ирсэн Камышины модон завод дээр техникээр ажиллаж байгаа бөгөөд, Алексей ч тэнд төмрийн дархнаар ажиллаж байжээ. Энэ хүүхэн бол зөвхөн Алексейн багаас таньдаг найз нь төдий биш юм. 

	Энэ учраас түүнээс ирсэн захиа нь ерийн биш онцгой захиа байлаа. Алексей, энэ захидлыг ахин дахин үзэж, хамгийн жирийн нэг бадгийн цаана нь байгаа, түүнд өөрт нь ч бүрэн ойлгогдохгүй баярт нууц сэтгэлийг нь эрэн хэдэн удаа уншсан нь дэмий хэрэг биш билээ. 

	Ольга бичихдээ би ажил их тул одоо цаг алдахгүйг мэрийж гэртээ харилгүй яг контортоо унтдаг болсон бөгөөд хэрэв чи манай заводын үйлдвэрлэж байгааг тааварлаж мэдвэл гайхаж их баярлах ёстой. Завод маань бүр танигдахгүй болсон гэж бичжээ. Түүнчлэн Ольга сард нэгээс илүүгүй ховор тохиолддог сайн өдрүүддээ, Алексейн эх дээр очдог бөгөөд ах нар чинь огт сураг чимээгүй болсон учир, эмгэний бие төдий л сайнгүйн дээр, сүүлийн үед тэнхээ тамир муутай нэг л онцгүй байдаг болов гэж бичжээ. Ингээд эхдээ тасралтгүй захиа ирүүлж байх ба захиандаа түүний сэтгэл санааны амгалан тайвныг алдагдуулсан муу явдлуудыг битгий бичиж бай гэж гуйжээ. 

	Алексей, Ольгын захиаг дахин дахин уншсаар эхийнхээ зүүдний заль мэхийг мэдэв. Алексей, эх нь хэрхэн хүлээж түүнд яаж найдварлаж байгааг ойлгож хэрэв би өөрийн сүйрлийн тухай мэдэгдвэл тэр хоёулыг хэрхэн догдлуулах бол гэдгээ мэдэв. Хэрхэх билээ? гэж удаанаар бодсоор гэртээ үнэнээ хэлэхийг зүрхэлсэнгүй. Алексей бага зэрэг хүлээхээр шийдэж, намайг нам тайван газар шилжүүлсэн тул сайн сууж байна гэж бичив. 

	Адресаа солигдсон явдлыг яах аргагүй үнэн зүйл болгохын тул би одоо ар талын ангид тусгай үүрэг биелүүлж байгаа бөгөөд бодвол эндээ нэлээд удах бололтой гэж бичжээ. 

	Одоо тийнхүү эмч нарын ярианд “Огтлох” тухай үгс дуулдах болсон нь түүнд аюултай болов. Камышиндаа яаж модон хөлтэй очдог билээ! Ольгад тайранхай хөлөө хэрхэн үзүүлэх билээ! Фронтод хамаг хүүхдээ алдаад, сүүлд нь ганц түүнийг хүлээж суугаа өөрийн эхэд минь хэчнээн их аюултай цохилт болох бол гэж бодсоор байлаа. Алексей тасалгааны доторх залхуу хүрэм уйтгартай нам гүмийн дотор ийм юмыг бодон, тайвнаар хэвтэгч Кукушкины доорх дэвсгэрийн пүршнүүд хэчнээн хилэнтэй догшноор хяхтнаж байгаа, танкчин ч хэрхэн үг дуугүй санаа алдаж байгаа, мөн өдөржин цонхны ёроолд суугч Степан Иванович шил рүү, хуруугаараа яаж тогшиж байгааг чагнан хэвтэж байв. 

	“Огтлох гэнэ! яасан ч тэгүүлэхгүй, үүнд орвол үхсэн минь дээр. Ямар муухай зэвүүн хүйтэн үг билээ. 

	Огтлох гэнэ шүү, яасан ч түүн тийш хавьтаж болохгүй гэж Алексей бодов. Энэ аюулт үг нь Алексейг өөрийн хурц өргөст хумсаар самардан базаж байгаа, ямар нэгэн үл мэдэгдэх дүрстэй ган төмөр аалз болж түүний зүүдэнд хүртэл оров. 

	 

	III

	 

	Дөчин хоёрдугаар тасгийнхан, зөвхөн нэг долоо хоног дөрвүүлээ суужээ. 

	Гэтэл нэгэн өдөр, санаа зовонгуй Кдавдия Михайловна, хоёр сувилагчийн хамт орж ирээд, тэднийг бага зэрэг шахцалдуу болгох гэж байгаа нь мэдэгдэв. 

	Степан Ивановичийн их дуртайг харгалзан түүний орыг яг цонхны дэргэд тавив. 

	Кукушкиныг Степан Ивановичийн дэргэд булан руу шилжүүлээд, гарсан зай дээр нь зөөлөн пүрштэй, намхан сайхан орыг авчирч тавив. 

	Энэ нь Кукушкины зэвүүг гэнэт хүргэв. Түүний царай нь зэвхий цагаан болж хуруу руу алгаараа цохин, сувилагчид ч ба госпитальд ч, Васили Васильевичид өөрт нь хүртэл учир бачиргүй уурлаж ямар нэгэн газрын хэн нэгэн хүнд гомдлоо ичнэ гэж сүр далайлган хэрэв Алексей өөрийн цыган маягийн нүдээ галзуу мэтээр гялалзуулан түүнийг сүрт хашхиралтаараа хориогүй сэн бол Клавдия Михайловнийн хувхай цагаан болсон нүүр лүү аягаараа шидэх шахсан боловч хараахан ч ингэж чадалгүйгээр тархав. 

	Яг энэ үест тав дахь өвчтөнийг оруулж ирэв. 

	Дамнуурга нь сувилагч нарын алхааны аясаар маш их махилзан, зовуурьтайгаар хяхтнах тул тэр хүн лав хүнд өвчтэй байх ёстой ба хүнд ч байсан билээ. Нүцгэн болтлоо хусуулсан, мундаг том бөөрөнхий толгой нь дэр дээрээ арчаагүй маягаар санжина. Лав асгасан юм шиг улцан болсон өргөн шар царай нь амьдралгүй болжээ. Махлаг цайвар уруулд нь зовлон гамшиг хуралджээ. 

	Шинэ ирсэн хүн ухаангүй юм шиг санагдав. Гэвч дамнуургыг шал дээр тавихтай зэрэг нүдээ нээж тохой дээрээ өндийгөөд тасалгааг их л сонирхон харахын хамт, энд амьдрал нь зүгээр биз дээ? гэсэн юм шигээр Степан Иванович руу яасан нь үл мэдэгдэх байдлаар нүдээ ирмэв. Түүний жигтэй том бие лав няцарч, тэр нь түүнд их өвчнийг учруулсаар байгаа бололтой. 

	Энэхүү хавданхи болсон том хүн, Мересьевийг анх харахад нэг л тааламжгүй бодогдоод, ялангуяа хоёр сувилагч, хоёр сахигч болон сувилагч нар түүнийг арай ядан орон дээр нь гаргаж байгаа нь бүр ч эвгүй санагдав. Түүний идор шиг болсон хавдартай том хөл нь эвгүй эргүүлэхэд шинэ ирсэн хүний царай гэнэт хэрхэн цайж, хөлс нь дааварлаж байгааг ба цайвар болсон уруул нь хэрхэн ярвалзан татваганаж байгааг Алексей ажиглан харав. Гэвч тэр зөвхөн шүдээ хавирч байлаа. 

	Шинэ ирсэн тэр хүн орон дээр хэвтэхийн хамт хөнжлийнхөө зах сэжүүрийг жигдлэн засаж, хойноос нь авчирч өгсөн ном тэмдэглэлийн дэвтрийг хуруу дээрээ аятайхан өргөөд, шүдний оо, үнэртэй ус, сахлын хэрэглэл, савангийн хайрцгаа тавиур дээр нь нямбайгаар тавьсныхаа дараа өөрийн энэхүү ажлуудын дүнг аж ахуйч нүдээр ширтэн дүгнэхийн сацуу өөрийгөө гэртээ байгаа мэт тайвшран гүнээ чичрэгнэн догдолсон хоолойгоор, 

	— За танилцацгаая! Би бол хорооны комиссар Семен Воровьев гэгч байна. Тамхи татдаггүй, хөлчингүй хүн шүү, Намайг кампанидаа багтаахыг гуйя гэв. 

	Ингэж хэлээд, тасгийн дотор байгаа хүмүүсийг тайван байдлаар ажиглан харахад нь түүний онц асамтгай, онигор шар нүдэнд нь анхаарамжтай, догь байдлаар Мересьев дээр тусаж байгааг ажиглаж амжив. 

	— Би та нартай төдий л удаан байж чадахгүй, хэнд ямар болохыг яахан мэдэх билээ. Харин надад бол энд хэвтэх зав алга. Намайг миний морьт цэргүүд маань хүлээж байгаа. За ингээд мөс өнгөрч зам хатах үед ч “Манай улаан кавллерууд ба манай тухай... “ харин ч нэг ярина биз дээ? тийм үү? гэж бүх тасалгааг дүүрсэн уран гуа, бүдүүн цовоо жавхаатай үгсийг хэлэв. 

	— Бид ч гэсэн энд удахгүй, мөс өнгөрөхөөр л харин ч нэг явж алдана даа, тэр үед 50 дугаар тасалгаа руу нэг гишгэж авбал даа гэж хэлээд Кукушкин байшингийн хана руу эргэв. 

	Тавь дахь тасалгаа госпитальд байхгүй боловч, өвчтөнүүд хүүрийн тасалгааг хоорондоо ингэж нэрэлдэг байжээ. Комиссар түүний учрыг ойлгож чадаагүй боловч энэхүү шог үгийн базаахгүй утгыг тэр доор нь ойлгоод, гомдож гутсан ч байдалгүй, харин нэлээд гайхсан байдалтайгаар Кукушкиныг харан:

	— Хайрт нөхөр минь, хэдэн настай вэ? сахал сармайг чинь харвал, та арай л эрт хөгширч байгаа бололтой дагаа гэж хэлэв. 

	 

	IV

	 

	Хүн бүр хоорондоо ярилцахдаа комиссар гэж нэрлэх болсон шинэ өвчтөн, дөчин хоёрдугаар тасагт орж ирснээс хойш, тасгийн доторх амьдралын бүх байгуулал, түргэн өөрчлөгдөв. Энэхүү хүнд биетэй тамир тэнхээ султай хүн, энд ирснийхээ маргааш өдөр нь, бүгд хүмүүстэй танилцаж чадсан бөгөөд ингэхдээ түүний тухай хожим нь Степан Ивановичийн хэлсэн ёсоор “Хүн бүрт өөрийн тусгай түлхүүрийг сонгон тааруулж” байжээ. 

	Комиссар Степан Ивановичтай ярихдаа, өөр, өөрийн сайн мэддэг бөгөөд дурладаг зүйл болох, агт морь, ан гөрөөсний тухай хэлэлцэнэ. Одоогийн дайны мөн чанарт шингэн орохыг хүсдэг Мересьевтэй ярилцахдаа, нисэх онгоц, танк морьт цэргийг, одоо цагт хэрэглэх аргын талаар няцашгүй маргалцалдан, ганцхан л танк нисэх онгоц гэдэг бол, аугаа их эндүүрэл бөгөөд, морин цэрэг бол,. өөрийн үеийг өнгөрүүлсэн биш, харин морьт ангийг сайтар сэлбэж тэдгээрийг техникийн талаар батжуулан, хуучин цамц шиг болсон дарга нарт нь туслахын тул, уудам бөгөөд зоригтойгоор сэтгэгч залуу дарга нарыг хүмүүжүүлэн өсгөж чадвал, манай морьт цэргүүд дэлхий дахинаа дахин гайхагдахад хүрнэ гэдгийг сүрхий батлан хэлдэг байлаа. Тэр ч байтугай огт үг дуугардаггүй, танкисттай хүртэл хэл яриагаа олжээ. Юу гэвэл, түүний комиссараар нь ажиллаж байсан бөгөөд эхлээд Ярцев дараа нь Духовшины дэргэд болсон Коневын алдарт тулалдаанд оролцсон танкчнууд нь бүхий л бүлгээрээ бүслэлтээс мултран гарч байсан, тэр, дивизэд нь байлдаж явсан хүн байлаа. Энэ учраас комиссар хоёулынхаа сайн мэдэх тосгонуудыг нэрлэн хэлж, тэнд германчуудыг хаа хэрхэн цохиж байсныг ярьж өгдөг байлаа. Танкист үг дуугардаггүй нь хэвээр боловч урьд адил буруу харахаа больжээ. Түүний боолттой нүүр нь харагдахгүй байсан боловч зөвшөөрч толгойгоо дохидог болов. Комиссарыг шатар тоглоё гэж хэлэхтэй зэрэг Кукушкины ууртай байдал нь тэр дороо арилав. Шатрын хөлөг нь Кукушкины орны хажууд байсан тул комиссар нүдээ анин хэвтэж “Цээжээрээ” нүүж байв. Комиссар дээрх хэрцгий хэрүүлч дэслэгчийг яах ийхийн завгүй бут цохиод, үүгээрээ түүнийг өөртэйгөө бүр мөсөн эвлэрүүлэв. 

	Комиссарыг ирснээс хойш, дөчин хоёрдугаар тасагт өглөөгүүр, сахигч нар ирж, цонхыг онгойлгоход, эмнэлгийн газрын уйтгартай, нам тайван байдал дотор, Москвагийн эрт болж байгаа хаврын чийгтэй шинэ агаар, гадна гудамжны цовоо сэргэлэн шуугиантай хамт орж ирдэгтэй адил, тийм нэгэн явдлууд болсоор байв. Комиссар ч үүний төлөө зориуд мэрийлт гаргадаггүй байлаа. Тэр бол зөвхөн өөрийгөө зовоогч өвчин эмгэгийнхээ тухай бодохгүйг хичээн, дүүрэн баяртай байхыг л боддог байсан юм. 

	Комиссар өглөө сэрэхтэйгээ зэрэг орон дээрээ өндийн суугаад гараа дээш сунган, хажуу тийшээ нугарч эгцрэн, мөн толгойгоо ийш тийш нь аятайхнаар хөдөлгөн, биеийн тамир хийдэг байв. Нүүр угаах ус авчрахад нь хамгийн хүйтэн ус авчрахыг шаардаж, ус ирэхтэй зэрэг, төмпөнгийн дээр, удтал нүүрээ угаасныхаа дараа, биеэ улайж зулгартал нь арчиж байгааг нь харахтай зэрэг хүн бүхэн, өөрийн эрхгүй, тэгмээр санагддаг байлаа. Сонин авчирч өхөд түүнийг сувилагчийн гараас, яаруугаар шүүрэн аваад, эхлээд зөвлөлтийн мэдээлэх товчсоны мэдээг, дараа нь фронтын хэвлэгдсэн мэдээ нэг бүрийг тогтвортой чанга дуугаар уншиж өгдөг байлаа. 

	Комиссар юмыг уншихдаа хүртэл нэг л эвтэйхэн арга хэрэглэж, өөртөө тааламжтай санагдсан газар дээрээ шивнэлхийлэн давтаж “Зөв дөө” гэж нотлох буюу зарим газар дээр нь чангарч “Муу сайн нохдын ульж байгааг нь харав уу! Үүнийг фронт дээр байлгахгүйн тул миний толгойг пивоны шилний эерэг тавиг, муу нохдыг! бичиж байгааг нь харав уу!” гэж хэлдэг байлаа. 

	Нэгэн удаа ямар нэгэн ташаа бичигдсэн мэдээг үзэж, тун их уурлан тэр дороо сониныг эрхлэх газарт сүрхий ширүүн захиа бичиж, байлдааны үед ийм юм байдаггүй ба байж ч болохгүй тул ташаа буруу зүйлээ засахыг хүснэ гэж бичжээ. Комиссар заримдаа дэрэн дэрээ хажуулж хэвтээд, нүдээ томоор харан уншсан сониныхоо тухай бодох буюу эсвэл, түүний үгээр ёстой л цөм баатрын баатар, залуугийн залуу эрс болох өөрийн морьт цэргүүдийн тухай сонин юмыг гэнэт ярьж эхэлдэг байлаа. 

	Ингээд дараа нь бас л уншиж эхэлнэ. Түүний энэхүү санамж ба яруу найргийн ч чанартай ухралт нь сонсогчдыг огт хөндийрүүлдэггүйгээр үл барам харин уншсан зүйлийн ач холбогдлыг мэдрэхэд нь тусалдаг нь сонирхууштай ажээ. 

	Тэр өдөр тутам, хоол идэх, эмнэлэг хийлгэх хоёрын завсар, заавал хоёр цаг герман хэл судалж, үг цээжлэн, өгүүлбэр зохиодгоос гадна заримдаа харь гүрний хэлний утга санааг бодож байснаа гэнэт:

	— ”Тахианы дэгдээхийг “ юу гэдэг билээ? та минь мэдэх үү гэж асуугаад Кюхольхен гэдэг юм. 

	Догь шүү! Кюхельхен гэдэг чинь ямар нэгэн үсэрхэг ялдам, жижигхэн юм л гэсэн үг дээ. Бас “Хонх”-ыг юу гэдэг билээ? мэдэх үү? гэж асуугаад глёклинг гэдэг юм. Хангинам дуутай үг шүү, тийм үү? гэхэд нь Степан Иванович тэр нэг удаа огт тэсэж чадалгүй. 

	— Нөхөр хорооны комиссараа! Энэ герман хэл чинь танд, юунд хэрэгтэй юм бэ? биеэ дэмий ядрааж байгаа юм биш үү дээ? Танд биеэ хайрлавал дээргүй биз, гэж хэлэхэд нь комиссар чийрэг, Степан Иванович руу зальтай маягаар хараад

	— Аа сахалт минь! Энэ чинь орос хүнд амьдрал биш гэж үү дээ? Берлинд хүрч очих үедээ, би тэндхийн хүмүүстэй ямар хэлээр ярих юм бэ? Чалдон хэлээр ярих юм гэж үү? дээ гэв. 

	Комиссарын хажууд орон дээр сууж байсан Степан Иванович Фронтын шугам дөнгөж Москвагийн дэргэдүүр явж байхад Берлин хүрчихдэг чинь арай л хол юм биш үү, гэж үү гэж эрс татгалзах гэсэн боловч комиссарын хоолойд нэг л жавхаараг итгэл илэрхий сонсогдсон учир, Степан Иванович аргагүй мухардаж

	— Чалдоны хэлээр ярихгүй гэдэг нь чиний зөв л дөө, гэвч энэ муу няцралтынхаа дараагаар биеэ гамнах хэрэгтэй шүү дээ нөхөр комиссар аа гэж нэмэн хэлэв. 

	— Хайрлаж байсан морь, хамгийн эхний алхаандаа бүдэрнэ гэгчийг сонсоогүй гэж үү? муу байна даа сахалт минь гэв. 

	Өвчтөн хүмүүсийн дотор сахалтай хүмүүс нэг ч байхгүй боловч комиссар ямар нэгэн учраар бүгдийг “Сахалтан” гэж нэрэлдэг байлаа. Энэ нь түүнд гомдолтой биш, харин хөгжилтэй хэрэг болсон тул энэхүү тоглоом тохоонтой нэрээс хүн бүхэн дургүйцдэггүй байв. 

	Алексей, комиссарын хязгаар хэмжээгүй их цовоо байдлын нь нууцыг ойлгохыг хичээн бүхэл өдрийн турш, түүн тийш ширтсээр байв. Тэр ихэд ядарсан нь маргаангүй байлаа. Унтахдаа ёолж, янцаглан, бачуурч шүд нь хахитнан нүүр нь таталдаж ирэхтэй зэрэг, биеэ хянан болгоомжилж унтахаа орхих явдал комиссарт хэрэгтэй болсоор байлаа. Тэр, үүнийг лав мэдэж байсан боловч, өдөр унтахгүйн тул, өөртөө ямар нэг ажлыг олдог билээ. 

	Тэр бол сэргэлэн жавхаатайгаас гадна, амарлингуй тайван, жигд байдлаа үүрд хадгалан, эмч нар ирж өвчтэй газрыг нь тэмтрэн үзэхэд хүртэл түүнийг, аюулт, өвчин эмгэг огт зовоогоогүй байгаа мэтээр, алиалан ярилцдаг боловч, үзүүлэх үедээ түүний гар нь орны даавуугаа хумхиж байдаг төдийгөөр нь биш, бас ч хүйтэн хөлс нь дусалж байгаагаар нь үзэхэд, тэсэн тогтворлоход түүнд хэчнээн хүнд байгааг тааварлаж болохуйц байдаг билээ. Аймшигт өвчнөө дарангуйлах тэр их хүч, тэр их жавхаатай сэргэлэн амьдрал, энэ хүнд чухам хаанаас гарч байгааг Алексей ойлгож чаддаггүй байлаа. Алексей өөрөө хэдий уух эмийн нь тун, ихэдсээр байгаа боловч шөнөдөө унтахаа больж заримдаа, дэмий ёолж бархирахгүйг хичээн, хөнжлийнхөө дор шүдээ зуун, нүд цавчилгүй байсаар өглөө хүргэдэг болсон учраас, комиссарт байдаг тэр хүчийг мэдэхийг хүссээр байлаа. 

	Одоо үзлэг бүхэн дээр нөгөөх “Огтлох” гэдэг муу ёрын үг улам улам олонт сонсогдох болов. Алексей, аюулт өдрүүд ойртож байгааг мэдрэн, хөлгүй болж амьдрахын хэрэггүй гэж шийдвэрлэв. 

	 

	V

	 

	Мэс засал хийлгэх өдөр нь болов. Васили Васильевич үзлэг хийхдээ, харлаж, хэдийнээ хүрэлцэхэд мэдээгүй болсон өлмийг нь барьж үзсэнийхээ дараа цочмог эгцэрч, Мересьевийн нүд рүү эгц харан 

	— Огтолно гэв

	Царай нь хувхай цагаан болсон нисгэгчийг юу ч хариулж амжаагүй байтал нь профессор гэнэт уурлан

	— Ямар ч үг дуугүй огтолно, сонсож байна уу? ингэхгүй бол үхнэ. Ойлгов уу? гэж нэмэн хэлэв. 

	Профессор өөрийн дагалдан хүмүүс рүү харалгүйгээр тасалгаанаас гарч одов. 

	Мересьев нүүр нь зэвхийрч бадайраад, нүдээ хараастай хэвээр хэвтэж байв. 

	Түүний нүдний өмнүүр өнөөх эрэмдэг зэрэмдэг болсон модон хөлт тэрэг хөтлөгчийн муухай дүрс хөх манан дунд бүрэлзэж, тэр бас л хувцсаа тайлаад гар дээрээ тулгуурлан нойтон элсэн дээгүүр ус руу мөлхөж байгаа юм шиг харагдав. 

	— Леша гэж комиссарын аяархан дуудахад:

	— Юу гэсэн юм бэ? гэж хол байгаа юм шиг дорой дуугаар Алексейн дуугарахад:

	Леша минь тэгэх хэрэгтэй шүү гэв. 

	Энэ минутад, тэр харагдаж байгаа нь өнөөх тэрэг хөтлөгч биш, харин Алексей өөрөө модон хөл дээр мөлхөн, түүний дэрвэгэнэн гишгэсэн эрээн даашинз өмссөн бөгөөд, наранд гандсан нимгэн улаан царайтай хүүхэн Оля нь элсэн дээр уруулаа хазан зогсож, түүнийг маш их зовуурьтайгаар харж байгаа юм шиг санагдав. 

	Нээрэн ч ийм л болно доо гэж бодохдоо Алексей дэрэн доогуураа шурган ороод, бүх биеэрээ чичрэн салганан, хүчтэйгээр чимээгүйхэн уйлав. 

	Хүн бүрд нэг л эвгүй юм шиг болов. Степан Иванович, орноосоо янцаглан бууж, халатаа эгэл дэргэлээд орноосоо түшин, шаахайгаа чирэн гэлдэрсээр Мересьев руу явав. Гэтэл, уйлж л байг, бүү садаа бол гэсэн янзтай хориглох дохиог комиссар өгөв. 

	Үнэхээр Алексейд хялбар юм шиг болов. 

	Өөрийг нь удаан хугацаанд зовоосон асуудлыг шийдвэрлэсний дараа хүн бүхэн ямар байдалтай болдгийн адил, нэлээд хөнгөрснийгөө мэдэж, Алексей удалгүй тайвшрав. 

	Алексей, түүнийг мэс заслын тасагт аваачихаар сувилагч нарыг орж ирэхийг хүлээн, орой болтол юу ч ярилгүй хэвтсээр байв. Мэс заслын цав цагаан нүд гялбам гялалзагч тасалгаанд, ороод Алексей нэг ч үгийг алдсангүй. Тэр ч байтугай зүрхний ажиллагааг нойрсуулахыг даахгүй тул огтлолтыг, зөвхөн хэсэг хэсгээр, мэдээг алдуулж хийх болно гэж түүнд хэлэхэд ч хүртэл, нэг ч үг хэлэлгүй дөнгөж толгойгоо дохижээ. 

	Огтлолтын үед нэг ч удаа ёолж орилсонгүй. Ердийн заншлаараа өөрийн сувилагч туслахуудыг догшноор загнадаг бөгөөд, энэхүү төвөгтэй биш огтлолтыг, өөрөө хийж байгаа Васили Васильевич өвчтөний байдлыг шалга, үхчхээгүй байгаа гэж ассистентууддаа хэд дахин шаардав. Ясыг нь хөрөөдөх үед аймшигтай ихээр өвдсөн боловч Алексей, зовлон гамшгийг тэсвэрлэж сурсан тул, тэрхүү нүүрээ марлаар бүтээсэн, цагаан халаадтай хүмүүс, түүний хөлийн тэнд чухам юу хийж байгааг нь ч төдий л сайн ойлгосонгүй. 

	Алексей тасалгаандаа орж ирээд, хамгийн анх Клавдия Михайловнийн сэтгэл зовонгуй царайг харав. Энэхүү эелдэг зантай цайвар шарга хүүхэн, чухам ямар учраас тийнхүү догдолсон, асрангуй царайтай байгаад Алексей аль ч учрыг ололгүй, гайхаж байв. 

	Клавдия Михайловна, Алексейн нүдээ нээхийг хараад, хөнжил доогуур нь тэмтрэн түүний гарыг атгаад:

	— Та ямар сайн хүн бэ? гэж хэлээд судсыг нь барьж үзэв. 

	Хөл нь урьдынхаасаа арай дээгүүрхэн бөгөөд, түрүүчийнх шигээ адил халуун, лунгим биш, харин осолгүй түүнийг түрийнээс нь өнгөртөл олсоор бөх бат чангаасан юм шиг, хурц биш нялуун өвдөж байгааг мэдээд “Энэ чинь юу болчхов доо?” гэж Алексей бодов. Ингээд, гэнэт хөнжлийнхөө нугалаасаар өөрийнхөө богинохон болсныг мэдэв. Ингээд төдхөн дор нь цав цагаан тасалгаа доторх нүд гялбам гэрэл, Васили Васильевичийн аймшигтай дуу паалантай хувинд, аяархан шүргэсэн явдлууд нь санагдав. 

	— “Нэгэнт л дүүрсэн хэрэг болж дээ” гэж доромжхон байдлаар гайхахын хамт инээмсэглэхийн төдий царай гарган

	— Би богинохон болчихсон байх шив дээ гэж сувилагчаас асуув. 

	Инээд нь инээд биш ханиад шиг болов. Клавдио Михайловна түүний үсийг санаа зовонгуй байдлаар засахын хамт

	— Гэмгүй, гэмгүй, хонгор минь одоо хөнгөн болно гэв. Мөн дөө хөнгөн болно, харин хэчнээн килограмм юм бол доо?. 

	— Битгий тэг л дээ хайрт минь! Харин та сайн хүн байна шүү! Зарим хүн учиргүй бархирдаг, зарим хүнийг бүсээр уяад, бас барьж байдаг атал, та ч ядаж, дуу гарах шиг ч болсонгүй шүү, ээ дээ, дайн дажин гэж хэцүү юм даа. 

	Энэ үест оройн бараг бүргийн дотор комиссарын уцаарласан дуу сонсогдож. 

	— Та юунд айгаад байсан юм бэ? сувилагч гуай та энэ захидлуудыг түүнд өгнө үү? Хүний аз дайрч ийм олон захиа ирээд, намайг хүртэл хамруулж орхилоо шүү!

	Комиссар боодолтой захиануудыг Мересьевд өгөв. Энэ төрөлхийн хорооноос нь бичсэн захидлууд байлаа. 

	Эд нар хэдий янз бүрийн өдөр бичигдсэн байвч ямар нэгэн шалтгаанаар, цөм бөөнөөрөө хүрэлцэн ирсэн тул тайранхай хөлтэй Алексей, одоо энэхүү алсын их хөдөлмөр, Алексейн нэгэнт буцалтгүйгээр алдсан амьдралыг өөр тийшээ барьж болзошгүйгээр чангаагч, тохиромжгүй ба тааламжгүй явдлуудын тухай өгүүлсэн; эдгээр нөхөрсөг дотно захиануудыг орон дээрээ хэвтэн нэгд нэгэнгүй уншсаар байв. 

	Алексейн, төрөлхийн хорооныхоо амьдралаас, эрхэмсэг дотно зүйлүүд ба ихээхэн хэмжээний шинэ сонин зүйлүүдийг амтархан танилцсаар байлаа Корпусын улс төрийн ажилтнаас, манай хороо улаан тугийн одонгоор шагнагдахаар мэдүүлэгдсэн, Иванчуг шууд хоёр шагнал зэрэг авсан, Яншин анд яваад, ямар нэг шалтгаанаар сүүлгүй болсон, үнэг алсан, Ростовын талын дэргэдээс эхлэн, сувилагч Леночкийн шүд нь хавдаж, их өвддөг болсон гэх зэргээр бичсэн нь Алексейд бас л сонин байлаа. Алексей, төдхөн зуур өөрийн сэтгэлийг өнөөх дэндүү муухай хөрстэйн нь улмаас нисэгч нарын байн байн уурлаж байдаг боловч, одоо Алексейд газар дээрх хамгийн сайн цэг мэт санагдсан, ой мод, нуур цөөрмийн дунд нуугдсан аэродром дээрээ аваачив. 

	Алексей ирсэн захидлуудыг хэтэрхий их сонирхон уншиж байсан тул тэд нарын гарсан өдөр нь зөрүүтэй байгааг огт ажигласангүйгээр үл барам, түүн тийш зааж сувилагч руу нүдээ ирмээд, 

	— Та нарын энэ Люминал ба Вернадаас минь, эм хол дээр байгаа биз дээ гэж сувилагчид шивнэн хэлж байгаа комиссарын яриаг ч сонссонгүй. 

	Комиссар тийнхүү ирээдүйн хэргийг урьдаас угтаж мэдээд түүний захидлуудын хагасыг нууж Мересьевт хүнд өдрүүд тохиолдоход нь, түүний нүсэр цохилтыг багасгахын тул төрөлхийн хорооноос нь ирсэн нөхдийн нь баяр хүргэлт ба шинэ сонин зүйлүүдийг шилжүүлж өхөөр бодож байсныг Алексей ер огт мэдээгүй байжээ. 

	Комиссар бол хуучин дайчин болох учир, фронт дээр хатаамал талхнаас ч чухал байдаг, энэхүү түргэн яаруу бөгөөд нямбай бусаар сараачсан алгын чинээ цаасны асар их хүчийг сайн мэдэж байжээ. 

	Андрей Дегтяренкийн өөртэй нь адилхан бүдүүлэг бөгөөд энгийн байдалтай захианы дотор нь учир начиргүй олон тооны анхааруулах тэмдэг тавьсан, турь муутай жижигхэн үсгээр дүүрэн бичээстэй бяцхан цаас байлаа. 

	“— Нөхөр Ахлах дэслэгч ээ!

	Та хэлсэндээ хүрээгүй чинь базаахгүй байна даа!! Таныг хороо даяар үргэлж дурсацгааж байдаг бөгөөд харин би, таны тухай яриаг итгэдэггүй шүү, саяхан нөхөр хороон дарга, гуанзанд сууж байгаад Алексей Мересьев ёстой л нэг сайн эр дээ гэж хэлсэн шүү!!!

	тэр бол зөвхөн хамгийн сайчуулын л тухай тэгж ярьдгийг та өөрөө мэднэ шүү дээ. 

	Таныг энд хүлээж байгаа тул түргэн эргэж ирнэ үү!!! Гуанзанд байдаг, том Леля, одоо танд ямар ч үг яриагүйгээр гурван хоёрдугаарыг гурав дахин өгнө. Ингэлээ гэж намайг цэргийн худалдаа халбал ч халаг гэж хэлж байна. Ингээд бас та хэлсэн үгэндээ хүрээгүй байгаа нь базаахгүй байна даа !!! бусад хүмүүст бичээд байгаа мөртөө надад л алга байна. Ингэснийхээ дараа та ямар нөхөр байх билээ дээ? Энэ нь надад маш гомдолтой хэрэг болох тул, танд тусгай захиаг бичихгүй бөгөөд харин та өөрөө, хэрхэн ямраар амьдарч байгаа, бие чинь ямар байгаагаа надад бичнэ үү? гэж гуйж байгааг дамжуулъя” гэж бичсэн байлаа"

	Энэхүү инээдтэй тэмдэглэлийн дор нь “Цаг агаарын шинжилгээний түрүүч” гэсэн гарын үсэг зуржээ. Мересьев инээмсэглэхийн хамт, захидлын дотор онцолж зурсан “Энд таныг хүлээж байна, түргэн ирнэ үү” гэсэн үг дээр нүд нь тусав. Алексей орон дээрээ өндийн карманаа уудлах гэсэн байдал үзүүлээд, гэнэт чухаг баримтаа алдсаныг мэдэж, хөл байсан тушаагаа гараа салгануулан тэмтэрч үзэв. Гар нь хоосон зайд тэмтэрсээр байв. 

	Алексей зөвхөн энэ минутад алдагдлынхаа, бүх хүндийг ухамсарлан, тэр хороо ба нисэх онгоц болон, ер нь фронт дээр эргэж очихгүй болжээ.Тэр хэзээ ч нисэх онгоц жолоодон, огторгуйд дүүлэн гарч, агаарын тулалдаанд оролцохгүй болжээ! Одоо тэр, хамаг хүслэнт хэргээ орхиж гэрийн мухар сахин суугч, амьдралаа алдсан эрэмдэг, зэрэмдэг хүн болжээ! Үүнийг үхэх хүртлээ засаж яасан ч болохгүй!

	 

	VI

	 

	Мэс засал хийлгэснээс хойш, ийм байдалд тохиолдож болзошгүй хамгийн аймшигтай явдал Алексей Мересьевт тохиолдов. 

	Алексей гомдож гонсойсон ч үгүй, уйлж урвайсан ч үгүй, уурлаж зэвүүрхсэн ч үгүй, нэг ч үг дуу гаргалгүй хэвтэж байлаа. 

	Алексей бүхий л өдрийн турш, өнөөх л байшингийн таазны мухир тахир болсон гав руу ширтэн гэдэргээ харан огт хөдлөлгүй хэвтсээр байлаа. Нөхөд нь түүнтэй ярилцахад “Тийм” буюу эсвэл “Үгүй” гэсэн эрс тэс хариу хэлээд л нөгөөх халтар хултар болсон шохойтой гав руугаа дахин харах бөгөөд энэ нь Алексейд ямар нэгэн үсгийн тэмдэгт мэт зүйл болж, түүнийг тайлж унших нь аврал мэт санагдав. Алексей, эмч нарын зааврыг номхон төлөвөөр биелүүлэн, тэднээс ямар эмийг уулгахаар бичсэн бол, түүнийг цөмийг гүйцэтгэж, хоол идэх дургүй боловч дурамчханаар идээд, дахин гэдрэгээ харан хэвтэв. 

	— Хүүе сахалт минь, юун тухай бодоод байна вэ? гэж түүнд комиссар хэлэв.. 

	Гэтэл Алексей түүнийг огт хараагүй байдалтайгаар түүн тийш толгойгоо эргүүлэв. 

	— Юуны тухай бодож байгааг чинь асуусан юм. 

	— Юуны ч тухай бодоогүй байна. 

	Васили Васильевич ямар нэгэн хэсгээр тасалгаанд орж ирээд:

	— За ямар байна? Нэг ч дуу гараагүй шүү! Ай даа бас, ёстой нэг баатар байна даа. Чамайг германы ар талаас 18 хоногийн турш мөлхөж ирсэн юм гэдгийг би одоо л үнэмшиж байна. Би олон оймс элээтлээ элдэв долоон юмыг үзсэн боловч, чам шиг ийм болсон хүнийг огтолж ер үзээгүй юм даа... гэж хэлээд профессор Голлорын Ретутэд түлэгдсэн хумстай салаа улаан гараа имрэн... чамайг магтсаар байтал чи юунд хөмсгөө зангидаад байна вэ? Би анагаах ухааны албаны дэслэгч генералын хувьд заавал инээ гэж чамд тушааж байна! гэв.

	Мересьев, уруулаа арай ядан ойртуулж дөнгөж хоосон инээмсэглэл төдийг үзүүлэхдээ “Үүнийг мэдсэн ч бол, тэр чигээрээ өнгөрч, мөлхөхийн ч хэрэггүй байгаа юу даа? гар буунд минь гурван сум бэлэн байсан шүү дээ” гэж бодлоо. 

	Комиссар сонин дээрээс агаарын нэг сонирхолтой тулалдааны тухай зүйлийг уншлаа. Манай зургаан сөнөөгч онгоц, германы хорин хоёртой тулалдаж, наймыг сөнөөгөөд, өөрийнхөө зөвхөн нэг онгоцыг гарзаджээ. Комиссар үүнийг уншихдаа, түүнд үл хамаарагддаг нисгэгчид биш, харин түүний морьт цэргүүд тулалдаанд шалгарсан юм шиг тийм амтархалтайгаар уншиж байлаа. Тэр ч энэ зүйлүүд, хэрхэн явагдсаныг бодож олохын улмаас маргалдсан Кукушкин хүртэл, их л шаралхаж байлаа. Алексей түүнийг сонсохын хамт “Ямар их азтай улс билээ! Ниссээр, байлдсаар байдаг аа би ч яах вэ, дахиад хэзээ ч гэсэн агаарт гарахаа больсон хүн дээ” гэж бодлоо. 

	Зөвлөлтийн мэдээлэх товчооны мэдээ улам товч тодорхой боллоо. Хаа нэгэн газар, улаан армийн ар талд шинэ цохилт хийхээр асар их хүчтэй нударга зангидагдаж байгаа нь хэн бүхэнд тодорхой харагдсаар байлаа. Энэ цохилт чухам хаагуур хийгдэж, германчууд ац юу учруулахыг комиссар, Степан Ивановичтай их л ажил хэрэгч байдлаар шүүмжлэн хэлэлцэж байлаа. Алексей тун саяхан болтол ийм яриануудад хошуучлагчийн нэг нь байж билээ. Гэвч одоо Алексей үүнийг сонсохгүйг хичээж байлаа. Алексей их үйлс өрнөж, асар лут бөгөөд шийдвэрлэх чанартай ч байж болзошгүй тулалдаанууд, улам ойртсоор байгааг, түүнчлэн мэдэж байжээ. Гэвч түүний нөхөд болон ялангуяа түргэн сайжирч байгаа Кукушкин, энэ тулалдаанд оролцож чадах атал, би л ингэж юунд ч засрахгүй, муу байдалд ороод ар талд хоцрох тавилантай байж дээ гэж бодох бодол нь Алексейд тун гунигтай байсан тул, тийнхүү комиссарыг сонин унших буюу байлдааны тухай яриагаа эхлэхтэй зэрэг, түүнийг огт харж сонсохгүйг мэрийн, толгой дээгүүрээ хөнжлөөрөө бүтээгээд, дэр лүүгээ улам шигддэг байлаа. Гэтэл "Мөлхөх тавилантай төрсөн бол нисэж болдоггүй" юм гэсэн зүйр үг ямар нэг шалтгаанаар Алексейн толгой дээр оров. 

	Тал талаасаа баррикад хаалтаар хашигдсан, ширүүн дайны үеийн Москвад хаанаас хэрхэн ирсэн нь үл мэдэгдэх, уд модны хэсэг найлзуурыг Клавдия Михайловна авчирлаа. Ингээд, хүн бүхний ширээн дээр нэг нэг найлзуурыг аяганд хийж тавилаа. Үүнд, тэрхүү өрвөгөр цагаан буурцагтай, улаавтар өнгийн найлзууруудаас, яг хавар, өөрөө дөчин хоёрдугаар тасагт ороод ирсэн юм шиг тийм сайхан үнэр ханхалж байлаа. Энэ өдөр хүн бүхэн баяртай байцгаана. Тэр ч байтугай огт дуугардаггүй танкчин хүртэл өөрийн шархны боодол дороос хэд хэдэн үгийг хэлсэн ажээ. 

	Алексей хэвтээгээрээ юм бодсоор байв. Камышинд, явган хүний зорчих зам ба гүүрний гялалзсан гөлгөр замын дагуу булингартай жижиг горхи хоржигнон урсч, түймэрт түлэгдсэн газар ба шинэхэн чийг ногооны үнэр ханхлан адууны баас үнэртэгдэж байлаа. Тэд нар яг ийм нэгэн өдөр Волга мөрний огцом эрэг дээр, Олятай хамт зогсож байхад нь тэдний хажуугаар их мөрний уужим зай дундуур цөн явж баярт нам гүмийн дотор, мөнгөн хонх шиг жингэнэн хангинадаг болжмортой адилаар, чимээ аниргүй хөвөн явж байна. Ингээд голын урсгалаар цөн явж байгаа биш, харин тэд нар Олягийн хамт тэрхүү бургиатай ширүүн голыг сөрөн, чимээгүй сэлэн умбаж яваа юм шиг санагдлаа. Өмнө нь хэмжээлшгүй их баярт явдлууд сүүмэлзсэний улмаас, тэд нэг ч үг хэлэлцэлгүй зогсож байхдаа, хэдий Волга мөрний уужим талд, хаврын чөлөөг салхи үлээсээр байвч агаар дутагдаж байх шиг санагдсаар байлаа. Гэвч одоо энэ бүхний аль нь ч байхгүй болж, Оля надаас лав хөндийрнө. За хөндийрөхгүй юм гэхэд Аликсей тэр олзыг яаж хүлээж авах билээ! Тийм сайхан тунгалаг гуа үзэсгэлэнт хүүхний хажууд нь, ийм амьтан зэрэгцэн явах эрийг Алексей өөртөө яахан олох билээ!.. Алексей ширээн дээр байгаа хаврын өчүүхэн тэмдгийг зайлуулахыг сувилагчаас гуйв. 

	Найлзуурыг зайлуулсан боловч, хүнд зовуурьтай бодлоосоо салахад хялбаргүй байлаа. Оля намайг хөлгүй болж гэдгийг сонсоод, юу гэдэг бол? Лав надаас хөндийрч холдоод, намайг өөрийнхөө амьдралаас хасчих биз дээ? гэж бодтол нь гэнэт Оля яасан ч холдож хөндийрөхгүй, тэр бол тийм ч хүүхэн биш шүү гэж Алексейн бүх бие нь эрс тэс эсэргүүцэв. Энэ нь бүр ч муухай хэрэг боллоо. Оля чухам юу бодож хөлгүй хүнтэй суух ба яасан ч гэж үүний төлөө техникийн дээд боловсролтой болно гэсэн мөрөөдлөө орхиж, эрэмдэг зэрэмдэг нөхдөө бас хүүхэд ч хооллуулах болж юуны магад, үүний төлөө үйлээ үзэхийг юунд хүсэх билээ гэж бодлоо. 

	Энэ олзыг Алексей хүлээн авч болох уу? Тэд бол юугаар ч хараахан холбоотой болж чадаагүй бөгөөд Оля бол эхнэр нь биш, зөвхөн хэлэлцээ хийсэн хүүхэн нь юм. Алексей, Оляд тун их дуртай тул түүнийг эхнэр болгох эрхгүй бөгөөд харин Оляг зөвхөн ирээдүйн нь хүнд амьдралаас ангижруулах төдийгүй, бас ч гуйвж байгаа зовлонгоос нь ангижруулахын тулд, хамаг зангилгаагаа өөрөө тастахаар шийдвэрлэлээ. 

	Гэтэл энэ үед "Камышин"-ны тэмдэгтэй захиа ирж эдгээр бүх шийдвэрийг нь өөрчлөв. Олягийн захиаг ямар нэгэн далд зовууриар дүүрэн байв. Оля энэхүү зол завшаангүй явдлыг урьдаас мэдэн чамд ямар учрал тохиолдсон ч үүрд хамт амьдарна, би зав чөлөө л гарвал чамайг боддог бөгөөд, энэ маань ч завод дээр нойргүй хонох, чөлөөтэй байгаа өдөр шөнүүддээ окоп ба танкны эргийг ухах, хагас өлсгөлөнгөө тэсвэрлэх зэрэг дайны хүнд амьдралыг даан тэсвэрлэхэд тус болдог юм гэж бичжээ. Бас “... хамгийн сүүлд модны хожуул дээр суун инээмсэглэж байгаад, нохойтой хамт авхуулсан жижигхэн зургийг чинь би үргэлж биедээ авч явдаг шүү. Би түүний ээжийнхээ медалийн жижиг гуунд хийгээд өвөртөлж явдаг юм. Ингээд надад хүнд байдалтай үе болох дээр л түүнийгээ гаргаж үздэг... За ингээд л бид хоёулаа бие биедээ дурлаж байгаа цагт, юу ч аюултай биш гэж би итгэдэг шүү” гэж бичжээ. Бас Алексейн эх нь сүүлийн үед түүний төлөө үргэлж сэтгэл зовох болсныг дурдаад эмгэнд олон удаа захиа бичиж, түүнийг элдэв муу мэдээгээр зовоохгүй байхыг дахин шаарджээ. 

	Урьд нь фронтын хүнд өдрүүдэд Алексейг удтал нь дулаацуулагч баяртай зүйлийн нэг нь болдог, төрөлхийн хотоос ирсэн захиа нь одоо хамгийн эхний удаагаа Алексейг баярлуулсангүй. Энэ нь Алексейн сэтгэлд бүр ч бачимдан сандрах явдлыг нэмэгдүүлж, хөлөө тайруулсан тухайгаа Камышинд бичихгүйгээр шийдвэрлүүлсэн нь түүнд хожим нь их зовлонг тарьсан сүрхий алдаа болжээ. 

	Алексей өөрийн зол завшаангүй явдал ба ёргүй бодлуудынхаа тухай гагцхүү гэнэт танилцсан найз болох ачаар шинжилгээний станцад ажилладаг хүүхэнд л тодорхой бичжээ. Тэд бараг бие биесийг танихгүй шахам хүмүүс тул түүнтэй ярихад хялбар байлаа. Тэр ч байтугай, Алексей, түүний нэрийг мэдэхгүй учраас дэмий л тийм нэртэй хээрийн шуудангийн станц, тийм нэртэй агаар шинжилгээний газар ажилладаг цаг агаарын шинжилгээний түрүүчид гэж адреслажээ. Фронт дээр захидлыг тун их анхаарч үздэг тул, энэ захиа эрт орой алин боловч өөрийн эзэнд нь хүрнэ гэдгийг Алексей мэдэж байлаа. Гэвч энэ бол Алексейд төдий л чухал зүйл биш бөгөөд зөвхөн хэн нэгэн хүний өмнө санаснаа хэлэхийг хүссэнээс бичсэн хэрэг байлаа. 

	Госпиталийн газрын нэг янзын өдрүүд Алексей Мересьевийн муу ёрын бодол дотор урсан өнгөрсөөр байлаа. 

	Хэдий түүний төмөр мэт махбод нь, чадамгай хийгдсэн огтлолтыг хялбархан тэсвэрлэж, шарх нь түргэн эдгэрэн, бүхий л арга хэмжээг авсаар боловч, хэн бүхний үзтэл бие нь өдрөөс өдөрт сулран дорогшилсоор байв. 

	 

	VII

	 

	Хаврын улирал хаяанд ирлээ. Иодофэрмын үнэрээр дүүрсэн энэхүү дөчин хоёрдугаар тасагт хавар тэмүүлэн орж ирэв. Хайлсан цасны сэрүүн чийгэрхэг агаар амьсгал, болжмор шувуудын сэтгэл хөдлөм жиргэлт, өнцөг тойрч яваа трамвайн хөгжилтэй шуугиант чимээ, асфальтад шүргэсэн хөлийн алхмын бүдэг цуурай болон, орой болох үесээр Москвагийн төв дэх голын хөвөөн дээр эгшиглэдэг, чухам хаанаас ирсэн нь үл мэдэгдэх бяцхан баян хуурын жигдхэн зөөлөн дуунуудын хамт хаврын урин улирал, цонхны салхивчаар нэвтлэн орж иржээ. Хаврын урин улирал, нарны илчинд дулаацан, урт шар цоморлог нь цухуйж байгаа тооройн найлзуурыг тавьсан цонхоор шагайв. Хавар цаг ямар сайхан цагийн оо-г ч гэсэн нэвт харагдаж сувилагчийн уурыг бага бусаар хүргэдэг бөгөөд одоо Клавдия Михайловнийн өгөөмөр хундан царай дээр гарсан сэвхний алтан шар мөрийг татуулсаар тасалгаа дотор орж ирлээ. 

	Хаврын улирал ирж, цонхны төмөр эмжээр дээгүүр цасны том дуслууд хөгжилтэйгөөр хайлан урсахыг сануулав. 

	Хавар болоход ямагт тэгдгийн адилаар зүрх уужирч, хүсэл мөрөөдөл ч сэргэн босов. 

	— Ээ дээ, одоо л буугаа аваад ямар нэгэн малтас дээр очвол ч догь биз дээ! Гэвч Степан Иванович та юу гэж бодож байна? Яг үүр цайх үед л овоохойдоо отон сууж байвал ч болох нь тэр дээ... Өглөөгүүр чамайг хяруутай тонтгор ягаан буурцаг руу ширтэн, чихээ тавин чагнаж суутал чинь гэнэт “гл, гл, гл” гэж өд сөд нь дуугаран Фью, фью, фью гэж ниссээр, яг чиний толгой тушаа суучхаад сүүлээ дэвүүрдэнэ дээ... 

	Степан Ивановичийн хорхой нь хүрч, шүлс нь гоожиход дэмий л агаар залгих бөгөөд, гэвч комиссар яриагаа зогсолтгүй үргэлжлүүлэн

	— За тэгээд цуваа, галын хажууд дэвсээд, хүн бүхэн судас шөрмөсөө бүлээцүүлэхийн тул, утааны үнэр орсон цай, нэг аяга уухад бас хэчнээн сайхан байдаг билээ дээ? Ядарч зүдэрсний дараагаар ёстой л тааламжтай байдаг юм шүү... 

	— Нөхөр хорооны комиссар аа! Үүний тухай битгий ярь л даа... манай хязгаар нутгуудаар, анд гарахад ямар байдаг вэ? гэсэн энэ асуудлыг сайн мэддэг юм шүү... Намайг худал хэлж байна гэж битгий бодоорой, сонсоогүй биз дээ? Сонирхолтой хэрэг шүү. Олз омогтой тоглоом шүү! голуудын мөс дөнгөж ханзарч эхлээд ус цухуйхтай зэрэг л цөм эрэг рүүгээ бөөгнөрдөг юм. Ингэхлээр нь эрэг рүү нь биш, харин хөвд ногоо руу нь мөлхөөд орчвол ч болох нь тэр дээ. 

	Учир нь загас бол заавал ийм газар дээр ирж төрдөг амьтан шүү дээ. 

	За ингээд л үүр дээр нь орчихвол нэг мөсөн хэдэн шуудай загастай болдог юм даа. Ээ дээ бас сайхан шүү. 

	Анчин нарын яриа үргэлжилж байснаа гэнэт фронтын асуудал руу шилжиж, одоо дивиз ротууд юу хийж байгаа бол, өвлийн цагт барьсан землянкууд маань “Нурж байгаа биш> бол уу, баруун зүгт асфальтаар явж дассан ямар нэгэн Герман хүн “Бэхлэлт рүү маань” мөлхөж ороогүй бол уу гэх зэрэг асуудлуудыг тааварлацгаав, 

	Хоол идсэний дараа болжморуудыг хооллуулах ажил эхлэв. Үргэлж зүгээр сууж чаддаггүй заавал нэг юмыг хатангир номхон хуруугаараа оролдож байдаг заншилтай Степан Иванович, шувуунд өгөх гэж хоолны үлдүүрүүдийг цугларуулан цонхоор шиддэг байлаа. Энэ ажил тус тасгийнханд заншил болжээ. Одоо тэд хоолноосоо өчүүхэн юм үлдээхээ болиод харин зориуд том юмыг үлдээж бутаргаж хаядаг, энэ учраас Степан Ивановичийн хэлсэн ёсоор тэдний чулуудсан хүнсээр бүхэл бүтэн сүрэг болжморууд зуушилдаг болжээ. 

	Хөгжөөнтэй хөөрхөн бялзуухайнууд ямар нэгэн талхны том хальснуудтай хэчнээн удтал ноцолдон байж хооллоод дараа нь торой модны найлзуур дээр очиж суугаад хошуугаа цэвэрлэн амарч байснаа гэнэт бялзуухайнхаа хэргээр ямар нэгэн газар луу цугаар нисэн одохыг тус тасгийн хүмүүс их л өхөөрдөн сонирхдог билээ. 

	Болжморыг хооллох явдал тэдэнд сайхан зугаа болов. Тэр ч байтугай, зарим нэг шувуунуудыг нь таньдаг болж нэр ч хүртэл өгчээ Ялангуяа төрөхгүйдээ сүүлээ алдсан бол уу гэмээр түрэмгий зантай шулганасан дуутай оодон бялзуухай энэ тасгийнханд онц хайрлагдах болжээ. 

	— Степан Иванович түүнийг “Автоматчин” гэж нэрлэдэг болжээ. Эдгээр жижигхэн шувуухайнуудтай тоглож наадсаар байгаад, өнөөх үг дуугүй танкчин хүртэл, дуутай шуутай болсон нь маш сонирхолтой билээ. Танкчин анхандаа цонхны доороос авиран, салхивч өөд хүрэхийн тулд таяг дээрээ тулж бөхийн гэлдэрсээр очоод усан пийшин дээр айхавтар сайн тааруулж гишгээд, дээш авирч байгаа Степан Ивановичийг дуртай дургүй шиг л ажиглан хардаг байлаа. Гэвч дараачийн өдөр нь тэрхүү үймээнтэй хөөрхөн бялзуухайнууд нисэн ирэхэд, түүнийг сайтар ажиглахын тулд, өвдсөндөө нүүрээ үрчийлгэн, орон дээрээ өндийн суулаа. Ингээд гурав дахь өдрийнхөө хоолны дараагаар тэрхүү шавхруу идэгч, чанга дуутай бялзуухайд ёстой л тааламжтай бол уу гэмээр госпиталийн газрын чихэр амттай зөөлөн том талхыг дэрэн дороо хийв. Гэтэл автоматчин гэдэг нэртэй болсон бялзуухай нь нэг өдөр ирсэнгүй тул түүнийг лав муур барьчихсан байхаа гэж Кукушкины хэлэхэд үг цөөнтэй танкчин гэнэт түүнд уурлаж “Дуугүй бай” золиг минь гэж зандарсан билээ. Гэвч маргааш нь нөгөөх түрэмгий зантай оодон бялзуухай нь ирж яг цонхны дор суугаад мөн л зодоо цохиогоо үргэлжлүүлэн нүд нь эзэрхэг шинжтэй гялалзсан толгойгоо ялгуугч маягаар эргэлдүүлэн байгааг хараад танкчин энэ олон сарын дотор ганц ч удаа инээгээгүй мөртөө хамгийн анх удаа инээв. 

	Нэлээд цаг өнгөрч Гвоздев ч бүр овоо болов. Тэр одоо хамгийн их хөгжилтэй, хамгийн их яриа шуугиантай болсон учир хүн бүхэн гайхаж байв. Гэвч энэ бол Степан Ивановичийн хэлсэн ёсоор хүн бүхэн ёстой л тусгай түлхүүр тааруулж чаддаг комиссарын ажиллагааны үр юм. Ингэж тааруулсны улмаас ч ийм болжээ. 

	Дөчин хоёрдугаар тасгийн хамгийн баяр баясгалант цаг бол хэзээ Клавдия Михайлонна гараа ар талдаа нуун үүдээр сэмээрхэн орж ирээд гялалзсан гэрэлт нүдээрээ хүн бүхнийг ширтэн харж байгаад:

	— Хэн өнөөдөр танц хийх вэ? гэж асуудаг үе билээ. Энэ нь захиа ирлээ гэсэн утгатай үг байлаа. Ер нь захиа хүлээн авсан хүн бол, танц хийж байгаа байдал өгүүлэн ядахдаа орон дээрээ савлан тонгочих ёстой билээ. Ийм явдал нь ялангуяа зарим үед арваад захиа бөөнөөр нь хүлээн авдаг комиссарт олон тохиолддог байлаа. Дивиз ба ар талд урьд хамт ажиллаж байсан дарга улс төрийн ажилтан цэргүүдээс түүнд захиа бичдэгээс гадна хуучин танил нас барсан нөхдийн нь гэр бүлийн бэлэвсэн хүмүүсээс ажил хэрэгтээ өдөр тутмын зөвлөгөө тусламжийг гуйж захиа ирүүлдэг төдийгүй бас ч комиссарын яаж оролдовч нэрийг нь огт тогтоож чаддаггүй бөгөөд урьд хороон даргаар ажиллаж байгаад нас барсан нэгэн нөхрийн нь охин болох Казакстанд суудаг пионероос хүртэл түүнд захиа ирүүлдэг байлаа. Комиссар эдгээр захидлуудыг цөм нэгд нэггүй сонирхон уншиж заавал тус бүрд нь хариу өгдөг заншилтайн дээр мөн тийм даргын эхнэрт тусламж үзүүлэхийг хүснэ гэж холбогдох газарт нь гуйх буюу мөн тийм фронтчины гэрт нь заавал зуух тавьж өгөхгүй бол би өөрөө очоод толгойг чинь тастана гэж байшингийн даргыг сүр далайлган шаардаж бичдэгээс гадна, өнөөх Казакстанд нутагладаг тогтооход тун сүрхий хэцүү нэртэй жижигхэн охинд хүртэл хоёрдугаар улиралд орос хэлний хичээлдээ муу дүн авлаа гэж зэмлэсэн захиа бичдэг байлаа. 

	Степан Ивановичид ч гэсэн фронт ба ар талаас олон захиа ирдэг байлаа. Үүнд Степан Иванович өөрийн мэргэн бууч хөвгүүн ба хамтралын бригадын даргаар ажилладаг охиноосоо ирсэн элгэн дотнын хүмүүсийн хязгааргүй их сайн сайхныг ерөөсөн захиаг хүлээн авч үзээд түүний дотор дурдсан хамтралынхан хэдий шинэ барилга дээр хүмүүсээ дахин явуулсан боловч аж ахуйн тийм нэгэн ажил төлөвлөснөөсөө төчнөөн хувиар давж биелэгдэв гэсэн зүйлүүдийг үзэхтэйгээ зэрэг маш их баярлан хөөрч тэр дор нь нийт хүмүүстээ чанга дуугаар уншиж өгдөг учир тус тасагт байдаг бүх хүмүүс болон сахигч сувилагч нар хийгээд тасгийн эмч тэр ч байтугай өнөөх шартай хүн ч түүний гэр бүлийн байдлыг үргэлж мэдэж байдаг болов. 

	Тэр ч байтугай бүх ертөнцийн амьтантай эв эвдэрч маргасан юм шиг санагддаг хүн муутай Кукушкин хүртэл Барнаулийн тэнд байдаг эхээсээ захиа авчээ. Кукушкин захидал ирэхтэй зэрэг түүнийг сувилагчийн гараас булаан аваад тасаг дотор байгаа хүмүүсээ унтах үед ганцаараа сэмээрхэн шивнэн уншиж эхэлдэг байлаа. Энэ үед түүний муу санаатай жижигхэн нүүр дээгүүр нь түүнд огт байж боломгүй баярын совин татдаг байлаа. 

	Кукушкин бага эмчийн ажилтай хөгшин болсон эхдээ тун их хайртай боловч ямар нэгэн шалтгаанаар энэ хайраа их л нуун далдалдаг байжээ. Тасгийн доторх бүх хүмүүс сая ирсэн шинэ сонин захиануудаа солилцон цөм баяртай шуугьж байхад ганц л танкчин улам уйтгартай болж байшингийн туурга руу буруу харж толгой дээгүүрээ хөнжлөөрөө бүтээн хэвтээд надад захиа бичих хүн байхгүйдээ гэж бодож байлаа. Тасгийн хүмүүс нь хэчнээн олон захиа авах тутам танкчин өөрийн ганцаардлыг төчнөөн тодоор мэдсээр байлаа. Гэтэл нэгэн өдөр Клавдия Михайловна маш баяртайгаар орж ирлээ. Клавдия Михайловна комиссар луу харахгүйг хэчнээн яаруу байдалтайгаар

	— За өнөөдөр хэн танцлах вэ? гэж асуув. Танкчны ор луу харж байгаа Клавдия Михайловнийн сайн санаат өгөөмөр царайд нь үргэлж тодорч байдаг уудам инээмсэглэл нь гэрэлтэн харагдав. Ямар нэгэн ер бусын явдал болж дээ гэдгийг хүн бүхэн мэдэж чих тавин чагнаж байлаа. 

	— За дэслэгч Гвоздев танцлаад байгаарай! Аа та чинь яаж байна даа. 

	Гвоздев хүндээр санаа алдаад маш цочмогоор нааш эргэн харахад түүний нүд боодол дотроосоо хэчнээн сүртэй гялалзаж байгааг Мересьев ажиглан харжээ. Гэвч Гвоздев тэр дороо биеэ барьж баярлаж байгаагаа үзүүлэхийг хичээн:

	— Эндүүрч байна. Эсвэл миний хажууд өөр ямар нэгэн Гвоздев байгаа байлгүй дээ... гэж хэлсэн боловч сувилагчийн гарт далбаа мэт өндрөөр өргөн барьсан, дугтуйтай гурван захидлыг их л найдлагатай шунахай харж байлаа. 

	Үгүй яахын аргагүй танд ирсэн захиа, дэслэгч Г. М. Гвоздев-т гэсэн байна шүү дээ. Тэр ч байтугай дөчин хоёрдугаар тасаг гэсэн байна шүү дээ. 

	Тийм байна уу? гэхэд нь Гвоздевын боодолтой гар нь хөлийнхөө дороос шунамгайгаар ухасхийн сарвайв. 

	Дугтуйтай захиагаа шүдээр зууж аваад, аяархан задалж нээн үзэхийг хүртэл Клавдия Михайловна харсаар байлаа. Гвоздевын нүд нь хөнжлийнхөө дороос баяртайгаар гялалзан цавчилж байлаа. 

	Үнэхээр сонин хэрэг болжээ. Түүнтэй хамт университетэд сурч байсан гурван хүүхнээс ойролцоо нэг зүйлийг гурван янзын хэлбэртэй үсгээр, өөр өөр үгтэй бичсэн захиа байлаа. 

	Тэд нар баатар танкчин дэслэгч Гвоздевыг шархдаад Москвад хэвтэж байна гэдгийг дуулж түүнтэй захиагаар харилцаа барих гэж шийдвэрлэжээ. Тэр захидлуудын дотор нь хэрэв дэслэгч та, бидний наадамтгайд дургүйцэхгүй бол өөрийн эрүүл мэнд, хэрхэн ямар байгаагаа бидэнд бичихгүй сан бол уу? гэж хүсэж бичсэнээс гадна “Анюта” гэж гарын үсгээ зурсан нэг захидал дотор нь: Би танд тус хүргэж чадах сан бол уу, танд сайхан ном хэрэг болохгүй сан бол уу гэж бичээд хэрэв танд ямар нэгэн юм хэрэгтэй бол, надад зоволтгүй хэлж байгаарай гэж хүссэн байлаа. 

	Гвоздев энэ захидлуудыг бүхий л өдөржин эргүүлэн тойруулж, адресыг уншин, үсгийн хэлбэрүүдийг нь харсаар байлаа. 

	Гэвч Гвоздев иймэрхүү янзын захидлуудыг мэддэг төдийгүй тэр өөрөө хүртэл, баярын бэлэгт ирсэн хурууны бээлийний нь том хуруунд нэгэн эелдэг сайхан захиа байхыг олоод, үл таних хүнтэй харилцаж байсан удаатай билээ. Гэвч энэ нь түүний харилцагч хүн болох ахимаг насны эхнэр, дөрвөн хүүхэдтэйгээ хамт авхуулсан бөгөөд, дээр нь тоглоом тохуу хийсэн марзан үг бичээстэй зургаа ирүүлснээс хойш өөрөө аяндаа тасарчээ. Гэвч энэ бол өөр хэрэг байлаа. Гэтэл одоо эдгээр захидлууд огт санамсаргүй байтал нь гэнэт нэг зэргээр хүрч ирсэн явдал Гвоздевыг уцаарлаж гайхах байдалд оруулсан төдийгүй Университетийн эмнэлгийн ангид сурч байсан, тэр оюутнууд, миний байлдааны ажиллагааны тухай гэнэт яаж мэддэг билээ гэж бодоход хүрэв. Энэ явдлын учрыг тасгийн бүх хүмүүс ба ялангуяа комиссар ч гэсэн гайхаж олохгүй байлаа. Гэвч тэр зүйлийг Степан Ивановичаар дамжуулан сувилагчид өгүүлсэн Мересьев, хамаг учрыг мэдсэн харцыг илэрхий үзүүлэн тэр зүйл лав түүний гараар оржээ гэдгийг дотроо бодож байлаа. 

	Маргааш өдөр нь болоход, Гвоздев ямар ч гэсэн өөрийн учир нь үл мэдэгдэх, харилцагч нарт хариу бичихээр шийдэж комиссараас цаас гуйж олоод, боолтынхоо зангилааг дураараа тайчин, баруун гараараа захиа бичихдээ, орой болтол байн байн баллаж, байн байн хумхин хаяж, ахин дахин шинээр эхлэн цоохорлосоор байв. 

	Удалгүй гурван хүн нь аяндаа хураангуйлагдаж, санаа зовонгуй Анюта л цөмийг төлөөлөн захиа бичих болов. Гвоздев бол, элгэн цагаан сэтгэлтэй хүн тул, одоо эмнэлгийн ангийн гуравдугаар курст юу хийж байгаа тэдэнд биологи хэчнээн их сонирхолтой ба хими хэчнээн уйтгартай байдаг, түүнчлэн профессорын хоолой хэчнээн гайхамшигтай сайхан дуугарч материалаа урсган хөвүүлсээр байдаг атал тэр нэгэн доцент өөрийн лекцийг хэчнээн муухай чилүүртэйгээр, заадаг, бас оюутны ээлжит сайн өдөрлөг болоход тэр нэгэн трамвайн дээр хэчнээн их ачаа овоолсон явдал, мөн шилжин нүүж очсон госпитальд ажиллахын хамт сурах нь хэчнээн их хүнд байдаг, мөн нэгэн эмэгтэй оюутан, хэрхэн дэмий балай анкет зүйлийг (асууж) байдаг, зэргийг тэр тасгийнхаа Гвоздеваас хэдийнээ мэдэцгээжээ. 

	Гвоздев зөвхөн, ярилцах болсон төдийгүй, түүний бүх байдал нь хувирч, хэрэг ажил нь түргэн засрах тийшээ ханджээ. 

	Кукушкины чиг барьж боосон зүйлийг тайлж авав. Степан Иванович таяг тулалгүй, овоо эгцээрээ явж сурав. Тэр одоо бүхэл өдөржин, цонхны дор сууж, “Чөлөөтэй агаар” дээр юу болж байгааг ажиглан сонирхдог болжээ. Харин комиссар ба Мересьев хоёр өдөр ирэх тутам муудсаар байлаа. Ялангуяа комиссар тун түргэн бууж өгөв. Тэр одоо өглөөгүүр биеийн тамираа ч хийж чадахаа болив. Түүний бүх бие нь яван явсаар муухай шаравтар өнгөтэй гэгээ татсан хавдраар дүүрч, гар нь нугарахад улам төвөгтэй болсоор харандаа ба хоолны халбагыг ч барьж чадахаа больжээ.

	 Өглөөгүүр сахигч нар ирж, түүний нүүрийг угаан арчиж өгдөг болсны дээр хоолыг нь хүртэл халбага халбагаар өгдөг болов. Өвчин нь хүнд энэхүү арчаагүй байдал нь түүнийг ухаан мэдрэлгүй болгож байх шиг санагддаг боллоо. Гэвч комиссар огт гуньж гутсангүй, өдөр болоход түүний хөгжилтэй дүнгэнүүр хоолой мөн л урьдын адил, сонсогдож, бас сонинууд дээр хэвлэгдсэн шинэ зүйлүүдийг шунахай уншдаг нь хэвээр үргэлжилсээр байсан төдийгүй Герман хэл судлах ажлаа ч орхисонгүй, харин түүний унших номуудыг нь Степан Ивановичийн бодож зохиосон тусгай төмөр утсан тавиур дээр тавьж, хуучин догь цэрэг болох Степан Иванович яг дэргэд нь сууж хуудас хуудсаар нь эргүүлж өгдөг болжээ. Хэрэв өглөөгүүр шинэ сонин хараахан ирж амжаагүй байсан бол, комиссар тэсэж чадалгүй, өнөөдөр ямар мэдээ сонсогдож, радиогоор юу гэж нэвтрүүлсэн, Москвад сонин юм юу дуулдана гэж сувилагчаас асуудаг билээ. Комиссар, өөрийн орон дээрээ радиотой болгож өгнө үү гэж Васили Васильевичаас гуйв. 

	Түүний бие нь хэчнээн их тамир тэнхээгүй болж ядрах тутам, түүний сэтгэл нь улам эрс хүчтэй болсоор байх шиг санагддаг байлаа. 

	Комиссар мөн л урьдын адил, олон захидлуудыг хүлээн авч, нэгд нэгэнгүй уншиж танилцаад, Кукушкин буюу Гвоздев хоёрын аль нэгэнд цээжээр хэлж өгөн хариуг илгээдэг байлаа. Саяхан эмээ уугаад дөнгөж зүүрмэглэж байсан Мересьев тэр нэгэн удаа комиссарын хоолой дүнгэнэх чимээгээр сэрж чагнахад нь:

	— Түшмэлүүд гэж маш их уурлаж байгаа нь сонсогдов. Нөгөөх төмөр утсаар хийсэн, номын тавиур дээр нь “Ангиас гадагш гаргаж үл болно” гэсэн тушаалыг зөрчин түүний нөхдийн нь нэгнээс комиссарт тогтмол ирүүлж байсан, дивизийн сонинууд борлон харагдаж байлаа. 

	— Кравцов хүнд сурталтан гэж үү? армийн доторх малын эмч нарын хамгийн сайн нь бас хүнд сурталтан болох гэж үү? Яасан ч тийм биш дээ, Аль хөө Грим аа одоохон бушуу бич гэж хэлэв. 

	Комиссар цэргийн зөвлөлийн гишүүнд гэж маш ууртай рапорт бичиж сайн ажиллагаатай хүнийг худал гүтгэж бичсэн “Мэдээ”-г цагаатгахыг гуйв. Комиссар энэ зүйлээ сувилагчаар өгч явуулснаас хойш тэдгээр “Няслягчид”-ийг ихэл удтал хараан зүхэж байсан бөгөөд, тэрхүү дэрэн дээрээ толгойгоо эргүүлэх ч бололцоогүй болсон хүмүүс ийм үгсийг сонсоод хачин байлаа. 

	Тэр өдрийн орой, үлэмж сонин нэг явдал боллоо. Гэрэл хараахан асаагүй бөгөөд, тасалгааны булангуудаар, сүүдэр сэмээрхэн бүрхэн эхэлж байгаа, нам тайван үед Степан Иванович цонхны ёроолд суун, голын эрэг тийш, юм бодсон шинжтэйгээр харж байлаа. Гол дээгүүр цөн явсаар байлаа. Гэтэл түүнийг хэсэг эмэгтэйчүүд, гав суусан ороор нь брезент дугтуйтай ломбоор хага цохиж, хэмхлээд, дараа нь хэмхэлсэн мөсөө нэг хоёрхон цохилтоор урт урт хэсэг болгон хуваагаад, түүнийгээ банзан дээр тавин уснаас гаргаж эхлэв. Уснаас гаргасан мөснүүдийг зэрэгцүүлэн тавихад доод талд нь тунгалаг ногоон, дээд талд нь хөвсгөр шаргал юм шиг харагдаж байлаа. 

	Мөс хагалж байгаа газар тийш, нэг нэгний нь араас холбож чирсэн олон тэрэгнүүд, гол уруудан зам дагаж, явсаар хүрч ирлээ. Гэтэл хөвөнг нь цухуйтал хамаагүй хөвөрдсөн өмд ба хөвөнтэй хүрэм өмсөж толгой дээрээ лоовууз малгай тавиад, бүсэндээ сүх хавчуулсан, нэгэн өвгөн тэргээ, хагалсан мөс рүү ухруулан ойртуулахад эмэгтэйчүүд хүчээ нийлүүлэн, мөсийг өргөн ачиж эхлэв. 

	Аж ахуйч Степан Иванович тэд бод хамтралаас ирж ажиллаж байгаа хүмүүс бөгөөд, гэвч ажлын зохион байгуулалт нь базаахгүй болохыг мэдэв. Олон хүмүүс зохион байгуулалтгүй ажиллаж байгаагаас бие биеийг түлхэлцэн, садаа болцгоож байлаа. Степан Ивановичийн аж ахуйч толгойд нь яавал зохих тухай төлөвлөгөө хэдийнээ орж ирэв. 

	— Степан Иванович яавал хагалсан мөсөө хялбархан гаргах бол гэж бодож байснаа тэднийг сэтгэлдээ гурав гурваар нь хэсэг болгон хувааж, хэсэг бүхний хариуцах газрыг дотроо оноож, ингээд тэдэнд хөлсийг төлөхдөө хэсгээр нь бодолгүй харин зөөж гаргасан мөсний тоогоор нь бодож олгох ёстой гэж бодож байлаа. Чингээд тэр харагдаж байгаа дугариг ягаан царайтай, хүү хэнд гурав гурваараа уралдаан байгуул гэж зөвлөгөө өгмөөр түүнд санагдав. 

	Степан Иванович, өөрийн энэхүү аж ахуйч бодлогод хэтэрхий шуналтайгаар татагдан орсон учир морьдын нэг нь мөсний цооног руу дэндүү ойртож ирээд, хойд хөл нь халтиран мөсний хонгил доогуур орж усанд умбаж байхыг ажигласангүй. Ингээд чарга нь цооногийнхоо дээр тээглэж морийг дээш өргөж байхад, усны урсгал нь түүнийг дорогш хөвүүлсээр байлаа. Өвгөн ч сүхээ барин, мориныхоо цулбуураас мөсөнд тээглүүлэн арчаагүй маягаар чангааж байлаа. 

	Степан Иванович, тун ч тэсэж чадалгүй, морь живж байна! гэж бүх тасалгаа дүүрэн хашхирав. 

	Комиссар анзааргагүй хөдөлж, өвдсөндөө, царай нь шарлаж, арай ядан тохой дээрээ өндийж, цээжин дээрээ тулан, цонхны ёроолд хүрээд шил рүү нь бөхийн харж, 

	— Тэр чинь ачааг нь салгавал, морь өөрөө гарч чадна гэдгийг мэддэггүй амьтан уу даа?... аа зайлуул адгуус малыг аллаа даа! гэж шивнэн хэлэв. 

	Степан Ивановичийг цонхны ёроол руу, назгайгаар мөлхөн очих үед морь хөвж байлаа. Түүнийг булингартай ус бараг бүрхээд байсан боловч морь устай тэмцсээр, дээр нь гарч ирээд урт хөлөөрөө мөсийг цавчилж эхэллээ. 

	Гэтэл гол дээр зогсож байгаа тэр өвгөн, түүний хэллэх үгийг сонсох юм шигээр. 

	— Ачааг нь салгаач гэж комиссар, хамаг тэнхээгээрээ хашхирав. Эрхэм нөхөр минь ээ! Ачааг нь тас цавч! Бүсэнд чинь сүх байна шүү дээ! гэж Степан Иванович, хоёр гараа нийлүүлэн, завсраар нь хашхирч хэлэв. 

	Тэнгэрээс хэлэгдсэн мэт энэ зөвлөгөө сануулгыг өвгөн, тэр дороо сонсож, бүсэндээ байсан сүхийг тайлж, хоёр цавчаад ачааг салгав. Ачаанаас салсан морь тэр дороо мөсөн дээр харайн гарч хагалсан мөсний хажуу дээр бөөрөөрөө шилгээв. 

	— Энэ чинь юу болж байгаа нь энэ вэ? гэж тасалгаа дүүрэн хашхирав. 

	Васили Васильевич өөрийнхөө ямагт өмсдөг цагаан малгайг ч өмсөлгүй, товчлоогүй халаад өмсөн үүдэн дээр зогсож байлаа. Васили Васильевич ямар ч тайлбар яриаг сонсолгүй загнаж Васили Васильевич тасалгаа дотор үймүүлж байгаа этгээдүүдийг хөөн зайлуулж гаргахаар их л уурлан, хүндээр амьсгаадсаар, болсон хэргийн учрыг ойлголгүй явав. 

	Минутын дараагаар уйлж нүд нь хавдсан Клавдия Михайловна тасагт гүйн орж ирэв. Клавдия Михайловна зөвхөн Васили Васильевичаас айсан төдий биш, комиссарын амьдралгүй болж зэвхийрээд, огт хөдлөлгүйгээр нүдээ анин дэрэн дээрээ санжиж байгаа царайг хараад түүн тийш ухасхийн очив. 

	Комиссарын бие орой нь улам муудав. Камфараар тарьж кислород (хий) оруулав. Удтал ухаан орохгүй байлаа. 

	Комиссар дөнгөж ухаан орохтойгоо зэрэг кислород, дэр барин зогсож байгаа Клавдия Михайловнаг харж инээмсэглэж дооглохыг оролдов. 

	— Сувилагч минь битгий бачимд!

	Гайгүй би, нүүрний сэвх арилгадаг хэрэглэл аваад тамаас эргэж ирнэ гэв. 

	Өвчин эмгэгтэйгээ тэмцэх хүнд тэмцэлд хэчнээн сүрхий эсэргүүцэл тавьсаар байгааг харахад тэсвэрлэшгүй болж энэхүү мундаг том хүн, өдрөөс өдөрт улам доройтон муудсаар байлаа. 

	 

	
VIII

	 

	Алексей Мересьев, өдөр ирэх тутам муудсаар байв. Алексей өөрийн гашуун зовлонг илчилсэн ганц хүн нь болох цаг агаарын шинжилгээнд ажилладаг түрүүчид явуулсан дараачийнхаа захидалд би эндээс гарахгүй бололтой бөгөөд ингэсэн маань ч дээр байхаа. Учир нь хөлгүй нисгэгч бол амьдарч, юмыг хошуугаараа тоншиж чадах боловч жигүүргүй болж нэгэнт нисэж чадахаа больсон шувуутай адил тул, би далавчгүй шувуу мэт болж үлдэх дургүй бөгөөд, энэ учраас түргэн л тохиолдвол, хамгийн муу төгсгөлийг ч угтахад бэлэн байна гэж бичжээ. 

	Өөрийн захидалдаа, Алексейн тухай төчнөөн их санаа зовоох байдлыг үзүүлсэн тэр хүүхэн, үүнийг лав ойлгоно гэдэгт Алексей итгэж байлаа. Хүүхэнд ингэж бичих нь хараахан хатуу бөгөөд гуньж гутсанаа ил бичсэн энэ захидлыг унших нь түүнд хүнд болно гэдгийг Алексей мэдэж байлаа. Гэсэн ч тэрхүү цаг агаарын шинжилгээний сувилагчийг хэн гэж нэрлэдгийг ч мэдээгүй мөртөө түүнд өөрийн муу бодлыг бичихээ үргэлжлүүлсээр байлаа. 

	Хүн бүхэнд түлхүүр тааруулж чаддаг комиссар гагцхүү Алексей Мересьевт юуг ч тааруулж яасан ч чадахгүй байлаа?

	Алексей Мересьевт операц хийсний дараа энэ тасагт "Болд хэрхэн хатаагдсан нь" гэдэг зохиол бий болжээ. Түүнээс чанга дуугаар уншиж эхлэв. Энэ уншлага хэнд зориулагдсаныг Алексей мэдэж байсан боловч, түүнийг багаар тайвшруулж байлаа. Алексей багаасаа эхлэн Павел Корчагинийг хүндэтгэх тул, тэр нь түүний хайрт баатруудын нэг нь болжээ. 

	“Гэвч Корчагин бол, нисэгч биш тул “агаараар өвчилнө” гэдгийг тэр яаж мэдэх билээ дээ? гэж Алексей бодов” Островский өөрийн номыг, хэвтрийн байдал дээр байж бичихдээ”, бүх орон даяар хамаг эрэгтэйчүүд ба олон тооны эмэгтэйчүүд, байлдаанд явж, тусгай хөвгүүн хүртэл, нуруу нь богинодсон учраас, хайрцаг дээр зогсон их бууны сум хийж байсан тэр өдрүүдэд бичээгүй шүү дээ” гэж бодов. 

	Энэ явдал дээр зохиолын доторх үгээр амжилт олсонгүй. Ийм болохтой зэрэг комиссар онхи өөр арга хэрэглэв. 

	Ингээд хоёр хөл нь бүр мөсөн гэмтэж сүйдсэн боловч улсын томхон ажил биелүүлж байсан, өөр нэг хүний тухай, зүгээр энгийн яриа болгож ярив. Ертөнц дээр байгаа юм бүхнийг сонирхдог заншилтай Степан Иванович, түүнийг гайхан сонсож байлаа. Ингэсээр, эдний хязгаар нутгийнхнаас, хамгийн анх удаа эмч болсон бөгөөд морь унаж ан гөрөө хийхдээ, өрөөсөн гараараа хэнээс ч дутуугүй ажиллаж, үрэл сумаар германы яг нүд рүү нь буудаж чаддаг, нэг гаргүй эмчийг гэнэт санав. Эрхтэн дутуутай хүний явдлыг биеэрээ амсаж өнгөрүүлсэн, нас барсан Академич Вильямсыг комиссар дурсан хэлэв. Тал бие нь мэдээгүй болоод, ганцхан гартайгаа үлдсэн хүн бол, институтийг удирдах ажлаа үргэлжлүүлэн, асар их ажлуудыг явуулсаар байжээ. 

	Мересьев эд бүхнийг сонсоод, хөлгүй хүн, бичих, тушаах, эмчлэх, болон тэр ч байтугай ан хийж болох авч, би бол нисгэгч шүү дээ. Нисэгч болъё доо гэсэн миний энэ хүсэл бол аль эрт, хүүхэд байхдаа, тарвасын тарианы газрыг сахиж яваад, тэр нэгэн хатуу нягт хөрстэй газар дээр турь муутай, дорой навчнуудын дунд хэвтэж байсан, Волга даяар арбуз гэж алдаршсан том алаг эрээн бөмбөгийг харсан цагаас буюу бүр хожим нь, тэрхүү жижигхэн мөнгөн тэмээлзгэнэ, Сталинградыг чиглэн, нарны гэрэлд хоёр жигүүрээ гялалзуулан, тоос манан татсан тал дээгүүр алгууртан хөвөн урссаар одсоныг харсан тэр өдрөөс эхэлсэн юм даа гэж бодов. 

	Тэр цагаас эхлэн, нисэгч болно гэсэн мөрөөдөл түүнээс салсангүй. Алексей энэ бодлоо сургуулийн сурагчийн ширээн дээр сууж байхдаа ч, суурь машины дэргэд ажиллаж байхдаа ч үргэлж бодсоор байлаа. Шөнө гэрийнхэн нь цөм унтаад байхад, Алексей Ляпидевийн хамт целюскинц нарыг олж авран хамгаалаад, Водопьяновын хамт умарт туйлын аварга мөснүүдийн хоорондуур хүнд онгоцыг жолоодон буулгаж, бас Чкаловын хамт, америкийн нэгдсэн улсын туйл дундуур гарсан, хүн төрөлхтний судалж мэдээгүй замыг нээв гэж зүүдэлдэг байжээ. 

	Комсомолын байгууллага, Алексейг алс дорно зүгт явууллаа. Ингээд Амар мөрний хөвөөн дахь ой тайга дотор Комсомольск гэдэг залуу хотыг байгуулах хэрэгт оролцжээ. Алексей энэхүү ой тайгад ч хүртэл, өөрийн нисэгч болох гэсэн хүслийг хаясангүй. Алексей энд ирээд бас л өөртэйгөө адилхан нисэгч болох сон гэж хүсэн мөрөөдөж явдаг, эрэгтэй эмэгтэй залуусыг барилгачны дотроос олоод, хэдийгээр үнэмшихэд бэрх боловч энэхүү төлөвлөгөөнд бичигдсэн төдийгөөс өнгөрч чадаагүй байгаа хотод тэд өөрсдийн газар өөрийн нисэх онгоцны клубээ байгуулжээ. 

	Бүрэнхий болж аварга том барилгуудыг будан гүдэн бүрхээд ирэх үед эндэхийн айлууд цөм, байшиндаа орцгоож, цонхоо түгжээд бас өөрийн нарийхан муухай дуугаар агаарыг бүрхэгч шумуул ба элдэв хорт ялаа батганыг үргээхийн тулд үүдэн дээрээ нойтон хожуулыг асаадаг байлаа. Барилгын бүх хүмүүс, ажлын хүнд өдрийнхөө дараа амарч байгаа энэхэн үест Алексейгаар толгойлуулсан нисэх онгоцны клубийнхэн шумуул ба элдэв хорт ялаа батганаас хамгаалахын тул биедээ керосин түрхээд, хүрз, сүх, царил, зээтүүгээ барьцгаан ойд гардаг байлаа. Тэд ой модыг огтлон богиносгож, түүний хожуулуудыг дэлбэлэн устгах зэргээр газрыг тэгшлээд, тайга хөвчийн дотор аэродромыг байгуулах зайг гаргалаа. Тэд нар үүнийг хийхдээ, модны сиймхийг дагуулан хэдэн километрийн нислэгийн талбайг өөрсдийн гараар байлдан олжээ. 

	Алексей яг энэ аэродром дээрээсээ, анх удаа сургуулийн онгоцоор агаарт гарч, бага наснаасаа хүсэн мөрөөдсөөр ирсэн, мөрөөдлөө биелүүлжээ. 

	Дараа нь өөрөө агаарын нисэх онгоцны сургуульд сурч, мөн залуу хүмүүсийг түүнд сургадаг байлаа. Алексейг яг энд ажиллаж байх үед дайн эхэлсэн бөгөөд үүнд хэдий сургуулийн дарга нараас, түүнийг сүр далайлгаж байсан боловч Алексей огт хэрэгсэлгүй зааварлагчийн ажлаа орхин, байлдагч армид морджээ. Алексейн бүх хүсэл бодол, баяр баясгалан ба түүний амьдралын ирээдүйн бүх төлөвлөгөө болон, жинхэнэ ололт амжилт нь цөм нисэх онгоцтой холбоотой байлаа. 

	Гэтэл эд нар Алексейд, Вильямсын тухай тайлбарлан хэлсээр л байлаа. 

	— Тэр чинь ямар нисэгч байсан юм биш дээ, гэж хэлээд Алексей байшингийн хана руу эргэв. 

	Гэвч комиссар түүнийг аргадаа “Оруулах” гэсэн бодлоо бас л орхисонгүй, Алексей тэр нэгэн удаа, өнөөх ерийнхөө тайвширч бадайрсан байдалтай хэвтэж байхдаа гэнэт комиссарын дуу гарахыг сонсвол. 

	— Леша аа! Үүний дотор чиний тухай бичсэн байна. Чи үзээч гэж хэлэв. 

	Гэтэл Степан Иванович, аль хэдийнээ тэр сэтгүүлийг Мересьевт авчран өглөө. Түүний дотор учир начиргүй олон удаа харандаагаар зурагдсан, нэгэн жижигхэн өгүүлэл байлаа. Алексей тэр зүйлийг, маш түргэн уншиж үзсэн боловч өөрийн нь нэр ер дайралдсангүй, Гэтэл энэ нь дэлхий дахины нэгдүгээр дайны үед байсан, оросын нэг нисэгчийн тухай өгүүлэл байлаа. Сэтгүүлийн дотор хэвлэгдсэн тэрхүү мушгиж “Бужгар” болгосон бяцхан сахалтай бөгөөд тух руугаа нөмрөн орж ирсэн малгай дээрээ, цагаан тэмдэг хадсан залуу залуу офицерын үл таних царай, Алексей руу шууд ширтсээр байлаа. 

	Гэтэл комиссар

	— Унш, унш, яг чамд таарах юм байна гэж Алексейг үргэлж шаардсаар байлаа. 

	Мересьев бүгдийг уншив. Энэ өгүүлэлд оросын нисэгч поручик Валериан Аркадьевич Карповичийн тухай дурджээ. Поручик Карпович, дайсны байрлал дээгүүр нисэж яваад. Германы “Дум-дум” гэдэг дэлбэрдэг суманд дайралдан, хөлдөө шарх олжээ. 

	Карпович хэдий хөл нь бэртэж гэмтсэн боловч “Фарман” дээрээ суун фронтын шугамыг гаталж, өөрийнхөн дээрээ хүрэлцэн ирж чаджээ. Түүний хөлийн өлмий нь бүр мөсөн тастсан боловч, тэр залуу офицер цэргээс халагдах дургүй байлаа. Ингээд өөрөө хиймэл хөлийг зохион гаргалаа. 

	Карпович ихээхэн удаан хугацаанд үргэлж биеийн тамир хийж, дасгал үйлддэг байсныхаа ачаар дайн шувтрах үед армидаа дахин эргэж орлоо. Ингээд цэргийн нислэгийн сургуульд байцаагч болсон төдийгүй “Өөрийн аэропланаар агаарт хөөрөн гарахаар зүрхэлж байсан” юм гэж тэр өгүүлэлд бичжээ. Карпович бол, офицеруудын “Георг” гэдэг одонгоор шагнагдлаа. Гэнэт осол болж үхэхээ хүртэл оросын цэргийн нисэх хүчинд амжилттайгаар ажиллаж байжээ. 

	Мересьев, энэ өгүүллийг хоёр гурав дахин уншив Залуу офицерын зураг дээр байгаа ихэд ядарсан боловч зоригтой маягийн царай нь бага зэрэг хүчдэлтэй мэт боловч хөнгөнөөр инээмсэглэж байгаа мэт байлаа. Тасгийн бүх хүмүүс, Алексейг чив чимээгүй ажиглан харцгааж байлаа. Алексей өнөөх өгүүллээс нүдээ салгалгүйгээр үсээ илээд, хорго дотроо тэмтрэн эрсээр харандаагаа олоод, түүнийг нямбайгаар зурав. 

	Гэтэл комиссар их л зальтай маяг үзүүлэн:

	— За уншив уу? За юу хэлмээр байна? гэхэд нь, Алексей мөн л тэр өгүүлэл рүү нүднийхээ харцыг тусгасан хэвээр:

	— Энэ чинь зөвхөн өлмийгүй л хүн байж шүү дээ. 

	Чи чинь зөвлөлтийн хүн шүү дээ. 

	— Тэр чинь “Фарман”-аар нисэж байж шүү дээ. Түүнийг чинь нисэх онгоц гэдэг юм уу?

	Зөвхөн л таг шүү дээ. Ингэхлээр түүн дээр нисэж болдоггүй яасан юм бэ? түүнийг жолоодоход самбаатай байдал ба түргэн ажиллагааны алин ч хэрэггүй шүү дээ, гэхэд нь комиссар бас дахин

	— Чи чинь Зөвлөлтийн хүн биз дээ, гэж дахин асуулаа. Ингэхэд нь Алексей бас л, нөгөөх өгүүллээсээ нүдээ салгалгүйгээр:

	— Тийм ээ, Зөвлөлтийн хүн гэж санамсаргүй давтан хэлээд, түүний хувхай цайвар болсон царай нь ямар нэгэн дотоодын улаан ягаан өнгөөр бүрхэн, нүдний харц нь хүртэл нэг л их гайхамшигтай сайхан баяр баясгалангаар дүүрэв. 

	Алексей шөнө нөгөөх сэтгүүлээ дэрэн дороо хийгээд унтахдаа аль бага байхдаа, ээжийнхээ хуучин хилэн хантаазаараа хийж өгсөн, чих нь тасарч, үзэмжгүй муухай болсон баавгай нь ахтайгаа хоёулаа унтдаг орныхоо дэрэн дор ингэж хийгээд хэвтдэг байснаа гэнэт санав. 

	Алексей өөрийн энэ бодолдоо инээд нь хүрч, тасалгаа дүүртэл инээд алдав. 

	Алексей шөнөжин нүдээ аньсангүй, тасалгаа дүүрэн, нүсэр сүрхий зүүд, нойр болсоор байлаа. Гвоздев орныхоо пүршийг хяхтнуулан, байн, байн эргэж тойрсоор байлаа. Степан Иванович ч яг бүр цаанаас гарч байгаа юм шиг гүнзгийгээр хурхирч байлаа. Комиссар хааяа эргэн хөдөлж, үе үе аяархан янцаглаж байлаа. Гэвч Алексей юуг ч сонсохгүй байлаа. 

	Алексей байн байн, нөгөөх сэтгүүлээ гаргаж шөнийн дэнгийн гэрэлд Поручикийн инээмсэглэлт нүүрийг харсаар байлаа. 

	Ингэхдээ “Чамд хүнд байсан боловч чи ямар ч гэсэн дөнгөж дээ, надад бас, арав дахин хэцүү байгаа боловч, би хоцрохгүй дээ, харж л байгаарай” гэж бодсоор байлаа. 

	Шөнө дунд комиссар гэнэт чимээгүй болов. Алексей түүн тийш өндийн харвал, царай нь хувхай цайвар болоод амьсгаа авахаа хэдийнээ больсон мэт санагдав. Ингэхтэй зээг Алексей дуудлагын хонхыг шүүрэн авч, учир тоймгүй угзачлаа. 

	Гэтэл нүүр нь бага зэрэг үрчлээ суусан бөгөөд үсээ жирийн янзаар самнасан Клавдия Михайловна гүйн ирлээ хэдэн минутын дараа, тасаг эрхэлсэн эмчийг дуудав. Эмч ирэхтэйгээ зэрэг комиссарын судсыг барьж үзээд камфараар тарьж ам руу нь агаар оруулж эхлэв. Энэ ажил бараг нэг цагийн турш үргэлжилж эцэстээ, найдлагагүй болсон мэт санагдах боллоо. Гэтэл комиссар гэнэт нүдээ нээж Клавдия Михайловнаг харан дөнгөж инээлгэх төдий болоод аяархан дуугаар:

	— Би та нарыг ямар ч ашиггүй үймүүлж орхилоо шүү. Өршөөгөөрэй! Тамд арай л хүрч чадсангүй тул сэвх арилгадаг тосыг ч олж чадсангүй шүү. Энэ учраас хайрт минь та, одоо сэвхтэйгээ л явж байхаас өөр яахын ч арга алга даа гэж хэлэв. 

	Энэхүү шог ярианаас бүгдийн сэтгэл амрав. Энэ царс бөх мод юм даа? Ингээд бас энэ шуургыг давж орхихгүй байгаа даа! Тасаг эрхэлсэн эмчийн ботинкийн дуу коридорын шувтаргад хүрэн аажмаар замхарч сахигч нар ч цөм тарж зөвхөн Клавдия Михайловна л комиссарын орны хөл дээр хажуулан сууж ганцаар үлдэв. Өвчтөнүүд унтсан боловч Алексей Мересьев, огт унталгүй, зөвхөн нүдээ анин, онгоцны доторх хутган жолоонд ядаж бүсээрээ ч гэсэн хиймэл хөлийг тогтоож болох бол уу гэж бодсоор байлаа. Бас аль эрт нисэх онгоцны клуб барьж байхдаа иргэний дайнд оролцож явсан хуучин нисэгч болох байцаагчаасаа, нэгэн богинохон хөлтэй хүн, дөрөөн дээрээ тусгай хэв тавин өндөрлөдөг байсан гэж ярьдаг байсныг гэнэт санав. 

	Алексей ингэж байсаар “Нөхөр минь, би чамаас яасан ч хоцрохгүй” гэж Карповичийг ятгах мэт болов. Алексейн толгой дотор, “Ниснэ” “Ниснэ” гэсэн үгс жирэлзэн жингэнэж, нойрыг нь бүр ч холхиулав. Дэмий л нүдээ анин чимээгүй хэвтэж байлаа. Түүнийг хөндлөнгийн хүн харвал зүүдэн дотроо инээмсэглэн, тун хүндээр унтаж байна гэж санамаар байлаа. 

	Алексейд хожим нь хүнд минут болохтойгоо зэрэг, нэг биш удаа дурсан санадаг болсон яриа нь яг энэ үед сонсогдов. 

	Та яагаад ингээд байсан юм бэ? Ийм хүнд өвчтэй байхдаа, инээж хошигнох явдал бол аюултай шүү дээ. Танд ямар нэг өвчтэй зовуурьтай байгаа бол гэж бодоход миний зүрх чулуу шиг болсоор байна шүү. Та юунд тусгай тасагт орохоосоо дургүйлхээд байсан юм бэ? гэв. 

	Энэ үгийг тасгийн сувилагч болох сайхан эелдэг зантай ‘Клавдия Михайловна ярьж байгаа биш, харин аймшигтай бөгөөд зөрүүд зантай өөр нэг хүүхэн ярьж байх шиг санагдав. Түүний толгой одоо хамгийн их зовлон, гачаархал буцалж байлаа. Мересьев нүдээ нээж шөнийн дэнгийн сүүмэлзсэн гэрэлд дэрэн дээрээ харагдаж байгаа комиссарын нам гүм бөгөөд, эелдэг сайхнаар гялбаж байгаа нүдтэй, хавданхи цайвар царай ба сувилагчийн хүүхэнцэр хөнгөн биеийг хажуу талаас нь харав. Ар талаас нь тусаж байгаа гэрэл, түүний үзэсгэлэнт шар үсийг яг гэрэлтэй юм шиг болгосон учир Алексей түүнээс нүдээ салгаж чадалгүй харсаар тун эвгүй юм болж байгаагаа сая гэмшив. 

	Аяа Сувилагч-минь ээ... Нулимс чинь урсаж байна шүү дээ. Аль эсвэл дусаах билүү дээ? Гэвч яах вэ дээ хүүхэн минь гэж комиссар асуув. 

	— Дахиад л тоглоом хийж байх шив дээ... Та чинь яасан сонин хүн бэ? Ингэж уйлах цагаар инээх буюу эсвэл өөрөө тэвдэж байж, бусдыг тайвшруулах гэдэг чинь хамгийн жигтэйхэн хэрэг дээ... Миний сайн нөхөр минь! Та битгий инээгээд бай л даа... Өөрийнхөө" биеэр ингэж тоглож болдоггүй байх аа гэж хэлэв. Клавдия Михайловна удтал, толгойгоо доош унжуулан, чимээгүй уйлсаар байлаа. Комиссар халаадны дороос чичрэн салгалж байгаа түүний туранхай мөр лүү нь зовсон маягтай боловч эелдгээр хараад;

	— Хайрт минь, Хайрт минь нэгэнт хожимджээ. Би бол ер нь хувийн хэрэг дээрээ, үргэлж ингэж амралтаа алдан, муухайгаар хожимддог заншилтай хүн бөгөөд одоо ч бүр хожимдсон мэт санагдана гэв. 

	Комиссар санаа алдав. Сувилагч ч дээшээ эгцрэн, нус нулимс болсон нүдээрээ түүнийг хомхойгоор ширтэн харлаа. Комиссар санаа алдан инээмсэглээд, өөрийн ердийнхөө амарлингуй бөгөөд бараг шог маягтайгаар ярьдаг янзаараа; 

	— Сонсож байгаарай! Түүх гэдэг бас сонин юм шүү. Миний санаанд нэг зүйл бодогдлоо. Энэ бол аль эрт иргэний дайны үед туркстанд болсон явдал билээ. Нэг суман цэрэг дээрэмчин нарыг хөөсөөр яваад, гэнэт элсэнд дасаагүй орос газрын морьдын туулж чадахгүй тийм цөл рүү орчхов. Ингэхтэй зэрэг бид гэнэт явган цэргүүд болцгоолоо. 

	Ингээд ачаагаа хаяцгааж, ганцхан буу зэвсгээ аван, том хот руу гарах хэрэгтэй гэж дарга маань тушаал өглөө. Тэр хотыг хүртэл яг зуун жаран километр дан нүцгэн элс байлаа. Ингээд л бид хоёр гурван өдөр явцгаалаа. Нар ч тэсэж боломгүй шарсаар л байлаа. Уух юм юу ч үгүй боллоо. Тагнай хатаж таталдах болоод, агаарт ч халуун өлс, хөл дор ч халуун элс бужигнан, шүд тачигнаж, нүд эрээлжлэн, хоолой хатаж, ядаж шээс ч үгүй боллоо. Хүмүүс маань шуурганд ойчиж, газар луу нүүрээрээ шурган унаж босолгүй хэвтдэг боллоо. Манай комиссараар Володин Яков Павлович гэдэг хүн ажиллаж байлаа. Тэр бол хөндлөнгөөс харахад тансаг оюутан бөгөөд түүхч хүн бол уу гэмээр санагддаг сан. 

	Гэвч хатуужилтай большевик хүн байлаа. Тэр л хамгийн тэргүүнд ойчмоор санагдсан боловч харин огт тэгэлгүй үргэлжлэн явж “Одоо тун ойрхон байна” гэж хүн бүхнийг хөтөлж, хэрэв хэн нэгэн хүн хэвтээд босохгүй байвал буудлаа шүү гэж тэр хүнийг гар буугаар дэлсдэг боллоо... 

	Яг дөрөв дэх хоног дээрээ хотоос дөнгөж арван таван километр үлдээд байхад, хүн бүхэн бүх чадлаа бүр мөсөн дууслаа. Бид нар цөм согтуу хүн шиг, гуйван дайвж арай ядан гэлдэрч байсан тул, явсан зам маань шархадсан амьтны мөр шиг мурий тахир болжээ. Ингэж явтал манай комиссар маань гэнэт янгинасан муухай цуурайтай хоолойгоороо “Толбо мэт согсоо минь” гэдэг эртний цэргийн дууг гаргахад нь бүгдээр дэмжин авцгаалаа. Гэтэл “Жагсаад” гэж команд өгч хөлийн алхааг тоолж эхлэхэд хэдий хүн үнэмшмээргүй боловч үнэхээр хөнгөн юм шиг боллоо. 

	Энэ дууны дараагаар өөр өөр, дуунуудыг залган дуулцгаалаа. Ийм их ган халуун наранд, ингэж дуулна гэдгийг ойлгож байна уу? Сувилагч минь гэж салганасан хуурай уруулаар хэлэв. За ингэж явсаар л бүх мэддэг дуугаа замдаа дуулж гүйцээд, нэг ч хүнийг элсэнд орхилгүй хүрсэн юм даа. 

	Ямар санагдаж байна. Тоглоом тохуу гэдэг чинь бас ч ийм л хэрэгтэй байдаг юм даа !

	— Комиссар чинь хаачсан юм бэ? гэж Клавдия Михайовнаг асуухад нь, 

	— Комиссар уу даа? Одоо амьд мэнд байгаа. Тэр бол Археологич профессор юм шүү. Газар дороос ямар нэгэн эрт цагийн тосгоныг ухсан гэнэ билээ. Харин тэр нэгэн өдрөөс хойш, түүний хоолой нь бүр муу болж, сөөсөн юм даа. За гэвч түүний сайхан хоолойны хэрэг юу байх билээдээ. Тэр чинь Лемешев биш шүү дээ. Ингэхлээр бололгүй яах вэ даа. За ухаант хүн минь тайвшир, өнөө шөнөдөө, үхэхгүй гэдэг морьт цэргийн үгийг танд тангараглая гэв. 

	Мересьев байн байсаар, нам унтаад, сүрхий зүүдэлж эхэллээ. Алексей амьдралдаа хэзээ ч үзээгүй, цөл говь нутаг ба бас ямар нэгэн шалтгаанаар комиссар Воробьевтай адилхан санагдсан нөгөөх Володины тагтаа тултал гандаж харангалаад цус нь асгарсан амнаас нь дуу гарч байгааг зүүдэндээ үзжээ. 

	Алексей ямар нэгэн баяр бахдалын сэтгэлгээг, дотроо агуулан унтсаар, бүр өдөр дунд болж байгааг мэдэгдсэн, нарны цацралууд, тасалгааны гол дунд гялалзаж байгаа үед нойроос сэрэв. Зүүдлэв үү? Ямар зүүд билээ гэснээ Алексейн харц нь унтахдаа элгэндээ чанга тэвэрч байсан нөгөөх сэтгүүл рүүгээ буув. 

	Поручиг Карлович ч бас л урьд адил, сэтгүүлийн үнгэлдсэн хуудаснаас, хөнгөмсөг зөөлнөөр инээмсэглэсээр байгаа юм шиг санагдав. Мересьев сэтгүүлийн цаасыг аятайхнаар тэнийлгээд, түүнийг Харж нүдээ ирмэв. 

	Хэдийнээ нүүр гараа угаагаад, үсээ самнаж амжсан комиссар, Алексейг ажиглаж байснаа:

	 — Чи түүнд юу гэж нүдээ ирмээд байсан юм бэ? гэж сэтгэл ханамжтайгаар асуухад нь 

	—Нисэх гэж байна Алексей хариу хэллээ. 

	— Яаж нисэх юм бэ? Энэ хүнд зөвхөн өрөөсөн хөл нь дутагдаж байхад чинийх хоёулаа байхгүй биз дээ?

	— Яах вэ дээ би бол зөвлөлтийн хүн, орос хүн шүү дээ гэж Мересьев хариулав. Эдгээр үгсийг хэлэхдээ, Алексей тэр Поручиг Карповичаас давж, заавал нисэж чадна гэдэгт нь баталгаа болгох санаатайгаар хэлжээ. 

	Алексей өглөөний хоолонд авчирч өгсөн зүйлүүдийг нь цөмийг идчихээд хоосон болсон таваг руугаа гайхан харахын хамт дахин нэмж өхийг гуйв. Түүний хамаг сэтгэл бодол нь буцлан хөдөлж, баярлах, хөөрөх учир шалтгаан зэрэгцэн тохиолдсоор байлаа. Профессорын үзлэг явагдах үед ойролцоо байгаа байдлаа ашиглан, түргэн эдгэрүүлэхэд юу хэрэгтэй байгааг Васили Васильевичаас бүрэн асууж мэдлээ. 

	Түргэн эдгэхэд их идэж, сайн унтах хэрэгтэй гэснийг Алексей мэдэж, үдийн хоол болохтой зэрэг хоёр, хоёрдугаарыг нэхэмжлэн авч дөрөв дэх котлетоор нь арай ядан цадах төдий болдог болжээ. 

	Алексей хэдий, цаг хагасын дотор нүдээ анин хэвтэх боловч өдрийн цагаар ер унтаж чаддаггүй байлаа. 

	Баяр жаргал бол Эгоист шинжтэй ч байдаг билээ. Алексей тийнхүү профессорыг олон асуулт тавьж зүдрээж байхдаа, өөр дээрээ тасгийнхны бүх анхаарал чиглэж байгааг ажигласангүй, Васили Васильевич хэзээд байдаг янзаараа, өдрийн турш шал дээгүүр алгуураар гулсан явагч нарны гэрэл, гагнаастай зүймэл шал дээр хүрэх үед үзлэгээ явуулахаар хүрч ирлээ. Түүнийг гадна талаас нь харахад тун анхаарамжтай байдаг боловч, дотоод талдаа түүнд байж болшгүй ямар нэгэн салан задгай байдалтайг нь хэн бүхэн ажиглан мэджээ. Васили Васильевич хэдий харааж зүхдэггүй бөгөөд ерийн хэлж сурсан гашуун үгнүүд нь хүнд сонсогддоггүй боловч, түүний өрөвсөнгүй улаан нүдний нь буланд, үргэлж ямар нэгэн судлууд хөдөлж байдаг билээ. Васили Васильевич орой болж байх үесээр ихэд турж эцээд бараг хүнд мэдэгдэм хөгшин болоод эргэж ирлээ. Ингээд хаалганы бариул дээр алчуураа тавиад, авалгүй мартсан сахигчид, намуухан дуугаар сануулга өгөөд, комиссарын халууныг тэмдэглэсэн хуудсыг харж эмийг сольж бичээд, бас л өөртэй нь адилавтар самуурч эргэсэн, дагалдан хүмүүсийн хамт дув дугуй явсаар босгонд тээглэн бараг унах шахсан боловч түүний гараас дэмжсэн учраас хараахан унасангүй, энэхүү нүсэр зантай сөөнгө хоолойтой, сүрхий шуугиантайгаар уурладаг хүнд ямар нэг хэрэг тохиолдоод ингэж эелдэг намуухан яваагүй байх гэдэг нь илэрхий байлаа. Дөчин хоёрдугаар тасгийнхан түүнийг гайхсан харцаар угтан гаргалаа. Энэхүү том биетэй, сайхан санаатай шуугиур хүнд хайртай болж амжсан тэд, аль ч учрыг олж мэдэлгүй гайхацгааж байлаа. 

	Гэтэл маргааш өдрийн өглөө нь бүх учир нь тодорхой боллоо. Васили Васильевичийн хайр бахдал нь бөгөөд бас л Васили Васильевич нэртэй, эмчийн ажил хийдэг мөртөө эрдмийн цолтой болох санаатай байсан ганц хүү нь баруун фронт дээр алагдсан байжээ. 

	Госпиталийнхан, цөм тогтмол цаг нь болохтой зэрэг, өнөөдөр профессор өөрийн заншил болсон үзлэгтээ ирэх бол уу, үгүй бол уу гэж хүлээж байлаа. Дөчин хоёрдугаар тасгийнхан шал дээгүүр явж байгаа нарны гэрлийн бараг үл ажиглагдам хөдлөлийг ширтэн харсаар байлаа. Бүр сүүлд нь нарны гэрэл ч өнөөх гагнаастай зүймэл шал дээр хүргэх үед хүн бүхэн, ирэхгүй бололтой гэж дахин харцгаав. 

	Гэтэл яг энэ үед коридор дундуур танил болсон хүнд алхаа ба олон тооны дагалдагч нарын хөлийн чимээ сонсогдов. Профессорын царай өчигдрийнхөөсөө арай л дээр болсон мэт харагдана. Гэвч түүний нүд нь улаан бөгөөд хамар, аньсага нь яг хүнд ханиад хүрсэн үед тэгдэгтэй адил бэмбийгээд, комиссарын халууны тэмдэглэсэн хуудсыг авч үзэх үедээ түүний дүүрэн сайн ажиллагаатай гар нь илэрхийгээр салгалан чичирч байлаа. Васили Васильевич бас л урьдын адил ажилсаг чадмаг байдалтайгаа байсан боловч түүний шуугиант хараал нь алга болжээ. 

	Өвчтөн, шархтан хүмүүс, яг хэлэлцэж тохирсон мэт, Васили Васильевчийг ямар нэгэн юмаар баярлуулахын тул яарч байлаа. Өнөөдөр бүгд, өвчин багатай сайн юм шиг байцгаав. Тэр ч байтугай хамгийн хүнд өвчтэй хүмүүс хүртэл юу ч гэж нэхэж шаардалгүй, бас л сайжирч байгаа шинжийг үзүүлж байлаа. Гэр ч байтугай хүн бүхэн госпиталийн журмыг арай л дэндүү баримталж янз бүрийн эмийн хүч чадлыг бараг илбийн үзэгдэл шиг болгочиход дөхсөөр байлаа. Энэ бол нийтийн нэгэн зовлонгоороо гагнагдсан, найрамдалт гэр бүл байлаа. 

	Васили Васильевич тасгуудаа эргэж явах үедээ өнөөдөр өглөө яагаад эмнэлгийн талаар ийм их амжилт олж байгаагаа гайхан бодож явлаа. 

	 Гайхаж байсан уу? гэвэл Васили Васильевич энэхүү гэнэн хуйвалдааныг тэр доор нь илрүүлээд, ингэж илрүүлсэндээ ч өөрийн эмчилж болшгүй хүнд шархаа хялбараар тэсвэрлэн даахад нь түүнд хөнгөн болсон байж юун магад билээ. 

	 

	IX

	 

	Зүүн зүг рүү хандсан цонхны ёроолд тавьсан торой модны найлзуураас хэдийн наалдамхай, цайвар шар цэцэг ургаж, түүний дороос нь тарган түгж хорхойтой адил улаан нахианууд соёолжээ. 

	Эдгээр цэцгүүд нь өглөө болох үест наранд гялалзан яг жин тавьдаг цааснаас огтлогдсон мэт санагддаг байлаа. Эдгээр цэцгүүдээс баахан сүрэл маягтай, шинэхэн үнэр хүчтэйгээр ханхлан, цонхны салхивчаар урсан орж ирээд госпиталийн газрын үнэрийг хөөн замхраадаг байлаа. 

	Степан Ивановичийн тэжээсэн болжморууд, бүр ч түрэмгий зантай боллоо. Автоматчин гэдэг нэртэй болжмор нь хавар болохтой зэрэг шинэ сүүл ургаж, одоо улам үймээнтэй бөгөөд зодооч болжээ. Өглөө болохтой зэрэг, тэдгээр шувуунууд нь тун олноороо, хурдлан цугларч цонхны ирмэг дээр орилолдон бархиралдах учир, сахигч нар бүр ч тэсвэрлэж чадахаа болиод цонх өөдөө авиран салхивчаараа шагайж тэднийг алчуураараа үргээн хөөдөг боллоо. 

	Москва гол дээгүүр цөн явж байлаа. Голын ус баахан шуугин шаагьж байснаа нам тайван болж эрэг рүүгээ халин бүрхээд, энэ хүнд өдрүүдэд цөөн болсон нийслэлийн авто тээврийг орлон ажиллагч пароход завь, гол мөрний трамвайнуудад өөрийн аварга том нурууг дэвсэн өглөө. Кукушкины муу ёрын яриаг сөрөн эсэргүүцэж 42 дугаар тасгийнхнаас хэн ч шар усны үрт автагдана гэж бодсонгүй, Комиссараас бусад нь цөм сайжирч, зөвхөн л хэзээ гарах бол гэдэг тухай яриа хийдэг болжээ. 

	Тасгийн дотроос хамгийн түрүүнд Степан Иванович гарлаа. Степан Иванович, бүр мөсөн гарч явахынхаа урьд өдөр нь госпиталийн дотуур тун их баяр баясгалантайгаар хэсэн явж байлаа. Ер нь байрандаа тогтож чадахгүй болжээ. Ийнхүү нэгэн удаа коридороор сэлгүүцэн явж байсныхаа дараагаар, тасагтаа орж ирэн, цонхны ёроолд суугаад, талхны доторх зөөлөн гурилаар ямар нэгэн юмыг хийж байснаа Тэр дороо больж дахин гарч явав. Степан Иванович бүр орой болж харанхуй сүүдэр бүрхэх үед, цонх нь ёроолд суун, гүнээ санаа алдан юм бодож эхлэв. Энэ үед яг эм өгдөг цаг болоод байсан тул, тасагтаа гурвуул үлджээ. Комиссар, огт үг дуугүйгээр Степан Ивановичийг ширтэх бөгөөд Мересьев, ямар ч гэсэн унтах юм сан гэж мэрийж байлаа. 

	Чимээгүй нам тайван байлаа. Комиссар, жаргаж байгаа нарны гэрэлд сүүмэлзэн байгаа Степан Иванович тийш толгойгоо бага зэрэг эргүүлээд, 

	— Одоо тосгон дээгүүр бүрэнхий сүүдэр бага багаар бүрхэж байна. Гэсэж байгаа газар чигтэй баас болон, утааны үнэр ханхалж байна. Үнээ саравч дотор байгаа дэвсгэрээ сэрчигнүүлэн бачимдаж, тугаллах цаг нь болж байгаа бололтой. Хавар болж байна даа... Эмэгтэйчүүд маань тарианы газраа бордож амжсан бол уу. Бас үр тариа, тоног хэрэглэлээ засаж амжсан бол уу? гэж дорой дуугаар хэллээ. 

	Степан Иванович инээмсэглэж байгаа комиссарыг харахдаа, гайхаж байгаа биш, харин айж байгаа мэтээр

	— Нөхөр хорооны комиссараа та чинь илбэч юм уу? хүний бодож байгааг тааварлачхаад байна шүү! За тэр эмэгтэйчүүд хэдий ажилч сүрхий боловч биднийг эзгүй хойгуур чухам яаж байгааг хэн мэдэх билээ дээ!.. Ёстой л ийм хэрэг болж байгаа даа... 

	Бүгд дув дугуй болцгоов. Гэтэл гол дээгүүр пароход цүл цал гэж хашхирсаар ирэхэд түүний дуу нь голын боржин чулуун ирмэгт тулан, усан дээгүүр хөвж байгаа мэт сонсогдож байлаа. 

	— Дайн түргэн дуусах бол уу? Хадлан хураах үест дуусах бол уу? Та юу гэж бодож байна? гэж Степан Иванович шивнэн асуулаа. 

	— Чи одоо юу гээд байсан юм бэ? Чиний насны хүмүүсийг цэрэгт татдаггүй тул чи бол одоо зорьсон хэргээ бүтээсэн сайн дурын цэрэг шүү дээ. Ингэхлээр чамд чөлөө олгож ар талд авгайчуудын жанжин болгоно доо! Энэ ч бас ажилгүй, илүү хүн биш шүү дээ. Тийм үү? Сахалт минь юу гэж бодож байна вэ? гэж хэлээд комиссар, хуучин солдат руу эелдгээр инээмсэглэн харлаа. Степан Иванович ч цонхны ёроолоосоо үсрэн бууж их л догдлон бачимдсан байдалтайгаар, 

	— Нээрэн чөлөөлнө гэж үү дээ? Би ч гэсэн чөлөөлөх л ёстой гэж санадаг юм. Энэ учраас одоо комисст үүнийгээ хэлээд ч яах билээ дээ? Үнэхээр би бол эзэрхэг түрэмгийн дайн, иргэний дайн, одоо энэ дайнд оролцож бүгд гурван дайнд явалцаж байгаа хүн дээ. Ийм учраас одоо болно биз дээ? Гэвч нөхөр хорооны комиссар юу гэж бодож байна, даа? гэв. 

	Надад чөлөө өгч ар талд байгаа авгайчууд руу явуулаад, намайг өөр бусад хүмүүс германаас хамгаалах болж гэж өргөдөлдөө бич гэж Мересьев, тэсэж чадалгүй өөрийн орон дээрээсээ хашхирав. 

	Гэтэл Степан Иванович буруугаа хүлээсэн мэтээр Алексейг харахад комиссар ууртай янзаар царайгаа үрчийлгэн, 

	— Степан Иванович аа! Бид чамд зөвлөөд байх юу билээ дээ! Чи зүрхнээсээ асуул даа. Чиний тэр орос хүний зүрх чинь хэлээд өгнө шүү дээ гэв. 

	Степан Иванович, маргааш өдөр нь эмнэлгээс гарах болж хувцсаа сольж цэрэг хувцсаа өмсөөд, нөхөдтэйгөө салах ёс гүйцэтгэхээр тасагтаа орж ирлээ. Цайтал нь цэвэрлэж бараг өнгө нь мэдэгдэхгүй болсон хуучин цамц өмсөж түүн дээр бүсээ нэг ч үрчлээс гаргалгүй толийлгон бүсэлсэн учир арван таван насаар залуухан болчихсон юм шиг санагдаж байлаа. 

	Степан Иванович энгэр дээр нь бичгийн цэрдээр гялалзах болтол нь зүлгэсэн баатрын таван хошуу, Лениний одон, “Эрэлхэг зоригийн төлөө!” гэдэг медаль гялалзаж байлаа. 

	Степан Иванович халаадаа яг цувтай адилхан мөрөн дээрээ тохжээ. Халаад нь түүний мундаг том биеийг бүтээж хүрэхгүй байлаа. Түүний бүх бие нь хуучивтар болсон булигаар гутлынхаа улнаас аван, үргэлж норгон гэдрэг нь эргүүлэн “Мушгиж” байдаг нарийхан сахлаа хүртэл эзэрхэг түрэмгийн нэгдүгээр дайны үе дахь оросын эрэлхэг сайн дайчидтай адилавтар болгожээ. 

	Степан Иванович тасалгаа дотор хэвтэж байгаа хүн нэг бүр дээр очиж, хүн бүхний нэр, цолоор нь хэлж салах ёсыг гүйцэтгэсэн бөгөөд энэ үед түүний гутлын өсгийнүүд нь их л сүртэй дуугарч байсан тул түүнийг харахад хөгжилтэй байлаа. 

	Хамгийн захад байгаа орны дэргэд очоод, сэтгэл нь тун их ханамжтай байдлаар

	— Нөхөр хорооны комиссар аа, салах ёс гүйцэтгэхийг зөвшөөрнө үү? гэж хэлэхэд нь, комиссар ч өвдөж байгаагаа үл тоомсорлон, маш баяртайгаар угтан авч, 

	— За Степан-минь баяртай, Чамд сайн сайхныг хүсэж ерөөе гэв. 

	Ингэхтэй зэрэг, Степан Иванович, өвдөг дээрээ сөгдөн унаж, түүний дэнхэр толгойг тэврэхэд, тэр хоёр оросын заншлаар бие биесийгээ гурав дахин үнсэлцэв. 

	— Семен Васильевич минь, бушуу эдгэрэхийг бод. Чи бол, алт шиг үнэтэй хүн тул эрүүл энх болж урт удаан наслах хувийг бурхан тэнгэр чамд соёрхог! Бидний эцэг ч гэсэн тан шиг ингэж хайрлаж байгаагүй гэгчийг үеийн үед санаж явна, би... гэв. 

	Яг энэ үед Клавдия Михайловна гүйн ирж Степан Ивановчийн гараас чангаан, 

	— Үүний сэтгэлийг их хөдөлгөх явдал бол хортой тул, Степан Иванович минь, бушуу яв л даа гэв. 

	Гэтэл Степан Иванович, Клавдия Михайловнагийн зүг хандан түүнийг ихэд хүндэтгэн мэхийн ёслоод

	— Таны сайхан эелдэг ааш ба сэтгэл энэрэнгүй байдалд чинь баярлалаа сувилагч минь! Та бол ёстой л зөвлөлтийн хүний шинж чанарыг биеэрээ үзүүлэгч нь мөн дөө гэж хэлэв. 

	. Дахин юу гэж хэлэхээ олж ядсан Степан Иванович, дэмий л хаалга руу явж эхлэхэд нь

	— Чамд чинь хаа гэж захиа явуулах билээ дээ? Аль эсвэл Сибирьд гэх үү? гэж комиссар хойноос нь инээмсэглэн асуулаа. 

	Степан Иванович, бас дахин их л хүндэтгэж мэхийн тонголзоод нэлээд тэвдэж сандарсан байдалтайгаар, 

	— За энэ ч яах вэ дээ мэдээжээр хэрэг шүү дээ! Нөхөр хорооны комиссар аа, байлдааны үед цэргийн хүнд хаа бичдэг билээ. За тэнд л гэвэл болчихно шүү дээ гэж хэлээд хаалгаараа бушуухан гарч далд орлоо. 

	Тасалгаа дотор, нэг мөсөн чимээ аниргүй бөгөөд хоосон мэт боллоо. Дараа нь өөрсдийн хороод ба өөрсдийн нөхөд хийгээд, тэднийг угтан хүлээж байгаа байлдааны их явдлуудынхаа тухай ярьцгаав. Бүгд бие нь сайжирч байгаа үе тул одоо энэ бол мөрөөдөл биш, харин ажил хэргийн чанартай яриа байлаа. Кукушкин, нэлээд түрүүнээс аван коридор дотуур явж чаддаг болоод сувилагч нарыг зэмлэн шархтан нарыг шоолж байдаг болсноос гадна нэлээд олон тооны явж чаддаг өвчтөнтэй маргааныг хийж амжжээ. Танкчин хүртэл, одоо орноосоо босож чаддаг болоод, коридорт байгаа толины өмнө зогсон өөрийн боодлыг нь тайлж шарх нь эдгэрч байгаа нүүр, шанаа мөрийг удаанаар хардаг болжээ. Танкчин, Анютын университетийн хэрэгтэй гүнзгий танилцах тутмаа түүнтэй захидлаар харилцах нь улам ихсэж түлэгдэж муухай болсон өөрийн нүүрийг байн байн зовуурьтайгаар ажигладаг боллоо. Ингээд, бүрий барай болж байгаа үед буюу эсхүл тасалгаанд нь бүдэг бадаг гэгээтэй байгаа үед нүүрээ харвал, түүний мэлгэр өргөн магнай ба үл мэдэгхэн суунги хамар хийгээд, зөрүүд зантайгаа илчилж байдаг төрхгүй уруул, мөн госпитальд ирснээсээ хойш ургуулсан богинохон хар сахалт царай нь тийм ч муухай болсон биш, харин гоёмсог болчихсон юм шиг санагддаг байсан боловч ямар нэгэн тодхон гэрэлтэй газар очоод үзэхэд нь нэл шарх, сорвиор дүүрсэн нь ил харагддаг байлаа. Усан эмнэлэг хий гэж уурт жигнэгдэн хөлөрч бачимдсан Гвоздев эргэх замдаа л өөрийгөө ийм муухай болгосон сорвинуудыг харах энэ минутдаа уйлахад бэлэн байлаа. 

	— Чи юунд зовуурьтай байгаа юм бэ?. Киноны жүжигчин болох сон гэж байгаа юм уу? За хэрэв Анют үнэхээр чамд дурлаж л байгаа бол энэ сорив түүнийг цочоох ч ёсгүй шүү дээ. Аа харин цочвол тэр чинь ёстой л тэнэг амьтан байна шүү дээ. Ингэхлээр ирсэн замаараа сурсан дуугаа дуулаад арилаг л даа гэж Мересьев тайвшруулах санаатай хэлэхэд нь Кукушкин, 

	— Тэд чинь бүгд тэнэг амьтад байгаа юм гэж хөндлөнгөөс хэлэв. 

	Гэтэл комиссар түүнийг сонсон, 

	— Аа чингэвэл таны эх чинь бас тийм үү? гэж Кукушкинээс асуув. Комиссар тасгийн доторх бүх хүмүүсээс ганцхан Кукушкиныг л “Та” гэдэг байлаа. 

	Энэхүү жирийн асуудал дэслэгчид хэчнээн их сэтгэгдэл төрүүлснийг дамжуулан хэлэхэд ч бэрх болжээ. Кукушкин юу ч хэлсэнгүй царай нь бүр хувхай цайж, нүд нь ууртай догшноор гялалзан орон дээрээ хажуулав. Ингэхэд нь комиссар аргадах байдалтайгаар

	— За ертөнц дээр чинь бас сайн хүн байдаг гэдгийг мэдэв үү? Тэр чинь яагаад Гришт олдож болдоггүй юм бэ? Ер нь амьдралд чинь явсан хүн яс зууна гэгчээр зоривол бүтдэг замтай юм шүү дээ. 

	Тасгийн бүх хүмүүс бүр бузгай сайжирсаар байвч гагцхүү Комиссар, улам доройтсоор байв. Комиссар зөвхөн морфи, камфор хоёроор амь зогоож байдаг болсон учир заримдаа тариандаа ядран бүхэл бүтэн хоногоор ухаан нь орж гарсан зовуурьтай байдаг боллоо. Ялангуяа Степан Ивановичийг явснаас хойш улам их доройтлоо. Мересьев хэрэв хэрэг тохиолдвол түүнд туслахын тулд, өөрийн орыг ойрхон болгож өхийг хүсэв. Түүний сэтгэл өдөр ирэх тутам комиссар тийш татагдсаар байлаа. 

	Хөлгүй болно гэдэг бол бусад хэнтэй ч зүйрлэшгүй хүнд хэцүү хэрэг гэдгийг Алексей мэдэж байсан боловч, энэхүү тамир тэнхээгүй мөртөө ямар ч цаг үед ч гэсэн амьдралаа жинхэнэ ёсоор зохиож чаддаг хүн тийш, нэг л жигтэйхэн соронзон мэт татагдсаар байлаа. Комиссар одоо ухаан орох нь бүр удааширсаар боловч ухаан орсон цагтаа яг хуучин янзаар байсаар байлаа. 

	Тэр нэгэн өдөр цаг нэлээд орой болж тасгуудаас дөнгөж сонсогдохын төдий дуугарч байгаа өвчтөн хүмүүсийн ёолох, янцаглах, ханиалгах чимээнд зөрчигддөг тийм төлгөр нам тайван үе госпиталийн дотор тогтнож ирэхэд коридор дотуур ямар нэгэн хүний танил алхаа сонсогдов. Харанхуй болгож нууцалсан ламп асаатай байгаа коридорын алсын булан дахь ширээний хажууд дежурийн Сувилагч мөнөөх нэхэж барагддаггүй цамцаа нэхсээр сууж байгаа нь Алексейд шилэн хаалгаар нэвт харагдаж байлаа. Коридорын шувтрагад Васили Васильевичийн өндөр дүрс сүүмэлзэн үзэгдээд нуруугаа үүрч аажим алхаж байлаа.. Сувилагч түүнийг ойртон айсуйг хараад самгардан босоход Васили Васильевич түүнийг дохиж суулгав. Васили Васильевичийн малгай нь хазгай, зах нь задгай бөгөөд буурал болсон үс нь дух руу нь унжжээ. 

	Мересьев өөрийнхөө бодож байгаа хиймэл хөл хийх тухай зүйлийг илчлэн хэлсэн нь комиссар луу хандан. 

	— Вася ирж явна гэж шивнэв. 

	Васили Васильевич байшингийн хана руу яг шөргөн гараараа түшиж явснаа гэнэт хананаасаа хөндийрөн аман дотроо үл сонсогдох үг хэлсээр дөчин хоёрдугаар тасагт орж ирлээ. Гаднаас орж ирээд яг тасалгааны тэг дунд зогсон ямар нэгэн юмыг санаж олох гэж байх адилаар духаа арчив. Түүнээс спирт ханхалсаар байлаа. 

	— Васили Васильевич аа суу л даа! гэж комиссар түүнд хэлэв. 

	Профессор сэмээрхэн хөлөө зөөж гишгэсээр комиссарын дэргэд ирж пүршийг нь хяхтнуулан, орон дээр нь суугаад гараараа дагзаа илэв. Васили Васильевич, урьд нь үзлэг хийж яваа үедээ, байлдааны явцын тухай нэг, хоёр үг солилцохоор ийнхүү комиссарын дэргэд ирээд саатан зогсож байсан удаатай билээ. Васили Васильевич бусад өвчтөнүүдийн дотроос комиссарыг илэрхийгээр тусгайд нь ялгадаг байсан тул Мересьев, ямар нэгэн шалтгаанаар энэ хоёрын хооронд хөндлөнгийн хүн оролцомгүй, нэг л яриа үүснэ байх гэж санаж унтсан мэт байдал үзүүлэн нүдээ анин хэвтэж байлаа. 

	— Өнөөдөр дөрөвдүгээр сарын хорин есөн, түүний минь яг төрсөн өдөр нь дээ тэр одоо гучин зургаа хүрээд байна... гэснээ хүрэх ёстой байсан юм гэж засаж нам дуугаар профессор, хэллээ. 

	Комиссар, асар их хүчдэлийг гарган хөнжил дороосоо мундаг том бамбайсан гараа сугалан авчирч. түүнийгээ Васили Васильевичийн гар дээр тавив. Профессор тэсэж чадалгүй уйлав. Энэхүү хатан зоригт эрмэг чадамгай хүн хэрхэн уйлж байгааг харахад тэсэж боломгүй байлаа. Алексей арга буюу толгойгоо мөр лүүгээ улам шигдүүлэн хөнжлөөрөө бүтээв. 

	— Тэр минь тийшээ явахын өмнөхөн над дээр ирээд би ардын сайн дурын отрядад явахаар нэрээ бичүүлсэн, ажлаа хэнд шилжүүлэх билээ гэж асууж байсан юм даа. Тэр энэ үед надтай хамт энд ажиллаж байсан болохоор нь би ингэж хэлэхтэй нь зэрэг тун их гайхаж бараг чарлах шахсан юм даа. Анагаах ухааны авьяаслаг орлогч эрдэмтэнд винтов барих нь юунд хэрэгтэйг би ойлгоогүй юм. Гэтэл тэр минь энэ үгийг чинь ойлгож байна гэж надад хэлсэн үгэндээ “Аав аа ! Анагаах ухааны орлогч эрдэмтэн хүртэл заавал винтов үүрэх цаг байдаг юм шүү” гэж хэлээд бас дахин “Ажлаа хэнд өгөх вэ?” гэж асуулаа. Ингэхтэй зэрэг надад утсаныхаа харилцуурыг авч энэ тухай ярилцахаас өөргүй болсон юм. Тэр бол манай энд тасаг эрхэлж байсан юм. Бас тэр энэ цэргийн госпитальд ажиллаж байлаа За ингэхлээр миний тэгж хэлдэг ч бас зөв байгаа биз дээ? гэв. 

	Васили Васильевич дуу гарахаа болиод зовуурьтай давчуу янзаар амьсгаа авч байснаа

	— Хүүе хүүе хонгор минь та яаж байна даа. хөдлөхөд танд хэчнээн өвчтэй байгааг би мэдэж байна шүү! Гараа гэдрэг тат... гэж хэлээд түрүүчийн яриандаа үргэлжлэн орж за би ч тэгээд хүүгээ тийм үг хэлэхтэй зэрэг яавал зохихоо шөнөжин бодлоо. Гэтэл тэр үед өөр нэгэн хүн (чухам хэний тухай би хэлж байгааг та тааварлаж байгаа биз дээ) Офицер хүүтэй байсан нь дайны эхний өдрүүдэд тэр нь алагджээ. За ингэхлээр тэр эцэг яасан билээ? гэвэл бас нэг хүүгээ цэргийн хамгийн аюултай газар сөнөөгч онгоцны жолоочоор фронтод илгээжээ. Би тэр үед энэ хүний тухай бодсоны улмаас өөрийнхөө бодолд ичих шиг болж утсаар ярих гэснээ ч болив... 

	— Одоо харамсаж байна уу?

	— Үгүй, үүнийг чинь харамсал гэж нэрэлдэг болсон уу? харин би өөрийн ганц хүүгээ хорлов гэж санаж явдаг боллоо. Учир нь тэр одоо надтай хамт энд амьд байж болох байсан төдийгүй эх орондоо томхон ашиг тустай хэргийг бүтээж чадах байсан юмаа. Тэр бол ёстой л сэргэлэн цовоо, авьяас, чадалтай хүн байсан юм даа. Тэр бол зөвлөлтийн анагаах ухааны бахдал нь болж чадах хүн байсан юм даа. Хэрэв би тэр үед утастсан бол даа... 

	— Та тэгээд утасдаагүйдээ харамсаж байна уу?

	— Юуны тухай тэр билээ. Тиймээ, за мэдэхгүй юм даа.

	— Хэрэв, та энэ явдал одоо дахин шинээр тохиолдвол лав өөрөө ажиллах байсан биз дээ. 

	Дугуй болчхов. Унтсан хүмүүсийн жигдхэн амьсгаадалт сонсогдсоор байлаа. Профессор, хүнд зовуурьтай бодолдоо автагдан хоёр тийшээ ганхах тул ор нь аялгуутай юм шиг шижигнэн мөн зарим үед уурын пийшингүүд тод бусаар пис гэтэл дуугарсаар байлаа. Комиссар түүнд хязгааргүй хайр талархалтай байгаа нь ил байв. 

	— За тэгээд өөрөөр ажиллах байсан биз дээ?

	— Мэдэхгүй, ер нь таны асуултад чинь шууд хариулж болшгүй байна шүү... Мэдэхгүй байна. Гэвч энэ явдлууд дахиад тохиолддог юм гэлээ л гэхэд би бас л тэгэх байсан бол уу гэж санагдана. Би бол бусдын эцгээс дээрдэхгүй боловч доргүй л юм даа... Ай даа байлдаан гэдэг ёстой л нэг аюултай юм шүү гэв. 

	— Тэгэлгүй яах вэ, бусад эцгүүдэд ч гэсэн ийм аймшигтай мэдээ таныхаас бас л хөнгөн биш байдаг юм. Яагаад ч хөнгөн биш шүү дээ. 

	Васили Васильевич удтал чив чимээгүй суусаар байлаа. Энэ хүнд минут түүний үрчлээстэй мэлгэр духанд чухам ямар бодлууд гулсан орж юун тухай бодож байсан бол?

	— Түүнд хэдий хүнд байлаа гэсэн ч хоёр дахь хүүгээ явуулж гэж та зөв хэлж байна. Хайрт минь Хонгор минь баярлалаа! Түүнийг тайлбарлаад ч байх юу билээ дээ Профессор босон орны хажууд нэлээд зогсоод, комиссарыг их л эелдгээр байранд нь хийж бүтээгээд хөнжлийг нь засаж өгөөд нэг ч үг хэлэлгүйгээр тасгаас гарч явав. Шөнө комиссарын бие муудаж ухаан алдаад заримдаа шүдээ хавиран чангаар янцаглан, орон дээрээ тийчилж эхлэх ба заримдаа гэнэт дуугүй болж хөшөөд лав өнгөрөв бололтой гэж хүн бүхэнд санагдсаар байв. Комиссар тун их муу байсан тул хүүгээ амь үрэгдсэнээс хойш их зайтай уудам хонгил тасалгаанаасаа госпиталь дотор нүүж ирээд өөрийн жижигхэн тасалгаа дахь хулдаасаар бүрхсэн хэвтэх сандал дээрээ унтаж байсан Васили Васильевич өвчтөнийг “Тавьдугаар тасагт” явуулахынхаа өмнөхөн тэгдэг ерийнхөө заншлаар түүнийг бусдаас нь халхавчаар зааглан тусгаарлахыг тушаав. 

	Дараа нь камфар ба кислородын дэмжлэгтэйгээр комиссарыг арай ядан ухаан ороход дежурийн эмч ба Васили Васильевич нар шөнийн үлдсэн хэсэгт нь унтахаар явж халхавчийн цаана зөвхөн уйлж бачимдсан Клавдия Михайловна үлдэв. Мересьев огт унтаж чадалгүй “Үнэхээр өнгөрсөн хэрэг гэж үү дээ” гэж бодсоор хэвтэхэд комиссар ч зовон тарчилсаар л байлаа. Комиссар тийнхүү дэмийрэн унтаж байхдаа, ёолохын хамт ямар нэгэн үг мэтийг хэлсэн нь:

	— Уух юм, уух юм гэж шаардаж байх шиг Мересьевт бодогдов. 

	Клавдия Михайловна халхавчийн цаанаас гарч ирэн салганан чичирсэн гараараа аяганд ус хийв. 

	Гэвч өвчтөн нь усыг уулгүй аяганд нь шүдээ дэлсэж усыг дэрэн дээрээ гоожуулсан боловч комиссар мөн л нөгөө үгээ хэлэв. Зарим үед гуйж, зарим үед шаардаж тушаасаар байх шиг байлаа. Ингэсээр байгаад тэр бол “Пить” гэсэн биш “Жить” гэсэн үг (харин амьдрах юм сан гэсэн үг) болохыг Мересьев гэнэт ойлгож энэхүү эрэлхэг хүний бүх эрхтний тэр нэгэн ухаангүй байдлын дотор үхэлтэй тэмцэн байлдсаар байна гэдгийг ойлгов. 

	Комиссар чимээгүй болж нүдээ нээн харав. 

	— Аа бурхан минь гэж, Клавдия Михайловна нэлээд Уужирсан байдалтайгаар хэлээд халхавчаа ярав. 

	— Гэтэл түүнийг комиссар хараад

	— Халхавчаа ярах хэрэггүй, Бидэнд энэ чинь тааламжтай. байна шүүдээ. Сувилагч минь!... Уйлах хэрэггүй, таны нулимс үгүйгээр ертөнц дээр дэндүү их чийгтэй шүү дээ... За зөвлөлтийн хүний шинж чанарыг үзүүлэгч минь яагаад байна даа! Тан шиг ийм чухал хүн хүртэл зөвхөн тийшээ явахын босгон дээр тохиолддог нь юу вэ?... гэж байв. 

	Алексей тун их сонин юм бодох боллоо. 

	Хэдий хөлгүй болсон авч дадлага туршлагыг олоод дахин хэнд ч гологдохгүй нисэгч болж чадах юм байна шүү гэж итгэх болсноос хойш түүнд амьдрал тэмцлийн их хүсэл төрөв. 

	Сөнөөгч онгоц жолоодох мэргэшилдээ одоо дахин эргэж хандах хүсэл Алексейд бодогдох болов. Ингээд энэ хүсэл рүүгээ яг мөнөөх хөлөө бэртээж гэмтээгээд байх үедээ өөрийнхөн дээрээ хүрэх гэж зориг төгөлдрөөр мөлхөн явж байсан шигээ тийм эрс шулуун бат хатуу зоригтой тэмүүлэх боллоо. Аль бага наснаас эхлэн ерийн үйл явдлыг нарийвчлан бодож заншсан Алексей, цагийг хоосоор гарздуулалгүй энэ зорилгодоо чармайн хүсэж, үүний тул чухам юу хийвэл зохих тухайгаа хэдийний төлөвлөн боджээ. Зорилгодоо бушуу хүрэхийн тул нэгдүгээрт өлсөж зовон явах цагтаа хаяж гээгдүүлсэн хүч тамир, биеийн эрүүл чийрэг байдлыг дахин сэргээхийн тул сайн хооллож, сайтар унтаж амрах хэрэгтэй. Хоёрдугаарт. Нисгэгчийн байлдааны чадал чанарыг сэргээн босгохын тулд удаандаа хэвтрийн байдалд оршиж байгаа өврийн бие цогцост тохирсон биеийн тамирын дасгалыг хийж байх хэрэгтэй. Гуравдугаарт. Хожмын нэгэн цагт хиймэл хөлтэй болох үестээ онгоцыг жолоодоход зайлшгүй чухал хөдөлгөөнүүдийг хийж өвдөгтөө хүртэл тайранхай болсон эрэмдэг хөлөө сургах хэрэгтэй байна. Энэ нь Алексейд хамгийн чухал бөгөөд хамгийн бэрхшээлтэй зүйл байлаа. 

	Ер нь хөлгүй хүнд жирийн нэг явдал ч гэсэн хүнд байдаг атал Мересьев бол хөлгүй мөртөө нисэх онгоцыг жолоодох ба тэхдээ бас зүгээр ч үгүй сөнөөгч онгоцыг жолоодохыг хүсэж байгаа ажээ. Энэ ажлыг гүйцэтгэхэд болон ялангуяа маш түргэн цагийн дотор махбодын хөдлөлийн харьцан нийцэлдэлд долдойдон бараг төрөлхийн зөн бэлгээр шахам огторгуйд дэгдэн гарахыг шаарддаг агаарын тулалдаанд хүний хөл бол гараас дутахгүй, нарийн чанд бөгөөд хамгийн гол нь түргэн самбаатай хөдөлж чаддаг байх ёстой билээ. Иймд эрэмдэг хөлдөө барьж боосон хэсэг мод арьсыг яг хүний амьд эрхтэнтэй адил хөдөлж энэ нарийн чанд самбаатай түргэн ажиллагааг хийж чаддаг болтол нь өөрийгөө дасган сургах хэрэгтэй билээ. 

	Нислэгийн горим ёсыг бага зэрэг гадарладаг хүн бүхэнд энэ нь бүтэшгүй зүйл мэт санагдаж байлаа. Гэвч энэ бол хүн төрөлхтний хийж чадах бололцоотой зүйлийн нэг тул үүнийг би заавал хийж чадах ёстой гэж итгэх явдал одоо Алексейд бүр ч их болсоор байжээ. Алексей эрс шийдэж өөрийн төлөвлөгөөг биелүүлэх ажилд зоригтойгоор орлоо. Түргэн илаарь болж засарч сайжрахын тул эмч нарын заалт болон бичиж өгсөн эмүүдийг эрс шулуудам зоригтойгоор шамдан уудаг боллоо. Хэдий юм идэх дургүй байвч заавал илүү идэж нэмэгдэл хоол өхийг шаарддаг боллоо. Биедээ ямар нэгэн муу учрал тохиолдохоос болгоомжлон хэдий заншаагүй боловч тогтоолтой цагт нь заавал унтдаг болсон төдийгүй үдийн хоолныхоо дараа заавал унтдаг заншилтай боллоо. 

	Хоол сайн идэх нойр сайн авах, эмийг шамдлагатай уухад биеэ сургах нь төдий л хэцүү биш боловч биеийн тамирын дасгал хийлгэж сургах нь үүнээс хүнд зүйл байна. Урьд нь хийж дадсан биеийн тамирын ерийн систем нь тайранхай хөлтэй болоод орон дээр уяулсан мэт хэвтэж байгаа хүнд тохирохгүй байлаа. Алексей өөртөө таарсан шинэ системийг тогтоож ташаа руугаа гараа тулж заримдаа биеэ нугалан атийх ба заримдаа дэлгэн тэнийлгэж суниах зэрэг дасгал хийхээс гадна ууцаа хөдөлгөхийн тул толгойгоо ийш тийш нь санжуулан хүчтэйгээр хөдөлгөдөг болов. Түүнийг ингэж авирлахыг тасагт нь хэвтэж байгаа нөхөд нь харж, ихэд найзархан тоглоом хийдэг болов. Кукушкин ч гэсэн Знаменск Лядумег болон бас бусын алдартай хурдан гүйгч хүмүүсийн нэрийг дурдан Алексейг дооглодог болов. Кукушкин, эмнэлгийн газар байгаа мөртөө биеийн тамир хийнэ гэж оролдох нь дэмий ажил гэж үл тоомсорлодог учир Алексейг дөнгөж биеийн тамираа хийж эхлэхтэй чацуу ихэд шаралхаж гадаа коридорт ууртайгаар гүйн гардаг боллоо. 

	Хөлийн нь боолтыг тайлснаас хойш, Алексей урьдахыг бодвол нэлээд эвтэй болж, биеийн тамирын улам хүнд дасгалуудыг хийж эхлэв. Алексей хөлийн тайрдсыг дороо хийгээд гараараа ташааг тулж нугарч бөхөлзөх бүрдээ хөдөлгөөнөө улам аажууруулан “Бөхөлзөх” тоогоо нэмэгдүүлсээр байна, дараа нь хөлдөө зориулсан бүтэн ижил дасгалуудыг зохион бодов. Энэ төлөвлөгөөгөөрөө гэдрэг харан хэвтээд заримдаа хөлөө нугалан атийж, заримдаа урагш нь хүчтэйгээр тэнийлгэн хөдөлгөх зэргээр дасгал үйлдэх болов. Ийм янзаар хамгийн анх удаа дасгал үйлдэхэд туйлын хүнд бөгөөд бараг боломжгүй зүйл мэт санагдаж байна. Тойгоороо тайранхай болсон зэрэмдэг хөл нь нугалж агшихад тун хүндээр өвдөж байлаа. Хөдөлж байгаа нь дүй муутай бөгөөд эв хавгүй байлаа. Тэдгээрийг нийцтэй болгоё гэж хэчнээн санаархавч далавч сүүл хоёрын аль нэг нь гэмтсэн онгоц нисэхэд хэцүү байдагтай адил, ая зохистой хөдлөхийн ч аргагүй байлаа. Алексей ийнхүү өөрийгөө гэмтэлд учирсан онгоцтой жишиж бодохтойгоо зэрэг хэдий бие цогцос минь бат чийрэг хэвээр байгаа боловч хүн төрөлхтөнд заяаж цогцлон бүрдсэн махбодын байгууламжаа нэгэнт алдсан учир төрөлх цагаас эхлэн дадаж заншсан, урьдынхаа эв найрагт хөдлөлдөө яавч дахин хүрч чадахгүй болсноо сая ойлгов.

	Хөлийн дасгалууд нь шаналгатай өвчнийг үүсгэсээр боловч, Мересьев түүнийг үл тоомсорлон, өчигдрийн хийсэн дасгалаасаа өнөөдрийн хийх дасгалыг минут минутаар хурдасгадаг боллоо. Энэ бол тэсвэрлэшгүй сүрхий өвдөхдөө, нулимс нь аяндаа бөмбөрөн дусалж ирэх үест түүнийг даван туулахын тулд. уруулаа цус шүүртэл хазахад хүргэдэг аюулт минутууд юмаа. Гэвч Мересьев анхандаа өдөрт зөвхөн нэг удаа дасгал хийдэг байсан бол одоо хоёр болгож, нэг удаа хийх дасгалынхаа хугацааг улам сунган, биеэ шахан сургадаг боллоо. Ийм янзын дасгалуудын хийж гүйцэх удаа бүрдээ, огт арчаагүй байдалтайгаар дэрэн дээрээ хөлбөрөн унаад, би эдгээрийг сэргээн босгож чадах бол уу даа? гэж эргэцүүлж боддог байна. Ингээд л яг тогтоолтой цагаа болмогц дахин дасгалуудаа хийж эхэлдэг байна. Алексей нэгэн орой сүүж тойгийнхоо булчинг шалган үзэхэд тийм ч шалчгар биш, харин урьдын адил биш боловч хатуу чийрэг булчингууд гарт нь баригдаж байна. 

	Хөл нь Мересьевийн бүх бодлыг эзлэв. Мэдээ орохтойгоо зэрэг үлмийн тус газар өвдөж байгааг мэдээд ажиглан харвал өлмийгүй болсноо сая ойлгов. Огтлогдсон хөл нь анхандаа мэдрэлийн эрхтний тусгай чадварын улмаас, биетэй нь хамт хөдлөн, амьд юм шиг байсан боловч яваандаа гэнэт загатнах болсон төдийгүй агаарын муу болох үед нэг л жигтэйхэн янгинаж, заримдаа сүрхий өвддөг болов. Алексей хөлийнхөө тухай цаг үргэлж бодож байдаг болсон тул шөнө унтахдаа хүртэл онхи эрүүл бөгөөд, маш хурднаар алхлан явж байна гэж зүүдэлдэг байна. Ингээд зарим шөнө гэв гэнэт агаарын түгшүүр эхлэхтэй зэрэг, хамаг хурдаараа онгоц руу гүйн очоод далавчин дээр нь үсрэн гарахын хамт Юрыг моторынхоо бүрхүүлийг мултлахын хооронд нь кабиндаа орж, онгоцны жолоог хөлөөрөө шалган үзэж байна гэх буюу зарим шөнө, хайрт амраг Олятойгоо хөтчин, цэцэг навч нь жигдрэн дэлгэрсэн тал дундуур, хөл нүцгэнээр гүйн явах бөгөөд, тэгэхэд нь чийгэрхэг бүлээн газрын хөрс Хөл дор нь эелдгээр шөргөн гишгэгдэж байна гэж зүүдэлдэг байлаа. Ингэж зүүдлэхэд нь Алексейд хэчнээн сайхан санагддаг боловч, нойрноосоо сэрээд харахад нь өнөөх л бахь байдаг янзаар, хөлгүй хэвээрээ байхад нь үнэхээр хүнд байдаг билээ. 

	Ийм зүүд зүүдэлснийхээ дараа Алексей, тун гуньхралтай мэт болдог байна. 

	Камышинд суудаг, хайрт амраг нь бөгөөд, өдөр хоног алгуурлан холдохын хирээр Алексейд, улам улам халуун дотноор бодогдогч Олятойгоо тийм нэг цэцэг навч жигдэрсэн тал дундуур хөтчин явах завшаан, над хэзээ ч үгүй болсны адил, би бол яаж хүсэн мөрөөдөвч нэгэнт нисэж чадахгүй болсон хүн атал биеэ дэмий л ядрааж байгаа хэрэг биш биз дээ гэж санадаг болов. 

	Олятой харьцаатай байгаа нь Алексейг баярлуулсангүй Клавдия Михайловна, Алексейд ирсэн, сурагч хүний нямбай дугариг хэлбэртэй үсгээр бичсэн захиаг хүлээлгэн өхийн тулд бараг долоо хоног бүр түүнийг орон дээрээ дэвхцэн “Ганцлахыг” шаарддаг байлаа. Эдгээр захидлууд нь дайны уршгаар, түр тасалдсан залуу хүмүүсийн богино хугацааны дурлал нь одоо Оляд улам хурц тодорхой болж байгаа мэт, бүр ч дотно болсоор байна. Алексей Оляд тийм дотно байдалтай хариу өгөх эрхгүй болсноо мэдрэн, эдгээр захидлуудыг сэтгэл түгшүүртэйгээр уншдаг болов. Камышин хот дахь модны заводын харьяа, фабрикийн сургуульд хамт сурч байсан бөгөөд, багаасаа эхлэн бие биедээ нууц хайртай болоод зөвхөн насанд хүрсэн хүмүүсийг дуурайх үедээ дурлал гэж нэрлэдэг байсан нөхөр нь, тийнхүү зургаа долоон жилийн турш уулзаж чадалгүй холдсон байлаа. Хамгийн анх Оля төмрийн дархны сургуульд суралцахаар явсан бөгөөд тэндээсээ эргэж ирээд, заводынхоо механикаар ажиллах үед Алексей тэр хотод байсангүй. Алексей тэр үед нислэгийн сургуульд суралцахаар оржээ. Ингээд Алексей, Оля хоёр яг дайн эхлэхийн өмнөхөн дахин уулзацгаажээ. Холдож салсаар асар их хугацаа өнгөрсөн тул Алексей Оля хоёрын алин ч ингэж уулзана гэж бодоогүйгээр үл барам бие биесийгээ ч дурсан санаж байсангүй. Гэтэл Алексей нэгэн өдөр жижигхэн хотынхоо гудамжаар ээжийгээ ямар нэгэн газар тийш явуулахаар үдэн гаргаж явтал нь, тэдний халз урдаас нь нэг хүүхэн тулгарч ирэхэд Алексей, анхандаа түүнийг огт анзаарахгүй байсан боловч, эх нь хүүхний нэрийг дурдан, 

	— Чи яагаад мэндэлсэнгүй вэ? Энэ чинь Оля байна шүү дээ... гэж хэлэв. 

	Алексей цочмогоор эргэн харахад, хүүхэн ч мөн тэдний ар талаас эргэн харж байсан тул, тэр хоёрын хараа нь нэгэн дор уулзав. Алексейн зүрх тэсгэлгүй цохилж, нүцгэн торой модны доорх явган хүмүүсийн зорчих зам дээр зогсож байгаа хүүхний зүг, хар эрчээрээ гүйн очихын чацуу. түүний өмнө нь хаврын шавар шалбааг дүүрсэн, чимээ аниргүй гудамжинд, хэрхэн хаанаас орж ирсэн нь үл мэдэгдэх ямар нэгэн гадаадын сонин юм байгаа юм шиг тийм нүдээр Оляг ажиглан ширтэж, 

	— Энэ чинь чи мөн үү? гэж гайхсан маягтайгаар асуухад Оля ч бас их л гайхан үл итгэсэн байдалтайгаар

	— Алеша! гэж хэлэв. 

	Эд нар зургаа, долоон жил уулзалгүй явсаар ийнхүү бие биесээ анх удаа үзэцгээв. Алексейн урьд талд нь бага зэрэг сэвх суусан дүгрэг хөөрхөн царайтай, чийрэг чамбай биетэй, яруу үзэсгэлэнт бяцхан хүүхэн зогсож, бийрээр хөнгөхөн будаг түрхсэн, хөмсөгтэй, оч мэт гялалзсан цэнхэр нүдээрээ, Алексейг ширтэж байна. Тэднийг хамгийн эцсийн удаа фабрикийн сургууль дээр уулзах үед Оля бол, ямагт эцгийнхээ ажилд хэрэглэдэг, том цамцны ханцуйг гэдрэг эргүүлэн өмсөж явдаг заншилтай, баясгалант дүгрэг ягаан царайт хөдөөх маягийн хүдэр чийрэг хүүхэн байсан атлаа, одоо тэр зүйлүүдээс, энэхүү яруу үзэсгэлэнт хүүхэнд юу ч үлдсэнгүй, Алексей эхийгээ ч мартаад, зургаа долоон жилийн турш энэ хүүхнийг марталгүй гагцхүү энэ уулзалтыг хүлээн бодсоор байсан мэт байв. 

	— Та чинь хэчнээн их өөр болчихсон юм бэ гэж Алексейн асуухад Оля түүнийг угтан авч, 

	— Өөр болчхож гэнэ үү? гэж мөн л сургуульд байснаасаа онхи ондоо жингэнэсэн нарийн дуугаар асуув. 

	Энэ үед хажуу талаас гэнэт, салхи сэвгэнэн хөдөлж нүцгэн торой модыг үлээн өнгөрөөхийн хамт Олягийн банзлыг дэрвэлзүүлэн хийсгэж эгц шулуухан хөлийг нь ороолгов. 

	Оля төрөлхийнхөө эв найрагт хөдлөлөөр банзлаа хумхин засаад, инээмсэглэхийн хамт тэр дороо суув. 

	Алексей өөрийн гайхсан байдлыг нуулгүйгээр. 

	— Ийм болчихжээ! гэж хэлэхэд Оля инээмсэглэн. 

	— За хувираад юу болчхов доо? гэж асуув. 

	Алексейн эх, залуу хүмүүсийг харж, учрыг нь ойлгосон байдалтайгаар инээмсэглээд, өөрийн замаар орон явж одов. Алексей Оля хоёр бие биесээ гайхалцсаны эрхээр хэн хэндээ ч ярих бололцоо өгөлгүй, “Ойлгов” “Мэдэв үү” “Одоо хаана байна” “За тэгээд” гэх мэт үгсийг дэмий л ярилцаж асуулцан зогсож байна. Оляг тэрхүү гачуур модны дундуур гялалзагч шилний нь цаанаас юмыг ажиглагч дуртай хүмүүс цухалзаж байгаа, ойролцоо нэгэн байшингийн цонхнууд руу заах хүртэл тэд дороо зогссоор л байлаа. 

	— Чи завтай байна уу? ижил мөрөн тийш явъя гэж Оля хэлэв. 

	Алексей Оля хоёр ертөнцийн юмыг огт мартсан мэт хүүхэд байхдаа хүртэл ингэж явсан удаагүй атлаа, гар гараасаа хөтчин, дээгүүр нь мөс цөнгүүд баяртайгаар хөвөн урсагч, хэмжээлшгүй их Волга мөрний уудам цэлгэр усыг харахаар гол тийш тохойрч орсон нэгэн өндөрлөг толгой дээр гарахаар явцгаав. Тэр цагаас эхлэн, эх нь өөрийнх хайрт хүүгээ гэртээ байхыг үзэх нь тун ховор болжээ. Хувцсаа гамнахыг ер мэддэггүй байсан Алексей, гэв гэнэт тун сүрхий цэвэрч болж, өдөр тутам өөрийн гадуур өмдийг индүүдэх, цэрэг формтой цамцаа цэвэрлэх болж эхэлсний дээр чемоданаа уудлан нислэгийн ёслолын тэмдэгтэй цагаан оройт малгайгаа гарган өмсөөд, өөрийн ширүүн сахлыг өдөрт хоёр дахин хусаж бэлтгээд, яг орой болмогц, толины өмнө очиж ийн тийн сүүтгэнэж байснаа, ажлаасаа таран харьж яваа Олятой, угтаж уулзахаар завод тийш гаран одох боллоо. Алексей өдөр болох үед, ямар нэгэн газарт очдог болсон бөгөөд юм асуухад ер онож хэлэхгүй нэг л их сэтгэл нь самуурсан хайхрамжгүй байдалтай болжээ. Эх нь, эх хүний нарийн чанд ажиллагаагаар учрыг бүрэн мэджээ. Ингээд өтгөс хөгшид насжиж, үр хүүхэд өсөг гэж санадаг болжээ. 

	Залуу хүмүүс, өөрсдийн дурлалыг шууд илчилж, хараахан түвдсэнгүй, ингээд өдөр бүр оройн нарны гэрэлд гялтганан харагддаг анир чимээгүй Волга мөрөн дээгүүр буюу эсхүл давирхай мэт нягтарч, тас хар болсон газар дээр нь аль хэдийний унасан сарвуутай юм шиг хар ногоон навчнууд, хайлж бүрэн чөлөөлөгдөхөө хүлээн хэвтэж байдаг хотын зах дахь тарбус тарих газраар баахан зугаалж яваад л эргэж ирдэг байлаа. 

	Алексей Олятой сэрэмжтэйгээр туршин яриад үзэхээр өөртөө хэлэх үгийг бэлтгэв. Дараачийн орой нь болов. Алексей Олятой заводын хажууд, уулзаж, түүнийг хоёр давхар модон байшин хүртэл үдэж явсан бөгөөд энэ байшингийн дотор нь Олягийн суудаг нисэх онгоцны тасалгаа мэт гэгээтэй цэвэрхэн жижиг тасалгаа байдаг ажээ. Оляг хувцсаа сольж өмсөхөөр, хувцасны шүүгээний хаалганы цаад талд ороход, Алексей, түүний нүцгэн булчин тохойг харахгүйг хэчнээн хүлээж байдаг байлаа. Оля дараа нь нүүр гараа угаахаар яваад удалгүй энгийн өдрүүддээ цаг үргэлж өмсөж байдаг мөнөөх цайвар болсон ажлынхаа торгомсог цамцыг өмсөөд, царай нь хүрэн ягаан болж, үс нь нойтон хэвээрээ эргэж ирлээ. 

	Тэд ингээд кино, цирк, цэцэрлэг гурвын аль нэгэнд явна. Хаана явсан ч Алексейд адилхан байлаа. Алексей, шийний тайз ба зугаацан цэнгэгч олны зүг ер ажигладаггүй байлаа. Харин Оля руу үргэлж ажиглан харж суухдаа “Одоо гэртээ харих замдаа заавал тайлбарлаж хэлнэ дээ” гэж бодож суудаг байлаа. Гэвч замдаа хэлье гэж бодсоор яваад л хэлж чадалгүй өнгөрдөг байлаа. 

	Тэд нэгэн сайн өдөр, Волгын цаана байгаа уудам хээр талд явахаар шийдэв. Алексей тэр өдөр өөрийн нь шанаа ихтэй, бараан царайд нь сайхан зохиж байна гэж ээжийнхээ тоож хэлдэг хамгийн сайн гэдэг цагаан өмд ба задгай захтай цамцаа өмсөөд Оля дээр ирлээ. Оля ч явахад бэлэн байлаа. Ингээд алчуурт зангидсан ямар нэгэн боодолтой юмыг Алексейн гарт бариулахын хамт, гол руу очихоор явцгаав. 

	Дэлхий дахины нэгдүгээр дайнд эрэмдэг болж хөлөө тайруулсан бөгөөд тэр нэгэн үед жараахай хэрхэн барих аргыг Алексейд заан сургасан хүүхдэд их л элэгсэг хайртай өвгөн гарамчин, үй олны гар шүргэсээр байгаад гялгар болсон хүнд завийг, өөрийн модон хөлөөр сэлүүрдэн залаад, цаашдаа огцом сэлсээр хөдлөн явлаа. Завь усны урсгалын сөрж жижиг үсрэлтээр ахин дөхсөөр голыг гатлан гараад, тодхон ногооноор туяаран харагдагч, хэвгий эрэг тийш нь явлаа. Оля гараа усан дээгүүр шүргүүлэн онгоцны хэтээн дээр юм бодсон байдалтайгаар сууж байлаа. 

	— Аркаш гуай та, биднийг танихгүй байна уу? гэж Алексейн асуухад өвгөн гарамч, залуусын нүүр лүү сайхан сэтгэлийн угаас ширтэн хараад. 

	— Танихгүй байна гэж хэлэхэд нь. 

	— Яагаад танихгүй билээ дээ! Би Алешка Мересьеш байна шүү дээ! Та намайг бага байхад, надад жараахай барих арга зааж өгдөг байсан шүү дээ! гэхэд

	— За тэгээд яах гэсэн юм бэ? Магадгүй зааж өгсөн байж мэднэ дээ... Та нар олон болох тул би хэнийг нь тогтоож амжих билээ дээ! гэв. 

	— Завь ч явсаар, гулдарч үрэгдсэн, хажуу бөөр дээрээ “Аврора” гэсэн их бахархам нэртэй, нэг хөнгөн онгоцны зогсож байгаа жижигхэн гүүр дээгүүр гарч, голын хөвөөний элс шаврыг шалчигнуулан зүссээр явж өнгөрлөө. 

	Гэтэл Аркаш гуай модон хөлөө ус руу дүрэн бууж завиа эрэг тийш түлхэхийн сацуу, 

	— Одоо миний байр энэ байна. Би бол хотын захиргааны аж ахуйгаас биш, харин амиараа явдаг хүн шүү гээд завиа түлхэж эхлэхэд модон хөл нь шаварт шигдэн завь нь ухалбараар урагш хөдөлгөхгүй болмогц

	— Та нар эндээсээ дэвхэрч буухаас аргагүй боллоо шүү гэж флегмат маягаар хэлэв. 

	— Ямар хөлс авах вэ? гэж Алексейн асуухад

	— За харамгүй бол хэдийг өгсөн ч яадаг юм бэ? Та нар шиг ийм аз жаргалтай хүмүүсээс их л авбал зохих сон... Гэвч би тавыг ер санахгүй байна шүү... ер санахгүй дээ... гэж хэлэв. 

	Тэд нар завь дээрээс үсэрч буухдаа хөлөө норгосон тул Оля гутлаа тайлахыг сануулав. Тэр ёсоор ч гутлаа тайлцгаав. Нүцгэн хөлөөрөө голын халуун шавар луу шүргэхэд, тэдэнд тун тааламжтай байсан тул, зүлэг ногоон дээгүүр, ишиг шиг тонгочин гүйн дэвхцэж наадмаар санагдаж байлаа. 

	Оля, голын тохой дахь налуу эргийн, элс шавартай хөрсөн дээгүүр наранд түлэгдсэн бяцхан хөлөөрөө жирэлзүүлэн гүйснээ, хээнцэр навчаа дэлгэсэн, хээр талын маргад эрдэнэ мэт ногоон зүлэг рүү умбан ороод намайг барь л даа гэж хашхирав. 

	Алексейн нүдэнд, зөвхөн Олягийн цэцгийн өнгөтэй эрээн даашинз толбо мэт бүртэлзэн үзэгдсээр боловч түүний хойноос хамаг хүчээрээ хөөн гүйж явлаа. 

	Алексей ийнхүү гүйн явахдаа, хурганы чих гэдэг өвс ба цэцгүүд, түүний нүцгэн хөлийг хэрхэн илбэн шүргэж байгааг ба наранд халсан газрын хөрс, түүний хөл дор хэчнээн бүлээн тавтайгаар гишгэгдэж байгааг ажиглан явж байлаа. Оляг заавал хөөж гүйцэх нь тун чухал бөгөөд энэ явдлаас тэдгээрийн ирээдүйн амьдралын олон асуудлууд шийдвэрлэгдэж, Алексей ч урьд өмнө нь Оляд хэлэх гээд зүрх нь хүрдэггүй зүйлээ лав энэхүү цэцэг навч нь дэлгэрч, шинэхэн ногооны үнэр ханхалсан хээр тал дээр, Оляд амархнаар хэлж чадах болно гэж түүнд санагдах боллоо. Гэвч Алексейг дөнгөж гүйцэн очоод барихаар гараа сунгахад нь„ Оля гэнэт булзан мултарч, эгдүүтэйгээр инээгээд өөр зүг тийш зугтаасаар байна. 

	Оля бол, зорьсондоо хүрэх гэж мэрийдэг зөрүү зантай хүүхэн тул, Алексейд баригдахгүй гарахыг эрмэлзсээр байна. Энэ учраас Алексей хэчнээн хөөцөлдөвч, Оляг гүйцэн барьж чадсангүй. Оля зүлэгтэй газраасаа голын эрэг тийш эргэв, алтан шаргал өнгөт бүлээн элс рүү үсрэн орохтой зэрэг бүх бие нь улаан ягаан болж, амаа ангайлгаж, цээжээ байн байн оволзуулан, агаарыг шуналтайгаар сорон амьсгалахын хамт инээмсэглэж байна. 

	Алексей хэсэг цайвар хамба шарилжуудын дунд зогсож байхад нь Олягийн зургийг авлаа. Дараа нь хоёулаа усанд орж биеэ угаагаад, Оляг, усанд орохдоо өмсдөг нойтон, хувцсаа сольж өмсөхөөр тайлахад нь Алексей өөрийн эрхгүй гэдрэг эргэж, голын эрэг орчмын бутнуудад орлоо. 

	Ингээд Оляг дуудахтай зэрэг түүн дээр эргэж очвол Оля толгойгоо зузаан алчуураар боож, ганц, дан хөнгөн нимгэн даашинз өмсөөд, наранд түлэгдсэн хөлөө бие дороо атиран, элсэн дээр сууж байна. Оля, Алексейг ирмээд, цэвэрхэн алчуурыг газар дээр дэвсэж захнууд дээр нь чулуу тавиад, түүний дотор байсан боодолтой юмыг дээгүүр нь задлан дэлгэв. Тэд тостой цаасан дээр нямбайгаар боосон, салат ба хүйтэн загасыг зуушилсан төдийгүй, Олягийн хийсэн печень хүртэл тэнд байлаа. Оля давс гич ногоог хүртэл авахаа мартаагүй тул, эдгээр зүйлүүдийг жижигхэн саванд хийгээд ширээнийхээ бүтээлэг дээр тавьсан байна. Хөнгөн булбарай Оля тийнхүү ширээний бүтээлгийн хажууд сүрхий чадмагаар ажиллаж байгааг нь харахад, нэг л хайр хүрэм дотно сайхан байлаа. Алексей хойш чангаахаа больё гэж шийдээд, өнөө орой Оляд хамаг учраа тайлбарлан хэлнэ. Ингэхдээ Оляг заавал эхнэрээ болъё гэж итгэтэл сэнхрүүлэн үзүүлэхийг оролдъё гэж шийдэв. 

	Голын хөвөө рүү умбан орж, дахин биеэ угаагаад, орой болох үед Олягийнд уулзахаар болзон, ядарсан боловч ихэд баярлацгаан, голын гарам руу аажмаар явцгаав. 

	Ямар нэгэн шалтгаанаар хөнгөн онгоц ба завины аль ч алга байлаа. Тэд Аркаш гуайг тун удаанаар бараг хоолойгоо сөөнгө болтол дуудацгаав. Нарны гэрэл аль хэдийнээ тал дунд оров. Шовх цайрмын тэртээ бэлд нарны хурц улбар гэрэл туяарч, жижиг хотын байшингуудын орой, алт мэт шарлан, байшингийн цонхнууд гялалзаж байлаа. Зуны лүгхийм халуун бөгөөд, анир чимээгүй үдэш байлаа. Хотод ямар нэгэн хэрэг гарсан бололтой, урьд өмнө нь бараг хөл үймээнгүй эл хуль байдаг гудамжнуудаар учир начиргүй олон хүмүүс цугларч, бас дээрээ пиг дүүрэн хүн ачсан ачааны машин ба хэсэг жагссан хүмүүс явж өнгөрөв. 

	— Аркаш гуай архи балгачихсан юм бол уу? Хэрэв тийм бол, энд хоновол яах вэ? гэж Алексейн хэлэхэд. 

	Оля, Алексейг оч мэт том нүдээрээ ширтэн. 

	— Би чамтай яваа цагт, Юунаас ч айхгүй байна гэж хэлэв. 

	Ингэхэд Алексей Оляг тэвэрч, түүнийг хамгийн анх удаа ганцхан үнсэв. 

	Гол дунд сэлүүрийн чимээ, бадаг бүдэгхэн дуулдаж эхлэв. Тэртээ эргийн тэндээс пиг дүүрэн хүн суусан нэг завь айсуй. Алексей Оля хоёр одоо тэрхүү ойртон ирж яваа завь руу тааламжгүй байдалтайгаар ширтэн харцгаасан боловч, энэ завь, заавал биднийг авч явна гэсэн юм шигээр түүний өмнөөс угтан очицгоолоо. 

	Завь дээр сууж ирсэн хүмүүс, нэг ч үг ярилгүй, завинаасаа үсрэн эрэг дээр бууцгааж эхэллээ. Хүн бүхэн баяр ёслолын байдалтай хувцас өмссөн байвч, царай нь нэг л жигтэйхэн, зовуурьтай бөгөөд уур хилэнтэй байлаа. Гэтэл тэдний яг дээгүүр нь их л юм бодсон бололтой яаруухан хоёр эрэгтэй хүмүүс ба уйлж сандарсан хэсэг эмэгтэйчүүд явж өнгөрөв. Залуу хүмүүс аль ч учрыг ололгүйгээр завь өөд үсрэн гарахад Аркаш гуай ч бас тэдний баясгалант царай руу эргэж харалгүйгээр. 

	— Дайн болоод байна... Өнөөдөр нөхөр Молотов радиогоор үг хэлсэн... гэж хэлэхэд нь

	— Байлдаан гэнэ үү? Хэнтэй байлдах гэж? гэж асуусан Алексей вандан дээрээ үсрэн босов. 

	Аркаш гуай, сэлүүрээ ууртайгаар бөгөөд аажмаар сэлүүрдэхийн сацуу, Бас л муу золигийн германтай л байлгүй, өөр хэнтэй байх билээ дээ. Аль хэдийн дайчилга явагдаад хүмүүс цэргийн комиссариат дээр явцгаасан шүү... гэж хариулан хэлэв. 

	Алексей гэртээ ч оролгүй шууд, цэргийн комиссариат дээр очив. Ингээд гэртээ харьж дөнгөж чемоданаа аваад, Олятой ч салах ёсыг гүйцэтгэж чадалгүйгээр тэр шөнийн 12 цаг 40 минутад ирсэн галт тэргээр томилолтын ёсоор өөрийн нисэх ангид очихоор гарав. 

	Алексей Оля хоёр захидлаар харилцах нь тун ховор болсон бөгөөд гэвч энэ нь тэд бие биедээ дурлах нь суларч хөндийрснөөс биш болно. Харин Алексей, Олягийн сурагч хүний дугариг хэлбэртэй үсгээр бичигдсэн захиаг ирэхээ болих дээр нь түүнийг тэсгэлгүй хүлээж, түрүүчийн ирсэн захиануудыг нь өвөртөө хадгалан, байн байн гаргаж уншдаг байлаа. Алексей тэр захидлуудыг заримдаа, цээжиндээ тэврэн хайрлахаас гадна, ой хөвчөөр тэнэж явах, сэрүүн өдрүүддээ хүртэл түүнийг хардаг байлаа. Гэвч эдгээр залуу хүмүүсийн харьцаа нь хамгийн тодорхой биш үе дээрээ, ингэж гэнэт тасарсан тул, тэдний алин ч гэсэн захиа бичихдээ, зүгээр л нэг хуучин танилуудын ёсоор бичих бөгөөд ямар нэгэн илүү дутуу үг хэлэхээсээ их л болгоомжилдог байлаа. 

	Гэтэл одоо Алексей энэ госпитальд хэвтэж байхдаа Оля, гэв гэнэт түүн тийш татагдан өөрийн захидлууддаа, зовлон зүдүүртэй байгаа байдлаа нуултгүйгээр дурдан, бас тэр нэгэн үед Аркаш гуай тэдэн дээр, даанч хожимдуу ирснийг харамсан дурсаад, Алексейг эрүүл энх яваарай гэж хүсэхийн хамт, чи хүний нутаг хязгаараар явж байгаад, байлдаанаас эргэж өөрийн гэж бодох гэр орон ба минийх гэж бат итгэж явах хүнтэйгээ мэдээрэй гэсэн юм шиг үгсийг захидалдаа тодорхой дурдах болсныг Алексей аль ч учрыг олж ядан ажигласаар байлаа. 

	Ямар нэгэн шинэ бөгөөд өөр Оля захиа бичих болсон шиг санагдах боллоо. Алексей, Олягийн зургийг харахтайгаа зэрэг за энэ ч яах вэ, дөнгөж салхи сэрвэгэнэхтэй хамт л нисээд явчихдаг баавгай цэцгийн үр шиг л үүрийн цэцгийн өнгөт даашинзныхаа хамт нисэн одно доо гэж үргэлж боддог байлаа. Алексейн энэ захидлууд бол надад үнэхээр дурладаг бөгөөд миний төлөө сэтгэл нь зовнин, гуньхарч, намайг хүлээн мөрөөдөж байдаг, тэр сайн сэтгэлт хүүхний бичсэн захиа юм гэж бодоод баярладаг боловч, би бол ийм дурлалыг хүлээн авах хувь заяагүй болсон хүндээ гэж бодохдоо уур нь хүрдэг билээ. Алексей бол одоо урьдынхаа адил, цыган маягийн идэр эр биш. харин нөгөөх эрэмдэг зэрэмдэг бодсон Аркаш өвгөнтэй адил хөлгүй хүн тул Олягийн захианы хариуг цаг тухайд нь бичих хүчийг өөрөөсөө олж чадахгүй байлаа. Үнэнийгээ бичвэл өвчтэй ядарсан эхийгээ зовооно гэж бодсон Алексей, Оляг хуурахаар шийдээд энэ зүйлээ захидал бичих бүрдээ улам тархи толгойг нь эргүүлмээр болгож ихээр бичдэг болов. 

	Чухам энэ учраас Камышингаас ирдэг захианууд нь Алексейг нэг талаар баярлуулдаг боловч, нөгөө талаар зовоон ядраадаг учир, тийнхүү баясах, гомдох, итгэх, тачаадах явдал, түүнд зэрэгцэн тохиолддог байлаа. Алексей бол угаасаа худал хэлж чаддаггүй тул тэр нэгэн удаа чухам юу гэж бичвэл зохихыг их л удаан бодсон бөгөөд Оляд бичдэг түүний хариу нь ямагт товч бөгөөд хуурайвтар болдог билээ. 

	Цаг агаарын шинжилгээний газар ажилтай түрүүчид, захиа бичихэд үүнээс хялбар байлаа. Алексей мэс заслын дараах хүнд минутаа, өөрийн зовлон зүдүүрийг хэн нэгэн хүнд нээн хэлэх явдал шаардагдаж байгааг мэдээд, тийнхүү цаг уурын шинжилгээний түрүүчид маш том бөгөөд уйтгартай захиаг бичсэн ажээ. Түүний хариуд гоёмсог сайхан үсгээр бичсэн бөгөөд яг зуурсан гурилаар хийсэн хуруун боорцог шиг, тоо томшгүй олон анхаарлын тэмдэг тавьсан сургуулийн хүүхдийн дэвтрийн цаасан дээр нулимс дусалж халтартуулсан захиаг удалгүй хүлээн авлаа. 

	Тэр хүүхэн, хэрэв цэргийн сахилга батаас айдаггүй сан бол одоохон чам дээр очоод, чадлынхаа хирээр тус хүргэмээр байна гэж бичээд дахин дахин захиа бичиж байхыг хүссэнээс гадна, түүний захидалд Алексейн төлөө тун их сэтгэл зовж байгаа төлөвтэй олон тооны гэнэн маягийн эмх замбараагүй дотно үгс байх тул Алексей энэ явдлаа өсөн өссөөр ямар нэгэн зохимжгүй явдалд хүргэж юун магад гэж болгоомжлохдоо Камышинд байдаг хайрт хүнийхээ тодорхой мэдэгдэж, бас ээж ба Олядоо үнэнээ хэлэхгүй гэж шийдвэрлэснээ дурдаж захиа бичив. 

	Цаг агаарын шинжилгээний түрүүчээс бичсэн хариу, тун хүн үнэмшмээргүй хурдан цагийн дотор ирлээ. 

	Ингээд тэдний хороонд ганцаараа очсон цэргийн сонин сурвалжлагч болох нэгэн хошуучаар энэ захидлыг илгээв гэж бичсэн байв. Энэ хошууч нь түүнтэй танилцсан сонин хөгжилтэй хүн боловч би анхаараагүй юм гэжээ. Энэ тэр хүүхэн өөрөө амь бие хайргүй баатарлаг бөгөөд үнэнч шударгын адил тун сайхан сэтгэл төвшин бөгөөд цэвэрхэн захиа байлаа. Ингээд захидлынхаа эцэст “Нөхөр ахлах дэслэгч” та намайг, өөрийн бат бэх найз гэж бодоод, үүрд мартахгүй байхыг хүснэ. 

	Ар талд байгаа эмэгтэйчүүд, өөрсдийгөө ямраар авч явдгийг мэдэхгүй, гэвч тэр хүүхэн чинь таныг мартахгүй, эрэмдэг зэрэмдэг гэж үзэхэд хүрсэн ч миний тухай битгий мартаарай, хэзээд үнэнийгээ бичээрэй гэж бэхээр биш харандаагаар бичжээ. 

	Алексейд энэ захидлыг тун их нандигнаж уясан жижигхэн бэлгийн хамт авчирч өглөө. 

	 Түүний дотор парашютын торгоор оёж дээр нь нисэж байгаа онгоцыг дүрсэлсэн, нэлээд хэдэн нусны алчуур болон, сам “Магнол” гэдэг үнэртэй ус, хэсэгхэн нүүр гарын саван хийсэн байна. Алексей үүнийг хүлээн аваад, тэр үед цэрэг хүнд эдгээрийг бэлтгэхэд хэчнээн үнэтэй болохыг эргэцүүлэн бодож байлаа. Ямар нэгэн баярын бэлэгт ирдэг энэхүү үнэртэй ус, эдэнд энх тайван үеийн амьдралын нь нэг хэсгийг санагдуулдаг тул, тэд түүнийг сайн хадгалж байдгийг Алексей мэдэж байна. 

	Алексей энэ бэлгийг баяртайгаар хүлээн авч, өөрийн шүүгээн дээрээ өргөж тавихдаа, эвгүй ч юм шиг санагдаж байна. Алексей одоо, нисэх буюу байлдах боломжийг олох гэж чармайн байдаг хүчээрээ тайранхай болсон хөлөөр дасгалыг үйлдэхэд нь түүнийг улам хүнд болгосон учир тийнхүү өөрийн сэтгэл зүрхэнд өдөр ирэх тутам бэхжин батжиж байгаа Оля-д аргагүй үнэн байдлаа нуусан захиаг бичээд, харин мөнөөх нэрийг нь ч мэддэггүй, хүүхэнд өөрийнхөө тухай маш тодорхой захиаг бичиж билээ. 

	Гэвч Алексей хэзээ нэгэн цагт өөрийн мөрөөдлийг биелүүлэн, жагсаалдаа буцаж ороод, ажиллах чадвараа сэргээн босмогц, Олятойгоо дахин дурлалынхаа тухай ярих болно гэж өөртөө баяртай үгсийг амлаж байлаа. 

	Ингээд өөрийн их зорилгыг биелүүлэхийн тул, ийнхүү сэтгэлээ хуурсан домгийг санан улам чармайх болов. 

	 

	XI

	 

	5 дугаар сарын нэгэнд комиссар нас барав. Энэ явдал нь санамсаргүй болов. Тэр өглөө комиссар нүүр гараа угааж үсээ самнаад, өөрийнхөө үсийг засаж байгаа үсчин эмэгтэйгээс агаар ямар байгаа ба Москвад баяр хэрхэн өнгөрч байгааг нэгд нэгэнгүй асуун лавлаж, гудамжинд байгуулсан саад хаалтыг буулгаж байгаа явдалд баярлахын хамт, энэхүү хаврын нарлаг өгөөмөр сайхан өдөр, жагсаал болохгүй гэдэгт шаналан зовж дашрамд нь баяр болсны ялдмаар, өөрийн нүүр дэх сэвхийг оодож, шинэ баатарлаг оролдлогоо гаргасан Клавдия Михайловнаг тоглоом хийж байсан билээ. Иймээс хүн бүрд засарч сайжран байгаагийн сэтгэл төрж, дээрдэж байгаа юм бол уу гэж бодогдож байв. 

	Комиссарыг сонин унших бололцоогүй болсноос хойш, түүний орон дээр радио хоолойг тавин өгчээ. Радио техникийг бага зэрэг төсөөлдөг Гвоздев түүнд ямар нэгэн засварыг оруулснаас, одоо тэд бүх тасгаараа дуулж шуугьцгаадаг болжээ. Яг 10 цаг болох үед, энэ хүнд өдрүүдэд дэлхий даяар танимгай болсон дикторын хоолой сонсогдож, дээд командлалын ерөнхий жанжны тушаалыг уншив. 

	Хүн бүхэн нэг ч үгийг гэсэн сонсолгүй хаягдуулахаасаа эмээн, хананд өлгөөстэй байгаа хоёр дугариг хар юм руу бүгд бөхийн чагнацгаав. Удалгүй тушаалыг дамжуулж гүйцээд түүний төгсгөлд бичсэн нь: “Агуу их Лениний ялагдашгүй тугийн доор ялалт өөд урагшаа!” гэсэн үгнүүд сонсогдсон боловч, тасалгаа дотор чимээ аниргүй байдал хэвээр үргэлжилсээр байлаа. 

	— Нөхөр хорооны комиссараа! Ийм нэг асуултыг надад тайлбарлаж өгнө үү? Саяын тушаал дотор ингэж хэлсэн байна гэж эхэлсэн Кукушкин, гэнэт сандран нөхөр комиссараа! гэж чарлав. 

	Бүгд комиссар тийш харцгаав. Түүний нүд нь чанх өөдөө байшингийн тааз руу ямар нэгэн чигийг ширтэн хөдлөлгүй мэлийж нүүр дээр нь цайвар зэвхий өнгө тодрон, ихэд сүр жавхаатай бөгөөд уудам төвшин байдалтайгаар орон дээрээ хэвтэж байлаа. 

	Гэтэл Кукушкин түүний орны дэргэд очиж өвдөг дээрээ сөхрөн суугаад

	— Нас баржээ гэж хашхирч хэлэв. 

	Яарч бачимдсан сахиулч сувилагч нар, орон гаран зөрцөлдөж дежурийн эмч, явуутаар халаадаа өмсөн гүйн орж ирлээ. Дэмий балай үгтэй бөгөөд хүнтэй таарч тохирдоггүй дэслэгч Константин Кукушкин нүүрээ хөнжил рүү шургуулан хүүхэд шиг нугалаад бүх биеэ чичрэн донсолтол шүүрс алдан комиссарын цээжин дээр цурхиран уухилж байлаа. 

	Энэ өдрийн орой, зайтай болсон 42 дугаар тасагт нэг шинэ хүн нэмж ирэв. Энэ бол нийслэл хотыг агаараар хаацайлан хамгаалах дивизээс ирсэн сөнөөгч онгоцны Жолооч Павел Иванович Стручков гэдэг хүн юмаа. 

	Германыхан баярын үесээр, Москва руу том дайралт хийхээр шийджээ. Германы онгоцны хэд хэдэн цуваагаар бүрэлдсэн, нэгтгэл анги, тал бүрээс хавчигдан бүслэгдээд ширүүнээр тулалдан байлдсаныхаа эцэст Подсолнечны гэдэг газрын хавьд бут цохигдсон боловч тэдгээрийн дотроос нэг “Юнкерс” цагаригийг цөмлөн ихээхэн өндөрлөгт хөөрч гараад нийслэл хот руу довтлох явдлаа үргэлжлүүлэв. Тэр онгоцонд сууж явсан хүмүүс, Москвагийн баярыг гутамшигтай болгохыг хичээн байлдааны даалгаврыг ямар ч үнээр гэсэн биелүүлэхээр шийдэж байлаа. 

	Гэтэл, агаарын тулалдаан ид явагдаж байх үед түүнийг ажиглан харсан Стручков Юнкресийн хойноос хөөж эхлэв. Стручков тэр үед зөвлөлтийн агаарын хүчний сөнөөгч онгоцнуудын дөнгөж эхлэн тоноглогдож байсан зөвлөлтийн гайхамшигт машинаар нисэн явж байлаа. Стручков германы онгоцыг газраас 6 километр өндөрлөгт хөөн хөөж Москвагийн хавь дахь амралтын газар дээр аваачаад түүний сүүл рүү сэмээрхнээр ойртон ирж дайсныг хараандаа оруулж авмагц гашеткаа дарлаа. Хэдий ингэж дарсан боловч түүний танил дуу ер сонсогдохгүй байхад нь ихэд гайхав. Гэтэл буулгагч оньсон механизм нь баарч улмаар авалцсангүй. 

	Германы онгоц өмнөхөн нь явж байв. Стручков ч, тэрхүү бөмбөгдөгч онгоцны ар талыг хамгаалдаг хоёр пулемётын шүршилтээс нуугдан, германы онгоцны сүүлээр халхавч хийж, үхлийн зурвас гэдэг газраар хөөн явж байлаа. Москвагийн, тавдугаар сарын цэвэр сайхан өглөөний агаарт суунагласан утааны аварга том зэвхий хөх манан бүрхэв. Стручков зориг гаргахаар шийдвэрлэв. Бүсээ сулруулан шилэн бүрхүүлээ яраад, германы онгоц руу хар эрчээрээ үсрэн дайрахад бэлтгэн өөрөө хамаг биеэ атийн хярав. 

	Ингээд, өөрийн машины явдлыг германы бөмбөгдөгч онгоцны явдалтай тааруулан зохицуулаад овоогоо шагайж эхлэв. Тийнхүү асар и удалгүйгээр хоёр онгоц яг нүдэнд үл үзэгдэх утсаар бие биедээ хэрээстэй юм шиг, агаарт зэрэгцэн дүүжлэгдэв. 

	Германы “Юнкресийн” шилэн бүрхүүл дотроос, түүний мэх заль бүхнийг ба ялангуяа үхлийн зурвасаас өчүүхэн төдий ч хазайхыг нь харуулцан байгаа германы онгоцны цамхгийн буудагчийг Стручков олж харлаа. Тэр ч байтугай Германы гэр буухагч бачимдахдаа дуулга малгайгаа толгой дээрээсээ хэрхэн мулт татан авч байгааг ажигласан төдийгүй, түүний шар өнгөтэй үс нь дух руугаа сэгсийн унжсан байхыг ч хүртэл ажиглав. Германы онгоцонд зоолттой, байгаа аварга том идэшит пулемёт бууны хар ам, Стручков руу үргэлж чиглэн амьд юм шиг хөдөлж байлаа. Стручков ингэж явсаар, зэр зэвсэггүй, гар хоосон хүн болохоо мэдээд ийм явдал тохиолдоход зэр зэвсэггүй, баатар зоригтой хүмүүс хэрхэн ажилладаг ёсоор ажиллаж эхлэв. Ингээд Стручков өөрөө дайсны онгоц руу дайрсан бөгөөд гэвч газар дээр байгаатай адил, улаан нударгаараа биш, харин онгоцоо урагш явуулан германы онгоцны сүүл рүү чиглүүлэн дайрахаар шийдэв. 

	Стручков тас няс гэж дуу гарахыг ч анзаарсангүй, гэтэл удалгүй ямар нэгэн юманд аюултайгаар нудрагдан хаягдах шиг болоход ажиглан үзвэл агаарт эргэлдэж доош бууж байв. Яахаа ч олж завдалгүй байтал нь түүний толгой дээр газар эрээлжлэн харагдаж хариу ч үгүй доош унахад дөхөж яваа үзэгдэв. Ингэхтэй зэрэг нь парашютаа задлан буухаар шийдэв. Гэвч парашютынхаа торон дээр ухаан мэдрэлгүй юм шиг унжихын өмнө германы тэрхүү сүүлгүй болсон “Юнкрес” онгоц тамхины утаа мэт хар манан татуулсаар, яг намрын салхинд үлээгдсэн, агч модны навч шиг, Стручковын хойноос хөөн доош бууж байгааг тэр нүднийхээ булангаар ажиглаж амжжээ. Стручков парашютынхаа торон дээр арчаагүй байдалтай дүүжлэгдэн явсаар түүний гайхамшигт тулалдааныг газар дээр ажиглан ширтэж байсан бөгөөд баярын үес дахь Москва хотын захын нэгэн районд, байшингийн дээвэр лүү чангаар цохин гудамжинд ойчлоо. Түүнийг харж байсан хүмүүс Сгручковыг тэр доор нь өргөн явсаар ойролцоо байгаа нэгэн байшинд аваачив. Ойролцоох гудамжнуудаар тун олон хүмүүс багтаж ядан цугларч ирсэн тул Стручковыг үзэхээр ирсэн доктор арай ядан нэвтэрч түүн дээр ирлээ. Байшингийн дээвэрт цохигдсоны улмаас Стручковын тойг нь гэмтсэн байв. 

	Хошууч Стручковын баатарлаг явдлын тухай мэдээ удалгүй "Зөвлөлтийн сүүлийн үеийн мэдээлэл"-ийн тусгай гаргалтад радиогоор хүлээн авагдав. Москвагийн зөвлөлийн дарга, Стручковыг өөрөө дагуулан явсаар нийслэлийн хамгийн шилдэг госпитальд хүргэж өгөв. Ингээд Стручковыг дөнгөж тасалгаанд оруулж ирсний дараахан Москвагийнхнаас түүнд бэлэглэсэн цэцгийн цоморлог шуудайтай жимс, хайрцагтай чихрийг сувилагч нар авчирч өгөв. 

	Стручков бол зугаатай бөгөөд нөхөрсөг хүн юм. Энэ учраас бараг тасалгааны босгоор алхахтайгаа зэрэг эндэхийн “Хоол нь ямар болох” журам дэглэм нь хир зэрэг чанга, мөн эмээр “Шахдаг” эсэх гэх мэт зүйлүүдийг өвчтөнөөс нэгд нэгэнгүй шалгаан лавлаж амжсан төдийгүй, дөнгөж түүнийг дахин боохын завсар, цэргийн худалдааны тухай, мөнх ярьдаг шог үгийг Клавдия Михайловнад хэлж амжжээ. Ингээд, Клавдия Михайловнаг гадагш гарахтай зэрэг Стручков түүний хойноос нүдээ ирмэн, 

	— Сайн хүүхэн байна шүү! Бас тэгээд ширүүн бололтой шүү. Энэ дагина та бүгдийг лав чамгүйхэн барьдаг биз дээ? гэж хэлээд эгдүүтэй янзаар дүнгэнэтэл инээд алдав. 

	Стручков энд ирээд бараг бүтэн жил болсон хуучин хүн шиг л авирлаж байлаа. Ингээд тэрхэн дороо тасгийн бүх хүмүүсийг “Чи” гэж дуудах болсон төдийгүй, нусаа нийх үедээ хүртэл мөнөөх цаг агаарын шинжилгээний түрүүчийн урлаг гараар оёж парашютын торгоор хийж өгсөн Мересьевийн алчуурыг түүний шүүгээн дотроос ямар ч зөвшөөрөлгүйгээр аван хэрэглэх болов. Яах вэ дээ дуртай юм болсон хойно, дахиад оёод өгнө биз гэдэг байв. 

	Түүний хацар нь хэдий наранд гандсан өнгөтэй царай дээрээ ягааран харагдах боловч Стручков бол нэлээд ахимаг болсон хүн байлаа. Түүний нугасны мөр мэт гүнзгий үрчлээс суусан магнайг нь харахад юмаа хийж явдаг хүүдийгээ тавьсан газрыг ба шүдний сойз, нүүрийн савангаа тавьсан газрыг өөрийн орон гэж заншсан, хуучин цэргийн байдал тодорхой харагдаж байлаа. Стручков энэ тасалгаанд орж ирэхтэй зэрэг, тун их үймээн шуугианыг авчирсан бөгөөд ингэж үймүүлэхдээ хэнийг ч өөртөө муу санамгүйгээр дамшиглаж чаддаг тул, энэ тасгийнхан түүнийг аль хэдийний таньдаг юм шиг санацгаах болов. 

	Шинэ ирсэн нөхөр, хүн бүхний зүрх сэтгэлд танигдан мэдэгдсэн боловч түүний дэмий балай донгоссон, эмэгтэйчүүдийн тухай санаа зоволгүй ярьдаг явдлууд нь Мересьевт зохимжгүй санагдаж байлаа. 

	Маргааш өдөр нь комиссарыг оршуулав. 

	Мересьев, Кукушкин, Гвоздев нар гадаа хаалган тийш хандсан цонхны ёроолд сууцгаан их бууны морьдын хүнд хөллөг, бууны суурийг хэрхэн хаалгаар оруулж ирж байгаа ба цэргийн ангийн хөгжим, хэрхэн наранд гялбалзан орж ирж байгаа хийгээд, цэргийн нэгэн анги, хэрхэн жагсаж явсаар ойртож ирж байгааг ажиглан харж байлаа. Гэтэл Клавдия Михайловна гаднаас орж ирэн, өвчтөнүүдийг цонхон дээрээс хөөв. Клавдия Михайловна яг өмнө нь байдагтайгаа адил, дуу чимээгүй бөгөөд эрмэг янзтай хэвээр байсан боловч, түүний хоолой нь зангирч чичрэн тасалдаж байгаа төдийгүй, нүдний нь улайж хавдсаныг зузаан түрхсэн оо нь ч хүртэл далдалж чадахгүй байгааг Мересьев ажиглан харав. Клавдия Михайловна, шинэ ирсэн хүний, халууныг хэмжихээр ойртон ирэх үед, гадаа хаалганы тэнд, цэргийн хөгжимд гашуудлын марш эгшиглэж эхлэв. Гэтэл Клавдия Михайловнагийн царай жигтэйхэн зэвхийрээд, гартаа барьж байсан халууны хэмжүүрийг газар унагаахад хэмжүүрийн дотор байсан мөнгөн усны гялгар өнгөт дуслууд зүймэл шалан дээгүүр бөнжгөнөн урсаж эхлэв. Клавдия Михайловна, гараараа нүүрээ таглан тасалгаанаас гарч одов. 

	Гэтэл яг энэ үед Стручков өнөөх гунигт хөгжим эгшиглэж байгаа тэр зүг тийш харан толгойгоо дохиж

	— Энэ хүүхэн чинь яаж байна вэ дээ? Хайрт нь юм уу гэж хэлэв.

	Стручковт хэн ч хариу хэлсэнгүй. Тасаг дотор байгаа бүх хүмүүс цөм, цонхны ёроол дээр дүүжлэгдэн өнөөх улаан өнгийн бүтээлэгтэй хүүрийг, хаалгаар гарган их бууны суурь дээр аажмаар тавьж байгаа, тэр гудамж тийш ширтэцгээж байлаа. Нас барсан комиссарын хүүр ногоон зүлгийн дундах цэцэг дотор харагдав. Ар талд нь 7, 8 одон тэмдгийг тусгай тавиур дээр хадаж өргөн явж байна. Бас нэлээд хэдэн генералууд толгойгоо ихэд унжуулан явж байгаагийн дотор Васили Васильевич хүртэл, генерал шинельтэй боловч, толгой нүцгэн явалцаж байгаа нь харагдав. Эдгээрээс нэлээд алсхан хамгийн сүүлд шахам, аажмаар алхлан явж байгаа, цэргүүдийн өмнөхөн Клавдия Михайловна цагаан халаадаа нөмрөн өмнөө байгаа юмсыг үзэхгүй байгаа байдалтай явж байв. Түүнийг гарч ирэх үед хэн нэгэн хүн пальтог нь мөрөн дээр нь нөмөргөв. Клавдия Михайловна цааш алхлан явсаар шинель нь мөр лүү нь гулсан унахад, хойноос нь явж байсан цэргүүд жагсаал дундуураа зай тавин түүнийг тойрон гарцгаав. 

	— Нөхөд өө! Энэ чинь хэнийг оршуулж байгаа хэрэг вэ? гэж Стручков асуув. 

	Стручков цонх өөд улам авиран гарахыг оролдсон боловч түүний хөл нь гипс шавар тавиулж чиг барьж боогдсон тул дээшээ гүйцэд авирч чадахгүй хөлдөө саадсаар байлаа. 

	Комиссарыг оршуулах цуваа нэлээд холдов. Удалгүй байшингийн хана туурганд цуурайтан цацарсан баярын ёслолын хүнд хөгжим гол дээгүүр бүдэгхэн дуугарав. Энэ үед хашаач эмэгтэй, доголон гэлдэрсээр хаалга гарч ирээд морьдын баасыг этүүр дээрээ цугларуулан төмөр хаалгаар хахинуулан хаасан боловч 42 дугаар тасгийнхан комиссарыг амьдралын эцсийн замд нь үдэн гаргасан хэвээр цонхны ёроолд зогсоцгоож байлаа. 

	Стручков мөн л цонхны ёроолын модон дээр гарах гэсэн оролдлогоо орхилгүй үргэлжлүүлсээр тун ч тэсэж чадсангүй байдалтайгаар:

	— Энэ чинь хэнийг оршуулж байгаа юм бэ? Та минь яагаад ингэж мод шиг болчхов? гэж асуухад нь:

	— Ёстой большевик хүнийг оршуулж байна... гэж хамгийн эцэст нь Константин Кукушкин, баахан хуурайвтар догдолсон намуухан хоолойгоор хариу хэлэв. 

	Мересьев, энэхүү ёстой хүн гэдэг үгийг сайн тогтоож авлаа. Үнэхээр Комиссарыг үүнээс өөрөөр нэрлэж ч болохгүй байж билээ. Ингээд тун саяхан эцсийн замд нь үдэж гаргасан тэр хүн шиг тийм ёстой хүн болъё гэдэг сэтгэл Алексейд хэмжээлшгүй болов. 

	 

	
XII

	 

	Комиссарыг нас барснаас хойш дөчин хоёрдугаар тасгийн бүх аж байдал өөрчлөгдөв. Хоорондоо ярилцах үгүй байсны уршгаар хүн бүрд муу юм бодогдож гуних сэтгэл аяндаа төрж ирдэг, госпиталийн газрын уйтгарт нам гүм байдлыг чин сэтгэлийн үгээр эвдлэн тонилгогч хүнгүй болжээ. Гвоздевийн сэтгэлийн уналтыг шог үгээр дэмжин сэргээх ба Мересьевийн бодолд хариу өгөх болон мөн Кукушкины шаралхаг занг гомдол тэмцэлгүй цэцэн мэргэнээр няцаагч, хүнгүй болжээ. Эдгээр янз бүрийн зан заншилтай хүмүүсийг нягтруулан, татагч төвгүй болжээ. 

	Гэвч одоо энэ явдал төдий л их хэрэгцээтэй бус болжээ. Эмнэлэг ба цаг ч өөрийн хэрэг зоригийг бүтээсээр л байв. Хүн бүр түргэн засран сайжирч эмнэлгээс гарах цагаа ойртох тутам өөрсдийн бүтэлгүй явдлын тухай бодох нь улам багасаж харин энэ тасалгааны туурганы цаана биднийг ямар хувь учрал хүлээж байгаа ба төрөлх анги салбартаа очиход минь хэрхэн угтаж авах бол бас бидний гүйцэтгэвэл зохих ямар ажлууд хүлээгдэж байгаа бол гэж бодоцгоох нь их болов. Цэргийн аж байдалд дасаж заншсан эдгээр хүмүүсийн гар хуруу нь хүртэл загатнан тэр үед сонин хэвлэлд хараахан бичигдээгүйгээр үл барам, хүмүүс ч хоорондоо ярилцдаггүй боловч агаар тэнгэр дээр ямар нэгэн аянга хуралдан бөөгнөрч байгааг фронт дээр гэв гэнэт нам гүм болсон явдлаас тааварлан тэрхүү шинэ тулалдаанд амжин оролцохын тулд хүн бүхэн яарч байлаа. 

	Госпиталиас эдгэрч, гараад, өөрийн байлдааны хөдөлмөртөө эргэж орох явдал бол цэргийн хүнд ерийн хэрэг байдаг билээ. 

	Гэвч энэ явдал нь ганц Алексей Мересьевт нэг л өөр байдалтайгаар эргэж би хөлгүй болсон явдлаа урлаг ба дасгалаар орлон сэргээж чадах эсэх? Сөнөөгч онгоцны кабиндаа дахин сууж чадах эсэх? гэж бодсоор байлаа. Алексей зорьсон зорилтдоо хүрэхээр улам улам шаргуугаар чармайн хичээх болов. Алексей хичээллэх минутаа аажмаар өсөгсөөр хөлийнхөө дасгал ба ерөнхий гимнастикаа өглөө орой бүгд хоёр цаг хийдэг боллоо. Гэвч энэ нь бас л бага юм шиг санагдав. Хоолныхоо дараагаар гимнастик хийдэг болов. 

	Өөрийн алиа нүдээр Алексейг ямагт ширтэн харж байдаг хошууч Стручков түүнийг гимнастикаа хийх удаа бүхэнд

	— Өөрийн маяглалаараа Сибирийн ой хөвчид ч ижилгүй агуу их хурдан Алексей Мересьевийн оньсогыг одоо та бүгд харцгаагаарай гэж хэлдэг байлаа. 

	Алексейн чармайлттай хийж байгаа биеийн тамирын дасгалууд нь түүний үнэхээр хүрдэн хүнтэй адил юм шиг болгодог байлаа. Алексейн хийдэг тоо томшгүй олон нугаралт ба жигд эргэлтүүд болон хүзүү хийгээд гартаа зориулан шаргуугаар хийдэг дасгалуудыг харахад залхуу хүрмээр санагддаг тул энэ цагийн дотор хөл дээрээ явах тэнхэлтэй түүний нөхөд нь коридороор сэлгүүцэхээр явж орондоо уягдсан Стручков ч хүртэл унтахаар толгой дээгүүрээ хөнжлөө нөмөрдөг байлаа. 

	Хөлгүй хүн нисэж сурна гэдэгт тэр тасагт байгаа хүнээс хэн нь ч итгэдэггүй байсан боловч Алексейн буцашгүй шаргуу зүтгэлийг хэн бүхнээр хүндэтгэдэг төдийгүй түүний өмнө бууж өгдөг байлаа. 

	Хошууч Стручковын тойгийн ясны гэмтэл нь анх санаж байсныг бодвол ихээхэн хүнд болж хувирлаа. Хэдий түүний эдгэрч илаарь болох нь эргэлзээгүй боловч, хөл нь бас л, чиг барьж боогдсон хэвээр бөгөөд аних нь ч удаан байсан тул Стручков өөртөө ийм л их төвөг учруулсан “Гайтай муу тойг “-оо зав л гарвал огт ам хамхилгүй харааж зүхсээр байв. Энэхүү дэмийрэл нь түүнийг галзууран догширч муужран унахад хүргэх болов. Ямар нэгэн ялимгүй юм болсон ч гэсэн учир зүйгүй уурлаж эх захгүй олон хараалыг тавьдаг боллоо. Ийм минут болоход түүнийг ямар нэгэн хүн шоолох гэвэл шууд цохиод авмаар санагддаг болов. Гэвч түүний нөхөд нь, Стручковин хэлсэн ёсоор түүний “Бүх сумаа буудаж дуусаад” төрөлхийн сэргэлэн цовоо байдал нь тэрхүү жихүүцэл ба дайнд үймсэн сэтгэхүйн тачаалыг нь давахыг хүртэл хүлээн сууж нэг ч үг дуугардаггүй байжээ. 

	Стручков өөрийн энэхүү өсөн нэмэгдэгч үл тэсвэрлэлээ тайлбарлахдаа, би цэргийн амьдралын удаан хугацаанд хаана ч хэвтсэн тамхиа татаж амждаг байсан авч энэ удаа тамхиа бага ч гэсэн татах боломжгүй болсон төдийгүй жорлонд нь хүртэл татах бололцоогүй болсон бас, мэс заслын боолт хийлгэхээр явахдаа нүдээ ирмэлцэж амжсан сувилагч хүүхэнтэй ч уулзах аргагүй юм гэж уцаарладаг байв. Энэ нь зарим нэгэн талаар үнэний хувьтай мэт боловч түүний сэтгэл хөөрч ондоо болох нь, Москва дээгүүр ямар нэгэн онгоц нисэж өнгөрөхөд буюу эсхүл ямар нэгэн агаарын сонин тулалдааны тухай ба мөн түүний таньдаг ямар нэгэн нисэгчийн тухай радиогоор нэвтрүүлэх буюу сонин хэвлэл дээр нийтлэгдэн гарч ирсний дараа тохиолдож байгааг Мересьев ажиглаж байлаа. Энэ явдлууд нь Мересьевийн сэтгэлд ч гэсэн тэсвэрлэшгүй байдлыг төрүүлж байлаа. Гэвч Мересьев энэ байдлаа гаднаа огт үзүүлэлгүй зөвхөн дотроо агуулж өөрийгөө Стручковтой зүйрлэн бодож байлаа. Алексей өөрийнхөө шилэн сонгож олсон ёстой хүнийхээ шинж төлөв рүү бага ч ойртож байгаа юм шиг түүнд санагдах болов. 

	Хошууч Стручков хоол их идэх өчүүхэн ялимгүй юмыг ч хараад эгдүүтэйгээр инээд алдах эмэгтэйчүүдийн тухай инээдэмтэй шог үгсийг маш мэргэн цэцнээр ярих, ялангуяа ар талд ажиллаж байгаа эмэгтэйчүүдийг гүтгэх талаар өөртөө итгэх нь хэвээр байлаа. 

	Стручковын ийм яриаг Мересьев огт тэсэж чаддаггүй байв. Наалинхай зэвүүн зантай түрүүчийг өөрийн байрнаасаа винтовын бөгсөөр түлхэж уурлуулснаасаа болоод золтой ч түүнийг буудаагүй юм гэж метеостанцийн хүүхний тухай, хороогоор ярилцдаг байсныг санаж Стручковын яриа нь энэ хүүхэн ба Оляг доромжилж байгаа мэт санагдаж байв. 

	Жагсаалаасаа гарч госпиталийн газрын орон дээр ухаан солиотой буюу эрэмдэг зэрэмдэг болж шархдаад ирцгээсэн эдгээр өвчтөн хүмүүсийн төлөө, үргэлж сэтгэл зовж явдаг энэхүү сайхан сэтгэлт гуа үзэсгэлэнт баатарлаг эмэгтэйг энэ тасгийнхан цөм хайрлаж, өөрийн эх эгч шигээ хүндэтгэдэг байлаа. Шинэ ирсэн хүний бүх зан авир нь тун сонин төдийгүй, хүндэтгэх юмыг доромжлох байдалтай юм шиг санагдаж байв. Комиссарын ариун дүр нь хүн бүхний цээжинд тодхон хэвээр байсан тул, эдгээр явдлууд нь энэ тасгийнханд тун ч тааламжгүй санагддаг байлаа. 

	Нэгэн өдөр, тийнхүү сувилагч Клавдия Михайловнаг гадагш гарахад нь Стручковын харц, түүн дээр их л эелдгээр тусаж байхыг үзээд Кукушкин өөрийнхөө ёс журам мэддэггүй байдлаар ихэд уурласан шинжтэйгээр:

	— Нөхөр хошууч аа. Дэмий сүрдэж байна шүү дээ гэж хэлэхэд нь Стручков, Мереьсев, Гвоздев нараас дэмжлэг авах гэсэн байдалтайгаар тэднийг нүднийхээ булангаар хараад,

	 — Яагаад тэр билээ? гэж их л баяртайгаар хэлсэн боловч Мересьев Гвоздев нар түүнийг ууртайгаар харан хариу өгөв, 

	— Клавдия Михайловнаг, манайхны нэгэн хүн, ёстой л зөвлөлтийн хүний шинж чанарыг дүрслэн үзүүлэгч гэж нэрлэсэн юм даа гэж Гвоздев хэлэв. 

	— За үнэхээр ч тийм л юм шиг байна даа? Би чухам ийм хүний тухай бүх насаараа бодож яваа хүн дээ гэж Стручков гайхсан байдалтайгаар хэлэв. 

	Стручков энэ өдрөөс эхлэн Клавдия Михайловнад элдэв талаар анхаарлаа хандуулан өөрийнхөө хамгийн чадмаг сайнаар өгүүлдэг, инээдэмтэй шог үгсээр түүнийг хөгжөөн цэнгүүлдэг болов. Стручков ямар нэгэн нисэгч хүн өөрийн цэргийн учрал тохиолдлын тухай, хөндлөнгийн этгээдэд ярих ёсгүйг зөрчин, өөрийн бодит амьдралын түүхнээс ихээхэн том сонин зүйлүүдийг түүнд ярьж өгөв. 

	Клавдия Млхайловна, түүнийг бусад хүнээс онц ялгамжтай үздэггүй боловч хааяа түүний орон дээр суугаад цэрэг дайны, Хэрэг явдал”-ын тухай түүний ярихыг сонсдог сон.

	 Клавдия Михайловна нэгэн орой өөрийн дежурийн цагаар онц ажилгүй боловч, шархтан хүмүүсийн ихэд сонирхдог, дэлий балай юмыг ярилцахаар 42 дугаар тасагт орж ирэв. Стручков ямар нэг юмны тухай ярьж эхлэхэд нь Клавдия Михайловна ч түүний орны хажууд очиж суужээ. Клавдия Михайловнад Стручков юу хэлснийг нь хэн ч сонссонгүй Энэ учраас Клавдия Михайловнаг гэнэт босон харайхад нь бүгд гайхан харцгаав. 

	Клавдия Михайловнагийн зэвхийрч цайсан нүүр дээр нь бараан хөмсөг нь атиран бууж аль ч учраа олохгүй сандран тэвдсэн Стручковыг аймшигтайгаар нэвт шувт харан, 

	— Нөхөр хошууч минь ээ!. Энэ чинь хэзээ ч бүтэхгүй шүү гэж ширүүн бөгөөд нэлээд эгдүүтэйгээр хэлэхэд нь. 

	— Клавдия Михайловна та яаж байна вэ? зэрэгцүүлж бод л доо... гэхэд нь Клавдия, Михайловнагийн царай улам цайвар болохын сацуу, 

	— Ингэж болдоггүй юм.. сайн унтацгаагаарай нөхөд өө !гэж хэлээд гарч одов. 

	Клавдия Михайловна сэтгэл нь тун төвшин байгаа юм шиг санагдуулахын тул ерийнхөө алхаанаас огт ондоогоор хүндээр алхлан одов. 

	Стручков юм бодсон маягтай нэг ч үг дуугүй суусаар бүр шөнө болж заримдаа ямар нэгэн юмыг аман дотроо дүнгэнэн хэлж, заримдаа өөрийн ямар нэгэн бодолд хариу хэлж байгаа мэтээр "За байз..." гэж чанга дуугарсаар байв. 

	Энэ явдлаас хойш тун удалгүй Константин Кукушкин эмнэлгээс гарав. Кукушкин эндээс гарч одохдоо ямар нэгэн сэтгэлийн хүнд учралд ороогүй боловч салах ёсыг гүйцэтгэх үедээ, эмнэлгийн газар дахиж шагайхгүй гэсэн байртай үгийг хэлж байлаа. Тийнхүү ёс дэглэмгүйгээр салах ёсыг гүйцэтгэсэн болоод хэрэв надад ээжээс захиа ирвэл түүнийг хаяж үрэгдүүлэлгүй заавал манай хороонд илгээгээрэй гэж Мересьев, Клавдия Михайловна хоёрт захиж хэлэв. 

	Чамайг хэрхэн хүлээн авч, яаж тохижсон тухайгаа чи надад захидал бичээрэй гэж Мересьев хэлэв. Гэтэл Кукушкин түүний сонсмогц, 

	— Би чамд юу гэж бичдэг юм бэ? миний явдал чамд ямар хамаа байна вэ? тэртэй тэргүй чи надад хариу өгөхгүй болохоор би ч гэсэн чамд захиа бичиж цаасаа гарздах хэрэг юу байна даа гэж хэлэв. 

	— За тэгвэл өөрөө л мэд... 

	Кукушкин энэ өгүүлбэрийг сонссонгүй бололтой гэдрэгээ ч эргэж харалгүйгээр тасгаас гарч одов. Кукушкин хэдийн гарч явсан нөхдийнхөө хойноос цөмөөрөө цонхон дээр шавааралдан харж байдгийг мэдэх боловч мөн л гэдрэг эргэж харалгүй госпиталийн хаалгаар гарч голын эргийг даган явсаар нэгэн өнцгийн цаагуур далд оров. 

	Гэвч төдий л удалгүй Алексейд захиа ирүүлэв. Энэ захидал нь хуурайвтар боловч ажил төрлийн чанартай захиа байлаа. Өөрийнхөө тухай л зөвхөн намайг ирэхэд хорооныхон баярласан байх гэж дурдаад сүүлчийн нэг тулалдаанд ихээхэн гарздалд учирсан боловч их бага ямар нэгэн туршлагатай хүнд гайгүй шиг өнгөрлөө гэж бичсэн байлаа. 

	Ингээд амь үрэгдсэн ба шархадсан хүмүүсийн нэрсийг тоочин дурдахын хамт Мересьевийг урьдын адил цөм дурсацгааж байгаагийн гадна чамайг хамсхийх болсон явдал ба нисэх онгоцондоо эргэж орох хүсэлтэй болсон явдлыг дагуулан саяхан дэд хурандаа цол авсан манай хороон дарга “Мересьев эргэж ирнэ. Хэрэв тэр өөрөө ингэж шийдсэн бол түүндээ лав хүрч чадна гэж хэлэх” Эд нь штабын дарга тийм бололцоогүй юмыг хэлж болохгүй гэж хариу өгүүлэхэд хороон дарга дургүйцэж, Мересьев мэт тийм хүнд боломжгүй юм гэж байдаггүй юм гэж хэлэв гэж бичсэн байлаа. 

	Цаг агаарын шинжилгээний түрүүчийн тухай хүртэл нэг мөр юм бичсэн нь Алексейд тун гайхалтай мэт санагдав. Тэр эмэгтэй, Алексей чиний тухай тун олон юм асуугаад байхад нь би аргагүй болж, түүнд зүүн тийшээ эргээд марш гэж команд өгөв.... гэж бичсэн байлаа. Захидлынхаа төгсгөлд энд ирсэн анхныхаа өдөр хоёр дахин агаарт ниссэн ба хөл нь бүр сайжирч аньсан тухайгаа бичээд, манай хороонд мөдхөн “ Л 5” гэдэг шинэ онгоц ирэх гэж байгаа ба хүлээн авалтад очихоор ниссэн Андрей Дегтяренко тэр машинтай германы онгоцыг зэрэгцүүлбэл ёстой л нэг хог агуулах хайрцаг шиг юм гэж хэлсэн тухай өгүүлсэн байлаа. 

	Эрт зун болов. Зуны уур амьсгал, мөнөөх хатуурч гялгар болсон торой модны навч нахианы тэндээс 42 дугаар тасагт шагайв. Яг шивнэж байгаа юм шиг үе үе сэрчигнэж байсан тэдгээр навч нахианууд, орой болмогц гудамжны тоосонд булагдан, бүдэг өнгөтэй болдог цаг иржээ. Эдгээр навчууд дээр ургасан гуа сайхан буурцгууд нь аль хэдийн гялганасан ногоон өнгөт Совасын хонгорцог болон хувирсан боловч, одоо Совасууд нь гуужин унаж, хөнгөн сэвсгэр ноолууруудыг хийсгэн эхэлжээ. 

	Үдийн бүгчим халуун болохын үест, торой модны бүлээн ноолуурууд Москва даяар бужигнан хийсэж, тагсуудын онгорхой цонхоор орж ирэхийн хамт хаалга хатавчны дэргэдүүр ба харийн салхинд үлээгдсээр, тээглэж тогтсон өнцөг булангууддаа, улбар ягаан өнгөт хээнцэр ишээ цухуйлган хөглөрч хэвтэх болов. 

	Зуны өдрийн шав шаргал өнгөтэй, сэрүүхэн өглөө болов. 

	Клавдия Михайловна нэлээд ахимаг настай бөгөөд нүдний саравчны төмөр хүрээг олсоор хэрсэн нэг хүнийг дагуулсаар тасагт орж ирэв. Өвгөн дарханд, цоо шинэ цардмал халаад нөмөрсөн боловч, түүний гаднах байдал ер өөрчлөгдсөнгүй, тэр хүн цагаан алчуурт боосон ямар нэгэн юмыг барьж ирээд Мересьевийн орны хажууд шал дээр яг илбэ гаргах гэж байгаа юм шиг тун болгоомжтой бөгөөд эрхэмсгээр боодлыг тайлав. Гэтэл түүний гар доор нь арьс шир шиг юм хяхтнаж дуугараад улмаар шир идээлүүлэх хурц бөгөөд тааламжтай сайхан үнэр тасалгаа дотор тархаж эхлэв. 

	Өвгөний боодолтой юмны дотор нь тун урлаг бөгөөд яг хэмжээ алдалгүй тааруулж хийсэн, хахитнасан дуутай шар өнгөтэй цоо шинэ хоёр хиймэл хөл байлаа. Хиймэл хөл хийх явдал бол энэ дархны өмнөө хөөр болгодог ганц гол зүйл нь юмаа. Өвгөн тэр хөлдөө шар өнгөтэй шинэ шаахайвч өмсгөжээ. Шаахайвч нь хөлдөө тун сайн таарсан болох учир яг амьд хөлд гутал өмсүүлсэн юм шиг сэтгэл төрүүлж байв. 

	Өвгөн өөрийн хийсэн зүйлийг их л хайрлан, дээгүүр нь байн байн гараар зүлгэж байснаа;

	— Бөлзөг хийгээд, галоштай өмссөн ч бас болно шүү. За Зуев минь чи яг амьд хөлөөс дутуугүй нэг хиймэл хөл хийж өг гэж Васили Васильевич над өөрөө захисан юм сан. За тэгээд Зуев, гуай нь ч хичээхээрээ хичээж хийлээ, өмсөж үз л дээ дүү минь! гэж хэлэв. 

	Мересьев өөрийн хиймэл хөлийг хармагц зүрх нь уйтгартайгаар агшин, хүйт даасан боловч, хиймэл хөлөө бушуухан өмсөөд ганцаараа явж үзээсэй гэж тэсвэрлэшгүй хүсэх хүсэл нь бусдыгаа дийлэв. 

	Мересьев өөрийн модон хөлийг хөнжил дороосоо гаргаж ирэхийн сацуу хэмжээгээ түргэн ав гэж өвгөнийг яаруулж эхлэв. Хэзээнээс нааш буюу түүний өөрийн, нь хэлдгээр “Тайван цагт” хүртэл модны уралдаанд явж байгаад хөлөө бэртсэн ямар нэгэн “Том түшмэл”-д хиймэл хөл хийж байсан энэ өвгөн дарханд бол ийм яаруу шаардлага тавих нь тохиромжгүй мэт өвгөнд санагдаж байлаа. Өвгөн дархан бол хийж байгаа юмандаа их эрэмшиж бахархдаг тул улам догирхож аль удаашруулахыг оролддог заншилтай ажээ. 

	Хиймэл хөлөө бээлийгээрээ зүлгэн, арьсан дээр нь наалдсан толбыг нь хүртэл хумсаараа хусаж, дараа нь цагаан цасан өнгөтэй халаадаараа арчаад, тун яарамгүй байдалтайгаар, шал дээр тавин, боож ирсэн алчуураа авч бөөгнөрүүлээд халаасандаа хийлээ. 

	Мересьев орон дээрээ суун, хөлөө хоёр тийш соливуулахын хамт, 

	— За болж байна уу?, Өвгөн гуай гэж хэлэв. 

	Өвгөн дархан, Мересьевийн нүцгэн хөлийг ширтэн хараад сэтгэл нь ханасан байдалтай болов. Түүний хөл нь хөдлөх эрхгүй болсондоо өөх сууж таргалсан биш, харин шөрмөслөг чийрэг бөгөөд ялангуяа булчингууд нь яг явж чаддаг хүний хөл шиг, их чанга байлаа. 

	— Өг, өг гэдэг чинь юу гэсэн үг вэ? Васили Васильевич надад өөрөө за Зуев чи, үүнийг онц сайн хий гэж хэлсэн юм. Бас тэгээд хөлгүй болсон нэг дэслэгч нисэх санаатай байгаа юм гэсэн юм, түүнээс биш би яах вэ л байна. Ийм хиймэл хөлтэй хүн зөвхөн явж чадах төдийгүй, бас дугуйгаар зугаацан давхих ба авгай хүүхнүүдтэй ч хүртэл танцлаж болно шүү дээ гэж өвгөн хэлэв. 

	— Сайхан гутал шүү! Сэтгэлд чинь ямар байна даа?... Москвад, Зуевээс олигтой мастер ч арай л байхгүй биз дээ Зуев бол алтан гартай хүн шүү дээ! гэв. 

	Өвгөнийг дөнгөж хоёр дахь хөлийг нь хийж гүйцээд боолтыг нь уяхаар завдтал Мересьев, орон дээрээсээ гэнэт босож, шалан дээр үсрэн буув. Гэтэл нэгэн юмны бүдэгхэн чимээ гарч Мересьев ч өвдсөндөө ярвайн орныхоо хажуу талд гулдайн унав. 

	Өвгөн дархан ч гайхаж, алмайрсандаа болж нүдний шил нь бараг духан дээрээ гарч ирлээ. Мересьевийг ингэнэ гэж өвгөн ер санасангүй ажээ. Мересьев ч энэ үед өөрийн хиймэл хөлийг шаахайдаа багтаж ядтал чихээд тун арчаагүй байдалтай хэвтэж байлаа. Түүний нүдэнд, айх алмайрах зэрэгцэн хосолж би үнэхээр хууртаж байна гэж үү дээ гэж бодож байв. 

	Клавдия Михайловна, алгаа хавсран дуугарсаар Алексей дээр нь гүйж ирлээ. Ингээд өвгөн мастертай хамжин Алексейг орон дээр нь өргөн тавихад түүний царайд, гуньж зовсны шинж илэрхий харагдаж байлаа. 

	— За хонгор минь тэгж ердөө болохгүй шүү дээ. Чамд ямар амьд хөл авчраад тавьчихсан биш дээ. Харайдаг нь ч юу билээ дээ! За ингэхлээр хамраа сөрдийлгөлгүйхэн шиг л эхнээс аваад оролд л доо. Чи бол одоо хөлд ороогүй нялх хүүхэдтэй адил тул, эхлээд алмуур тулж, дараа нь хана түшиж, бүр сүүлд нь таяг тулж, жижигхэн алхмаар явж сурах хэрэгтэйг битгий март! Ингэхдээ бас гэв гэнэтхэн биш, харин алгуур аажим явж сурах хэрэгтэй шүү дээ. Ганцхан өөрийнх чинь л бус болохоос биш. өөлөх юмгүй сайхан хөл болсон шүү. Чиний энэ шиг хөлийг өөр хэн ч хийж чадахгүй шүү хонгор минь гэж өвгөн мастер хэлэв. 

	Эвгүй харайснаас болж хөл нь янгинан өвдөж байв. Гэвч Мересьев бушуухан хиймэл хөлөө туршиж үзэхээр, чармайн хүсэж байлаа. Түүнд хөнгөн цагаанаар хийсэн, авсаархан таяг авчирч өглөө. Одоо таягаараа шал дээр тулан, сугандаа дэрээ хавчуулж, орон дээрээсээ тун болгоомжтойгоор буун шал дээр зогсов. Ингээд яг хөлд ороогүй нялх хүүхэд шиг хананаас гараа салгахаа айн аяархан алхаж эхлэв. Түүний нэг суганаас нь Клавдия Михайловна, нөгөө сугаас нь өвгөн мастер хоёр түшин дэмжиж, яг л хөлд ороогүй хүүхдийг эх нь буюу эмэг эх нь дэмжин, анхны замд нь оруулж байдаг шиг явж эхлэв. Мересьев хиймэл хөлд огт дадаж заншаагүйгээс, тун их өвдөж байвч, түүнийгээ арай чарай тэсвэрлэн давж, бага зэрэг зогсож, амарсныхаа дараа, эхлээд таягаа хөдөлгөж, дараа нь хоёр хөлөө ээлжлүүлэн зөөж гишгэсээр урагш ахиж байхдаа, өөртөө итгэхгүй байлаа. Хөл дэх арьс нь муухайгаар хяхтнан дуугарч, шал дээр тог тог гэсэн чанга чимээ гарч байлаа. 

	— За одоо дажгүй шив дээ, гэж өвгөн мастер хэлэв. Мересьев дахин хэдэн алхам явав. 

	Хиймэл хөл дээр явахаар туршин анхны хэдэн алхмууд нь тун хэцүү санагдсан төдийгүй, зөвхөн үүд хүрээд эргэж ирэх нь хүнд Роялыг байшингийн тав дахь давхар дээр өргөж гарсан мэт хэцүү байлаа. Алексей хамаг бие нь хөлсөндөө норж чийгтээд, дөнгөж орон дээрээ хүрмэгц гэдрэгээ ч харах тэнхэлгүйгээр элгээрээ үсрэн унав. 

	Өвгөн мастер хөгшин хүний хөөрүү зангаар өөрийгөө магтан боолтыг нь болгоомжтойгоор тайлж дасаж дадаагүйгээсээ хэвтэж цэлхийсэн Алексейн хөлийг суллан чөлөөлөхийн зэрэгцээгээр:

	— За хиймэл хөл чинь ямар болсон шиг байна даа? Зуев гэж нэг өвгөн мастер байдаг гэж санаж явна биз дээ. 

	Ийм хөлтэй хүн бол зөвхөн нисэж болох төдийгүй, бурхны оронд ч нисэн очиж чадна гэж хэлэв. 

	— Өвгөн ах минь тун их баярлалаа. Гайхамшигтай сайхан хийсэн байна гэж Алексей үглэн хэлэв. 

	Мастер, ямар нэгэн юм асуух гэж байгаа буюу эсхүл өөрөө асуудал гаргахыг хүлээж байгаагийн алин ч үл мэдэгдэх байдлаар баахан гайхаж дороо дэвслэн зогсож байлаа. 

	— За хэрэв тийм бол баяртай гэж нэлээд урамгүй байдалтайгаар хэлээд хаалган тийш аажимхан гэлдэрч эхлэв. 

	Гэтэл Стручков түүний хойноос нь дуудан, 

	— За “Хааны” хиймэл хөл хийснээрээ тохиолдуулан уучлаарай гэж хэлээд өвгөний гарт хэсэг мөнгийг атгуулав. 

	— Их баярлалаа. Хэрэв ийм учрал тохиолдсон хойно уухгүй яах вэ дээ гэж хэлээд, халаадаа гарын уран дархнуудын хормогч байгаа юм шиг цочмогоор гэдрэг эргүүлэн, Стручковын өгсөн мөнгийг ар халаасандаа хийв. Танд их баярлалаа. Хиймэл хөл маань эрүүл энхэд чинь тус нэмэр болог. Надад Васили Васильевич онцгой хөл хийх хэрэгтэй шүү гэж хэлсэн юм шүү дээ! Харин та нар энэ хөл сайн боллоо гэдгээ Васили Васильевичид илтгэх хэрэгтэй гэж хэлэв. Өвгөн нэг юм аман дотроо үглэж бөхөлзсөөр холдож одов. Мересьев ч орныхоо хажууд хөглөрөн хэвтэж байгаа өөрийн эдгээр шинэ хөлүүдийг харан хажуулж байв. Түүнийг хэчнээн ихээр ажиглан харах тутам тэд бүхнийг түүнд улам ихээр тоодог өвгөний хурц ухаантай бүтээл ба ялангуяа дугуйгаар явж, авгай хүүхнүүдтэй танц хийж болох төдийгүй бурхны оронд ч нисэн хүрч болно гэж хэлсэн үгнүүд нь улам тодорхой бодогдож “Бүгд энэ ёсоор заавал бүтэх болно” гэж бодож байлаа. 

	Шинэ онгоц хүлээн авах ажил маань төгсгөлдөө ойртож байгаа учир, манай дарга нар, энэ намар буюу тун удахдаа өвөл, намайг ар талын энэ бохир ажлаас чөлөөлж, намайг мартаагүй хүлээж байгаа нөхөд тийш минь явуулж фронтод илгээх бол уу гэх зэрэг маш дэлгэрэнгүй бөгөөд сайхан захиаг энэ өдөр Оляд бичив. 

	Энэ бол сүйрэлд учирснаасаа хойш түүний хамгийн анх удаа бичиж байгаа баяр баясгалантай захиа болох төдийгүй хэдий хөндийхөн маягтай боловч өөрийн янаг бүсгүйдээ хамгийн анх удаа хүсэл бодлоо илчилж, хэрэв Оля чиний санаа сэтгэл хувираагүй байвал бид байлдааны дараа лав уулзаж нэг дор амьдран суух болно гэж бичсэн захидал нь юмаа. 

	Алексей энэ захидлаа хэд дахин уншиж үзсэнийхээ дараа, сүүлчийн мөр үсгүүдийг санаа алдан баллав. Гэвч, энэ өдрийнхөө тухай ба ялангуяа хиймэл хөл хийлгэж, түүн дээрээ анхны алхмуудыг хийж үзсэн явдал болон мөнөөх олон үгтэй өвгөн мастертай ярилцахад “дугуйгаар явж авгай охидтой танц хийж болох төдийгүй, бурхны оронд ч нисэн хүрч болно” гэсэн тухайгаа тун яруу сайхан бөгөөд омголон байдалтай бичсэн тийм захиаг цаг агаарын шинжилгээний түрүүчид явуулжээ. 

	Мересьев тэр захидал дотроо “Одоо намайг мөдхөн хороондоо эргэж очно гэж хүлээж байвал зохихоос гадна, шинэ байранд буухдаа надад заавал байр үлдээхийг комендантад захихыг бүү мартаарай” гэж бичээд орноосоо гулсан шал дээр буув. Түүний хиймэл хөл нь орон дороо байсан тул тэнд хэн нэгэн хүн нуугдан хэвтээд зөвхөн шинэхэн шар өнгийн шаахайвч өмссөн хөл нь цухуйж байгаа юм шиг бодогдож байлаа. Алексей эргэн тойрон ажиглаад түүнийг хэн ч хараагүй байгааг мэдэхийн сацуу, хиймэл хөлийнхөө хүйтэн хахитнуур арьсыг эелдгээр илж үзэв. 

	Энэ үед Москвагийн их сургуулийн эмнэлгийн ангийн гуравдугаар курсийн нэгэн байранд, дөчин хоёрдугаар тасагт “Хаан төрийн хиймэл хөл” гарсан тухай халуухан яриа явагдаж байлаа. Анютын үгээр тэр үед тус курст суралцагчдын олонх болох эмэгтэйчүүд, дөчин хоёрдугаар тасагт гарсан энэ хэргийн тухай бүгд сайн мэдэцгээж байжээ. Анютын өөрийн мэдээлэлд ихэд бахархан омогшиж бичсэн тул, дэслэгч Гвоздевээс ирсэн, олон хүнд зориулагддаггүй захидал нь, зарим үед хагас хэсэг нь, зарим үед бүхэл бүтнээрээ ч чанга дуугаар уншигдаж байв. 

	Анютаар толгойлуулсан, хүн эмнэдгийн ангийн гуравдугаар курсийн бүх сурагчид цөм Гриш Гвоздевын хосгүй баатарлаг зоригийг магтаж, Кукушкины шартай муу зан авирыг буруушаасны дээр, Зөвлөлтийн мэргэн бууч Степан Иванович бол Толстойн Платон Каратаевтай ямар нэгэн талаар төсөөтэй юм гэж дурдаад мөн Мересьевийн юунд ч шантаршгүй эрс зоригийн өмнө бөхийн сөгдөцгөөж байгаагаа мэдэгдээд, Гвоздевын магтан бахархаж байснаар бүгд жинхэнэ ёсоор үнэлэн хайрлаж чадсан өнөөх комиссарын гэв гэнэт нас барсан явдлыг яг өөрсдийн биед тохиолдсон зүйл шиг гашуудан харамсаж бичицгээсэн байлаа. Энэхүү том биетэй наргиан шуугиант хүн, тийнхүү гэв гэнэт нас барсан явдлын тухай захидлын дотор өгүүлсэн зүйлийг унших үед хүн бүхэн тэсэж чадалгүй нулимс дуслуулав. 

	Госпиталь ба их сургуулийн хооронд захиа бичих нь улам их болсоор байлаа. Тэр үед дэндүү удаан явдаг, шуудангууд нь залуу хүмүүсийн сэтгэлийг хангахгүй байлаа. Гвоздев, тэр нэгэн удаа захидал нь өөрийн эзэнд холын одон мичдэд хүрэх гэж байгаа юм шиг удаанаар явж хүрдэг болжээ гэсэн комиссарын үгийг захидал дотроо иш татаж хэлсэн байлаа. Захидал ингэж удаан явах болсноос зарим нэгэн захиа нь аль хэдийн нас барсан хүний тухай өгүүлсэн зүйлийг эзэнд хүргэж болохуйц байлаа. 

	Гэтэл ажилч нямбай Анют, харилцааны сайн аргыг эрсээр байж эцэст нь Васили Васильевичийн госпиталь ба их сургуулийн эмнэлэгт давхарлан ажилладаг нэгэн ахимаг настай сувилагчийг захидал зөөгчөөр олжээ. 

	Энэ учраас их сургуулийнхан, дөчин хоёрдугаар тасагт болж байгаа юмыг хоёр дахь өдөртөө буюу тун удахдаа гурав дахь өдөртөө сонсож тэр тухай маш түргэнээр шагшин шуугилдацгаадаг болжээ. “Хаан төрийн хиймэл хөл” гарсан явдалтай холбогдуулан, Мересьев нисдэг болж чадах эсэх гэдэг асуулт дээр хоолны гуанзны газар их маргаан болжээ. Залуусын энэ маргалдаан их л хурц халуунаар явагдсан боловч, хоёр талын аль алин нь Мересьевт дотно талархлыг илэрхийлжээ. Зарим оптимисг хүмүүс, сөнөөгч онгоцыг жолоодох явдлын асар их нарийн төвөгтэй байдлыг харгалзан нисэж чадахгүй гэж байхад зарим оптимист хүмүүс хагас сарын турш ой хөвч дундуур мөлхөн явсаар, төчнөөн олон километрийг туулж амжсан тийм зоригт хүнд, бололцоогүй юм гэж байхгүй гэж хэлж байлаа. Оптимистууд өөрийн хэлсэн үгийг нотлохын тул түүх ба шастираас олон тооны баримтыг дурдаж, хатангир гарт Минин ба юу ч сонсдоггүй мөртөө өөрийн гайхамшигт сайхан хөгжмийг зохиосон дүлий Бетховин, их сургуулийг удирдан жолоодож байсан академич Вильямс, эрэмдэг зэрэмдэг болсон Николай Островский нар болон, бүр сүүлийн үеийн баримт болгож, огт гаргүй мөртөө идэх, уух, бичиг бичих ажлыг хийж чаддаг төдийгүй, хиймэл гарынхаа хүчээр зодоо ч хийж чаддаг, ямар нэгэн баатарлаг ахмадын тухай дурдан хэлж байжээ. Энэ маргалдаануудад Анки оролцсонгүй, түүний үл таних нисэгчид хийсэн хиймэл хөл нь Анютын сонирхлыг төдий л их хөдөлгөсөнгүй, харин зав чөлөөтэй минут олдвол хоног ирэх тутам доройтож байгаа юм шиг өөрт нь санагддаг байсан Гриш Гвоздевтай харилцаж байгаа тухайгаа боддог байлаа. Анют анхандаа яг иймэрхүү гаслант түүхтэй нэгэн баатарлаг даргын явдалтай танилцаад, Гвоздевын гасланг багатгахын тул, түүнийг тасралтгүй хүслээр хөтлөн тэмүүлж байсан тухай бичжээ. Эд нарын нүүр үзээгүй танилцлалын холбоо бэхжихийн хэрээр, эх орны дайны хийсвэр маягийн баатар нь жинхэнэ амьд залуу баатарт байраа тавин өгч тэрхүү залуу баатар нь Анютыг улам улам сонирхуулах зүйл болон хувирав. Хэрэв, захиа бичихгүй байвал тэр ихэд уйтгарлан санаа зовж байдгийг Анют мэдэв. Энэхүү шинэ зүйл нь Анютыг нэг талаар баярлуулж нөгөө талаар цочоож байлаа. Ийм дурлал гэж байж болох уу? түүнийг огт үзээгүйгээр үл барам хоолойг нь сонсоогүй мөртөө, ингэж дурлаж болох уу гэж бодогдох боловч, тийнхүү танкист Гвоздевын захидал дотор зөвхөн нэг ангийн сурагчдын хувиар бичсэн гэж хэлэмгүй зүйлүүд улам олшрохын хирээр буюу Гвоздев өөрөө тэр нэгэн удаа, “Нүүр үзээгүй дурлал” биднийг эзэмшив гэж зөвшөөрөн хүлээсний дараа Анют, Гвоздевт сургуульд байсан үетэйгээ адил хүүхдийн дурлалаар биш, харин жинхэнэ ёсоор дурласнаа мэдэв. Ингээд хэрэв миний тэсвэрлэшгүйгээр хүлээн мөрөөдөж байдаг эдгээр захидлууд, ирэхээ боливол, надад амьдрал минь утгагүй зүйл болон хувирна гэж санагддаг болов. 

	Эд нар ийнхүү бие биеийг үзээгүй боловч дурлалаа ингэж илчилцгээв. Энэ бүхний дараагаар Гвоздевын сэтгэлд ямар нэгэн аюултай юм орж ирсээр байдаг болов. 

	Анют ийм болоод ирмэгц Гвоздев их зориг гаргаж, ийнхүү бичсэн. үүнд үнэхээр чамд явуулсан миний анхны зургаас би хэчнээн өөр болж муухайгаар түлэгдсэнийг чи үзээгүйгээр, ингэж бие биедээ дурласан нь муу хэрэг болжээ. Иймд би чамайг хуурахыг үл тэвчих тул, Анют чи өөрөө чухам хэнтэй харилцаж байгаагаа нүдээр үзэхээс өмнө тийнхүү захиа бичихээ болихыг хүснэ гэж бичив. 

	Анют үүнийг үзээд, анхандаа уурласан боловч, дараа нь цочих шиг болов. Карманаасаа зургийг гаргав. Түүний эгц өөдөөс нь бага зэрэг махир юм шиг шовх хамартай бөгөөд жижигхэн сахалтай, шовгор уруултай залуу хүний царай ширтэж байлаа. “За энэ ч яах вэ даа? Харин одоо ямар болсон бол доо?” гэж аман дотроо шивнэн хэлээд зураг руу нь дахин харав. Анют эмч хүн тул, түлэнхий бол төдий л амар аньдаггүй, харин гүнзгий сорив сууж үүрд үлддэгийг мэддэг байлаа. Ингэж бодон байтал нь анатомийн музейд үзсэн, эмчилж болшгүй, хүнд сүрьеэ өвчнөөр өвдсөн нэгэн хүний толгойн дүрс байсан нь Анютын санаанд оров. Яахын аргагүй идэгдэж таталдсан уруултай бөгөөд, хэдэн сэрвэгэр хялгастай хөмсөг болон аньсагагүй болсон час улаан ухархайтай, жигтэйхэн муухай хар алаг царай, санаанд нь оров. 

	Хэрэв тэр хүн чинь ийм болчихсон байвал яадаг билээ дээ? гэж бодсон Анютын царай зэвхийрч бараг аман дотроо чарлах шахав... Гэвч тэр бол, миний чөлөөт амьдрал сурч боловсрох эрх, нэр төрийг минь хамгаалан шатсан танк дотор тулалдаж явсан юм. Энэ бол фронт дээр хэдэн удаа амь биеэ хайрлалгүй тулалдаж, ийм хүнд байдалд ороод, одоо дахин фронтод явж, баатарлаг үйлсийг бүтээх гэж байгаа хүн юм. Гэтэл Анют би юу хийсэн билээ дээ? Байлдаанд юу бүтээсэн билээ дээ? Окоп ухсан, байшингийн дээвэр дээр дежурлэсэн, одоо шилжин нүүж ирсэн госпитальд давхар ажиллаж байна. Үүнээс өөр юу хийсэн билээ дээ? Тэгвэл, Анютын хийсэн ажлыг Гвоздевын хийсэн гавьяатай зэрэгцүүлж болох уу даа? гэж баахан дурамжхан бодоод, “Би өөрөө харин түүнтэй тэнцэх хүн биш юм” гэж өөрөө тачаадан хэлээд өнөөх нүдэндээ сүүмэлзэн харагдаж байсан муухай сорвитой нүүрийг огт замхраан хөөв. 

	Анют, Гвоздевт хамгийн урт бөгөөд хамгийн дотно маягтай захиаг бичлээ. Үүний дотор. Гвоздев, Анютын гуйвж эргэлдсэн байдлыг ер олж харсангүй. Гвоздев өөрийн сэтгэлийн түгшүүрийг илчилж бичсэн захидлынхаа хариуд маш сайхан захидлыг хүлээн авч, түүнийг ихээхэн удаан цагийн дотор хэд дахин уншсаны дээр Стручковд хүртэл уншин өгч хариуд нь;

	Ийм илэрхий ойлгомжтой захиа ирсэн нь Гвоздевын сэтгэлийг амраасангүй, Гвоздев эмнэлгээс гарах цагаас ойртох тутам нүүрээ толинд байн байн үзэх нь олон болсон төдийгүй, заримдаа нүүрийнхээ шархыг холоос явуут ажиглан харж, заримдаа толиндоо бүр ойртон ирээд шарх сорвийг нь хуулж байдаг боллоо. Гвоздевын гуйсан ёсоор түүнд Клавдия Михайловна. оо ба нүүрийн тос авчирч өгөв. Нүүрийн сорвийг нь ямар ч эмч эдгэрүүлж чадахгүйг Гвоздев мэдэв. Ингээд шөнө болж, хүн бүхэн унтах үед сэмээрхэн явж бие засах газар ороод өнөөх хүрэн улаан сорвио аятайхнаар илбэн дээр нь оо түрхэж арилгаад, дахин илбэж зүлгээд, дараа нь толь руу их л горьдлоготойгоор ширтдэг байлаа. Холоос харахад, гайгүй ч юм шиг санагддаг байсан боловч ойрхноос ажихад шанаа, эрүү зэрэг газрууд дээр нь хүрэн ягаан сорви харагдаж байгаа нь түүний урмыг хугалдаг байлаа. Ингэхдээ Анют намайг тоох болов уу? гэж боддог байлаа. Намайг үзэхтэйгээ гэнэт айж, дараа нь мөрөө нэг хавчаад, гараа бариад зайлан одох буюу эсхүл анх удаа ч яамай гэж, албын хүчээр ийн тийн ярилцмаар болоод, дараа нь хэдэн онцлог хүйтэн үг хэлээд, зайлан одох болов уу гэж бодож байлаа. Гвоздев, ингэж бодсон нь цөм биелэгдсэн юм шиг, урам нь хугаран царай нь зэвхийрч ихэд догдлон бачимдаж байлаа. Гвоздев яг энэ үед халаадныхаа халаасыг уудлан өнөөх хүүхний төдий л өтгөн биш, зөөлөн сайхан үсээ жирийн байдалтайгаар, гэдрэг эргүүлэн самнасан, яг орос хүнийх шиг суурьтай шовх хамартай, хүүхдийн уруул шиг хэврэг хөөрхөн уруултай, махлаг царай руу нь ширтэн харлаа. Дээд уруул дээр нь бараг үл мэдэгдэхийн төдий бүдэг мэнгэ харлаж байлаа. Түүний заль мэхгүй гуа үзэсгэлэнт царайгаас, бор буюу эсхүл цэнхэр өнгөтэй болов уу гэмээр бага зэрэг бүлцэн нүд, шулуун шударга байдалтайгаар ширтэн харж байлаа. 

	“Чи ямар санаатай байна вэ? Айж цочоод зайлан одохгүй гэж үү дээ? Миний үзэшгүй муухай дүрсийг ажиглаж хараад, жигшихгүй байх зүрх чинь хүрэх юм уу даа?” гэж түүний зураг руу ширтэн асууж байв. 

	Яг энэ үед ахлах дэслэгч Мересьев таягаа тачигнуулан, хиймэл хөлөө урагш хойш зөөж тавин, хахитнуулсаар Гвоздевын дэргэдүүр коридорын дагуу явж байлаа. Мересьев үүгээр бараг хорь дахин нааш цааш зорчин өнгөрөв. Мересьев өглөө орой бүр заавал явж, өдөр ирэх тутам улам улам удаанаар дасгал үйлдэнэ гэсэн өөрийн программыг биелүүлэхээр ийнхүү сэлгүүцэн явж байлаа. Гвоздев түүнийг хараад "Ямар их няцашгүй зоригтой эрс шулуун хүн билээ! Хүнд ийм хүч хаанаас гарч байна вэ? Зарим нэгэн хүн хэдэн сараар явж байж сурдаг байхад, энэ хүн зөвхөн нэг долоо хоногийн дотор таяг тулан хурдан сайнаар явж сурдаг байна шүү! Ингээд өчигдөр эмнэлгийн тасалгаанд очихдоо дамнуур хэрэглэхгүй, харин өөрөө шатаар буун бас л дахин түүгээр авирч иржээ. Нүдэнд нь нулимс гүйлгэнэн дусалж байсан боловч, энэ хүн шат өөд улам зоригтойгоор авирч байсан төдийгүй өөртөө туслах гэсэн сувилагч нарыг зайл гэж хэлж байсан юм. Ялангуяа хамгийн дээд талын зай дээр гарахдаа яг Эльбрусын оргил дээр гарч байгаа юм шиг явж байсан шүү" гэж бодов.

	Гвоздев толиноос холдохын хамт, таяг хөл хоёроо маш түргэнээр ажиллуулан яаж байгаа Мересьевийн ар талаас харав. Ингээд, ай даа бас, нэг явж байх шив дээ!

	Үүний нүүр царай хүртэл хэчнээн сайхан юм бэ. Хөмсөг дээр нь харагддаг жижигхэн сорви ч гэсэн үүний царайг ер эвдээгүйгээр үл барам, харин ямар нэгэн эрхэмсэг чухал байдлыг олгожээ. Би, одоо ийм царайтай байвал ч болох нь тэр дээ! Хөл ч яамай шүү дээ, ямар түүнийг үзээд байх юм биш, явах ба нисэх ажиллагааг ч сурч болно шүү дээ...Харин нүүр бол яах ч аргагүй хэрэг дээ..." гэж атаархан бодож байв.

	...Оройныхоо хичээлийг хийж коридор дагуу яг хорин гурван удаа сэлгүүцэн явсныхаа дараа, Алексей Мересьев сүүж нь хэчнээн их халан өвдөж байгаа ба мөн таяг тулж явснаас мөр нь хэчнээн их хөшиж бадайран байгааг дөнгөж саж ойлгож мэдэв.

	Алексей, толины дэргэд зогсож байгаа Гвоздевын дэргэдүүр шүргэн өнгөрөхдөө "..энэ чинь өөрийнхөө царайг ингэж тамлаж байдаг, ямар сонин амьтан билээ! Энэ чинь лав кино жүжигчин болох гэсэн хэрэг биш танкист болох нь магад хэрэг дээ... Нүүр нь ийм болно гэдэг бол асар их гай барцад биш юмаа. Гар, хөл, тархи, толгой нь л бүтэн байвал ч гайгүй хэрэг дээ. Ингэхдээ миний үүн шиг арьсаар хийсэн мөртөө улайдсан төмөр шиг халж өвддөг, ийм тайранхай болсон хиймэл хөл биш дээ" гэж бодож байлаа. 

	Ингээд шад, пад дуугарган, модон хөлөө хахитнуулсаар цааш явж эхлэв. Ахлах дэслэгч Мересьев хэдий, зоригоо чангалан хичээвч нүд рүү нь аяндаа бөмбөрөн дусалж байгаа нулимсаа тэвчиж ядан, уруулаа зуун, нэгэн хоногт хийх өөрийн хичээлийг дуусгаж, коридор дотуур хорин ес дэх удаагаа арай ядан явж өнгөрөв. 

	 

	XIV

	 

	Григорий Гвоздев зургаадугаар сарын дунд үед госпиталиас гарав. Үүнээс нэг хоёрхон өдрийн өмнө Алексейтай сайтар ярилцаж, бид бол муу учралаар танилцсан нөхөд бөгөөд, бид хоёрын аль алины маань хувийн хэрэг ч адилхан хүнд байдалтай байна гэж, сэтгэлийнхээ доторх үгсийг илчлэн ярилцаж их уужирцгаасан ажээ. 

	Ийм учрал тохиолдоход, хэн ч гэсэн тэгдгийн адилаар хоёулаа өөр өөрийн айж болгоомжилж байгаа зүйлсээ, бие биедээ нуултгүй хэлэхийн хамт, эдний хэн хэн нь ч гэсэн, зовлон жаргалаа хуваан эдлэх хүнгүй, тун зовлонтой байгаагаа бие биедээ мэдэгдэн илчлэв. 

	Ингээд өөр өөрийн хүүхнүүдийн зургийг хүртэл бие бие дээ үзүүлэв. 

	Алексейд, сая зураг авахаар сурч яваа хүний авсан, тун их үнгэгдэж холцорсон бөгөөд шарласан зургийг үзүүлэв. 

	Олягийн энэ зураг бол, тэр хоёр эрт нэгэн цагт, яг энэ 6 дугаар сарын нэгний Гэгээн тунгалаг өдэр, Волга мөрний цаадах цэцэг навч жигдэрсэн, хээр талын бүлээн ногоон дээгүүр, хөл нүцгэн гүйж явахдаа, Алексей өөрөө авсан зураг байлаа. Өглөөний шүүдэр дахь хамба шарилж шиг, гуа үзэсгэлэн төгөлдөр, тод цайвар царайтай Оля, эрээн даашинз өмсөж, нүцгэн хөлөө атиран өвдөг дээрээ хэсэг цэцгийн цоморлог барин, дөнгөж сая соёолж байгаа хамба шарилжийн дундах ногоон дотор сууж байгаа нь, ямар нэгэн мах мариа муутай жижигхэн охин шиг харагдаж байлаа. Цэцгийн цоморлогоо, ямар нэгэн юм бодсон байдалтайгаар, ялган үзэж байгаа Оля, толгойгоо хажуу тийш эргүүлэхийн сацуу, энэ ертөнцийн сүр жавхлант дүрсийг дөнгөж сая харсан мэт, нүдээ бүлтийлгэн, гайхан харж байгаа нь тодорхой байлаа. 

	Гвоздев зургийг хараад, ийм хүүхэн ядрахын цагт хаядаггүй юм. За хэрэв хаяж гэм, үүний гадаа тал, хуурамч болох нь даруй илэрч, харин сайн ч хэрэг болно шүү дээ гэв. 

	Анютын царай, Алексейд бас тоогдов. Ингээд дөнгөж сая Гвоздевын хэлсэн үгийг, өөрт нь буцаан хэлж байгааг мэдэлгүйгээр, түүний хэлсэн үгийг өөрийн үгээр дамжуулан хэлэв. Энэхүү цэцэн биш яриа хөөрөөнөөс, тэдний хувийн хэрэгт, ямар нэгэн тодорхой өөрчлөлт гараагүй нь магадтай боловч, ингэж ярилцсан явдал нь энэ хоёрын хэн хэнд нь ямар нэгэн хүнд эр идээлж бугшсан газар нь цоорч намжрах шиг сэтгэл нь уужим болжээ. 

	Ингээд Гвоздев, госпиталиас гармагц, өөрийг нь угтаж ирнэ гэж утсаар ярилцсан ёсоор Анюттайгаа уулзан, цонхны дэргэдүүр өнгөрөхөд Алексей, түүний тухай юу гэж бодсоноо Гвоздевт тэр дор нь захидлаар мэдэгдэхээр ярилцан тохиров. Гвоздев ч гэсэн, өөрийг нь Анют хэрхэн хүлээн авсан тухай ба ялангуяа, түүний эрэмдэг зэрэмдэг болсон нүүрээс, тэр хир зовж байгаа болон, ер нь тэдний ажил хэрэг ямар болж байгаа тухайгаа өөрийн нөхөрт бичнэ гэж амлав. Алексей ч гэсэн, хэрэв Гвоздевын хэрэг явдал, сайнаар бүтвэл, би бас одоо бие нь тун муу бөгөөд бараг хэвтрээс босож чадахгүй байгаа, эхэд минь хэлэхгүй гэсэн амыг Олягоос урьдаар сонсоод өөрийнхөө тухай түүнд бүгдийг тодорхой захидал бичнэ гэж шийдэж байлаа. 

	Чухам энэ учраас, Гвоздевын эмнэлгээс гарах өдрийг хүлээн эд хоёулаа ихэд догдлон бачимдацгааж байлаа. Шөнөдөө ч нойр нь хүрэхээ болиод, Гвоздев нүүрийнхээ сорвийг толинд дахин харахаар өндийж, Мересьев ч явах дасгалыг илүү хийхийн тул чимээгүй байлгахыг бодон, Таягийнхаа үзүүрийг алчуураар боон, хоёулаа сэмээрхэн гадаа коридорт гарав. Өглөө нь яг арван цаг болж байхад таныг аваачихаар хүн ирлээ гэж Клавдия Михайловна зальтай, маягаар инээмсэглэн, Гвоздевт хэллээ. Түүнийг орон дээрээс нь салхи үлээн хийсгэж байгаа юм шиг босон харайв. Түүний нүүр дээрх сорвинууд улам улаан болон тодорч, Гвоздев ч юм хүмээ түргэн эмхлүүлж эхэллээ. 

	Энэхүү үймээнтэй тэвдүүхэн цугларалтыг ажиглан зогсож байсан Михайловна: 

	— Сүрхий томоотой байдалтай, сайхан хүүхэн байна шүү гэж хэлэхэд Гвоздев түүнийг угтан авч:

	— Нээрэн хэлж байна уу? Танд тоогдож байна уу? Нэрэн зүгээр юм гэж үү дээ? гэж хэлэв. 

	Гвоздев тун их яарч сандарч байсан тул нөхөдтэйгөө ч салах ёсыг гүйцэтгэхээ мартаад гүйн одов. 

	Гэтэл хошууч Стручков нэлээд ширүүн маягтайгаар:

	— Харин бяцхан хүүхэд шиг, гэж түүний хойноос хэлэв. 

	Энэхүү хэгжүүн авиртай хүнд, сүүлчийн өдрүүдэд, ямар нэгэн тохиромжгүй байдал учирсан шинжтэй байдаг болжээ. Энэ учраас, үг дуу цөөнтэй болсон төдийгүй, заримдаа ямар ч шалтгаангүй байтал чичрэн бухимдах буюу ялангуяа, орон дээрээ суух бололцоотой болсноосоо хойш, гараараа шанаагаа тулан, асуусан зүйлд ч хариу хэлэлгүй, бүхий л өдөржин, цонх руу ширтэн суудаг болжээ. 

	Уйтгарлаж гуньсан хошууч болон, Мересьев, мөн хоёр шинэ хүмүүс зэрэг тасгийн бүх хүмүүс, Гвоздевыг гудамжаар гарч ирэхийг хүлээн, цонхоор ширтэн харж байлаа. Дулаан өдөр байлаа. Тэнгэрт алтан шар хүрээтэй зөөлөн хөвсгөр үүлнүүд, хэлбэр дүрсээ түргэн өөрчлөн, яаралтайгаар нүүж байв. Энэ үед гол дээгүүр, бараан өнгөтэй сэвсгэр үүл яаралтайгаар өнгөрөн гарч нарны гэрэл туяарсан, бүдүүн ширхэгтэй, цөөн бороог замдаа хаялж өнгөрөв. Бороо орсон учраас голын эргийн гантиг чулуун хашлагууд яг өнгөлөн зассан юм шиг, гялалзан тодорч, асфальтууд бараан өнгөт гантигуудаар бүтээсэн юм шиг болоод, яг түүнээс ивээлт хур орж байгаа юм шиг санагдахад, цонхноосоо толгойгоо гадагш гарган, энэхүү эелдэг борооны дор тосон хэвтмээр санагдаж байлаа. 

	— Айсуй гэж Мересьев шивгэнэн хэлэв. 

	Мундаг том царсан хаалга алгуураар нээгдэж, түүний дотроос хар банзал дээр цагаан цамц өмсөөд, үсээ жирийн байдлаар гэдрэг самнаж, малгайгүй явж байгаа, нэлээд махлаг эмэгтэй ба бас Алексейд ч хүртэл анхан Гвоздев гэж хэлмээргүй санагдсан, цэргийн залуу, ийм хоёр хүн гарч ирлээ. Цэргийн хүн нэг гартаа чемодан, нөгөө гартаа шинель бариад, хөнгөн шалмагаар алхалж явааг харахад, их тааламжтай байлаа. Гвоздев, өөрийн хүч тамирыг шалган үзэж, түргэн шалмаг явах бололцоотой байгаадаа баярлаж явсаар хаалганы шатны гишгүүр дээр тээглэхийн хамт, цуг яваа хүүхнийхээ гар дээрээс сугадан, голын эргийг даган явсаар хааяа хааяа бууж байгаа, борооны том дуслууд гоожин байгаа байшингийн цонхонд улам ойртон ирлээ. 

	Алексей тэднийг харж, сэтгэл нь баярын цог буцлахын хамт, энэхүү энгийн бөгөөд хөгжилтэй царайтай хүүхнийг магтсан маань ч талаар болсонгүй дээ. Ийм хүүхэн хэзээ ч буцаж няцахгүйгээр үл барам, ядрахын цагт хүнийг хаях сэтгэл яасан ч төрөхгүй гэж бодов. 

	Гвоздев Анют хоёр яг цонхны зэргэмжээ ирээд, толгойгоо өндийлгөн зогсов. Залуу хүмүүс, голын хөвөөний бороонд угаагдсан гантиг чулуун хашлаганы дэргэд, тэрхүү сүүлчийн борооны дуслуудаар шүршигдсэн, ташуувтар гэрэл тусаж байгаа талбай дээр зогсоцгоожээ. Айж бачимдсаны тэмдэг танкистын царайд илэрхий харагдахын сацуу өнөөх зураг дээр харсантай яг адилхан, тийм аятайхан царайтай Анют ч хүртэл, нэг юм бодсон шинжтэй зогсон Гвоздевын гаргаас арай чарай гэж дэмжиж, одоохон тэр гараа мулт татаад, гүйн зугтах гэж байгаа юм шиг, зогсож байлаа. 

	Тэр хоёр инээмсэглэж гараа дохиод, голын хөвөө даран явсаар далд оров. Тасагт байдаг хүмүүс нэг ч үг ярилцалгүй, тус тусын байрнууд дээр очицгоов.

	— Гвоздевын ажил хэрэг ч зүгээр тийшээ хандаж байх шив дээ, гэж хэлсэн хошууч коридор дотуур Клавдия Михайловнагийн хөлийн чимээ сонстон айсуйг мэдээд гэнэт санаа алдахын сацуу, байшингийн цонх руу цочмогоор эргэн хэвтэв. 

	Алексей, тэр өдрийн үлдэж байгаа хэсэгт, сэтгэл нь тун их зовж байв. Энэ учраас орой болгон хийдэг, явлагын сургуулиа ч хийсэнгүйгээр үл барам хамгийн түрүүнд унтахаар хэвтэв. Гэвч нойр нь хүрэхгүй байсан тул, хэдий тасагт байгаа хүн бүхэн унтсан боловч, Алексейн орны пүрш их л удаан цагийн дотор хилэнтэйгээр хахитнан дуугарсаар байлаа. 

	Маргааш өглөө нь сувилагчийг, дөнгөж орж ирэхтэй зэрэг надад захиа ирээгүй биз гэж асуув. Захидал ирээгүй байна. Алексей, тэр өглөө, тун их урамгүйгээр нүүрээ угааж, хоолоо идэв. Гэвч Алексей, өчигдөр сул байсан биеэ зэмлэх гэж энэ өдөр ерийнхөө явдгаас илүү олон удаа явсан төдийгүй өчигдрийнхөө хийлгүй өнгөрсөн явлагыг нөхөхийн тул өнөөдөр 15 дахин илүү явав. Энэхүү санамсаргүй амжилт нь түүний сэтгэлд байсан зовуурьтай байдлыг арилгав. 

	Алексей ямар нэгэн хүн, биеэ төдий л их ядраалгүйгээр таяг тулан чөлөөтэйгөөр явж болохыг үзүүлэв. Хэрэв тавин метр коридорыг нааш цааш зорчсоны тоо болох дөчин таваар үржүүлбэл хоёр мянга, хоёр зуун тавин метр буюу хоёр километрийн дээр километрийг дөрөв хуваасны нэг болж байна. Энэ нь офицеруудын гуанзаас аэродром хүрэх хэмжээтэй хол ойроор адил юм Энэхүү үүрд тэмдэглэлгээтэй зүйл болох тосгоны хуучин сүмийн эвдэрхий балгас болон германчуудын устган сүйтгэсэн сургуулийн байшингийн шоо дөрвөлжилж хураасан тоосго хийгээд, зорчин гарах зам руу шилгүй болсон харанхуй нүхээрээ, уйтгартайгаар ширтэн харагч цонхнуудын хажуугаар өнгөрөнж одоо модны найлзуураар бүтээгдсэн бензин зөөгч машинуудын нуугдан байдаг модон доогуур гарч, командын байрын землянк ба өнөөх цаг агаарын шинжилгээний түрүүчийн зураг дээр ажиллаж байдаг жижигхэн банзан бүхээгийн хажуугаар өнгөрөн явдаг энэ зам нь Алексейд бага биш гэж бодогдож байдаг байлаа. 

	Мересьев өглөө орой тус бүр хорин гурав дахин сэлгүүцэж өдөрт явах хэмжээгээ уртасгах ба өглөөгүүр шинэхэн хүч тамиртай байхдаа таяггүй явж туршихаар шийдвэрлэв. 

	Энэ нь Алексейн сэтгэлд байсан уйтгартай бодлуудыг шууд арилган, түүнийг ажил хэргийн чанартай мэрийлт гаргах явдалд улам зоригжуулав. Алексей орой болмогц, ямар ч зовуурь ядаргаагүй явсаар, гуч дахин зорчихсоноо ч мэдэлгүй өнгөрчээ. Яг энэ үед дээлийн өлгүүрт ажилладаг эмэгтэй, түүнийг зогсоон нэг захидлыг Алексейд өгөв. Алексей тийнхүү “Ахлах дэслэгч Мересьевийн өөрийн нь гарт хүргэнэ үү?” гэсэн үгтэй жижигхэн дугтуйтай захидлыг хүлээн авав. “Өөрийн нь” гэсэн үгийн дор зураас татсан нь Алексейд эвгүй юм шиг санагдав. Мөн тэр захидлын дугтуй дээр “Зөвхөн нэр агчид хүргэнэ үү” гэж бичээд дор нь бас зурсан байв. 

	Алексей цонхны ёроолд бөхийн зогсож, захидлынхаа дугтуйг задалж, тийнхүү галт тэрэгний буудлын газар, шөнийн цагт бичсэн Гвоздевын урт нуршуу захиаг унших тусмаа, нүүр нь улам барайсаар байв. Гвоздев өөрийн захиандаа Анют бол, бидний бодож байсантай яг адил бөгөөд ер нь түүнээс давуу гуа үзэсгэлэнтэй эмэгтэй, Москвад байхгүйгээр үл барам, тэр намайг ёстой л төрөлхийн ах дүү мэт хүлээн авсан нь надад тун их тааламжтай боллоо гэж бичсэн байв. 

	“.. Бид хоёрын ярьж байсан яг тэр хэвээрээ болов. Анюг тун сайн хүүхэн юм. Надад юу ч хэлэлгүйгээр үл барам, сэтгэл нь гутаж зовсон ч байдал ер алга. Ингээд хамаг хэрэг минь их бүтэмжтэй болж байна. Гэвч миний энэ муу сорвинууд түүнийг цочоож байгааг би сохор биш болохоороо ажиглаж л байна. Нэг үед тэр түүнийг огт тоохгүй ч юм шиг байснаа гэнэт над руу харж аль өөрөө ичиж зовж байгаа буюу эсвэл намайг өрөвдөж байгаа алин нь ч мэдэгдэхгүй жигтэйхэн болчих юм... 

	Намайг университет дээр дагуулан авчрав. Гэтэл олон оюутнууд тал бүрээс шавааралдан ирж намайг харцгаахад нь, би энд яах гэж ч ирэв дээ гэж надад бодогдлоо... Гэтэл мануусын тухай, Анют аль хэдийнээ тэдэнд ярьсан учир, тэд биднийг цөм таних болсон байна шүү... Ингээд Анют, намайг ийм муухай юм чирч ирсэн явдалд та бүхнээс уучлалыг хүснэ гэсэн байдалтайгаар тэднийг харж байх шиг санагдав. За чингээд, хамгийн сонин нь гэвэл Анют бол гадаад байдал дээрээ ер ямар ч сэжиг мэдэгдүүлэхгүйгээр намайг асран сувилж, энхрийлэх төдийгүй, үг хэлэхгүй байхаасаа айж байгаа мэт үргэлж ам хамхихгүй ярьж л байх юм даа. Дараа нь түүний гэрт очив. Гэр бүлийнх нь дүрвэж явцгаасан тул, гэртээ ганцаар суудаг юм байна. Ингээд намайг цайгаар дайлж, өөрөө данхан дээр туссан миний нүүрийн сорвийг үргэлж ажиглан, байн байн санаа алдсаар байна. Нэг үгээр хэлбэл ийм хүнтэй яаж ч суух билээ дээ гэж бодож байгаа юм шиг л харагдаж байлаа. Ингэхлээр нь би “Таны гаднах байдлыг харвал, миний энэ сорви арай л таарамжгүй байгаа бололтой, би гомдоогүй боловч, зөв ойлгоод хэлж байна даа” гэж түүнд шууд хэлэхэд Анют ч уйлж эхлэв. Ингэхэд нь би бас л яриагаа үргэлжлүүлэн "Та бол сайхан хүүхэн тул, танд хэн ч дурлана шүү дээ. Дэмий уйлж биеэ зовоож юу хийх юм билээ дээ” гэж хэлэв. Бас цааш нь “3а одоо намайг хэчнээн сайхан хүн болохыг та нүдээр үз л дээ. Ингэхлээр сайхан эргэцүүлж бод. Би ч одоо ангидаа очоод, адресаа явуулъя. Хэрэв урьд ярилцсанаа өөрчлөхгүй гэвэл захиа бичээрэй дээ “Харин ингэхдээ”өөрийгөө албадах хэрэггүй шүү дээ. Би байсан бол байхгүй болж дээ гэж бодно биз. Байлдаан гэдэг чинь ёстой л энэ шүүдээ гэж хэлэхтэй зэрэг Анют ихэд дургүйцэж “Яалаа гэж дээ Харин та юу хэлж байна” гэж хэлээд уйлав. Яг энэ үед ямар нэгэн золигийн муу агаарын түгшүүрийн мэдээ дуугарч Анют ч гарч одо. Би ч үймээнийг далимдуулан, өөрийн хороо руу гүйн очив. Замдаа явах зүгээ олж авав. Карманд үнэмлэх бичгээ хийж авсан тул сэтгэл бүр ч амарлаа. Гэсэн ч Алеш минь, би энэ хүүхэнд улам их дуртай болсон бөгөөд цаашид үүнгүйгээр хэрхэн амьдрахаа мэдэхгүй боллоо шүү” гэж бичсэн байв. 

	Алексей нөхрийнхөө бичсэн захиаг уншаад, өөрийнхнөө ирээдүй рүү шагайсан мэт санагдаж байв. Надтай бас л ийм учрал тохиолдох бол уу гэж бодов. Оля намайг яасан ч ад үзэж цааш түлхэхийг бодохгүй, сайхан сэтгэлтэй хүүхэн тул, бас л өөрийнхөө сэтгэлийн тачаалыг нуун, нулимсаа дуслуулан инээмсэглэсээр намайг хайрлаж, энхрийлэх болно доо гэж бодов. 

	— Түүнийг ингэж зовоохын хэрэг юу билээ дээ гэж Алексей аман дотроо чангаар хэлэв. Алексей тасалгаандаа түргэн явж орохын сацуу ширээн дээр суугаад хэдий товчхон бөгөөд, хүйтэн үгтэй боловч нэлээд ажил хэргийн, чанартай захиаг Оля-д бичив. Алексей үнэн байдлаа бичихийн хэрэг юу билээ дээ? гэж бодов. Эх минь муу байхад, түүн дээр нэг зовлон нэмж тарчлаахын хэрэг юу билээ дээ гэж бодов. Ингээд бидний хоорондын харьцааны тухай би их бодсон боловч намайг хүлээхэд тун хүнд болно гэж Оляд хэлэв. Дайн дахин хэчнээн үргэлжлэхийг хэн ч мэдэхгүй атал, жилийн дөрвөн улирал ээлжлэн солигдох бүрд, залуу нас чинь цаашаа ахисаар байх болно. Байлдаан гэдэг бол хүссэн юм хоосоор өнгөрдөг удаа ч олонтой тохиолддог ёс бий. Намайг гэнэтхэн алчихвал, чи тийнхүү хүний эхнэр ч бололгүйгээр бэлэвсрэх гэж үү? Түүгээр үл барам, намайг ямар нэгэн гэнэтийн аюулаар бэртэж гэмтвэл, чи эрэмдэг зэрэмдэг хүнтэй суух нь бүр ч хэцүү хэрэг болно. 

	Ингэхийн хэрэг юу билээ дээ. Ийм болохоор залуу насаа хоосоор бүү өнгөрөө. Намайг удалгүй мартаж орхино. Хэрэв надад хариу захиа ирүүлэхгүй байвал, би түүнд үл гомдоно. Гэвч ингэх нь Оляд маш хүнд гэгчийг Алексей сайн мэдэж байсан боловч чингэвэл бүр ч сайн сан гэж дотроо бодож байлаа. 

	Захидлаа гар дотроо эвхэж хуйлаад дахин уншиж үзэлгүйгээр дугтуйлж коридорт байдаг, буцалгасан ус уудалдаг, гялалзсан өнгөт “Химийн сав”-ын цаана өлгөөстэй байгаа шуудангийн хөх хайрцаг дээр майчран очиж захидлаа түүнд хийв. 

	Алексей тасагтаа эргэж ирээд дахин сандал дээр суув. Ингээд зовлонгоо хэнтэй ярьдаг билээ л гэж бодохдоо, эхдээ яасан ч хэлж болохгүй гэж бодлоо. За чингэвэл Гвоздевт хэлэх үү? Тэр миний зовлонгоос ойлгоно шүү дээ гэж бодсон боловч, одоо чухам хаа байгааг мэдэхгүйдээ мухардаж фронтын зах хязгааргүй олон замын алинд нь түүнийг бий гэж эрэх билээ гэж бодов. Аль эсхүл хорооныхондоо бичих билүү гэж нэг санавч за тэнд ямар ийм хэргээр хөөцөлдөх зав олдох билээ дээ гэж бодов. Ингэж бодсоор байтал, өнөөх цаг агаарын шинжилгээний түрүүчээс нь өөр зовлонгоо хэлчихмээр хүн олдсонгүй. 

	Алексей ингэж бодохтойгоо зэрэг, тун хялбархан үгтэй захиаг бичиж эхэллээ. Гэтэл гэнэт бичиж байсан өгүүлбэрээ гүйцэлгүйгээр урж хаяад нэлээд юм бодож байснаа, бас дахин бичсэн зүйлээ цөмийг урж хаялаа. 

	Гэтэл Стручков тоглоом хийсэн байдалтайгаар:

	“Үгнээс илүү зовлонтой юм гэж байдаггүй юм” гэж хэлтэл нэгэн зүйл санаанд нь оров. 

	Стручков өнөөх л ёс журам мэддэггүй, балмад байдлаараа Гвоздевын бичсэн захиаг Алексейн шүүгээнээс авч, гартаа барин, орон дээрээ сууж байлаа. 

	— Өнөөдөр яагаад ингэж хүн бүхэнд, довтлоод байна вэ? Гвоздев чинь мөн л сонин амьтан байна даа. Нэг хүүхнийг тарчлааж орхио шив дээ. Ямар их гай вэ?... Бас сэтгэл санаагаа ингэж эвддэг байна шүү. 

	Үүнийг уншчихлаа гэж уур чинь хүрэхгүй биз дээ? Бидний партизан нарт бие биесээ нуугаад байх юу байх билээ дээ?... 

	Алексей уурласангүй, Харин маргаашийн шуудан зөөгчийг ирэхийг харж байгаад түүнээс захиагаа буцаан авах уу даа? гэж бодож байв. 

	Алексей энэ шөнө тун муу унтлаа. Түүний зүүдэнд яах аргагүй их гүн хунгарт дарагдсан аэродром болон, хөлийнхөө оронд шувууны сарвуу шиг юмтай урьд огт үзэгдээгүй Л 5 гэдэг шинэ маягийн онгоц үзэгдэж, түүний кабинд нь орж байгаа Технар Юра Алексей өөрийнхөө ээлжийг “Ниссэн” тул одоо миний ээлж боллоо гэж хэлэх шиг санагдаж байлаа Бас өвгөн механик гуай, цагаан цамц өмсөн, Алексейг шүүрэн дээр тавин халуун усаар угаахад тэнд байсан хүмүүс, хуримын нь өмнө угаахад нүгэл болохгүй гэцгээн тачгинатал инээж байх шиг санагдсаар байлаа. Дараа нь яг үүр цайх үед Оляг зүүдлэв. Оля ямар нэгэн гэрэлд гялалзсан нимгэн хэврэг бөгөөд, наранд гандсан чийрэг хөлөө усанд дүрэн нэгэн онхолдсон завь дээр сууж байна. Оля гарынхаа алгаар нарыг халхлан, Алексейг даллахад, Алексей түүн тийш сэлэн ойртохыг хичээсэн боловч голын ширүүн урсгал нь Алексейг Оля ба голын эргээс хойш нь чангаасаар байна. Гэвч Алексей гар хөл, бүх булчин шөрмөсөөрөө хүчлэн ажилласаар Оляд улам бүр ойртон, түүний үеийг салхинд хэрхэн хийсэж байгаа ба наранд гандсан хөлийн нь арьсан дээр усны дуслууд хэрхэн гялтганаж байгааг харав. 

	Яг ингэж зүүдэлж байснаа нойрноос сэрэв. Сэтгэлд нь нэг л их баяртай сайхан явдлууд бодогдсоор байв. Энэ учраас тааламжит зүүдэндээ дахин эргэж орохын тул нүдээ нээлгүй удаан цагийн турш унтахыг хичээн хэвтсээр байлаа. Гэвч ийм явдал нь гагцхүү хүүхэд явахын цагт тохиолддог хэрэг юм. Зүүдэнд орж байсан, наранд гандмал, хэврэг эмзэгхэн, хүүхний дүрс одоо бүр ч гэгээрч тод болов. 

	Гэтэд элдвийн юм бодож, сэтгэл санаагаа зовоолгүйгээр харин хошуучийн хэлдгээр ямар ч аюул тохиолдлоо гэсэн ч, заавал түүн тийш хүрэхийн тул голын ширүүн урсгалыг сөрөн самарч, түүнийг угтан очих хэрэгтэй гэж санав, 

	Чингэвэл захидлаа, яах билээ гэж бодоод өнөөх захидал хийсэн хайрцаг руугаа очиж, шуудан зөөгчийн ирэхийг харуулдаж байхаар бодсоноо, ер нь түүнийг буцааж аваад юу хийх юм бэ?Жинхэнэ дурлалыг миний захиа ер цочоодоггүй юм. Алексей одоо тийнхүү өөрийгөө чухам ямар дурлалтай хүн хүлээж байгааг шалгасандаа нэлээд их хүч орох шиг болов. 

	Өглөө таяггүй явах гэж оролдов. Орноосоо тун болгоомжтой буув. Ингээд биеэ тэнцүүлэх зорилгоор хоёр гараа дэлгэн, хөл дээрээ зогсов. Дараа нь байшингийн ханаас гараараа түшин, нэг алхахад хиймэл хөлийн нь арьс ч хахитнан дуугарав. Бие нь хажуу тийшээ хазайсаар байсан боловч Алексей түүнийг гараараа тэнцүүлж амжив. Бас л байшингийн туургаасаа хөндийрөлгүйгээр хоёр дахь алхмаа явав. Явахад ийм хүнд гэгчийг Алексей одоогоос өөр хэзээ ч бодож байсан биш бөгөөд, бага байхдаа явж сурах гэж дэмий л модон хөл дээрээ явдаг байж билээ. Тэр үед хана түшиж байж хөлдөө нөгөө зүйлээ уяад гэнэт гэдрэгээ болж хэдхэн алхам явахтай нь зэрэг модон хөл нь хөлөөс нь мултран, гудамжны захаар ургасан лууль дотор унадаг сан. Гэвч энэ мэт модон хөл дээр явахад үүнээс хялбар бөгөөд харайж дэвхэрсэн ч чөлөөтэй байдаг билээ, Гэтэл хиймэл хөлтэй хүн хэрхэн харайх дэвхрэх билээ. Энэ учраас Алексей дөнгөж гурав дахь алхмаа яваад хөл нь шалан дээр мултран ойчив. 

	Алексей ингэж сургууль хийхдээ заавал тасгийнхаа хүмүүсийн эмчилгээний үеэр тааруулж хийдэг байлаа. Энэ учраас хэнийг ч тусалж дэмжүүлэхээр дуудсангүй бөгөөд, харин өөрөө аяархан мөлхсөөр, хананд хүрч түүнээс түшин хөл дээрээ босоод хажуу бөөрөндөө гэмтсэнийг мэдэж тохой нь хөхөрсөн байхыг харсан боловч, бас дахин хананаасаа хөндийрч, шүдээ зуугаад урагш алхалж эхлэв. Одоо нэлээд туршлагатай болсон юм шиг санагдаж байв. Түүний хиймэл хөл нь, ерийн хөлөөс нь уян хатангүй байдгаар нь ялгаварлагдаж байлаа. 

	Гэвч, Алексей түүнийг мэдэхгүй байв. Алексей хиймэл хөлийнхөө заншлыг сайн мэдээгүй учраас, алхаж явахдаа, эхлээд нэг хөлийнхөө тавхайг хөнгөрүүлж, өлмий дээрээ чангаар дарж гишгээд, дараа иь нөгөө хөлийнхөө тавхай дээр хүндээ өгч өсгийгөө суллан алхах ёстойг бүрэн мэдэж, өөртөө туршлагатай болж амжаагүй байлаа. Түүнчлэн алхахдаа хоёр өлмийгөө зэрэгцүүлэн явах биш, харин султгаж гишгэх нь биеийн тэнцүүрт сайн болохыг бас мэдээгүй байлаа. 

	Энэ бүхэн нь ямар нэгэн хүн, нялх байх үедээ, өөрийн эхийнхээ хяналтаар хөлд орох сургуулийг хийж богинохон, өндөр зөөлөн хөлөөрөө, анхны жижигхэн алхмаа хийж эхэлж байхдаа сурдаг зүйл юм. Ингээд энэ туршлагаа бүхий л насандаа хадгалж явдаг байна. 

	Ямар нэгэн хүн хиймэл эрхтэнтэй болоход түүний бие махбодын тэнцүүр нь алдагдах тул, нялх үеэсээ дасаж дадсан энэхүү заншил нь түүнд тусалж чадахгүйгээр үл барам саад болдог байна. Энэ учраас шинэ заншил дадлыг олохын тулд цаг үргэлж түүнийг туулж давах хэрэгтэй болдог байна. Зарим нэгэн хөлгүй болсон хүмүүс, хэдий хөгшин болтлоо оролдовч тийнхүү нялх ахуйдаа сурсантайгаа адил, тийм хүчдэл тамирыг шаардалгүй. хөнгөн зөөлнөөр явж сурдаггүй байна. 

	Мересьев бол өөр чанарын хүч тул, өөрийн санасанд хүрч чаддаг байлаа. Алексей одоо яагаад ойчсон алдаагаа судалж мэдээд, дахин байшингийн хананаасаа хөндийрөхийн хамт, хиймэл хөлийнхөө шаахайвчийг цочмогоор эргүүлэн тавхай дээрээ гишгэж дараа нь, биеийнхээ хүндийг шаахайвч дээрээ өгч явж эхлэв. Хиймэл хөл нь ууртайгаар дуугарч эхлэв. Алексей тийнхүү хиймэл хөлийнхөө шаахайвч дээр биеийнхээ хүндийг яг тааралдан ирэх үед. нөгөө хөлөө шалаас хөндийрүүлэн урагш нь хүчтэйгээр жийж алхав. Гэтэл хөлийн тавхай нь шал дээр чанга дуугарган цохиход Алексей дараагийн алхмаа хийх эсэхийг гайхан, тасалгааны гол дунд гараараа биеэ тэнцүүлэн зогсож байлаа. Ингэхдээ ойчих бол уу гэж бодсоноосоо хар хөлс асгаран, бие нь улам улам тэнцүүргүй болсоор байх шиг санагдан зогсож байлаа. 

	Алексейг яг ингэж байх үед, Васили Васильевич түүнийг олж харав. Васили Васильевич түүнийг аль хэдийн хаалганы цаанаас хэрхэхийг шагайн харж байсан боловч, одоо тасалгааны дотор орж ирэн, түүнийг сугадан дэмжихийн хамт, 

	— Яагаад нэг ч сувилагч туслагч наргүй ганцаараа ингэж байгаа юм бэ? Хүний зориг тэсвэр ямар байдгийг үзүүлэх гэсэн юм уу? За тэгвэл ч яах вэ даа. Харин хамгийн хэцүү хүнд зүйл болох анхны алхмаа хийж чадсан явдал нь их, чухал байна гэж хэлэв. 

	Васили Васильевичийг сүүлийн үед, нэгэн том эмнэлгийн газрын даргаар шилжүүлсэн учир, хийх ажил нь улам ихдэж, өдий төдий цаг хэрэглэдэг болов. Одоо салах ёсыг гүйцэтгэхээр госпитальд иржээ. Гэвч өвгөн доктор, хэдий одоо госпитальд өөр хүн захиран эзэмших болсон атугай ч, урьдын адил түүний тэтгэн тэнхрүүлэгч гэж өргөмжлөгдөж, завтай цагтаа үүгээр ирж үзлэг хийж зөвлөгөө өгдөг байлаа. Харин, энэ өвгөн доктор хүүгээ, амь үрэгдсэнээс хойш, өнөөх урьдын аль сэргэлэн жавхаатай бөгөөд, ажлын төлөө үргэлж хараал хэрүүл тавьж явдгаа больж, одоо хэнийг ч загнаж аашлахаа зогссон төдийгүй, маш түргэнээр хөгширч байгаа нь түүний ойр ажилладаг хэн бүхэнд тодорхой мэдэгдсээр байв. 

	— За Мересьев минь надтай хамт сургууль хийлдээ... За та нар ч гэсэн цирк үзэж байгаа юм шиг, нэг их хараад байлгүй, надгүй эргэлт хийцгээ гэж дагаж яваа хүмүүстээ хэлээд, цааш үргэлжлүүлэн, Алекейн зүг хандаж

	— За Мересьев минь надаас бариад алхаад байгаарай... За нэг, хоёр, гэснээ юунд ичээд байгаа юм бэ? Би бол генерал хүн тул миний үгийг дагаж сонс. Надаас барь гэж байхад миний үгийг дуулах хэрэгтэй шүү дээ... За одоо баруун хөлөөрөө, Ай даа бас сайн байна, За зүүн хөлөөрөө бүр ч сайн байна гэж хоёр хөлийг нь ээлжлүүлэн алхуулж үзэв. 

	Алексейг явуулж сургаж байгаадаа анагаах ухааны энэ алдарт мэргэжилтэн, эмнэлгийн талаар ямар нэгэн, нээлт гаргасан юм шиг хөөр болж, гарын хөлсийг их л хөгжилтэйгөөр арчив. Ер нь ямар нэг ажлыг хийхдээ ингэж бүх хүч тамираа шавхан мэрийж ажилладаг явдал нь энэ өвгөн докторын шинж төлөв нь юмаа. 

	Өвгөн доктор, тийнхүү Мересьевийг заавал нэг удаа тасалгаа тойрч яв гэж албадсаны дараа Мересьев бүр ядарч эцээд өөрийн сандал дээр суухад, өөрийнхөө сандлыг ч түүнийхтэй зэрэгцүүлэн суугаад

	 За ингээд байвал, яаж нисэж чадах юм бэ? За одоо яв. Ер одоо чиний фронт дээр гаргүй болсон, хүмүүс ч гэгэн аттакт орж, үхлийн шарх олсон хүмүүс ч гэсэн, пулемётоор гал нээж, галын бэхлэлтүүдийг биеэрээ халхлан хааж байгаа цаг тул, зөвхөн үхсэн хүн л байлдаагүй байгаа үе шүү дээ. Гэвч бас тэнд өөрийнхөө алдар гавьяагаар байлдаж байгаа юм гэж царайгаа барайлган санаа алдаж хэлснээ, за ингэхлээр эхэлье гэв. 

	Мересьев тасалгаа дотуур хоёр дахь удаагаа тойрч ирээд амарч байгаа үед профессор дөнгөж сая Гвоздевийн ор луу ажиглан харж. 

	— Танкчин маань эрүүл болоод гараад явчихсан уу? гэв. Мересьев профессорын үгэнд хариулахдаа, тиймээ, эрүүл энх болж гараад байлдахаар фронт руу явсан, харин тэхдээ; түүний нүүр ба ялангуяа нүүрийн доод хэсгийн сорви нь тун муухай болсон учраас баахан сэтгэл ханамжгүй явсан шүү гэж хэлэв. 

	— Нээрэн эндээс гараад явчихсан гэж үү? Урамгүй байсан бол, хүүхнүүд дурлахгүй гэж бодоод, тэгсэн байлгүй дээ. Тийм үү? За чингэвэл, түүнд сахал сармайгаа ургуул гэж хэл. Ингэхтэй зэрэг, сорви нь далдарч хуучин янзаар болж ирэх бөгөөд, ингэвэл сая түүнийг хүүхнүүд заавал тоолгүй хайчих билээ дээ гэж хэлэв. 

	Гэтэл гадаанаас нэгэн сувилагч амьсгаадан гүйж ирээд, таныг сайд нарын зөвлөлөөс дуудаж байна гэж хэлэв. Василий Васильевич, энэ үгийг дуулахын хамт, өөрийн холцорч зулгарах шахсан үрчгэр гараараа өвдөг дээрээ тулан, нуруугаа тун залхуутайгаар гэдийлгэж, арай чарай босож байгааг харахад, энэ өвгөн доктор, зөвхөн сүүлийн долоо хоногт хэчнээн их ядарч доройтсон нь илэрхий үзэгдэж байв. Василий Васильевич тийнхүү хаалгаар гарахынхаа зуур гэдрэг эргэн харж, 

	— За сахал тавь гэж намайг хэлэв гэдгийг чи өөрийн нөхөртөө заавал бичих хэрэгтэй шүү, энэ бол шалгарсан аргын нэг шүү гэж хэлэв. 

	Энэ орой тус госпиталийн нэгэн хуучин албан хаагч хүн зааны ясан бариултай ямар нэг үсэгтэй зүйлийг хадсан их эртний бололтой хар модон таягийг Мересьевт авчирч өгөв. 

	— Таныг таягтай явж түргэн сургахыг ерөөж профессор Василий Васильевич өөрийн таягийг бэлэглэж байна гэж тэр хүн хэлэв. 

	Зуны энэ орой тус госпитальд анир чимээгүй, их уйтгартай юм шиг байв. Профессорын бэлэглэсэн, таягийг үзэхээр дөчин хоёрдугаар тасагт баруун, зүүн, дээр, дорд талаас хүмүүс сонирхон ирцгээв. 

	Үнэхээр сайхан таяг байв. 

	 

	XV

	 

	Фронт дээр дуутай борооны өмнөх шиг, нам гүм байдал үргэлжлэв. Мэдээлэлд зөвхөн орон нутгийн чанартай тулалдаан явагдаж, тагнуулууд хайгуулд гарч байсан тухай бичих болов Шархтан ч цөөн болов, Дөчин хоёрдугаар тасагт дөнгөж хоёрхон ор үлдсэн нь баруун талд нь Мересьевийн ор, мөн зүүн талын голын хөвөө рүү харсан цонхны ёроолд хошууч Стручковын ор үлдэв. Бусдыг дарга нар цөмөөр тийш шилжүүлжээ. 

	Мересьев Стручков хоёр туршлагатай хүмүүс тул, тагнуулууд хайгуулд гарав гэснийг үзээд энэ үг хэчнээн удаанаар тасалдан дуулдаж байх тутам, энэхүү чинэрч зангирсан нам гүм үе төдий чинээ уртаар үргэлжилдэг бөгөөд дууг бороо төчнөөн хүчтэй бэлтгэгдэж байдаг гэдгийг мэдэж байжээ. 

	Өмнөд фронтын нэгэн зурвас дээр Зөвлөлт Холбоот Улсын баатар мэргэн буудагч Степан Ивушкин гэгч хорин таван германыг алж, дайснаас алсан хүний тухай өөрийн ерөнхий тооцоог хоёр зууд хүргэв гэсэн нэг зүйл нэгэн өдрийн мэдээнд бичигдсэн байв. Гвоздеваас захиа ирэв. 

	Гвоздев тэр захидалдаа хэдий өөрийгөө хаа юу хийж байгааг дуудаагүй боловч, тэр өөрөө хуучин байсан өөрийн дарга Павел Алексеевич Ротмистровынхоо аж ахуйд эргэж очсон бөгөөд, энэ ангийг нь түүнийг эзгүй байх хойгуур, тун их өсөж танигдашгүй болсон буюу одоо түүний аж байдал хангалттай байгааг дурджээ. 

	Бас түүний байгаа газарт олон тооны болж байгаа явдлыг дурдан, хэрэв өөрийнхөө бичсэн энэ захидлыг хүлээн авбал Анютад хэдэн үг дуулгачихыг Алексейд хүссэн байна. Тэр өөрөө Анютад захиа бичдэг боловч бид нар үргэлж маршаар явж нэгэн газар тогтвортой байж чадахгүй байгаа тул, хүрч байгаа эсэхийг хэн мэдэх билээ гэж бичсэн байлаа. 

	Зөвхөн энэ хоёр үгээр ч үзсэн өмнө зүгт, дуут бороо орох шахаж байгаа нь цэргийн хүн бүхэнд тодорхой байлаа. Алексей Анютад захиа илгээхийн хамт басхүү Гвоздевт захиа бичиж, өнөө профессороос сахал тавь гэж түүнд хэлүүлсэн үгийг дурдсан боловч Гвоздев одоо сахал, тавихыг бодох ч байтугай, Анютынхаа тухай ч бодох завгүй, ширүүн байлдааны өмнөх үед байгааг Алексей мэдэж байлаа. 

	Дөчин хоёрдугаар тасагт бас нэг баяртай явдал боллоо. Энэ нь хошууч Стручков Павел Ивановичид Зөвлөлт Холбоот улсын баатар цол шагнасан тухай зарлиг гарсан явдал юм. Гэвч энэ баярт мэдээ хошуучийг удаан цовоо болгож чадсангүй тул, уйтгарлах явдал нь хэвээр үргэлжилсээр байлаа. Ийм их халуун ажлын үеэр ингэж энэ муу тойгоос нөлөөлөгдөн хэвтэж байна гэж бодох тутам түүний сэтгэл түгшсээр байлаа. Үүнээс гадна муу ааш гаргахад нь нөлөөлж байсан бөгөөд анхандаа их сүртэй нууж байсан боловч хожим нь Алексейд гэнэт илэрч мэдэгдсэн өөр шалтгаан бас байсан билээ. 

	Мересьев одоо тийнхүү явж сурахаар, бүх хүчээ гарган мэрийн чармайж байхдаа, өөрийн хавь ойр юу болж байгааг ч ажиглахгүй байв. 

	Алексей өдрийг өөрийн хатуу тооцоогоор нарийн бодож өглөө, үд, орой ийм гурван үеэр коридорыг тойрч явдаг байлаа. Алексей анхандаа хөх халаад өмсөн, тун нарийн арга сүйхээ гарган, ахин дахин нугарч бөхөлзөх зэргээр тасалгаануудын үүдээр зогсон сургууль хийхэд нь түүний хиймэл хөлийн чимээ коридорын уужим зай дотор, түгэгдэн дуугарч байв. Алексейг ингэж байхад өвчтөнүүд анхандаа төвөгшөөдөг байсан боловч, сүүлдээ түүнд идээшиж, хоногт ямар нэгэн цагуудыг ч үүгээр мэддэг болжээ. Тэр нэгэн удаа Мересьевт ханиад хүрч бие нь муудаад байх үед зэргэлдээх тасалгаануудаас, тэрхүү хөлгүй дэслэгчийг ярьсаар хүмүүс дөчин хоёрдугаар тасагт орж ирэв. 

	Алексей өглөө бүр биеийн тамир хийж, дараа нь сандал дээр суун, нисэх онгоц жолоодохын тул хөлөө сургууль хийдэг байлаа. Алексей ингэж сургуулилсаар байгаад зарим үед бүр ухаан балардаж цээжинд нь ямар нэг юм хүнгэнэн дуугарч нүдний нь өмнүүр, гялалзсан ногоон талууд цэлэлзэн үзэгдэж, хөл доорх шал нь эргэлдэн эхэлж байх шиг санагддаг байлаа. Ийм болоод ирэхтэйгээ зэрэг, явах сургууль хийх ба биеийн тамирын дасгал хийх цагаа алдахгүйн тул, дахин түргэнээр ухаан орох гэж нүүр гарын угаалга дээр очиж толгойгоо угаагаад түр хажуулан хэвтдэг байлаа. 

	Энэ үед Алексей хэдий толгой нь эргэн, өмнөө юм байгааг огт үзэхгүй байсан боловч хаалгаа тэмтрэн олж, өөрийнхөө орон дээр очин хэвтэж чаддаг байлаа. 

	Зөвхөн ингэсний дараагаар, нэгэн удаа өнөөх Клавдия, Михайловнагийн бага зэрэг намдуун хоолой ба хошууч Стручковын гомдсон буруу хүлээсэн шинжтэй ширүүн хоолой түүний чихэнд дүнгэнэж байв. Тэр хоёр яриандаа алмайрсаар Мересьевийн орж ирэхийг ч хүртэл ажигласангүй. 

	— Би үнэн голоосоо ярьж байгааг та ойлголдоо. Энэ явдал танд мэдэгдэж байгаа биз дээ?

	— Мэдэгдэж байна л даа. Гэвч үүний тухай дахин ярихгүй байхыг танаас гуйна. 

	Бүү ярь л даа. 

	— Би танд үнэнээсээ дурлаж байна шүү дээ. Чөтгөр ав гэж ойлгохгүй байна уу гэж Стручков тасалгааг дүүрэн бухимдан хашхирав. 

	Клавдия Михайловна эмнэлгийн газрын туршлагатай сувилагчийн, огт дуу чимээ сонсогддоггүй аяархан алхмаар хаалган тийш ойртон очих үест:

	— Хүүе та чинь хаачих гэсэн юм бэ? Яагаад хариу өгдөггүй юм бэ?

	— Энд энэ тухай ярилцах газар ч биш, тийм цаг ч алга би ажилтай байна. 

	— Та миний асуултад хариулах юм уу? үгүй юм уу? гэж хошуучийн асуухад:

	— За чингэвэл би танд хариу хэлье Би танд дургүй байна. Танд ер нь дурлах ч үгүй байх гэж хэлье гээд Клавдия Михайловна гарч одов. 

	Хошууч ч орон дээрээ нэг дэвхцээд, дэрэн дороо толгойгоо шургуулан хэвтэв. Сүүлийн өдрүүдэд Стручков чухам ямар учраас их уйтгартай болсон ба энэ тасагт Клавдия Михайловнаг орж ирэхтэй зэрэг, хөгжилтэй байснаа больж гэнэт галзуу мэт уурладаг болсны шалтгаан одоо Мересьевт тодорхой болов. 

	Орой болмогц, Клавдия Михайловна докторын тодорхойлолтыг барьсаар, тус тасагт орж ирэв. Клавдия Михайловна ямагт нам тайван бөгөөд, уужим сэтгэлтэй дотно харилцаатай байдаг тул тэр нь, нам тайван байдлыг түгээж байгаа юм шиг санагддаг байлаа. Клавдия Михайловна хошуучийг хараад бас л инээмсэглэсэн боловч, нэг л гайхаж айсан байдалтай харж байлаа. Стручков хумсаараа оролдон цонхны ёроолд сууж байлаа. Клавдия Михайловнагийн хөлийн чимээ коридор дундуур холдох үест Стручков ууртай боловч гайхсан мэт харцаар түүний хойноос ширтэн:

	— “Зөвлөлтийн хүний дүрмийг дүрслэх” гэж ямар догь нь үүнийг нэрлэсэн юм бэ? Энэ чинь ёстой л нэг халаад өмссөн чөтгөр байна шүү дээ.. гэв. 

	Гэтэл сувилагч болох нэгэн ахимаг насны эмэгтэй, албан тасалгаанаасаа гарч явсаар дөчин хоёр дахь тасагт орж ирээд

	— Алексей Мересьев явж чаддаг уу? гэхэд. 

	— Явахаар барах уу, гүйж чаддаг юм гэж хажуу талаас нь Стручковыг хэлэхэд сувилагч ихэд уцаарласан байдалтайгаар:

	— Би энд тоглоом хийх гэж орж ирээгүй юм. Харин Ахлах дэслэгч Алексей Мересьевийг утсан дээр дуудаж байна гэж хэлэхээр орж ирсэн юм гэхэд хошууч уурлаж байгаа сувилагчийн зүг нүдээрээ дохин, ихэд хөгжилтэй байдлаар: 

	— Хүүхэн үү? гэж хэлэхэд өнөөх сувилагч угтан авч:

	— Би түүний паспортыг үзээгүй шүү гэж хэлээд тасалгаанаас гарч одов. Мересьев орноосоо үсрэн босов. Ингээд таягаа тулан явсаар сувилагчийг гүйцэж түрүүлээд коридор дотуур үнэхээр гүйх шахаж явж одов. Алексей Олягоос бараг сар шахам хугацаанд хариу аваагүй тул, хэрэв түүнийг хүрээд ирсэн байвал, яадаг билээ? гэж бодож байлаа. Гэвч Оля ийм цагт, Сталинградын тэндээс Москвагийн хавьд хүрэлцэн ирмээргүй юм даа! Бас чингээд, бас ямар түүнд Москвад байгаагаа хэлсэн биш, харин Москвагийн хавьд ар талын нэгэн ангид байна гэж бичсэн тул тэр намайг энэ госпитальд байна гэж яахин мэдэх билээ дээ?гэж бодов. 

	— Гэвч Мересьев энэ минутад таягаа ч бараг тулалгүй, хамгийн анх удаа жинхэнэ ёсоор гүйн явсан бөгөөд түүний хиймэл хөл нь хахитнан дуугарч байлаа. 

	Утсаны харилцуур дотор тааламжтай боловч огт үл таних дуу сонсогдов. 

	Дөчин хоёрдугаар тасагт байдаг ахлах дэслэгч Алексей Петрович Мересьев та мөн үү? гэж түүнээс асуухад Мересьев тэр нэгэн асуудалд өөрийн нь тухай ямар нэгэн гомдмоор юм хадгалагдаж байгаа мэтээр их л ууртай бөгөөд эрс байдалтайгаар:

	— Мөн байна гэж хэлэв. 

	Утсаны харилцуурт нэг хэсэг дуугүй болов. Дараа нь илэрхий тэвдсэн байдалтай дуугаар таныг; сандруулсандаа уучлалыг гуйна гэж хэлээд: 

	— Грибова Анна ярьж байна. Би таны найз, дэслэгч Гвоздевын танил нь боловч, та намайг танихгүй биз дээ гэж өнөөх хүүхэн лав гомдсон бол уу гэмээр эелдэг бус хоолойгоор нэлээд чанга хэлэв. 

	Ингэхтэй зэрэг нь, Мересьев дуугаа чангаруулан, утсаныхаа харилцуурыг хоёр гараараа хавчин шахахын сацуу. 

	— Та Анюта гэж үү? Өнөөх Анюта мөн үү? Би таныг тун сайн мэднэ. Гриш надад... гэснээ гэнэт зогсов. 

	— Гриша одоо хаа байна вэ? Түүнтэй ямар учрал тохиолдсон юм бол? Тэр манай эндээс тун гэнэтээр сураг чимээгүй алга болчихсон юм. Юу бол тэр нэгэн удаа, түгшүүрийн бүрээ үлээхэд би, эмнэлгийн пост учраас тасалгаанаасаа гадагш гарч билээ. Ингээд гэртээ эргэж ирэхэд өчүүхэн зурвас хуудас ба ядаж хаягаа ч үлдээлгүй алга болчихсон байлаа. 

	Би таныг таньдаг шүү дээ. Ингэхлээр таныг хайрт нөхөр Алеша гэж хэлэв гэж та надад битгий уцаарлаарай. Гриша одоо хаана байгаа ба тэр яагаад тийнхүү санамсаргүй алга болчихсон тухай би тун их сэтгэл зовж байна гэж хэллээ. 

	Алексейн сэтгэлд дулаахан болох шиг санагдав. Нөхрийнхөө төлөө, их баярлаж байв. Ингээд Гриша дэндүү их болгоомжилсон боловч, хашир цэргийн заль мэх нь үнэн сэтгэлт, тэр хүүхнийг цочоосонгүй. Одоо харин түүнийг эрж олох гэж бас нэг ёсны их ажил болж гэж бодож байлаа. Ийм явдал надад ч тохиолдох байж магад гэж, энэ бүхнийг нь Алексейн толгойд маш түргэнээр орж ирэх сацуу Алексей ч амьсгаадан утсаныхаа харилцуур луу чангаар үлээж: Анюта аа— сэтгэл зовох явдалгүй, бүгд сайн байгаа шүү. Одоо Гриша минь амьд мэндээр барахгүй, байлдаж яваа. За чингээд. хээрийн шуудангийн В. 42. 351 тоот хайрцагт л хийвэл болчих нь тэр дээ. Гриша одоо танд зориулан сахлаа тавьж байгаа шүү. Аадаа бас, бас аа тийм Партизан нарынх шиг тун сайхан сахал шүү. Түүнд сахал онц сайн зохино доо гэв. 

	Сахал гэдэг нь Анютыг баярлуулсангүйгээр үл барам, түүнийг илүү марзан явдал гэж хэлэв. Үүнийг сонсож маш баярласан Мересьев хэрэв таныг чингэж байгаа бол, хэдий түүнд сахал тун зохимжтой байлаа гэсэн ч Гриша тэр сахлаа нүд цавчихын хооронд хусаад хаячихна шүү дээ гэв. 

	Тэд утсаар харилцан бие биеийн сэтгэлийг сэргээсэн төдийгүй Мересьев доктороос гарахдаа, Анют руу заавал утсаар ярилцахыг хэлэлцэн тохирчээ. 

	Алексей тасагтаа очихоор буцаж явах замдаа, утсаар ярилцахаар явах далимдаа гүйж үзэх гэсэн боловч, олигтой юм болсонгүйгээ бодож явав. Хиймэл хөлөөрөө шал дээр чанга гишгэсэн учраас түүний бүх биеийг, яг цахилгааны гүйдэл мэт хурц шаналгатай өвчин нэвт хатгаж байх шиг болсоор байв. 

	Өнөө үгүй ч гэсэн маргааш, маргааш үгүй ч гэсэн нөгөөдөр, нөгөөдөр үгүй ч гэсэн хэд хоноод заавал гүйж чаддаг болоод, хамаг юм сайхнаар бүтнэ. Анхныхаа агаарын тулалдааныг хийж немцийг унагаахтайгаа зэрэг Олядоо бүх юмаа хэлнэ гэж өөртөө ам өгөв. 

	Цэргийн нисэгчийн задгай захтай цамц болон формын өмд өмсөж цэнхэр өнгийн патлиз дээрээ ахлах дэслэгчийн гурван дөрвөлжин тэмдэг хадсан нэгэн загзгар залуу 1942 оны зун ид дундаа орж байх үест бөх бат хар модон таяг тулсаар Москвагийн... дугаар госпиталийн нүсэр сүрхий царсан хаалгаар гарч ирэв. Цагаан халаад өмссөн нэгэн эмэгтэй түүнийг үдэж гаргаж өгч байв. 

	Тэр эмэгтэй, дэлхий дахины нэгдүгээр дайнд сувилагч нарын хэрэглэж байсан эмнэлгийн улаан загалмайт алчуураар толгойгоо ороосон нь түүний сайхан санаат гуа үзэсгэлэнт царайг улам тод илтгэжээ. Тэд яг хаалганы шатан дээр гарч ирээд зогсоцгоов. Нисэгч наранд гандаж үнгэлэгдэн муудсан малгайгаа толгой дээрээс хуулан сувилагчийн гарыг эв хав муутайхнаар ойртуулах сацуу, сувилагч ч түүний толгойг хоёр алгаар тэврэн биедээ наалдуулаад магнай дээр нь үнсэв. Ингэсний дараа нисгэгч тун алгуураар хөдлөн, үүдний шат руу түргэн буухын хамт госпиталийн урт байшингийн хажуугаар гарч гэдрэгээ ч эргэж харалгүй голын хөвөө даган асфальталсан замаар явж эхлэв. 

	Түүнийг цонхоор шагайж байсан хөх шар хүрэн эрээн элдэв янзын халаад нөмөрсөн шархтан хүмүүс зарим нь гараа өргөн, зарим нь таягаа гозолзуулан ямар нэгэн юмыг түүнд зөвлөн хэлж сайн бүхнийг ерөөж үдэж байв. Нисэгч ч гэсэн бас л тэдэн тийш гараа гозолзуулж, хариу талархлыг илэрхийлж байсан боловч, энэхүү хүрэн бор өнгөт аварга том байшингаас түргэн холдохыг дотроо яаран хүсэж байлаа. Ингэж яарч байгаа өөрийн догдлолыг хэнд ч мэдэгдэхгүйг хичээн тэр цонхноос өөр тийш харахыг тэсгэлгүй чармайж байв. Нисэгч таяг дээрээ маш хөнгөнөөр тулан тун сурмаг бөгөөд бараг гүйх шахам түргэн алхаагаар явж байлаа. Энэ учраас хэрэв түүний алхам бүрд нь нам гүмхнээр хахитнаж байгаа чимээг анзаарахгүй бол, энэхүү чийрэг чанга биетэй түргэн шалмаг хөдөлгөөнтэй хүний хоёр хөл нь тайранхай юм гэдгийг хэн ч ажигламааргүй санагдаж байв. 

	Алексей Мересьев энэ госпиталиас гарсны дараа Москвагийн хавьд байдаг цэргийн нисэх хүчний нэгэн амралтын газар очиж эмнэлгээ гүйцээх ёстой байжээ. Мөн энэ амралт руу хошууч Стручков ч явахаар болов. Ингээд нэг өдөр тэднийг авахаар амралтын газраас тусгай тэрэг ирэв. Гэвч Мересьев Москвад манай хамаатан байдаг тул би тэдэнд хэлэлгүй явж болохгүй. Иймд надад энд түр үлдэх зөвшөөрлийг өгнө үү гэж госпиталийн дарга нараас гуйж, зохих зөвшөөрлийг авч үлдэв. Ингээд юм агуулах үүргийнхээ савыг Стручковт дайгаад, өөрөө орой болохын өмнө цахилгаан тэргээр уг амралтын газар хүрч очно гэж хэлээд госпиталиас явганаар гарч одов. 

	Үнэндээ Мересьевийн хамаатан Москвад байгаагүй юм гэсэн ч Мересьев, нийслэл хотоо сонирхон үзэхийн зэрэгцээ үймсэн олон хүмүүсийн дунд орж, өөрийн хүч тамир ба алхааг шалган үзэхийг хүсэж, тийнхүү тур үлдэж хоцорсон билээ. Ингээд Анют руу утасдаж хэрэв бололцоотой байвал 12 цагт надтай уулзана уу гэж гуйв. Хаана уулзах вэ гэж Анютыг асуухад, за хаа ч яах вэ дээ. Пушкиний хөшөөний хавьд уулзъя л даа гэж хэлэв. Одоо Алексей уг болзсон газартаа хүрэхийн тул Москва голын нарны гэрэлд гялбалзсан гантиг чулуун хашлагат хөвөөг даган ямар нэгэн танил сайхан үнэр ханхалсан зуны өдрийн эрүүл агаарыг цээж дүүрэн сорон амьсгалсаар явж байв. 

	Эргэн тойронд тааламжтай сайхан цаг зохицон тогтносон үе байлаа. 

	Модны өнгө бүр мөсөн хөхрөөд түүний сүр жавхлан нь бүр ч цаглашгүй сайхан болжээ. Агаар салхи хэчнээн ариун тунгалаг байсан нь Алексейн толгой бараг согтуу хүн шиг алмайран мансуурч гэгээн саруул очинд нь чухам хааш явахаа ч олж чадахгүй цөхөн ядаж байснаас тодорхой билээ. Энэ нэгэн үед хэрэв гараа сунгавал өнөөх урьд огт орж үзээгүй Кремлийн ордны эрвэн сэрвэн хананд хүрмээр санагдах төдийгүй их Иваны бөмбөгөр цамхаг хийгээд, голын усан дээгүүр цочмог эргэсэн юм шиг харагддаг аварга том гүүрний хаалганд ч хүрч болмоор санагдаж байлаа. Хот даяар тунаран хөвөрч тархсан, нялуун амттай ч юм шиг булбарай язмаг үнэр Алексейд бага үеийн явдлыг нь санагдуулж эхлэв. Яагаад тэгэв. Ямар учраас хөгшин эхийнхээ мах мариа муутай эмгэн болсон энэ үеийг санаагүй мөртөө хээнцэр маягийн үс ба гуалиг өндөр нуруутай дэгжин залуу авгай байсан тэр үеийг санав? Алексей Москвад ээжтэйгээ хамт нэг ч удаа орж ирж байгаагүй шүү дээ гэж санаж байв. 

	Алексей Кремлийн дагуу дахь голын хөвөөн дээгүүр явсаар түүний боржин чулуун хашлаганы халууд очиж амрахын хамт чулуун хашлагийнхаа хананд цалгин мяралзаж байгаа усны бургиаг ажиглан хараад, улаан талбай руу аажмаар явж эхлэв.

	Далдуу мод цэцэглэн соёолж гүйцжээ. 

	Алексей одоо болтол Москвад ирж үзээгүй боловч сонин сэтгүүлүүд дээр гарсан зураг ба Москвад очсон хүмүүсийн яриа болон, шөнө дундын үед нойрмоглон унтаж байгаа даян дэлхий дээр дүнгэнэн дуугардаг эртний алдарт хонхны дуу хийгээд эрээн мяраан элдэв өнгө зохион нийцсэн өргөн сүрт жагсаалын дотор хангинан дуугарагч радио нэвтрүүлгээс мэддэг байлаа. Өнгийн сайхан үнэрт цэцэг ургасан талт модны тайранхай үзүүрүүд дотор, ямар нэгэн зөгийнүүд дэргэдүүр өнгөрч байгаа машины чимээ ба трамвайн шуугиан хийгээд наранд хайлсан асфальт дээрх нефтийн үнэрийг үл хайхран дүнгэнэж байлаа. 

	Алексей эд бүхнийг үзээд Москва маань ийм сайхан хот байжээ гэж бодов. 

	Госпитальд дөрвөн сар хэвтэж эмчлүүлээд гарч ирсэн Алексей Москвагийн зун цагийн гуа жавхлант байдалд алмайрч явсаар Москва хот яг нисэгч нарын ярьдаг гурав дахь номерын бэлэн байдал гэгчээр дайсантай тулалдахаар дуртай цагтаа өндийн босох, тийм бэлхэн байдлын дунд, цэргийн форм өмсөөтэй байгааг ер ажиглаж мэдсэнгүй. Гүүрний хажуу дахь өргөн гудамжийг гуалингаар хийж элс дүүргэсэн үзэмжгүй муухай боолт халхавчаар хашсаны дээр гүүрний өнцгүүд дээр нь яг шоо дөрвөлжин ширээн дээр тавиад мартчихсан хүүхэд шиг дөрвөн шагайлбартай питон дотнууд овойн харагдаж байв. Улаан талбай дээр Гозон Алл зэрэг янз бүрийн будгаар шунхадсан байшингууд харагдав. Горькийн гудамж дахь дэлгүүрүүдийн цонхыг, элсээр манаж банзаар таглажээ хажуу тийш гарсан нарийн гудамжнуудад бас хүүхдийн тоглоом мэт л зэв идсэн төмөр царууд хэвтэж байлаа Гэвч фронтоос шууд энд ирсэн бөгөөд урьд нь Москвад байгаагүй цэргийн хүнд энэ бүхэн төдий л их тод харагдахгүй байлаа. Харин зарим нэгэн байшингуудын олон өнгөтэй хачин янзын будгууд ба ирээдүйч нарын муу биш санаа сэдэвлэсэн зургууд хийгээд Маяковскийн гудамж дахь академийн байшингийн хаалганаас шууд гарсан самбар шигээр өнгөрөн гарагч олныг ширтэн харж байдаг “Тассын цонхнууд нь нэг л их гайхах сэтгэл төрүүлсээр байлаа. Маш их эцэж ядарсан Мересьев таяг дээрээ хүндээр тулан хиймэл хөлөө хахитнуулсаар Горькийн гудамжийг өгсөн явж байхдаа энд тэнд байгаа нүх шуудуу болон бөмбөгөнд дайрагдаж нурсан байшингууд хийгээд хэмхэрсэн цонхнууд бий эсэхийг нүдээрээ эрэн хайгуулдаж ихэд гайхан ажигласаар явж байв. Алексей хамгийн баруун захад байгаа аэродромуудын нэгэн дээр байхдаа тэдний землянк дээгүүр хэчнээн олон германы бөмбөгдөгч онгоцнууд цуваа цуваагаар өнгөрөн гарч зүүн тийшээ явдаг байсныг бараг шөнө бүр сонсдог байж билээ. Ингээд алсад сонсогдсон нэг дуу намжиж амжаагүй байтал өөр нэгэн дуу гарч түүнээс уламжлан агаар тэнгэрт бүхэл шөнөжин моторын дуу дүнгэнэж байдаг байсныг Алексей мэдэх ажээ. Нисгэгчид, германчууд Москва руу явж байна гэдгийг ч мэдэж байсан төдийгүй одоо тэнд ямар их хэцүү байдалтай байгааг ч хүртэл сэтгэлдээ эргэцүүлэн боддог байсан юм.

	Чухам, энэ учраас Алексей одоо дайны үеийн Москваг үзэж явахдаа юуны өмнө тэр дайралтын мөр ул бий эсэхийг хэчнээн эрэн харсан боловч ер юу ч олж үзсэнгүй. Гүүр дээрх асфальтууд тэгшхэн хэвээрээ төдийгүй байшингууд ч сандарч тэвдсэн байдалгүй зэрэгцэн зогссон хэвээрээ байцган. Тэр ч байтугай хааяа нэгэн газарт, эвдрэхээс хамгаалж цаасаар наасан цонхнуудыг оруулахгүй бол цонхны шилүүд ч хүртэл бүтэн хэвээр байлаа. 

	Гэвч фронт тун ойрхон байлаа. Фронт ойролцоо байгааг зөвхөн шороо тоос болж, шивэртээ норсон гутал өмсөөд тэр үед “Сидро” гэж дууддаг болсон үүргийнхээ савыг мөрөн дээрээ, эгэлдрэглэсэн бөгөөд мөр нь урагдаж цооронхой болсон цамцтай явдаг, бараг хагас хувь нь партизан болсон Москвагийнхны царайгаас илэрхий мэдэгдэж байлаа. 

	Ингэж явж байтал нь тэр нэгэн нарны гэрэл туяарсан гудамжнаас тоос шороондоо дарагдсан бөгөөд кабины шилүүд нь буудуулж хэмхэрсэн хэсэг ачааны машинууд цувран гарч ирлээ. Түүний дээр нь машины яйжий болсон тэвш дээр цуваа нөмөрсөн цэргийн хүмүүс суусан байх бөгөөд тэд эргэн тойрныг их л сонирхон харцгааж явав. Ачааны машины цуваанууд замдаа явсан троллейбус суудлын машин трамвай зэргийг хөөн гүйцээд, их л яаруу давхиж байгааг үзэхэд дайсан эндээс тун холгүй байгаа нь илэрхий мэдэгдсээр байв. 

	Мересьев, цувааны хойноос удтал харж байхдаа, хэрэв энэхүү тоос шорон болсон ачааны машин дээр үсрэн гараад явбал, орой болох үест лав фронтыг харж чадах төдийгүй төрөлх аэродром дээрээ хүрсэн байна даа гэж бодож байв Алексей Дегтяренктай хамт сууж байсан өөрийн землянк гачуур модны сэлтэс дээр зоосон банзан ор, мөн их бууны сумны бортогоор, өөрсдөө хийсэн диван, түүнээс гардаг шилмүүс болон давирхайн үнэр болон бензиний үнэр, түүнчлэн өглөө бүр халаахад дуугардаг моторын чимээ, мөн өдөржин шөнөжин огт зогсолтгүйгээр толгой дээр нь шуугьж байдаг нарсыг санаж байлаа. Ингэж санахын хамт өнөөх нойтон шавартаа хөрсийг нь ба ялангуяа шумуулуудын дуу тасралтгүй дуугарч байдгийг нь нисэгч нар ихэд нөхөн яддаг тэрхүү намагтай газартаа түргэн хүрээсэй гэж бодож байв. 

	Алексей Пушкиний хөшөө хүртэл, арай ядан явж очив. Алексей, энд ирэх замдаа бараа худалдаалах дэлгүүрүүдийн цонхон дээр тавьсан ямар нэгэн шороо тоосонд дарагдсан зураг хөргийг, элдэв зүйлийг харж байгаа байдал үзүүлэн хэд дахин амарч таяг дээрээ хоёр гараа тулан зогсож байлаа. Алексей, хөшөөний дэргэд хүрмэгц түүнээс холгүй байгаа наранд халж бүлээн болсон нэгэн ногоон вандан дээр сэтгэл ханамжтайгаар өнхрөн унаж хөлийнхөө лугшин өвдүүлж байгаа холцорсон бэхлээг тэнийлгэв. 

	Хэдий бие нь их ядарсан боловч, баярласан сэтгэл нь улам хөгжсөөр байв. Өнөөдөр тун тааламжтай сайхан гэгээн тунгалаг өдөр байв. Хамгийн захад байгаа нэгэн байшингийн цамхгийн булангаас урагшаа тэмүүлэн зүтгэж байгаа юм шиг харагдан байгаа, эмэгтэй хүний баримал дүрс дээгүүр манхайн цэлэлзэгч уудам их огторгуй ёроолгүй мэт санагдаж байв. Мод тарьсан их талбайн дагуу зөөлөн эелдэг салхи сэвгэнэж далдуу модны хэсгүүдийн нялуун үнэр ханхалсаар байв. 

	Хөшөөний дэргэдүүр, бүлээн шороот газар дээгүүр жижигхэн хүүхдүүд бужигнан гүйлдэж трамвай тэрэгнүүд омогтойгоор түчигнэн давхилдаж байв. Эндээс нэлээд холхон бульварын гүн дотор мөнгөн цэнхэр өнгөтэй, Аэростатыг ханжаар маягийн цамц өмссөн хоёр хүүхэн манан зогсож байлаа. Байлдааны бэлэг тэмдэг болсон энэ зүйлүүд нь Мерьесевт шөнийн цагт Москвагийн тэнгэрийг хамгаалагч биш, харин амьтны музейгээс зугтан гарч ирээд бульварын доторх цэцэглэн соёолж байгаа хүйтэн жигүүн модны доогуур унтаж байгаа ямар нэгэн бодь сэтгэлт аварга том араатан шиг санагдаж байлаа. 

	Мересьев инээмсэглэлт царайгаараа наран тийш ширтэхэд нүд нь гялбаж байв. 

	Түүгээр явж байгаа хүүхдүүд анхандаа Мересьевийг анзаарсангүй, тэд нар өнөөх дөчин хоёрдугаар тасгийн цонхны ёроолд цуглардаг болжморууд шиг санагдаж байлаа. 

	Алексей тэдний шуугиантай яриаг сонсон нарны халуун, гудамжны шуугианыг бүх бие сэтгэлдээ амсан хүлээж байв. Гэтэл хүүхдүүд дотроос нэг хөл нүцгэн хөвгүүн нөхрөөсөө нуугдахаар гүйн зайлахдаа Алексейн хөл дээр гишгэж, элсэн дотор бүдэрч ойчив. 

	Тэр хөвгүүн ч Алексейг харж амаа ангайн гайхаж хэсэг зогссоноо маш айж сандарсан байдалтай чарлаад тэндээс гүйв. Гэтэл тэнд байсан багачууд цөм цугларан ирээд Алексейг тойрон түүн тийш нүднийхээ булангаар сэмээрхэн харцгаан ямар нэгэн юмыг шулганан ярьцгааж байв. Дараа нь их л айж болгоомжилж байгаа янзтай маш аяархнаар Алексейд ойртон ирцгээв. 

	Өөрийн бодолд алмайран самуурсан Алексей эдгээр явдлуудыг ер ажигласангүй боловч төдий л удалгүй өөр лүүгээ аймшигтай бөгөөд гайхсан байдалтайгаар ширтэн харж байгаа тэдгээр хүүхдүүдийг үзэхэд тэдний ярианы учир дөнгөж сая түүний ухаанд орж ирэв. 

	Арван настай болов уу гэмээр нэгэн туранхай цагаан хөвгүүн тун сүрхий ажигч байдалтайгаар:

	— Нисгэгч ч бүр нисгэгч шиг нисгэгч байна л даа. Аа тэгээд бас ахлах дэслэгч юм байна шүү, ингэхлээр Витамин чи лав худал хэлж шүү гэж хэлэхэд. 

	— Худал биш хэрэв тийм бол миний пионерын ариун нэр унаг. Харин энэ чинь жинхэнэ биш, модоор хийсэн юм байдаг шүү гэж дугариг царайт Витамин хариу хэлэв. 

	Мересьевийн зүрх рүү ямар нэгэн юмаар хатгаж байх шиг болов. Тэр өдрийн байдал Мересьевт нэг л зугаатай сайхан юм шиг санагдахыг болив. Алексей нүдээ нээж хүүхдүүд рүү харахад хүүхдүүд түүний харцаас бултаж, хөлийг харсан хэвээрээ зогсоцгоож байв. 

	Витамин амьд хөл гэж өөртэйгөө маргаж байсан туранхай хөвгүүн рүү их л омогтой байдлаар хандан:

	— Мэдэх гэж бодож байвал асуулдаа? Айгаагүй бол асуулдаа, бас л маргах санаатай байна уу? гэж хэлэв. 

	Тэр хөвгүүн өнөөх автоматчин гэдэг болжмортой яг адилаар нөхдөөсөө салан Мересьев тийш тун болгоомжтойгоор ойртон ирээд яг уралдаанд явах гэж байгаа хүн биеэ эвхэрч урагш харайхыг бэлтгэн зогсож байгаа юм шиг биеэ эвхрэн атирахын чацуу:

	— Ах гуай ахлах дэслэгч гуай, таны хөл чинь жинхэнэ хөл үү? модон хөл үү? Та чинь эрэмдэг зэрэмдэг болсон хүн үү дээ? гэж асуув. 

	Ингэж асуухын хамт нисэгчийн нүдний буланд нулимс бөмбөрөн цухалзаж байгааг тэрхүү болжмор шиг хөвгүүн бас ажиглан харав. Хэрэв Мересьев уурлан босож өөрийн алтан үсэгтэй чамин таягаа гозолзуулан түүний хойноос элдэн хөөсөн бол лав ийм сэтгэл түүнд төрөхгүй байх сан. Гэтэл бяцхан хөвгүүн тийнхүү “Эрэмдэг, зэрэмдэг” гэдэг үгийг хэлснээрээ энэхүү бараан царайтай цэргийн хүнд ямар их зовлонг учруулав даа гэж зовж, болжморын зүрх шиг болоорой хөөрхөн зүрх нь ихэд түгшиж байлаа. Тэр хөвгүүн нэг ч үг хэлэлгүйгээр холдон зайлахын хамт чив чимээгүй болсон олон найзуудынхаа дунд оров. Тэд ч тэрхүү халж нялцганасан асфальт ба зөгийн бал шиг үнэртэй бүгчим халуун агаар дунд хайлж байгаа мэт чив чимээгүй алга болцгоов. 

	Яг энэ үед Алексейг хэн нэгэн хүн нэрээр нь дуудав. Алексей ч шууд босон харайв. Гэтэл өмнө нь Анют харагдлаа. Анют хэдий гайхмаар сайхан хүүхэн биш боловч түүнийг Алексей зургаар нь таньдаг болжээ. Анют бол нэлээд ядарсан бололтой цайвар царайтай бөгөөд цэрэг цамц ба савхин гутал өмссөн цэргийн хагас формтой хүүхэн байлаа. Түүний сам дээгүүр нь хуучин испани малгай тавиастай байна. Бага зэрэг хавдартай ногоон нүд нь Мересьев тийш тун эелдэг дотноор гялалзан тусч байгааг харахад энэхүү үл таних хүү хэн бол Алексейн эртний танил нь бөгөөд тэд нар яг нэг хашаанд нэгэн дор өсөн хүмүүжсэн юм шиг санагдаж байлаа. 

	Тэд гэв гэнэт дув дуугүй болоод ганц нүднүүд нь бие биесийг оч мэт гялалзан ширтэж байв. 

	— Би таныг онхи өөр хүн гэж бодож байсан юм гэж хүүхэн хэлэв. 

	Алексей нүүрэн дээрээ тодорч байгаа төдий л зохистой биш инээмсэглэлийг хөөн замхрааж чадах хүчгүй болсноо мэдрэн ухаарч. 

	— Ямар хүн гэж бодсон юм бэ? гэж асуухад. 

	— За ийм л юм даа үгүй ер нь юу ч гэж хэлмээр юм бэ дээ. Баатарлаг байдалтай өндөр нуруутай, бас тэгээд хүч тамир ихтэй бөгөөд трубка зуусан хүн байна гэж боддог байсан шүү. Таны тухай Грим надад тун их бичдэг байсан юм гэв. 

	— Алексей, Анютын ярианд "Танд" "Таны"гэх мэтийн үгс улам олон давтагдах болж байгаа явдалтай холбогдуулан түүний яриаг хажуугаас нь тасалж, 

	— Таны Грим чинь л ёстой баатар даа. Таны тэр чинь л жинхэнэ хүн дээ... За би ч юу базаах билээ дээ... Харин таны Грим өөрийнхөө тухай лав танд юу ч хэлээгүй биз дээ... гэж

	— Таныг чинь Алеш гэж дуудах нь мөн биз дээ? Битүүний захидлаар ингэж хэлж заншсан юм... Москвад танд их ажил байхгүй биз дээ? Тийм үү? Би дежурээ нэгэнт хийж гүйцсэн тул одоо нэг бүтэн хоног чөлөөтэй байна. Ингэхлээр манайд очъё. За явъя гэв. 

	Орой болох яагаа ч үгүй байсан учир тэд нар аль хэзээний найзууд шиг элдэв юмыг хөгжилтэйгөөр ярьцгаан мод тарьсан гудамжаар явж байв. Байлдааны эхэнд Гвоздевд ямархан их зовлон тохиолдсоныг ярих үест Анют уруулаа хазан арай ядан биеэ барьж байгаа нь Алексейд ихэд тааламжтай байлаа. Гвоздевын цэрэг дайны баатарлаг учрал тохиолдлыг үзүүлэх үест Анютын ногоовтор нүд нь улам тунгалаг сайхнаар гэрэлтсээр байв. Анют Гвоздевын баатарлаг үйл явдалд хэчнээн их бардамнан бахархана билээ. Энэ учраас түүний үйл явдлын тухай улам сонирхон шинэ шинэ зүйлсийг эхэндээ асуусаар байлаа. Гвоздев тэр нэгэн удаа Анютад өөрийн мөнгөний аттестатыг гэв гэнэт ирүүлснээ ярихад Анют хэчнээн их дургүйлхэж байгаа нь ил байлаа. Тэр яагаад тийнхүү урьдаас мэдэгдэж хэлээгүйгээр үл барам өчүүхэн зурвас дээр хаягаа бичиж орхилгүй гэнэт алга болдог билээ? Энэ чинь цэргийн нууц гэж үү дээ? Тийм биш ээ, ямар хүн огт хэлэлгүйгээр алга болоод дараа нь захиа бичихээ больдог билээ дээ. Ийм цэргийн нууц гэж хаа байдаг билээ дээ. Гэвч Алексей тийш гайхсан нүдээр ширтэн: 

	— Үгүй та чинь түрүүн надтай утсаар ярихдаа Гвоздевыг сахлаа тавьж байгаа гэж нэг л их онцолж хэлдэг чинь юу билээ дээ? гэж асуухад нь Мересьев дүйвүүлэн өнгөрөөхийг хичээж:

	— Зүгээр л тэгж байсан юм гэхэд нь Анют тосон авч

	— Та хэлчих л дээ! Би заавал хэлүүлнэ шүү! Энэ чинь бас цэргийн нууц биш биз дээ?

	— Энэ чинь ямар нууц байдаг юм бэ? Зүгээр л харин манай профессор Василий Василиевич түүнд... зөвлөсөн юм. Яагаад гэвэл, нэг хүүхэн улам тоогдог гэж тэгж хэлсэн юм... 

	— За за би учрыг нь одоо л бүрэн мэдлээ гэв. 

	Анютын ногоон нүдний оч нь унтарч байгаа юм шиг гэнэт бүдгэрч айсан байдалтай болох сацуу түүний царай нь зэвхийрч магнай ба нүдэн дээр нь яг зүүгээр шивсэн юм шиг үрчлээснүүд тодров. Анют тийнхүү хуучирсан цэрэг цамц өмсөж бүдэг хонгор үсэн дээгүүрээ наранд гандсан испани малгай тавьсан нь түүнийг их л ядарч тамирджээ гэдэг сэтгэл Алексейд аяндаа төрсөөр байв. Гэвч түүний дээд уруул дээрээ мэнгэтэй омгор хөөрхөн амыг нь харахад энэ бол дөнгөж хорь хүрч байгаа идэр хүүхэн гэдэг нь илэрхий байлаа. 

	Москвад гоёмсог сайхан байшингуудын бухал доогуур өргөн цэлгэр гудамжийг даган явж байгаад дараа нь хажуу тийшээ эргээд аравхан алхам явахад газар луу шигдсэн бөгөөд цонх нь хуучирч хир болсон учраас бүдгээр гялалзаж байдаг хэвлийтэй юм шиг жижигхэн цүзгэр байшингууд харагддаг билээ. Анют яг ийм байшинд сууж байлаа. 

	Тэд нар нарийхан явцуу шат өөд авирсаар дээш гарахад хоёрдугаар давхар дүүрэн персона муурын үнэр ханхалж байлаа. Анют түлхүүрээрээ хаалганы цоожийг тайлав. Ингээд хаалганы завсарт хоргодсон хүйтнийг өнгөрөн алхав. Тэд идэх юм савх сав суулга агуулсан цүнхээ аваад харанхуй бөгөөд хов хоосон гал тогооныхоо байшингаар дайран улмаар дүүрэн юм өрж овоолсон коридорт ороход жижигхэн хаалга дайралдав. Гэтэл хаалганы нөгөө талаас нэг туранхай эмгэн сүүмэлзэн харагдаад;

	— Анна Даниловна танд захиа ирсэн тэнд байгаа шүү гэж хэлээд залуу хүмүүсийг эелдэг харцаараа үдэн харсаар далд оров. 

	Анютын эцэг нь багшаар ажилладаг хүн байлаа. Ингээд эцэг нь өөрийн ажиллаж байсан институтийн хамт ар тал руу нүүхэд Анютын төрөл садан ч хамт явсан байжээ. Ёргоор хийсэн хэрэвчтэй хуучны мебель савнуудыг пиг дүүрэн тавьсан бөгөөд яг мебель худалддаг дэлгүүр шиг хоёр жижигхэн тасалгаа одоо Анютын асрамж хамгаалалтын дор үлджээ. Тасалгааны хэрэгслүүд болон, шарлаж хуучирсан даавуу хөшиг, зураг чулуун бар хийгээд пианино гэдэг хөгжим дээр байгаа баримал дүрс, ваар сав зэргүүдээс чийг үнэртсээр байлаа. 

	— Намайг хачирхмаар байдалтай байгаа явдалд танаас өршөөхийг гуйна. Госпиталиасаа шууд университет руу очиж эндээ дөнгөж л ороод гардаг юм даа гэж хэлээд царай нь бага зэрэг улайсан Анют ширээн дээрээ байгаа элдэв хогуудыг ширээнийхээ бүтээлгийн хамт яаралтайгаар цуглуулан авч байв. 

	Анют түр гадагшаа гарч эргэж ирээд ширээнийхээ бүтээлгийг дэвсэн захыг нь нямбайгаар тэнийлгэхийн сацуу:

	— Хэрэв гэртээ ирлээ гэсэн ч тун их ядарсан байдаг тул хогоо арилгах ч байтугай, хувцсаа ч тайлж чадалгүй дөнгөж л диван дээрээ хүрээд унтахаар хажуулдаг юм даа гэж хэлэв. 

	Цахилгаан данх хэдхэн минутын дотор буцлав. Ширээн дээр нь хажуу тал нь мөлийж өнгө орсон сонин хийцтэй аяга гялалзан харагдаж байлаа. 

	Шавраар хийсэн самбар дээр нь зүссэн хар талх харагдахаас гадна ваарын доторх түүний яг ёроолд нь жижигхэн үйрмэг болсон сахрууд харагдана. 

	Хавхаг дээрээ сүлжмэл ноосон бүтээлэгтэй данханд цай буцалж дайны өмнө үеийн аятай үнэр ханхлуулж байв. 

	Ширээний гол дунд хоёр хундага, дэргэд нь бага шилтэй архи тавив. 

	Мересьев гүнзгий суудалтай сандал дээр суужээ. Ногоон өнгөтэй хилэнгээр хийсэн бүрхүүлүүд нь хэтэрхий ихээр сэмэрч урагдсан тул тэр сандал ар тал ба суудал дээр нь тун уран нарийнаар тохируулж оёсон даавуу эмжээр нь ч түүнийг таглаж чадахгүй байлаа. Гэвч тэр сандал хүнийг тал талаас нь тун аятайхан бөгөөд эелдгээр хумхин барих тул суухад тааламжтай учир Алексей түүн дээр тэр дороо өнхрөн унах шахам суугаад халж янгинан өвдөж байсан хөлөө хийж байлаа. 

	Анют түүнтэй зэрэгцэн нэг жижигхэн сандал дээр суугаад, дээш доошоо харахын хамт Гвоздевьн тухай Алексейгээс асууж эхлэв. Дараа нь гэнэт өөртөө уурлаж байгаа мэт түгдэрснээ. Алексейг ширээ рүү нь ойртуулан: 

	— Та чинь юм балгадаг биз дээ. Гриш надад танкистууд ба нисгэгч ч гэсэн уудаг юм гэсэн... гэв. 

	Анют, Алексей тийш хундагаа ойртуулав. Тасалгаа дотуур хөндлөн тусаж байгаа нарны гэрэлд дарсны өнгө хөх цэнхэртэн харагдав. Спиртийн үнэрт алс газар оршигч аэродром болон, дарга нарын хоолны гуанз ба хоолны дараагаар түгээдэг “шатууны нормууд”-ыг дагалдан хангинаж байдаг хөгжилтэй байдал санаанд нь орж ирэв. 

	Хоёр дахь хундага хоосон байгааг ажигласан Алексей Анют тийш харж:

	— Та уудаггүй гэж үү дээ? гэхэд Анют энгийн байдалтайгаар;

	— Би уудаггүй юм шүү гэв. 

	— Хэрэв Гришийн төлөө гэвэл ч лав ууна биз дээ? тийм үү?

	Анют юу ч хэлэлгүй, инээмсэглээд, хундагаа дүүргэж, гартаа бариад нэг юм бодсон байдалтайгаар Алексейтай тулгаж:

	— За, түүний амжилтын төлөө ууя гэж шийдмэгээр хэлээд хундагатай архиа тайвнаар балгахад, царай нь тэр дороо улайж ихэд хахаж цацан ханиалгаад, арай ядан амьсгаагаа авч байлаа. 

	Архи ууж дасаагүй хүнд түүнийг балгахтай зэрэг толгой нь эргэж, хамаг биеийн нь мэдээ алдарч байгааг Алексей мэдэж байлаа. Алексей, бас дахин нэг хундагыг хийв. Анют шийдмэг байдалтайгаар толгойгоо сэгсрэн:

	— Би огт ууж чаддаггүй юм. Та ч үзлээ шүү дээ гэхэд, 

	— Миний амжилтын тухай уухгүй гэж үү? Анют, та хэрэв над амжилт хэчнээн их хэрэгтэйг мэдэж л байгаа бол уух ёстой доо гэж Алексей хэлэв. 

	Анют Мересьев тийш тун сүрхийгээр хараад түүний гарыг тохойн тушаа нь атгаж толгойгоо эелдгээр дохиод хундагаа дээш өргөж дахин нэг хундага архийг уув. Анют ихэд амьсгаадан тэвдэж, арай ядан ханиалгасаар л байлаа. 

	—. Бүтэн хоногоор дежурлэж ирээд намайг юу хийж байдаг гэж бодож байна? гэвэл энэ бол ганцхан таны төлөө л ажиллаж байдаг юм даа, Алёш минь... та бол... за ер нь таны тухай Гриш надад олон удаа бичиж байсан шүү. Би танд амжилт бүтээлийг тун их хүсдэг шүү. Ингээд ч танд амжилт лав гарна даа! гэж хэлснээ, гэнэт цочсон маягтайгаар та яагаад юм идэхгүй байна вэ? талх ид л дээ! Надад дахиад бий шүү. Санаагаа зоволгүй ид л дээ! Энэ бол өчигдрийнх шүү. Би өнөөдрийнхөө аваагүй байгаа шүү... гэж хэлээд инээмсэглэн шавар самбар дээр тавьсан бөгөөд яг бяслаг шиг нимгэн зүссэн талхаа Алексейд ойртуулж ид л дээ! Хэрэв өлөн байвал согтож танд муу юм болно шүү. Тийм үү? гэж хэлэв. 

	Тэд, тасалгааг нэвт шувт тусч байгаа тоос шороо бужигнасан, гэрэлт зурвасууд хана өөд авиран гарахыг хүртэл буюу гурван цаг хүртэл дэмий балай ярьцгаав. Галт тэрэг рүүгээ очих цаг нэгэнт болжээ. Энэ учраас Алексей тааламжит ногоон сандлаасаа дургүйхэн шигээр босоход түүний сэмэрч урагдсаны бэлэг тэмдгүүд цамцан дээр нь наалдсан байлаа. Түүнийг үдэж гаргахаар Анют ч явав. 

	Хоёул хөтчин явцгаав. Алексей нэлээд амарч суусан тул одоо Гришээс хөлгүй юм гэж дуулсан Анют ч хүртэл худал хэлсэн юм биш биз дээ? гэж гайхаж бодмоор тийм итгэл төгөлдрөөр алхаж байлаа. Анют одоо үед энэ нүүж ирсэн госпитальд эмнэлгийнхээ бусад ажилтны хамт шархтныг ангилан ялгах талаар ажиллаж байгаа тухай ба одоо өмнө зүгээс өдөр бүр өчнөөн төчнөөн цуваа ирэхэд тэдний ажил хэчнээн хүндэрч байгаа тухай хийгээд мөн угаасаа онцгой хүмүүс болох, эдгээр шархтнууд зовлонгоо яахин даан тэсвэрлэж байгаа тухай ярьж явлаа. 

	Анют гэнэт, өөрийн үгийг өөрөө тасалж:

	— Гришийг сахал тавьсан гэж та нээрэн хэлж байна уу? гээд нэлээд юм бодсон байдалтай чимээгүй байснаа, цааш аяархнаар нэмж; Би учрыг бүгд мэдлээ. Би одоо чухам үнэнийгээ эцэгтээ хэлж байгаа ёсоор хэлье. Эхлээд ч үнэхээр тэдгээр сорвинуудыг харахад хүнд байдаг шүү. Үгүй байз хүнд ч гэж дээ, бас арай л биш, харин бага зэрэг аймшигтай ч юм шиг байсан гэмээр юм уу даа... Ээ дээ бас л аймшигтай ч гэж болохгүй дэг ээ... ер нь юу гэж хэлбэл зохихыг би мэдэхгүй байна даа. Та миний хэлж байгааг ойлгов уу? Ингэж хэлэхэд сайнгүй мэт боловч өөрөөр яахын ч арга алга даа! Гэвч надаас зугтаадаг нь даан ч сонин юм даа! Ер нь жигтэйхэн сонин хүн шүү! Түүнд итгэсэн явдалд нь миний тун их гомдсон тухай та захидалдаа бичээрэй гэж хэлэв. 

	Москвад хамгийн том бөгөөд хөл үймээн ихтэй байдаг буудлын газрын уудам тасалгаа бараг хоосон байлаа. Түүнийг ажил хэрэгтээ яарч тэвдэгсэд болон урт вандангийн түшлэгийг түшин огт дуу чимээгүй суугчид буюу өөрийн пүүгээ ба хөл хийгээд шал дээр суугсдын зэрэг Анютын нэгэн бодолд хамаарагдсан сэтгэл зовонгуй, ууртай догшин цэргийн хүмүүс дүүргэж байлаа. Энэ бол дээр нэгэн үед баруун Европтой харилцах гол замын зангилаа газар байсан билээ. Одоо баруун тийшээ харилцдаг, тэр замыг Москвагаас 80 километр газар дайснаас тасалсан тул хотын орчим дахь харилцаа нь огт явж үзээгүй огцом нарийхан замаар өнгөрөн гардаг болжээ. Үүгээр зөвхөн фронтчид явж байлаа. Цэргийн хүмүүс энэ галт тэргэн дээр сууж хоёрхон цаг болоод нийслэлээс шууд хориглолтод байгаа өөрийн дивизийн хоёрдугаар цуваанд хүрдэг байлаа. Цахилгаан тэрэгнүүд дөнгөж хагас цагийн дотор хотын ойролцоо суудаг ажилчид болон сүү, жимс, мөөг ногоогоо тэвэрсэн өчнөөн төчнөөн тариачныг буудлын газар дээр авчран буулгахад тэдний зах хязгааргүй их шуугиан буудлын газрын уудам тасалгааг төдхөн дүүрэх боловч, удалгүй тэдгээр хүмүүс явцгаахад буудлын газар дээр ганцхан фронтынхон үлддэг байлаа. 

	Буудлын газрын их тасалгаанд бүр байшингийн таазанд тулсан Зөвлөлт-Германы фронтын том карт өлгөөстэй байлаа. Бүдүүн хүзүүтэй хүрэн улаан царайтай, нэгэн цэрэг эмэгтэй жижигхэн гартаа сүүлийн үеийн мэдээтэй шинэ сонин барин, нэгэн жижигхэн шатан дээр зогсож, фронтын шугамыг тэмдэглэн бичгийн үдээс зүүгээр шугам татаж байлаа. Зургийн доод талын шугам нь цочмог эргэж баруун тийшээ нийлжээ. Германчууд өмнө зүг рүү давшсаар Изюм-Барвекийн даваа руу цөмрөн оржээ. Тус улсын нутагт дугариг хошуу маягтайгаар гүнзгий цөмрөн орсон түүний зургаадугаар армийн фронт Дон голын шар ховол тийш улам ойртсоор байлаа. Өнөөх эмэгтэй зүүгээ бараг Донын дэргэд хатгав. Түүний бараг хажуугаар нь Волга мөрөн бүдүүн шугамаар зурайн харагдаж, Сталинградыг том дугаригаар тэмдэглэсний дээр Камышин ч түүний дээр жижигхэн цэгээр тэмдэглэгджээ. Энэ учраас дайсан, энэ үндсэн чухал усан замын боомт тийш тэмүүлсээр түүн тийш тун ойрхон очсон ба ялангуяа энэ түүхт хотонд тун ойролцоо болсон нь хэнд ч илэрхий байлаа. 

	Эмэгтэйн дор зогсож байгаа олон хүмүүс, түүний цэмбэгэр хуруу бичгийн зүүгээ хаа хатгахыг сэтгэл даруу чимээгүй номхноор харан зогсож байлаа. 

	Бага зэрэг томдож таарсан бөгөөд огт нугарч үрчийгээгүй цоо шинэ шинель өмсөж нэлээд их хөлөрсөн нэгэн залуу цэрэг, үг хэлээгүй боловч: 

	— Муу нохдыг харж байна уу? гэж заналхийлэн хэлэв. Фармын малгайгаа тостой хутгасан туранхайвтар бөгөөд үс нь буурал орж яваа нэгэн төмөр замын ажилтан, цэргүүд рүү догшноор хараад амаа хамаг чадлаар ангайж:

	— Нохой гэнэ үү? Тэгвэл чи тэднийг яах гэж нааш оруулсан юм бэ? Та нар эх болсон Волга мөрөн рүүгээ дайсныг оруулчхаад бас сэтгэл чинь зовдоггүй, энд юу хийж байгаа амьтад вэ? гэж хэлж байгаа түүний хоолойд эцэг нь хүүгээ алдаа гаргалаа гэж чагнаж байгаа юм шиг тийм чимээ сонстож байлаа. 

	Цэрэг ч гэмшсэн байдалтайгаар харж, шинэ шинелийнхээ дороос мэдэгдэхүйц шүүрс алдаад цугларсан олны дундаас ялгаран гарч одох үест, цугларагсдын дундаас хэн нэгэн хүн, 

	— Ээ дээ бас даанч тусгүй дээ! гэж толгойгоо уйтгартайгаар сэгсрэн хэлэв:

	— Үүнд юу гэж уурлах юм бэ? Энэ чинь ямар буруутай юм бэ? Эд нараас үхэж үрэгдсэн нь багадаад байна гэж үү? Бүх Европыг танк дээр суулгаад дайрч байгаа тэр муу нохдын хүч их байгаа нь ил хэрэг шүү дээ. Түүнийг тийм амархан зогсоохгүй шүү дээ нөхөр минь гэж хэлсээр цэргүүдийн цаанаас тосгоны багш буюу бага эмчийн аль нэг нь баймаар байдалтай брезент цув өмссөн нэг өвгөжөөр хүн урагш гарч ирээд: Бид нар, харин амьд мэнд үлдээд, Москвад гэлдэрч яваадаа баярла! Энэ цэргүүдэд мэхийн мөргөх ёстой биш үү? Германчууд ямар ямар улсуудыг зөвхөн нэг долоо хоног танкаар гишгүүлсэн билээ дээ? Гэтэл бид жил илүүтэй байлдахдаа бас ч муу үгүй байлдаж, тэднийг ихэд сүйтгэсэн үү дээ. Энэ учраас энэ цэргүүдэд дэлхий дахин цугаараа мэхийн сөгдвөл таарах байтал та бас “Нэр чинь хугарна” гэнэ үү гэж хэлэв. 

	— Бурхан минь надад битгий ухуулаад байгаарай, би бас өөрөө мэдэж байна шүү, гэвч ухаан минь мэдэж байгаа боловч зүрх минь өвдөж, сэтгэл минь түгшиж байна. Ингээд бас манай газруудаар немцүүд гүйлдэж, манай байшинг сүйтгэсээр байна шүү дээ гэж өнөөх төмөр замчин хэлэв. 

	— Гриш бас тэнд байгаа юу? гэж өмнө зүг гараар зааж Анютын асуухад. 

	— Тэр ч тэнд, өнөөх маань ч тэнд гэж Алексей хариулав. Алексей Сталинградаас нэлээд дээгүүр яг Волгын ногоон цөөрмийн тэр хавьд “Камышин” гэсэн үсэгтэй жижигхэн дугариг тэмдэг байхыг үзэв. 

	Энэ бол Алексейд зөвхөн энгийн нэгэн газар зүйн тэмдэг биш байлаа. Харин энэ бол гудамжныхаа захаар ногоо ургасан хавтгай хэлбэртэй хот, шавар тоос болсон навч нь сүрчигнэн дуугарч байдаг залуу торой мод, ногооны хашаан доторх зордсоос гардаг хумхын тоосны үнэр, судастай юм шиг бөмбөгөр тарвасууд хатаж хуурай болсон навчнуудын доторх тарвас тарих газрын хуурай хар шаврууд агийн хурц үнэрээр ханхлуулагч бөгөөд өргөст элсийг авчрагч талын салхи гол мөрний асар их хайрга болон бор нүдтэй чийрэг биетэй, Оля ба арчаагүй болж тамирдан доройтсон эхийнх нь байдаг хот юм. 

	— Алексей бас дахин тэд нар тэнд байгаа гэж давтан хэлэв. 

	 

	II

	 

	Цахилгаанаар явдаг галт тэрэг дугуйнуудаа, цовоо сэргэлэнгээр хангинуулан чирсээр сигналынхаа хонхыг ууртайгаар чарлуулан Москвагийн зам руу яаралтайгаар давхиж байна. 

	Алексей Мересьев бараг хана руу тулж наалдсан, нэгэн цонхны дэргэд хар өнгийн бүчин дээр алтан өнгөт хавчаартай саравч зүүсэн бөгөөд Горький хотонд хийдэг өргөн хүрээтэй шляп өмссөн үсээ хусуулсан нэгэн өвгөнтэй зэрэгцэн суужээ. Түүний хоёр өвдөгний завсраар нь ногооны газар хэрэглэдэг цавчуур, хүрз, ац зэрэг зүйлүүдийг ихэд нямбайгаар сонинд боон тавьжээ. 

	Тэрхүү догшин өдрүүд дэх хүн бүхний адил энэ өвгөн нь ч гэсэн байлдаанаар амьсган амьдарч байлаа. Мересьвийн өмнүүр чийггүй хатангир алгаа шалмагаар хавсран үрэхийн хамт түүний чихэнд шивгэнэн хэлсэн нь:

	— Та намайг цэргийн хүн гэж үзэхгүй байгаа биз. Би бол дайсныг юуны өмнө өөрийнх нь замыг уртсуулах буюу өөрөөр хэлбэл одоогийн ярилцаж байгаа ёсоор базаас нь холдуулж байгаад дараа нь замыг нь тастан цохих төлөвлөгөөтэй байгааг сайн ойлгож байгаа хүний нэг нь шүү. Энэ бол тун зөв бодол, бидний эсрэг ганц Гитлер байгаа биш гэдгийг бодох хэрэгтэй юм даа. Тэр бол өөрийн ташуураар бүх Европыг бид тийш ташуурдан хөөж байна. Энэ учраас бид үнэндээ зургаан улсын армийн эсрэг гав ганцаар байлдаж байгаа хэрэг шүү дээ. Ийм учраас энэ аюулт цохилтыг ядаж газар нутгийнхаа уудам зайгаар ч гэсэн сулруулах хэрэгтэй юм даа. Энэ бол ганцхан зөв зам ингээд бас холбоотон гуай нар ч мөн л чимээгүйхэн ажигласан хэвээр л байх шив дээ. Тийм үү? Та юу гэж бодож байна? гэхэд. 

	— Би таныг шал дэмий ярьж байна гэж бодож байна. Учир нь төрөлхийн газар нутаг бол тийнхүү хорогдол газрыг нөхөхөд даанч үнэтэй материал шүү дээ, гэж Мересьев хариу хэлэхдээ ямар нэгэн шалтгаанаар өвлийн үед өөрийн дайран мөлхөж гарсан тэр нэгэн нүүрс болсон тосгоныг гэнэт санаж цааш үргэлжлүүлэн: Манай Зөвлөлтийн газар шүү гэж нэмэн хэлэв. 

	Тамхи ба буудайн цайны үнэрийг ханхлуулсан амьсгаагаараа өвгөн, Алексейн чих рүү жир жир дуугарган шивгэнэсээр байлаа. 

	Алексей цонхоор шагайн харж үе үе үлээж байгаа бүлээн салхины доор нүүрээ дэвсэн хажуугаар гүйн өнгөрч байгаа галт тэрэг, зах банзан дээр хадаж бэхэлсэн хээнцэр маягийн хайрцагтай бөгөөд наранд гандаж зэвхийрсэн тортой ачаа буулгах тавцан, нов ногоон модны цаанаас цухуйж байгаа амралтын газар, жижигхэн голуудын усгүй болж хатсан гулдрал дахь усны булангийн маргад эрдэнэ мэт гэрэл оройн нарны туяанд шилмүүст модны дунд алтан өнгөт хув мэт шарлан харагдагч нарс модны лавын лаа мэт туяа, ой моддын чанадаас солонголон харагдаж байгаа жаргах нарны алсын гэгээг шуналтайгаар харж байлаа. 

	— Нөхөр цэргийн хүн гуай та тэгвэл бид жил илүүтэй ганцаараа байлдаж байна. Үүнийг сайн хэрэг гэж боддог уу? Та хэлж аль л дээ. Өнөөх холбоотон гуайн чинь хэлдэг хоёрдугаар фронт хаа байна вэ? За ингээд л та ямар байгааг бодож үз л дээ. Энэ бол ёстой л нэг өөрийн төлөө ямар ч хар санаагүй хөлс хүчээ асгаруулан хөдөлмөрлөж байсан хүнийг хулгайчууд дайрсантай адил хэрэг юм даа. Ингэхэд тэр хүн ер айж эмээлгүй тэдэнтэй үзэлцэхээр зууралдан барилцаж аваад цусаа асгаруулан цохилцож, тэднийг юу дайралдсанаараа балбан нүдэж байгаа нь энэ дээ. Энэ хүн ганцаар байхад тэд олуул төдийгүй ингэж зодолдохын тул аль эртээс бэлтгэжээ. Гэтэл айлын хүн нь түүнийг зөвхөн байшингийнхаа хаалган дээр гарч ирэн хараад уухай даа! энэ муу хулгайчуудыг үхтэл нь цохиод байгаарай, яасан зоригтой эр вэ гэж дэмий л талархаж харин хулгайчаас чөлөөлөгдөн мултрахад нь түүнд туслахын оронд дэмий л сайн цохь сайхан балба гэж хэлээд өөрсдөө хөндлөнгийн ажиглагч болон зогсож байж болох уу даа? Холбоотнууд маань одоо яг л ийм ажил хийж байна шүү дээ... 

	Мересьев, өвгөн тийш, сонирхсон янзтай харав. Тэр хоёр тийш бүгдээр эргэн харж, пиг дүүрэн болсон галт тэрэгний зүг бүхнээс:

	— За зөв дөө. Нээрэн л ганцаар байлдаж байгаа хэрэг дээ. Өнөөх хоёрдугаар фронт гэж гийгүүлдэг чинь хаана байна даа гэж ярьцгаах нь сонстов. 

	— Гэмгүй, ажлаа ганцаараа хийж л байя. Аяга цай буцалж, амттай хоол болох үед тэд нар хоёрдугаар фронт нээх байх аа... 

	Галт тэрэг амралтын газрын тавцангийн хавьд зогсов. Галт тэрэгний дотор нэлээд хэдэн тооны модон хөлтэй ба таяг тулсан хүмүүс мөн гэрийн костюмтай хүмүүс болон үр тариа жимс амттаныг барьсан хүмүүс орж ирэв. Эд нар лав эдгэрч байгаа хүмүүст зориулсан госпиталийн ямар нэгэн байшингаас гарч эндэхийн зах зээл дээгүүр дайраад ирж байгаа ажээ. Өвгөн тэднийг орж ирэхтэй зэрэг суудлаасаа босож:

	— Хайрт нөхөр минь суу! Энд гэж, нэгэн модон хөлтэй, шар царайтай залууг бараг хүчээр шахам өөрийн суурин дээр суулгаад, та зоволгүй суу л даа. Би одоо ингээд бууна гэж хэлэв. 

	Өвгөн хэлсэн үгээ үнэмшүүлэхийн тул өөрийн цавчуур ба тармуурыг авч хаалга руу ойртох гэж байгаа мэт хөдөлгөөнийг үзүүлэв. Сүү худалдагч нар ч вандан дээрээ шавааралдан овоорч шархтан хүмүүст байраа тавин өгчхөв. Гэтэл Алексейн ар талд ямар нэгэн эмэгтэй хүний хачирхсан муухай дуу гарч

	— Яасан ичдэггүй амьтан бэ? Дэргэд нь эрэмдэг зэрэмдэг болсон байлдагчид тогтож ядаж шахалдаж байхад, эв эрүүл мөртөө ажиггүй дүлий юм шиг сууж байгааг нь харав уу?.. Бас тэгээд нисгэгч дарга байна шүү, хөөрхий минь! гэж хэлж байгаа сонстов. 

	Алексей энэ ёс бус ярианд зэвүү нь хүрч, хамар нь учиргүй ихээр сортгонон хөдлөхийн хамт гэнэт баярлах шиг болж суудлаасаа ухасхийн босож:

	— Та суу л даа гэхэд, шархтан ч тэр дороо хөдөлж:

	— Нөхөр ахлах дэслэгч ээ! Та өөрөө суу л даа. Надад зовох хэрэггүй. Одоо гайгүй хоёрхон буудал яваад бууна гэхэд нь Мересьев бараг хашхирч: 

	— Суу гэж байна шүү гэж хэлэв. 

	Алексей галт тэрэгний хана руу улам ойртон хоёр гараараа таяг дээрээ тулан түүн тийш бөхийн наалдаж зогсохдоо инээмсэглэв. 

	Дөрвөлжин хээтэй цув өмссөн эмгэн өөрийн гэнэн ослыг лав ойлгосон бололтойгоор:

	— Ямар жигтэйхэн улс вэ!... Энэ таяг тулсан даргад суудлаа өгөх дотно сэтгэлтэй хүн алга уу? Зовохгүй байна уу? Та миний суудал дээр суу гэж нэг нь хэлэв. 

	Алексей түүнийг дуулаагүй юм шиг байдлыг үзүүлэв. Баярлаж сэтгэл гэнэт цутган ирэх шиг болоод дахин унтрах шиг санагдав. Яг энэ үед газарчаас түүний буух станцыг нэрлэн хэлэхэд галт тэрэг ч аяархан тоормосолж зогсов. 

	Алексей шахцалдсан олон хүмүүсийн дундуур зүсэн явсаар яг үүдний дэргэд очиход өнөөх хавчдаг саравч зүүсэн өвгөнтэйгөө дахин дайралдав Тэр ч Алексейг хараад хэв хэзээний таньдаг хүн шиг нүдээ ирмэж:

	— Ер нь тэгээд хоёрдугаар фронт нээгдэнэ гэж бодож байна уу? гэж шивгэнэн асуухад, Алексей төмөр замын модон тавцан руу буухын сацуу:

	— Нээхгүй ч гэсэн бид өөрсдөө дөнгөнө гэж хэлэв. 

	Галт тэрэг ар тал руугаа төдий л өтгөн биш утааг суунаглуулан үлдээгээд, дугуйнуудаа жир жир хангинуулан чагнаалаа омогтой догшноор чарлуулсаар өнцгийг тойрч далд оров. Хэдхэн хүн үлэж хоцорсон галт тэрэгний тавцанг удалгүй үдшийн бүгчим нам гүм байдал эзлэн авлаа. 

	Байлдааны өмнө энд лав нам гүм сайхан газар байсан бололтой галт тэрэгний тавцанд бараг тулж ургасан нарс моднууд өөрийн шовх үзүүрээ амгалангаар эгшиглүүлээд дуугаргаж байв. Ой модон дотуур сүлжин амралтын газар луу явдаг энэхүү нарийн зөрөг замаар ийм нэгэн сайхан агаартай өдөр болоход одоогоос нэг жилийн өмнө лав өчнөөн төчнөөн олон тооны зочид ирж хөнгөмсөг эрээн даашинзтай хээнцэр авгайчууд болон хөөрхөн цовоо багачууд хийгээд ялангуяа сийрсэн саванд идэх юм хийж, шилтэй архиа барьсан зугаатай сэргэлэн бөгөөд гандаж борлосон царайтай эрэгтэйчүүд, нааш цааш зорчин явдаг байсан биз. 

	Галт тэргэн дээр үлдсэн тэдгээр хэдэн цөөн хүмүүс одоо тус тусын цавчуур, хүрз, тармуур зэрэг тариалангийн багажаа барьцгаан галт тэрэгний тавцан руу бууж, ой модны зүг ажилдаа яарсан шинжтэй, зовонгуй сэтгэлээр алхлан одов. Гэвч Алексей тэдэн дотроос гав ганцаараа зугаацагч хүний байдлыг санагдуулан зуны өдрийн, үдшийн гуа сайхныг сонирхон нарс модны мөчрийг нэвт шарж байгаа нарны элч, арьсан дээгүүр нь илбэн өнгөрч байгааг ажиглан цээж дүүрэн амьсгалж байлаа. 

	Москвад байхад нь түүнд замыг нь тодорхой хэлж өгсөн ажээ. Алексей станц дээрээс дөнгөж аравхан минут яваад хүрэхээр ойрхон байгаа тэр жижигхэн нам гүмхэн нуурын хөвөөн дээр байдаг эмнэлгийн газрыг ёстой л цэргийн хүн шиг өчүүхэн төдий тоймоор ч гэсэн баримжаалан амархнаар олж чадах байлаа. 

	Хувьсгалаас өмнө оросын нэгэн баян хүн өөр хэнд ч байж чадахгүй тийм нэгэн зуны ордыг Москвагийн хавьд бариулахаар шийджээ. Тэр баян хүн уг ордыг барих барилгачинд хэрэв сайхан орд барьж чадвал мөнгө хайрлахгүй шүү гэж хэлдэг байжээ. Барилгач эзний нь сэтгэлд бүрэн тоогдохуйц ордыг байгуулах гэж ихэд урлан бодож, нааш цааш хөдлөн гүйдэг хөөрхөн далавчтай шовх хурц оройтой сараалжтай нарийхан цонхтой, асар том бөгөөд гайхамшигт сайхан туйпуун цамхгийг энэ нуурын хөвөөн дээр барьжээ. Энэ орд харшийг энэхүү өлөн өвс ургасан нуурын хөвөөн дээр оросын уудам тал нутгийн үзэсгэлэнт байдлын дотор эв хав багатайхан боловч төдий л муу бишээр урлан байгуулжээ. 

	Газар орны байдал нь үнэхээр сайхан ажээ. Шил мэт ариухан усанд залуу улиасны шугуйнууд өөрийн навчнуудаа дэлгэн гуа үзэсгэлэнтэйгээр сүрэглэн умбаж хус модны ногоон өнгөт хожуулууд үүгээр түүгээр нь багсран үргэлжилнэ. Эртний ой моддын хөх өнгөт цагаригууд нуурын эргэн тойрныг сүр жавхлантайяа эмжин хөвөөлжээ. Эд бүхэн нь толь мэт усанд тодхоноор харагдан чимээ аниргүй оршигч тунгалаг усны гүнд, алга болон замхрах мэт болсоор байлаа. 

	Алдарт зурагчдын дотроос олон тооны хүмүүс зочид хүлээн авамтгайгаараа бүх орос даяар алдаршсан эндэхийн эзнийд удаанаар сууж байсан ба энэхүү уудам хээр талын нутаг нь ч бүхэлдээ буюу зарим хэсгээрээ ч гэсэн их оросын газар нутгийн аварга бөгөөд даруу сайхан гуа үзэсгэлэнт байдлын нь үлгэр болж байжээ. Чухам энэ учраас ч үүгээр урьд хожид огт явж үзээгүй Мересьевт ч хүртэл энэ газар нь урьд явж байсан танил газар нь шиг санагдаж байлаа. 

	Ажилчин тариачны улаан армийн агаарын хүчний эмнэлгийн амралтын газар нь энэ ордонд байрлаж байлаа. Энд тайван цагт нисгэгч нар нь эхнэртэйгээ ирдэг төдийгүй бүх л гэр бүлээрээ ч ирдэг байжээ. Дайны өдрүүдэд тэднийг госпиталиас гарсны дараа эмнэлгээ гүйцэд хийлгэх зорилгоор энд ирүүлдэг болжээ. 

	Алексей амралтын газар ирэхдээ хус модоор хашиж хийсэн асфальталсан дугариг замаар нь биш, харин станцаасаа шууд модоор дамжин нуур луу ирдэг нарийн зөрөг замаар иржээ. Алексей ар талаас нь хүрч ирсэн тул хэнд ч үзэгдэхгүй явсаар ёслолын хаалганы дэргэд зогссон бөгөөд багтаж ядталаа хүн чихсэн хоёр автобусыг тойрон шавсан олон хүмүүсийн дотор хутгалдан оров. Эндээс гарч шууд фронт руу явж байгаа нисгэгч нарыг үдэж байгаа болох нь олны яриа хөөрөлдөөнөөс Алексейд тодорхой боллоо. Явах гэж байгаа тэдгээр хүмүүс өчүүхэн үүл манангийн чанад ороход нь тэднийг үхэл хүлээж байдаг тийм аюултай зүг тийш биш, харин энх тайван сууж байгаа төрөлхийн ангидаа очих гэж байгаа гэж их л жавхаатай сэргэлэн байвч тэднийг үдэж байгаа хүний царайд тэсэхүйеэ бэрх зовнисон байдлын тэмдэг илэрхий харагдана. 

	Алексей үүнийг ойлгож байлаа. Учир нь Алексей бол өөрөө өмнө зүгт тэнд гарсан асар их тулалдааны эхний өдрөөс эхлэн энэ хүнд шалгалтыг давж сэтгэлийн хөгжилтэй байдлыг биеэр амссан хүн юм. 

	Фронтын байдал хэчнээн хүндэрч ажил хэргүүд их болох тутам сэтгэл хөдөлж сэргэлэн цовоо болох нь ихэддэг байжээ. 

	Хэдий дэлгэрэнгүй биш боловч цэргийн удирдах хүмүүсийн дотор “Сталинград” гэдэг үг бүүр түүр сонстож эхлэх үед энэ хүнд сэтгэлгээ нь улам өсөж госпиталийн газрын ажилгүй байдалд тэсвэрлэшгүй зүйл болон хувирсаар байлаа. Алексейн бүх санаа сэтгэл эх орны хувь заяа сэтгэгдэж байгаа тэр газарт хэдийн очжээ. 

	Цэвэр сайхан машины цонхноос наранд борлосон догдлонгуй царайнууд харагдав. Амралтаар яваа хүмүүсийн дотор заавал дайралддаг сайн дурын алиалагч ба цэцэн ухаантай хүмүүсийн нэг нь болох судалтай цамц өмссөн намхан нуруутай, гялгар толгойтой, хазгар хөлтэй. Армян хүн явах гэж байгаа хүмүүсийн дотроос хэн нэгэн хүнийг үдэн гаргаж байгаа янзтайгаар автобусны дэргэд таягаа гозолзуулан: 

	— Тэнд очоод муу фрицүүдыг агаарт мөргүүлээрэй! Федя аа! Ер нь тэд чамд сарны угаалгыг чинь дуусгах бололцоо өгөөгүйг нь бодож тэдэнтэй дансаа хааж гүйцээх хэрэгтэй шүү! Ингээд чи тэнд очоод Германы хны талаас Зөвлөлтийн хан гардиудын амрахад нь садаа болж байгаа явдал үл зохилдохыг агаарын тулалдаанаар тэдэнд үзүүлээрэй Федя минь! гэж хэлж байлаа. 

	Өргөн тухаараа битүү сорви суусан бөв бөөрөнхий толгойтой наранд борлосон царайтай Федя машиныхаа цонхоор шагайн би тэнд очоод фрицүүдтэй заавал сэтгэлийн угаас ярилцаж чадах тул та бүхэн түүний төлөө бүү зовогтун! Бас госпиталийн сарны угаалгын газар амар амгалан байх болтугай гэж хэлэхэд;

	Цугларсан олон хүмүүс ба автобусны дотор нижигнэтэл инээлдэхэд автобус ч тэр инээмсэглэлийн дор хөдөлж хаалга руу аажмаар явж эхлэв. 

	Гэтэл цугларсан олны дотроос

	— “Өөх ч биш, булчирхай ч биш” байхгүй, харин дайснаа дарж дархан цолоо мандуул гэж хашхирч байлаа. 

	— Федя чи хээрийн шуудангийнхаа номерыг даруй ирүүлээрэй, Зиночк чамд зүрхийг чинь захисан захидлаар чинь явуулна шүү дээ гэж хэлэв. 

	Автобус хоёр талаар нь мод тарьсан замын эргэлтийн цаагуур далд оров. Жаргаж байгаа нарны туяанд алтан шаргал өнгөтэй болсон хумхын тоос газарт суув. Халаад ба судалтай цамц өмсөн амарч байгаа хүмүүс цэцэрлэг тийш аажмаар явцгаав. 

	Мересьев амралтын газрын байшингийн гол хашааны зайд орж очвол түүний доторх өлгүүр дээр нь цэнхэр өнгийн саравчтай малгай өлгөөстэй байхаас гадна шал дээр нь бөмбөг тоглодог модон ширээ, волейболын бөмбөг, модон бөмбөгийн алх, Тенис гэдэг тоглоомын пуужингууд хэвтэж байлаа. 

	Канцлер хүртэл Алексейг өнөөх доголон армян дагуулж авчрав. Тун ойролцоогоос харвал түүнийг гунигт том нүдтэй, царай нь сүрхий ухаантай хүн шиг санагдаж байлаа. Армян явах замдаа би эндэхийн сарны тасалгааны дарга гэж дамшиглахын хамт анагаах ухааны ёсоор ямар ч шархыг эдгэрүүлэхэд хамгийн шилдэг хэрэглэл нь шархны угаалга бөгөөд энэ талаар тэр эмх замбараагүй байдалд хүргэлгүйгээр өөрөө өөртөө үдшийн зугаалгыг зөвшөөрдөг гэх зэргээр тун сүрхий сурмагаар ярьж байлаа.. Ингэж ярьж байхдаа түүний нүд нь өнөөх л догь байдлаа хэвээр хадгалан Алексейг сонирхон судалж байгаа мэт харж байлаа. 

	Албан тасалгаанд Мересьевийг цагаан халаадтай хүүхэн угтсан бөгөөд түүний үс нь хэтэрхий улбар шар болсон учир түймэрт автагдсан мэт санагдаж байлаа. 

	Тэр хүүхэн уншиж байсан номоо хойш тавихын хамт

	 — Мересьев гэдэг үү? Мересьев Алексей Петрович гэдэг биз дээ? гэж хэлээд Мересьевийг ихэд ажиглах нүдээр эргүүлэн хараад; Миний энд “.. дугаар госпиталиас Мересьев гэдэг нэгэн хөлгүй ахлах дэслэгч ирнэ” гэсэн байна. Гэтэл Та чинь... яагаад надаар тоглоом хийсэн билээ дээ?. Та чинь... гэж уцаарласан янзтай ширүүн хэлэв. 

	Зэв мэт өнгөт үсний нь бөөмүүд дотор бараг үзэгдэхгүй шахам байгаа бөгөөд шар үстэй хүн бүхэнд бардаг жижигхэн дугариг цагаан царайг нь Алексей дөнгөж сая үзэв. Нимгэн булбарай арьсны нь цаанаас улбар ягаан өнгө нэвт харагдав. Шар шувууны нүд шиг гэрэлт дугариг нүдээрээ Алексей руу гайхан ширтсээр байлаа. 

	— Ямар ч гэсэн Мересьев Асексей гэдэг чинь би байна. Миний дагавар бичиг энэ байна. Харин та чинь Леля гэдэг үү?

	— Та ингэж хэнээс дуулсан юм бэ? Тэгвэл би Леля биш Зина гэдэг байна гэж хэлээд Алексейн хөл рүү огт итгэхгүй байгаа янзтай хараад таны энэ чинь хиймэл хөл юм уу даа гэж асуув. 

	— За за тийм байхаа, та чинь өнөөх Федя явахдаа зүрхээ үлдээчихсэн Зиночк гэдэг үү?

	— Үүнийг танд хошууч Бурназян хэлчих бүү? Бас л амжчихаж шүү. Би энэ Бурназяныг чинь ер харахаас дургүй хүрдэг юм даа, Хүн бүхнийг арай л хэтэрхий шоглодог амьтан шүү. Намайг Федяд танцчилахыг зааж сургалаа гэж тэгж байгаа биз дээ? Тэр ч бага хэрэг байна даа. 

	— Аа тэгвэл та намайг одоо сургах биз дээ. Болох уу? Зиночк Алексей руу улам их гайхсан маягтай харж,

	 — Танц яаж хийх гэсэн юм бэ? та ч хөлгүй биз дээ? Та ч бас л нэг хүн бүхнийг шоолдгийн нь нэг нь шивдээ. 

	Энэ үед тасалгааны дотор хошууч Стручков гүйн орж ирээд Алексейг тэврэн авч:

	— Зиночк аа! Ахлах дэслэгчийг манай тасалгаанд оруулахаар ярилцсан биз дээ гэв.

	 Госпитальд нэг дор удаан хэвтсэн хүмүүс дараа нь уулзахдаа ах дүүс шиг болдог билээ. Алексей хошуучийг үзмэгц түүнийг хэдэн жил үзээгүй байсан юм шигээр баярлаж байлаа. Стручковын үүргийн сав аль хэдийн амралтын газрын нэг тасалгаанд хэвтсээр бөгөөд хошууч ч эндэхийг яг өөрийн гэр орон гэж бодож эндэхийн хүмүүсийг цөм мэддэг болсны дээр бусад хүмүүс ч түүнийг бас таних болжээ. Стручков зөвхөн нэг хоногийн дотор хэн нэгэн хүнтэй найзалж хэн нэгэн хүнтэй эвдрэлдээд амжжээ. 

	Стручк Мересьев хоёрын суудаг тасалгаа нь орой дээрээ дал модтой адил хэдхэн сайхан навчтай боловч ганцхан том тод өнгөтэй алим гэрэлтэн харагдаж байдаг, жагссан мэт эгнээгээрээ цуварсан хэсэг нарсуудтай цэцэрлэг тийш харсан цонхтой тасалгаа байлаа. Алексей оройнхоо хоолоо идсэний дараа мананд чихэгдэж жигнэгдсэн цагаан даавуун дээрээ үсрэн унаж төдхөн нам унтав. 

	Алексей энэ шөнө хачин түгшүүртэй зүүд зүүдлэв. 

	Цэнхэр хөх цас, сар харагдав. Нэг их бэржийсэн сүрхий моднууд Алексейг дээрээс нь даржээ. Түүнээс сугаран гарах гэж хэчнээн оролдовч цас хөлөөс нь чангаасаар байв. Алексей өөрийгөө тодорхойгүй боловч тун аюулт зовлон бүрхсэнийг мэдэрч түүнээс гарахыг хэчнээн оролдовч огт гарч чадалгүй байсаар хөл нь цаснаас гарах хүчгүй болжээ. Ингээд арай ядан гэдрэгээ эргэж харвал түүний өмнө нь мод биш харин аэродром харагдав. Болхи хөдөлгөөнтэй техник Юра нь нэг жигтэйхэн зөөлөн бөгөөд далавчгүй онгоцны кабинд сууж байна. Юра гараар дохин инээмсэглэж агаарт өөдөө хөөрч байлаа. Михайл өвгөн, Алексейн гар дээрээс барьж түүнд яг хүүхдэд хэлж байгаа мэтээр "Энэ чиг яах вэ тэгж л байг. Харин чи бид хоёр ясаа агаарт жигнэе!" гэж хэлж байна. Михайл өвгөн, Алексейг халуун ханзан дээр биш цасан дээр тавьжээ. Алексей босохыг оролдовч түүнийг газар чангаах тул босож чадахгүй байлаа. Гэтэл дэр нь газар ч биш, харин түүний дээр нь баавгай ирж зайдлаад, архиран хүрхэрч байх шив болов. Хажуугаар нь нисгэгч нарыг ачсан автобус явж өнгөрсөн боловч автобусны цонхоор шагайсан тэдгээр сэргэлэн цовоо хүмүүс Алексейг ажигласангүй. Алексей тэндээс тусламж авахын тул хашхирах буюу эсхүл тэдэн тийш гүйн очих хийгээд ядахдаа гараараа дохио өгье гэсэн боловч ер болж өгсөнгүй. Ам нь ангайсаар боловч дөнгөж шивнэж байгаа юм шиг дуулдаж байлаа. Алексей ихэд амьсгаадаж түүний зүрх хариу ч үгүй зогсох шахамдан, сүүлчийнхээ амьсгалыг ихэд хүчлэн авч байлаа. Гэтэл яасныг ч бүү мэд! Нэг л мэдэхэд Зиночкийн шар үстэй царай нь харагдаж түүний ажингуй нүд нь инээдэмтэйгээр гялтганаж байлаа. 

	Алексей эх захгүй олон юм зүүдэлснийхээ дараа нойрноос сэрэв. Чимээ анир ч гүй нам гүм байлаа. Хошууч хамраа аяархнаар шуухитнуулан унтаж байна. Сарны тунгалаг туяа тасалгааг хөндлөн огтолж явсаар шал руу оров. 

	Алексейн өөрөө бараг дурсан санадаггүй бөгөөд хэрэв санавч өөрөө худал хуурмаг үлгэр шиг бодогддог тэрхүү арван найман хоногийн аюулт явдлууд яагаад гэнэт эргэж Алексейд бодогдов. Шөнө дөлийн гүн дэх нам гүм бөгөөд сэрүүн сайхан амьсгалтай агаар нь сарны туяанд тодоор гэрэлтэн гийгүүлэгдээд цонхоор багшран орж ирсээр байлаа. Заримдаа ойртож, заримдаа холдон сүрчигнэж байгаа чимээ гарсаар байв. Энэ нь цонхны чанад мод шуугьж байгаа хэрэг байлаа. 

	Орон дээрээ сууж байгаа нисгэгч нарс модны нууц гайхамшигт чимээг удтал сонсон сууж байсныхаа дараа сэтгэлийнхээ түгшүүрийг элдэн хөөж байгаа мэтээр толгойгоо сэгсрэхэд нь түүнийг дахин их цовоо сэргэлэн хүч тамир эзлэн авлаа. Алексей энэ амралтын газар хорин найман хоног болох ёстой байлаа. Ингээд байлдаж чадах эсэх, нисэж чадах эсэх, мөн аж төрөн суух эсэх, аль эсхүл үүрд трамвайд хүний байрыг эзэлж олон бүхнээс гайхан харж байдаг тийм хүн болж хувирах эдгээр бүхэн нь энэ амралтын дараа шийдвэрлэгдэх байлаа. Энэ учраас минут бүхэн нь ёстой хүн буюу эх орныхоо төлөө зогсож чадах, зөвлөлтийн жинхэнэ цэргийн хүн болохын төлөө тэмцэх тэмцлийн минутууд байлаа. 

	Алексей тийнхүү хошууч Стручковын хурхирахыг сонсон сарны утаа униартай юм шиг туяан доор орон дээрээ сууж байхдаа дасгалын төлөвлөгөөг зохион бодлоо. Алексей энэ дасгалдаа өглөө оройн сургууль, явах, гүйх ажиллагаа болон хөлдөө зориулсан тусгай дасгалуудыг төлөвлөсний дээр Зивочктай ярилцах үед Алексейн нүдний өмнүүр бүрэлзэн байсан гол бодол нь энэхүү тавимал хөлөө бүх талаар ажиллуулж сургах тухай бодол байсан бөгөөд энэ түүний анхаарлыг онцлогоор татаж байжээ. 

	Алексей танц хийж сурахаар шийдвэрлэв... 

	 

	III

	Байгаль дахь хамаг юм гэрэлтэн гялалзаж байгаа 8 дугаар сарын нэгэн сайхан тунгалаг, нам гүм өдөр, бут бургаснуудын завсраар хоржигнон мяралзагч жижигхэн горхинуудын хөвөөн дээрх бяцхан элсэн дээр нэлээд хэдэн нисгэгч нар, наранд биеэ шаран тайвнаар хэвтэж байх боловч тэрхүү бүгчим халуун агаар дотор ямар нэгэн үл мэдэгдэм нам гүм уйтгартай байдал мэдэгдэж байлаа. 

	Ган халуунд улайдаж бүгчимдсэн тэдгээр хүмүүс цөм үүрэглэн унтацгаасан төдийгүй эцэж ядрахыг огт мэддэггүй Бурназян хүртэл огт үг дуугүй болоод шарх олсны дараа амжилт муутайхан анаж байгаа бэртэнгэ хөлөө халуун элсэн доогуур булсаар байлаа. Тэд шид модны бор навчаар хучицгаасан тул гаднын харцаас далд байсан боловч тэдэнд тэрхүү ташиж орж ирсэн толгой дээгүүр зурайж байгаа гишгэгдэж ноорсон ногоон доторх нарийн зам тодорхой үзэгдэж байлаа. Өөрийн хөлтэйгөө ноцолдож байсан Бурназян энэ өөрийнхөө анхаарлыг татсан нэг зүйлийг харав.. 

	Өчигдрийн ирсэн шинэ хүн, судалтай эдлэлээр хийсэн өмд ба мөн гутал өмссөн боловч цамцаа өмсөлгүйгээр модон дотроос гарч ирлээ. Эргэн тойрондоо магадалж хараад хоёр тохойгоо хавиргандаа нугалан жигтэйхэн сонин маягаар дэвхцэн гүйж эхлэв. Хоёр зуун алхам хиртэй гүйгээд дараа нь аяархан алхаж эхлэхэд түүний амьсгаа нь багтаж цөхөн, бүх бие нь хөлөрсөн байлаа. Амьсгаагаа бага зэрэг дараад дахин гүйж эхэллээ. Түүний бүх бие нь эцэж сульдсан морины бөөр шиг гялалзаж байлаа. Бурназян, гүйж байгаа хүнийг үг хэлэлгүйгээр нөхдөдөө зааж өгөв. Тэд нар түүнийг бутны чанадаас ажиглан харсаар байлаа. 

	Шинэ ирсэн тэр хүн эдгээр хүнд биш дасгалуудад амьсгаа нь давхцан бачимдаж заримдаа тэсвэрлэшгүй их өвдөж байгаа юм шиг ярвайх боловч дахин дахин гүйсээр байв. Бурназян, бүүр сүүлдээ тэсэж чадалгүйгээр:

	— Хүүе нөхөр минь! Лавр. Знаменыхан амгалан байлгахгүй гэсэн юм уу? гэж хэлэв. 

	Шинэ ирсэн хүн зогсов. Түүний царайд ядрал ба өвдөж шаналсан тэмдэг тодров. Бут руу амарлингуй байдлаар ширтэн хараад юу ч хариулж хэлэлгүйгээр нэг л жигтэйхэн алхаагаар мод руу явав. 

	Бурназян сэтгэл нь их зовсон янзтайгаар: 

	— Энэ чинь юун циркчин билээ?. Галзуу юм уу даа гэхэд нойрноосоо дөнгөж сэрж байгаа хошууч Стручков учрыг сая ойлгож:

	— Энэ чинь хөлгүй юм. Ингээд сөнөөгч онгоцондоо өгч очихыг хүсэн хиймэл хөл дээрээ дасгал үйлддэг юм гэж тайлбарлан хэлж өглөө. 

	Эдгээр халж улайдсан хүмүүсийг яг хүйтэн усаар хайрах шиг боллоо. Тэд суудлаасаа өндөлзөн дүнгэр дүнгэр ярилцаж эхлэв. Жигтэйхэн алхаатайгаас өөр тэдэнд юу ч мэдэгдээгүй байсан тэр залуу хүн хөлгүй гэхэд тэд нар бүгд гайхацгаав. Ялангуяа хөлгүй мөртөө сөнөөгч онгоцоор нисэх гэсэн түүний бодол нь шал дэмий, үл бүтэх бодол төдийгүй хүндэтгэх юмыг тоохгүй дайрч байгаа бодол мэт санагдаж байлаа. Тэр ч байтугай зарим хүмүүсийг зөвхөн хоёр хуруугүй болсон буюу мөн сэтгэл мэдрэл нь бага зэрэг өөрчлөгдөж заримдаа дүрсгүйтэх болсон хүмүүсийг хүртэл нисэх онгоцноос халдаг удаатайг санацгаав. Ер нь нисгэгч нарын биеийн эрүүл мэндийн талаар байлдааны цагт ч гэсэн бусад төрлийн цэргүүдээс илүү шаардлага тавьдгийг бодоцгоов. Бүр эцэст нь сөнөөгч онгоц мэт тийм нарийн нандин машиныг хөлийнхөө оронд хиймэл хөл хэрэглэн жолоодож яасан ч болшгүйг бодоцгоов. 

	Ингэж бодсоор байгаад бүүр сүүлд нь Мересьевийн бодол яасан ч биелэгдэхгүй зүйл гэж бат шийдвэрлэцгээв. Гэвч хөлгүй хүний эрс шийдмэг, хуурмаг бодол нь тэднийг ихэд гайхах байдалд оруулсаар байлаа. 

	Бурназян. тэнд болж байгаа маргааныг хагалахыг хичээн

	— Чиний нөхөр чинь нэг бол галзуу, нэг бол их зоригтон эр дээ. Энэ хоёроос өөр юм алга гэж хэллээ. 

	Амралтын газар ирсэн хүмүүсийн дотор хөлгүй мөртөө сөнөөгч онгоц жолоодохоор мөрөөдөн хүсдэг нэгэн хүн байгаа тухай яриа удалгүй бүх амралтын дотор тарав. Хоол болох үед Алексей нийтийн анхаарлын төвд авагдав. Гэтэл Алексей, өөрөө хүмүүс ингэж анхаарч байгааг огт мэдээгүй юм шиг л байлаа Алексей, хэрхэн ойролцоох ширээн дээр суудаг хүмүүстэйгээ хөөрөн ярилцаж байдгийг ба ялангуяа хоолыг тун их дуртай идэж байдгийг нь болон нөхөдтэйгөө цэцэрлэгээр зугаацан явахдаа модон бөмбөгийг хэрхэн тоглож сурсан явдал хийгээд волейболыг яахан шидэж чаддагийг нь харж дуулсан хүн бүхэн баахан удаан бөгөөд харайж байгаа юм шиг алхдаг алхаанаас өөр түүнд ер бусын ямар нэгэн юм байгааг огт ажигладаггүй байжээ. 

	Алексей бол дэндүү энгийн байдалтай хүн байлаа. Энэ учраас хэв ч гэсэн түүнд амархан дасаж анхаарлаа төдий л их тавихгүй болдог болжээ. 

	Алексей, амралтын газар ирснийхээ маргааш орой нь Зиночкийн байдаг албан тасалгаанд оров. Алексей, хоолон дээр өгсөн амтат боорцгоо Делибис өвсөнд боож Зиночкад зовсон байдалгүйгээр авчирч өгөөд, сандал дээр нь зөвшөөрөлгүй суухын хамт та хэзээ амласан зүйлсээ биелүүлэх гэж байна гэж Зиночкаас асуухад Зиночк ч зурсан юм шиг дугариг хөмсгөө өндийлгөн:

	— Ямар зүйл билээ? гэж асуухад

	— Зиночк та надад танцлахыг зааж өгнө гэсэн шүү дээ гэхэд Зиночк татгалзахыг бодсон янзтайгаар:

	— За тэгээд гэж хэлэв. 

	— Таныг хөлгүй хүнийг танц хийлгэж сургадаг төдийгүй зүгээр байсан хүн ч гэсэн зөвхөн хөлөө алддагаар зогсохгүй Федяд тохиолдсонтой адилаар толгойгоо ч гээх болтол нь сургадаг авьяастай багш гэж надад хэлсэн юм. За хэзээ эхлэх билээ? Цагаа дэмий гарздаад юу хийнэ гэж хэлэв. 

	Шинэ ирсэн хүн Зиночкад тааламжтай санагдав. Хөлгүй боловч үүнийг яагаад танц сургаж болдоггүй билээ гэж бодов. Алексей, бүдэгхэн хацар дээрээ жигд улаан шунх шиг энгэсэгтэй бараан царайтай, усны долгио мэт үстэй тун цэвэрхэн, залуу болохоос гадна явахдаа ч хүртэл онхи эрүүл юм шиг явж байдаг бөгөөд харин гагцхүү нүд нь гал цогтой боловч бага зэрэг гунигтай юм шиг харагдаж байлаа. Танц хийх явдал Зиночкийн амьдралд багагүй тохиолдож байсан төдийгүй танцыг ёстой л чадамгай бөгөөд дуртай хийж чаддаг байлаа. 

	Зиночк танц сургахыг зөвшөөрөв. Ингээд Зиночк, цэргийн академи ба тэр ч байтугай гадаад явдлын яамны клубт хүртэл танц заадаг бүх Москва даяар алдартай танцчин Судаковийн шилдэг шавь бөгөөд залгамжлагч нь болох Сокольнигийн районд их нэрд гарсан танцчин Воба, Гороховаар танц заалгаж түүнээс зочлого ёслолын танцыг залгамжлан авч үлдсэн бөгөөд хэдий Алексейг жинхэнэ хөлтэй хүн шиг танцлаж сургана гэж бүрэн хэлж чадахгүй боловч түүнийг лав танцлаж чаддаг болгоно гэж мэдэгдэм хэллээ. Ингэхдээ, ихээхэн хатуу журмыг хэлж өглөө. Үүнд юуны өмнө түүний үгийг дууламтгай байх төдийгүй түүнд дурлахгүй байвал зохино. Хэрэв дурлавал хичээлд садаа болно. Бас хамгийн чухал нь би ямагт нэг хүнтэй хийгээд байвал мэргэжлээ амархан алдах төдийгүй ерөөс уйтгартай байдаг тул намайг бусад хүмүүсээс танц хийхээр урихад хардахгүй байх хэрэгтэй гэж сануулан хэллээ. 

	Мересьев шаардсан зүйлүүдийг нь ямар ч үг дуугүй хүлээн авлаа. Зиночк өөрийн галын дөл мэт хонгор үсээ хойш илээд яг тэр тасалгаандаа хөнгөн сэмбэгэр хөлөөрөө анхны алхааг үзүүлэн зааж өглөө. 

	Мересьев, Камышин хотын гал командын хөгжмийн аялгуунд эрт тэр нэгэн үед “Оросын” ба хуучны танцуудыг их л аятайхан хийж чаддаг байжээ. Алексей, хөг аялгууг нь дотроо санан энэхүү зугаатай эрдмийг сурахаар шүүрэн авлаа. Алексейд одоо амьд тодорхой ажиллагаатай уян налархай хөлөөр биш харин түрийнд нь сураар боож тогтоосон хиймэл хөлөөр танц хийхэд тийм ая зохистой хөдөлж чадахгүй нь хамгийн хүнд зүйл байлаа. Энэ учраас хүнд эргэж хөдлөхдөө болхи, хиймэл хөлөө түргэн хөдөлгөж сургахын тул булчин шөрмөснүүдээ ер бишийн их хүчдэл гарган ажиллуулах хэрэгтэй байлаа. 

	Алексей тэднийг захирагдах явдалд сургав. Ингээд өнөөх алдарт Поль Судаковын онолоор үндэслэгдсэн бөгөөд асар их цуутай нэр томьёо бүхий, эдгээр зочлого ёслолын танцны шинэ сурч байгаа мурий тахир, дэгэн догон хөдөлгөөн нэг бүр нь Алексейд их баярлах сэтгэлийг төрүүлсээр байлаа. Шинэ сурсан хөдөлгөөн бүр нь түүнийг хүүхэд мэт баясгасаар байлаа. Алексей тэдгээрийг сурч гүйцэх удаа бүрдээ ихэд баяртайгаар өөрийгөө тойрон эргэлдэх буюу эсхүл багшийгаа тааз өөд шидэж баярлан тэмдэглэдэг байлаа. 

	Эдгээр олон янзын хүнд хөдөлгөөнүүд нь Алексейд хэчнээн их зовлонг учруулж ямархан шүү хэцүү байдлаар эзэмшигдэж байгаа явдалд юуны өмнө Алексейн багш ба өөр хүн ч гэсэн огт мэдэхгүй байлаа. Алексей танцлаж гүйцсэнийхээ дараа нүүр лүүгээ гоожиж урссан нулимс ба хөлсийг инээмсэглэн арчдагийг хэн ч ажиглаж харсангүй. 

	Алексей нэгэн өдөр тун их ядарч залхсан шинжтэй боловч бас л баяртай янзаар орж ирээд жаргаж байгаа нарны сүүлчийн туяа модны үзүүрүүдийн завсраар гялалзан, цухалзаж зуны өдрийн илч нам гүмээр халаан шарж байгаа тэр нэгэн цонхны дэргэд ямар нэгэн юмыг бодон зогсож байсан хошууч Стручков руу хандан:

	— Танцлаж сурч байна гэж хэллээ.

	Хошууч үг хэлсэнгүй

	Мересьев хөлөөсөө хиймэл хөлөө мултлан хаяад оосортоо үрэгдэж загатнасан хөлөө хумсаараа чанга маажихын зэрэгцээгээр

	— Сурч байна гэж шууд нэмэн хэллээ. 

	Стручков хэдий Алексей тийш эргэж хараагүй боловч яг эгшин уйлж байгаа юм шиг ямар нэгэн аймшигтай дуу бүүр түүр сонстон Стручковын мөр хөдөлж байгаа нь харагдав. Алексей нэг ч үг хэлэлгүйгээр хөнжилдөө шурган орлоо. 

	Хошуучид лав нэгэн зовлон тохиолджээ. Өөрийгөө талын хамхуул өвс шиг хийсэж явдаг үхширсэн гоонь хүн гэж нэрлэдэг бөгөөд шог үгээрээ тасалгааг зугаацуулан баясгаж байдаг энэхүү хүн тэсэж болшгүй бөгөөд огт найдваргүй дурлалаар дурлан янаглажээ. Москва руу утасдаж Клавдия Михайловнатай ярихаар амралтын газрын албан тасалгаа руу хэд дахин очдог. Ингээд тийшээ явж байгаа хүн бүхнээр цэцэг, жимс, шоколаднууд ба товч зурвас болон дэлгэрэнгүй захидлуудыг Клавдия Михайловнад явуулах болсноос гадна, түүний таньдаг болсон дугтуйтай захидлыг хэн нэгэн хүн авчран өгөхөд ихэд баярладаг болжээ. 

	Гэвч Клавдия Михайловна түүнийг ер хүсдэггүйгээр үл барам хайрладаггүй байлаа. Ингээд Клавдия Михайловна өөрөө өөр нэг үхсэн хүнд дурласан гэдгээ захидалдаа дурдаж бас миний тухай боддогоо орхивол дээр гэдгийг хошуучид нөхрийн ёсоор зөвлөн хэлдэг боллоо. Энэхүү ажил хэргийн чанартай юм шиг мөртөө хуурай, бас тэгээд найзархсан ч юм шиг үгс нь Стручковын ухаан мэдрэлийг алдагдуулах боллоо. 

	Алексей дипломат байдлыг сахин толгой дээгүүрээ хөнжлөө нөмрөн дув дуугүй хэвтсээр байсан боловч Стручков зогсож байсан цонхноосоо гэнэт хөндийрөн Алексейн дэргэд гүйн ирж түүний хөнжлийг ярж чих рүү нь чангаар хашхиран:

	— Түүнд ямар хүн хэрэгтэй юм бэ? Би ямар тариалангийн газар ургасан зэрлэг хамхуул биш, хөгшин болоо юу, зэрэмдэг үү? хэрэв түүнээс өөр хүүхэн юм бол хэрхэвч ингэхгүй дээ? За үүнийг ярихын ч хэрэг алга гэж хэлэв. 

	Стручков сандал дээр очиж суухын хамт толгойгоо хоёр гараараа салаавчлан хоёр тийшээ ганхаж эхлэхэд сандал нь шажигнан дуугарч байна. 

	— Би түүнд дурладаг ёсоор л дурлаж байна шүү дээ! Лешка аа! Чи түүний дурласан хүнийг нь мэдэх биз дээ. Тэр чинь надаас юугаараа илүү юм бэ? тэр энэ хүүхний зүрхэнд юугаар оосорлогдсон юм бэ? Ухаантай хээнцэр болоод тэгэв үү? аль эсхүл байдаггүй баатар болохоор нь тэгэв үү гэж хэллээ. 

	Орныхоо цагаан даавуун дээр шав шаргал өнгөтэй болоод хэвтэж байсан комиссар Веробевийн хавдарт нэвтрэгдсэн мундаг том бие ба түүний яг толгойн дэргэд тэр эмэгтэй хөшөө мэт гөлрөн зогсож байсан болон мөн улаан цэргүүд их цөл говь руу явцгаасан тухай ярьж байсан тэр хүү санамсаргүй ярианууд гэнэт Алексейн санаанд бодогдож. 

	— Тэр бол ёстой хүн, ёстой большевик хошууч байжээ. Бид хоёр түүн шиг болох ёстой гэж хэлэв. 

	 

	IV

	 

	Шал дэмий юм бодож байна гэж санагддаг, хөлгүй нисгэгч... танцанд их дуртай болов гэсэн яриа амралтын газраар тарав. 

	Зиночк контортоо ажлаа дөнгөж дуусаж байхдаа түүнийг гаднах коридорт сурагч нь хүлээж байгаа гэдгийг мэддэг байлаа. Алексей багш дээрээ ирэхдээ хоолноосоо үлдээсэн мандарин шоколад буюу хэсэг гүзээлзгэнийг авчирч өгдөг байлаа. Хичээлтэй сайн сурагч нь аль хэдийн санаачлан хөзрийн ширхэг ба пинг понг гэдэг тоглоомыг нааддаг ширээ зэрэг доторх зүйлийг нь хана руу нь зайцуулж засамжлан бэлтгэж хүнгүй болсон зуны уудам тасалгаанд орж Зиночк Алексейд гараа аятайхнаар сунган өгөхөд тэр хоёр танцаа хийж эхэллээ. 

	Зиночк, Алексейд шинэ хөдөлгөөнийг тун эвтэйхнээр заав. Алексей ч Зиночкийн жижигхэн хөөрхөн хөлөөр шал дээр харагдаж байгаа мөрийг хөмсгөө атируулан маш хичээнгүй ширгэж байлаа. Дараа нь Зиночк сүрхий байдалтай болж хоёр алгаа дуугарган нэг, хоёр, гурав, хоёр гурав, баруун тийшээ эргээд нэг, хоёр, гурав. хоёр, гурав зүүн тийшээ эргээд... за эргэлт хийгээрэй, за болж байна. Дахиад нэг хоёр гурав, хоёр гурав... одоо могойчлон яваарай! гэж хэлээд за одоо хамт явъя гэж хэллээ. 

	Боба Горохов ба тэр ч байтугай Поль Судаков ч хүртэл лав шийдвэрлэж үзээгүй зүйл болох хөлгүй хүнд танц зааж сургах нь Зиночкад бас сонирхолтой ч байсан байж юун билээ. Мөн ч сурагчийн нь хар үстэй наранд борлосон бараан царай ба халтиршгүй харц нь Зиночкад аятай ч байсан байж юун билээ. За лав эд бүхэн цөмөөр л нийлж тийнхүү Зиночкийг энэхүү ер бусын гайхамшигт ажилд ингэж чөлөөтэй цаг ба хамаг санаа сэтгэлээ зориулдаг болгосон нь лав юм. 

	Орой болж волейбол Гордикийн талбай ба голын хөвөөнд юу ч үгүй болоход амралтын газрынхны хамгийн дурладаг наадам нь танц юм. Алексей үдэшлэгийн ажилд нарийн чанадаар оролцон нэг ч удаагийн танцыг огт зүгээр өнгөрүүлэлгүй цөмд нь оролцон муу бусаар танцлаж байгааг нь хараад багш нь хүртэл Алексейд тийнхүү хэтэрхий хүнд шаардлага тавьсандаа сэтгэл нь зовж байлаа. Баян хуур эгшиглэн залуус хоёр хоёроороо танцлаж байлаа, Сэтгэл нь хөөрч нүд нь оч мэт гялалзсан Алексей эдгээр бүх могойчлол, эргэлт, чигүүдийг нэгд нэгэнгүй хийж өөрийн хөнгөн зөөлөн алхаатай гуа үзэсгэлэнт авгайтайгаа тун сурмаг чадамгай танцласаар байлаа. Энэхүү амжилттай сайхан хийж байгаа танцыг ажиглан харж байгсдын дотроос хэн ч гэсэн энэ танцыг дуусгаад Алексей цаашаа ямар янзтай явдгийг мэддэггүй байлаа. 

	Алексей ихэд хөлөрч халууцаад гадаа агаарт гарч ирэхдээ нусныхаа алчуураар нүүрээ гам хайргүйгээр арчин инээмсэглэж байсан боловч дөнгөж босгыг алхан шөнө дүлийн гүн харанхуй дахь модон дотор орохтойгоо зэрэг өнөөх инээмсэглэл нь арилж харин шаналан өвдөх зовлонд баригдлаа. Ёолж ёолсоор байшингийн шат руу дамжин буугаад өдрийн халуун илчээ хадгалсаар байгаа чийгтэй газар луу улам наалдаж нойтон ногоон дээр хэвтээд оосортоо лугшин чинэрч байгаа хөлийнхөө өвчинд энэлэн зовниж тэсэж чадалгүй уйлж байжээ. 

	Оосроо сулруулан хөлөө түр амраав. Дараа нь дахин чангалж өмсөөд түргэнээр босон харайхын хамт бушуу бушуу алхалсаар байшиндаа буцаж орлоо. Алексей өнөөх эрэмдэг болсон эцэж ядрахаа мэддэггүй баян хуурчны хөлсөө асгаруулан тоглосоор байгаа уудам танхимд сэмээрхэн орж ирээд тэдгээр олон хүмүүсийн дотор Алексейг аль хэдийн эрэн бэдэрч байсан хонгор шар Зиночк тийш ойртон шаазангаар хийсэн юм шиг тэгш цагаан шүдээ яралзуулан инээмсэглэсээр дөхөж очиход гуа ялдам хос залуус цугларсан олны дунд дахин уулзалдлаа. 

	Зиночк өөрийгөө ганцаар нь орхиж явлаа гэж түүнд дургүйлхсэн боловч Алексей аятайхнаар тоглоом хийж хариулав. Тэр хоёр дахин танцлаж эхлэхдээ бусад хүмүүсээс юугаараа ч ялгарахааргүй танцлаж байв. 

	Танцын хүнд дасгалууд нь өөрийн үр дүнг өгөв. Алексей хиймэл хөлийнхөө ажиллагааны саадтай байдлыг улам багаар ажиглах боллоо. Хиймэл хөл нь аажим аажмаар түүнд дасаж байгаа юм шиг болсоор байв. 

	Танцын дасгалуудын амжилт нь нисэж чадна гэдэг итгэлийг түүнд улам бэхжүүлэн бататгасан тул Алексей тун их сэтгэл ханамжтай байлаа. Харин Олягаас захидал ирэхгүй байгаа явдал нь одоо түүний сэтгэлийг зовоох болов. Одоогоос нэг сар гаруйтайн чанад буюу Гвоздевд амжилтгүй явдал тохиолдож байх тэр үед Алексей одоо өөртөө үйл гайтай буюу эсхүл шал утгагүй юм шиг санагддаг тэр нэгэн захидлыг Оляд бичжээ. Хариу ирсэнгүй. Алексей өдөр бүр зуу зуун алхмаар их болсоор байсан өглөөний дасгал ба гүйх сургуулиа хийж гүйцээд заавал канцлераар орж захидал хийдэг хайрцгийг ажиглаж хардаг болжээ. Тэр хайрцгийн “М” гэсэн үсэгтэй нүдэнд хэзээд бусдаас илүү олон захиа хийсэн байлаа. Алексей хэдий юм байхгүйг мэдсэн боловч дэмий л горьдохдоо тэр хайрцгийг байн байн онгичиж үздэг байлаа. 

	Нэг өдөр танцын сургуулиа хийж байх үед тэрхүү танц хийдэг тасалгааны нь цонхоор Бурназяны хав хар толгой цухас хийв. Гартаа таягаа тулж бас нэг захидлыг барьсаар айсуй Алексей Бурназяныг ямар нэгэн үг хэлэн завдахын хооронд нөгөө сурагч хүний дугараг том хэлбэртэй үсгээр бичсэн хаягтай захидлыг шүүрэн аваад сэтгэл нь зовсон Бурназяныг цонхны нь дэргэд орхиж гайхаж уурласан багшийгаа ч хүртэл тасалгааны тэг дунд ганцаар хаяад гүйн одов. 

	— Одоо бүгд ийм л болсон юм даа... одоогийн танцчид чинь ёстой л ийм болсон юм даа.. энэ учраас авгай минь та эднийг бүү итгэ! Эднээс бурхнаас чөтгөр айдаг шиг айж яв. Гэвч үүнийг сайн сургах хэрэгтэй шүү! гэж хэлээд таягаа тасалгаа руу чулуудаад өнөөх сэтгэл нь зовж уйтгартай янзаар зогсож байсан Зиночкийн түшиж байгаа цонхоор Бурназян аахилж уухилсаар орж ирлээ. 

	Алексей ямар нэгэн хүн хойноос хөөн ирээд түүний баялгийг булаан авуузай гэж айсан юм шигээр хайрт дотно захиагаа гартаа барьсаар нуурын зүг рүү түргэнээр гүйн явж байлаа. Алексей ширчигнэн дуугарч байгааг зэгсэн дундуур зүсэн гүйсээр тал талаасаа өндөр ногоогоор хүрээлэгдсэн гүйхэн устай хэсэг замагтай чулуун дээр суугаад гартаа байгаа хайрлалт захиа руу харж, түүний дотор юу гэж бичсэн бол? ямар үг яриаг биедээ агуулсан захидал бол? гэж бодов. Дугтуй нь хуучирч ихэд элэгдэн холцорсныг үзвэл хаяглаж бичсэн хүнээ олохын тул бага бус газраар тэнүүчилсэн нь ил байлаа. 

	Алексей тун болгоомжтойгоор захидлыг задалж шууд хамгийн сүүлд бичсэн үгийг харвал “Хайртыгаа үнсье Оля” гэсэн байлаа. Алексейн зүрх ч түгшихээ болив. Ямар нэгэн шалтгаанаар шавар наалдаж дэнгийн тостой хутгалдан хар болсон дэвтрийн цаасыг нь өвдөг дээрээ тавин аажмаар тэнийлгэв. Ингэхдээ Оля чинь овоо нямбай юм сан. Одоо болчихсон юм бол уу даа гэж бодлоо. Алексей захидал дотор дурдсан тэр нэгэн байдалтай боловч түгшүүртэй зүйлийг уншаад зүрх нь агших шиг боллоо. Оля аль хэдийн нэг сарын өмнө заводоо орхиж Камышин хотын хүүхнүүд бүгдээрээ очиж танк эсэргүүцэх эрэг ухаж байгаа тэр нэгэн хээр тал газар очсоноос гадна “Бид бүхэнд нэр нь хамгийн ариун зүйл болох нэгэн том хотын хавьд” хориглолтын суваг ухаж байна гэж бичсэн байлаа. Сталинград гэж нэг ч үг бичээгүй боловч Оля энэ нэгэн хотын тухай даанч элэгсэг дотно хайр найдвартай бичсэнээс үзвэл энэ нь Сталинградын тухай бичсэн болох нь тодорхой байлаа. 

	Тэдгээр сайн дураар очсон олон мянган хүмүүс цөм хүрз зээтүүгээ барьцгаан өдөржин шөнөжин өчүүхэн ч аавгүй газар ухаж шороо зөөж бэхлэлт байгуулж байгаа тухай Оля бичсэн байлаа. Захидал нь хэдий зүрх зориг төгөлдрөөр бичигдсэн боловч түүний дотор орсон зарим нэгэн мөрүүдээс үзэхэд тэд нар тэрхүү хээр тал газар төдий л сайнгүй байгаа нь илэрхий байлаа. Оля өөрийгөө зовоож байгаа өөрийн ажил хэргийг дэлгэрэнгүй бичээд Алексейн асуудалд хариу өгсөн байлаа. Оля Алексейгаас ирүүлсэн бөгөөд энэ “Окоп дотор” хүлээн авсан хамгийн сүүлчийн доромжилсон чанартай бичсэн захиаг үзээд хэрэв чамайг байлдаанд яваагүй өөр газар байхдаа ингэж сэтгэл зовоосон басамжлалтай зүйлийг бичсэн бол би өршөөхгүй байсан юм гэж их л ууртай ширүүнээр бичжээ. 

	“Хайрт минь ээ! Хэрэв ямар нэгэн хохирлоос шантрах юм бол түүнийг ямар дурлал гэдэг юм бэ? Ийм учраас тийм дурлал гэж байдаггүй бөгөөд хэрэв байж гэм миний бодлоор бол тэр нь дурлал биш, шал дэмий явдал болно. Би одоо нэг долоо хоногийн турш нүүрээ ч угаалгүй, зөвхөн өмд шаахай хоёроороо явж байгаагаас хуруунууд минь ч хандсан зүгтээ ил гараад байдаг боллоо. Арьс минь наранд түлэгдсэн учраас өргөст харгана шиг болж түүний дотор зөвхөн амь голтой л юм явж байна. Хэрэв би энд ийм ядарч муухай болсон байдлаараа чам дээр очвол чи намайг түлхэн зайлуулах төдийгүй гайхаж шоолох гэсэн хэрэг үү? Чи ёстой л сонин амьтан байна даа. Чамд ямар ч явдал тохиолдсон би чамайг хэзээд хүлээж байгааг мэднэ биз дээ... Би чамайг шороо цацаж байдаг “Окоптоо” ороогүй байгаа үедээ үргэлж боддог төдийгүй чулуу шиг нойроо эхлэхтэй зэрэг чамайг үргэлж зүүдэлдэг шүү! Иймд намайг амьд байгаа цагт чамайг цаг үргэлж янз бүрээр хүлээн мөрөөдөж байдаг газар байна гэдгийг чи мэд!.. ингэхлээр байлдаанд чамд юу тохиолдвол түүнийгээ бичиж бай! хэрэв чи энэ “окопт” надад ямар нэгэн муу учрал тохиолдох буюу эрэмдэг зэрэмдэг болбол чи надаас зугтаах гэсэн хэрэг үү? фабрик заводын сургуульд байхдаа бид алгебрын бодлогыг юм тавьж байгаад болдог арга хэрэглэдэг байснаа санаж байна уу? За тэгвэл намайг өөрийнхөө байранд тавиад бодож үз Ингэвэл чамд чинь тэр үгнүүд чинь лав ичгүүртэй санагдах байх аа гэж бичсэн байлаа. 

	Мересьев захидлыг удаанаар уншив. Бараг хуйхлах шахам хурцаар шарж байгаа нарны лүнхийм халуун илч гүн хар усанд туяаран тусч зэгснүүд сүр сар дуугаран хөх хилэн мэт тэмээлзгэнүүд өлөн өвсний толгой дээгүүр дамжин сэмээрхэн дүүлэн ниссээр байлаа. Урт богино хөлтэй цовоо сэргэлэн Жучкуу бүдэгхэн дугариг мөрийг ар талдаа үлдээн зэгсний ёроолын тэгшхэн усан дээгүүр зөрчин гүйлдэнэ. Эргийн элс шороо усны зөөлөн давлагаанд бага багаар эвдрэн нурсаар байлаа. 

	“Энэ чинь юу болов, зөгнөж тааж байгаа хэрэг үү? гэж Алексей бодлоо. Эх нь эрт нэгэн цагт “Зүрх бол зөгнөн хэлэгч” гэж ярьдаг байсныг санав. Аль эсхүл окопын ажлууд Оляг ухаантай болгочхоод тэр минь хэлэх гээд шийдвэрлэж чадаагүйг мэдчихсэн юм болов уу гэж бодлоо. Захидлыг дахин нэг уншив. Ямар ч зөн бэлэг гэмээр юм ер алга байхад би ингэж санадаг нь юу билээ дээ гэж бодов. Ингээд Оля зөвхөн миний үгийг хариулахдаа тун сүрхий хариулж шүү гэж бодлоо. 

	Алексей санаа алдаж хувцсаа тайлаад хадан дээр тавив. Алексей ганц өөрөөс бусад хүн мэддэггүй газар болох энэхүү тал бүрээсээ зэгсээр халхлагдсан тохойд ирж дандаа усанд ордог байлаа. Хэдий тайранхай хөлөөрөө том ширхэгтэй элсэн дээр гишгэхэд Алексейд сүрхий өвдөж байсан боловч түүнийг огт хайхралгүйгээр хиймэл хөлөө тайлж орхиод сууж байсан чулуун дээрээсээ аяархан буун, нуурын хүйтэн усанд умбахад хөл нь ихэд өвдөн царай нь ярвайж байлаа. Эргээс нь бага зэрэг холдоод усан дээр гэдрэгээ харан хэвтэв. Дээр нь ёроолгүй мэт хөх тэнгэр цэлмийн харагдав. Захаараа алтан шаргал эмжээртэй юм шиг хэсэг үүлнүүд бие биедээ наалдан хөвсөөр гарч ирлээ. Алексей гэдрэгээ эргэхийн хамт усны дээгүүр хөмөрсөн мэт харагдаж байгаа түүний эрэг ба хүйтэн мөлгөр хөргөн дээр нь ургасан шаргал өнгөт удвал цэцэг болон усан дээгүүр хөвөн явж байгаа дугариг навчнуудын доторх шаргахан цэцгийн дэлбээтэй юм шиг цагаан дүрсийг ажиглан харлаа. 

	 Ингээд Оляг яг зүүдэндээ үзэгдсэн шиг тийм байдлаар тэрхүү замагт бүтээгдсэн хадан дээр зогсож байгаа гэж Алексей бодов. Оля өрөөсөн хөлөө нөгөө хөл дээрээ тохон тавиад эрээн даашинзтай сууж байна. Түүний хөл нь усанд арай л дүрэгдээгүй байлаа. Хоёр тайранхай нь дээд талд нь хүрч ядан гозгонож байна. Алексей энэ зүүдээ хөөхийн төлөө ус руу цохив. Олягийн сануулж хэлсэн арга ч түүнд тус болсонгүй

	Өмнө зүгт байдал хүндрэв. Донд болж байгаа байлдааны тухай сонинууд дээр аль хэдийнээс эхлэн юу ч хэвлэхээ больжээ. Гэтэл гэнэт нэгэн өдрийн мэдээлэлд Волга мөрөн ба Сталинградын замд тохиолддог өөр Доны тосгонуудын нэр Цухас дурдагдан гарч ирлээ. Гэвч эндэхийн газар нутгийг мэддэггүй хүнд энэ нэрс нь төдий л их анхаарал татах зүйл болсонгүй. Харин энэ газар дээр өсөн хүмүүжсэн Алексейд Донын бэхлэлтийн шугам цөмрөөд байлдаан Сталинградын туурганд тулж очсон нь тодорхой байжээ. 

	Сталинград! энэ үг хэдий мэдээлэлд ордоггүй байсан боловч хүн бүхний аманд хэлэхэд бэлхэн байжээ. Үүний нэрийг 1942 оны намраас эхлэн дурдах болсон бөгөөд ингэхдээ ямар нэгэн хотын тухай хэлдгийн адил биш, харин үхлийн аюулд учирсан хамгийн дотно хайртай хүний тухай хэлж байгаа юм шиг маш их сэтгэл түгшүүртэйгээр дурддаг болжээ. Тус хотын хавьд хөдөө талд оршин сууж байгаа Оляд ямар хүнд шалгалт тохиолдож байгааг хэн мэдэх билээ гэж бодоход нь энэ нийтийн түгшүүр нь Алексейд улам их болсоор байлаа. Алексей одоо Оляд өдөр бүр захидал бичдэг боллоо. Үүнд ямар нэгэн хээрийн шуудангийн хайрцгийн нэр дээр хаягласан түүний захиа нь Волга мөрний талд болж байгаа аварга их тулалдааны түймэр ба ухралтын замбараагүй байдал дотор уг эзнээ олж чадах эсэх гэдэг нь тодорхойгүй байлаа. 

	Амралтын газар байгаа нисэгч нар шоргоолжийг, нүхэн дээр нь хөлөө гишгэхэд бачимдан сандардгийн адил сэтгэл түгшин зовж байлаа. Шатар даам, волейбол, цагаан мод болон фронтын хувиршгүй тоглоом болох “Хөзөр” зэрэг зүйлүүдээ хойш хураав. Өглөөний бослогоос урьд радиогоор нэвтрүүлдэг анхны долоон цагийн мэдээг сонсохын тулд хамгийн залхуу хүмүүс ч хүртэл очдог болжээ. Мэдээлэлд ямар нэгэн нисгэгчийн баатарлаг явдлын тухай дурдахад бүгд бухимдаж гуньхарсан байдалтай болцгоож дэмий л сувилагчдаас өө сэв эрэлхийлэн эмнэлгийн газрын ёс дэглэм хоол ундыг хүртэл ийм тийм гэж элдэв үг хэлж тэд нар ийм халуун тэмцэл болж байхад Сталинградын тэнд очиж тулалдаанд оролцохгүй, харин алс буйд ой шугуйд нуугдан толь мэт тунгалаг нуурын усны хажууд жаргал хөөцөлдөн наранд шаран дэмий хэвтэж байгаа нь эмнэлгийн газрын буруу мэтээр шүүмжлэн хэлэлцэх болов. Амарч байгаа хүмүүс бүр сүүлд нь бид амарч чадна. Иймд байлдаж байгаа ангид хугацаанаас өмнө түргэн явуулж өгнө үү гэж шаардах болов. 

	Орой болох үест цэргийн агаарын хүчний орон тоо нөхөн хангах хэлтсийн комисс хүрэлцэн ирэв. Сая ирсэн тоос шороонд дарагдсан машин дотроос патлиз дээрээ эмнэлгийн албаны тэмдэгтэй хэдэн дарга нар гарч ирэв. Цэргийн нисэх хүчний хэнд ихэд алдаршсан бөгөөд нисгэгч нартай дотно харилцаатайгаараа тэдэнд эцэг мэт хайрлагдсан цэргийн нэгдүгээр эмч Мировольск гэдэг нэгэн бүдүүн тарган хүн машины урьд суудал дотроос гараа нуруундаа үүрсээр ихэд амьсгаадан уухилсаар гарч ирлээ. Бие нь эдгэрч байгаа бөгөөд хугацаанаасаа өмнө ангидаа очиж байлдах хүсэлтэй хүмүүсийг маргааш өглөөнөөс эхлэн тусгай комисс үзэж шалгаруулна гэж оройн хоолны дараагаар зарлав. 

	Энэ өдөр Мересьев өглөө үүрээр босож өнөөх ердийн хийдэг дасгалаа ч хийлгүй модруу явж өглөөний хоолоо болтол түүгээр сэлгүүцэн явав. Мересьев огт юу ч идсэнгүйгээр үл барам авчирч өгсөн хоолыг идэлгүй цөмийг тавагтаа үлдээлээ гэж хэлсэн хоол зөөгчид ч хүртэл уурлаж дүрсгүй авир гаргасан бөгөөд Алексей ингэж тийнхүү өөрт нь сайн сайхныг хүссэн хүнд, дэмий уурлаж байгааг нь Стручков буруушаасанд Алексей сандлаасаа тэсэж чадалгүй босон харайж тэр чигтээ гуанзнаас гарч одов. 

	Зина гадна коридорт зөвлөлтийн мэдээлэх товчооны мэдээг өлгөдөг ханын ёроолд зогсож байлаа. Алексейг дэргэдүүрээ өнгөрөхөд огт үзээгүй юм шиг байдлыг үзүүлэн зөвхөн мөрөө ууртайгаар ширвэн хөдөлгөж байлаа. Гэтэл Алексей, Зинаг үнэхээр огт анзаарч харалгүй явж өнгөрөхөд Зина бараг уйлах шахам болж муухай дуугаар түүнийг дуудав. 

	Алексей их л ууртай байдлаар түүн тийш эргэн харж

	— За юу гэсэн юм бэ? Танд юу хэрэгтэй байна вэ? гэхэд Зинагийн царай зэс мэт, үсэндээ хайлж байгаа мэт час улаан болоод:

	— Нөхөр ахлах дэслэгч ээ! Та юундаа ийм болчихоо вэ гэж аяархан хэллээ. 

	Алексей гэнэт юу болж байгаагийн учрыг ойлгож гэмшсэн байдалтайгаар:

	— Миний хувь заяа өнөөдөр шийдвэрлэгдэнэ. За надад амжилтыг хүсэж, миний гарыг барилдаа гэж дорой дуугаар хэлэв. 

	Алексей ердийнхөөсөө илүү хазганасаар тасалгаандаа оров, хаалгаа түгжив. 

	Комисс, их тасалгаанд байрлажээ. Энд хараа шалгах хүснэгт, хүчний хэмжүүр, спирометр зэрэг янз бүрийн хэрэглэлүүдийг зөөн аваачжээ. Амралтын газрын бүх хүмүүс нэгэн тасалгаанд цугларчээ. Бараг хүн бүр хугацаанаасаа өмнө явах хүслээ илэрхийлсэн тул тэр тасалгаанд их урт жагсаал жигдрэв. Зина тэд нарт комисст орох цаг минутыг заасан билетүүдийг өгөөд түр тарцгаахыг гуйв. 

	Анхны хүн комисст ороод гарсны дараагаар тийм ч их сүрхий татгалзахгүй байна гэсэн яриа нийтийн дотор тархав. Үнэндээ ч Волга мөрний тэнд асар их тулалдаан болж шинэ хүчийг завсар зайгүй шавардаж байхад, комисс ч зөөлөн гартай байх нь аргагүй л байлаа. Алексей маягтай хийсэн саравчийн өмнөх туйпуугаар хийсэн хашаан дээр хөлөө солбилзуулан хөдөлгөсөөр сууж байхдаа комисст ороод гарч ирсэн хүмүүсээс төдий л их шамдсан байдалгүй юм шигээр. 

	— За яах болов? гэж асуухад тэндээс гарч ирэгч хүмүүс явуут цамцаа засах буюу бүсээ чангалахынхаа завсар;

	— Байлдахаар болов гэж баяртайгаар хариулж байлаа. 

	Мересьевийн урд талд Бурназян комисслогдов. Бурназян богинохон хөл дээрээ ойчих буюу эсхүл хоёр тийшээ ганхаж найгалзахгүйг мэрийн үүдний тэнд таягаа орхиод их л цовоо янзтай оров. Түүнийг их удаан комисслав. Бүүр сүүлд нь сүрхий ууртай үгс хэлж байгаа нь онгорхой байсан цонхоор Алексейд сонстов. Дараа нь хөлс асгарч их халууцсан бололтой Бурназян гарч ирэв. Алексей руу нүднийхээ булангаар самардах мэт хялайж хараад эргэж харалгүй цэцэрлэг тийш явав. 

	— Ар талын муу үхэр хулгана шиг хүнд сурталтнууд эд нар нисэх онгоцноос ямар юм мэддэг юм бэ? Харин бүжиг хийх гэж байгаа юм шиг хэцүү хэрэг болох нь шив дээ! Бас хөл чинь богино байна гэнэ шүү! ёстой л нэг тарианы зүүнээс өөр юу ч мэддэггүй золигууд байна даа!

	Алексейн суга руу хүйтэн хөлс асгарах шиг болсон боловч комиссын тасалгаанд их сэргэлэн жавхаатай инээмсэглэсээр оров. Комиссууд том ширээний ар талаар эгнэн суужээ. Тэдний яг дунд тал нь өнөөх цэргийн нэгдүгээр эмч Мировольск сууж байгаа нь бусдаасаа хэтэрхий зузаан юм шиг харагдаж байлаа. 

	Толгойгоо ороосон марль алчуурын нь дороос мушгиатай зэс шиг харагдаж байгаа хээнцэр үстэй Зина, хүүхдийн тоглоом шиг хөөрхөн цагаан цардмал халаад өмсөөд орж ирэгчдийн хувийн хэргийн хавтсыг тавьсан жижигхэн ширээний ард сууж байлаа. Зина Алексейн “Хэрэг”-ийг өөрт нь өхийн ташрамд түүний гарыг аяархан атгав. 

	Мировольск нүдээ анивалзуулан цавчихын зэрэгцээ

	— За энэ залууг үзье, цамцаа тайлаарай гэж хэллээ. Мересьев ихээхэн удаан хугацаанд биеийн тамир үйлдэж наранд шарж байсан нь хоосоор өнгөрсөнгүй түүний бараан өнгөтэй арьсныхаа дороос булчин шөрмөс нь тун тодоор мэдэгдэж байгаа нягт чамбай бие цогцсыг эмч нар ихэд гайхан магтацгаав. 

	Давидийн баримлыг хийх хүн танаас үлгэр авч болох юм байна гэж комиссуудын нэг нь хэллээ. 

	Мересьев бүх шалгалтуудыг амархнаар давав. Гараа тогтоосон нормоос хагас хувь илүүтэй чанга атгасан төдийгүй амьсгаагаа авахдаа хүртэл амьсгалыг хэмждэг багажийн хэмжүүр нь эцэстээ тултал хүчтэйгээр амьсгалжээ. Түүний цусны даралт нь сайн бөгөөд уураг тархины ажиллагаа нь онц сайн байлаа. Алексей бүүр хамгийн сүүлд нь хүч хэмжих багажийн нь бариулыг чанга атгасан учир түүнийг эвджээ. 

	Мировольск “Ахлах дэслэгч Мересьев А П-ын хувийн хэрэг”-ийн нэгэн өнцөг дээр цохолтоо хийхэд бэлтгэн сандал дээрээ ялхайн суух сацуу:

	— Нисгэгч биз? гэж сэтгэл ханамжтай асуув. 

	— Тийм ээ нисэгч

	— Сөнөөгч онгоцны биз дээ?

	— Тийм ээ сөнөөгч онгоцны, 

	— За тэгвэл сөнөөх ажилдаа явах болж дээ. Одоо тэнд та нар шиг хүмүүс хэчнээн их хэрэгтэй болоод байгааг мэдэж байгаа биз дээ!.. гэвч та госпитальд яах гэж хэвтсэн билээ дээ. 

	Алексей ингэж асуусныг сонсохтойгоо зэрэг за одоо хамаг хэрэг задарлаа гэж дотор нь палхийж айн сандарч эхэлсэн боловч цэргийн эмч аль хэдийн түүний хувийн хэргийг уншаад гайхаж алмайрсандаа сайн санаат өргөн царай нь ихэд том болон тэнийж:, 

	Хөлийг нь тайрсан гэнэ шүү. Бас!.. ээ дээ ёстой л нэг дэмий чалчих гэдэг чинь энэ байгаадаа!.. аль эсхүл үсэг алдаж бичсэн юм уу? за та хариулахгүй, юу гэж дуугүй зогсоод байсан юм бэ?

	Алексей яг цаазаар авах индэр дээр гарч байгаа юм шиг өлмий дээрээ өндийн:

	— Үсгийн алдаа биш ээ гэж маш удаан дорой дуугаар хариулав. 

	Эмч ба бүх комиссууд аль ч учрыг ойлгож чадалгүй дэмий л энэхүү түргэн явдалтай чийрэг чанга бие цогцостой залуу хүн тийш гөлрөн харцгаав. 

	 Давид гэж, эртний Грекийн библи сударт гардаг баатрын нэр. 

	Гэтэл цэргийн эмч тэсвэрлэж ядсан байдалтайгаар

	— Өмдөө шувтал гэж хашхирав. 

	Алексейн царай зэвхий болов. Зина руу ямар ч арчаагүй байдлаар ширтэн харахын хамт өмдөө шалмагаар дээш татаад комиссуудын ширээний өмнө гараа унжуулан хиймэл хөл дээрээ зогссон хэвээр үлдэв:

	— Та чинь өчнөөн удаан цагийн турш яагаад бидний толгойг эргүүлээд байсан юм бэ? Та хөлгүй мөртөө нисэх онгоцонд алба хаана гэж бодоогүй биз гэж цэргийн эмчийг хэлэхэд Алексейн цыганы нүд шиг нүд нь шууд дуудлага сонссон мэтээр гялалзан цавчилж:

	— Би бодоогүй, харин явна даа гэж аяархан хэлэв. 

	. — Таны ухаан чинь зүгээр биз! Хөлгүй биз дээ? гэхэд Мересьев эрс тэс зөрүү байдлаар биш ээ, харин их тайван байдалтайгаар:

	— Хөлгүй боловч нисэж чадна даа гэж хэлээд өөрийн хуучин маягийн хийцтэй зуны цамцныхаа халаасыг уудлан түүний дотроос ихээхэн нямбай эвхэж боосон нэг сэтгүүлийн хэсэгхэн тасархайг гаргаж ирээд энэ хүн өрөөсөн хөлгүй мөртөө нисэж чадсан байхад би хэдий хоёр хөлгүй боловч яагаад нисэж болдоггүй юм бэ? гэж хэллээ. 

	Мировольск тэр зүйлийг их л сонирхсон янзтай уншаад Алексей тийш хүндэтгэсэн байдлаар ширтэн харж:

	— Ингэхийн тул их дасгал хийх хэрэгтэй юм. Энэ хүн арван жилээр дасгал хийсэн байна шүү дээ Ингээд хиймэл хөлөө яг амьд хөл шиг ажиллаж чаддаг болгох хэрэгтэй юм даа гэж цэргийн эмч хэлэв. 

	Алексейд гэнэт санамсаргүй байтал нь нэг сайхан завшаан тохиолдов. Зина сандал дээрээсээ гэнэт босож хоёр гараа бурханд залбирч байгаа юм шиг элгэн дээрээ зөрүүлж бариад магнай дээр нь хөлс нь дуслан царай нь ихэд улайж!

	— Нөхөр Мировольск гуай та энэ хүний танцлахыг үз л дээ! Эрүүл хүнээс хол илүү хийдэг юм шүү. Би чин үнэн хэлж байна шүү гэж хэлэхэд цэргийн эмч комиссын гишүүд рүүгээ бие бие тийш их гайхсан байдлаар ширтэн:

	— Танцладаг гэнэ үү? Ямар жигтэйхэн хэрэг билээ дээ. гэж хэлээд хоёр мөрөө хавчисхийв. 

	Алексей ч Зинагийн хэлсэн үгийг баяртайгаар шүүрэн авч:

	— Та нар “Тийм” буюу “Үгүй” гэж битгий бич, харин өнөө орой манайхны танц дээр оч! За тэгээд та бүгд намайг нисэж чадах хүн байна гэж аяндаа итгэх болно доо гэв. 

	Мересьев гадагш гарахаар хаалга руу явж байхдаа комиссын гишүүд ямар нэгэн юмны тухай хоорондоо их л гайхан ярьж байгааг толинд харав. 

	Хоол болохын өмнөхөн нь Зина Алексейг цэцэрлэгийн дотроос олж уулзав. Ингээд, Алексейг тарснаас хойш комиссын гишүүд түүний тухай удтал ярилцсан тухай ба мөн цэргийн эмчээс Мересьев бол жирийн хүн биш тул үнэхээр нисэж чадах ч байж юун магад, энэ бол гагцхүү орос хүний авьяас билгийн онцлог чанар шүү дээ гэхэд комиссын гишүүдийн дотроос нэг хүн ийм жишээ нисэх хүчний түүхэнд гараагүй юм гэж татгалзаж хэлэхэд нисэх хүчний түүхийн мэдэхгүй зүйл олон байгаа боловч түүнээс чинь их олон зүйлийг манай зөвлөлтийн нисгэгч нар энэ дайнд мэдүүлэн сургаж байгаа шүү дээ гэж Мировольск Түүнд хариу өглөө гэх зэргээр хэлж өглөө Амралтын газраас сайн дураараа олж авагдсан хоёр зуун хүмүүсийг байлдаж байгаа армид явахын урьд орой нь өргөтгөсөн программаар танц хийцгээв. Үүнд зориулан Москвагаас ачааны машинаар гуулин хөгжимчид хүрэлцэн ирлээ. Цамхгийн сараалжтай цонх үүд хаалганууд нь үлээдэг хөгжмийн цуурайнд доргин чичрэв. Мересьев нэгэн алтан шаргал үстэй авгайтайгаа үргэлж танц хийж тэдний дотор хамгийн цовоо жавхаатайгаар бүжиглэж байлаа. Тэр хоёр хэнээс ч дутуугүй хоёр байлаа. 

	Цэргийн эмч Мировольск онгойлгосон цонхны ёроолд аяга хүйтэн пивыг барин Мересьев ба түүний гал мэт хонгор үстэй охиноос нүдээ огт салгалгүй ширтсээр байлаа. Мировольск бол эмч төдийгүй цэргийн эмч хүн юм. Энэ учраас Мировольск хиймэл хөл нь жинхэнэ амьд хөлөөс хэрхэн ялгаатай байдгийг хязгааргүй олон жишээгээр мэддэг байлаа. Одоо өөрийн хамт хийгч жижигхэн биетэй хээнцэр дэгжин авгайг ийм гоёмсгоор аван явж байгаа тэрхүү бараан царайтай чийрэг нисэгчийг харахдаа энэ бол ямар нэгэн хуурмаг үлгэр юм гэдэг бодол Мировольскийн санаанаас огт гарахгүй байлаа. Алексей тийнхүү алгаа хавсарч барин Гик Гик гэж хашхиралдан ойртож алгаа ташин хөгжилдөж “Авгай” гэдэг танцыг жавхаатай цовоолгоор бүжиглэн наадаж хөлөрч халууцсаныхаа дараа цэргийн эмч рүү гэнэт чиглэн ирэхэд эмч ч түүний гарыг хүндэтгэн атгав. 

	Мересьев нэг ч үг хэлээгүй боловч Мировольск тийш цавчилгүй ширтэж байгаа нүд нь түүнээс хариу хүлээн мөрөн шаардаж байх шиг гялалзаж байлаа. 

	— Би эндээс шууд анги руу явуулах эрхгүй гэгчийг та ч мэдэж байгаа биз ээ. Гэвч таны тухай өөрийн саналыг шинэ хүчний хэлтэст хэлнэ. Ингэхдээ, бид таныг зохих дасгалыг хийх газар явуулна, нэг үгээр хэлбэл миний үгийг ямар ч гэсэн “Зөвшөөрсөн” үг гэж бод гэж комиссын дарга хэллээ. 

	Мировольск бас л цэргийн газрын туршлагатай эмчийн нэгэн болох тус амралтын газрын даргатай хөтлөлцөн, цугларсан олны дотроос салан хоёул их л гайхаж бахадсан байдалтай явж байлаа. Тэд нар унтахынхаа өмнө тамхиа татацгаах зуур зөвлөлтийн хүн хэрэв ямар нэгэн юмыг бүтээе гэж үнэхээр хүсвэл, юуг ч бүтээж чадах авьяастай болохыг удаанаар гайхан ярилцацгаав. 

	Доод талд нь хөгжим эгшиглэн хангинаж танцлаж байгаа хүмүүсийн сүүдэр цонхны түүгээр сүүдгэнэн өнгөрсөөр байгаа энэ үед Алексей тэдний дээд талд байгаа бат бэхээр түгжигдсэн бие угаах тасалгаанд ороод хөлөө хүйтэн усанд дүрэн уруулаа цус гартал хазан сууж байлаа. Алексей өвдсөндөө бараг ухаан алдахад ойртон хиймэл хөлийнхөө эвгүй хөдөлгөөнд үрэгдэж шалбарсан өргөн шарх ба хөхөрч цус хурсан эврүүдээ усанд дэвтээж байлаа. 

	Бие угаах тасалгаанаас хааяа ёолох дуу сонстсоор байв. Гэвч Алексей өвдөж шаналсандаа ёолсонгүй түүнийг харан

	Бие махбодын нь алдралаас улам хүнд зовлон шаналгасаар байв. Алексей ингэж ажилгүй байгаагаа аль эртээс эхлэн үзэн ядах болсон нь сүүлчийн өдрүүдэд улам тэсвэрлэшгүй ихээр нэмэгджээ. Өсөж бойжсон жаргалант сайхан аж амьдралынхаа нөхцөлөөс өөр юуг ч мэдэхгүй бөгөөд өөрийн зөвлөлт төртэйгөө нас чацуу Алексей үүнээс урьд эрүүл энх хүн, бие махбодынхоо төрөлхийн үүрэг ажиллагааны тухай ер санаа зовдоггүйтэй адилаар эх орон нь юу хайрлавал тэр бүхнийг өртэй хүн авлагаа авч байгаа юм шиг огт санаа зоволтгүй хүртсээр иржээ. Гэтэл урьд нь зөвлөлт төрийн тухай ухагдахууны дотор ер ажиг ч үгүй хамааруулдаг байсан эдгээр бүх зүйлүүд дээгүүр нь одоо аюул буцаж ирэх үед Алексейд Зөвлөлт эх орон нь урьдахаасаа хоёр хувь илүү дотно санагдах болжээ. Германчууд түүний хувийн гэр оронд нь орж ирээд түүний халуун хайртай төрөлхийн дотно хөгшин эхийг нь зовоон тамлахад түүний бүх бие цогцос нь эхдээ туслахын тул тийнхүү улам улам өргөжин өрнөж байгаа асар их тулалдаанд Зөвлөлт төрийн хувь заяа шийдвэрлэгдэж байгаа төрөлхийн Сталинградын хээр тал дахь фронт дээр тэмүүлэн очиж байх шиг түүнд санагдах болжээ. 

	Алексей өдөр ирэх тутам өөртөө улам хүнд төвөгтэй хичээлүүдийг өгч хязгааргүй их дасгалуудаар биеэ ядраан зовоохын хамт өдөр бүр унтахынхаа өмнө өврийн тэмдэглэлийн дэвтэрт бичсэн календарийн өдрийг баяртайгаар баллах бөгөөд энэ нь түүнийг байлдааны амьдралаас холдуулж байгаа нэг саадыг давж байгаа мэт түүнд санагдах боллоо. Алексей ийм их дасгал хийснийхээ үрээр одоо өөрийн мөрөөдлийг биелүүлэхэд тун дөхөж очсон төдийгүй өөрийгөө Сталинград руу явж байгаа цэргийн цувааны дотор явж байна гэж бодоход нь тэр зүг тийш үүрд эргэлтгүйгээр тэмүүлэн очиход бүр ч бэлхэн мэт санагддаг болжээ. Үүний тухай бодон ёолж байгаа Алексейн дуу гоожуураас дусалж байгаа усны чимээнд дарагдсаар байлаа. Үүнээс хойш яг нэг цаг болоод хошууч Стручковыг гаднаас орж ирэх үед Алексей аль хэдийн нүүрээ угаачхаад өөрийн усны долгион мэт үсээ толины өмнө самнаж байлаа. 

	— Зина чамайг тэнд эрж байна. Хөөрхий түүнтэй ядаж салах ёсыг гүйцэтгэвэл таарна даа, 

	— Тэгвэл Павел Иванович аа ! хамт явъя л даа ! за явъя, яагаад байсан юм бэ гэж Мересьев шаардав. 

	Өөрийг нь танц хийх явдалд тун их мэрийлттэйгээр сургасан тэрхүү инээдэмтэй сонин хүүхэнтэй Алексей ганцаараа үлдэхдээ нэг л эвгүй байлаа. Ялангуяа Олягийн захиаг авсны дараа Зинатай уулзах нь Алексейд нэг л онц хүнд юм шиг бодогдох болжээ. Энэ учраас Алексей одоо тийнхүү Стручковыг дургүй байгааг мэдсээр атал түүнийг өөртэйгөө хүчээр хамт явахыг шаардсаар эцэст нь зөвшөөрүүлж Стручков малгайгаа өмсөхөөр авав. 

	Зина байшингийн тавцан дээр хүлээж байв. Гартаа маш их үнгэгдсэн цэцгийн цоморлог барьж цэцгийн тасарч салмарсан тоорцгууд нь Зинагийн хөлийн дэргэдэх шал дээр үр цацсаар байв. 

	— Салах ёсыг гүйцэтгэхийн тул мод руу явъя гэж Алексей амарлингуй янзаар хэлэв. 

	Тэд нар гар гараасаа хөтлөлцөн гудамжаар тарьсан модны зөөлөн цагаан цэцгүүдийн дотуур үг ярилцалгүй явцгаав. Тэдний хөл доорх тэргэл сарны толбо мэт цагаан туяанд цайрсан газар дээр нүүрс мэт хар сүүдэр бүүдгэнэж намрын отгон навчнууд үүгээр түүгээр алтан зоос мэт гялтганаж байв. Гудамжилж тарьсан мод шувтрав. Цэцэрлэгээс гарч нуурын зүг нойтон буурал ногоон дээгүүр явцгаав. Ойр орчинд хонины арьс мэт өөхөн цагаан манан бүрхжээ. Манан буцан газарт улам наалдан тэдний бүсэнд хүртэл дорогшлон сарны жигүүхэн гэрэлд нууцгай амьсгалан туяарч байлаа. Агаарт чийгэрхэг бөгөөд намрын уур амьсгал дүүрэн амьсгагдсаар байхаас гадна энэ нуурт өөрийн халуун хүйтний урсгалын ямар нэгэн тусгай түлхүүр байгаа юм шиг заримдаа хүйтэрч, заримдаа амьсгал давхцан бүгчимдүүлж байлаа... Алексей их л цэгнэн бодож байгаа янзтайгаар:

	— Бид үлгэрт гарч, үүлэн дээгүүр явж байгаа аварга том хүмүүстэй адил байгаа биз дээ? тэхэд өөрийн муу ёрын бодолд баригдсан Стручков. 

	Бид ёстой л тэнэг хүмүүстэй адил байна. Хөлөө норгоод, замаасаа ханиад олоод харина даа! гэж хэлэхэд Алексей

	— Надад та нараас давуу зүйл байна. Учир нь надад норгож, ханиад хүрэх юм байхгүй шүү дээ гэж хэлээд инээмсэглэв. 

	Зина тэднийг мананд хучигдсан нуур тийш ойртуулан

	— Явцгаая л даа, тэнд одоо л сайхан байгаа гэж хэлэв. Тэд бараг усанд ойчих шахаж Зина хөлийнхөө дор эрвэн сэрвийж байгаа манан дотор гэнэт гүйн алга болоход тэд гайхан зогсоцгоов. Гэтэл хажууд нь нэг жижигхэн гүүр харагдаад завины хар сүүдэр сүүмэлзэн үзэгдэв. 

	Зина манан дотор далд ороод сэлүүрийг барьсаар хүрч ирлээ, Сэлүүрийг бэхлэв. Зина хошуучийн хамт онгоцны гэтээний суудал дээр зэрэгцэн суув. Завь усан дээгүүр алгуурхан хөдөлж заримдаа мананд умбан орж, заримдаа сарны гэрэлд гуа сайхан мөнгөн өнгөтэй болсон гөлгөр хар уужим зайд гарч ирсээр явж байв. Тэд өөр өөрийнхөө тухай бодов. Сайхан нам гүм шөнө байлаа. Онгоцны сэлүүр доогуур мөнгөн усны дусал мэт гялтганаж байгаа уснууд бас л хүнд юм шиг санагдаж байлаа Онгоцны сэлүүр үл мэдэгхэн нижигнэж маш хол нэгэн газарт дуугарч байгаа шар шувууны томоогүй хүй хүй чарлах чимээ дөнгөж дуулдаж байлаа. 

	Зина маш аяархан бүдэг дуугаар

	— Хажууд байлдаан болж байгаа гэхэд итгэмээргүй байна шүү... нөхөд минь, над захиа бичиж байна биз ээ? жишээ нь Алексей Петрович та жаахан ч гэсэн зүйлийг биччихээд байж болно биз дээ. Хэрэв та хүсэж байвал би танд 

	захиа бичих цаасыг өөрийнхөө хаягтай өгөх үү? За ингээд л эрүүл мэнд байна гэж хэдхэн мөр үсэг тавиад л шуудангийн хайрцагт хийгээд байж болно биз дээ гэв. 

	— Нөхдөө ингэж явах гэж байгаа маань сайхан байна шүү ямар нэгэн ажил эхлэх хэрэгтэй байна гэж Стручков хэлэв. 

	Дахин бүгдээрээ дуугүй болцгоов. Завь усны ёроолд цохин хон хон дуугарч жижигхэн давлагааг мяралзуулан явахад сэлүүрийн доорх усан нойрмоглосон янзтай жир жир цалгин онгоцны гэтээг даван манас манас гэж байлаа. Манан арилан замхрахад голын эргээс эхлэн завийг хүртэл сарны хөнгөмсөг цагаан цэнхэр туяа хэрхэн солонголж байгаа ба тэмээлзгэнэ болон удвал цэцгүүд яахан торойн сүүмэлзэж байгаа нь тод харагдав. 

	— Зина, за дуулцгаая гэж хэлээд хариуг, ч хүлээлгүйгээр царс модны тухай дууг аялж эхлэв. 

	Зина анхны нэг бадгийг ганцаараа уйтгартай маягаар дуулж өнгөрүүлсэн боловч түүнийг хошууч Стручков өөрийн хүнгэнэсэн ширүүн хоолойгоор дэмжив. Стручков урьд огт дуулж байгаагүй тул Алексей ч түүний хоолойг тийм сайхан гэж ер санасангүй боловч одоо энэ дууг ингэж сэтгэл зовонгуй бөгөөд хичээнгүй маягаар тун сайхан аялж байлаа. Эрэгтэй, эмэгтэй хоёр хүний уйтгартай хоолойнууд хангинан цуурайтаж бие биедээ дэмжлэг үзүүлэн жингэнэж байв. Алексей энэ дууг сонсоод өнөөх өөрийн нь тасалгааны цонхны доор байсан гагц хүрэн улаан хонхорцогтой нарийхан царс болон газар доорх тосгонд дайралдсан том нүдэт Веряг гэзэг санасан боловч дараа энэхүү сарны илбэ мэт хуурамч гэрэл, нуур, завинууд нь цөм алга болоод Алексейн нүдний өмнүүр нь хэдий Камышин хотоос ирсэн боловч өнөөх цэцэглэн жигдэрч байгаа нялх ногоон зүлгэн дээр хамба шарилжуудын дунд сууж байгаад зургаа авхуулсан тэр Олятой нь адилгүй алс холын Сталинградын тэндээс хүрз барьж, цамц нь хөлсөндөө нэвтэрч хар тарлан болсон төдийгүй наранд гандаж борлоод хацар дээр нь толбо сууж, уруул нь ихэд омголдсон нэгэн үл таних, тун их зүдэрч ядарсан бололтой хүүхэн, мөнгөн өнгөт манан дунд сүүмэлзэн харагдав. 

	Алексей гартаа барьж байсан сэлүүрээ хаяад дув дуугүй болсныхоо дараа тэд гурвуул өнөөх дууны эцсийн бадгийг хоолой нийлүүлэн аялж гүйцээв. 

	Өглөө эрт амралтын газрын хаалгаар цэргийн автобусны цуваа гарч ирэв. Тэр машинуудын нэг дээр сууж байгаа хошууч Стручков өөрийн дурладаг царс модны тухай дуугаа аялан сууна. 

	... Тэр дуулал, өөр машинуудад шилжиж үдлэгийн ёс зочлол Бурназяны шог үг мөн автобусны цонхоор Алексейд ямар нэгэн юмыг өгүүлж байгаа Зина, захиа санамжийн үгс нь энэ олон жилээр мартагдан орхигдоод эх орны их дайны өдрүүдэд дахин сэргэн гарч ирсэн эртний домогт дууллын түмэн зүйлийн утга санааг илчлэгч энгийн үгсийн дотор хайлан шингэв. Автобус ч тийнхүү нийцэн зохицсон хөг аялгуу цуурайтуулсаар хөдлөв. Автобусаар аялагчид дуугаа эгшиглэж гүйцээд нийслэлийн хавь дахь анхны завод тосгонууд мяралзан үзэгдэхийг хүртэл хоорондоо үг ярилцацгаасан үгүй, гишгүүр дээр сууж байгаа захыг нь ярсан кительтэй хошууч Стручков Москвагийн хавь дахь газар орны байдлыг инээмсэглэн ширтсээр явж байлаа. Түүнд хөгжилтэй сайхан байв. Хэзээ боловч партизан шиг тэнэж явдаг Стручков хөдлөн явсаар хаа нэг газар ирэхдээ өөрийгөө зохицсон байдалдаа орлоо гэж боддог байлаа. Стручков одоо ямар нэгэн үл таних нисэх ангид очихоор явж байгаа ч гэсэн түүнийг өөрийн гэртээ харьж явна гэж бодсоор байлаа Мересьев сэтгэл түгшүүртэйгээр дугуй сууж байна. Хамгийн хүнд шалгалт өмнө байгаа бөгөөд энэ саадыг давж чадах эсэхийг хэн мэдэх билээ гэж бодож байлаа. Алексей автобуснаас буухтайгаа зэрэг хаагуур ч ороогүйгээр үл барам хоногийн газраа ч бодолгүй шууд цэргийн эмч Мировольск руу очно. Гэтэл түүнийг дандаа анхны бүтэлгүй явдал хүлээж байжээ. Энэ завсар Алексейн хамгийн ихээр хүсэж мөрөөддөг бөгөөд ихээхэн төвөг чирэгдэлтэйгээр өөрийнхөө талд оруулж авсан хүн нь мөд эргэж ирэхгүйгээр яаралтай томилолтоор нисэн явсан байна. Нийтийн журмаар рапорт бич гэж Алексейд сануулав. Ингэхэд нь Алексей тэндээ коридор доторх цонхны ёроолд суун рапорт бичээд түүнийгээ арын албаны дарга болох залхуурч ядарсан юм шиг нүдтэй жижигхэн туранхай хүнд өглөө. Тэр хүн аль бололцох зүйлийг цөм хийнэ Хоёр хоноод эргэж ирнэ үү? гэж хэлэв. Алексей гуйн сөгдсөн төдийгүй айлган сүрдүүлэх төлөвийг үзүүлсэн нь шал дэмий болов. Арын албаны дарга өөрийн янхигар том нударгыг элгэндээ дарж нэгэнт журам ёс ийм болох тул би түүнийг зөрчих эрхгүй байна гэж хэлэв. Үнэн дээ ч тэр юугаар ч тусалж чадахгүй байжээ. Мересьев гараа унжуулан тэндээс зайлан одлоо. Түүний цэргийн канцлераар хэрэн тэнүүчлэх явдал ингэж эхэллээ. Алексейг госпитальд авчрахдаа хувцас хунар хоол хүнс мөнгөний аттестатыг ч авхуулалгүй яаруу авчирсан бөгөөд Алексей ч энэ завсар, эдгээр зүйлүүдээ олж авахын төлөө санаа тавиагүй байснаас байдал нь улам хүнд боллоо. Тэр ч байтугай түүнд томилолтын хуудас ч байсангүй. Эелдэг зантай бөгөөд үг дууламтгай индинтант “Ар талын албаны дарга” нь хэдий хэрэгтэй баримтуудыг хорооноос нь утсаар яаралтай хүсэмжлэн нэхэмжилнэ гэж амласан боловч Мересьев, энэ явдлууд хэзээ ч гэсэн их удаанаар хийгддэгийг мэдэх учир энэ килограмм талх, зүсэм сахрыг ч гэсэн хатуу тооцоотой хэрэглэдэг цэргийн түгшүүрт нутаг болох Москвад нэлээд хугацаанд хоол хүнс, орон сууц, мөнгө зоосгүй суух болж байгаагаа мэдлээ. Алексей госпиталь руу залгуулан Анюттай утсаар ярилцлаа хоолойн чимээгээр нь ажихад Анют, лав ажилдаа тэвдсэн буюу сэтгэл нь зовсон байдалтай байсан боловч түүнд маш их баярлан би одоо госпитальд казармын байдалтай байгаа тул та ойрын өдрүүдэд манай гэрт санаа зоволгүйгээр ирж суувал зохино гэж шаардаж байна. Амралтын газраас өөрийн амрагсдад замын хүнс болгож 5 хоногийн хуурай хоолыг түгээн олгожээ. Алексей огт санаа зовох зүйлгүйгээр асар том шинэ барилгуудын ар талын том хашааны мухарт байдаг өөрийн найзынхаа жижигхэн байшинд очихоор явлаа. Ингэхдээ толгой хоргодох орон ба гэдэс зогоох хоолтойдоо баярлаж одоо ингээд хэд хоног хүлээж болно гэж бодож явлаа. Алексей өнөөх муур ба хярсан, нойтон дотуур хувцаснуудын үнэр ханхалсан, танил болсон харанхуй шат өөд авиран хаалгыг тэмтрэн олоод түүнийг их хүчтэйгээр тоншлоо. Хоёр бүдүүн гинжээр түгжсэн, хагас яраатай байгаа хаалгаар настай эмгэний шовх царай сүүмэлзэн харагдлаа. Ингээд Алексейг ихэд гайхан харж нэр ус, хэрэг зоригийг шалгаан асуусны дараагаар хаалгыг түгжсэн гинжнүүдээ тайлж хаалгаа тайлаад Анна Дониловна одоо гэртээ байхгүй, гэвч таныг ирнэ гэж, утсаар хэлсэн юм ор! ор! би таныг түүний суудаг тасалгаанд оруулж өгье гэлээ. 

	Эмгэн Алексейн цамц ба ялангуяа үүргийн нь сав руу нь улцан болсон нүдээрээ тун их хараад, 

	— Танд ус бүлээтгэж авчрах уу? керосин дэн тэр Аннагийн зуухан дээр харагдаж байна. Би түүнийг асаая гэж хэллээ. 

	Алексей танил болсон тасалгаа дотроо ямар ч арга баширгүйгээр орлоо. Цэрэг хүн бол хаа ч явсан тэр газраа өөрийн гэр гэж боддог байх ёстой гэж хошууч Стручковт гүнзгий шингэсэн суртал Алексейд ч гэсэн халдлаа. 

	Алексей хэдэн арван жилийн турш хуучин эд хогшлыг хадгалахад үнэнчээр хэрэглэгдэж ирсэн нафталин ба тоос шороо хийгээд, хуучирсан модны танил болсон үнэрийг авахтайгаа зэрэг удтал хэрэн тэнэж явсныхаа дараагаар төрөлх гэртээ ирсэн юм шиг догдлон хөгжиж байлаа. Эмгэн Алексейн яг ар талаас даган явж байхдаа хэрэв аз тохиолдвол картаар авах хар талхныхаа оронд амттай боов ч авч болдог ямар нэгэн талх худалдах мухлагт очирлож зогссон тухайгаа ба саяхан трамвайд явж байхдаа маш том тушаалтай бол уу гэмээр нэг цэргийн хүн германчууд ад Сталинградын дэргэд сүрхий цохилт өгсөн тул түүнд гитлер хорссоор байгаад гал зуурсан учир түүнийг шар ордонд харьж одоо германд гитлерийн ихэр нь ажиллаж байна гэж ярьж явсныг сонссон тухайгаа ба мөн тэдний айлын хүн болох Алевтина Аркадьевна ажилчны картыг шал дэмий авсан төдийгүй өөрөөс нь сүү хийдэг сайхан Финланд бетоныг нь аваад эргүүлж өгөхгүй байгаа явдал болон Анна Даниловна бол эндээс дүрвэж нүүсэн их сурвалжит гэрийн сургууль хүмүүжил сайтай даруу зантай сайн хүүхэн бөгөөд одоо госпитальд гар хумхилгүй ажилладгаас гадна Аннад хэн ч зочилж ирдэггүй гэх зэргээр олон юм ярин явж байна. Та Аннатай суух гэж байгаа хүн юм уу? Зөвлөлт Холбоот Улсын баатар танкист биз дээ? Үгүй ээ зүгээр л энгийн нэг нисгэгч шүү гэж Алексейн хариу хэлэхэд эмгэний царай дээгүүр ихэд гайхаж гомдсон төдийгүй үл итгэх уцаартай байдлын тэмдэг цогцолж байгааг Алексей хараад арай л инээд алдсангүй, эмгэн уруулаа чанга шимэн хаалгыг ууртайгаар хаагаад коридорт гарсныхаа дараа, урьдын эелдэг зангаар биш, харин уцаарлаж дургүйцсэн байдалтайгаар хэрэв бүлээн ус хэрэгтэй бол өөрөө хөх керосин дэн дээр бүлээтгээрэй гэж хэллээ. Анют дайны хөлөөс, зайлуулж нүүлгэх салбар дээрээ лав зав чөлөөгүй их ажилтай байгаа нь ил байна. Одоо намрын муухай улирал болж байхад гэр орон нь ямар ч эмх замбараагүй хэвээр байв. Хамаг юман дээр нь үетэж тогтсон зузаан шороо цугларсан байхаас гадна цонхнууд ба тумбочик дээгүүр нь удтал услаагүй цэцгүүд шарлан хэвтэж байна. Ширээн дээр цайны данх ба захаараа ногоон хөгц ургасан талхны хальснууд хөглөрөн хэвтэнэ. Пианино хөгжим нь хүртэл зөөлөн зэвхий шороогоор бүтээгджээ. Тасалгааны доторх бүгчим муу агаарт давчдан тэвдсэн хүчтэй том батганууд хог шороо болсон цонхны шил рүү мөргөн уйтгартайгаар дүнгэнэн ниснэ. 

	Мересьев цонхыг онгойлгов. Батганууд нарийхан явцуу өндөрлөг рүү дүүлэн бууцгаалаа. Гаднаас эрүүл салхи шивгэнэг! үлээж эхлэхэд тасалгааны доторх хумхын тооснууд дэгдэн босож нэг л их зэвхий цагаан манан боллоо. Алексей энэ бүхнийг үзэхтэйгээ зэрэг хэрэв Анютыг үдэш эргэж ирвэл баярлуулахын тул эмх замбараагүй болсон тасалгаагийн журам дэглэмд нь оруулахаар шийдэв. Алексей тэр дорхноо нөгөө эмгэнээс хувин, алчуур, сойз зэрэг зүйлүүдийг гуйж олоод эр хүний жигшдэг энэ ажилд зоригтойгоор орлоо. 

	Алексей өөрийн заль мэхгүй ажилдаа баярлан хөөрч цаг хагасын дотор угаах, арчих шүүрдэх зэргээр цэвэрлэлээ. Алексей нааш ирж яваад, нэгэн охин, сайхан өнгөтэй том том гол гэсэртийн цэцэг худалдаж байсныг замдаа харсан тул орой болох үед тэр гүүрэн дээр очлоо. Түүнээс хэдэн цэцэг худалдаж аваад түүнийгээ ширээн дээр байгаа ваар ба мөн пианино хөгжим дээр тавиад өөрийн авчирсан хүнсээр нөгөө эмгэн гал тогооны газар идэх юм хийж байгаа учир түүний халуун сайхан үнэрийг шуналтайгаар үнэртэн ихэд ядарч зүдэрснээ сая мэдсэн мэтээр тааламжит ногоон түшлэгтэй ширээн дээрээ сууж байлаа. 

	Аннаг хэдий гэртээ ирсэн боловч маш их ядарсан тул Алексейтай дөнгөж мэндлээд диван дээрээ гулдайн ойчсон тул эргэн тойрны юм нь тийнхүү гялалзан цайрч байгааг ч ажигласангүй хэдэн минут өнгөрсний дараа Анют ус балгаж амьсгаагаа уртаар аваад эргэн тойрныгоо гайхан харж бүх учрыг ойлгоод инээмсэглэж Мересьевийн тохойг атган

	— Гриш танд их хайртай нь дэмий хэрэг биш юм. Алешенька та энэ бүхнийг хийлээ гэж үү? Та яасан сайн хүн бэ? Харин Гришаас захиа занаа байхгүй биз дээ Гриш тэндээ байгаа 3 дахь өдөр би Сталинградад байгаагаа бичсэн хоёрхон үгтэй товчхон захиа ирсэн, бас тэгээд, сахал ургуулж байна гэж бичсэн байдаг шүү. Ээ дээ бас сонин амьтан шүү! Тэнд чинь тун аюултай байгаа биз дээ? Алеша минь ямар байгааг хэлж өгөхгүй юу? Сталинградын тухай хэчнээн аймшигтай юм ярилцдагийг хэлээд ч яах билээ дээ. Тэнд байлдаан л болж байгаадаа гэж хэлээд Алексей санаа алдан хөмсгөө зангидлаа. Одоо үед хүн бүхний амнаас салшгүй яригддаг Волга мөрний орчимд болж байгаа тэр асар их тулалдаанд оролцогч нар Алексейд атаархах сэтгэл төрүүлсээр байлаа. Тэд нар бүхэл оройн турш элдвийг ярилцаж жигнэж хайрсан махтай хоолыг ихэд сонирхон идэцгээгээд хоёрдугаар тасалгаа нь түгжээстэй учир нэг тасалгаандаа ах дүүгийн ёсоор багтаж, тасалгааны нэг талд Анют орон дээрээ хэвтэж, нөгөө талд нь Мереьсев диван дээр хэвтээд ёстой л залуу хүмүүс шиг огт сэрэлгүй унтацгаалаа. Алексей гэнэт сэрж нүдээ нээн харвал нарны тоосорхог туяа аль хэдийн шал дээр нь бууж ирээд байгааг мэдээд тэр дороо диван дээрээсээ босон харайлаа. 

	Анют алга байлаа. Гэтэл диваны хажуу талд “Госпиталь руу очихоор яаруу явлаа. Цай ширээн дээр, талх хорго дотор бий, харин сахар байхгүй шүү. Хагас сайн өдрөөс нааш ирж чадахгүй байх аа” гэсэн үгтэй жижигхэн зурвасыг өлгөсөн байжээ. Алексей энэ бүх өдрүүдэд байшингаасаа бараг гарсангүй, хийх юмгүй, уйдахдаа Алексей эмгэний примус керосин дэнг засаж цооронхой хувингийн гагнаж чийдэнгийн унтраалга ба штепцелийг нь сэлбэн засаж өгсөн төдийгүй, финланд питоныг нь аваад буцааж өгөөгүй муухай ааштай Алевтина Аркадьевнагийн кофейны тээрмийг ч засан сэлбэж өгчээ. Алексей энэ бүгдийнхээ улмаас эмгэн ба мөн түүний нөхөр болох, хоногоор ч гэртээ ирэх завгүй байдаг бөгөөд барилгын трестэд ажилладаг агаарын дайсныг эсэргүүцэх хориглохын идэвхтэн гэж нэрлэгдсэн хүнд улам итгэлийг олжээ. Эмгэн осоо танкчин хэдий сайн хүн байдаг боловч нисэгч ч гэсэн түүнээс дутдаггүйгээр үл барам тэд нар нь хэдий агаарт нисэх мэргэжилтэй боловч бас гэр бүлийн эд аж ахуйн элдэв асуудалд сүрхий хүмүүс байдаг юм байна гэж боддог болжээ. 

	Алексей шинэ хүчний хэлтэст очиж шийдвэрээ авахын урьд шөнө нь өөрийн диван дээрээ нүдээ харан хэвтэж байлаа. Алексей үүр хаяарахын үед босож сахлаа хусаж нүүр гараа сайнаар угаагаад яг албан ажил цугларах үед өөрийнхөө хувь заяаг шийдвэрлэх хэргийг гартаа барьж байгаа ар талын албаны хошуучийн ширээнд хамгийн түрүүнд дөхөж очлоо. Хошууч түүнд үзэхтэйгээ зэрэг нь үл тоогдов. Тэр хошууч Алексейг огт үзээгүй юм шигээр шүүгээгээ удаанаар уудлан хэсэг хавтастай бичиг гаргаж ирэн өмнөө овоолоод ямар нэгэн хүнтэй утсаар ярилцаж хувийн хэргүүдийг хэрхэн дугаарлах тухай нарийн бичгийн даргадаа их л нуршаантайгаар тайлбарлаж өгөөд дараа нь гадагшаа гарч тун их удсаны сүүлд эргэж ирлээ. 

	Алексей энэхэн завсар түүний цэвэрхэн хошуулсан шилтэй гонжгор царай, цорвогор хошуу, үл мэдэгдэн халцарч гялайсан дүгнэгэр духыг нь үзэн ядах болон ажив. 

	Хошууч, бүр хамгийн сүүлд нь календарийнхаа хуудсыг эргүүлээд дөнгөж сая Алексей руу харж, нөхөр ахлах дэслэгч та надтай уулзах гэж ирэв үр гэж ихэмсэг янзтайгаар асуулаа. 

	Мересьев өөрийн учир байдлыг тайлбарлан хэллээ. Ингэхэд нарийн бичгийн даргаа дуудан Мересьевийн хувийн хэргийг авч ир гэж хэлээд, түүнийг ирэхийг хүлээж байх үедээ хөлөө зайж зүүн гарынхаа алган дотор барьж байсан шүдний чигчлүүрээ нямбайгаар гарган шүдээ чигчийлж байлаа. Хувийн хэргийг авчирч өгөхөд шүдний чигчлүүрээ алчуураар цэвэрлээд, түүнийг цаасанд боож кителийнхээ карманд хийгээд “Хувийн хэргийг” уншиж эхэллээ. Лав хөлөө тайруулсан тухай уншсан бололтойгоор Алексей тийш харж, та юунд зогсоод байна вэ? Суу л даа гэж сандал руу заагаад, дахин бичиг руугаа шамдлагатайгаар харж хамгийн сүүлчийн мөр үсгүүдийг уншиж гүйцээд:

	— Та тэгээд чухам юу хүсэж байгаа юм бэ?

	— Сөнөөгч онгоцны хороонд очих томилолт авахыг хүсэж байна. 

	Хошууч сандлынхаа түшлэг рүү улам гэдийж өөрийнхөө өмнө л бас л зогссон хэвээрээ байгаа нисгэгчийг гайхан хараад өөрөө түүнд сандал авч өглөө. Хөмсөг нь өргөн дух өөдөө улам өрвийн босож байх шиг санагдлаа. Та нисэж чадахгүй шүү дээ. 

	— Чадалгүй яах вэ дээ. Тэгвэл намайг туршихын тул дасгал үйлдэх сургуульд явуулаад алилдаа. Алексей ингэж хэлэхэд ёстой л нэг тэсэж чадахгүй хүсэж байгаа байдлаар, чарлан хэлсэн тул түүний дэргэдэх ширээн дээр сууж байсан өнөө цэргийн хүн энэ бараан царайтай гоёмсог залуу яагаад ингэж тун сүрхий шаардаж байгааг мэдэхийг хэчнээн толгойгоо дээш өндийлгөж, 

	— Та сонсож бай! Хөлгүй хүн яаж нисдэг юм бэ? Инээдэмтэй хэрэг байна даа. Ийм юмыг хэзээ ч үзээгүй юм байна. Танд үүнийг хэн зөвшөөрөх юм бэ? гэж хэлэхдээ өөрийн өмнө ямар нэгэн мухар сүсэгтэн буюу эсвэл галзуу хүн зогсож байна гэж хошууч ойлгожээ.

	Алексей түүний уцаарласан байдалтай нүүр ба омгорхог нүдийг хараад аль болох зөөлөн эвтэй ярихыг хэчнээн, үүнийг хаа ч үзээгүй боловч үзүүлж болно шүү дээ гэж нотолж хэлээд тэмдэглэлийнхээ дэвтрийг гарган түүний дотроос өнөө Целофанд боосон сэтгүүлийнхээ хэсгийг аваад хошуучийн өмнө ширээн дээр нь тавилаа. Зэргэлдээ сандал дээр нь сууж байгаа цэргийн хүн аль хэдийнээ ажлаа, орхиод, яриагийн анхааралтайгаар сонсох боллоо. Гэтэл нэг хүн хошууч дээр орж ирэн хүмүүсийн нэрсийн жагсаалтын тухай асуухын хамт Мересьевийн царай руу харлаа. 

	Хошууч өнөө өгүүллийг тун хурднаар уншиж байлаа. Энэ бол бидэнд баримт биш. Бид өөрсдөө заавартай шүү. Үүний дотор нисэх онгоцонд тохирох байдлыг тодорхой заажээ. Би таны хоёр хөл байтугай хоёр хуруу чинь алга байлаа гэхэд нисэх онгоцонд шилжүүлж чадахгүй. Сэтгүүлээ ав! Энэ бол баталгаа болж чадахгүй, би таны хүслийг сайшааж байна, гэвч... гээд дугуй боллоо. Мерсеьев сэтгэлдээ элдэв бодол буцалж байгааг мэдрэн, хошуучийн нүцгэн гавал руу энэ чернилийн савыг шигтгэчихмээр санагдахад

	— Аа тэгвэл, үүнийг яах вэ? гэж асуугаад өөрийн хамгийн эцсийн баримт болох цэргийн нэгдүгээр эмчийн цохолттой хуудсыг гаргаж ширээн дээр нь тавилаа. Энэ бичиг дээр эмнэлгийн амралтын газрын тамга тэмдгийг дараад сүүлд нь цэргийн нисэх хүчний дотор ихэд алдаршсан Мировольск үсгээ зуржээ. 

	Хошууч түүнийг уншаад улам сонирхож байгаа мэт байлаа. Ингээд түүний өмнө галзуу биш эрүүл хүн байна гэж мэдлээ. Үнэхээр энэ залуу хүн хөлгүй мөртөө нисэх гэж хүсэж байгааг мэдлээ. Энэ бас алдартай сүрхий эмчийг хүртэл үнэмшүүлэхээр оролдож шүү гэж бодлоо. Хошууч Мересьевийн „Хэргийг" цааш зайлуулж суниагаад ямар ч гэсэн үүнийг зөвшөөрч чадахгүй дээ. Цэргийн нэгдүгээр эмч юу санаснаа бичлээ гэсэн ч манай зааварт тодорхой заасан байх бөгөөд бид түүнийг зөрчиж болохгүй шүү дээ. Хэрэв битүүнийг зөрчвөл хариуцлагыг Мировольск хүлээх юм шүү гэж хэллээ. 

	Мересьев энэ биеэ тоосон ихэмсэг зантай цатгалан хүний цэвэрхэн өмссөн кителийн нь хиргүй нямбай зах, түүний сүрхий нягт зассан ойворгүй том хумстай үсэрхэг гар луу нь занан харж, үүнд юу гэж ч хэлэх билээ дээ. Үүнд ойлгох царай байгаа гэж үү дээ? Агаарын тулалдаан гэдэг чухам юу болохыг энэ мэдэх гэж үү дээ? Энэ лав бүх насандаа бууны дуу ч сонсоогүй биз дээ. Зайлуул! гэж дотроо бодоод биеэ барьсан байдалтайгаар

	— Би тэгээд яах билээ? гэж асуухад хошууч дал мөрөө хавчин

	Хэрэв тун их хүсээд байвал эмхлэн байгуулах комисс руу явуулж болно... Аа харин дэмий л хэрэг болно гэдгийг эртнээс хэлье гэхэд нь Мересьев сандал руугаа нуран унах мэт болон ханиалгаад:

	— Цус яадаг юм Комиссоо бич л дээ гэж хэллээ. Албан газруудаар хэрэн тэнэх явдал ингэж эхэллээ. Хоолойдоо тулсан их ажилдаа ядарсан хүмүүс түүний угийг сонсон ихэд гайхан талархаж байлаа. Тэд нар үнэндээ ч яах билээ дээ! Тэд нар бол цөм, дээд командлалаас баталсан бөгөөд олон жилийн туршлага уламжлалтай зөв зүйтэй зааврыг баримтлан ажилладаг тул ийм эргэлзээгүй явдал дээр түүнийг яаж ч өөрчлөх билээ? Тэд нар цөм энэхүү байлдааны ажлын тухай цуцалтгүй хүсэн мөрөөдөгч эрэмдэг зэрэмдэг энэ хүнийг хайрлан өрөвдөх учир түүнд зөвшөөрөхгүй гэдэг үгийг хэн ч шийдвэртэй хэлж чадахгүй байсан учир түүнийг тэр шинэ хүчний хэлтсээс эмхлэн байгуулах хэлтэст явуулах буюу нэг ширээнээс нөгөө ширээнд дамжуулан явуулж дэмий л сайшаан талархаж түүнийг ийм тийм комисст оч гэж явуулсаар байлаа. Мересьев татгалзах буюу бүтэлгүй явдалтай учравч дахин нэг ч удаа сэтгэл санааны талаар урагдаж гуньхрах буюу элдэв муу явдлыг бодохоо болилоо. Хэдий зарим нэгэн өдөр хоёр гурван удаа зөвшөөрөхгүй гэсэн үгийг сонсовч итгэлээ огт үл алдан биеэ барьж ёстой л эв аятайгаар гуйх ёс дэглэмийг бүрэн эзэмшиж чадлаа. Өнөөх сэтгүүлийн тасархай ба цэргийн нэгдүгээр зэргийн эмчийн цохолт бичиг нь олон дахин карманаас гаргасаар байгаад одоо бараг эвхээсээрээ урагдах шахсан тул Алексей түүнийг тостой цаасаар төдүүл тавин наалаа. Хорооноос хариу ирээгүй учир Алексей мөн л урьд адил аттестатгүй суусан хэвээр тул хэрэн тэнэх явдал нь улам хүнд болжээ. 

	Амралтын газраас авч гарсан загас хүнс нь одоо дуусжээ. Гэвч Алексейн аль хэдийний танил болсон гэрийн авгай ба айлын нь хүмүүс түүнийг хоол чанахаа больсныг үзээд элдвээр санаа зовон хоол дээрээ үргэлж дууддаг байлаа. Гэвч өөрийн ногооны газар дээр тарьсан ширхэг сонгино, өчүүхэн лууван нэг бүрийг хямгадан хэрэглэдэг эдгээр хүмүүст ингэж илүү хүнийг тэжээх нь хэчнээн хоруу байгааг Алексей мэдэж байсан төдийгүй тэд нар өглөөний цай дээр өгөх талхаа хүртэл хэрхэн, хүүхдэд өгөх гэж байгаа юм шиг хямгадан зүссэн байдгийг мэддэг байсан тул Алексей тэдэнд дарга нарын гуанзанд хооллох боллоо гэж хэлжээ. Орой бүр өөрийн ажлын амжилтгүй байдлын тухай илтгэн утсаар дэмий ярилцдаг Анютын нь чөлөөлөгдөж ирэх хагас сайн өдөр нь нэгэнт болжээ. 

	Мересьев гэнэт нэг юм зарахаар шийдлээ. Ингээд үүргийнхээ савыг уудлан удтал хадгалж явсан аавынхаа “Мөнгөн хуримын өдөрт чиний нөхөд чинь бэлэглэв” гэсэн үгтэй сайхан гоёмсог янжуурын хайрцгийг гаргаж ирлээ. 

	Алексей, хэдий тамхи татдаггүй боловч ээж нь хайрт хүүгээ Фронтод явуулахаар үдэн гаргаж өгөхдөө гэр бүлийнхээ дотор сайтар хадгалж байсан аавын нь эд хогшлын нь дурсгал болох янжуурын савыг нь ямар нэгэн бодлоор түүний кармад хийж өгснийг Алексей тийнхүү нандигнан хадгалж агаарт нисэх бүрдээ “Сайн сайхныг” хүсэн халаасандаа хийгээд нисдэг байжээ. Алексей түүнийгээ үүргийн сав дотроос эрж олоод “Комиссын” дэлгүүрт худалдахаар явлаа. Нафталины үнэр ханхалсан туранхай хүүхэн, янжуурын савыг гартаа эргүүлэн тойруулж үзээд, дээр нь бичсэн зүйл рүү ясархаг том хуруугаар заан:

	— Нэртэй зүйлийг комисст хүлээн авдаггүй юм гэхэд, 

	Би үнэрхэхгүй, таны л хэлснээр өгчихнө шүү дээ. 

	— Авахгүй гэж байна шүү. Ер нь ч нөхөр цэргийн хүн гуай, та арай л мөнгөн хурим хийж бэлэг авах болоогүй дээ гэж өнөө кафталины үнэр шингэсэн авгай Алексей руу, өөрийн хүйтэн харцтай нүдээр ширтэн эгдүүтэйгээр хэллээ. Алексейн царай час улайж чинэрээд янжуурын савыг лангуун дээрээс шүүрэн авч хаалга руу эргэлээ. Гэтэл түүний ар талаас нэгэн хүн чангаан зогсоож ихэд гэмшсэн аялгуугаар

	— Сайн эдлэл байна. Хямдхан өгөх үү? гэж хэлээд үрчгэр арьстай хөх хамраа сортолзуулан за яах вэ эх орны дайны баатрыг чинь хүндэтгэж таван бүхэлтийг өгье гэж чичирсэн шөрмөслөг гараа янжуурын сав руу сарвайлаа. Алексей нааш цааш нь гэж юу ч хэлэлгүйгээр таван зууг хүлээн аваад, Энэ нафталины үнэр ханхалсан новширхог муухай газраас түргэн зайлж цэвэр агаарт гарлаа. Ингээд ойролцоо байгаа нэгэн зах дээр очиж тос, бяслаг, нэг бөөрөнхий талх, төмс сонгино зэргүүдийг худалдан авлаа. Түүнчлэн үндэс ба навчий нь хоолонд хэрэглэдэг шар ногоон цэцэгтэй ургамлыг худалдан авахыг ч мартсангүй. Алексей өөрийн тухай бодохдоо, би замдаа бага зэрэг өөх хүлхэн,, Гэртээ“ их л хүнд ачаатай явж ирлээ дээ гэв. 

	Алексей дахин хүнсээ авч хооллох болсон хоолны газар, муу хоолтой юм гэж эмгэнд худал хэлээд өөрийн олзыг гал тогооны газрын ширээн дээр тавилаа. Анютыг орой ирэхэд сайхан хоол хийчхээд хүлээж байлаа. Махан хийцтэй төмсний шөл чанаж дотор нь нөгөө зах дээрээс авсан ногоо сонгиноо холиод бас ч цалгис жимсээр кисель буцалган тавьжээ. Энэ киселийг эмгэн төмсний цэвэрлэгээнээс гарсан цардмалын дан шөлөөр хийжээ. Ядарч царай нь зэвхий болсон Анют хүрч ирлээ. Анют биеэ маш их албадсан байдлаар нүүр гараа угааж хувцсаа арай хийж сольж өмслөө. 

	Анют нэг хоёрдугаарыг яаруу идээд өнөө ядарч зүдэрсэн хүнийг өөрийн зөөлөн сарвуугаар тэврэн авч чих рүү нь сайхан зүүд шивнэж байгаа юм шиг санагддаг хуучирсан сандал дээрээ тарайн хэвтлээ. 

	Анют ийнхүү тэдний санаа тавьж хийгээд гадаа хөргөж тавьсан киселийг хүлээж чадалгүй унтлаа. Анют хэсэгхэн зуур унтаад дахин сэрж нүдээ нээж харвал саяхан цэвэрлэж сайн болсон бөгөөд хуучны тохилог эдлэлээр дүүрсэн жижигхэн тасалгаа дотор нь бүрэг бараг болж байв. Алексей, тийнхүү Анютын бага наснаас нь эхлэн ижил дасал зүйл нь болсон, чөрийсөн төмөр утсан хөлтэй хөөрхөн алаг аалзны нь хажуу талаас нь өлгөдөг дэнгийн бүдэгхэн бүрхүүлийн дор хоолны ширээний дэргэд сууж байгааг Анют харлаа. 

	Алексей толгойгоо алганыхаа завсарт хийж бяц дарах гэсэн юм шигээр толгойгоо хоёр гараараа салаавчлан барьжээ. Түүний царай хэдий далд байсан боловч, бүх биеийн нь байцаар ажихад туних тачаадан цөхөрсөн нь илэрхий байгааг харахтай зэрэг, энэ чийрэг нягт эрс шулуун хүнийг өрөвдөх сэтгэл Анютын хоолой руу нь бүлээн усны давлагаа цоргин орж ирж байгаа мэт түрэгдэв. Анют сэмээрхэн босож дэргэд нь очоод түүний данхгар том толгойг тэврэн илэхэд Алексейн ширүүн үснүүд Анютын гарын салаагаар гарч ирсээр байлаа. 

	Алексей, Анютын гарыг барьж үнсээд гэнэт инээмсэглэсээр босож

	— Хүүе кисель маань яасан билээ. 

	— Бий, одоо идэцгээе л дээ. Түрүүн нэг л их сүрхий хүн болчих гээд түүнийг гадаа хөргөж ядаж байтал маань та унтчихсан шүү дээ. Ээ дээ бас тогоочид ингэж хүлээх ч хэцүү юм даа гэж хэллээ. Тэд нар энэ цууны эсэглэн амт шингэсэн “Үлгэр жишээ” киселиэс нэг нэг таваг идээд яг хэлэлцэж тохирсон юм шигээр Гвоздев ба Мересьевийн аль, алины нь хэрэг явдлын тухайд огт хамаарагдахгүй юмыг баахан дэмий ярьцгаалаа. Ингээд унтахаар болж өөр өөрийнхөө байрууд дээр ороо заслаа. 

	Анют, Алексейн хиймэл хөлийн чимээ шал дээр пид пид дуугарахаа болих хүртэл гадаа коридорт гаран зогсож байгаад гэртээ эргэн орж ирэн дэнгээ унтрааж хувцсаа тайчаад хэвтлээ. Тасалгаа нь дотор хав харанхуй хоорондоо ярилцалгүй хэвтэцгээж байсан боловч хэн хэний нь орны пүрш шажигнан хахитнасаар байгааг сонсож хэн нь ч унтаагүй байгааг хоёулаа мэдэж бүр сүүлд нь Анют огт тэсэж чадалгүйгээр Алеша аа! унтаж байна уу. 

	— Унтаагүй байна. 

	— Юм бодож байна уу?

	— Бодож байна. Та яаж байна?

	— Бас л бодож байна гэж хэлээд дуугүй болцгоов. Цонхны цаадах замын уулзуур дээр трамвай жингэнэн дуугарч түүний дугариг хээ нь тасалгаа нь дотор гялс хийхэд тэр хоёрт хэн хэний нь царай харагдав. Хоёулаа нүдээ харан хэвтэж байлаа. Алексей энэ өдөр өөрийн явсан ажлын тухай Анютад нэг ч юм дурсаагүй учир Анют ч уг хэрэг бүтэмжгүй байгаа учрыг ойлгож энэ цөхрөлтгүй сэтгэлийн дөл нь унтарч байгаа юм биш биз гэж бодлоо. 

	Алексейн одоо маш зовуурьтай байгааг Анют эмэгтэй хүний сүрхий заншлаар хэдийн ойлгож бас эдгээр бүх явдлын тухай ярих нь сэтгэлийн зовлонг улам нэмж дургүйг нь хүргэх болно гэж мэдэж байлаа. 

	Алексей ч гэсэн мөн л гараараа толгойгоо салаавчлан хэвтэж ингэж ядарсан мөртөө хүнд ажилдаа ийм их чармайдаг хэчнээн сайн хүү хэн бэ? гэж бодож байжээ. Гэтэл Анют дуугарч. 

	Алеш аа! гэж аяархан дуудав. Гэтэл Мересьевийн диваны тэндээс жигтэйхэн амьсгалан унтаж байгаа чимээ сонсогдов. Ингэхэд нь Анют орноосоо босож хөл нүцгэн хөлөөрөө сэмээрхэн гишгэсээр диваны нь дэргэд ирж түүний дэрийг яг нялх хүүхдийн дэр засаж байгаа юм шиг засаад хөнжлөөр нь хөлийн нь мухлайдан хучив. 

	 

	VII

	 

	Комисст Мересьевийг хамгийн түрүүнд дуудав. Албан томилолтоор яваад эргэж ирсэн хөвсгөр том биетэй цэргийн нэгдүгээр эмч комиссын даргын байран дээр сууж байна. Эмч Алексейг тэр дороо таньсан төдийгүй түүнийг угтан босож

	Авахгүй байна уу? Хайрт нөхөр минь таны санаж байгаа чинь ч үнэндээ хэцүү ажил шүү дээ? Энэ учраас хуулийг даварч гарах л хэрэг болж байна даа! Гэтэл хуулийг даван гэдэг тийм ч амаргүй хэрэг биз дээ? гэж сайхан сэтгэлийн үүднээс талархан хэлэв. 

	Ингээд Алексейн биеийг комисс үзсэн ч үгүйгээр түүний хувийн хэргийг авч “Шинэ хүчний хэлтэст, агаарын нисэх онгоцны дасгал үйлтгэлийн хороонд явуулахад боломжтой гэж үзнэ” гэж улаан өнгийн харандаагаар Мировольск цохон бичив. Алексей, энэ бичгийг хүлээн аваад шууд шинэ хүчний хэлтсийн дарга дээр очно... түүнийг генерал руу оруулсангүй тул ундууцах сэтгэл нь дүрэлзэв. 

	Мересьев хэдий эрт цагаас эхлэн “Хүнд сурталтныг” үзэн яддаг заншилтай боловч генералын бие хамгаалагч болох хар сахалтай залуу ахмадын хөгжилтэй цовоо нөхөрсөг шинжтэй сайхан царайг хараад түүний дэргэдэх ширээн дээр сууж өөрийн түүхийг гэнэт санамсаргүйгээр ярьж эхлэв. Түүний яриаг байн байн дуугарах утасны хонх тасалсаар байв.

	 Ахмад байн байн яриагаа тасалж генералынхаа тасалгаа руу гүйн орсоор байв. Гэвч эргэж ирэхтэйгээ зэрэг Мересьевийн хажууд суун түүний яриаг гайхах баясах ба үл итгэх шинж хослон зохицолдсон байдлаар чагнаад

	За! за цааш нь яриад байгаарай гэж түүнийг яаруулж байв. Мөн заримдаа аль ч учрыг олж ядан гараа сэгсрэн.

	— Худал хэлж байгаа байлгүй дээ? Бурхан минь худал хэлж байгаагүй биз дээ? Ээ дээ бүү мэд гэж хэлэв. 

	Мересьев албан газруудаар тэнүүчлэн явж байснаа түүнд ярихад хэдий залуухан боловч аппаратын ажилд нэлээд туршлагатай цогь хүн болох тэр ахмад ихэд тачаадан уурлаж

	Муу золигууд шал дэмий чирэгдүүлж шүү дээ? Ээ дээ чи ч амгалан хүн юм даа! Би чамайг тун хосгүй залуу байна гэхээс өөр юм алга даа. Гэвч хөлгүй хүн нисэж болохгүй гэсэн нь тэдний зөв шүү дээ! гэхэд нь;

	Мересьев нисдэг юм гэж хэлээд нөгөө сэтгүүлийнхээ тасархайг үзүүлэв. 

	Гэсэн ч чи хөлгүй мөртөө яаж нисэх юм бэ? сонин юм байна даа. Ер нь “Хөлгүй хүн ганц чин болдоггүй” гэсэн зүйр үг байдаг шүү дээ! Хэрэв өөр хүн байсан бол Мересьев түүнд лав гомдох төдийгүй ундууцан дүрсгүйтэж ч магадгүй байсан байх аа? Гэвч ахмадын жавхаатай царай маш энэрэнгүй дөлөөр халаах мэт болоход Алексей түүнд уцаарлахын оронд босон харайж хүүхдийн омойтон өдөөх зангаар. 

	Танцчин болж чадахгүй гэв үү? гэж цээрлэн хэтэд гэнэт хүлээх тасалгаанд орон танцлаж эхэлнэ. 

	Ахмад түүнийг баахан гайхан харж байснаа дагавар бичгийг нь гэнэт шүүрэн аваад нэг ч үг хэлэлгүй тасалгаандаа оров. 

	Ахмад гарч ирэлгүй, их удав. Мересьев хаалганы цаана ярилцаж байгаа хоёр хүний бүдүүн дууг сонсон, яг түргэн явдалтай машин дээр суугаад өндөр уулын огцом оргил дээгүүр явж байгаа юм шигээр бүх бие нь хэрхэн аймшигтай атирч, зүрх нь хэрхэн хүчтэй цохиж байгааг мэдсээр байна. 

	Ахмад тун их баярласан байдалтайгаар тасалгаанаасаа гарч ирээд;

	— Генерал чамайг нисгэгч нарын бүрэлдэхүүнд оруулахыг сонсох ч дургүй байсан боловч, харин бичиг дээр чинь “Аэродромыг хангах батальонд шилжүүлэн хоол хүнс ба цалингийн хэмжээг бууруулалгүйгээр шилжүүлсүгэй гэж цохож өглөө шүү. Бууралтгүйгээр гэснийг мэдэв үү? гэж хэлэв. 

	Алексейн царайд баярлах шинжгүй, харин бачимдан цухалдсан шинж илэрч байгааг ахмад ажиглаж ихэд гайхав. 

	Аэдродромыг хангах батальонд оч гэнэ үү? Яасан ч очихгүй. Би бол өмд хамд цалин цуухын төлөөсөн явж байгаа юм биш гэдгийг та ойлгооч дээ! Би нисгэгч ингэхлээр би бол нисье байлдъя гэж хүсэж байгааг ойлголоо доо. Үүнийг яагаад хэн ч ойлгодоггүй юм бэ? гэж хэлэв. 

	Ахмад цочин сандрав. Сонин зочин байна даа. Хэрэв үүний оронд өөр хүн байсан бол дахин танц хийх байсан. Энэ ямар сонин амьтан бэ? гэж бодов. Гэвч энэ сонин амьтан нь ахмадад улам тоогдов. Алексей түүний бие сэтгэлд шингэн нэвтэрч ороод өөрийнхөө байж боломгүй ажил хэрэгтээ ямар ч гэсэн тус болохыг түүнд хүсэж байна. Ахмадын сэтгэлд, гэнэт бодол яралзан орж ирэв. Ахмад, Мересьев руу нүдээрээ ирмэн түүнийг хуруугаараа дуудаж тэтгэн хамгаалагчийнхаа тасалгаа нь тийш зааж:

	— Генерал, юу хийж чадахуйц зүйлээ цөмийг хийсэн, үүнээс хэтэрвэл түүний эрх хүрэхгүй. Үнэн хэлж байгаа юм шүү Харин хөлгүй хүнийг нисгэгч болголоо гэж түүнийг галзуурсан амьтан гэж зэмлэнэ шүү дээ! Ингэхлээр ганцхан л манай эзэн руу ор, тэр л зөвхөн мэднэ гэж шивнэн хэллээ. 

	Мересьев шинэ танилынхаа олж өгсөн пропускаар хагас цаг өнгөрсний дараа юм даргын хүлээн авах тасалгааны хивсэн дээгүүр ууртайгаар явж байна. 

	Алексей урьд нь яагаад тааварласангүй билээ. Ингэж шал дэмий олон цаг өнгөрүүлэлгүйгээр л эхлээд шууд үүн дээр ирэх ёстой байж. Тэгвэл л гагцхүү алдаж хожих хоёрын аль нэгийг үзэх байсан юм. Тэгээд ч бас энэ даргыг өөрийнхөө истербителийн сайн нисгэгч байсан юм гэж ярьцгаадаг тул тэр лав учрыг ойлох төдийгүй юу ч гэсэн аэродромыг хангах батальон руу явуулахгүй байв. 

	Хүлээн авах тасалгаанд нь генерал хурандаанууд цол тушаалынхаа эрэмбээр суужээ. Тэдний зарим нь шивнэн ярилцаж, зарим нь догдолж сандарсан байдалтайгаар тамхиа дахин дахин татаж байх бөгөөд гагцхүү ахлах дэслэгч л өөрийн жигтэйхэн догонцсон алхаагаар хивсэн дээр нь урагшаа хойшоо явсаар байв. Тэнд байсан хүмүүс цөм орж гүйцээд Мересьевийн орох цаг болов. 

	Мересьев шууд явсаар тэнэгэр дугариг царайтай залуухан хошуучийн сууж байгаа ширээний дэргэд очив. 

	— Нөхөр ахлах дэслэгч ээ! Та заавал өөр дээр нь орох хэрэгтэй юм уу?

	— Тийм ээ надад түүнтэй өөртэй нь уулзах чухал хэрэг байна. 

	— Гэвч та өөрийнхөө хэрэг ажлыг надад урьдаар танилцуулж болох бол уу? 

	— Та суу л даа! тамхи татдаг биз дээ? гээд Мересьев руу савтай тамхиа амыг онгойлгон өгөв. Алексей хэдий тамхи татдаггүй боловч нэг ширхэг тамхийг авч гартаа базаж атиралдуулаад, ширээн дээр нь тавихын хамт яг ахмадад хэлсэнтэйгээ адилаар өөрийнхөө тухай шийдвэрүүдийг бүгдийг санамсаргүй ярив. 

	Алексей энэ өдөр генералын “Үүд”-ийг манадаг “Хүнд сурталтан” нарын тухай өөрийн бодлогыг огт хаяжээ. Хошууч түүний хэрэг явдлыг зөвхөн эелдэг маягаар сонсож байсан төдий биш, харин зүүнд оролцож байгаа маягтай нөхөрсөг дотно анхааралтайгаар сонсож байна. Хошууч нөгөө сэтгүүлийн тасархай ба комиссын шийдвэрүүдийг уншив. 

	Мересьев, хаана байгаагаа огт мартаад хөгжилтэй цовоо янзаар босон харайж урьд танилцсан шигээ дахин танилцахыг ихэд хүсэж байлаа. Тэнд байсан юмнууд цөм нурах унах шахсан боловч ашгүй аз болж арай л унасангүй. Тасалгааны хаалга түргэн онгойж тэндээс хар үстэй туранхай өндөр хүн гарч ирэхэд, Алексей түүнийг зургаар нь танив. Тэр, явуут шинелийнхээ товчийг товчлон хойноосоо явж байгаа генералд ямар нэгэн үгийг хэлэв. 

	Ихэд сандарч бачимдсан байртай тул Мересьевийг ч ажиглаж харалгүйгээр цаг руугаа шагайн

	— Би Кремль руу очлоо. Сталинград руу зургаан цагт явахаар онгоцны захиалга хий... Дээд погром дээр бууна гэж хошуучид хэлээд бас л ирсэнтэйгээ адил тийм түргэн гарч Одов. Хошууч тэр дор нь онгоцыг захиалж Мересьевийн тухай санаанд нь оруулж дурдаад, хуруугаар түүн тийш заан

	— Уулзаж амжсангүй бололтой, одоо нисэх гэж байна. Хүлээх л хэрэг болж дээ! Харин та чинь байртай биз дээ гэж хэлэв. Хошууч, дөнгөж нэг минутын өмнө тийнхүү эрс тэс чин хатуу зоригтой байсан ер бусын нисгэгчийн барзан царайд урам нь хугарч ядарсны асар их тэмдэг тодрон үзэгдэхийг ажиглаад, 

	— За яах вэ? Би өөрийнхөө даргын занг мэдэх тул тэр ч бас л ингэх байсан юм даа гэж хэлэв. 

	Хошууч нэг жижигхэн албан зурвас дээр хэдэн үг бичээд түүнийгээ дугтуйлж гадаа нь “Шинэ хүчний хэлтсийн даргад” гэж бичээд Мересьевт хүлээлгэн өхийн хамт түүний гарыг барьж амжилт олохыг сэтгэлийнхээ угаас хүснэ гэж хэлэв. Тэр зурвасын дотор “Ахлах дэслэгч А. Мересьев командлагчтай уулзсан. энэ хүнийг бүх талаар анхааралтай үзэж байлдааны онгоцонд эргэж алба хаахад нь аль болох тусламжийг үзүүлэх хэрэгтэй гэж бичжээ. Үүнээс хойш нэг цаг болоод нөгөө ахмад Мересьевийг дагуулсаар өөрийн тэтгэн хамгаалагчийн тасалгаанд оров. Ширүүн буржгар сахалтай өвгөн генерал тэр зурвасыг анхааралтай уншиж гүйцээд өөрийн хөгжилтэй цэнхэр нүдийг-нисэгч тийш өндийлгөн инээмсэглэж:

	— Бас түүгээр яваадхав уу? Аэродромын хангах батальонд шилжүүллээ гэж чи надад гомдсон уу? гэж хэлээд их л шуугиантайгаар хүд хүд хийтэл инээв. Сайн эр байна даа!

	Сайн цустай нисэгч гэдгийг мэдэж байна. Тэгээд бас аэродромыг хангах батальонд очихгүй гэж гомдож шүү!

	За ингэхлээр яавал таарах юм бэ дээ? Нөхөр танцчин минь! Чамайг явуулъя, харин гэмтэл болж алдаа гарвал намайг чадчих болно шүү дээ! гэсэн ч энэ дайнд манай хөвгүүдийг дэлчий дахин шагшин гайхаж байсныг мэдэхгүй хэн байх билээ. Аль бичгээ нааш өг гэв. Генерал тэр зурвасыг авч хөх өнгийн харандаагаар үгээ гүйцэд тавиагүй үл ойлгогдох хэлбэртэй үсгээр “Дасгал үйлд түүний сургуульд явуулсугай”гэж цохов. 

	Мересьев чичрэн салганасан гараараа бичгийг шүүрэн авав. Цохолтыг тэр дор нь ширээний дэргэд зогсож уншаад, дараа нь уудам танхимын шатаар уруудаж ордог хаалганы дэргэд байдаг пропускийн шалгалт манаачийн хажуугаар гаран явсаар бүүр сүүлд нь гадаа гудамж дахь явган хүн явдаг нарийн зам дээр гарч бороонд шавшуулан зогсож дахин дахин уншив. Энэхүү хааш яаш бичигдсэн таван үгс чухам утга учиртай болохыг дэлхийн бөмбөрцөг дээр оршин суугчдын дотроос ганц Мересьев л мэдэж байх шиг байна. 

	Алексей, энэ өдөр баярласандаа болж дивизийн даргаас бэлэглэсэн цагаа зараад зах дээрээс элдэв олон төрлийн идэш ууш, архи дарсыг худалдан авч, Анатай утсаар ярилцан, түүнийг ямар ч гэсэн хоёр цагийн чөлөө аваад заавал ирэхийг гуйгаад мөн эмгэн өвгөн хоёрыг хүртэл урьж өөрийн их ялалтыг тохиолдуулан найр хийв, 

	Москвагийн хавь дахь нэгэн Осоавиахимын жижиг аэродромын дэргэд байдаг дасгал үйлдлийн сургуульд байдаг тэр хүнд өдрүүдэд ид их ажил явж байв. 

	Сталинградын тулалдаанд нисэх онгоц их ажилтай байлаа. Утаа түймэр, сумын дэлбэрэлтээс цаг үргэлж бүрхэг муухай байдаг, Волгын цайзын дээрх, тэнгэр нь бүхэл бүтэн байлдаан болон өсгөжээ. Агаарын тасралтгүй тулалдааны дэвсгэр болжээ. Байлдагч хоёр тал асар их хохирлыг хүлээжээ. Тэмцэгч Сталинград, ар талынхнаас нисгэгч нарыг зогсоо зайгүй шаардсаар байлаа. Одоо болтол, иргэний нисэх онгоц жолоодож байгаа, ар талаас иргэн нисгэгчид ба госпиталиас гарч ирсэн нисэгч нарыг байлдааны шинэ машинаа жолоодон нисдэг болгохоор сургадаг дасгал үйлдлийн сургууль, асар их ажилтай байжээ. 

	Дасгал үйлддэг онгоцнууд болон тэмээлзгэнэтэй адил хэлбэртэй, “Чихэвч” “Нугасхан”-ууд нь жижигхэн явцуу аэродромыг гал тогооны газрын цэвэрлэж арчаагүй ширээний ялаа шиг тал бүрээс нь шавалдан халхалжээ. 

	Тэд өглөө нар гарахаас эхлэн орой нар жаргатал аэродромын дээгүүр нисэх бөгөөд онгоцны дугуйд мухир тахир болж сараачигдсан талбай руу ч харлаа гэсэн мөн л нэг нь бууж, нөгөө нь нисэж байдаг билээ. 

	Тус сургуулийн штабын дарга болох, маш бүдүүн биетэй бөгөөд нүд нь нойргүй байснаасаа улаан болсон улаан царайтай нэгэн хүн “Ямар золиг нь бас хүрээд ирэв дээ? Энд миний сэтгэл зовж байгаа ажил маань байгаа юм уу?” гэж хэлэхийг бодож байгаа юм шигээр Мересьев руу уцаартай нүдээр хараад, түүний гарт байгаа дугтуйтай бичиг дагавруудыг угз татан авав. Мересьев, тэр дэд хурандаагийн удтал хусуулаагүй өргөн царай руу нь унжиж байгаа хүрэн үс рүү нь айсан янзтай харж “Хөлөөр минь гол барин хөөж явуулчих болов уу” гэж дотроо бодов. Гэтэл түүний дэргэд хоёр утас зэрэг дуугарав. Дэд хурандаа нэгийг нь мөрдөө хавчин чихэнд чагнаж, нөгөө нэг рүү нь ямар нэг юмыг их л зэвүүцсэн мэт ярихын хамт Мересьевийн баримтуудыг уншиж тэр дороо уг хуудасны дорд талд нь “Дасгал үйлдлийн гурван отряд, дэслэгч Наумовт үүнийг орон тоондоо авсугай” гэж бичиж байгааг бодвол дэд хурандаа түүний дотроос ганцхан генералын цохолтыг уншсан болов уу? гэж санагдав. Дараа нь хоёр харилцуураа буцааж тавиад ихэд ядарсан байдалтайгаар:

	— Хувцас хэрэглэл, хоол хүнсний аттестаттай юу? За байхгүй л биз дээ? Хүн бүхэн л байхгүй гэдэг, энэ дууллын чинь би бүр сайн мэддэг болсон юм. Госпиталь гэдэг чинь үүнд хүрч чадах тэнхэлгүй болтлоо замбараа алдсан газар байдаг юм уу даа? Би өөрийнхөө махыг та нарт чанаж өгөх юм уу? Аттестатгүй хүнийг авахгүй гэж байна гэж рапорт бич гэхэд нь Мересьев баярласан янзтайгаар гараа өргөн ёсолж

	— Тэгье рапорт бичье. Явж болно уу? гэхэд нь дэд хурандаа ихэд залхуурсан янзтайгаар гараа цохиж. 

	— Яв гэж хэлснээ гэнэт хойноос нь ширүүнээр хашхиран, зогс, энэ чинь юу юм бэ? гэж өнөө Алексейд Васил Васильевичийн бэлэглэсэн алтан будагтай олон талт хүнд таяг руу нь хуруугаа зааж асуув. Мересьев тасалгаанаас гарахдаа баярлаж сандарсандаа болж буланд тавьсан таягаа мартжээ. Яасан их хээнцэр юм бэ? Таягаа хая! харин цэргийн анги биш цыгануудын табор шиг болох нь шив дээ. Ямар нэг хотын цэцэрлэг дотор таяг саваа барин зугаалж яваа юм шиг болох нь шив дээ! Мөдхөн хүзүүндээ чимэг зүүж хар муур кабинетдаа оруулах байгаа даа нөхөд минь! Надад дахиад энэ муу юмаа бүү харуул. 

	— Мэдлээ, нөхөр дэд хурандаа ! Тус сургуульд цаг үргэлж тасралтгүй олон хүн нэмэгдэн ирж маш замбараагүй муухай болсноос хоол нь базаахгүй бөгөөд сурагчид дөнгөж хоолоо идээд л дахин оройн хоолыг мөрөөдөн хүсэж байдаг төдийгүй нисэгч нарыг гурав, гурваар нь суулгаж, сууц болон хувирсан дунд сургуулийн байшин нь хэдий пиг дүүрэн хүнтэй боловч маш хүйтэн тул Алексей анхныхаа, шөнө хөнжил ба савхин дээлийнхээ доор, дагжин чичирч яг тэнгисийн долгионоор дулаан элсэн дээр амран хэвтэж байгаад далайд умбаж, амьсгаадан хэвтэж байгаа загас шиг, амьсгаадан чичирсээр хоносон зэрэг, өдий төдий бэрхшээлүүд Алексейн өмнө нь байвч тэрхүү ууртай догшин дэд хурандаад аттестатаа алдсан тухай шалтгаанаа тодорхойлсон рапорт бичих хэрэгтэй байлаа. 

	Гэвч, эндэхийн бүх юмс ба тэр ч байтугай энэхүү мөсний хонгил мэт хүйтэн байр нь хүртэл, Алексейд тоогдож, өөрийн мөрөөдлийг биелүүлэхэд улам ойртож байгаа юм шиг түүнд санагдав. 

	Цөм дасаж заншсан байдал тогтножээ. Эргэн тойрон дахь байлдааны үед гандсан, ширүүн савхин дээл ба чонон гуталтай, царай нь борлож, хоолой нь сөөнгө болсон төрөлх дотнын хүмүүс, агаарын бензиний нялуун хурц үнэр ханхалж, асааж байгаа онгоцны моторын дуу хийгээд, нисэн явж байгаа онгоцны жигд сайхан хүнгэнэх чимээгээр дүүрсэн төрөлхийн агаар амьсгал, хөл дээрээ тогтож чадахгүй болтлоо ядарсан бөгөөд, тостой комбинезон өмссөн, хар халзан баахай мэт барлаг болсон техникч нар болон, агаар шинжилгээний газрын хүрэн улаан царайтай хүүхнүүд, командын байрын байшин дахь халуун ханзан дээр тунарсан, үетмэл хөх утаа, цахилгаан ба төмөр утасны хонхнуудын жингэнэсэн дуу хийгээд, эндээс фронт дээр явсан хүмүүс “Дурсгал болгож” авсаар байгаад, дутуу болсон гуанзны газрын халбаганы хүрэлцээгүй байдал болон, агаар дээр гараад, охид хүүхнүүдийн тухай боддог залуусыг шоолсон зурагтай гардаг улаан харандаагаар бичсэн “Байлдааны хуудаснууд” ба онгоцны дугуйд энхэл донхол болсон зуны шавар шалбааг татсан талбай, мөн гашуун үгс ба онгоцны нэр томьёонд амт орсон хөгжилтэй ярианууд эд бүхэн нь Мересьевд цөм ижил дасал болсон таньдаг зүйлүүд нь байлаа. 

	Мересьев шууд сэргэн цэцэглэж эхлэв. Одоо түүний бат бэхээр гээгдэж орхигдсон, хөгжилтэй жавхаа зан ба ялангуяа, сөнөөгч онгоцныхонд голдуу байдаг зүйл болсон, эх захыг мэддэггүй онгироо хүн шиг байдал нь дахин эргэж ирлээ. Алексей, өөрөөсөө доод тушаалын хүмүүсийн ёслоход нь цэвэрхэн шалмагаар хариу ёслох буюу мөн ахлах тушаалтай хүмүүстэй дайралдахдаа алхаагаа цэгцтэй сайхан болгон ёсолж өнгөрүүлэх зэргээр, хуучин байдалдаа орохын хамт формын шинэ хувцсыг хүлээн авна. Тэр хавьд аэродромыг хангах батальонд хоолны түгээгчээр ажиллаж байсан бөгөөд урьд энгийн газар байхдаа хувцас хийдэг мэргэжилтэй хүн болох нэгэн өвгөжөөр түрүүчид түүнийгээ засуулахаар өгөв. Өвгөн түрүүч уг хувцсыг шөнийн цагаар засаж “Ясанд нь тохируулаад” хээнцэр дэслэгчийн өөрийнх нь хэлсэн хэмжээгээр засаж гүйцэтгэлээ. 

	Мересьев энд ирсэн анхдугаар өдөртөө өнөөх захирамжлагдахаар нэр заалгаж ирсэн III отрядын сургагч дэслэгч Наумовтой нислэгийн талбар дээр олж уулзав. Урт гартай бөгөөд жижигхэн биетэй мөртөө шанаган хорхой шиг хэлбэртэй, түргэн хөдөлгөөнтэй Наумов “Т” гэдэг районы дээгүүр сандран гүйж, жижигхэн “Чихэвч” гэдэг онгоцны явж байгаа зурвас руу тэнгэр өөд ширтэн түүнийг жолоодож яваа хүнийг элдвээр харааж зүхэн:

	— Алт гэсэн... авдар... тампуу... шиг болчихоо шив дээ? “Сөнөөгч онгоцны жолооч байсан” гэдэг нь аль вэ? хэнийг хуурах гэсэн юм бэ? гээд өөрийн ирээдүйн сургагчдаа бүрэн зохих дэглэмээр ёсолсон Мересьев руу зөвхөн хариу дохиж тэнгэр лүү зааж:

	— Агаарын аянга болсон “Сөнөөгч онгоц” цэцгийн тасархай шиг дэмий тэнэж явааг үзэж байна уу? гэв. 

	Сургагч нь Алексейн сэтгэлд тоогдов. Алексей бол иймэрхүү бага зэрэг хэнээтэй юм шиг бөгөөд өөрийн мэргэжилд гол зүрхнээсээ дурладаг хүмүүсийг тоож үздэг бөгөөд авьяас хичээл сайтай хүн бүхэн ийм хүчтэй тохиролцож болдог гэж санадаг билээ. Наумов нисэж яваа хүний тухай хэдэн урт санамжийг өгөв. Ингээд тэр жижигхэн дэслэгч Алексейг хөлөөс аван толгой хүртэл нь анхааралтай ширтэн. 

	— Миний отрядад ирэв үү? Нэр чинь хэн гэдэг вэ? Ямар онгоцоор нисэж байсан бэ? байлдаанд оролцож үзсэн үү? Агаарт гараагүй хир их удчихав гэж асуув. 

	Алексей өөрийн хэлэх хариуг дэслэгч бүрэн сонссонд итгэхгүй байлаа. Дэслэгч бас дахин толгойгоо гэдийлгэж нарнаас нүүрээ алгаар таглан өрөөсөн гараа зангидан:

	— Эргэж байгааг нь хараач! ёстой л нэг зочдын байшинд байгаа Бегемот шиг байх шив дээ!

	Дэслэгчээс Алексейг нислэгийн өдрийн эхэнд ир, тэгээд шууд “Туршаад” үзье гэж хэллээ. 

	— Одоо явж амар. Замдаа аялсан хүнд тус болно. Хоол идсэн үү? Хэрэв идээгүй бол манайхны энд чинь хөл ихтэй болохоор хооллохыг мартчихна шүү. Муу золигийг дээ чамайг гайгүй бууж ирэхээр нь би чамтай нэг үзэлцье дээ гэж хэлэв. 

	Хүйтэн шуурганд үлээгдсэн хуурай догшин элсээр шуурч байгаа аэродромын талбай нь Мересьевийн байрласан “Есийн А” гэдэг ангийн тасалгаанаас дулаан юм шиг санагдсан тул Мересьев амрахаар явсангүй. 

	Алексей аэродромын хангах батальоноос нэг гуталчин г олж түүнд долоо хоногийнхоо талхны талоныг өгөөд хиймэл хөлдөө онгоцны жолооны хөл хөшүүрэг рүү чангаар татан уяхад нь тусламж болж чадахуйц тусгай хэлбэрийн горхитой хоёр жижигхэн мөрөвчийг дарга нарын бүсний сураар хийж өхийг гуйв. 

	Захиалж байгаа зүйл нь маш яаралтай бөгөөд ер бишийн шинжтэй болох тул гуталчин өөрийг нэлээд “Магтах” чанартай үг хэлээд уг мөрөвчийг сайн хийж өгнө гэж амлав. 

	Мересьев хамгийн сүүлчийн онгоцыг хэрхэн шугамд нь зогсоогоод газарт зоосон бэхлээнд нь олсоор уяж байгааг ба мөн нисэгч нарын дотор болж байгаа “Дээш авирах”-ын ямар нэгэн ер бишийн дасгал уралдаан мэт санагдсан хөөрөлтүүд хэрхэн болж байгааг харсаар бүр харанхуй болсон хойно эргэж ирэв. 

	Алексей нислэгийг харж байсангүй зөвхөн аэродром дээр болж байгаа тасралтгүй дүнгэнэгч моторын чимээ пуужингийн нам гүмхэн тас няс гэх дуун бензин маслоны үнэр зэрэг тэндхийн амьдралаар амьсган жирийн байдалтай сууж байлаа. Түүний бүх бие цогцос нь баяр хөөрийн зөгнөлөөр бялхсан төдийгүй маргааш нисэхэд нь онгоц гэмтэл тохиолдож санаагаар нь захирагдахгүй болоод оруузай гэдгийг ч огт бодохгүй байлаа. 

	Алексей, өглөө эрт, нислэгийн талбай дээр хоосон байхад очив. 

	Шугамууд дээр асаж байгаа моторууд хүнгэнэж “Туйл” гэдэг зуухнуудын гал, тамирдан улалзаж, эрэг шураг чангалан зогсож байсан техникчид түүнийг харахтайгаа зэрэг, могойд хатгуулсан юм шиг бусган зайлсхийж байлаа. 

	Төдий удалгүй, нислэгийн талбай дээр өглөө болдог ярианууд эхлэх сонстож:

	— Асаахад бэлтгэ! 

	— Түлхүүрээ түлх!

	— Түлхлээ. 

	— Сэнсээ эргүү л гэх мэт үгс дуулдав. Ийм өглөөгүүр юу хийгээд онгоцны дэргэдүүр яваа вэ гэж хэн нэгэн хүн Алексейд уурлан хэлэв. Алексей хариуд нь доог хийж орхиод “Түлхүүрээ түлх! за түлхлээ!” гэж аман дотроо хөгжилтэйгөөр, ганцаар хэлж явсаар нэг мэдэхэд энэ үг түүнд хэвшжээ. 

	Онгоцнууд, аажмаар жигүүрээ дэлгэн, дэгдэж эхлэхэд техникч нар түүний далавчны ар талаас нь залуурдан дэм өгөв. 

	Наумов, аль хэдийн энд ирээд, тун жижигхэнээр ороосон тамхийг. татаж байсан тул, тэр өөрийнхөө хүрэн бор гарын атга дотроос утаа гаргаж байгаа юм шиг санагдаж байлаа. 

	Наумов, дүрэмд заасан хэлбэрээр гүйцэтгэсэн Алексейн мэндчилгээд хариу хэлэлгүйгээр;

	— За, хүрээд ирэв үү? За яах вэ хамгийн түрүүнд ирснээрээ, мөн хамгийн түрүүнд ниснэ дээ. За одоо, есдүгээр онгоцны ар талын кабинд орж бай, би одоохон очно... ингээд ямархан шиг нугас болохыг чинь үзье гэж хэллээ. 

	Наумов “Чанар модны үндэс”-ээр хийсэн үйрмэг тамхиа түргэн татаж дуусгахын тул, хүчтэй сорж байх бөгөөд Алексей ч онгоц руугаа яаран гүйж очно. Алексей сурагчийгаа ирэхээс өмнө, хөлөө бэхлэн уяхыг хүсэж байлаа. Мөн энэ жижиг биетэй, сайхан санаатай болов уу гэмээр хүн, гэнэт хөшиж, элдэв яриа гаргаж ч юун магадыг хэн мэдэх билээ дээ гэж бодов. Мересьев, онгоцны гөлгөр далавч дээр ярайж байгаа мэт гэтэн, кабины тэвшнээс бараг ухаан жолоогүй шахам авчирч байв. Алексей, яарч бачимдсан буюу, дасаж заншаагүйгээсээ, онгоцны кабинд хөлөө оруулж ядан оролдож байгааг, тэр онгоцны техникч болох урвагар гонзгой царайтай, өвгөжөөр хүн ажиглан хараад “Согтуу золиг уу даа?” гэж бодов. 

	Алексей, ингэж арай ядан ноцолдсоор байж эхлээд нэг хөлөө, дараа нь нөгөө хөлөө кабинд оруулаад суудал дээр нь хүндээр даран суув. Ингээд хиймэл хөлийнхөө, суран оосрыг, дөрөөлөх жолоондоо барьж уяв. Бодож зохиосон зүйл нь амжилттай таарч, хиймэл хөлийн хүлээс оосор нь дөрөөндөө яг тохирсон учир, тэдгээр зүйлүүд нь Алексейд бага байхдаа тэшүүрийг хөлдөө ингэж тохируулдаг байсныг бодогдуулан. 

	Ингэж байтал нь онгоцны кабинд сургагчийн толгой нь цухалзан харагдаж;

	— Нөхөр минь чи согтуу юм биш биз? Амьсгаагаа гарга гэв. Алексей амьсгаагаа гаргав. Сургагч, танил үнэр үнэртэгдэхгүй болоход нь техникч тийш нударгаа зангидан занаад;

	— Асаахад бэлтгэ!

	— Түлхүүрээ түлх!

	— Түлхлээ. 

	— За одоо сэнсээ эргүүл гэж хэлэв. Мотор хэд дахин чанга дуугараад дараа нь түүний бүлүүрийн цохио тод сонсогдов. Мересьев, баярласандаа онгоцныхоо хийг нэмэх хэрэглэл рүү гараа цочмогоор явуулав. Гэтэл ярьдаг харилцуурын дотор нь;

	— Нөхөр минь болоогүй байхад битгий яараад бай гэж уурлан харааж байгаа сонстов. 

	Сургагч өөрөө хэд дахин хий нэмж моторыг хүнгэнүүлэн дуугаргахад нисэх онгоц сая хөөрөхөөр дэгдэн гүйж эхэллээ. Наумов, онгоцыг өөрөө маш чадмагаар жолоодон явах бөгөөд өмнөд фронт дээр “Эрдэнэ шиш”, төв фронт дээр “Байц”, умарт фронт дээр “Ой шугуй” гэж нэрлэгдэн газар бүр цэргүүдийн цэцэн оюуны өхөөрдлийг зүүж хайрлагддаг бөгөөд, Зөвлөлтийн бүх нисэгч нарын сургуулилж гарсан, байлдааны шалгарсан хань болох, тэмээлзгэнэ мэт, жижигхэн онгоц газраас хөөрөн, цочмогоор агаарт гарав. 

	Сургагч, хазгай тавиастай толинд шинэ сурагчийн царайг харав. Наумов нэлээд удаан цагт онгоц жолоодоогүй байсан хүмүүсийн, анхныхаа нислэг дээр харагддаг, хүмүүсийн царайг олонтой ажиглаж байжээ. Наумов туршлагатай сайн нисэгчдийн даруу царай болон, ялангуяа госпиталиар удтал тэнэж явсныхаа дараа, өөрсдийн тавилантай юмтайгаа учраад тэдний нүд нь хэрхэн оч мэт гялалзаж байдгийг олонтой харжээ. Мөн агаарын хүнд эвдрэлийн үед, хэн сүрхий гэмтэлд учирсан бол, тэр хүмүүс, агаар дээр гараад, царай нь зэвхийж, уур нь хүрэн уруулаа хазаж байдгийг Наумов олон удаа харжээ. Наумов, одоо газраас анхны удаа, агаарт хөөрөн гарсан, өөрийн шинэ сурагчийн омголон байдалтай царайг харлаа. Гэвч нислэгийн зүйлтэй лав анх удаа тохиолдож байгаа бус болох нь үзэгдэж байлаа, энэхүү хээнцэр маягийн сурагчийн нь бараан царай дээр, Наумов олон жилийн сургагчилсан туршлагат, нэг ч удаа тохиолдоогүй тийм жигтэйхэн сонин байдал, толинд харагджээ. 

	Толбо шиг улаан ягаан өнгөнүүд шинэ сурагчийн нь бараан арьсыг нэвтлэн гарч ирэв. Түүний уруулууд нь айсандаа биш, харин Наумовт үл мэдэгдэх ямар нэгэн сэтгэлийн догдлолтоос, зэвхийрэн цайв. Ингэхэд нь энэ чинь хэн гэгч вэ? Яасан юм бол? техникч үүнийг яагаад согтуу гэсэн юм бэ? гэж дотроо бодов. Газраас тасарч агаарт бүр хөөрч гарсны дараа, шинэ сурагчийн нь хамгаалах шил зүүгээстэй цыгануудын нүд шиг, хар нүдэнд нь нулимс бөмбөрөн дусалж, хацар луугаа гоожин, агаарын эргэлтэд хэрхэн хажуу тийшээ хазайн урсаж байгааг Наумов гайхан харав. 

	Наумов “Яасан жигтэйхэн амьтан бэ? Үүнтэй сайн боломжтой хон байлгүй горьгүй дэг! Яаж ч мэднэ шүү” гэж дотроо бодов. Гэвч түүний толины дөрвөн булангаас ширтэж байгаа энэхүү догдолж үймэрсэн хүний царайг ямар нэгэн сүрхий учрал эзэмшсэн төдийгүй тэр нь Наумовыг ч хүртэл эзэлжээ. 

	Наумов, Алексейн хоолойд нь ямар нэгэн юм тээглэж машины хэрэглэлүүд, нүдний нь өмнүүр эрээлжлэн сэрвэгэнэж байгааг ажиглаад:

	— Жолоогоо шилжүүллээ шүү гэж хэлэв. Гэвч жолоогоо Алексейд бүрэн шилжүүлсэнгүй, зөвхөн хөл гараа султгаад энэхүү үл ойлгогдох жигтэйхэн амьтны гараас жолоогоо булаан авахад бэлэн явж байлаа. Наумов онгоцны хөдөлгөөнийг зохицуулан тохируулж байгаа хэрэглэлүүдийн хажуугаар, өнөөх иргэний дайны үед нисэгчээр явж байсан, хуучин хашир нисэгч болох, сургуулийн штабын даргын нь үргэлж хэлдэг “Бурхны ивээлт нисэгч” гэдэг шиг, тийм итгэл төгөлдөр туршлагатай байдлыг шинэ сурагчийнхаа ажиллагаанд харсаар байлаа. 

	Эхний тойролтыг хийснээсээ хойш Наумов сурагчийгаа хэрхэх бол гэж зовнихоо болив. Онгоц нь итгэлтэй бөгөөд “Боловсон”-оор явж байв. Харин сурагч нь онгоцыгоо, байн байн баруун зүүн тийш нь эргүүлэн, жижиг эргэлт хийж, заримдаа бага толгод дээгүүр гаран, дараа нь дорогш бууж байх нь хачин юм шиг бодогдож байлаа. Тэр яг л өөрийн хүчийг шалгаж байх санагдав. Наумов, энэ бүгдийг ажиглан хараад, энэхүү шинэ сурагчийг, маргааш нь болох төдийгүй, хоёр гурав ниссэний дараагаар сөнөөгч онгоцыг дуурайлгаж хийсэн, сургууль хийх “ҮТ-2” гэж онгоцоор нисэж болох юм байна гэж дотроо бодож байлаа. 

	Далавчны гишгүүр дээр байгаа, халуун хүйтний хэмжүүр хасах 20 градусыг зааж байх тул, агаарт их хүйтэн байжээ. Хүчтэй салхи, кабин руу нь урсан орж ирээд, нохой гутлуудыг нэвт үлээж, Наумовын хөлийг мөстүүлж байв. Буцах цаг нь болов. 

	Наумовыг утсаныхаа харилцуураар “Одоо буу” гэсэн команд өгөх удаа бүрд, Алексейн оч мэт хар нүдэнд, жаахан явъя гэсэн юм шиг хүсэлт төдий биш, шаардлага тодорч байгааг хараад, Наумов буу гэсэн тушаалаа дахин хэлэх хүчийг өөрөөсөө олохгүй болжээ. Тэд 10 минутын оронд хагас цаг нисэв. 

	Наумов, кабинаасаа босон онгоцныхоо дэргэд дэвхэрч буугаад, гарынхаа бээлийг хооронд нь үрэн хөлөө цовхчин дэвсэв. Энэ өглөөний жавар үнэхээр тэсгэм хүйтэн байв. Алексей, кабин дотроо удтал нэг юмыг оролдож гүйцээд их л аажим бөгөөд дургүй янзтайгаар газарт буун, тэсгэм жавар ба тэсвэрлэшгүй догдлолоосоо, ув улайсан, ёстой л согтуу юм шиг золбоотой нүүрээ дэлгэн, онгоцныхоо далавчны хажууд суув. 

	— За даарав уу? Миний нохой гутлыг нэвт үлээж байна шүү! чи чинь шаахай “Ботинк”-тай юм уу? хөлдөөгүй биз гэхэд нь Алексей инээмсэглэлээ үргэлжлүүлэн;

	— Надад хөл байхгүй гэхэд нь, Наумовын түргэн хөдөлгөөнтэй царай нь түүн тийш сунах мэт болоод, 

	— Юу гэнээ? гэхэд нь, Мересьев

	— Надад хөл байхгүй гэж давтан хэлэв. 

	— “Хөлгүй” гэдэг чинь юу гэсэн үг вэ? Үүнийг чинь юу гэж ойлговол таарах юм бэ? Өвчтэй гэсэн үг үү?

	— Үгүй? огт байхгүй юм, бүгд хиймэл юм. 

	Наумов гэнэт толгой руугаа сүхээр балбуулсан юм шиг болов. Түүнд, энэ хачин залуугийн хэлсэн үг, огт баймгүй зүйл мэт санагдав. Ингээд, энэ чинь саяхан муу биш, нисэж байсан мөртөө, хөлгүй гэдэг чинь юу билээ гэж бодоод, их л айсан маягтайгаар;

	— Үзүүл гэв. 

	Ингэж сонирхож байгаа явдал нь Алексейн дургүйцэл ба эгдүүг ер хүргэсэнгүй харин энэхүү хөгжилтэй сонин хүн болох Наумовыг улам гайхах явдалд учруулахын тул, Алексей яг циркийн илбэчин хүн шигээр өмднийхөө түрийг сөхөн харуулав. 

	Алексей хөнгөн цагаан ба ширээр хийсэн хиймэл хөл дээрээ зогсож, өөрийн сургагч ба техникч болон, нислэгийг хүлээн зогсож байгаа нөхөд тийшээ хөгжилтэй цовоогоор ширтэн харав. 

	Наумов, энэ хүний догдлол болон түүний нүүр дээр тодрогч ер бусын илрэл, түүний хар нүдэнд гүйлгэнэсэн нулимс хийгээд, мөн түүнээс нислэгийнхээ хугацааг уртасгахын тул цөхрөлтгүй хүсэж байсан хүслүүдийн нь шалтгааныг, тэр дор нь ойлгов. Сурагчийн байдал нь түүний сэтгэлийг хөдөлгөв. Наумов түүн тийш хар эрчээр ойртон очиж болохыг огт мэдэхгүй байна гэв. 

	Одоо гол зүйлээ нэгэнт хийж чадлаа. Сургагчийнхаа зүрхийг байлдан эзэмшив. Тэд орой дахин уулзаж, үйлдэх дасгалынхаа төлөвлөгөөг хамтран зохиов. Алексейн байдал нь, тун хүнд бөгөөд өчүүхэн алдаа гаргавал түүний онгоц жолоодох эрхийг үүрд хасаж болно гэдэг талаар хоёул санал тохирон хэлэлцэцгээв. Энэ учраас, одоо Алексей, сөнөөгч онгоц дээр сууж өнөөх эх орны шилдэг дайчин бүхний анхаарал чиглэж байгаа тэрхүү Волга мөрөн дээрх алдарт хот руу, түргэн очих сон гэдгийг хэчнээн ихээр хүсэвч, өөрийн байдал хүнд байгааг мэдээд бүх талаар туйлбартай сайн дасгал үйлдэхийг ойлгов. 

	 

	IX

	 

	Мересьев дасган сургах сургуульд цөхрөлтгүй шаргуу хичээллэв. Аэродромын орчин газрыг цас битүүлсэн тул онгоцыг тэшүүр дээр зогсоодог болов. Алексей одоо “Нисэх зурвас” дээр гараад доош харахдаа, өнөөх сайхан тод өнгөтэй намрын газрын биш, харин зөвхөн хар цагаан хоёр цэгийг хардаг болжээ. Сталинградын хавьд германчуудыг цохиж, түүний зурга дугаар арми сөнөөд, Павлюсыг олзлон баривчилсан тухай мэдээ аль хэдийн яригдах болжээ. Одоо өмнө зүгт урьд үзэгдээгүй бөгөөд юугаар ч тогтоон саатуулж болшгүй, тийм давш илт өрнөн дэлгэрчээ. Генерал Ратмистровын танкчид фронтын шугамыг сэтлэн, шийдмэг дайралтыг үйлдээд, дайсны гүн ар талыг сүйтгэжээ. Фронт дээр үүсэн дэлгэрсэн, ийм хэргүүдийн оронд, сургуулийн жижиг онгоц дээр хөлс асгаруулан “Хичээллэх буюу” мөн фронтын хавь дахь тэнгэрт явагдаж байгаа тийм их тулалдаанд оролцохын оронд, госпиталийн коридор дотуур, өдөр бүр тоо томшгүй зорчин сэлгүүцэж, цаг нөхцөөх төдийгүй, янгинаж шархирсан муу хөл дээрээ Мазур, фокстрот танцыг хийж байх нь, Алексейд, эвгүй юм шиг санаагддаг билээ. Гэвч, Алексей, нисэх онгоцондоо заавал эргэж очно гэдэг үгийг аль хэдийн госпитальд байхдаа, өөртөө хэлжээ. Ингээд, өмнөө тодорхой зорилго тавьж, түүндээ хүрэхийн тул өвчин зовлон, ядрал, зүдрэл, урам хугарах явдлуудын дундуур, өөрийн доройтсон муу биеийг хатуу тэсвэр, төлөвлөгөө, зохион байгуулалттай ажиллагаанд сургажээ. Түүнийг шинэ газар ирснээс хойш, нэгэн зузаан захидал ирэв. Энэ захиануудыг Клаваия Михайловна нааш илгээсэн байх бөгөөд, үүнийхээ далимаар одоо ямар байдалтай байгаа болон ер нь зорилгодоо хүрч чадсан эсэхийг Алексейгээс асуужээ. 

	Алексей “Зорилгодоо хүрсэн эсэх” гэж өөрөөсөө асуугаад түүнийгээ ч хариулалгүй ирсэн захидлуудаа уншихаар эхлэв. 

	Тэдгээр нь ээжийн болон Оля, Гвоздев нараас ирүүлсэн нэлээд хэдэн захидлууд байхаас гадна, нэг захидлын адресыг, нөгөө агаар шинжилгээний түрүүч бичсэн мөртөө, доод талд нь “Ахмад Кукушкинээс” гэсэн байхыг Алексей хараад их гайхав. Алексей, түүнийг хамгийн түрүүнд задлав. Кукушкин, тэр захидалдаа, түүнийг дахин гэмтээхэд, шатсан онгоцноос үсэрч, ашгүй өөрийнхөн дээрээ буулаа. Гэвч гараа гэмтээсэн тул одоо эмнэлгийн батальондоо эргэж ирээд “Уйтгараар амьсган” сууж байна. Эндэхийн “Ажилтан нар тун сайн” сувилж байна. Гэвч, би өөртөө тохиолдсон учралыг огт үл тоох тул удалгүй фронтдоо эргэх биз дээ. Энэ захидлыг, одоо хүртэл хороо даяараа түүний зөөлөн гартайн нь улмаас, цаг агаарын шинжилгээний түрүүч гэж дууддаг, өнөөх Вера Гавриловна, цээж бичлэгийн доор бичив. Энэ Вера бол, намайг муу байгаа цагт, дэмжин тусалдаг сайн найз минь болсон шүү гэж бичсэн байлаа. Гэтэл, тэр захидлын нэгэн өнцөг дээр нь, Верагаас тэмдэглэхдээ, энэ ч арай, хэтрүүлж байна гэж бичсэн байв. Алексей энэ захидал дотор, дурдсан зүйлүүдээс түүнийг хорооныхон нь, одоо хүртэл мартаагүй байгаа төдийгүй, бас энэ хороогоор хүмүүжсэн баатруудын зургаас гуанзанд өлгөхдөө түүний зургийг бас өлгөлцсөнийг мэдээд Гвардийн найз нар минь, намайг дахин буцаж очно гэдэг горьдлоготой байгаа юм байна гэж мэдэв. 

	Мересьев, гвардичууд гэж бодоод, толгойгоо сэгсрэн инээмсэглэв. Тэдний хороо, гвардийн тугийг хэрхэн хүлээн авсан зэрэг, тийм сонин зүйлүүдийг хүртэл бичихээ мартсанаас үзвэл, Кукушкин ба түүний найз сэтгэлт нарийн бичгийг даргын толгой, ямар нэгэн хүчтэй зүйлд самууран завгүй байсан нь илэрхий байлаа. 

	Алексей, дараа нь ээжээсээ ирсэн захиаг задлав. Энэ бол, түүний тухай санаа нь зовж догдлон байдаг эмгэн хүний, сэтгэл түгшсэн захидал байлаа. Тэр захидлын дотор, түүний бие сайн муу алин болох, даарч байгаа эсэх, мөн хоол нь хир зэрэг болох, хийгээд, өвлийн дулаан хувцас өгсөн эсэхийг лавлаад, мөн түүнд ноосон бээлий оёж явуулбал тус болох уу гэж асуусан байлаа. Алексейн эх, энэ завсар улаан армийн дайчдад бэлэг болгож, ийм бээлий тавыг хийж илгээхдээ, бээлийнүүдийнхээ эрхий хуруунд нь энэ бээлийг, удаан өмсөж яваарай гэсэн ерөөлийн зурвасыг бичээд явуулжээ... Ийм бээлий нь Алексейд хүрсэн байж ч магад гэж дотроо боджээ. Ийм бээлийг хийхдээ, ангарын тусгай үүлдрийн малтагчийн туулайнхаа зөөлөн ноосоор хийдэг тул, тун дулаан сайхан бээлий болдог байжээ. Алексейн эх одоо эр охин туулайтай болж, тэрнээс долоон жин туулай гарсан тухайгаа түүнд бичихийг мартжээ. 

	Эдгээр бүх эелдэг дотно юмыг нуршин бичсэнийхээ эцэст нь хамгийн гол зүйлээ дурдсан байх бөгөөд ингэхдээ германыхныг Сталинградаас хөөсөн бөгөөд тэднийг лав үзэгдээгүй ихээр сүйтгэсэн төдийгүй тэд нарын дотроос хамгийн толгойлогчийг нь олзолж гэж хүмүүс ярилцаж байна. Тэднийг хөөж явуулмагц Оля Камышиндаа дахин тав хоногийн хугацаагаар ирж байшинг нь бөмбөгдсөн тул манайд сууж байгаад буцав. 

	Оля, үүний өмнө шарх олсон боловч ашгүй түргэн эдгэрч, одонгоор шагнагдаад одоо нэгэн дэслэгч цол авч, эвдлэн засах батальонд ажиллаж байна гэх зэргээр бичсэн байлаа. Бас цааш нь Оля манайд байхдаа ямагт унтсаар байсан бөгөөд хааяа унтаагүй байвал, чиний тухай л ярьдаг гэж нэмэн дурдаад, мөн Оляг хамгийн сайн бэр гэж үздэг болсноо бичсэн байлаа. 

	Алексей, эхийнхээ дотно эелдгээр ятгасан зүйлийг бодож инээмсэглээд, бор дугтуйтай захидлыг болгоомжтойгоор задлав. Товчхон бичсэн захидал байлаа. Оля тэр захидал дотроо ажилчны батальоны шилдэг хүмүүс “Окоп” ухалцсаныхаа дараа саперын тогтмол ангид шилжсэн тухай мэдэгджээ. Оля, одоо техникийн дэслэгч болжээ. Эд нар одоо үед их алдартай бэхлэлт болсон Мамаев Курганы бэхлэлтийг ширүүн галын дор байгуулаад дараа нь тракторын заводын дэргэдэх бэхлэлтийн цагаригийг амжилттай гүйцэтгэсэн тул анги нь улаан тугийн одонгоор шагнагджээ. Тэр үед консервоос эхлэн хүрз хүртэл хамаг хэрэглэх зүйлээ, пулемётын ширүүн галын дотуур явж, Волга мөрний цаанаас авдаг байсан тул эд нарт тун их бэрхшээл тохиолддог байсныг, Оля бичжээ. Мөн хотын дотор нэг ч бүтэн байшин үлдээгүй бөгөөд газрын хөрс нь сарны байдлыг дүрсэлсэн зураг шиг муухай энхэл донхолтой болсныг бичжээ. 

	Госпиталиас гарсны дараа, тэднийг машин дээр суулган бүх Сталинград дотуур авч явсан тухай ба мөн шатаах гэж овоолсон, германы уул мэт асар их хүүрүүдийг үзсэнээ бичжээ. Бас тэдний хүүрүүд замын дагуу хэчнээн олон дайралдаж байсныг гайхан бичжээ.

	“Чиний найз бөгөөд” нэрийг нь би мартжээ. “Нөгөө гэр бүлийнхэн нь цөм алагдаад, өөрөө энд ирсэн, тэр танкчин, үүнийг өөрийн нүдээр үзээсэй гэж надад санагдав. Учир нь үүнийг кинонд авч, түүнтэй чинь адилхан болсон тийм хүмүүст үзүүлбэл тун их сайн хэрэг юм. Бид германаас хариугаа яаж авсныг тэд үзэг гэж бичээд, захидлынхаа хамгийн эцэст нь, Сталинградын тулалдааны дараа, Оля өөрийнхөө баатруудын баатар болсон Алексейнхаа гологдохгүй хань нь болж чадах юм гэж өөрийгөө бодлоо гэж бичсэн үл ойлгогдох хэдэн мөрийг Алексей хэд дахин уншиж байв. Үүнийг бичихдээ, тэд нарын явж байсан цуваа нь дөнгөж зогссон, тэр станц дээр бичсэн тул, маш их яаруу бичжээ. Оля чухам хаашаа явж байгаа ба ямар ангид очихоо мэдэлгүй бичсэн тул, Алексей дараагийн захидлыг нь ирэхийг хүртэл энэхүү Сталинградын тулалдаанд, харин Алексейг бодвол жинхэнэ баатрын ёсоор хөдөлмөрлөгч Оляд, хариу бичих бололцоогүй болжээ. Буцааж явуулах адрес дээр нь “Гвардийн техникийн бага дэслэгч Оляд” гэж бичээрэй гэсэн үгийг тун тодорхой бичжээ. 

	Алексей, аэродром дээр болдог амралтынхаа минутад, энэ захидлыг тун олон удаа, дахин дахин үздэг байв. Энэ захидал нь нислэгийн талбай дээрх, өвлийн тэсгэм хүйтэн жавар ба өнцөг булан бүрдээ цан хяруу унасан “Есийн А” гэдэг тасалгааны хүйтэн жаварт Алексейг удаанаар дулаацуулсаар байв. 

	Сургагч Наумов нь 12 дугаар сарын дунд үед, шалгалт өгөх хугацааг Алексейд тогтоон хэллээ. “Нугас хан” гэдэг онгоцоор нисэх явдлыг нь сургагч нь биш, харин Алексейг сургуульд анх ирэхэд нь төдий л тааламжтай бишээр угтан авсан өнөөх улаан царайтай бүдүүн дэд хурандаа зааварлах болжээ. 

	Алексейг, энэ өдөр газар дээрээс ширтэн харж байгаа төдийгүй, түүний хувь заяаг одоо шийдвэрлэж байгааг мэдээд тун их хичээж байлаа. Ингээд жижигхэн хөөрхөн онгоцоо, маш зоригтойгоор ийш тийш нь эргүүлэн ажиллахад хашир догь дэд хурандаа хүртэл түүнийг гайхан магтаж байлаа. Мересьев машинаасаа буун догдолж баярласан оч мэт гялалзсан царайгаар дарга нарынхаа өмнө ёслон зогсоход Наумовын царайгаар түүний хэрэг бүтэмжтэй болсныг мэдэв. 

	— Тун сайн эр байна. Нисэгч гэж ёстой л чамайг хэлдэг юм даа, харин та манай энд сургагчаар үлдэхгүй юу? Бидэнд тийм хүн их хэрэгтэй байна гэж дэд хурандаагаас хэлэхэд нь Мересьев шууд татгалзав. 

	— Шал дэмий амьтан байна даа. Энд хүн сургах нь бас чухал биш үү? гэв. 

	Мересьевийн тулж яваа таягийг гэнэт харсан дэд хурандаагийн царай нь улайж

	— Бас л бариад явж байна уу? Нааш аль, чи ойд цайлах гэж яваа гэж бодов уу? Эсхүл хотын цэцэрлэг дотор явна гэж санав уу? Тушаал биелүүлдэггүй хүнийг “Гянданд “ хоёр хоног хийгээд өгье л дээ! Бурхан шүтдэг нисэгч үү? Аль эсхүл бөө удган шиг болох гэсэн юм уу? Бас Дөрвөлжний тамга дутагдаад байна уу? Чамайг хоёр хоног гянданд хийнэ, дуулав уу? гэж хэлэв. 

	Дэд хурандаа таягийг булааж аваад түүнийг хэмх цохихын тул эргэн тойрондоо юм эрж байв. 

	Гэтэл сургагч Наумов нь нөхрөө хамгаалах, гэсэн байдалтайгаар, 

	— нөхөр дэд хурандаа илтгэхийг зөвшөөрнө үү? Энэ чинь хөлгүй юм шүү дээ гэхэд нь штабын даргын царай улам улайж, нүдээ ширүүн ирмэн хүндээр амьсгаа авч

	— Юуны чинь хөлгүй гэж? Чи миний толгойг эргүүлэх санаатай байна уу? Тийм үү? гэхэд нь Алексей одоо хэмхлэгдэх гэж байгаа өөрийн марташгүй таяг руугаа бачимдсан янзтайгаар ширтэн дэд хурандаагийн хэлснийг баталж байгаа маягтайгаар толгойгоо сэгсрэв. Ашгүй аз болж Алексей өнөө Васили Васильевичийн бэлгэлсэн таягаасаа салсангүй

	Дэд хурандаа итгэхгүй байгаа янзтайгаар тэднийг харж: — За тийм бол хөлөө... үзүүл гэж хэллээ. 

	Алексей Мересьев дасгал үйлдэх сургуулиас онц сайн үнэлэлттэй гарав. Хуучин нисэгч болох энэхүү омогтой дэд хурандаа хүртэл Алексейн баатарлаг зоригийг хэнээс ч илүүгээр үнэлэн үзжээ. Дэд хурандаа Алексейн тухайд ямар ч сайн 

	гийг сэтгэл гамгүй хэлж чадах болтлоо түүнийг үнэлсэн тул өөрийн тодорхойлолтдоо Мересьев бол “ Ямар ч төрлийн онгоцыг жолоодож чадах зориг төгөлдөр туршлагатай сайн нисгэгч юм” гэж бичжээ. 

	Мересьев, өвлийн хагас ба хаврын эхийг давтан бэлтгэх сургуульд өнгөрөөв. Энэ бол сайхан аэродром суух байр болон заримдаа Москвагийн театрын жүжигчин ирж нүүдлийн жүжиг тавьдаг дорвитой сүрхий төлөвтэй, цэргийн нисэгч нарыг сургадаг байнгын сургууль юм. Энэ сургуульд бас л олон тооны хүмүүсийг орон тооноос илүү гартал авсан боловч дайны өмнө ёс журам нь түүний дотор ариунаар хадгалан чадсан учир гутлаа тослоогүй буюу товч шилбэ дутуу хийгээд, нислэгийн сумкээ бөгсөн дээрээ авч яваа зэрэг журам зөрчсөн жижигхэн зүйлийг хүртэл, алдалгүй ажиглаж, тэгж явагсдыг комендантын тушаалаар 2 цагийн турш жагсаалын сургууль хийлгэхээр “ Зэмлэдэг” байжээ. 

	Алексей Мересьевийг орон тоонд нь орсон нисэгчдийн том хэсэг, тэр үед шинэхэн гараад байсан, Зөвлөлтийн “Л-5” гэдэг сөнөөгч онгоц дээр нислэгийн сургуулийг үйлддэг байлаа. Мотор, материал анги техникийн бүтцийг судлах тул бэлтгэл нь сүрхий сайн явагдаж байлаа. Алексей уншсан лекцүүдийг сонсож түүний армиас гадна байсан энэхэн богино хугацаанд Зөвлөлтийн нисэх хүчин ихээхэн өөрчлөгдөн хөгжсөнийг мэдэв. Дөнгөж дайн эхэлж байх үед хамгийн сайн бүтээл гэгдэж байсан зүйлүүд ч гэсэн, одоо ямар ч найдваргүй болжээ. 

	Өндөрлөгийн байлдаанд зориулагдсан, хөнгөн гавшгай “Ласточк” хүнд нүсэр “Миг” онгоцнууд аль хэдийн зэвсэглэлээс хасагджээ. Зөвлөлтийн заводууд нь эдгээрийн оронд, байлдааны өдрүүдэд төрөн гараад, гайхалтай богино цагийн дотор эзэмшигдэн судлагдсан “Л-5” гэдэг онгоцны төрөлд хамаарагдах, гайхамшигт сайхан “Як” -ийн сүүлчийн хэлбэрүүд ба мөн германы цэргүүдийн дотор “Хар үхэл” буюу “Эрлэг нуман хаан” гэдэг хочтой болсон бөгөөд газар дээгүүр бөмбөг сум, реактив сумуудыг асгадаг нисэгч танк болсон хоёр суудалт "Л" онгоцнуудыг гаргажээ. 

	— Тэмцэгч ард түмний хилэнгээр төрөн гарсан шинэ техникүүд нь, агаарын тулалдааныг хэмжээлшгүй хүнд болгож нисгэгч нараас зөвхөн өөрийн машиныг мэдэх мэдлэгийг шаардах болсон төдийгүй, хатуу догшин нугаршгүй байдал болон, байлдааны талбар дээр баримжаагаа түргэн олж, агаарын тулалдааныг хэсэг анги болгон бутаргаж, командыг хүлээлгүй, өөрийн хатуу тэсвэр, ган зоригоор байлдааны шийдвэрийг биелүүлэх явдлыг шаардах болжээ. 

	Энэ бүхэн нь, ер бишийн сонин зүйл байлаа. Гэвч, Алексей Мересьев ширүүн бөгөөд унтаршгүй их давшилтын тулалдаан явагдаж байгаа, энэ үед өндөрлөг саруул танхимд сургуулийн аятайхан хийцтэй хар ширээний ар талд суун, лекцийг сонсож байлдааны байр байдал ба Фронтын төлөө зовуурьтайгаар санаа тавин, уйтгарласаар байжээ. Алексей өөрийн махбодын зовуурийг тэвчин дарж сурсан төдийгүй, өөрийгөө боломжгүй зүйлийг ч хийж чадах явдалд сурган чаддаг болжээ. Гэвч, Алексейд өөртөө тохиолдож байгаа энэхүү хязгааргүй их ажил гүйдлийнхээ чилүүрийг дарангуйлах зориг дутагдаж байсан тул, заримдаа бүтэн долоо хоногоор ч сургуулийн дотроо нэг ч үг хэлэлгүй ууртай бөгөөд алгасангуй байдалтайгаар явдаг болжээ. 

	Алексейн аз болж, гэр сургуульд хошууч Стручков бас давтан бэлтгэх сургууль хийх болжээ. Тэд хуучин найзуудын адил уулзав. Стручков, хэдий энэ сургуульд 2 долоо хоногоор хожуу ирсэн боловч, сургуулийн газрын өвөрмөц маягийн ахуй ба байлдааны үед гайхмаар жигтэйхэн зүйл болох, түүний хатуу чанд журамд хэдийн дасаж юм бүгдэд нь өөрийн хүн нь болжээ. Мересьевийн сэтгэл санаа ямар байгааг Стручков шууд ойлгож, тэр нэгэн удаа оройн нүүр угаах ажлаа гүйцэтгээд, унтах тасалгаа руугаа салан одох үедээ Алексейн хажуу руу цохин;

	— нөхөр минь бүү ундууц! Дайны хугацаа бидэнд бүтэн хүрэлцэнэ. Берлин хүртэл хэчнээн их явж хүрэх зай үлдээд байгааг хар л даа! бас дахин, өчнөөн төчнөөн их байлдах хэрэгтэй байна шүү дээ! гэв. 

	Тэд, зөвхөн хоёр буюу гуравхан сар уулзаагүй байсан боловч, энэ завсар их хөгширч, армийн дотор “буучихжээ> гэж нэрлэдэгтэй адилаар яах аргагүй турж эцсэн байлаа. Тэд эхний өдрөө, амралтын цагтаа нийт таньдаг хүмүүсээ дурсан ярилцахад, Стручков, хэдий Клавдия Михайловнагийн тухай юу ч яриагүйгээр үл барам, түүнийг дурсаж болохуйц зүйлүүдийг, зориуд тойрон гарч байх шиг санагдаж байлаа. Гэвч маргааш нь тэд нар гуанзанд орж, нийтийн хооллодог ширээний ард сууж байх үед Стручков тэсэж чадалгүйгээр ам нээж;

	— Түүнд би захидал бичдэг бөгөөд, хариуг ч авсаар байгаа шүү гэж хэлэхдээ Клавдия Михайловнаг жинхэнэ нэрээр нь хэлэхийгээ ямар нэгэн шалтгаанаар зайцуулах хэлэв. 

	Мересьев хариу дугаралгүйгээр, нэгдүгээр хоолоо дув дугуй идэж гүйцэв. Гэтэл хошууч, хоолныхоо тавгийг, дотор нь байгаа зүйл цалгин асгатал тийм хүчтэйгээр зайлуулан түлхээд;

	— Тэр өөрийнхөө тухай бодохыг март гэж над үргэлж гуйдаг юм. Ингэж яаж чадах билээ дээ? Март гэдэг энэ үг чамд ямар санагдана! Түүнийг мартана гэнэ шүү. Чи бод! Яагаад мартах билээ. Дурлаагүйгээс тэр үү? За яая гэх вэ? Дургүй бол зүрхэндээ хүчээр чихэж болохгүй шүү дээ! Гэвч чиний төлөө санаагаа зовох бололцоог ядаж өг л дөө! Тэр бол, дөнгөн данган ядуулаг сууж байгааг би мэдэж байна. Гэтэл юм явуулахад харин хэчнээн их сүйд майд болоод л буцаадаг юм. Би өөрөө, сангийн юм хэрэглэж байгаа учраас, аттестатаа явуулсан чинь, харин жигтэйхэн их уцаарлан уурлаж, буцааж ирүүлжээ. Ингээд л, та намайг хүндэтгэж үзэлгүй доромжилж байна гэж ирээд л загнасан байлаа гэж хэлснээ, гэнэт бархиран, за бас л өнөөх цагаан царайтай, хар нүдтэй юм нь хүрээд ирэх шив дээ гэж хэлээд, дээгүүр нь хар чавга түрхсэн амуу тарианы агшаамалтай тавгаа биеэс зайлуулав. 

	Тус сургуулийн галч, ямар нэгэн шалтгаанаар энэ хоолыг хийхдээ, их дуртай тул, энэ хоол нь өөрийн албан ёсны “Пудинг” гэдэг нэрийн хажуугаар “Цагаан царайтай, хар нүдтэй юм” гэдэг нэртэй болжээ. 

	Хошууч Стручков хичээл болох үест, сэтгэл нь их сэргэж, цовоо болоод асуудлуудад цэцэн хариуг өгдөг байлаа. Гэтэл түүний зах, том зүрхэнд нь бат бэхээр! орогнон нэвтэрч, зовлонд нь нэрмээс болсон өнөөх эелдэг дөлгөөн хүний дүрсийг нь зөвхөн энэ дуртай ажил нь түүний толгойгоос хөөн зайлуулж чадах байлаа. 

	Мересьев ба Стручков хоёрын суралцаж байсан, нисэгч нарын курс, өвлийн дунд үед нислэгийн практик үйлдэж эхлэв. Үүнээс аль эрт, энэхүү далавчтай загас шиг, богино далавчтай жижигхэн “Л-5” гэдэг онгод нь Алексейд лавтай тодорхой мэдэгдэж байжээ. Алексей, амралтын үеэрээ аэродром дээрээ очиж, энэхүү машин хэрхэн цочмогоор үсрэн дүүлдэг болоод, тэнгэрт яахин огцмоор авчран гардаг, мөн агаарт гараад, нарны гэрэлд цэнхэр элгээ яахин гялалзуулж байдгийг олонт харж байжээ. 

	Алексей, онгоц руу ойртон ирээд, энэ нь хөнгөн цагаан буюу, нимгэн нэхмэлээр хийсэн машин биш, харин ямар нэгэн, гуа сайхан, цэвэр үүлдрийн морь байгаа юм шигээр, түүнийг гараараа илбэн хажуу тал руу нь наалдан, эргүүлэн тойруулан хардаг байлаа. Тэр нэгэн удаа групп нь тавих газар дээр гарцгаав. Хүн бүхэн, өөрийн хүчнийг түргэн туршин үзэх сэн гэж тэмүүлж, унтаршгүй их маргалдаан эхлэв. Сургагч нь хамгийн эхэнд Стручковыг дуудав. Хошуучийн нүд нь гэгээ орсон мэт гялалзаж дүрсгүй янзтайгаар инээмсэглээд кабинаа хааж парошютынхаа оосрыг чангалах зуур ямар нэгэн дуу исгэрч байв. 

	Ингээд удалгүй мотор догшноор хүнгэнэн онгоц ч байраасаа хөндийрөн аэродромын түүгээр хэдхэн дэгдэж, гүйгээд, ар талдаа нарны гэрэлд гялалзан цэлэлзсэн, хумхын тоос мэт бужигнасан цасыг үлдээсээр, далавчаа наранд гялалзуулан агаарт хөөрөн гарав. 

	Стручков, аэродром дээгүүр хэд дахин цочмог эргэлтийг хийж, нэлээд олон гоёмсог сайхан зураасыг тавьж далавчаараа годройтон, бүх тогтоосон дасгалуудыг ёстой л нэг чадварлагаар хийж гүйцээд, гэнэт нүдэнд үзэгдэхгүй болсноо, бас дахин сургуулийн байшингуудын орой дээгүүр, мотороо хүнгэнүүлэн, цочмогоор гарч ирээд, аэродромын дээгүүр хамаг хурдаараа шумбан өнгөрөхдөө, тавих газар дээр хүлээн зогсож байсан сурагчдын малгайд бараг шүргэх шахан сүнгэнэж өнгөрөв. Ингэж, хоромхон зуур алга болоод, дахин гарч ирэхдээ, гурван чиг дээр чадварлагаар буухын тулд ихэд доогуур гарч ирлээ, 

	Стручков, дүрсгүйтэх бололцоо олсон хүүхэд мэтээр, баярлан хөөрсөн байдалтайгаар кабинаас гарч ирээд;

	— Машин биш, харин ёстой л нэг Счрипк байна даа гэж хашхирч өөрийг нь дэндүү хамаагүй зориг гаргав гэж зэмлэн хэлж байсан, сургагчийнхаа үгийг тасалдуулан үүн дээр Чаяковскийн хөгжмийг... тогловол ч ёстой л нэг болох нь тэр дээ! Үзэлцээд байна?даа! Алеша аа! гэж хэлээд түүнийг чангаар тэврэв. 

	Онгоц ч үнэхээр сайн онгоц байлаа. үүн дээр цөм санал тохиров. Мересьев, өөрийн нисэх ээлж болохтой зэрэг, хиймэл хөлийнхөө оосрыг дөрөөлөх жолоондоо уяад, агаартаа нисэн гараад, энэ морь бол над мэтийн хөлгүй хүнд хэтэрхий түргэн морь тул онц болгоомжтой байхыг шаардана гэж гэнэт дотор бодов. Алексей газраас тасран гарснаас хойш, нисэлтийн үед баяр жавхланг өгдөг, бүрэн найзат тийм ажиллагааг ер ажиж мэдсэнгүй. Энэ бол онц конструц байсан билээ. Машин нь зөвхөн хөдөлгөөн бүрийг мэдэж байсан төдийгүй, жолоо нь дээр байгаа гарын нь чичрэхийг ч эндэлгүй, түүнийг дагасан хөдөлгөөнийг агаарт үзүүлсээр байлаа. Энэ машин, өөрийн сонор соргог байдлаараа, ёстой л Скрипктай адил байв. Алексей, ингэж ажиглан бодож явсаар, өөрийн алдсан зүйлийг эргүүлэн олж болшгүйг ба мөн хиймэл хөл нь тун хөдлөлгүй болхи болохыг бүх санаа сэтгэлдээ хурцаар мэдэрч, энэ машиныг жолоодохын тул хэчнээн их дасгал сургууль хийсэн ч тэр, хиймэл хөл нь амьд хөлийн ажиллагаанаас туйлын их дутууг мэдэж байлаа. 

	Онгоц агаар дундуур тун уян хатан байдалтайгаар агаарыг зүсэн нисэж, жолоо нь дээр гарч байгаа өчүүхэн бага хөдөлгөөнийг ч дуулгавартайгаар харуулсаар байлаа. Гэвч Алексей түүнээс айж байлаа. Учир нь сүрхий цочмог эргэлтийг хийхэд хиймэл хөл нь бугуй дан хожимдож, нисэгч хүн бүрд, бараг төрөлхийн зөн бэлэг шиг болсон, тэрхүү найзтай хөдөлгөөнийг хийж чадахгүй болжээ. Энэхүү хожимдол нь нарийн нягт ажиллагаатай машиныг аюулд учруулж болохуйц байлаа. Алексей морь шиг л болов. Гэвч, Алексей бол айдаггүй бөгөөд амь ч хайрладаггүй тул парашютаа ч шалгаж үзэлгүй явж байлаа. Гэсэн ч, хэрэв өчүүхэн ч эндэгдэл гаргавал, түүнийг сөнөөгч онгоцноос хасаж, өмнүүр нь дурлалт мэргэжилдээ хүргэхэд нь саад болох, харанхуй хөшиг татагдана гэдгээс айж байлаа. Алексей, дэндүү их хаширлаж онгоцыг буулгахдаа ихэд хааш яаш байдлаар буулгасан тул машин нь цасан дээгүүр хэд дахин “Эзгүйгээр” цовхчин дэвхэрч байлаа. 

	Алексей кабинаасаа огт үг хэлэлгүй хөмсгөө зангидсаар гарч ирэв. Нөхөд нь ба тэр ч байтугай, сургагч нь хүртэл түүнийг магтаж баяр хүргэхээр угтаж очлоо. Гэвч Алексейн ийм урамгүй байдал нь түүнд сэргэсэнгүй, Алексей зөвхөн гараа сэгсрэн дохиод сургуулийн байшинг чиглэн, цас бүрхсэн тал дундуур хөлөө дааж ядан чирсээр гэлдрэн одов. Одоо сөнөөгч онгоц дээр суусан явдал нь, өнөөх дөрөвдүгээр сарын нэгний өглөө, түүний гэмтсэн онгоц нарсны оройд цохигдон унаснаас хойш бодсон хамгийн хүнд явдал мэт санагдав. 

	Алексей, хоолоо идэлгүй өнгөрүүлээд, бас оройн хоолондоо ч очсонгүй, тус сургуульд өдрийн цагаар хэн ч гэсэн унтлагын тасалгаанд ирж болохгүй гэсэн хатуу дэглэмтэй атал, түүнийг зөрчин тасалгаандаа ирж ботинкоо тайлалгүй орон дээрээ толгойгоо салаавчлан хэвтэж байсан бөгөөд, үүнд түүний зовлонг мэдсэн дежурийн хүмүүс ба дэргэдүүр нь өнгөрсөн дарга нарын хэн нь ч гэсэн Алексейд юм хэлж түвдсэнгүй, Стручков гаднаас орж ирээд, түүнтэй ярилцах гэсэн боловч огт хариу сонсож чадсангүй тул, түүнийг энэрсэн байдлаар толгойгоо сэгсрэн гарч одов. 

	Гэтэл, Стручковыг гарсны дараа тус сургуулийн захирлын улс төрийн орлогч болох, нүдний зузаан шил зүүсэн бөгөөд, цэргийн формыг хэрэглэсэн нь огт тохиромжгүй байдалтай, атигар биетэй, Капустин гэдэг дэд хурандаа, бараг Стручковыг гарахтай зэрэг орж ирлээ. Энэхүү гаднах байдлаараа болхи хүн нь та нар бол их дайнд оролцож байгаа юм гэсэн сэтгэл бахрам үгээр, сонсогчдын зүрхийг дүүргэх сайн үгтэйд нь ба олон улсын байдлын тухай түүний лекцийг сонсохдоо сурагчид дуртай байдаг ажээ. Гэвч, түүнийг нислэгийн хэргийг огт мэдэхгүй атал, нисэх онгоцонд санамсаргүй ирсэн энгийн алба хаагч гэж үзэх учир, түүнийг даргын нь хувьд төдий л тоормосолдоггүй байлаа. Капустин, Мересьев тийш огт анхааралгүйгээр тасалгааны доторх агаарыг үнэрлэн үзээд гэнэт уурлаж;, 

	— Ямар чөтгөр нь энд тамхи татсан юм бэ? Тамхи татдаг тусгай газар байсан атал, энд татдаг нь юу билээ... Нөхөр ахлах дэслэгч ээ! Энэ чинь юу болж байгаа нь энэ вэ? гэхэд нь Алексей, биеийн байдгийг өөрчлөлгүй нэгэн жигд дуугаар;

	— Би татаагүй, 

	— Та яагаад орон дээрээ хэвтсэн юм бэ? журмыг мэдэхгүй гэж үү? Ахлах даргыг орж ирэхэд яагаад босдоггүй билээ? бос! гэв

	Гэвч, энэ нь командын чанартай биш, харин тун амгалан байдалтайгаар хэлэгдсэн тул, Мересьев аргагүй захирагдаж, Орныхоо хажууд ёслон зогсов. Гэтэл Капустин түүнийг сайшаан

	— За зөвдөө нөхөр ахлах дэслэгч ээ! одоо суу ярилцацгаая

	— Юун тухай ярих гэж?

	— Таныг яавал таарах тухай л биз дээ

	Аль гадагшаа гар ах уу? Би тамхи татмаар байна, гэтэл танай энд татаж болохгүй шүү дээ!Тэд нар харанхуйлж хаацайлсан, дэнгийн бүдэг хөх гэрэл улалзаж байгаа, хагас бүрэнхий коридорт гарч, цонхны ёроолд зогсоцгоов. Капустин амандаа трубкээ зуусан тул, түүнийг сороход нь Капустины зовуурьтай янзын өргөн царай нь харанхуй дотор гэнэт харагдсаар байлаа. 

	— Би өнөөдөр таны группийн сургагчийг шийтгэхээр бодож байна. 

	— Яалаа гэж тэр вэ?

	— Сургуулийн захиргааны зөвшөөрөлгүйгээр таныг зурваст гаргасны учир... за энэ л байна даа! Харин та чинь над тийш юу гэж гөлрөн ширтээд байсан юм бэ? Зүй нь одоо болтол тантай ярилцаагүй байсан явдалдаа өөрийгөө шийтгэвэл зохих сан... гэвч үргэлж зав чөлөөгүй байсаар л иймд хүрсэн юм даа! За энэ ч яамай Мересьев минь харин таны ниснэ гэдэг чинь жирийн нэг явдал биш бөгөөд энэ учраас би сургагчийг чинь зэмлэж байгаа юм... 

	Алексей дув дугуй зогсож байхдаа, энэ гансаа улайтал тамхи оволзуулсан хүн чинь, хэн гэгч гуай билээ? Бас сургуулийн дотор ямар нэгэн онц явдал, цаг үедээ өөрт нь мэдэгдэлгүй өнгөрч, эрх мэдэлд нь харшлуузай гэж боддог хүнд сурталтан юм уу? Эсвэл нисэгч нарын бүрэлдэхүүнийг шилэн авах тухай дүрэмд агаарт бие махбодын талаар дутагдалтай хүнийг гаргаж болохгүй гэснийг л ингэж ягштал баримтлан явдаг хүн үү? Аль эсвэл анх уулзахдаа ингэж эрх тушаалаа үзүүлэх гэж гайхуулдаг амьтан юм уу? энэ чинь юу хийх гэж үүгээр ирэв? Үүнгүйгээр сэтгэл түгшүүртэй байхад, дээр нь бас нэрмээс болдог нь юу билээ дээ гэж бодов. 

	Мересьевийн дотор нь зэвүүцэн догдолж, биеэ арай чарай барьж байв. Мересьевийг саяхны өнгөрүүлсэн сарууд нь яаран зориглох байдлын эсрэг дасгал сургаж чадсан тул энэхүү эвгүй болхи биетэй Капустины дотоод сэтгэлд нь өнөө Мересьевийн ёстой хүн гэж бодсоор явдаг комиссар Воробьевыг дурган санаж болохуйц, ямар нэгэн зүйл, үзэгдэшгүйгээр оршин хадгалагдсаар байх шиг санагдав. Капустины ганстай тамхи заримдаа унтарч, заримдаа улалзан гэгээ гарахад түүний өргөн махлаг хамартай ухаалаг царай нь хөх дөлийн дотор гэнэт цухалзан дахин алга болсоор байлаа. 

	Капустин соруулынхаа нүхээр, дэнгийн бүдэг бадаг гэрэл рүү ширтэн шагайж, санаа зовонгуй байдалтайгаар толгойгоо дохиод; 

	— Мересьев аа!Би тантай зөрөлдөх гэж хүсээгүй байна. Гэвч таныг юу гэж хэллээ ч гэсэн, та бол хөлгүй мөртөө сөнөөгч онгоцыг жолоодсоны хувьд дэлхий дээр ганцаараа хүн шүү дээ! Ингэхдээ би одоо байлдааны нисэх онгоцондоо эргэж очих гэсэн таны хүсэл эрмэлзлийн тухай ярьж байгаа хэрэг биш шүү. Энэ бол баатарлаг хэрэг боловч, бас ч тийм сүрхий онцгой хэрэг биш шүү дээ! Учир нь одоо бол хүн бүхэн ялалтын төлөө юу хийж чадах бүхнээ хийж байгаа тийм цаг шүү дээ! гээд, Ээ дээ! энэ муу бас золигийн ганс шүү дээ! гэв. 

	Капустин, соруулаа дахин онгойлгохоор оролдож эхлэхдээ, Алексейд түүний хэлсэн үг ямар санагдаж байгааг, огт анзаарсангүй байдалтай байв. Алексей, юу хэлэх бол гэж бодолхийлэн хүлээж байв. 

	— Уг хэрэг нь ахлах дэслэгч Мересьев танд байгаа болох учраас биш ээ! харин та бол одоо хүртэл дэлхий дээр зуун хүний дотроос дөнгөж ганцхан хүнд тохирдог хамгийн эрүүл чийрэг хүний хийж чадна гэж тоолдог зүйлийг хөлгүй мөртөө ийм чадмагаар хийсэнд уг хэрэг оршино. Энэ учраас Мересьев та бол зөвхөн жирийн нэг иргэн биш, харин агуу их шинэ туршлага гаргагч хүн юм. Энэ учраас бид нар яах ч эрх алга даа. Өөрөөр хэлбэл таныг яг энгийн нэгэн нисэгчтэй адил үзэж болохгүй гэгчийг ойлгож байгаа биз дээ. Та бол чухал туршлагын эх үүсвэрийг тавьсан хүн болохоор бид танд юу чадахаараа туслах хэрэгтэй биз дээ! Харин юугаар туслах вэ? За танд яаж тусалбал зохихыг өөрөө хэлнэ үү?

	Капустин, бас дахин тамхиа ган савдаа дүүргэн татахад түүний булбарай гэрэл нь заримдаа гялалзаж, заримдаа унтран махлаг өргөн царайг нь бүдэг харанхуйн дундаас байн байн харагдуулсаар байлаа. 

	Капустин, Алексейн нислэгийн цагийг олшруулах талаар сургуулийнхаа захиралтай ярьж тохирно гэж хэлээд, харин өөртөө тохирсон дасгалын программ зохиохыг Алексейд сануулав. 

	Энэхүү жижигхэн биетэй, болхи хүн, өөрийн нь гайхаж эргэлзсэнийг ийнхүү энгийн бөгөөд, ажилсаг байдлаар шийдвэрлэснийг Алексей ихэд гайхан;

	— Ингэхэд чинь хэчнээн их бензин гарздах билээ дээ гэж харамсан хэлэхэд, Капустин өөрийн тахир ганснаас ойчсон халуун бохийг хөлийнхөө өлмийгөөр гишгэлэн;

	— Бенгин бол, ялангуяа одоо их чухал зүйл юм. Энэ учраас бид үүнийг хуруу хумсаа тоолон хэмждэг юм. Гэвч үүнээс үнэтэй зүйл бас байдаг юм гэж хэллээ. 

	Мересьев, маргааш өдрөөс нь эхлэн, тусгайдаа дасгал хийдэг болов. Мересьев одоо зөвхөн тэр нэгэн удаа явах гүйх танцлахыг сурч байсан шигээ эрс шийдмэг байсан төдийгүй, бас ч жинхэнэ зориг бадрангуй хөдөлгөөнтэйгөөр ажиллах болов. Алексей нислэгийн техникийг задлан шинжилж түүний бүх зүйлүүдийг сайтар бодон тэдгээрийг маш жижиг хөдөлгөөнүүд болоон тавьж хөдөлгөөн бүрийг тус тусад нь цээжилж авахыг хичээн мэрийдэг болов. 

	Алексей, одоо аль бага үедээ туршлага дадлагаараа хүрсэн тийм зүйлүүдээ судалж, түүндээ сэтгэл оюунаараа хүрэлцэн чаджээ. Алексей, онгодыг жолоодоход тохиолддог бүх хөдөлгөөнүүдийг сэтгэлдээ нэгд нэгэнгүй санан тэмдэглээд, тэдгээр хөдөлгөөн нэг бүрийг судлахын тул, өөртөө онцгой дасгалуудыг бодон төлөвлөж өлмийнхөө ажиллагааг тойгдоо шилжүүлэн ажиллахаар бодож байлаа. 

	Энэ бол маш хүнд хүч оролдлого гаргах ажил байлаа. Түүний үр дүн нь тун ялимгүй болох учир бараг мэдэгдэхгүй байжээ. Гэвч хоног ирэх тутам ажиллагаа нь улам эвлэрч онгоц нь ч хуулбартай болж байгааг Алексей мэдэрсээр байлаа. 

	— За ямар болж байна даа? Мастер минь гэж Капустин түүнтэй дайралдахдаа нэгэн өдөр асуув. 

	Мересьев эрхий хуруугаа гозойлгон гайхуулав. Энэ нь хэтрүүлж байгаа хэрэг биш юм. Ажил хэрэг нь, хэдий удаан боловч, итгэлтэйгээр урагш ахиж байсан бөгөөд, эдгээр дасгалуудын үр дүнд, Алексей өөрийгөө агсам хурдан морин дээр мордсон муу агтчин гэж өөрийгөө бодохоо больсон нь, хамгийн гол зүйл нь байлаа. Мересьев чадвартаа дахин итгэв. Энэ нь онгоцонд нь нэвтэрч, тэр нь ч яг амьд бие цогцос буюу морь сайн унаж чаддаг хүний чийрэг гар ба саперын амтыг мэдэрсэн морь шиг л улам улам үг дуулгартай болсоор байлаа. Машин нь яван явсаар өөрийн нислэгийн бүх чанар чадлыг Алексейд нээн үзүүлэх болов. 

	 Алексей аль эрт балчир байхдаа, ижил мөрний эрэг буланг дагаж үргэлжилсэн, эхний зөөлөн тунгалаг, тэв тэгшхэн мөсөн дээр тэшүүрээр гулгаж сурсан билээ. Алексейд хувьд нь тэшүүргүй байжээ. Ээжид нь ч гэсэн тэшүүр авах мөнгө карманд нь бэлэн байсангүй. Гэвч ээж нь хувцсыг нь угаан өгдөг байсан нэг дархан хүн ээжийн нь гуйлгаар зузаан төмөр ултай бөгөөд хоёр хажуугаасаа нүхтэй жижигхэн модон тэшүүрийг хийж өгчээ. 

	Алексей энэ тэшүүрээ, олс ба чагт модоор, хуучирсан муу эсгий гуталдаа бэхлэн уяжээ. Ингээд, тэшүүрээ хөлдөө өмсөөд, өнөөх Камышины хязгаар нутгийн багачууд залуусын өөд, сөөргөө тоглон нааддаг бөгөөд сэтгэлд зохис, сайхан нам гүм дуугаар шат пад дуугарч байдаг сэвсгэр зөөлөн ногоон мөсөн дээр очлоо. Багачуул хойно хойноосоо хөөцөлдөн үсрэн дэвхрэн бүжиглэж байна. Хөндлөнгөөс харвал энэ зүйл жирийн нэг хялбархан явдал шиг санагдана. Алексей дөнгөж голын тохой дахь мөсөн дээр гишгэхтэйгээ зэрэг хөл доор нь мөс бялдарж, яг дороо гэдрэгээ харан өнхрөн ойчив. 

	Гэвч унаж гэмтсэнийг нь нөгөөхөд нь мэдүүзэй гэж айсандаа, түргэнээр ухасхийн босов. Гэдрэгээ савж унахгүйг мэрийн, урагш тонгойн гулсаж эхэлсэн боловч, бас л урагш савж мөс рүү хамраараа дэлсэн унав. Дахин босож, чичрэн салгалж байгаа хөл дээрээ, арай ядан тогтон зогсож, “нөхдийгөө хэрхэн гулсаж байгааг ажиглан ширтэв. Ингээд, хэтэрхий гэдийж болдоггүйтэй адил бас хэтэрхий тонгойж болдоггүйг одоо мэдэв. Чигээрээ явахыг хичээн хажуу тийшээ хэдхэн алхам яваад бас л бөөрөөрөө унав. Алексей ингэж тоо томшгүй олон удаа унаж, байн байн босож наадаж байсаар, бүр орой болсон хойно гэртээ ирэхдээ хамаг юманд нь энд тэндгүй цас чихэж бүх бие нь хөх эрээн няц болтлоо, газар сайгүй хавдсан байдаг төдийгүй, ядарсандаа хөл нь солбин ээждээ их л ялархаж орж ирдэг байжээ. 

	Алексей, дараачийн өдрийн өглөө нь бас л гулгуур дээр очлоо. Ийнхүү хар өглөөнөөс аван, үдэш бүрий болтол мөсөн дээр цаг нөхцөөж тун их зүтгэн чармайж оролдсоны үрээр Алексей одоо овоо бузгай зөв хөдөлгөөнийг хийж, унах нь бүр ч цөөрөөд нэлээд хэдэн метр газрыг гүйн өнгөрч чаддаг болсон болов, уг хэрэг нь илүү амжилттай хол явж өгөхгүй байлаа. 

	Гэвч, Алексей, нэгэн ширүүн хямрагатай, тэсгэм хүйтэн өдөр хэдий гулсах мөсөн дээгүүр нь хуурай цаснууд хунгарлан шуурч байсан боловч, гэнэт маш чадмагаар эргэлдэн наадаж түргэнээр гүйн зухаалж чадсанаа үүрд марталгүй, дурсан санах болжээ. Хүсэл мөрөөдөлдөө хүрэх гэж өдий төдий олон удаа унаж ойчсоор байж өөртөө үл мэдэгдэм байдлаар хурааж хуримтлуулсан, эдгээр бүх удаан нүсэр зуршил дадал нь, гэнэт нэгэн бүхэл зуршил дадал болсонтой адилаар илэрч, түүний бүх бие сэтгэл, түүний атаархах зантай хөшүүн янзын нялхамсаг цогцос нь итгэл төгөлдөр байдалд шилжин ороод зөв зохистой хөдөлгөөнийг хийж чаддаг болжээ. 

	Одоо Алексейд, яг ийм байдал тохиолдов. Алексей нисэх онгоцныхоо ая таалалд хиймэл хөлийнхөө арьс төмрийг ч нэвт гартал зохицон нийцэж сурахын тул, олон удаа цуцалтгүй шаргуу ниссээр байлаа. Энэ зүйл, болж бүтмээр зүйл шиг, түүнд санагдаж эхлэв. Алексей ингэж бодон баярлаж, ямар нэгэн хэцүү хөдөлгөөнийг хийж туршихаар онгоцоо эргүүлсэн боловч онгоц нь түүний эрх дураар захирагдахгүй болхи буруу хөдлөлийг хийж, дэмий цовхчиж байгааг Алексей мэдэж, бас л урам нь хугарч, өнөөх улиг домог болсон дасгалаа дахин үргэлжлүүлэв. 

	Ингээд зөвхөн ганц өглөө болоход, аэродром бор цоохортож, цасны ширхгүүд ч хөвсийн, түүний дээр нь онгоцнуудын зогссон тэмдэг тодорхой харагдах болсон гуравдугаар сарын дулаан нэг өдөр Алексей, сөнөөгч онгоцондоо сууж нисэн гарав. Эгц өмнө ба хажуугаас нь салхи үлээж дээш авирч байгаа онгоцыг гэдрэг саатуулах тул, онгоцны явдлыг цаг үргэлж залан засаж байлаа. Онгоц нь улам санааны нь дураар залагдах болж байгааг Мересьев, нислэгээс буцаж явах замдаа, бүх бие сэтгэлийн угаас мэдрэв. Энэ мэдрэлээ нь яг цахилгаан мэт жирэлзэн үзэгдэж байв. Гэвч Алексей, анхандаа түүнийг ер итгэсэнгүй. Энэ учраас өөрт мэдрэгдэн байгаа энэхүү завшаанд баярт явдлыг шууд итгэтлээ удаан цагийн турш урам хугарсан янзтайгаар сэтгэл зовнилтод дассан тул үнэмшихгүй байв. Гэвч баруун тийшээ маш цочмог бөгөөд гүнзгийгээр годройтон эргэхэд онгоц нь ч яг түүний санасан ёсоор ажиллаж байгаа Алексей аль эрт үед хүүхэд байх цагтаа ижил мөрний хатуу нягт болсон, барлаг мөсөн дээр гулган наадаж байхдаа бас ингэж сэтгэлийн их баяр жавхлангаар дүүрч саадгүй сурснаа санав. Ингэж бодоход нь бараан хар өдөр ч, гэгээн саруул болох шиг санагдав. 

	Зүрх нь нэг л жигтэйхэн баярлаж бяцарсан цохилтоор дэлсэж, хацар нь хүртэл догдлолын хүйтэн хөлсөөр жирвэгэнэн хөдлөхгүй шиг болов. Түүний шаргуу дасгалын үр дүнг огт санаанд оршгүй түргэнээр дүгнэв. Алексей, энэ үр дүнд хүрч чадсан бөгөөд одоо түүний олон өдрийн хүнд хөдөлмөрийг дүгнэхэд төдий л их хүчдэл шаардагдсангүй хялбархнаар биелэгдэв. Онгоц нь хэдий маш удаан хугацааны турш бие цогцостой нь аядан зохицохгүй зовоож байсан боловч одоо түүнийгээ яг өөрийн бие махбодын нэгэн хэсэг мэт зохицуулан нийцүүлж чадсан тул Алексей хамгийн гол зүйлээ нэгэнт бүтээжээ. Онгоцтойгоо ингэж яв цав хийтэл зохицож чадсан учир, түүний мэдээгүй, хөшүүн хөл нь ч гэсэн түүнд тээр болж чадахгүй болжээ. Алексей, хэмжээлшгүй, их баяр жавхланг бие сэтгэлдээ амсан улам зоригжиж хэдэнтээ гүн эргэлтийг хийж годройтоод, дөнгөж өөр байдалд шилжихийн хамт дорогшоо өрөмдөн дайрав. 

	Өрөмдөн дайрч яваа онгоц дээрээс харахад, газар дэлхий исгэрэх мэт шуугин жирэлзэж, сургуулийн орон байшин, аэродромын талбай хийгээд, мөн дээрээ хий үлээж дүүргэсэн судас лаг эдээр хийсэн шуудай тавьсан агаар шинжилгээний станцын цамхаг, эд бүхэн, цөм нэгэн үргэлж болчихсон юм шиг мяралзан жирэлзэж байлаа. Алексей, онгоцоо өрөмдөн дайралтаас уян хатан годройтолд чадмагаар шилжүүлэн залав. Тэрхэн өдрүүдэд хамгийн алдаршигдаж байсан "ЛаБ" гэдэг онгоц одоо л дөнгөж, Алексейн өмнө өөрийн далд чанарыг харуулснаар, түүнийг хэрэв туршлагатай гарт атгуулбал чухам ямар ид шидтэй машин болохоо үзүүлэв. Энэ онгоц жолоодлогын хөдөлгөөн нэг бүрийг алдалгүй тусгаж, хамгийн хэцүү хөдөлгөөнийг ч хялбархнаар гүйцгээн хамгийн түргэн шалмаг эв найзтай байдлаар дээш дэгдэн гарч байлаа. 

	Алексей, өмнөө байгаа уурлан бухимдсан сургагчийгаа ч харалгүй түүний хараал тавихыг ч сонсолгүй, согтуу хүн шиг гуйвж дайван утга учиргүй инээмсэглэсээр онгоцноосоо бууж ирэв. Уурлавал уурлаж л байг гэж бодов. “Шоронд хийх үү?” за хийлээ ч гэсэн энэ бол шоронд суухдаа бас бэлэн шүү дээ!.. Ингэхлээр одоо чинь хамаагүй болсон хэрэг? Ингэж сургах гэж нормоос илүү бензин зарцуулсан нь дэмий хэрэг болсонгүй нь ил болж дээ! Зарцуулсан бензиний нь төлөөсийг өгч лав чадах тул, харин фронтод л түргэн илгээж тулалдаанд бушуу оруулах хэрэгтэй юм даа!

	Алексейг ирэхэд тасалгаанд нь бас нэг баярт явдал хүлээж байв. Гвоздеваас ирсэн захиа дэр дээр нь хэвтээ харагдав. Энэ захидлын дугтуй нь үнэт элдэж, яах аргагүй хир тоос болсныг үзвэл эзэндээ ирэх зуур хэний карманд хэчнээн удаан хадгалагдаж явсныг мэдэхэд бэрхтэй биш болжээ. Бас Анюгын гараар бичигдсэн шинэхэн дугтуйтай захиа иржээ. 

	Гвоздев, өөртөө тохиолдсон учрал байдлыг тэр захидалдаа бичжээ. Тэр германы нисэх онгоцны далавчаар толгойгоо шархдуулаад одоо корпусын госпитальд хэвтэж байгаа боловч эндээс, мөдхөн гарах гэж байна гэж бичжээ. Энэ золгүй муу явдал түүнд ингэж тохиолджээ. Германы 6 дугаар армийг таслан авч Сталинградын дэргэд бүсэлсний дараа, эдний корпус ухарч байгаа германчуудын фронтыг цөмлөж, сэтэрхий болсон, тэр газар дээгүүр түргэнээр өнгөрөн гарч, германы ар талд орохоор өөрийн танкнуудаар хээр тал дундуур тэмүүлэн давшиж байлаа. 

	Гвоздев энэ дайралтын үед танкны батальон командалж байжээ. Энэ дайралт үнэхээр хөгжилтэй сайхан дайралт боллоо. Ганболд их хүнд замын уулзвар станцтай бэхлэгдмэл тосгонд хоргодсон германчуудын ар талын байрлалтыг эвдлэн сандрааж, тэдний дээрээс гэнэт толгой дээр унаж байгаа цас мэт үсрэн дайрав. Гудамжаар орж ирсэн танкнууд замд тохиолдсон германчуудыг буудан хядаж урагш давшиж байлаа. Үлдсэн германчуудыг зугтаан гүйхэд танкчин ба хуягт машинаар ирцгээсэн моторт явган ангийнхан дайсны зэр зэвсгийн склад ба гүүрнүүдийг шатаан дэлбэлж мэргэн буучид замын нугаралтын түүгээр ухран зугтааж байгаа германчуудын галт тэргийг зай завсаргүй саатуулан буудаж байлаа. 

	Бид дайсны бэлтгэлээс олзолсон бензинийг ашиглаж, хаягдсан хоол хүнсийг цугларуулан аваад, бидэнд цохилт өхийн тул хүчээ татах буюу тун ядахдаа танкны явах чиглэлд саад хийж сэхэл авах бололцоог немцүүдэд өгөхгүйн тул цааш давшив... За ер нь Алеш аа! бид чинь хээр тал дундуур ингэж давшихдаа ёстой л нэг Будённинч нар шиг л дураараа зугаалж орхилоо шүү дээ! Немцүүд биднээс ухаан алдталаа айсан даг аа! Дөнгөж гуравхан тооны “Д 34” болоод хэдхэн олзны жижиг хуягт машинаар л, том том склад, бүхэл бүтэн тосгоныг эзлэн авч байсныг хэн ч үнэмшимгүй билээ. За ингээд Алеш минь, энэ бүхнээс үзэхэд, цэрэг дайны хэрэгт айн сандрах үймэх нь ёстой л их зүйл байдаг юм байна даа! Энэ учраас дайсан маш их айн сандарч байгаа явдал давшиж байгаа ангид хоёр дивизээс илүү үнэтэй байдаг юм гэхэд, болно байх аа! Харин ганцхан энэ айн сандарсан явдлыг нь улам их болгож шинэ шинэ гэнэтийн дайралтыг хийж дайсанд амсхийх завдал өгөхгүй байх нь чухал юм. Бид, фронт дээр Немцийн хуяглал руу мөргөхөд хуяг доор нь хов хоосон бөгөөд өмхий хог асгарч байгаа юм шиг сандарлаа... 

	... За яг энэ үед л надад энэ муу нүгэлт явдал тохиолдсон юм. Эзэн биднийг дуудлаа. Тагнуулын онгоц түүнд мэдээ чулуудаж өгөхдөө тийм тийм, газруудад аэродромын баз байна гэж заажээ. Олон онгоц их бензин, ачаа зүйлс байна гэжээ. Армийн жанжин үүнийг үзээд, өөрийн шар сахлыг илбэх зуур “За Гвоздев чи шөнө болохтой зэрэг нэг ч дуу, нэг ч буудлагын авиа гаргалгүй яг өөрийнхөн нь шиг явсаар аэродромд ойртож очоод дараа нь бүх буунуудаараа бөөн хүчтэй галыг нээж, дайраад нэг ч нохдыг амьд үлдээлгүй хамаг бүхнийг нь хөмрүүлэх хэрэгтэй” гэж тушаад өгөв. Миний энэ үүргийг бас өөр нэгэн батальонд өгч, түүнийг миний захирамжид шилжүүлэв. Харин үндсэн аж ахуй маань мөн л түрүүчийнх шигээ, Ростов тийш явж байсан юм. 

	За ингээд л бид ч ёстой л нэг тахианы байр луу ярайж байгаа үнэг шиг сэмээрхэн явсаар аэродром руу тулан очиж германчуудыг хүртэл замаар явж очлоо. За Алешенк найзаа! үүнийг худал гэж битгий бодоорой!

	Тэр еглөө их манантай бөгөөд зөвхөн моторын чимээ л сонстож юу ч ялгаж танихын аргагүй байсан тул германчууд биднийг өөрийнхнийг гэж бодоод огт анхааралгүй байлаа. Дараа нь бид гэнэт дайран, ёстой л нэг бажгадуулж эхэллээ. Онгоцнууд яг эргэцэн зогсоцгоосон тул бид 5—6 онгоцыг хүртэл ганцхан хуягт нэвтлэх сумаар буудан устгаж байлаа. Гэтэл тэдний жолооч нар их зүрх гаргаж онгоцоо асааж эхлэхэд, бид машиныхаа цонхыг хаагаад онгоцны сүүл рүү хуягаараа мөргүүлэн дайрахаар оров. Хэрэв онгоц сүүлгүй бол моторгүйтэй адил хэрэг тул бас л нисэж чадахгүй байлаа. За ингэж байхад намайг жаахан шоглочихсон юм даа! Би газрын байдлыг ажиглахаар машиныхаа цонхоор толгойгоо цухуйлган шагайх үед минь яг машин, онгоц руу мөргөв. Ингээд бөгсний хэлтэрхийнүүд миний толгой руу шивэн оров. Харин аз бэлж дуулга малгай минь халхалсан бөгөөд хэрэв тэгээгүй бол хэдийн өнгөрөхгүй байсан юм. За гэсэн ч энэ бол бага хэрэг бөгөөд, би одоо мөдхөн гарч өөрийн танк ч нарыг дахин үзэх болно. 

	Харин хамгийн тусгүй юм нь эхэд, энд миний сахлыг цөм хусчихсан явдал юм. Би тун их хурааж хуримтлуулан өргөн сайхан сахал ургуулсан боловч, эд нар ер харамсах сэтгэлгүйгээр хусаж хаялаа. За гэвч тэр муу сахал ч яамай хэрэг дээ. Учир нь бид хэдий түргэн давшиж байгаа боловч миний муухай дүрсийг дахиад сайжруулах ч цаг олдох биз гэж бодно. Харин Анют юуны учраас миний сахлыг тийнхүү захиа бичих бүрдээ үзэн яддагийг яахин мэдэх билээ... гэх зэргээр бичжээ. 

	Тун урт захиа байлаа. Бодвол Гвоздев түүнийг госпиталийн уйтгартай байдлыг тэвчиж ядахдаа тэгж уртаар бичсэн бололтой. Ингээд захидлынхаа хамгийн сүүлд нь Гвоздевын танкчид, Сталинградын дэргэд, машинаа эвдүүлээд шинэ техник хүлээх зуураа явган жагсаалаар байлдаж байсан бөгөөд, тэр үед Гвоздев, Степан Ивановичтай уулзсан тухай бичжээ. Ингээд, тэр өвгөн Курст суралцаад даргаар гарсан бөгөөд, одоо жагсаалын дарга бөгөөд танк эсэргүүцэх бууны салааг командалж байна. Гэвч тэр өөрийн мэргэн бууч заншлаа хаясангүй, харин зөвхөн түүний үгээр үзэхэд одоо түүний араатан нь өнөөх наранд ээхээр окопоос гарч ирдэг мангуу фрицүүд биш, харин зальтай чийрэг машин болох германы танк болжээ. 

	Гэвч өвгөн эдгээр аравтныг агнахдаа урьдын адил сибирь нутгийнхаа заншил болсон, чулуу мэт хатуу тэсвэр, зориг төгөлдөр байдлаа хадгалан байлдаанд нарийн нягт ажилладаг хэвээр байна. Тэд уулзсан даруйдаа юм хадгаламтхай Степан Ивановичийн авч явсан, олзны муу архинаас ууцгааж бүх таньдаг хүмүүсээ дурсан ярьцгаасан бөгөөд, ингэхдээ өвгөн, Мересьевд өөрийн их хүндэтгэлийн үгийг хэлж, тэр хоёрыг хэрэв амьд үлдвэл байлдааны дараа манай хамтрал дээр ирж хэрэм үржүүлэх буюу гол горхины шувуу агнахыг урьжээ. 

	Энэ захидлыг уншсан явдал нь одоо Мересьевийн сэтгэлд дулаан бөгөөд уйтгартай болгов. Дөчин хоёрдугаар тасагт хамт байлцсан бүх нөхөд нь аль хэдийнээс эхлэн байлдаж байгаа ажээ. Ингээд Гриша Гвоздев ба өвгөн Степав Иванович нар одоо хаа байгаа бол? тэдэнтэй ямар явдлууд тохиолдож байгаа бол? Тэднийг цэрэг дайны шуурга ямар хязгаарт үлээж, тэд өөрсдөө амьд байгаа эсэх? Оля минь хаа яваа бол? гэж бодов. 

	Мөн байлдааны үеийн захидлууд нь мөхөж байгаа одны гэрэл мэт маш удаанаар хүрэлцэж ирдэг гэж комиссар Воробьевын хэлсэн үг санаанд нь орсон ба од мөхөвч түүний сацрал нь хий зайг удаанаар нэвтэрч хүмүүст аятай сайхан гэрэл тусгаж өгдөг юм гэж санагдаж байв. 

	1943 оны зуны бүгчим халуун өдөр, хуучив тархан ачааны машин хааш яаш болсон модон хашлагаа хажигнуулан, улаан армийн давшигч.. дивизүүдийн ачаа хөсгийн мөрөөр гарсан бөгөөд мундаг том улбар өнгийн шарилжууд сагсайн ургасан фронтын хуучин замаар орон, донсолж харайлсаар байлдаан болж байгаа зүг тийш тэмүүлэн давхиж байлаа. Тоос шороонд дарагдан барвагар болсон түүний хажуу дээр нь “Хээрийн шуудан” гэсэн үгс ба цайвар зурвасууд байгааг ялган танихад хялбаргүй байлаа. Дугуй дороос нь суунагласан сүүл мэт авраг их зэгэл утаа салхигүй бүгчим агаар дотор аажмаар хөвөн тунарч олон километрийн турш машины ар талд үргэлжилсээр байв. 

	Шуудайтай захидлаар пиг дүүрсэн хашлаганы дотор зуны цамц ба хөхгүй эмжээртэй малгай өмссөн цэргийн хоёр хүн, боодолтой шинэ сонинууд дээр сууцгаасан тул машины явдалд ачаатайгаа хамт ийш тийш цовхчин донсолсоор явж байлаа. Тэр хоёрын бага нь болох хэвлүүхэн биетэй, цайвар шар залуу, огт нугарч эвхрээгүй, цоо шинэхэн погон зүүснээр нь бодвол нисэх хүчний ахлах түрүүч бололтой санагдлаа. Царай нь яг эмэгтэй хүний царай шиг эелдэг булбарай тул цайвар өнгөт арсны нь цаанаас цус нь гэрэлтэж байх шиг бодогдов. Байр байдлыг нь ажиглаад байвал, тэр 19 настай баймаар ажээ. Энэ залуу шүднийхээ завсраар шүлсээ тургин баахан зөөнгөдүүхэн хоолойгоор паргиадан дуугарч мөн тамхиа гүжирмэг бүдүүнээр ороогоод их л тайван байдлаар хуруугаараа эрчлэх зэргээр бусдад догь байдалтай цэрэг болж харагдахыг бүх хүчээрээ мэрийвч, фронт руу анх удаа очиж байгаа учраас сэтгэл нь ихэд догдолж байгаа нь илэрхий харагдана. Эргэн тойронд нь харагдаж байгаа бүх зүйлүүд буюу тухайлбал замын хажуу талд яг гол төмрөөрөө газар луу шааж орсон хэмхэрхий буунууд, цамхагт нь тултал, шарилж ургасан, зөвлөлтийн танк, лав агаарын бөмбөгний мэргэн тусалтад оногдож бяц цохигдсон бололтой германы танкны хэлтэрхийнүүд ба урьд их бууны суманд хонхорхой болсон боловч одоо нэгэнт ногоо ургаж битүүрсэн газрууд, танк эсэргүүцэх миний сууринуудын ухдаснууд хийгээд, холын холоос өвс ногооны дундаас гялалзан харагдагч герман цэргийн хүүр оршуулах газар дээрх ёдрын моднууд зэрэг фронтынхны үл ажигладаг, саяхан энд болсон тулалдааны мөрүүд нь энэ залууд гайхах сэтгэл төрүүлсэн төдийгүй, тун сонин онц зүйлүүд мэт санагдаж байлаа. Харин, түүнтэй хамт яваа ахлах дэслэгчийн хармагц туршлагатай фронтчин болохыг алдаагүйгээр тааварлан мэдэж болох байжээ. Түүнийг анх харахад ер 23-24-өөс илүү нас олгож болохгүй мэт бодогдов. 

	Гэвч түүний, нүд дух, уруулынхаа хавьд нарийхан үрчлээс суусан, наранд гандаж, салхинд үлээгдсэн царай ба түүний зовуурьтай янзын зүдэрмэл нүд рүү нь сайтар ажиглан харвал бас дахин 10 насыг нэмж болохуйц харагдав. Түүний нүдэнд, эргэн тойрныг нинжин сэтгэлтэйгээр ширтэн ажиглаж байв. Гэвч түүнийг дэлбэрэлтэд хэмхэрч гэмтсэн цэргийн техник газар зайгүй үргэлжилсэн хэлтэрхийнүүд болон, сууж яваа машины нь давхин өнгөрч байгаа, шатсан тосгоны үхсэн амьтан, гудамжнууд байтугай, өнөөх залуугийн царайг улайлган сэтгэлийг зовоосон, зөвлөлтийн нисэх онгоцны хөнгөн цагаанаар хийсэн бөгөөд холоос харагдагч моторын гол төмөртэй жижигхэн цээж ба номер болон улаан таван хошуутай бөгсний хэлтэрхий зэрэг эвдэрч сүйдсэн зүйлүүд ч гэсэн түүнийг ер сандруулахгүй, офицер, сонинуудын боодлоор өөртөө тохиромжтой суудал засаад, алт түрхэж хээнцэрлэсэн жигтэйхэн хүнд хар модон таяг дээрээ эрүүгээрээ тулаад зүүрмэглэх бөгөөд хааяа сэрэх үедээ эргэн тойрныг баяртайгаар ажиглан хараад бүгчим халуун агаарыг шунахай янзтайгаар цээж дүүрэн сорж байна. Гэвч тэр офицер, замаас хол, нэгэн газар сарвайж ургасан шарилжуудын толгой дээгүүр дөнгөж үзэгдэхийн төдий боловч, сайн ажиглан харвал, бие биесийн хойноос цөхрөлтгүйгээр хөөцөлдөн агаар дотор хөвж яваа нисэх онгоц шиг санагдсан, хоёр жижигхэн чигүүд алсаас харагдаж байгааг үзээд, гэнэт сэргэж түүний нүд нь гялалзан бага зэрэг, хянган хамар нь сортолзон энэ дөнгөж үзэгдэхийн төдий харагдаж байгаа хоёр цэгээс нүдээ салгалгүйгээр машиныхаа кабин руу тогшин: 

	— Агаар! Эргэх хэрэгтэй? Тэр босож, газар нутгийн байдлыг туршлагат нүдээрээ онийлгож хараад, хойд ээжийн эх гэдэг ургамлын ширүүн өргөсөнд бор өнгийг олж, харалган алтан лиш цэцгээр бүрхэгдсэн горхины дээдэх жалгыг ширтсэн жолоочид, гараараа зааж өгөв. Залуу хүн тоомсорлох янзаар инээмсэглэв. Алсад чимээгүйхнээр эргэлдэн, нисэж байгаа тэр онгоцнуудад, энэхүү эл хуль болсон уйтгарт тал дээгүүр хумхын тоос бужигнуулан давшиж байгаа ганц муу ачааны машин дээр ирэх хэрэг юу байх билээ дээ гэж санав. Гэвч ингэж бодож байгаагаар хараахан хэлж завдаагүй байтал нь жолооч ч машинаа замаас эргүүлж, хашлагаа хажигнуулан орилсоор, жалга руу маш түргэн явж эхлэв. 

	Ахлах дэслэгч, тэр дороо хашлаганы дээрээс үсрэн буугаад, зам руу ширтэн харсаар ногоон дээр сууж;

	— За та чинь юу болов? гэж нөгөө залууг шоолох маяг үзүүлэн асуух зуур нөгөө нь эгшин зуур үсрэн, ногоон дотор ороод хэвт гэж зандрав. Гэтэл удалгүй моторын чимээ хүнгэнэн сонсогдож 2 том сүүдрүүд бөртөлзөн, агаарыг донсолгож аймшигтайгаар чарласаар яг тэдний толгой дээгүүр ойртон ирэв. Гэвч үүнийг манайхны ерийн нэг онгоц байлгүй дээ гэж бодож байсан тул, энэ нь залууд төдий л аймшигтай биш байна. Ингээд эргэн тойрондоо ажиглаад харвал, харин мөнөөх замын хажуухан талд онхолдсон бөгөөд хэрэглэлийг нь аль хэдийн хэсэг хэсгээр нь үрэн таран болгосон ачааны машинаас утаа манарч шатаж байгааг гэнэт харав. Гэтэл жолооч их бууны суманд цохигдон аль хэдийн шатаж байгаа гал руу хараад:

	— Шатаадаг сумаар балбаж байгааг нь харав уу? За машин руу чиглэх шив дээ гэхэд нь ногоон дээр эвтэйхнээр хэвтсэн, ахлах дэслэгч:

	— Ээ дээ гөрөөчнийг хүлээхээс өөр аргагүй болжээ. Тэд одоохон буцацгаана байхаа, Зам огтолж байна шүү. За нөхрөө! машинаа ядаж энэ хусын цаана зайлуулаач гэж тайвнаар хэлэв. Тэр ингэж хэлэхдээ түүнд, тун саяхан Германы нисэгч, өөрийн төлөвлөгөөг мэдсэн юм шиг, тийм амгалан бөгөөд итгэлтэй хэлжээ. Машиныг цэргийн шуудан хүргэгч болох нэгэн хүүхэн дагаж явжээ. Тоос шороотой барилдсан уруул дээрээ учир нь үл мэдэгдэх, сулхан инээмсэглэлийг хадгалсан, тэр цайвар царайт хүүхэн, зуны тунгалаг үүлнүүд яаралтайгаар нүүдэллэн хөвж байгаа нам гүм огторгуй тийш, айсан янзтай ширтэн харав. Ахлах түрүүч хэдий цухалдан бачимдаж байсан боловч, их эв муутайхан шиг байдлаар цагаа дэмий үрэгдүүлснээс, явсан нь дээр биш үү? Хэн хөвж явах тавилантай бол тэр живэх ёсгүй гэж хэлэв. 

	Тайвнаар ногоо зулгаан зажилж байсан, ахлах дэслэгч, өнөө залуу руу үл мэдэгдэм инээмсэглэлийг хадгалсан хилэнт хар нүдээрээ ширтэн, энэ бол тэнэг зүйр байна. Хожимдоогүй байгаа дээрээ мартвал дээр байхаа нөхөр минь. Энэ бол, оросын зүйр үг биш байна. За бас тэгээд, фронт дээр ахмадынхаа үгийг сонсдог заншилтай юм шүү. нөхөр ахлах түрүүч ээ! Хэрэв “Хэвт” гэж тушаасан бол хэвтэж байх учиртай юм гэж хэлэв. Тэр, ногоон дотроос хурганы чих гэдэг шимт ургамлын ишийг олоод, хумсаараа түүний хальсыг хуулаад, их л дуртай шажигнуулан идэв. Моторын чимээ сонсогдож, саяхан үзэгдсэн өнөөх онгоцнууд нэг далавчаасаа нөгөө далавч руугаа хөвөлзөн зам дээгүүр маш намхан нисэж өнгөрөв. Ингэж өнгөрөхгүйдээ тун ойрхон гарсан тул тэдний далавчийг будсан шар хүрэн өнгө ба цайвар хар загалмай хийгээд түүнчлэн тэдгээрийн хамгийн ойролцоо яваагийн нь бие дээр дүрсэлсэн гил харын тамга хүртэл тодорхой үзэгдэж байлаа. 

	 Ахлах дэслэгч, бас, хэд хэдэн “Шувуухайнуудыг” ажин өнгөрүүлээд цаг руугаа харахын хамт жолооч руу ширтэн:

	— За явцгаая, одоо болно. Харин энэ газраас түргэн зайлахын тулд, аль хурднаар явах хэрэгтэй гэж команд өгөв. Жолоочийг машиныхаа сигналыг дуугаргахад, шуудан зөөгч хүүхэн жалгаас гүйн гарч ирлээ. Хүүхэн, иш нь дээрээ дөнгөн тогтож байгаа, нэлээд хэдэн тооны ягаан өнгөтэй гүзээлзгэнийг, ахлах дэслэгчид авчирч өгөв. Аль хэдийн болчхож шүү. Зун ингэж байгааг мэдсэнгүй гэж хэлсэн, ахлах дэслэгч, жинсийг үнэрлэж үзээд түүнийг яг цэцэг шиг батлиздаа хатгаад цамцныхаа карманд хийв. Гэтэл, өнөө залуу гэнэт ам нээж, тэд нарыг эргэж ирэхгүй, одоо явж болно гэж та яаж мэдсэн юм бэ? гэж ачааны машины донсолгоонд сэгсрэгдэн дуугүй болсон, ахлах дэслэгчээс асуув. 

	— Энэ бол мэдэхэд, хялбархан хэрэг шүү дээ. Энэ нь “Мессер” буюу “Ме 109” гэдэг онгоц юм. Эд нарын бэлтгэл шатахуун дөчин таван минут болоод дуусдаг тул одоо тэд бензин хийж авахаар буцаж байгаа юм. Ахлах дэслэгч, үүнийг тайлбарлахдаа ийм ерийн жижигхэн юмыг мэдэхгүй байж, яаж болох билээ гэсэн шиг ярьж байлаа. Залуу, агаарыг улам анхааралтайгаар ширтэн нисэж байгаа “Мессер”-ийг хамгийн түрүүн хараасай гэж хүсэж байв. Гэвч, тэр өдрийн агаар маш цэвэрхэн бөгөөд шинэхэн ногооны цэцгийн үнэр ханхалж, агаарын тоос шорооны аглаг амтлагдан, зүлэг ногоон дотуур дэвхрэгүүд цовоолгоор үсрэн дэгдэж, шарилж ургасан хээр нутгийн аглаг нэгэн газарт бялзуухай жиргэн шуугих тул тэр залуу, германы онгоц ба аймшигт явдлуудыг цөм мартаж, харин тэр өдрүүдэд фронт дээр их дурладаг, өөрийн төрсөн газар нутаг ба алсад байгаа амрагтаа зориулсан, байлдааны тухай дууг цэвэрхэн цээл хоолойгоор аялж эхлэв.

	— За тэгвэл “Шорс”-ын тухай дуу мэдэх үү? гэж хамт яваа хүн нь түүний дуулахыг тасалдуулав. Залуу, толгойгоо дохиод хуучны дууг сонсогдохуйц аялж байлаа. Ахлах дэслэгчийн зүдэргээнд царай нь гунигтайгаар хөдлөн, ингэж дуулдаггүй юм. Өвгөн чинь, энэ бол шог дуу биш, харин ёстой дуу юм шүү. Үүнийг сэтгэлийн угаас дуулах хэрэгтэй гэж хэлээд, хэдий чанга биш боловч эвтэйхэн нам хоолойгоор хамжин аялж эхлэв.

	Машин гэнэт тооромслон зогсоход, машины кабин дотроос шуудан зөөгч хүүхэн гарч, хүүхэн явуут машины ар талын хашлагаас шүүрэн авч гар дээрээ үсрэн хашлаганы дотор орж ирэхэд, түүнийг нөхөрсөг хүчит гараар дамжлан угтаж авлаа.

	— Би, дуулж байгааг чинь сонсоод, та нар дээр ирлээ. Царцаахайнуудын хичээнгүйлэн шагшрах авиа ба ачааны машины тачигнах чимээтэй аялгуу нийлүүлэн, тэр гурав дуулцгаав. Залуу бүр ч хөөрч орхив. Үүргэвч нь дотроосоо аман хуур гаргаж, заримдаа түүнийг үлээж, заримдаа түүгээрээ аялан дохиж, дууг удирдан эгшиглэж байв. Фронтод хэрэглэгдэхээ больж хаягдсан, гунигт зам дээр, зуны бүгчим халуунд улайстлаа цоргигдсон, хээр талууд шиг, зуны харин тунгалаг огторгуйд элэн халин дүүлэгч, болжморын жиргэх дуу шиг, зах хярахгүй ёроол хязгааргүй алс өндөрлөг огторгуй шиг, тийм залуу нялх, тийм өвгөжөөр хөгшин, дуунууд орчин тойрныг бүрхэн бүтээж, тоос шороонд дарагдсан, авраг том шарилжуудын дундаас, тас нис гэдэг, шилбүүрийн чимээ шиг, хүчтэй бөгөөд уйтгартайгаар цуурайтаж байв.

	Тэд машинаа гэнэт тооромслоход, өөрсдийнхөө доор тавьсан боодлууд дээрээс, үсрэн унатал, дуулалдаа сонирхон анхаарцгаажээ. Машин нь замын дунд зогсов. Түүнийг зэргэмжид сувагт хажуугаараа, хөмрөн онхолдсон, гурван тооны эвдэрхий машин, шавартай дугуйгаа дээш харуулан унасан байв. Залуугийн царай зэвхийрэв. Түүний хамт явагч нь, машины хашлага дээгүүр үсрэн буугаад, онхолдсон машин руу яаруу очив. 

	Түүний хөл нь майжгий бөгөөд, алхаа нь танц хийж байгаа юм шиг жигтэйхэн хазганаж байв. Минутын дараа машины эвдэрхий бүхээг дотроос арын албаны ахмадын, цусанд хутгалдсан биеийг жолооч чирэн гаргаж ирэв. 

	Түүний нүүр нь, шил мөргөсөн болов уу? гэмээр бүгд шархдаж, шалбархай болсны дээр, замын тоос шороонд дарагдсан байв. 

	Ахлах дэслэгч, түүний аниастай нүдний зовхийг дээш онгойлгон энэ өнгөрчээ. Тэнд чинь өөр хүн алга уу? гэж хэлээд, малгайгаа авав. 

	— Жолооч нь байна. Гэтэл ахлах дэслэгч мөн сандарч тэвдсэн байдалтайгаар, дороо дэвслэн зогсож байгаа залуу тийш харж;

	— Юу гэж зогсоод байгаа юм бэ? Туслалдаа! цус үзэв үү? Ийм юм олон тохиолдоно, түүнд дасах хэрэгтэй... нөгөө түрүүчийн гөрөөчдийн ажил шүү дээ гэв. 

	Машины жолооч нь амьд үлдсэн тул нүд нь аниастай боловч чимээгүй ёолж байв. Харагдахаар шархгүй боловч, хурдан явж байсан машин нь суманд дайрагдан онхолдож, суваг руу ойчих үед жолооч нь цээж рүүгээ кабины хэлтэрхийнүүдэд цохигдсон бололтой байв. Түүнийг машины хашлага дээр өргөж гаргахыг ахлах дэслэгч тушаав. Тэр колекор даавуунд хамаагүй ороосон, огт өмсөөгүй шинелиэ жолоочид дэвсэж өгөв. Ингээд, Өөрөө хашлаганы дэргэд суугаад түүний толгойг өвдөг дээрээ дэрлүүлэв. 

	— За харин хурдаараа давхиад байгаарай гэж жолоочдоо хэлэв. Ахлах дэслэгч, шархтны толгойг эелдгээр өргөн түшихийн хамт, ямар шалтгаанаар, өөрийн алсын юмыг бодон инээмсэглэж байв. Ямар нэгэн туршлагатай нүдээр ажиглах зэрэг, энд нисэх хүчний нэгэн бага ангийн командын байр байна гэж шууд тайлбарлаж болохуйц, жижиг тосгоны гудамжаар, ачааны машин давхин орж ирэх үед, бүрий болов. Цэцэрлэгийн дотор ургасан алимууд ба тоосонд дарагдсан мойлны дундуур хэдэн эгнээ утас зурайж худгийн цондог шургаагууд тойрон харагдаж байв. Байшингийн хажуу дахь тариачны тэрэг, анжис, хамуур зэрэг зүйлүүдийн байдаг, сүрлээр хийсэн саравчийн доор, будаг нь холцорсон “Эм, “ ба “Виллис”-нүүд харагдав. Шил нь хагарсан, жижиг цонхнуудын цаана нь, заримдаа хөхгүй эмжээртэй малгай өмссөн цэргийн хүмүүс, сүүтгэнэн үзэгдэж, заримдаа бичгийн машинуудын, шат пад дуугарах чимээ сонсогдох бөгөөд, утас шугамын үзүүр шавааралдан орсон, нэгэн жижиг байшинд цахилгаан мэдээний аппаратын тачигнах дуу сонсогдож байлаа.

	Их бага замуудаас, буйд оршигч энэ тосгон, германчуудын орж ирэхээс өмнө, энэ газар нутгийнхаа хэчнээн сайн сайхан аж төрж байсныг үзүүлэх үүрэгтэй цаазат дархан газар мэт уйтгарт доройгоо хадгалаад, үлдсэн шарилж хамхагт дарагдсан эл хуль газар болжээ. Шаравтар өнгөтэй зэгс ургасан бяцхан бүрд ч хүртэл, дүүрэн устай байв. Сагсайж ургасан зэгс дундуур, өөртөө зам гарган урсаж, уулинцар уд модны сүүдэр доогуур, хүйтэн жигүүнээр жирэлзэн хоржигнон байгаа, бүрдийн усанд, хоёр улаан хамартай, цав цагаан нугаснууд сэлэн умбаж байв. Хажуу талдаа улаан загалмай дарцаг хийссэн нэгэн байшинд шархтнаа тушааж өгөв. Дараа нь ачааны машин, тосгоныг бараг өнгөрөн давхиж явсаар, тосгоны сургуулийн байр болох нэгэн нямбай янзтай байшингийн дэргэд зогсов. Тэр байшингийн хагархай цонх руу, олон утасны үзүүр шавааралдан орсноос буюу хүзүүндээ автомат буу зүүгээд, хаалганы шатан дээр зогсож байгаа, цэргийн байдлаас үзвэл, энд штаб байгааг тааварлаж болохуйц байв. Нээлттэй цонхны ёроолд суугаад “Красноармеец” гэдэг сэтгүүлээс үгийн сүлжээсийг бодон олж байсан, дежур тийш харж, ахлах дэслэгч: 

	— Хороон дарга дээр оръё гэж хэлэв. Ахлах дэслэгчийн ар талд дагаж явсан, залуу ахлах дэслэгч, штабт орохын өмнө, цамцаа маш хурднаар засаж бүснийхээ доогуур эрхий хуруугаа оруулаад үрчлээсийг засаад, захны товчийг товчилж байгааг хараад, түүнийг тэр доор нь дуурайж ажиллав. Одоо тэр залуу, цөөхөн үгтэй бөгөөд сэтгэлд нь тааламжтай санагдсан, өөрийн хамт явагчийг дуурайхыг ихэд хичээж байв. 

	— Хурандаа ажилтай байна гэж дежур хариу хэлэв. Армийн нисэх “хүчний хэлтсээс, яаралтай бичиг хүргэж ирсэн улс гэж илтгэнэ үү

	— Жаахан хүлээж бай! Одоо түүн дээр агаарын тагнуулд явсан хүмүүс илтгэл хийж байна. Хүмүүс битгий оруулаарай гэж хэлсэн юм. Харин тэр байшингийн тэнд харагдаж байгаа цэцэрлэг дотор сууж байгаарай. Дежурийн хүн үгийн сүлжээсээ дахин харж эхлэхэд, явуулын улсууд гадагш гарч, цэцэрлэг дотор ороод, дайны өмнө иймэрхүү нам гүм зуны үдэш болоход лав өдөржин хөдөлмөрлөсөн, эмгэн багшийн ирж амран суудаг байсан бололтой, эргэн тойрондоо туйпуугаар дугуйлаад хашсан бөгөөд, одоо цэцэг ногооны новшнуудад дарагдсан, хуучин вандан дээр сууцгаав. Яраатай байгаа цонхоор, хоёр хүний ярих дуу сонстсоор байна. Түүний нэг нь, их тачаадан догдолсон, баахан сөөнгө хоолойгоор:

	— Яг энэ замаар их Горохов ба Крестовоздвимены түүгээр, ачааны машинуудын цуваа тасралтгүй үргэлжилж, цөм фронт тийш явж байгаа хүчтэй хөдөлгөөн сонсогдоно. За яг тэр жалга дотор ачааны машин буюу танкнууд байгаа бололтой. Их том анги бөөгнөрөн цугларсан бололтой гэж бодож байна... 

	— Яагаад бололтой гэж бодсон юм бэ?

	— Тун их хаалт гал нээж байна, дөнгөн данган гарч ирлээ. Үдэш энд юу ч байгаагүй бөгөөд харин ямар нэгэн гал тогооны газар шатаж байсан юм. Би сүрдүүлэхийн тулд яг дээгүүр нь шүргэх шахам ойрхноор нисэн өнгөрч, түүнийг буудсан юм. Гэтэл өнөөдөр тэнд их галыг нээж байгааг бодвол, фронт руу лав ойртож яваа бололтой. 

	— Тэгвэл “Тэмдэгт” Квадратын түүгээр юу болж байна?

	— Тэнд бас хөл үймээнтэй байсан боловч, үүнээс арай нам шиг санагдсан, тэр хавийн нэгэн модны хажуугаар томхон танкны цуваа аялж яваа харагдлаа... Хэдэн зуугаад машин бололтой, өдрийн цагт өнгөлөн далдлалгүй, таван километрийн хэмжээтэй газар цуваагаараа явж байв. Магадгүй хуурамч хөдлөл ч байж болно. Дараа нь тэр тушаах тэргүүний шугамын хавьд их буунууд нуун бүгж байсан. Бас байлдааны хэрэглэлийн агуулах газар харагдсан бөгөөд одоогоор өнгөлөн далдалсан байна. Өчигдөр тийм юм огт байгаагүй юм. Их том агуулах газар байдаг шүү. 

	— Гүйцэв үү?

	— Гүйцлээ, нөхөр хурандаа рапорт бич гэж тушаах сан. болов уу?

	— Юуны чинь рапорт, одоохон армид мэдэгд! харин рапорт гэнэ шүү. Энэ чинь юу болох гэж байгааг мэдэж байна уу? 

	Хүүе дежур ээ! миний “Виллис”-ыг ирүүл... энэ ахмадыг агаарын нисэх онгоцны армийн штаб руу явуул! Хороон даргын тасалгаа уудам зайтай танхимд байрлажээ. Тасалгааны дотор зөвхөн нэг доёгор сандал байх, түүний дээр нь телефоны ширэн сав хийгээд дотор нь улаан харандаа ба газрын зураг агуулсан агаарын нисэх хүчний том сум хэвтэж байв. Эв хавгүй жижигхэн биетэй хурандаа, тасалгааны дотуур нуруугаа үүрэн ийш тийш түргэн гүйсээр байв. өөрийн бодолд зав чөлөөгүй байсан хурандаа, ёслон зогсож байгаа нисэгчдийн дэргэдүүр, хоёр дахин гүйж өнгөрөөд, дараа нь яг тэдний өмнө ирж цочмогоор зог тусан зогсоод, хуурайвтар хатуу нягт царайгаа үзүүлэн юм асуух шинжтэй ширтэв. Гэтэл өмнө нь зогсож байсан харавтар царайтай офицер, хөлийнхөө өлмийг хавиран ёслоод:

	— Ахлах дэслэгч Алексей Мересьев, таны мэдэлд шилжиж ирлээ гэж хэлэв. Нөгөө залуу ч бас л дуурайж гараа улам сайхан эгц, гозойлгож бас цэргийн өмсдөг ажлын хар гэдэг савхин гуталтай хөлөө улам их чанга дуутай хувирахыг нь хичээн ёслоод. 

	— Ахлах түрүүч Алекеандр Петров гэж хэлэв. Эднийг хүлээн авч байгаа эзэн нь хороон дарга хурандаа Иванов гэж хүнгэнэсэн дуугаар хэлээд, дагавар бичиг байна уу?гэж асуув. Мересьев сум дотроос дагавар бичгээ шалмагаар гаргаж хурандаад өгөв. 

	Хурандаа дагавар бичгүүдийг түргэн гүйлгэн унших зуураа, шинэ ирсэн хүмүүс рүү түргэн нүдээр ширтэсхийн:

	Хэрэгтэй цагт ирсэн чинь сайн байна! Харин тэд нар яагаад цөөхөн хүн явуулсан юм бол? гэж асууснаа, ямар нэг юмыг гэнэт санасан янзтайгаар: Мересьев гэдэг чинь та юу? Тэгвэл агаарын нисэх онгоцны штабын даргаас таны тухай утсаар надад хэлсэн юм. Тэр надад ингэж сануулсан юм... Гэхтэй зэрэг нь, Алексей түүний үгийг онц хүндэтгэх байдалгүйгээр хөндлөнгөөс орон тасалж. 

	— Нөхөр хурандаа энэ бол төдий л их сүрхий явдал биш шүү дээ! Иймд албандаа эхэлж орохыг зөвшөөрнө үү? гэхэд нь, хурандаа, ахлах дэслэгч тийш ихэд сонирхон харж тааламжтай байдлаар толгойгоо дохиод;

	— Зөв дөө! гэж хэлсний дараа, дежур ээ! Эднийг штабын дарга дээр аваачиж өгөөд хоол идүүлж, шөнө унтах газар олгож өг гэж миний нэрийн өмнөөс тушаа! Ингээд бас эднийг Гвардийн ахмад, Чесловын нисэгч суманд шилжүүлэх тухай тушаал бич! гэж хэл... за яв гэж хэлэв. Хороон дарга нь Петровт нэг л их хэтэрхий юм бүхэнд хүрэх дуртай хөнгөн юм шиг санагджээ. 

	Харин Мересьевт тоогджээ. Юмыг ингэж явдал дундаа түргэн хамран авч, оновчтой бодож, хатуу шийдвэрлэж чаддаг, ийм хүмүүс Алексейн сэтгэлд их нийлэмжтэй байв. Цэцэрлэгийн дотор хүлээн сууж байхдаа санамсаргүй сонссон агаарын тагнуулын илтгэл нь Алексейн ухаанаас гарахгүй байлаа

	Армийн штабаас гарсаар, нэгэн машинаас нөгөөд “Гараа өргөн” шилжиж суусаар явж ирсэн тэдний зам нь хэчнээн их хөл үймээнтэй байсан явдал хийгээд, бас шөнийн цагт замд тохиолдсон манаанууд, хэрэв өнгөлөн далдлахгүй бол, дугуй руу чинь буудна, гэж сүрдүүлж байсан явдал ба мөн Фронтын замаас ангид хан байгаа хус модны шугуйд олон танк, ачааны машин, их буу цугларснаас маш их чимээтэй ба зай муутай байсан явдал болон, тэднийг онхи эл хуль зам дээр ч гэсэн германы “Анчид” аттаклаж байсан зэрэг цэргийн хүн бүхний ойлгож болохуйц шинж тэмдгүүдээс үзэхэд, фронт дээр тогтносон нам гүм үе төгсгөл болж, энэ хязгаарын аль нэгэн газар дээр германчууд өөрийн шинэ цохилтыг удалгүй явуулахаар бэлтгэсэн байх бөгөөд үүнийг улаан армийн командлал мэдээд хангалттай хариуг өгөхгүй өөр нэгэнт бэлтгэжээ гэдгийг Мересьев ойлгож байв. 

	Сэтгэл нь үймэн догдолсон ахлах дэслэгч, гуанзанд гуравдугаар хоолоо хүлээн зуушлах бололцоог Петровт өгсөнгүй. Тэд, замд дайралдсан бензин зөөгч машин дээр суугаад, тосгоны цаадах талбай дээр байгуулсан аэродром тийш явцгаав. Шинэ ирсэн эдгээр хүмүүс, аэродром Дээр очиж, эскадрьлийн дарга нь болох, хэдий үг цөөнтэй, ууртай янзтай боловч, яах аргагүй нинжин сэтгэлтэй хүн болов уу? гэмээр санагдсан Чесловтой уулзан танилцацгаалаа. Чеслов олон ч үг хэлэлгүй, тэднийг дагуулан явсаар дотор нь “11”, “12” гэсэн номертой гялалзсан хөх лакаар будсан цоо шинэхэн “Ла-5” гэдэг онгоцнуудын зогсож байгаа ногоо, өвслөг зогсоол газар тийш аваачив. Шинэ ирсэн хүмүүс, тэдгээрээр нисэх болов. 

	Шинэ ирсэн хүмүүс, өөрийн шинэ техникүүд, дэмий ярих ба хорооны амьдралтай танилцахын тул, үдшийн үлдсэн гэгээг, тэрхүү жигүүртэн шувууны жиргэн донгодох дуу ч моторын чимээг намдааж чадахгүй байдаг, хус модны бүгчимхэн шугуйд өнгөрүүлэв. 

	Эд нар, эндээс салж чадахгүй хоргодож байсаар, хамгийн сүүлчийн машин, тосгонд ирсэн тул хэдийн бүрэнхий болоод, оройн хоолноосоо хожимдсон байв. Энэ нь тэднийг төдий л ундууцах байдалд хүргэсэнгүй “Үүргэв”-д нь замдаа хэрэглэж явсан хуурай хэрэглэлээс нь үлдсэн тул түүгээрээ аргацаав. Харин хонох газрын талаар нэлээд хэцүү явдал тохиолдов. Шарилж хамхагт автагдсан, сөнөсөн мэт цөл доторх, бяцхан үржилт газар, энд байрлаж байгаа агаарын нисэх хүчний, хоёр хорооны штабын албан хаагчид ба нисэгчдээр пиг дүүрчээ. Комендант тэднийг хүн дүүртэл чихсэн жижиг байшингуудаар удтал дагуулан хэсүүчилж, тасалгаандаа байнга суугчийг оруулахгүй гэсэн хүмүүстэй уурлан хэдэрлэлцэж, энэ бол резинээр хийсэн юм биш тул сунахгүй шүү дээ гэх зэргээр, баахан гүн ухааны яриа хийсний дараа, шинэ ирсэн хүмүүсийг дайралдсан нэгэн байшинд түлхэн оруулаад, 

	— Өнөө шөнө энд хоног! Маргааш учрыг нь олно гэж хэллээ. 

	Жижигхэн тасалгаанд аль түрүүн нь есөн хүн суудаг ажээ. Дайны эхний жилд „Катюша“ гэдэг байснаа Сталинградын ялалтын дараа “Сталинград" гэж хэлдэг болсон их бууны сумны хавтгай зүнзээр хийсэн керосин дэн нь унтаж байгаа хүмүүсийн тод биш царайнуудыг бүдэг гэрэлтүүлж байв. Тэдний зарим нь орон дээр, зарим нь хайрцаг дээр хэвтэхээс гадна зарим нь шалан дээр бөөн өвс дэвсээд буюу зарим нь цуваа Дэвсээд хэвтэцгээсэн байлаа. Гаднын есөн хүнээс гадна, энэ байшингийн эзэн эмгэн, нэгэн насанд хүрсэн охинтойгоо бас хамгийн өнцгийн орос маягийн том зуухны тэнд суудаг ажээ. 

	Шинэ ирсэн хүмүүс, унтаж байгаа энэ олон хүмүүс дундуур хэрхэн орохоо мэдэж ядан, байшингийн босгон дээр гэнэт зогсов. Гэтэл пийшингийн тэндээс эмгэн хүний уцаарласан дуу гарч:

	— Яаж орно гэж санасан юм бэ? Дүүрэн хүн чихээстэй байгааг ажиглахгүй байна уу? Дээвэр дээр гарах гэсэн юм уу? гэж загнаж байв. 

	Петров, гадагшаа эргэж гарахдаа бэлэн байдалтайгаар үүдний орчим эг дог хийн зогсож байсан боловч Мересьев, аль хэдийн унтаж байгаа хүмүүс дээр гишгэхгүйг хичээн, тэдний дээгүүр алхлан гарч ширээний зүг ойртон очиж: 

	— Ээжийнхээ минь! Бидэнд зөвхөн л хооллох газар л байвал болох нь тэр дээ ! Бид өдөржин юу ч хэлэндээ тавиагүй явж байна. Бидэнд хоёрхон аяга, бас таваг сэрээ өгчихвөл ч бүр болчих нь тэр ээ! Унтах ч яамай л даа. Та нартай заавал чихэлдэхгүй гадаа хашаан дотор дөнгөчихнө биз. Одоо бол зун шүү дээ гэж хэлэв. Яг энэ үед, пийшингийн цаана, өнөө олон үгтэй чавганцын ар талаас хэн нэгэн хүний жижигхэн нүцгэн хөл цухалзан үзэгдэв. Хөнгөн эелдэг биетэй тэр хүн, нэг ч үг дуугаралгүй пийшин дээрээс бууж унтагчдын дээгүүр сурмагаар дамжин гараад, пиндээ орсноо, удалгүй таваг, зэв болсон хоёр сэрээ ба мөн гоёмсог будагтай аягануудыг нарийхан хуруундаа өлгөсөөр орж ирэв. 

	Энэ нь, анхандаа, насанд хараахан хүрээгүй охин шиг Петровт санагдав. Гэвч тэр охин ширээ рүү ойртон ирж, түүний сүүдэрт нуугдсан нүүр дээр нь, дэнгийн тортогт шар гэрэл тусахад, энэ бол, ид залуу насан дээрээ яваа, гуа сайхан хүүхэн болохыг Петров мэдэв. Харин хүрэн өнгөтэй цамц ба таараар хийсэн банзал өмсөж, яг чавганц хүн шиг уранхай алчуураар, нуруу руугаа унжуулан хүзүүгээ, тойруулан боосон нь түүний үзэсгэлэнг баахан дарж байх шиг Петровт санагдав. 

	Гэтэл, Марина аа! Марина аа! нааш ир гэж пийшин дээр хэвтэж байгаа эмгэн түүнийг шивнэн дуудав. 

	Гэвч, хүүхэн түүнийг анхаарсангүй. Ширээн дээрээ цэвэр сонин дэлгэж, дээр нь сав суулга сэрээ тэргүүтнээ өрж тавихын хамт, Петров тийш нүднийхээ булангаар хальт харсхийн;

	— Идэцгээ л дээ! Аль эсвэл огтолж халаалгах уу? Тэгвэл би ердөө унтахгүй шүү дээ! Харин комендант гадаа хашаан дотор тулганд гал түлж болохгүй гэж хориглосон юм. 

	— Марина аа! Нааш ир л дээ гэж эмгэн бас дахин дуудав. 

	— Үүнийг битгий анхаарцгаа, энэ бол бага зэрэг солиороод байгаа юм шүү, германчууд хашраачихсан тул, хэрэв шөнийн цагт цэргийн хүнийг үзвэл, уурлаж, намайг нуудаг болсон юм, ингэхдээ шөнө л ийм заналтайгаас биш, өдөр бол сайхан зантай хүн шүү. Та нар үүнийг маань битгий тээр шаагаарай гэв. 

	Мересьевийн үүргэвч нь дотор, колбас, консерв болон, эцэнхий бөөр нь дээрээ давс нь бөөгнөрсөн, хоёр хатсан загаснууд болон армийн талхны үлдүүрүүд байсан ажээ. Харин Петровт зөвхөн мах, чихэр хоёроос өөр юм байсангүй тул запаасаар бага байлаа. 

	Марина, чөргөр нарийн гараараа, энэ бүхнийг сурмагаар огтлон зүсээд таваг дээр овоолов. Марина өтгөн хөмсгөндөө дарагдсан нүд нь байн байн Петров дээр түргэн тусах бөгөөд Петров ч түүнийг их л шохоорхон хардаг болов. Гэвч хоёр нүдний нь хараа уулзалдахад, хоёулын царай нь улайж, өөр өөр тийшээ харах төдийгүй, биедээ ч шууд үг хэлэхгүй харин Мересьевээр дамжуулан ярьцгааж байлаа. 

	Энэ хоёрыг харахад, Алексейд инээдэмтэй мэт байсан боловч, энэ хоёрыг, өөртэйгөө зэрэгцүүлэхэд, зав залуухан бөгөөд харин Алексей өөрөө нэлээд ядарч, олон юм үзсэн хөгшин хүн мэт болсон нь уйтгартай юм шиг санагдаж байв. 

	Ингэж байснаа Алексей гэнэт хүүхэн тийш харж;

	— Маринушка аа! Харин санамсаргүй өргөст хэмх байхгүй биз гэхэд, хүүхэн нам дуугаар;

	— байлгүй яах вэ гэж хэлэв. 

	— Хоёрхон ширхэг, чанасан төмс байхгүй биз дээ? Гуй л даа, тэгвэл олж болно шүү дээ! гэж хэлээд, Марина, дахин унтаж байгаа хүмүүсийн дээгүүр, эрвээхэй мэт сэмхнээр алгасан, тасалгаанаасаа гарч одов. 

	— нөхөр ахлах дэслэгч ээ! Та энэ хүүхэнтэй ингэж яахан ярьж болдог юм бэ? Огт танихгүй байтлаа, би үүнтэй яг л “Чи> би дээ хүрэлцээд, өргөст хэмх хүртэл гуйж байдаг чинь арай л.... гэхтэй зэрэг Мересьев инээд алдаж;

	— Өвгөн минь, та хаа байгаагаа мэдэж байна уу? Энэ чинь фронт юм уу? Аль юу юм бэ? Эмгэн минь аашилж гүйцсэн бол нааш бууж ирээд, хоол идэцгээе л дээ, за тэх үү?

	Эмгэн бас л ууртай хэвээр, аман дотроос нэг юм үглэн янцагласаар, пийшин дээрээс бууж ирэхийн хамт, дайны өмнө, хамгийн их дурладаг юмны нэг нь болох колбасаг амтархан идэж эхлэв. 

	Тэд, дөрвүүлээ ширээ тойрон суугаад, унтаж байгаа бусад хүмүүсийн, олон янзын хурхиралт ба хар даран зүүдлэх чимээний доор, их л тааламжтайгаар, оройн хоолыг идэцгээв. Алексей, үргэлж дэмий балай үг ярин эмгэнийг элэглэж Мариныг инээлгэсээр байв. Алексей, дасаж сурсан амьдралтайгаа тохиолдож, түүндээ сэтгэл төгс баярлан, харь орны хязгаараар, удтал тэнэж явсныхаа дараа, төрсөн гэртээ ирсэн юм шиг жарган цэнгэж байв. 

	Энд Саяхан германыхны штаб байсан учраас, энэ тосгон хэвээр үлдсэн болохыг, тэд нар, бараг хоолоо идэж дуусах үедээ мэдэцгээв. Германы энэ штаб, улаан армийн давшилт эхлэх үед, тус тосгоныг устгаж чадалгүй, маш түргэнээр зайлан зугтжээ. Харин германчууд, энэ авгайн дэргэд нь түүний их охиныг алснаас хойш, ухаан санаа нь орж гардаг болжээ. Марина өөрөө, энэ хязгаарт германы оршин сууж байсан, найман сарын турш, ар хашааны орой дээрх амыг нь сүрэл ба муу даавууны хог новшоор дарсан чийг доор, нэг ч нар салхи үзэлгүй сууж өнгөрүүлсэн ажээ. Түүний хоол ундыг ээж нь шөнө болоход, жижигхэн цонхны нүхээр, зөөн өгдөг байлаа. Марина тийнхүү Алексейг, өөртэйгөө ярилцахын хирээр Петров тийш улам олон дахин харж байх бөгөөд түүний өдөөнгүй цовоо харцанд нь нууж болшгүй сэтгэл булаам байдал илрэн тодорсоор байлаа. 

	Оройн хоолоо үл мэдэгдэм байдлаар идэж дуусав. Марина хоолноос үлдсэн зүйлүүдийг, цэрэг хүнд хэзээ ч хэрэг болно гэсэн юм шигээр, аж ахуйч маягтай боогоод, Мересьевийн саван дотор хийв. Дараа нь эхтэйгээ нэг юм шивнэж ярилцаад эрс шийдмэг байдал үзүүлэн;

	— Та нарыг комендант нэгэнт энд ирүүлсэн болохоор, эндээ үлдэж пийшин дээр гарч унтацгаа л даа! Харин ээж бид хоёр бяцхан пинд дөнгөнө байх аа! Замд явж ирсэн улсууд, одоо амарцгаа л даа! Ингээд маргааш та нарт байр олцгооё гэв. 

	Марина бас л урьд адил нүцгэн хөлийнхөө, сэм зөөлөн алхаагаар, унтагч хүмүүсийн дээгүүр өнгөрөн гарч, хашаан дотроос хаврын тарианы хэсэгхэн шар сүрэл тэврэн авчраад, түүнийгээ ханхар том пийшин дээрээ эвтэйхнээр тараан дэвсэж, дэрэн доор нь ямар нэгэн хөнжил мэт юмыг ивж байгаа нь яг л муур мэт сэмээрхэн шалмаг байлаа. 

	Дөнгөж нэг минут өнгөрмөгц Петровын хурхирах сонстож эхлэв. Мересьев унтсангүй. Мересьев, сүрхий үнэр ханхалсан хүйтэн сүрэл дээр тэрийн хэвтсээр байлаа. Мересьев, пингээсээ гарч тасалгааны дотор ямар нэгэн юм эрэн явж байгаа Мариныг ажиглан харж байлаа. Марина пийшин рүү байн байн улам анхааралтай харсаар байлаа. Ингээд ширээн дээр тавьсан дэнг засаж, пийшин рүү дахин нэг хараад унтаж байгаа хүмүүсийн дундуур сэмээрхэн өнгөрч үүд рүү явав. Гэвч, энэхүү уранхай хувцас өмссөн, нарийхан гуалиг хүүхний байдал, Алексейд, ямар нэгэн шалтгаанаар, гунигт нам гүм байдлыг төрүүлсээр байлаа. Тэд, ингэж суух оронтой боллоо. Маргааш өглөө нь байлдааны анхдугаар нислэг хийж, Петровтой цуг нисэхээр тушаал авсан ажээ. Ингэхдээ Мересьев, тэргүүлэгчээр нь, Петров дагалдангаа р нь нисэх байлаа. Яадаг бол доо? гэж бодоход нь сайн залуу шиг санагдав. Ингээд ч Марина түүнийг анх харахтайгаа зэрэг л дурласан ажээ. За одоо унтвал ч унтъя гэж бодов. 

	Мересьев, хажуугаараа эргэж хэвтээд, сүрэл дээрээ нэг хоёрхон удаа, эрвэн дэрвэн, хөдөлж байсан боловч, удалгүй дуг нойр болов. 

	Ямар нэгэн аюултай явдал болж байгаа шиг бодогдон, нойрноос сэрэв. Чухам юу болсныг тэр дороо ойлгоогүй боловч, цэргийн хүний заншлаар босон харайж пистолетоо шүүрэн авав. Өөрийгөө хаа байгаа болоод, юутай учран тохиолдсоноо ч санахгүй байлаа. Саримсгийн үнэр мэт гашуун хар утаа хамаг юмыг бүрхэж юу ч харагдахгүй байсан боловч, гэнэт салхи үлээж утаан үүлийг элдэн хөөхөд, Алексей яг өөрийнхөө толгой тушаа нэгэн их аймшигт хурц гэрэлтэй одон байхыг харав. Өдөр мэт гэгээ тусч байх тул ойролцоох нэгэн газар дээр, асгасан чүдэнз мэт эмх журамгүй тараан сацагдсан бөгөөд наранд ихэд гандаж хувхайрсан байшингийн гуалин мод, хажуу тийшээ хазайсан дээвэр, дамнуурын хөл зэргүүд харагдаж байлаа. Толгой дээр нь үе үе лужигнан хүнгэнэж байгаа моторын чимээ ба танил боловч, өдий хүртлээ дасаж чадаагүй, агаарын бөмбөгний ясанд тултал янгинах чимээ гарч байгааг Алексей сонс, эвдрэн сүйдсэн зүйлүүдийн дотроос, торойн цухуйж, байгаа пийшин дээр, өвдгөө нугалан зогсож, бараг мэдээ алдах шахам гайхан ширтэж байсан Петров тийш харж;

	— Хэвт! гэж чарлав. 

	Тэд ойролцоо байгаа туйпуу руу гүйн Очиж, түүнд наалдан хэвтсэн бөгөөд яг энэ үед сумын том хэлтэрхий пийшингийн янданг бут цохиж тэднийг улаавтар шороо ба хуурай шаврын үнэрээр бүрхүүлэв. 

	Мересьев, шөнийн бөмбөгдөлтөд дайрагдсан хүн бүхэнд тохиолддогийн ёсоор, дэмий л, хаашаа ч хамаагүй, бос он гүйх сэн гэж бодсон хүслээ арай ядан дараад, 

	— Байрнаасаа хөдөлж болохгүй гэж хэлэв. 

	Бөмбөгдөгч онгоцнууд үзэгдэхгүй байв. Тэд нар тусгай өлгөсөн, гэрэлтүүлэгч пуужингаас дээгүүр харанхуйд эргэлдсээр байлаа. Гэвч тэрхүү жирэв жирэвхийн гялалзах цайвар туяанд, агаарын бөмбөгний хар дуслууд гэрэлтүүлэх зурвасын дотор хэрхэн орж ирээд доош явах тутмаа яахин томрон өсөж байгаа ба дараа нь ув улаан дөлнүүд, зуны шөнийн харанхуй хэрхэн арилан замхарч байгаа нь тодорхой харагдаж байлаа. Үүнийг харахад, газар дэлхийн тэн хагас нь түймэр дэгдэн шатаж, их удаанаар "шат пад" хийн хүжигнэж байх шиг санагдаж байв. 

	Пийшин дээр наалдан хэвтэцгээсэн нисэгчид, дэлбэрэлт болох удаа бүрд донслон, догдлон хэвтсээр байв. Тэд нар сэтгэлийнхээ зөн бэлгээр туйпуу дотор шингэн орох гэж байгаа юм шигээр, түүн тийш улам улам наалдсаар байлаа. Дараа нь моторын хүнгэнэх чимээ холдоход, өөрийн парашют дээр маш намуухнаа бууж ирсэн пуужингуудын шажигнан шатах чимээ ба гудамжны нөгөө талд, эвдрэн сүйдсэн зүйлүүдийн тэнд, дүрэлзэж байгаа түймрийн дөлийн ширжигнэх чимээ сонстох болов. 

	Мересьев, цамц өмд дээрээ наалдсан сүрэл ба хумхын тоосыг яаралгүйгээр сэгсрэн гүвэхийн хамт;

	— За биднийг харин ч нэг сэрүүцүүлж орхих шив дээ гэж хэлэв. 

	Гэтэл, Петров хоёр бүлийнхээ арьсны ууртайгаар таталдахыг намжруулж, санамсаргүйгээр дуугаран янцаглаж байгаагаа дарж ядсан байдалтайгаар;

	— Эд чинь цөм тэнд унтаж байсан болов уу? Тэгвэл Маринка яасан бол гэж айсан янзтайгаар хэлэв. 

	Тэд пийшин дээрээс бууцгаав. Мересьев гар чийдэнгээ асаан, хэмх цохигдсон байшингийн шалны гуалин ба банзнууд руу гэрэлтүүлэн харав. Гэтэл түүн дээр нэг ч хүн байсан гүй, учир нь энд байсан нисгэгч нар агаарын түгшүүр эхлэхтэй зэрэг, гадаа хашаанд зугтан гарч окопт нуугдацгаасан ажээ. Петров, Мересьев хоёр бүх эвдэрхийнүүдээр явсан боловч. Марина эмгэн хоёр ер байхгүй бөгөөд, дуудахад хэн нь ч дуугарсангүй, энэ учраас эд нар хааш явдаг билээ? Зугтаж амжаад амь гарцгаасан юм болов уу? гэж бодоцгоов. 

	Коминдантын эргүүлүүд, журам тогтоохын тул хэдийн гудамжаар явж эхлэв. 

	Саперууд түймрийг унтраан эвдэрч сүйдсэн зүйлүүдийг эмхэлж, үхэгсдийн хүүрийг зөөн, шархтагсдыг ухан гаргаж байлаа. Зарлага хүмүүс, зайгүй явцуу газар ийш тийшээ яван, нисгэгч нарыг нэрээр нь дуудаж байлаа. Хороо, удалгүй шинэ газар дээр шилжин очив. Нисгэгчид үүр цайхтай зэрэг, тус тусын онгоцоор нисэн гарахын тул аэродром дээр цугларцгаав. 

	Урьдчилсан мэдээгээр үзэхэд, нисгэгч нараас сүйдсэн нь төдий л их биш байв. Хоёр, нэг нисгэгчийг шархтуулаад, дайралтын үед харуулд үлдсэн манааны хэдэн хүмүүс ба хоёр техникчийг алжээ. 

	Орон нутгийн хүмүүсээс олон хүн үрэгдэн сүйдсэн байх гэж тааварласан боловч эмх замбараагүй, харанхуй дотор тодорхой мэдэхэд хялбаргүй байлаа. 

	Мересьев, Петров хоёр өглөө болох үесээр аэродром руу очихоор явахдаа. урьд шөнийн унтаж хоносон байшингийнхаа эвдэрхий балгас дээр, өөрийн эрхгүй саатан зогсоцгоов. Саперууд тэрхүү эмх замбараагүй новшрон хөглөрсөн, банз гуалингуудын дотроос цустай хольцолдсон цагаан даавуугаар бүтээсэн ямар нэгэн юмыг дээр нь тавьсан дамнуурыг өргөн гарч ирлээ. 

	Гэтэл муу юм бодсондоо царай нь зэвхийрсэн Петров, тэднийг ширтэсхийн;

	— Хэнийг авч яваа юм бэ? гэхэд Мересьевд, Степан Ивановичтай адилхан юм шиг санагдсан бөгөөд дамнуурын урьд талыг өргөн явж байгаа нэгэн хууз сахалтай сапер хүн;

	— Хэн ч юм бэ? бүү мэд, нэг эмгэн, нэг залуу охиныг, авч явна. Байшингийн доороос ухаж гаргасан юм. Чулуугаар ганцхан цохиод алжээ. Хүүхэд ч юм уу, хүүхэн ч юм уу? бүү мэд, их л жижигхэн амьтан байна!.. Харвал тун гуа сайхан хүүхэн байсан бололтой... цээж рүү нь чулуу даран унажээ. Нялх мөртөө бас чийрэг амьтан байжээ. Ээ! зайлуул гэж хариу хэлэв. 

	... Энэ шөнө, германы арми, өөрийн сүүлчийн том давшилтад шилжин орсноор, зөвлөлтийн цэргийн бэхлэлтийг аттаклаад өөрсдөдөө гай түйтгэр болсон Курскийн Нум дахь тулалдааныг эхэлжээ. 

	 

	III

	Наран арай гараагүй, зуны богинохон шөнө. харанхуй хэвээр байтал моторуудыг халаах ажил явагдаж байлаа. Ахмад Чеслов, сүүдэрт өтгөн ногоон дээр зураг дэлгээд, эскадрилийн нисэгчдэд шинэ байдлын маршрут ба цэгүүдийг зааж;

	— Сонор сэрэмжтэй байцгаа! Нүдэн харааны харилцан ажиллагааг бүү алд! Аэродром хамгийн түрүүний шугаман д байна гэж хэлэв. 

	Шинэ цэг маань, үнэхээр ч фронтын шугамын дэргэд бөгөөд зураг дээр немцийн цэргийн байрыг хөхгүй харандаагаар нарийвчлан заасан хилийн тэнд байлаа. Гэдрэгээ биш, харин урагшаа ниссээр байлаа. Немцүүд, хэдийгээр байлдааны санаачилгыг өөрсдөө авсан боловч улаан арми ухран зайлахаар бэлтгэх байтугай, давшилтад орохоор бүхнийг цугларуулж байсанд нисэгч нар баярлацгааж байлаа. 

	Наран дөнгөж туяарч, талын дээгүүр ягаавтар өнгийн манан. арай л арилаагүй долгиолон хөвсөөр байхад, хоёрдугаар эскадриль хөөрч, нисэх онгоцнууд даргынхаа мөрөөр бие биеэсээ хараа тасралгүй өмнө замд гарлаа. 

	Мересьев ба Петров хоёр, өөрсдийн анхныхаа хамтын нислэгт ийнхүү ойрхны хосоор явж байлаа. Ингэж агаараар өнгөрүүлсэн хэдхэн минутын дотор, Петров, өөрийн нислэгийг түрүүлэн яваа нөхрийнхөө нислэгийн маяг хийх эрдэм чадварт үнэхээр итгэлтэй мастерын чадлыг олсныг үнэлж амжсан бөгөөд харин нислэгийн замд. зориуд хэдэн удаа сүрхий эгц маягийг, санамсаргүй хийсэн Мересьев, түүнд хамгийн гол чухал нь гэж санагддаг, нүдэн хараа сайтай, хатуужилтай, санаа сэтгэлийн бат тогтоцтой бөгөөд хэдийгээр итгэхгүй боловч, нисдэгийн сайн чанарыг эзэмшиж чадсан, нөхрийнхөө энэ чанарыг ажиглан харж амжсан байна. 

	Шинэ аэродром нь буудлагын хорооны ар талд байрласан байв. Хэрэв немцүүд түүнийг олж мэдсэн бол тэд жижиг калибрын артиллери болоод том калибрын минометоор ч буудаж болох байсан билээ. Гэвч, тэдний хамрын доор, тийм мэдэгдэхгүй байсан ба мэдэх ч сэхээгүй байжээ. Тэд харин бүр харанхуй байхад хаврын туршид нааш нь татсан, өөрийн артиллерийн бүх галыг, зөвлөлтийн цэргийн бэхлэлтийн байрлалт руу эхлэн нээв. Энэ үед бэхлэлтийн районы дээгүүр улаан туяа тэнгэрт тулсан юм шиг өндрөөр гэрэлтэж байлаа. Их бууны сумын тэсрэлт нь харанхуйлсан их модот, өтгөн ой агшин зуур бий болсон юм шиг бүхнийг халхлав. Тэгээд, наран хэдийгээр мандсан боловч газар дээр гэрэлтэх юмгүй байлаа. Тийнхүү улих, нижигнэх мэт хийгээд дүнгэнэсэн их чимэрхэг харанхуйн дунд юуг ч гэсэн тэр гэж ялгаварлахад маш бэрхтэй бөгөөд наран тэнгэрт гэрэлгүй бүдэгхэн улаавтар бин шиг юм сүүмийж харагдана. 

	Гэвч зөвлөлтийн нисэх онгоцнууд, үүнээс сарын өмнө, тэнгэрийн оргил мэт өндөрт гарч, немцүүдийн байрлалын дээгүүр нисэж явсан нь ямар нэгэн үр ашиггүй явдал болж өнгөрсөн бишээ!

	Немцийн цэргийн командлалын бодол, аль эрт илхэн болсон ба тэдний байрлал хийгээд, төвүүдийг зураг дээр тэмдэглэн буулгаж, дөрвөлжний хойноос дөрвөлжийг дараалан судалсаар байсан юм. Немцүүд, хуучин заншлаараа өөрийн хүчинд сагсуурч, үүрийн өмнөх нойрондоо дарагдаж дайсны тал руу нь хутгаа шаана гэж бодож байжээ. Гэтэл дайсан зөвхөн хуурамчаар унтсан байжээ. Тэгээд, гартаа хутга атгасан дайсан, дайран, ороход, түүний хутгатай гарыг баатрын ган болд хуруунуудаар бяц атгахад, хангинасан чимээ гарч байв. Хэдэн арваад километрийн цаана фронт дээр, дүнгэнэж байгаа их бууны галын бэлтгэлийн чимээ тасраагүй байхад, өөрийн их бууны батарейнуудын буудлагын их дуунд дөжирч, тэдний байрлалыг харанхуйлан бүрхсэн дарийн утаанд сохорсон мэт болсон немцүүд, өөрсдийн траншейнууд дотор тэсэрч байгаа галт бөмбөгнүүдийг харцгаав. Зөвлөлтийн артиллериуд немцүүдтэй адил талбай чөлөөнүүдийг биш харин дайсны батарейнуудын аттаклах рубежид хүрэлцэн ирж, бөөгнөрсөн цэгүүд ба явган цэргүүд, гүүрнүүд, байлдааны галт хэрэгсэл, овоолсон газар доорх агуулах блендажууд болоод командын байруудыг мэргэнээр буудаж байв. 

	Түүний өөдөөс, немцүүдийн артиллерийн атал нээгдэх хоёр талаасаа янз бүрийн калибрын, хэдэн арваад мянган артиллериуд оролцсон лут том тулалдааны өрсөлдөөн болов. 

	Тэгээд, ахмад Чесловын эскадриль, аэродромыг шүршин өнгөрөхөд, нисгэгчдийн хөлийн доорх газар донслон чичирч, харин тэсрэлтийн дууны тасрахгүй үргэлжлэх нь ховхины тасралтгүй дүнгэнэх чимээ мэт буюу төмөр гүүр дээгүүр аварга том галт тэрэг барагдахгүй цуваад л цуваад л яваа мэт дүнгэнээд байлаа. Дэлгэр их хэмжээгээр манарсан хар утаа орчин тойрныг бүслэн бугшив. Хорооны жижигхэн аэродромын дээгүүр, заримдаа, галуун цуваагаар заримдаа тогорууны цуваагаар буюу заримдаа дэлгэрэнгүй жагсаалаар бөмбөгдөгч онгоцнууд үргэлжлэн Хөвж, тэдний бөмбөгнүүдийн тэсрэх чимээ, артиллерийн тулалдааны жигд цуурайны дундаас, тажигнан нажигнах сүрт дуугаар ялгарч байлаа. 

	Эскадрилиудад хоёрдугаар бэлхэн байдлаар байх явдлыг зарласан байв. Энэ нь хамгийн нэгдүгээр пуужингаар агаарт хөөрөн гаргахын тулд, нисэгч нар өөрсдийн нисэх онгоцны кабин дотроос гарч болохгүй бэлэн байхыг хэлсэн үг билээ. Энэ үед, нисэхгүй онгоцнуудаа бүхэл хусны дунд оруулан, мөчрүүдээр өнгөлөн далдалсан байв. Мөөгний сэрүүхэн чийг үнэртсэн ойн дунд тулалдааны их дуунд жингэнэхгүй чимээ нь сонстохоо больсон шумуулууд, нисгэгчдийн нүүр, гар хуруу болоод хүзүүгээр яг аттаклан давших мэт довтолж байлаа. 

	Мересьев, дуулгаа тайлаад хазаж байгаа шумуулуудыг хааяа нэг залхуурсан байдалтайгаар үргээгээд, ойн доторх өглөөний ариун үнэрийг таалан бодол бодсон мэт суув. Зэргэлдээ нь түүний дагуулын нисэх онгоц зогсож байлаа. Петров, заримдаа суудал дээрээсээ босон харайж, заримдаа тулалдааны зүг харах ба бөмбөгдөгчийг харцаараа үдэж гаргахын тулд суудал дээрээсээ өндийн зогсдог байлаа. Бушуухан агаарт хөөрч, амьд насандаа анх удаа тохиолдох гэж байгаа, жинхэнэ амьд дайсныг үзэж, дайсны “Р-5” гэдэг нисэх онгоцны хойноосоо олсоор оосорлоод агаарт авч явдаг хий дүүрсэн зүйл өөд биш, харин туранхайвтар биетэй дуг нойрныхоо дунд байгаа юм шиг энэ сайхан охиныг өнөөдөр алсан, бөмбөгний ч эзэн байж болох, дун бүрээний доторх хорхой шиг тэр этгээдийг кабин дотроо шигдүүлсэн, тэд жинхэнэ нисэх онгоцны өөдөөс, сумаа аалзны шүлс мэт хурдлуулан чиглүүлэх юм сан гэж бодохоос тэсэж ядан хүлээж байжээ. 

	Мересьев, өөрийн дагуулынхаа тийнхүү сууж байж ядан байгааг хараад тэр 19 настай, би 23 настай... иймд насаар бараг чацуу, хоёр гурван насны ялгавар ямар ялгавар байдаг юм? гэвч өөрийн дагуултайгаа зэрэгцүүлэхэд тэр туршлагатай хашир бөгөөд зан ааш нь төлөв томоотой болж тогтсон өвгөн болжээ гэж бодов. Жишээ нь: Одоо Петров кабин дотор хавчганаад л, гараа хооронд нь үрээд л, тэртээ холд нисэж яваа онгоцны хойноос хараад, юу ч гэж байгаа юм хашхираад л байхад, харин Алексей, машиныхаа ширэн суудал дээр аятайхнаар ялцайтал сууж авсан байлаа. Тэр тун тайван байдалд оршино. Түүний хөл нь ч байхгүй, нисэх явдал түүнд ертөнц дээрх аль ч нисгэгчээс хамгийн хэцүү байдал байв. Гэтэл энэ ч гэсэн түүнийг тэвдүүлэхгүй байлаа. Тэр өөрийн мастер чадварыг мэдэж байгаа ба өөрийн зэрэмдэг болсон хөлдөө итгэж байна. 

	Тус хороо, ийнхүү хоёрдугаар бэлхэн байдлаар үдэш болтол байлаа. Түүнийг яагаад ч резеревт барьж байсан юм даа. Бодвол түүний байрласан газрыг яагаа ч үгүй эрт байхад, дайсанд мэдэгдүүлэхгүй гэсэн хэрэг болов уу даа. 

	Энд хэзээ ч юм дээ, немцүүд байхдаа, сууж байсан вандан дээр "кардон" хатуу буюу ороох цаасыг нааж барьсан жижиг землянкад унтахаар бэлтгэв. Хананд, ямар нэгэн киноны жүжигчин, их амтай хүүхний фото зураг, бас немцийн хотуудын өргөст байгалийн байдлыг үзүүлж, даавуун дээр тосон будгаар зурсан янз бүрийн зургууд хадаатай хэвээр хоцорсон байв.

	Артиллерийн тулалдаан үргэлжилсээр байв. Газар донслон чичирч байлаа. Хуурай элс землянкийн цаасан дээгүүр сүржигнэн хийсэх нь землянкийн дээгүүр хорхой шавж буцлах мэт,,бүх землянк аягүйгээр ширжигнэж байлаа.

	Мересьев ба Петров хоёр гадаа задгай агаарт майхан цуваа дэлгээд хэвтэхээр шийдвэрлэв. Тайчихгүй унтах тушаал өгсөн байв. Мересьев, хөлийнхөө бүсийг дөнгөж сулруулаад, гэдрэгээ харж хэвтээд, тэсрэлтийн улаавтар сүүмэлзсэний дунд, чичирч байгаа шиг санагдах, тэнгэрийг ширтэж байв. Петров, дорхноо унтсан байлаа. Тэр нойрныхоо дунд юм үглээд ч байгаа юм шиг болоод л, шүдээ хавираад л, уруул амаа дуугаргаад л хамаг биеэрээ бөмбийтөл атираад яг хүүхэд шиг байлаа. Мересьев, түүн дээр өөрийн шинелийг хаяв. Мересьев, нойроо хүрэхгүй болохоор, чийгээс болж бага зэрэг жихүүцсэн биеэ дулаацуулахаар хэдэн гимнастик хийгээд, дараа нь суув. Артиллерийн догшин галын чимээ тасарч хааяа, хааяа энд тэнд батарейн түргэн дуу гарах буудлагын чимээ журамгүйгээр сонстож байлаа. Хэд хэдэн тэнэг сум толгой дээгүүр өнгөрөөд, аэродромын районд тэсрэв. Иймэрхүү замбараагүй гал нээх явдал бол чухамдаа хэнийг ч сандруулдаггүй байлдааны ерийн хэрэг билээ. Алексей, тэр тэсрэлт өөд эргэж ч харсангүй, харин тэр фронтын шугам өөд л харсаар байв. фронтын шугам бол харанхуйн дунд хачин тодхоноор харагдаж байсан юм. Одоогийн энэ шөнө орой болсон цагт ч гэсэн, тэнд үл зогсох хатуу ширүүн тэмцэл явагдаж байгаа нь нойрсон байгаа газрын хаяагаар, оволзон дүрэлзэх түймрийн улаан хүрэн өнгөтэй галаар илхэн мэдэгдэж байлаа. Алсын хаяагаар цацран харагдах, пуужингийн хүхэрлэг хөхөвтөр, туяа энэ нь немцийнх шаравтар туяа нь манайхны гэдгийг тодорхой зааж болохоор байлаа. Заримдаа энд тэндгүй галын том дөл оволзон босож, заримдаа нүд ирмэхийн зуур бив битүү харанхуй татаж, үүний нь дараа их тэсрэлтийн бөглүү чимээ сонсогддог байлаа. Дайны явдлыг даан ч юманд бодохгүйгээр, өөрийн цохны хэргээр цэцэглэн бүхий өтгөн хусны дунд ажиллаж бий, 5 дугаар сарын цохны бүдүүн дуутай, шөнийн бөмбөгдөгч онгоцны бүдүүн дуу хутгалдан нийлж байв. фронтын бүх шугам нэлэнхийдээ, тэр аялан яваа эрдэнэс мэт өнгө бүрийн сумнуудаар бүрхэгдэв. Хурдан ээлжээр буудах зенитийн бууны сумнууд, цас дуслах мэтээр, агаар өөд зогсолтгүй хөөрч байлаа. Газар маань бас л дахин нижигнэж донсолж чичирч эхлэв. Гэвч, хусны үндсэн дотор дүнгэнэн дуугарах цохны дуун бас л дүнгэнэж, ойн гүн дунд шар шувуу хүний дуу шиг дуу гарган, зовлон тоочиж, ой бэлийн нам дахь гуу жалга, бургас харганын дунд, өдрийн аймшигт байдлаас тайвширсан, алтан гургалдай, эхлээд яг хоолойгоо буюу хөгжмийн хөгийг нийлүүлэн туршиж байгаа юм шиг намуухнаар, цаашлаад бүр бүх хүчээрээ дуулж, дуундаа хахаж цацах шиг исгэрэх, шаагих зэргээр шуугьж байв. Түүнд бусад нь дараалан хариу дуулж, удаж түдэлгүй фронтын өмнөх бүх ойн дунд, тал бүрээс энэ янз бүрийн дуунуудын аялгуу нийлж байх шиг болов. Бүх дэлхийд Курскийн алтан гургалдай гэж алдаршсан явдал, жирийн хэрэг биш юм. Хүрэн улаан туяа, пуужингийн сүүмэлзсэн үхмэл гэрэл хийгээд, сумнуудын тэсрэлтийн таталдах туяагаар гэрэлтсэн ойн дунд, бензиний үнэр ханхалсан, бөөм моддын ёроолд, нисэх онгоцнууд нуугдсан, тийм ойн дунд, дээрх алтан гургалдайн дууныг сонсож байхад, хачин ч юм шиг санагдаж байв. Алексей шувуунуудын энэхүү галзуурсан мэт исгэрэлдэн шаагилдах дууныг сонсож байтал, тэр Олятайгаа хоёул өөрийнхөө алтан гургалдай гэж нэрлэсэн нэгэн алтан гургалдайн тухай санаанд нь орлоо. Тэр хоёул иймэрхүү гэгээтэй сэрүүхэн бөгөөд анхилмал үнэрт шөнө, Ижил мөрний эргээр хоёулхнаа зугаалга хийж яваад буцжээ. Тэр хоёр, Олягийн байшингийн жижиг хаалганы дэргэдүүр, хоёр ч удаа өнгөрчээ. Дэргэд нь ирээд л салах үеэ болмогц, бас л жаахан яваад ирэхээр шийдээд л цаашаа явдаг байжээ. Хоёул тэгж яван явсаар, хотын гудамжны хамгийн эцсийн чимээ аниргүй мухар булангийн хэцийн бэл дэх, хотын хог асгах газрын шилний хагархай, консервын лааз болон эвдэрхий хэмхэрхий зүйлс сарны гэрэлд гялалзаж байгаа, тэнд тулаад зогсдог байжээ. Тэр газар тэдний сонгон олсон мэт газар нь ийм аягүй болохыг огт анхаарч мэдсэнгүй явжээ. Гэтэл, хаа ч юм дээ холгүй ойрхны нэгэн жижиг сүмийн цэцэрлэгт, гэнэт алтан гургалдай дуугарчээ. Тэр их л айж эмээсэн шиг намуун дуу гаргаад таг болжээ. Тэр хоёр, үнэмшихгүй гайхаж, бие бие өөдөө харжээ. Гэтэл, алтан гургалдай бас дахин дуу гаргаад харин бүр зориг орж, бүр үргэлжилсэн урт дуунд шилжив. Тэр хоёр, бие биедээ наалдан зогсоод, түүний дууныг сонсож байв. Тийм санамсаргүй, тийм тохьгүй газар, тэр хоёрт тэгж дуулж өгсөн алтан гургалдайд, тэр хоёр түүнийг өөрийнхөө алтан гургалдай гэж нэрлэжээ. Дараа нь дайны уршгаар хагацан холдох цагаа хүртэл, түүний дууг сонсохоор хоёул шөнө орой болтол түүгээр удаа дараалан явдаг байжээ. 

	Гэтэл, одоо Курскийн алтан гургалдайнууд, өөрсдийн янз бүрийн аялгуугаар ойг дүүргэв. Маргааш хан комиссын өмнө биш, харин жинхэнэ үхлийн өмнө, шалгалт өгөх гэж байгаа, Алексей алтан гургалдайн ийнхүү тасралтгүй үргэлжлэх дууныг сонсоод, унтаж ч чадахгүй байв. Тэгээд, тэр маргаашийн өдрийн тухай, ширүүн тулалдааны ч тухай, тохиолдож болзошгүй үхлийн тухай ч бодсонгүй, харин тэр нэгэн цагт Камышинийн хязгаарт, тэр хоёрт дуулж байсан "тэдний" алс холын нэгэн алтан гургалдайн тухай, Олягийнхоо тухай, төрсөн жижиг хотынхоо тухай бодож байлаа. 

	Дорно зүгийн тэнгэр хэдийн гийж байв. Алтан гургалдайн дууныг их бууны сумын тэсрэлтүүд дахин аажмаар дарж үл сонстоход хүргэж эхлэв. Улаан хүрэвтэр өнгөтэй том нарны туяа, буудлага ба тэсрэлтийн өтгөн утааг арай ядан нэвтэлж тулалдааны талбай дээгүүр аажмаар хөөрөв. 

	 

	
IV

	 

	Курсийн цүлхгэр дахь тулалдаан, дүрэлзэн шатсаар байв. Курсийн хойгуур ба өмнүүр танкны хүчирхэг огцом цохилтыг явуулаад, манай цэргийн бэхлэлтийг эвдлээд, хавчилтаа улам чангаруулан улаан армийн Курст дахь бүх бүлэглэлүүдийг бүслэн авч, тэнд “Германы, Сталинград>-ийг хийх гэсэн, германыхны анхны төлөвлөгөөнүүд нь хориглолын бат тогтвортой байдалд, шууд ээдрэгдэн самуурчээ. Хориглолын сэтлэн цөмлөж чадахгүй ба чадлаа ч гэсэн, хавчилтаа чангалахад ч хүчин хүрэлцэхгүй болтлоо, тийм их хохирлыг хүлээнэ гэдэг нь германы командлалд эхний өдрүүдээс эхлэн тодорхой болов. Гэвч зогсооно гэхэд, нэгэнт хожимдсон байна. Ингээд ч бас, Гитлерийн стратеги тактик, улс төрийн олон итгэл найдварууд энэ тулалдаантай холбогдож байжээ. Одоо аянгын сум нэгэнт байрнаасаа хөдөлжээ. Энэ аянга, одоо, улам улам өсөн өрнөж, уул талыг бүрхэн бүтээж, замдаа тохиолдсон юм бүхнийг дайрсаар явж байх тул, түүнийг анх байрнаас нь хөдөлгөгч ч гэсэн зогсоон саатуулах хүч үгүй болов. Германыхны гарз хохирол нь бүхэл бүтэн дивиз корпусууд ба хэдэн зуун танк, их буу хэдэн мянган авто машинаар хэмжигдэж байхад, түүний урагш ахилт нь зөвхөн хэдэн километрээр хэмжигдэж байв. Цусаа асгаруулан давшигч энэ арми, улам улам тамирдан суларсаар байв. Германы штаб, энэ явдал дээр өөртөө тооцоо хийж байсан боловч, энэ ажил явуулгыг зогсоон саатуулах бололцоо, түүнд байгаагүй тул дүрэлзэн шатаж байгаа тулалдаанд шинэ шинэ резервүүдийг өөрийн эрхгүй хаясаар байв. Германы цохилтыг, Зөвлөлтийн командлал эндэхийн хориглолд байсан шугамын ангиудын хүчээр хариулан няцаасаар байв. Зөвлөлтийн командлал, германыхны хэрцгий авир зан улам өсөн өрнөж байгааг ажиглан, дайсны цохилтын эрч харихыг хүлээн өөрийн резервийг гүнд нөөцлөн хадгалсаар байв. 

	Мересьевийн хожим мэдэгдсэнээр үзвэл, тэдний хороо нь хориглохын төлөө биш, харин сөрөхгүй цохилтыг өхийн төлөө хүчээ хуралдуулсан армийг халхлан бүтээх ёстой байжээ. Энэ учраас тулалдааны эхэн шатан дээр танкчид ба тэдэнтэй холбогдсон сөнөөгч нисгэгч нар нь зөвхөн их тулалдаанд бясалгагчид болж байжээ. Дайсны бүх хүч тулалдаанд шатагдан орох үест, хоёрдугаар номерынхон үргэлж аэродром дээрээ бэлхэн байдаг нь өөрчлөгдөв. Нисгэгч нарт шөнийн цагаар землянкууддаа унтах зөвшөөрөл олгосон төдий үгүй, хувцсаа тайчихыг ч зөвшөөрчээ. 

	Мересьев, Петров хоёр сууцаа янзалж төвхнөж авав. Тэд байшиндаа байсан немцийн гуа үзэсгэлэнт кино зохиолын шуудангийн нээлттэй хуудас ба харь орны газар нутгийн байдлыг үзүүлсэн зураг, Германы Кардан болон цааснуудыг авч хаяад, байшингийнхаа туургыг шилмүүст мод ба шинэхэн хусаар чимэглэсэн тул, тэдний суудаг газар доорх нүхэн гэрт нь элс шууран орохыг больжээ. Нэгэн өглөө хоёр найзууд туурганд хийсэн намхан орнууд дээрээ хажуулан хэвтэж, землянкийн нь шилмүүст модоор бүтээгдсэн шал ба үүдний нь хөшиг дээр, нарны хурц өнгөт гэрэл тусан эхэлж байх үед, землянк дээгүүр нь гарсан замаар, хэн нэгэн хүний яаран яваа алхам сонсогдон, фронт дээр илбийн үзэгдэл шиг санагдах болсон “шуудан зөөгч” гэсэн нэг үг дуулдав. 

	Хоёул, хөнжлөө дээрээсээ хуулан хаяж, ухасхийн босоцгоогоод, Мересьевийг хиймэл хөлөө уян ядаж байтал нь Петров аль хэдийн үсэрч гарч шуудан зөөгчийг хөөн гүйцээд, Алексейд ирсэн захиаг барьсаар баяртайгаар эргэж ирэв. Энэ нь Олягаас ирсэн захиа байлаа. Алексей түүнийг нөхрийнхөө гараас шүүрэн авсан боловч, энэ үед нисгэгч нислэгт гарах дохио өгсөн тул, тэд нар машин дээрээ дуудагдан очицгоожээ. Тэр дороо Мересьев ч захидлаа өвөртөө хийж түүнийг хоромхон зуур огт мартаж орхиод, Петровын хойноос онгоц зогсож байгаа газар дээрээ шууд хүрч, замаар гүйн одов. 

	Алексей, үл мэдэгдэхээр найгах боловч, таяг дээрээ тулан нэлээд хурднаар гүйн байгаад, онгоцон дээрээ гүйн очих үед нь моторын гэр нь аль хэдийн хуулан аваад, техникч нь болох цоохор царайтай инээдэмтэй залуу нь онгоцныхоо сэнстэй яаруу ноцолдож байлаа. Сэнсээ эргүүлээд гэж хэлэв. Мотор хүнгэнэж эхлэв. Мересьев эскадрилийнхаа даргын нисдэг “зургаадугаар” машин тийш харав. Гэтэл ахмад Чеслов, өөрийн машиныг тал дээр гаргаж байлаа. Ингээд карман руугаа гараа өргөн оруулав. Энэ нь “Анхаар” гэсэн дохио байлаа. Мотор хүнгэнэн дуугарав. 

	Салхинд үлээгдсэн өвс ногоо цайран жирэлзэж, улиангар хусны шаргал мөчрүүд, агаарын хуйд донслон чичирч, навч нахианыхаа хамт модноос тасран салхинд бэлэн байдалтайгаар ширвэлзэн хөдөлж байв. 

	Алексейн хойноос явсаар түүнийг гүйцэж ирсэн нисэгчдийн нэгэн нь “танкнууд” давшиж байгаа гэж түүнд хэлж амжжээ. 

	Ойд бөөгнөрсөн бүх арми, үр бүтээлгүй юмаар хөөцөлдсөн германчууд руу чиглэн очив. Энэ учраас одоо нисгэгч нарын өмнө дайсны энэхүү их бууны сумд эвдлэгдэн сэндийлэгдсэн бэхлэлт дундуур танкнуудын явж гарах гармыг халхалж, давшиж байгаа танкнуудын дээрх агаарыг хамгаалах ба цэвэрлэх үүрэг зогсож байжээ. 

	Зөвхөн агаарыг манан сахих байсан уу? гэвэл тийм биш байсан билээ. Учир нь ийм хүч шавхсан шаргуу тулалдаанд энэ явдал нь хоосон нислэг байх ёсгүй байлаа. Энэ учраас агаарын аль нэг хэсэгт өглөө, орой аль боловч, дайсантай уулздаг байлаа. Чухам энэ учраас, бусад ямар ч нисгэгчээс дутуугүйгээр өөрийн зорилтод хүрч чадах юм, гэдгээ үзүүлэх газар болох энэ тэнгэрт хүчээ шалгуулах учрал түүнд тохиолджээ. 

	Алексейн сэтгэл догдлон хөдөлсөөр байв. Гэвч энэ бол үхлээс айсан хэрэг биш билээ. Тэр ч байтугай энэ бол хамгийн зоригтой, эрэлхэг, шударга хүмүүст ч гэсэн тохиолддог аюулыг боддог бодол төдий ч зүйл биш байлаа. Гэвч түүний санааг зовоож байсан зүйл гэвэл, зэвсгийн дархан их бууг минь шалгасан эсэх, мөн байлдаанд огт туршаагүй цоо шинэ шинэ тугалгад агуулсан Лорингофон минь баарахгүй байгаа даа. Хэрэв үргэлж тулалдах үе тохиолдвол Петров минь л битгий хоцорч салчхаасай нь! Васили Васильевнчийн бэлэглэсэн таяг минь хаягдаагүй байгаа даа! Бас өчигдөр оройхон хамгийн сонирхолтой газар дээр нь хүрээд, бачимдахдаа ширээн дээрээ орхиод гарсан романыг минь хэн нэгэн хүн землянкаас аваад явчхаагүй байгаа даа гэх мэт зүйлүүд түүнийг зовоож байлаа. Алексей Петровтой салах ёс гүйцэтгээгүйгээ гэнэт санаад кабинкаасаа гараа гозолзуулан дохиж салах ёс хийв. Гэвч Петров үзсэнгүй, дагуулагчийн ширэн дуулга дороос цухуйж байгаа царай дээр нь олон толбо харагдаж байв.

	Петров даргынхаа дээш өргөсөн гарыг тэсгэлгүй ширтсээр байв. Гэтэл, гар нь доош буугаад кабина нь хаагдав. Эхний 3 машин тавих газар дээрээ гарч ирээд, хөдлөхөд, түүний хойноос дараах 3 нь хөдөлж, бас гурав дахь машинууд нь хөдөлгөөн л орж эхлэв. Ингээд анхны нисэх онгоцнууд агаарт хөөрөн гарав. Түүний дараагаар Мересьевийн хэсэг нисэн гарахад, дор нь байгаа газрууд тал тал тийшээ найган ганхаж байгаа зурвас мэт харагдаж эхлэв. Алексей урьдаа яваа 3 онгоцноос хараа таслах үгүй даган явахад, түүний ар талд бараг шүргэх шахам гурав дахь эгнээ онгоцнууд явж байв. Ингэж явсаар удалгүй тэргүүний шугам дээр ирцгээв. Дээрээс нь харахад, саяхан аадар борооны өгөөмөр дуслууд, асгаран буусан тоос шороод зам шиг санагдсан их бууны суманд ухагдан онгилогдсон харлаг эрээн газар харагдан эхлэв. Ухсан нүх бүхээгүүд ба харилцах суваг шуудуу болон блиндажийн жижиг овгорууд болон удаан цагийн галын тоочигнуудын сургааг мод болон туйпуу тоосгонууд арзайн харагдаж байв. 

	Үзэшгүй муухайгаар ухагдан сэндийлэгдсэн, хөндий дүүрэн шар оч унтарч ассаар байв. Энэ бол их тулалдааны дөл юм. Гэвч бүхнийг агаараас харахад, хүүхдийн тоглоом шиг жигтэйхэн жижигхэн харагддаг билээ. Дор харагдаж байгаа, тэр газар дээр хамаг юм доргилон чичирч, гал түймэр дүрэлзэж байгаа хийгээд, бэртэнг болж сэндийлэгдсэн тэр газар дээгүүр үхлийн шуурга шуурч байгааг итгэшгүй байлаа. Тэд тэргүүний шугам дээгүүр нисэн өнгөрч, дайсны ар талаар хагас эргээд, тулалдааны шугамыг дахин алхаж гарлаа. Гэвч тэд тийш хэн ч гал нээсэнгүй, газар тийнхүү аварга их явдал өрнөн явагдаж байсан тул дээгүүрээ нисэн өнгөрч байгаа тэрхүү могой мэт жирвэгэнэсэн 9 жижиг онгоцыг анхаарах зав ч байсангүй. Танкчин нар минь хаана явж байна даа! гэж бодоод хартал, тэд нарын бараа харагдав. Агаараас ажиглахад яг, удаан болхи хөдөлгөөнтэй, зэвхий саарал цох хорхойтой адилхан санагдсан танкнууд, хурц ногоон өнгөт моддын дотроос удаа дараалан цувж тал дээр гарч байгааг Мересьев харав. Тэдний тоо дөнгөж нүд цавчихын төдийд өчнөөн дахин нэмэгдэх төдийгүй тэр хожуулархаг ногоон модон дотроос шинэ шинээр цухуйн гарч ирээд, зам дээр очин жалга руу орж байлаа. Хамгийн түрүүчийн танкнууд нэгэн хөвөөн дээр гарч, их бууны суманд өнгөлөгдсөн газар дээр хүрэв. Тэдний хошуунаас нь улаан очнууд үсрэн гялалзсаар байв. Германыхны бэхлэлтийн үлдэгдэл рүү дайрч байгаа, энэ хэдэн зуун машины шийдвэртэй дайралт ба энэ үү танкны их аттакийг хэрэв Мересьевийн адил агаар дээрээс ажиглан харж байсан бол аймтгай эмэгтэйчүүд байтугай нялх хүүхэд ч аймааргүй байв. 

	Мересьев, яг энэ үед агаар дээр болж байгаа олон янзын дуу шуугиануудын дотроос:

	Анхаараарай! 

	Би, ирвэс гурав байна. Би, ирвэс гурав байна. Баруун талаас “Шайхайтан” айсуй гэж хашхирч байгаа ахмад Чесловын сөөнгөтсөн дорой дуу сонсогдов. Удалгүй даргын нь богинохон тоодгор онгоц ч урдуур нь гараад ирэхийг Алексей ажиглан харав. Даргын нь нисэж яваа тэр онгоц байн байн хажуу тийшээ савлан дэнжгэнэж байгаа нь өөрийгөө дуурайн ажилла гэсэн дохио ажээ. Мересьев энэ командыг ар талаасаа явж байгаа өөрийн хэсэгт дамжуулан мэдэгдэв. 

	Петров бараг өөртэй нь зэрэгцээ шахам нисэж явааг хараад:

	Яваад бай хөгшин минь! гэж түүнд Мересьевийн хэлэхэд:

	Тэсээд байлгүй яана даа гэж маш замбараагүй дуу шуугиан дотроос хариу хэлэв. 

	— Би, ирвэс гурав байна. Би, ирвэс гурав байна. Миний хойноос яваад байгаарай гэж дахин чихэвч рүү нь хашхирав. 

	Дайсан ойрхон болов. Тэд 9-өөс арай жаахан доогуур “10-87> гэдэг өрөмдөгч онгоцнууд германыхны хамгийн их дурладаг хоёр эгнээ галуучилсан цуваагаар гарч ирэв. Эдгээр онгоцнууд цөм эвхэгддэггүй цайзтай ажээ. Энэ цайз нь нислэгийн үед гэдэс дор нь унжин явна. Дугуйнууд нь нэгэн гонзгой бүрхэвчээр халхлагдан хамгаалагджээ. Энэ машины гэдэс дороос шаахай өмссөн хөл унжиж байгаатай адилхан харагддаг байлаа. Ийм учраас тэднийг аль ч фронт дээр ч гэсэн, нисгэгч олон даяар “Шаахайтан” гэж ярьцгаадаг болжээ. Югослав, Бельги, Франц, Польшид довтолсон байлдаанд өөрийн аймшигт алдрыг олсон бөгөөд Грингээс аль эрт үед Испанийн өнгийн номхон хотнууд дээр довтлон туршсан, домогт өрөмдөгч онгоцнууд ба дайны өгөх энд дэлхий дахины хэвлэл бүхэн дээр тийм их алдартай сүрхий түүхийг нь шагшин шуугьж байсан германы нисэх онгоцнуудын сүр бадруулсан домгууд нь зөвлөлт улсын уудам нутагт түргэнээр үгүйсгэгдэн замхрав. Зөвлөлтийн нисгэгчид тэдгээрийн сул талыг олон тооны тулалдаануудад илрүүлэн мэдсэн төдийгүй, энэ “Шаахайтан”гэдэг онгоц нь Зөвлөлтийн нисгэгчдийн өмнө үзэгдэхдээ ямар нэг анчин хүнээс, жинхэнэ чадварыг шаарддаггүй хялбархан олддог, хур шувуу буюу чандага шиг барагтайхан олз омгийн зүйл гэж тоологдох болжээ. Ахмад Чеслов өөрийн эскадрилийг дайсан тийш чиглүүлэлгүй харин ямар нэгэн зүг тийш тойрон явахаар залав. Гэвч туршлагатай ахмад “Наран доогуур” шингэн ороод, дараа нь түүний гялбагар туяанд далдлагдан үзэгдэхгүй болоод дайсанд бүр ойрхон ярайж очмогцоо түүн тийш гэнэт довтлох гэж байгааг Мересьев мэдэв. 

	Энэ муу “Шаахайтны” төлөө ингэж их ажил удах нь арай илүү юм биш үү дээ гэж бодож Мересьевийн инээд хүрч явав. Гэвч, хянуур болгоомжтой явдал илүү хэрэг биш билээ. Дахин, Алексей, эргэн тойрон ширтэв. Петров ар талаас нь явж байв. Цав цагаан үүлэн дэвсгэр дээр түүний бараа тун сайхан харагдаж байв. !

	Дайсны өрөмдөгч онгоцнуудын жагсаал, тэндээс, баруунтайнхан харагдаж байв. Германчууд хоорондоо үл үзэгдэх шижмээр холбогдсон юм шиг, тэгш цэвэрхнээр цуван явж байв. 

	— Ирвэс 3 аттаклаад! гэж даргын тушаан хэлсэн үгийн хэсэг Мересьевийн чихэнд дүнгэнэн сонстов. Чеслов ба түүнийг дагалдагч. дайсны жагсаалын хажуу хавирга руу нь яг мөсөн уулнаас гулсаж байгаа юм шиг, дээр дороос нь галзуу догшноор дайран аттаклаж байгааг, Мересьев ажиглав. Ойролцоо байгаа “Нэгэн шаахайдан” руу зэгэл саарал оч шилбүүрдэх мэт гялс хийхэд тэр ч гэнэт хөлбөрөн унасан бөгөөд энэ үест Чеслов, түүний дагалдагч ба хэсгийн 3 дахь онгоц нь немцийн онгоцны жагсаалын хойноос нь далд оров. 

	Германы өрөмдөгч онгоцны эгнээ, тэр дороо тэдний хойноос хумхиран ирэв. “Шаахайдан”-нууд өндөрлөг нислэгээ үргэлжлүүлсээр байв. Алексей “Аттак” гэж хашхирмаар санагдсан боловч догдолж хөөрсөндөө хоолойноос нь дөнгөж “А а а” гэсэн авианаас цааш дуу гарсангүй, Алексей энэх жигдхэнээр мяралзан цувж байгаа жагсаалаас өөр юу ч харалгүй түүн рүү бууж ирэв. 

	Чесловт цохигдсон онгоцны байр дээр гарч ирсэн тэр “Герман”-ыг өөртөө тэмдэглэж авав. Алексейн, амаараа гарч ирэхэд бэлэн байгаа юм шиг догдолсон зүрхний нь цохио чихэнд сонсогдсоор байв. 

	Алексей онгоцыг бууныхаа хараа дахь аалзны шүлс мэт торонд оруулж аваад, хоёр гарын эрхий хуруугаар гасетк “Замаг” дээрээ даран түүн тийш зүсэн очив. Гэтэл түүнээс баруун талаар нь нэг зэвхий сахлаг дээс шиг юм жирс хийв. Хүүе буудаж байна шүү гэж хэлээд, түүнд улам ойртов. Би ч бүтэн байна. Харин Петров маань яасан бол гээд яасан сайн хэрэг билээ. Бас л бүтэн байна гэв. 

	Петров, зүүн талаар нь зүг явж байгааг хараад, ээ дээ, бас, сайн залуу байна шүү! гэж бодоход нь “Шаахайтан” онгоцны нь хашлага, харааны дуранд улам томрон харагдаж байлаа. 

	Замгийн хүйтэн төмөр, гар нь хайрахад, бас жаахан яваад л мулталъя даа гэж дотроо бодож байв. Алексей, яг энэ үед, өөрийн машинтайгаа эвцэн тохирч байгаагаа баяр төгөлдөр мэлрэв. Онгоцны моторын чимээ яг түүний цээжинд дуугарч байгаа мэт санагдсан төдийгүй, далавч, ар талын жолоо зэргүүдийг бүх бие сэтгэлийн угаас мэдэрч, бас ч болхи муу ажиллагаатай төрөлх бус хөл нь хүртэл мэдээ орж, энэ галзууг шийдмэг хөдөлгөөний үест машинтайгаа нийлэн зохицох, түүний зохицолд огт саад хийхгүй болсон мэт санагдаж байв. “Герман”-ын гуа сайхан онгоц заримдаа хараанаас мултран гарах боловч дахин хараанд орж ирсээр байв. 

	Мересьев түүн тийш чиглэн очихын хамт замгаа дарав. Мересьев, хэдий буу дуугарахыг сонсоогүй ба сум жирвэгэнэх зурвасыг хараагүй боловч онолоо гэж мэдээд тэндээ зогсолгүй, харин, намайг тулгаран уулзахын өмнө, тэр онгоц газарт унана гэдгийг мэдэж, дайсны онгоц руу дайран довтлохоо үргэлжлүүлсээр байв. Алексей бууныхаа хараанаас нүдээ салган харвал, түүний зэргэмж газар, бас дахин хоёр дахь онгоц унаж байгааг ихэд гайхан ажиглав. 

	Би үүнийг санамсаргүй оночхов уу? гэснээ, үгүй. Ээ Петров, балбаж орхих шив дээ гэж бодов. Учир нь Петров түүний баруун талаар явж байсан тул тэр бол түүний ажиллагаа байх зүйтэй байв. Шинэ хүн, мөртөө сайн залуу байна шүү нь гэж бодоход нь залуу нөхрийн нь амжилт, Алексейг өөрийн нь амжилтаас илүү баярлуулж байна. 

	Хоёрдугаар хэсэг Германы эхний жагсаалын дотор зүсэн орлоо. Дайсан ч эмх замбараагүй сандран бужигнаж эхлэв. Туршлага муутай нисгэгч нараар дүүрсэн германы нисэх онгоцны хоёрдугаар цуваа, тэр дороо жагсаалын эрэмбээ алдан тархав. Чесловын онгоцнууд, дайсныг өөрийнхөө окоп дээр бөмбөгнийхөө оосрыг мултлан унагаахад хүргэх ба агаарыг цэвэрлэж хамгаалах зорилгоор тэдгээрийн хоорондуур дайран хөөсөөр байв. Хянуур нямбай Чесловын дотор, дайсны өөрийн бэхлэлтээ аргагүй бөмбөгдөхөд хүргэх гэсэн сэдэв оршиж байв. Энэ явдалд жаргаж байгаа нарны туяа их нөлөө үзүүлэв. Гэвч дайсны онгоцнуудын нэгдүгээр эгнээний жагсаал дахин нийлэв. “Шаахайтан” дахин танкны цөмрөлт хийх гэж байгаа газар тийш ойртов. Гурав дахь хэсгийн аттак амжилт олсонгүй. Германы талаас нэг ч машин гарздаагүй боловч, дайсны буудагчийн суманд оногдсон манай нэг сөнөөгч онгоц алга болжээ. Танкны аттак явагдаж байгаа газар ойрхон байв. Дахин өндөрт гарах цаг үлдсэнгүй. Ийм учраас Чеслов доороос нь: аттаклая гэж шийдэв. 

	Алексей түүнийг дотроо сайшааж байв. “Л 5” гэдэг онгоцныхоо босоо маневрлах гайхамшигт чадварыг ашиглан, дайсны онгоцны гэдэс өөд “Мөргөх” юм сан гэдэг бодол, Алексейд ч их байв. Ингээд нэгдүгээр хэсгийн онгоцнууд, агаарт хөөрөн гарахад, нарийн утаанууд усны ширхэг дээшээ олгойдож байгаа юм шиг, дээшээ дэгдэн чавхдаж байв. Хоёр “Герман” тэр доороо жагсаалаасаа тасран салав. Түүний нэг нь дундуураа тас хуваагдсан учир удалгүй агаарт хоёр хэсэг болон салж одов. Түүний бөгс нь Мересьевийн онгоцонд арай л шүргэсэнгүй өнгөрөв. 

	Мересьев дагуулагч нөхөр тийшээ ширтэсхийн;

	— Хойноос сайн хараад байгаарай гэж хэлээд жолоогоо өөр тийшээ хариулан мушгив. Газар дэлхий донслон чичирч хөмрөхгүй гэж байгаа юм шиг болов. Түүний суудал дороос нь нэг юмаар чанга цохих шиг болоод авав. Аманд нь Цус амсагдан, нүднээс нь оч үсрэх шиг болов. Онгоц нь бараг зогсох шахам болоод дээшээ эгц авиран хөөрөв. 

	Алексей суудал дээрээ хэвтэн шагайхын хамт хараанд нь орж ирэн байгаа “шаахайдан”-ны толбот гэдэс ба бүдүүн дугуйг нь бүрхсэн аэродромын газрын шаврыг хүртэл ажиглан харав. Алексей замгуудаа зэрэг дарав. Бензиний сав ба мотор хийгээд бөмбөг, жолоо хайрцгийн алинд нь туссаныг мэдээгүй боловч. Германы онгоц тэр дороо хүрэн бор үүлний дотор дэлбэрэн шатав. 

	Мересьевийн онгоц хажуу тийшээ зайлан галын очнуудын дэргэдүүр өнгөрч гарав. Алексей онгоцоо тэгшлэн засаад агаарыг ширтэн ажиглав. Гэтэл түүний дагуулагч нь ороолгүй хөхгүй тэнгэрийн гүн дахь цагаан хөөс мэт үүлэн дотор Алексейгээс баруун талаар түүний хойноос нисэн явж байгаа нь харагдав. Эргэн тойрон нүдэнд хүртэх юмгүй хов хоосон байвч огторгуйн уудам зайд алсын үүлнүүдийн дэвсгэр дээр тал бүр тийшээ элэн халин нисэж байгаа “Шаахайтан” онгоцнуудын дүрс харагдаж байлаа. Алексей цаг руугаа хараад царай нь жигтэйхэн болов. Тулалдаан эхэлсээр дор хаяад хагас цаг үргэлжилсэн бөгөөд одоо нэгэнт бензин дуусах цаг нь болсон шиг түүнд санагджээ. Цагийн зүүд энэ бүхэн нь зөвхөн 3 минут хагасын дотор болсон хэргийг зааж байв. 

	Алексей өөртэйгөө зэрэгцэн баруун талаар “Дүүлэн” нисэж яваа дагуулагч руугаа ширтэн хараад: 

	: — Амьд байна уу? гэж асуухад нь:

	— Амьд байна. Газар... газар дээр... гэж хариулан байгаа, баярлан байгаа хоолойн эгшиг энэ зуур намбаагүй авианы дотор алсаас цуурайтаж байгааг Алексей сонсов. Доохон талд нь энхэл донхол болтлоо үнгэлдэн сэндийлсэн жижиг толгойтой хөндийн дотор зарим газар шатаж байгаа бензиний утаа гал дүрэлзэж байв. Гэвч Алексей дайсны энэ шатан дуусаж байгаа онгоцны сэг рүү биш, харин энэ талбайг бүтээн бүрхсэн өргөн цэлгэр зэгэл шар цох хорхой шиг юмс руу ажиглан харж байжээ. Тэд хоёр жалгыг уруудан явсаар дайсанд тулж очоод түрүүчийнх нь аль хэдийн харилцах сувгийг өнгөрөн гарчээ. Хэдий тэдний ар талаас Германы их бууны утаа маналзан бууны гал дүрэлзсээр байсан боловч тэд Германы бэхлэлтийн цаагуур орон хошуунаасаа улаан оч гялалзуулан улам улам цааш явсаар байлаа. Дайсны эвдрэгдэн сүйдсэн байрын ар талд орсон эдгээр цох хорхойнууд асар олон зуугаад тоотойг Мересьев ойлгов. Зөвлөлтийн бүх ард түмэн ба дэлхий дахины эрх чөлөөнд дурлагч ард түмнээс бүх сонинууд дээрээс маш зориг бадрангуйгаар уншсан тэр зүйл биелэгдэв. Курскийн тулалдааны нэгэн хэсэг цээр хоёр цагийн турш их бууны хүчтэй бэлтгэл хийсэн танкны арми Германы эхний хориглолтыг сэтлээд давшиж байгаа Зөвлөлтийн цэргүүдийн замыг цэвэрлэн бүх хүчээр урагш тэмүүлэн давшиж эхлэв. Ахмад Чесловын 9 машинаас энэ өдөр 2 нь аэродром дээрээ эргэж ирсэнгүй, тулалдааны үест есөн “Шаахайдан” сөнөжээ. Машины гэмтлийн тухай ярьж байхад зөвхөн хоёрыг алдаад, 9-ийг сөнөөнө гэдгийг тун сайн тооцоо юм гэж бодов. Гэвч 2 нөхрөө алдсан явдал ялалтуудын нь доторх баярыг бүдэг бадаг болгосоор байв. Нисгэгч нар онгоц дээрээсээ бууж ирэхийн хамт дохио зангаа хашхиралдаан амжилттай явагдсан тулалдааны тухай хөөр баяр болсон юм, Нэг ч дуу чимээ ба дохио зангаа гарсангүй ууртай догшин царайтайгаар штабын даргынхаа дэргэд очицгоон ажлын үр дүнгийн тухай товчхон илтгэцгээгээд, бие биеийгээ ч ажиглаж харалгүй, зүг зүгтээ таран одов. 

	Алексей энэ хороонд шинэхэн ирсэн учраас амь үрэгдсэн хүмүүсийн зүс царайг мэдэхгүй байлаа. Гэвч нийтийн санал сэтгэлтэй нэгдэн нийлэв. Байдаг зориг чадлаа өгч байсан бөгөөд түүний цаашдын амьдралыг шийдвэрлэн түүнийг эрүүл энх үнэ цэн бүхий хүмүүсийн эгнээнд буцааж оруулсан хамгийн чухал бөгөөд хамгийн том явдал өнөөдөр Алексейн амьдралд тохиолджээ. Алексей тийнхүү алдаж гээгдсэн нислэгийн эрдэм чадлаа сэргээн босгохын тулд госпиталийн орон дээр ба дараа нь бүжиглэх явдал зэрэг шаргуу дасгалыг олон удаа цөхрөлтгүй хийж байхдаа энэ өдрийг хэчнээн ихээр хүсдэг байлаа. Одоо нэгэнт энэ хүсэлт өдөр нь ирж, хоёр Германыг устгаад сөнөөгч онгоцны гэр бүлдээ дүүрэн үнэтэй хүн нь болоод байгаа Алексей бусад нөхдийнхөө адилаар штабын даргадаа ойртон очиж, устгасан онгоцны тоо ба уг байдлыг дурдаж тодорхойлон дагуул нөхрөө сайшааж илтгээд, хажуу тийш зайлан нэгэн хусны ёроолд суун өнөөдөр эргэж ирээгүй хүмүүсийн тухай бодож байлаа. 

	Аэродром дээр Петров л дуулга малгайгүй хонгор шар үсээ сэвэлзүүлэн гүйж замдаа уулзсан хүн бүхний гарыг ухасхийн атгахын хамт:

	— Тэд нар бараг хажуухан талд гар хүрчихмээр газар явж байгааг үзлээ... Чи харин сонсож л бай... Бас ахлах дэслэгч маань түрүүнийх дээр нь шагайж байхыг харлаа!.. Ингээд би ч хажуудах руу нь шагайж орхилоо. За тэгээд л дарж орхилоо шүү гэж ярьсаар явж байлаа. Петров, Мересьев дээр гүйн ирж түүний хөлийн дэргэдэх зүлгэрхэг хөвд дээр хажуулан хэвтсэн боловч энэ нам тайван байдалдаа тэсэж чадалгүй тэр дороо босон харайж:

	— Та өнөөдөр ямар соньхон годройтлыг үзүүлсэн билээ дээ. Ээ дээ! бас хэтэрхий хээнцэр эргэлт байдаг шүү. Нүд бүрэлзэх шиг болдог шүү! Би өнөөдөр түүний яахан балбаж орхисон г та харсан биз дээ! За тэгвэл зөвхөн сонсож байл даа! Таны хойноос явж байхад тэр ч яг одоо таны зогсож байгаа шиг л ойртоод ирлээ шүү! гэхэд нь Алексей хүлээж байгаарай хөгшин минь гэж хэлээд түүний үгийг таслан карманаа ухаж:

	— Захидал байх учиртай сан. Би түүнийг хаа хийж орхив доо? гэлээ. Өнөөдөр хүлээж аваад уншиж чадаагүй захидал нь гэнэт Алексейд санагдлаа. Халаасандаа эрээд олохгүй болмогц түүний хүйтэн хөлс гоожив. Дараа нь цээж тушаагаа цамцны дотуураа байгаа захидлын хатуу дугтуйг тэмтэрч мэдээд нэлээд уужирсан янзтай амьсгаа авлаа. 

	Олягаас ирсэн захиаг карманаасаа аван хус модны дор суугаад догдолж хөөрсөн нөхрийнхөө үгийг ч сонсолгүй дугтуйгаас нь хэсэг цаасыг их л болгоомжтой салгаж эхлэв. Энэ үед гэнэт пуужин пис хийж аэродромын дээрх тэнгэрийг улаан оч улбалзан бүрхээд, аажмаар замхран арилагч зэгэл өнгөтэй мөрийг үлдээгээд бутрав. Нисгэгчид босон харайлаа. Алексейг яаран гүйхийн зэрэгцээ захидлаа өвөртлөв. Алексей энэ захидлыг бас л уншиж чадсангүй. Харин захидлыг задалж байхдаа түүний дотор шуудангийн цааснаас өөр нэг хатуу юм байхыг тэмтрэн мэджээ. Алексейн өнөө аль хэдийний танил болсон замаар хэсгийнхээ түрүүнд нисэн явж байхдаа хааяа хааяа дугтуйг тэмтрэн үзсээр байлаа. Ингээд түүний дотор юу байгаа бол? гэж бодож байлаа. Танкны армийн цөмрөлтийн өдөр бол одоо Алексейн албан хааж байгаа Гвардийн сөнөөгч онгоцны хороонд зөвхөн байлдааны эхлэлт байлаа. Эскадрилиуд цөмрөлтийн байр дээр бие биесийгээ ээлжлэн сольсоор байлаа. Нэг машин дөнгөж байлдаанаас гаран газарт бууж ирэхэд өөр нэг машин агаарт хөөрөн дэгдэх буюу өнөө газарт буусан машинууд тийш бензин зөөгч тэргүүд хоромхон зуур давхин ирж хоосон болсон лаазнуудад нь бензиний дуслуудыг өгөөмөр баянаар цутган өгдөг байлаа. Хүйтэн тунадаснууд халуун мотор дээр бурзайн цухуйх нь зуны дулаан борооны дараа хээр тал дээр бүрхдэг зэрэглээ мэт санагддаг байлаа. Нисгэгч нар кабинаасаа буудаггүй байлаа. Тэр ч байтугай эдний хоолыг хөнгөн цагаанаар хийсэн тогоонд уудлаад нааш ирүүлдэг байлаа. Гэвч хэн ч гэсэн түүнийг идэхийг хүсдэггүй билээ. Учир нь энэ өдөр хүн бүхний ухаан санаа хоол идэхэд чиглэх завгүй байлаа. Ахмад. Чесловын эскадриль газарт буун ирж машинуудаа модноос бэхэлж уяад бензинээ авч байх үед Мересьев ихэд хөөрч ядарсныгаа мэдэн бензин түгээн олгогч нар тийш ямар нэгэн үгийг хашхиран хэлж тэнгэрийг тэсгэлгүй ширтэн инээмсэглэсээр кабиндаа сууж байлаа. Биеийнхээ хүч тамирыг шалгахын тул дахин байлдаанд яваасай гэдэг хүсэл түүнийг байн байн чангаасаар байлаа. 

	Алексей хэдий өвөртөө гараа хийж өнөө захидлынхаа хатуу дугтуйг тэмтрэн үзсээр байсан боловч ийм үед түүнийг унших дургүй байлаа. Зөвхөн бүрий болж, армийн давшилтын районыг сүүдэр итгэлтэйгээр бүрхэх үед нисэгч нар байр байрандаа тархан харьцгаав. 

	Мересьев, өөрийнхөө суудаг үлийт хотод очихоор ерийн ой модны богинохон замаар биш, харин шарилж ургаж багширсан хээр талын мурий тахир замаар явж байлаа. Энэ өдрийн хязгааргүй олон явдлууд болон элдэв шуугиан үймээн хийгээд, бууны дуунаас түр ч бол холдож амраасай гэдэг сэтгэл Алексейд төрсөөр байлаа. Энэ өдөр алсад дуулдаж байгаа их бууны нижигнэлд хүртэл тулалдааны шуугиан шиг биш, харин хөндлөнгийн нэгэн газарт болж байгаа тэнгэрийн дуу шиг санагдах тийм нам гүм бөгөөд тунгалаг хан бүгчим үдэш болжээ. Зам нь урьд хар тарианы талбай байсан газраар дайран өнгөрдөг байлаа. Ерийн аж амьдралын жилүүдэд аж ахуйч хүмүүсийн нүд огт тусдаггүй газар болох, тариалангийн газрын өнцөг буланд бөөгнөрсөн хар чулуунуудын завсраар ба хашааны доторх буйд цөл булангуудад, чөргөр нарийхан ишээ дэлгэн ургадаг өнөө уйтгарт улаан шарилжууд одоо энэ газар дээр хөдөлмөрийн хүмүүсийн олон үеийн асгарсан хөлс шингэсэн газрыг бүтээн нууцалж, маш хүчирхэг түрэмгийгээр багшран ургажээ. Энэ учраас зарим газруудад шарилжин д дарагдсан, хар тарианы толгойнууд, энд тэнд цухуйн харагдах боловч, энэ түрэмгий шарилжууд газар дэлхийн хамаг шүүсийг биедээ хурааж, нарны илчийг хүртэл, ганцаараа эзэмших учир, тэр хар тарианы үрүүд хоол тэжээл илч гэрлээ алдаад, цэцэглэж чадалгүй хувхайран хатдаг болжээ. Германчууд, энэ гадаад дүрсээ аль хэдийнээ алдсан гуа үзэсгэлэнт ургамал болох хар тарианы хатангир үр үндсийг дарангуйлж байгаа шарилжийн адил, хөдөлмөрт дуртай агуу их ард түмний өөрийн нь тариалангийн газраас хөөн, түүний хамаг шим шүүсийг сорж, нарны илчийг хүртэл халхлан түрэмгийлж, манай баялаг дээр дур мэдэн тонгочиж, манай өгөөмөр сайхан тариа будааны талбайг хоослон цөлмөхгүй санаатай байгааг, Мересьев, дотроо тунгаан бодлоо. Алексей, ингэж бодолхийлэн байснаа, гэнэт дүрсгүй хүүхдийн авираар, шарилжуудын толгой руу таягаараа цохин, түүний ишнүүдийг газарт баяртайгаар унагаж эхэллээ. Алексейн нүүр дээр нь хөлс асгаран шарилжуудыг улам улам баяртайгаар сэндийлэн ухсаар байлаа. Гэтэл ар талаас гэнэт нэг “виллис” машин гарч ирээд, дугуйгаа хэд пэмбэлзүүлээд зам дээр зогсов. 

	Мересьев, хэдий, эргэж хараагүй боловч түүнийг ингэж хүүхдийн тоглоомоор цаг нөхцөөж байхад нь хороон дарга нь хөөн явсаар дайралдаж байгааг мэдэж байлаа. Алексей, ихэд ичингүйрч нүүр нь улайн, чих нь халууцсан боловч, тэр машиныг огт үзээгүй юм шиг байдал гарган таягаараа газар ухаж суулаа. 

	— Газар ухаж байна уу? Сайхан ажил байна даа! Харин би манай баатар маань хаана яв чив гэж эрсээр аэродромыг тойроод л явдаг. Харин та чинь ингээд шарилжуудтай байлдаж суудаг байна шүү! гэж хэлсээр хурандаа “виллис”-ээсээ буулаа. Энэ хурандаа бол машиныг өөрөө маш чадамгай жолооддог төдийгүй, хэрэв чөлөөтэй минут гарвал, машинтай ноцолдож байхыг, яг өөрийн хороог хүнд үүрэг биелүүлэх явдалд удирдан явахдаа дурладаг шигээр дурладгаас гадна, үдэш оройн цагуудад техникүүдтэй хамт машины тос болсон мотортой зууралдаж байхыг бас их хүсдэг ажээ. Энэ хурандаа голдуу хөх комбинезонтой байдаг тул, түүнийг хар бараалаг техникүүдээс ялгахдаа зөвхөн; нислэгийн гоёмсог шинэ малгай ба мөн, эцэнхий нүүрийн нь захирамжлах төлөв бүхий үрчлээсээр нь ялгадаг билээ. Хурандаа, тэр таягаараа газрыг сэндийлэн ухсаар байгаа Мересьевийн мөр дээрээс шүүрэн аваад;

	— Таныг ширтэн харъя л даа! гэснээ, За гоц гойдын л юм алга даа! Таныг нааш илгээхэд нь армийн дотор таны тухай яригдаж байсан бүхнийг үнэмшихгүй байсан учраас байлдааныг тэсвэрлэн дааж чадна гэдэгт итгэхгүй байсныг одоо хэлж болно байхаа! Орос орон ёстой л ийм хүүг төрүүлдэг байна даа. Ёстой л өмнө чинь сөгдөх баатар юм даа. Та Үлийт хотонд хүрэх биз дээ. За тэгвэл машин дээр суу. Хүргэж өгье, би гэлээ. “Виллис” машин ч байраасаа хөдлөн замын нугаралтууд дээр аймшигтайгаар эргэн, хээрийн замаар хар хурдаараа давхин явлаа. Хорооны дарга нисэгч нарын “Сохор номины үлий” гэж нэрлэдэг бөгөөд тэдний суудаг орон нь болох газар доорх землянкнуудын овгор шорооны хоорондуур сүлжин энд тэнд цухуйсан эрвэн сэрвэн моддын завсраар машинаа чадмагаар жолоодон давхиж явахын далимаар; 

	— Танд ямар нэгэн юм хэрэгтэй байгаа юм биш биз дээ! Мөн ямар нэгэн бэрхшээл тохиолдож байгаа юм биш биз дээ! Тэгвэл та ер сэтгэл зоволгүй хэлэх хэрэгтэй шүү дээ гэж хэлэв. 

	— Юу ч хэрэггүй, нөхөр хурандаа! Би бусадтайгаа нэг адил байна шүү дээ. Харин, намайг, хөлгүй юм гэж боддогоо л мартвал тун сайн байна даа! 

	— За зөв дөө! Танайх аль нь вэ? Энэ үү? хурандаа яг землянкийн үүдэн дээр машинаа гэнэт тооромслон зогсоов. 

	Мересьевийг дөнгөж бууж амжтал “виллис” хус ба царс модны хоорондуур үсэрч цовхорсоор аль хэдийн ой дотор далд оров. Алексей землянкдаа оролгүй, хус модны ёроол дахь, нойтон эсгэм мөөгний үнэр ханхалсан хөвд дээр хэвтээд, Олягийн захидлыг дугтуй дотроос нь болгоомжтойгоор гаргаж ирэв. Гэтэл, дугтуй дотроос нь ямар нэгэн зураг сугарч ногоон дээр уналаа. 

	Алексей түүнийг шүүрэн авлаа. Зүрх нь байн байн цочмогоор дэлсэн цохилж эхлэв. Зураг дээр танил мөртөө огт танигдахгүй болтлоо шинэ болсон нүүр харагдлаа. Оля цэргийн хувцас өмсөөд зургаа авхуулсан байлаа. Цамц, суран бүс, улаан од гэдэг одон, түүнчлэн онц саперчны ба гвардийн тэмдэг, эд бүхэн нь Оляд тун эвтэйхэн зохижээ. Оляг харахад офицерын хувцас өмссөн жижигхэн туранхай хүү шиг санагдаж байлаа. Гэвч энэ хүүгийн нүүр нь ихэд ядарч тамирдсан байдалтайн дээр түүний оч мэт гялалзсан том дугараг нүд нь ч залуу хүний хурц харцаар хараагүй юм шиг санагдаж байлаа. 

	Алексей энэ нүд рүү удаан ажиглан харлаа. Сэтгэлд нь үдшийн цагаар, алс газраас арай ядан сонстож байгаа дуртай дууныхаа аялгууг сонссон хүн шиг, тийм гуниглалаар дүүрлээ. Алексей ингээд, халаасандаа хадгалж явсан, Олягийн, шинэхэн цэцэглэж байгаа хамба шарилжуудын дунд зүлэг ногоон дээр суугаад, эрээн даашинзтай авхуулсан хуучин зургийг гаргаж ирлээ. Гэвч энэ Алексейн огт үзээгүй эцэж ядарсан нүдтэй, цэрэг цамц өмссөн хүү хэн нь түүний мэддэг тэр хүүхнээс улам илүү дотно хайртай бодогдож байгаа гайхмаар хэрэг шиг санагдаж байлаа. Зургийн ар талд нь “Бүү мартаарай” гэсэн үг бичсэн байна. Товчхон бөгөөд хөгжилтэй сайхан захиа байлаа. Оля аль хэдийнээ саперын салаа командлах болжээ. Гэвч түүний салаа одоо байлдаж байгаа биш, харин тайван цагийн ажил хийж, Сталинградыг сэргээн босгож байгаа ажээ. Оля өөрийнхөө тухай тун өчүүхэн зүйлийг бичээд, харин их хотын тухай, түүний сэргэн амилж байгаа эвдэрхий балгаснуудын тухай болоод, мөн тал бүрээс хүрэлцэн ирсэн олон мянган эмэгтэйчүүд, охид, идэр залуус, газар доорх пин саравч, удаан цагийн галын байрнууд, блиндажнууд болон байлдаанаас үлдсэн төмөр замын вагоны хайрцгууд сарампай модон саравчнууд, землянкнуудад суун, энэ хотыг хэрхэн босгон байгуулж байгаа тухай маш дэлгэрэнгүй бичжээ. Энэ хотыг сэргээн босгосны дараа сайн байртай болно. Ийм учраас байлдааны дараа, Алексей, амрах оронтой болно гэжээ. Зуны цаг тул амархан бүрий болов. 

	Алексей карманыхаа чийдэнг асаан гэрэлтүүлж хамгийн сүүлчийн мөрийг уншив. Уншиж дуусаад, зургийг дахин гэрэлтүүлж харлаа. Цэрэг хүүгийн нүд харилтгүй шударгаар ширтэн харж байна. Хайрт минь, хайрт минь! чамд тийм ч амаргүй байгаа байхаа!.. Байлдаан чамаас тойрч гараагүй боловч зориг чинь нугалсангүй дээ... Хүлээх үү? Хүлээ, хүлээ хонгор минь... дуртай биз дээ. Дурлал, дурлал, амраг минь... гэж хэлэв. Өөртөө тохиолдсон муу учралыг хагас жилийн турш, Сталинградын дайчин цэрэг, түүнээс нууж байсан нь Алексейд гэнэт ичгүүртэй юм шиг санагдав. Ингээд землянкдаа түргэн гүйн ороод, бүх санаа бодлоо түүнд нуулгүй илчлэхийг хүсэж байлаа. Ингэхдээ энэ хэчнээн түргэн шийдвэл, төчнөөн сайн болно гэж дотроо бодлоо. Алексей, өнөөдрийн явдлуудынхаа дараа Олятой мөр зэрэгцэн ярих эрхтэй болжээ. Тэр бол зөвхөн ниссэн төдийгүй, бас ч байлдаанд оролцсон юм. Алексей, өөрийнхөө хүсэл мөрөөдлийг эс биелэгдэх үед буюу эс бол хүсэл мөрөөдөл нь биелэгдэж байлдаанд бусадтай эн зэрэгцэн оролцож чадах болсон үедээ Оляд хамаг учраа хэлнэ гэж шийдвэрлэсэн байжээ. Одоо Алексей, энэ зорилгодоо гэнэт хүрчээ. Түүний цохисон хоёр онгоц нь хэн бүхний нүдний өмнө ил тодоор унасан юмаа. Дежурийн хүмүүс, үүнийг өнөөдрийн байлдааны тэмдэглэлд бүртгэжээ. Энэ тухай дивиз, арми, Москвад хүртэл мэдээ явжээ. Үүнээс үзвэл хүсэл мөрөөдөл нь биелсэн тул одоо бичих цаг нэгэнт болжээ. Гэвч "Шаахайтан" бол сөнөөгч онгоцонд жинхэнэ дайсан болж чадах уу даа? гэж хатуу яривал арай л чадахгүй билээ. Сайн анчин бол тийнхүү өөрийн ан гөрөөллийн чадварыг ярихдаа би чандага буудлаа гэж хөөрч хэлдэггүй шүү дээ гэж бодлоо. Модон дотор чийгтэй бүгчим халуун шөнө боллоо. Одоо нэгэнт байлдааны нижигнэх чимээ өмнө зүг тийш холдож, алсыг түймрүүдийн оч дөнгөж үзэгдэхийн төдий гялалзах болсон тул, зун цагийн цэцэглэн хөх өрсөн бүгчим ойн доторх дуу чимээ бүр ч тодоор ялгарч, модны сиймхийгээр цар цар хийж байгаа дэвхрэгийн догшин хахир дуу, зэргэлдээ оршдог намгийн тэндэх мэлхийнүүдийн паг паг бархирах чимээ, цөцгий шувуунуудын хурцаар жингэнэн шуугих чимээ, мөн шөнийн чийгт харанхуй дахь ойд дураар донгодогч алтан гургалдайн өндөр нам дуунууд сонсогдож байлаа. 

	Хус модны ёроол дахь, одоо бараг нойтон болсон зөөлөн хөвд дээр суусан хэвээр байгаа Алексейн хөлийн дэргэдүүр бүдэг хар сүүдэртэй холилдсон сарны цайвар толбо цайран туслаа. Алексей, бас л карманаа уудлан өнөөх зургаа гаргаад өвдөг дээрээ тавиад, сарны гэгээнд гэрэлтэн байгаа тэр зургийг ширтэн хараад, элдэв юмыг бодож эхэллээ Өмнө зүгт нэг нь нөгөөгийнхөө хойноос цувран явж байгаа, шөнийн бөмбөгдөгч онгоцнуудын жижигхэн хар сүүдрүүд бүртэлзэн байгаа нь дээр нь мэлтийгч хар бараан тэнгэрт харагдсаар байлаа. Тэдгээрийн моторууд хүнгэнэн дуугарлаа. Гэвч сарны гэрэл төгс гийж, алтан гургалдайн яруу донгодон хангинасан энэ ой хөвчид, одоо дайны тэр дуу сонсогдохдоо яг л энх цагийн май сарын цог хорхойн адил хүнгэнэн байлаа. Алексей, зургаа, цамцныхаа карманд санаа алдан хийхийн хамт гэнэт суудлаасаа пүрштэй юм шиг, өндий босож, энэ шөнийн сэтгэл булаам хуурамч үзэгдлүүд биеэсээ сэгсэрч байгаа мэтээр унасан модны мөчрийг шажигнуулан өөрийн нь дагуулагч нь цэргийн нарийхан хэвтэн дээр баатрын ёсоор тарайн хэвтээд аль хэдийнээ дүнгэнэ хурхиран унтаж байгаа, землянк руугаа гүйн оров. 

	 

	V

	 

	Онгоцныхныг гэгээ орохын өмнөхөн нойрноос сэрээв, Зөвлөлтийн танкнуудын цөмлөлд явуулах район тийш өчигдөр германы нисэх хүчний том нэгдэл анги нисэн очив гэсэн тагнуулын мэдээг армийн штабт хүлээн авлаа. Газрын хяналт ба тагнуулын мэдээний нотолгоонууд нь германы командлал, Зөвлөлтийн танкнуудын Курскийн цүлхгэр сав газар дээр, цөлөлтийг үйлдсэнээс үндэслэн гарсан аюулыг үнэлэн үзээд, германы! хамгийн шилдэг нисэгч дээр байгуулагдсан рихтгофен гэдэг нисэх хүчний эскадарийг нааш дуудан ирүүлжээ гэдэг дүгнэлтийг хийх боломжийг өгөв. Энэ эскадар сүүлчийн удаа Сталинградын дэргэд бут цохигдсон боловч, германы гүн ар талын нэгэн газарт дахин сэргээн байгуулагджээ. Энэ бол “фокке— Вульф — 120” гэдэг шинэ онгоцоор зэвсэглэгдсэн туршлага ихтэй, тоо олонтой, дайснууд болохыг хороо урьдаас сануулж байв. Цөмлөлд үйлдсэн танкнуудын мөрөөр, шөнийн цагт явж эхэлсэн хөдөлгөөнт ангинуудын хоёрдугаар цувааг бэх батаар халхлан далдалж үргэлж сонор соргог байхыг чангалан тушаав. 

	Герман Герингийн онцгой ивээлийн доор байдаг, энэхүү Рихтгофен гэдэг эскадарийн нэрийг туршлагатай нисгэгч бүхэн сайн мэдэж байлаа. Германчууд хаа урагшгүй явдал тохиолдвол тэднийг ямагт тийш нь аваачдаг заншилтай ажээ. Энэ эскадарийн албан хаагчдын зарим нь аль дээр үед Бүгд Найрамдах Испанийн эсрэг, чадамгай догшноор тулалдан байлдаж, аюулт дайсан гэж алдаршсан билээ... 

	Петров, гуанзанд ороод өглөөнийхөө хоолыг яаруу үмхлэн идэхийн хамт, наад талд нь хоол зөөгч Рая, хээрийн цэцгүүдээс цоморлогийг бөөгнөрүүлэн авч, түүнийгээ их бууны сумны цохилтод цэрдээр дүүрсэн хундага рүү, өрж байгаа нээлттэй цонх руу ажиглан ширтээд

	Манайхан тийш ямар нэг сүрхий Рихтгофен-нууд нисээд ирлээ гэлцээд байна даа. Тэдэнтэй чинь нэг уулзаад орхих юм сан. Тэгвэл тэр муу Рихтгофен-нуудад чинь харин ч нэг омог гаргана биз дээ! гэж хэлж байв. 

	Рихтгофен-нуулын тухай хэлэгдсэн энэхүү эрэлхэг зоригтой үгс нь үнэндээ, өөрийн кофег бараг ууж төгсөж байгаа Алексейд зориулсан биш, харин цэцэг түүж байгаа далимдаа, гуа үзэсгэлэн төгөлдөр, улаан царайт Петров руу жартгай нүдээр ширтэж байгаа хүүхэнд зориулсан үгс байжээ. Мересьев, нинжин сэтгэлт инээмсэглэлээр тэднийг ажигласаар байв. Гэвч Мересьев бол, ажил хэргийн тухай ярьж байгаа үедээ дэмий балай үг хэлэлцэхийг үл дурладаг билээ. 

	Рихтгофен гэдэг чинь тийм ч хямдгүй гэж бодоорой. Рихтгофен гэдэг юу вэ? гэдгийг мэдье гэвэл, хэрэв өнөөдөр шарилжин дотор шатахыг хүсээгүй бол хоёр нүдээ сайн онгойлгоод харж байх хэрэгтэй. За ингээд чихээ сонор чагнаж, холбоогоо бүү тасал.. Рихтгофен гэдэг бол чамайг амаа ангайж амжаагүй байхад шүд нь хахитнаж байх тийм аюулт араатан гэж мэдэх хэрэгтэй... 

	Үүр цайх үест хурандаагийн өөрийн нь команд дор нэг эскадриль агаарт нисэн гарав. Энэ эскадрилийг ажиллаж байх завсар хоёрдугаар хэсгийн арван хоёр сөнөөгч онгоцнууд хөөрөн нисэхэд бэлтгэж байв. Үүнийг тус хороонд, хорооны даргын дараагаар орох, хамгийн туршлагатай нисгэгч болох Зөвлөлт Холбоот Улсын Баатар, Гвардийн хошууч Федотов удирдан нисэх ёстой байжээ. Нисгэгч нар кабиндаа сууцгаагаад, машин ч бэлэн байлаа. Зөөлхөн асаалтаар ажиллаж байгаа моторын нүхлэгээс үүссэн, салхинууд ширүүн борооны өмнө тоос шороо хөдөлгөн, модны том мөчрүүдийг донслуулан чичрүүлж байгаад, түрүүчийн борооны нүсэр том дуслууд буухад аядан зогсдогтой адил, ой мод дүүрэн хүй хүйгээр үлээн шуугьж байв. 

	Алексей, нэгдүгээр хэсгийн онгоцнууд яг огторгуйгаас халтиран унаж байгаа юм шигээр, цочмог дорогшлон бууж байгааг кабиндаа суун ажиглаж байв. Алексей, бууж байгаа хоёр машины хороонд зай гарахад, зүрх нь лугшин тэднийг өөрийн эрхгүй тоолсоор байлаа. Ингэж байсаар хамгийн сүүлчийн онгоц бууж ирэхэд за гүйцлээ гэж бодоод сэтгэл нь тайвшран зүрх нь уужрав. 

	Гэвч сүүлчийн машин хажуу тийш зайлж амжаагүй байтал, хошууч Федотовын жолооддог нэг дэх онгоц байраас хөдөлж аль хэдийн модон дээгүүр хөврөн гарлаа. Федотов ч далавчаа ийш тийш далбилзуулан, нисдэгийн замдаа гарч одлоо. Ингэхдээ, өчигдрийн цөлөлтийн зурвасыг яг бүрхэн, маш болгоомжтой, доогуур нисэж байлаа. Одоо доорх газрууд нь өнөөх асар өндөрлөг дээрээс алсын бараа нь хүүхдийн тоглоом шиг харагддагаараа биш, харин, Алексейн онгоцны дор тун ойрхон харагдаж байлаа. Энэ учраас,. өчигдөрхөн дээрээс нь харахад ямар нэгэн тоглоом шиг санагдаж байсан юмс нь өнөөдөр түүнд, дайн тулалдааны асар их уудам тал болж харагдав. Их бууны сум, агаарын бөмбөг, окоп шуудуу зэрэгт энхэл донхол болтлоо сэндийлэгдсэн хээр тал, зүлэг ногоо, хэсэг бусаг мод шугуйнууд далавчин дор нь жирс жирс үзэгдэн өнгөрсөөр байлаа. Мөн үхсэн хүүрүүд болон ганц нэгээрээ буюу бүхэл батарейгаараа эзэнгүй хаягдсан их буунууд эвдэрч хэмхэрсэн танкнууд жирэлзэн харагдахын дээр ялангуяа, их бууны галаар цувааг хамгаалж байсан тэр газрууд дээр, мод төмрийн том хэмхэрхийнүүд тал дүүрэн жирэлзэн харагдсаар байв. Үүнийг дээрээс нь харахад олон адууны хөлд гишгэгдсэн газартай адилхан санагдаж байлаа. Эдгээр зүйлүүд нь яг сүүдэр зургийн лент эргэхтэй адил маш түргэнээр гялалзан үзэгдэж өнгөрлөө. 

	Энд болсон явдал нь ялалтын асар их ба ихээхэн гарз хохирол шаргуу цус урсгасан том тулалдааны тухай харуулж байжээ. Танкны гинжнүүдийн дайрч өнгөрсөн газар нь асар том мурий тахир зам болон жирийжээ. Танкнууд, германыхны байрын гүнд орохоор улам цааш ахисаар байлаа. Танк, явсан мөрнүүд маш олон болжээ. Гэвч өмнө зүгийг чиглэн, их тал дундуур замаа олж ядан цувж байсан энэхүү араатны үзэгдээгүй асар том сүргүүд, хаа ч гэсэн нүдэнд үзэгдэн тэнгэрийн хаяа хүртэл ажиглагддаг байлаа. Танкнуудын ар талаас моторжуулсан их буу, бензин зөөгч машинууд болон араасаа брезентээр бүтээсэн ачааны машины, тракторуудыг чирсэн засварын дархны газрын агуу том тэрэгнүүдийн зах хязгааргүй их цуваа, алсаас бараа нь харагдсан, хөх тоосыг манаруулан явж байгаа нь агаараас харахад маш удаан явж байх шиг санагдаж байлаа. Ингээд сөнөөгч онгоцнууд нэлээд их өндөрт хөөрөн гараад доошоо харахад эдгээр зүйлүүд нь хаврын шоргоолжнууд шоргоолжны зөрөөгөөр явж байдгийг санаанд оруулж байлаа. 

	Сөнөөгч онгоцнууд энэхүү салхигүй огторгуйд дэгдэн гарсан хумхын тоос ба мөн үүлнүүдийн дотуур шумбан, цуваануудыг даган явсаар түүний толгойд яваа танкны даргын виллистэй зэрэгцэн очлоо. Цувааны дээр агаар тайван чөлөөтэй байсан боловч тэнгэрийн алсын хаяа нь дахь манангийн цаанаас тулалдааны жигд биш утаа үзэгдэн эхэллээ. Хэсэгчлэн явж байгаа онгоцнууд гэдрэг эргэн, могойчилсон жагсаалд шилжин орохын хамт улам дээшээ огторгуйд гүнээ хөөрөв. Яг энэ үед тэнгэрийн хаяаны торгон шугам дээр эхлээд нэг юмны бараа бөртгөнөж, дараа нь бүхэл бүтэн зүйлүүд цухуйн гарч ирэхийг Алексей ажиглаад германчууд айсуй гэж мэдэв. Тэр онгоцнууд, хамхаг шарилж багшран ургасан улбар өнгөт талын дээгүүр алсаас харагдан суунаглаж байгаа хумхын тоос руу чиглүүлэн шагайсаар явж байлаа. Алексей, огт санаандгүйгээр эргэн тойрноо ажиглан харлаа. Түүний Дагуулагч нь хамгийн ойрхон зайг барин хойноос явж байв. 

	Би-хоёр цахлай байна Федотов байна. Би-хоёр цахлай байна! Федотов байна, анхаараарай! миний хойноос яваад байгаарай! гэж алсаас хашхирч байгаа дууг нисгэгч арай ядан олж сонсов.

	Өөрийнхөө даргыг тушааж хэлэх үгээ гүйцэд хэлж амжаагүй байтал нь түүний бодлогыг хэдийн биелүүлж эхэлдэг нь нисгэгч нарын бүх анхаарал хамгийн ихээр хөвчлөгддөг, агаарын тулалдааны сахилга батын жам билээ! Хаа нэгэн газраас өгч байгаа командын шинэ үгнүүд, тоо томшгүй олон дуунуудыг нэвтлэн алсаас сонсогдож байх сацуу бүх бүлэгчлэлд, хураангуй жагсаалынхаа маягийг алдалгүй хоёр хоёроороо эгнэн германчуудыг довтлохоор эргэцгээв. Хүн бүхний хараа сонор, бодол ухаан, хязгаар хэмжээндээ тултал хөвчлөгдөн зангирчээ. Алексей, нүднийхээ өмнө түр гэнээр жирэлзэн үзэгдэж байгаа энэхүү хүний онгоцнуудаас өөр юуг ч хараагүй буюу мөн тушаалын үгсийг хүлээн авах, дуулга малгайн доторх чагнуур дотроо орж ирсэн байгаа дуу чимээнээс өөр юуг ч сонссонгүй. Ингэж байсаар гэнэт даргынхаа тушаалын оронд харин харь газрын хэл дээр бачимдсан дуугаар;

	— Ахтунг! Ахтунг!.. “Ла-фюнф”Ахтунг! гэж чарлаж байхыг маш тод сонсов. Энэ нь германы, газрын сэргийлэх үүнээс аюулын тухай, өөрийн онгоцнуудад урьдаас сануулж байсан хэрэг байжээ. 

	Германы агаарын нисэх онгоцны нэрт эскадар, өөрийн дадсан заншлаар, агаарын тулалдаан болж магадгүй районуудад парашютаар шөнийн цагт радио нэвтрүүлэгчийн хамт буулгасан өдий төдий хянагчид, сэргийлэгчдийг тулалдааны талбар дээр урьдаас зохистойгоор тархаан байрлуулжээ. 

	— Одоннер-Вегтер! Линкс “Ла-фюнф”! Линкс "Ла-фюнф" энэ ярианд хорслоос гадна, далдуур айн уулгалсан шинж мэдэгдэж байв. 

	Мересьев өөр лүүгээ ойртон ирж яваа дайсны жагсаалыг ажиглан хараад бүх бие нь нэг л их цог жавхлан бүрхэж үс нь өрвийх шиг болоод, 

	— Аа! “Рихтгофен” нууд “Лавочкин”-нийхээс зүрх алдталаа айж байна уу?гэж хорссон янзаар хэлэв.

	 

	Дайсныг сайтар ажиглан харав. Энэ нь Зөвлөлтийн нисгэгч нарт "Фок" гэж нэрлэгдэх болсон бөгөөд фронт дээр саяхан үзэгдэж эхэлсэн “Фокк-Вульф 190” гэдэг хүчтэй шалмаг өргөгч машинууд байна. 

	Тэд тоогоор хоёр дахин илүү байлаа. Тэд, агаарын “Рихтгофен” гэдэг эскадрын ангинуудын онцгойрон ялгардаг тийм нарийн чанд жагсаалаар явж байв. Дараагийн онгоцнууд нь түрүүчийнхээ онгоцны бөгсийг хамгаалж чадахуйц тийм зайг барин хоёр, хоёроороо нарийхан шижим мэт цуван явж байлаа. 

	Федотов өндөрлөгт яваа давуу байдлаа ашиглан өөрийн хэсгийг аттакад оруулав. Мересьев, хэдий нэг онгоцыг дотроо тэмдэглэн авсан боловч бусдыг нь хараанаас алдахгүйг хэчнээн харааныхаа торонд үргэлж барьж байхыг мэрийн довтолж байлаа. Гэтэл хэн нэгэн хүн, Федотовын түрүүнд гарч ирлээ. Бас өөр нэг групп “Як” онгоцоор хажуугаар орж ирэв. Германыхныг ингэж дээрээс нь шийдмэг довтолсны улмаас тэдний жагсаал төдхөн сарнин бутрав. Агаарт үймээн эхлэв. Хоёр талын жагсаалууд хошоод буюу дөрвөөдөөрөө байлдагч хэсгүүд болон задрав. Сөнөөгч онгоцнууд бууны сумны зэвхий хөх утаанд оруулан аваад түүний бөгс ба хажуугаас аттаклахыг чармайн оролдсоор байв. 

	Онгоцнууд хоёр хоёроор бие биесийн хойно өмнө оролцон хөөцөлдөхгүй тул агаарт дүгрэглэн тоглох бүжиг болж байх шиг санагдаж байлаа. 

	Тоо томшгүй олон шуугиануудын дотроос радиогоор хэлж байлаа үгийг ялган сонсож чаддаг туршлагатай сонор чихний адилаар энэхүү үймээний дотор чухам юу болж байгааг гагцхүү туршлагатай ажигч нүдээр л ялган чадах байлаа. Энэ үед аттаклагч хүмүүсийн бачимдан цухалдсан сөөнгө хоолой гэмтэлд тохиолдогсдын цөхрөлийн дуу ялагчдын баярласан чимээ шархтагсдын эгшин ёолох авиа цочмог годройтлын үед зүрх гарган шүдээ хавиран дайрч байгаа хахитна зэрэг түмэн зүйлийн дуу авиа агаарт нижигнэн сонстож байлаа. Байлдаан ид үргэлжилж байх үед ямар нэгэн харь хэлтэн бархиран чарлаж байгааг сонсвол хэн нэгэн хүн түүн тийш буудан “Ингээд тонил. Хар золиг минь!” гэж байгаа бололтой байлаа. 

	Тэмдэглэж авсан бай нь Мересьевийн шагайлтаас мултран гарлаа. Гэвч түүний оронд өөрөөс нь арай дээгүүрхэн бөгснөөс нь янжуурын хайрцаг хэлбэртэй эгцхэн далавчтай “Фок” онгоц бэх батаар залгагдан зууралдсан нэгэн “Як” онгоц явж байгааг харав. Хэрэв “Фок” онгоцны далавчуудаас аль хэдийн хоёр зурвас шижим “Як”-руу зурайн чиглээд түүний сүүлийн тэнд хоёул уулзан нийлжээ. Мересьев “Як” онгоцонд туслахаар дээрээс нь довтлон орлоо. Ингээд минутын ямархан нэгэн хэсгийн дотор тэдний дээгүүр хар сүүдрээр бүрхэн харанхуйлаад өөрийн зэр зэвсгийн бүх галыг түүн тийш нээхээр шийдвэрлэв, Алексей “Фок” онгоцонд ямар учрал тохиолдсоныг харсангүй, харин бөгс нь гэмтсэн “Як” онгоц цааш ганцаар нисэж явахыг Алексей харжээ. Ингээд дагуулагч нөхөр минь үймээнд алга бойлчхоогүй биз дээ? гэж түүн тийш ширтэн хартал дагуулагч нь бараг өөртэй нь зэрэгцээ явж байлаа. 

	— Хөгшин минь битгий хоцроорой гэж Алексей шүднийхээ завсраар хэлэв. 

	Хүнд амьсгаадал, хараал, шүдний хавиралт, ёолох, бархирах чимээ ялалтын уриа зэрэг хоёр хэл дээр болж байгаа шуугианууд чихэнд нь багтаж ядтал нижигнэн дүнгэнэж байлаа. Энэ дуунуудыг чагнахад газраас асар өндөрлөг агаарт сөнөөгч онгоцнууд тулалдаж байгаа биш, харин дайснууд гардан байлдах тулалдаанд ороод аахилж амьсгаадсан олон хүмүүс хамаг бяр чадлаа шавхан газраар ахин дөхөж байгаа юм шиг санагдаж байлаа. 

	Мересьев, агаарыг ажиглан дайсныг тэмдэглэн харж байснаа гэнэт нуруу нь хүйт дааж үс нь шилэн хүзүү дээрээ өрвийн босож байгааг мэдрэв. Арай доод хон талд нь нэг “Ла 5” гэдэг онгоцыг дээрээс нь “Фок” онгоц аттаклан дайрч байгааг Алексей харав. Тэр Зөвлөлтийн онгоцны номерыг тэмдэглэж амжаагүй боловч Петровыг гэж тааварлан мэдлээ. “Фок Вульф” түүнийг хар эрчээрээ хөөн дайрахын хамт бүх зэр зэвсгийнхээ галаар шүршиж байлаа. Амьд гарахад Песровт минутын өчүүхэн хэсэг үлджээ. Энэ явдал дэндүү ойролцоо хон болж байгаа тул Алексей агаарын аттакийн дүрэмд боогдон нөхөртөө туслахаар очиж чадахгүй байлаа. Үүнийг хийе гэсэн ч зав зай ч байсангүй. 

	Нөхрийн нь амь утсан дөрөөн дээр хүрээд байгаа явдал Алексейг хэтэрхий зориг гаргах явдалд түлхэв. Алексей машинаа чанх доош эргүүлэн хар хурдаар нь өрөмдөн орлоо. Моторын бүх чадлыг шавхан хамаг хурдаараа өрөмдөн орж ирсэн нүсэр хүнд онгоц ер бусын хүчдэлд чичирч донсолсон биеэ хараан эгээрч чадалгүйгээр богинохон далавчтай “Фок” онгоц руу шууд дайран орж хад гэхэд хад ч биш харин пуужин шиг тийм гал дөлөөр түүнийг шүршин бүрхүүлэв. Мересьев, ингэж учир утгагүй хурдалж гэнэт доош буусандаа ухаан нь балартаж байгааг мэдэрсэн боловч за одоо нэгэнт дүүрсэн хэрэг гэж бодоод хөөн явж байтал нь яг сэнсний нь өмнөхөн өнөөх “Фок” онгоц тэсрэлтийн утаа униараар ороогдоод байгаа нь цасанд булагдан булингартсан нүдэнд нь харагдав. Петров хаа байна? гэж бодтол хаашаа одсон нь бүү мэд алга болжээ. Ингээд хаа явчих нь энэ билээ. Сөнөчихсөн юм биш биз дээ? эсхүл онгоцноосоо буучихсан юм уу? Үгүй бол явчихсан юм уу? гэж бодов. 

	Эргэн тойронд агаар чөлөөлөгдсөн боловч, тэрхүү нам гүм болсон агаарын дотор холын холд яваа үл үзэгдэх онгоц дээрээс;

	— Би хоёр цахлай байна! Федотов байна!

	— Би хоёр цахлай байна! Федотов байна! над дээр цугларан ирцгээ! цугларан ирцгээ! Гэртээ харьцгаая! Би хоёр цахлай байна!.. гэж хашхирч байгаа сонстов. 

	Федотов группийг лав авч явсан байх ёстой билээ!

	Мересьев "Фок-Вульф"-ыг цааш харуулсныхаа дараа онгоцоо туршлагатай нисгэгч хүртэл бүх насандаа ганцаас илүү хийж болохгүй, галзуурсан юм шиг босоо байдлаас нь өөрчлөн нэгэнт аюул өнгөрч ялалт байгуулсныхаа баяр бахдалыг сэтгэл дүүрэн мэдэрч, хүрэлцэн ирж байгаа нам гүм байдалд санаа нь амран, шуналтай хүнд амьсгаа авав. Буцах замаа тэмдэглэхийн тул компасаа гаргаж хараад гэнэт бензин нь бага болсноо мэдэж аэродром хүрч чадахгүй юм биш биз дээ гэж бодоод царай нь барс хийв. Гэвч, Алексей зүү нь тэг рүү зааж байгаа бензин хэмжигчээ үлэмж хэцүү юмтай дараагийн минутад учирлаа. Нэг л мэдэхэд нь хэсэг эрвэн сэрвэн үүлнүүдийн чанад нэгэн, “Фок-Вульф 190” гэдэг онгоц гай болж гэнэт гарч ирээд, шууд түүн тийш дайрлаа. Бодох ч завгүй, буцах ч замгүй болжээ. 

	Дайснууд улаан халз тулалдан уулзацгаав!

	 

	VI

	 

	Давшигч армийн ар талууд үргэлжлэн цувж байгаа зам дээр болсон агаарын тулалдааны шуугианыг зөвхөн чичрэн донсолсон онгоцныхоо кабинд сууж байгаа тэр тулалдаанд оролцогч хүмүүс сонсож байсан төдий биш билээ. 

	Харин түүнийг гвардийн сөнөөгч онгоцны хороон дарга хурандаа Иванов болон бүх аэродром даяар хүчирхэг радио хэрэглэлээр дамжуулан сонсож байжээ. Өөрөө туршлагатай нисэгчийн нэг болох хороон дарга, тулалдаан ширүүн явагдаж байгаа хийгээд, ялангуяа агаарт өчгөө тавихгүй гэсэн дайсан хүчтэй, шургуу үзэлцэж байгааг агаарт болж байгаа дуу чимээнээс ойлгож байна. Федотов зам дээгүүр хүнд тулалдаан явуулж байна гэсэн мэдээг аэродром дотуур түргэн тархав. Хэн явж чадахуйц хүн бүр, модон дотроос гарч задгай тал дээр очоод онгоцнуудын буцаж ирэх ёстой зам болох өмнө зүг тийш сэтгэл түгшин харсаар байлаа. 

	Халаад өмссөн эмч, явдал дундаа нэг юм зажилсаар гуанзнаас гүйн гарч ирэв. Кузовынхоо тэвшин дээр асар том улаан заламгайтай эмнэлгийн заан мэт машинууд шугуй дотроос давхин гарч ирээд, асаалттай мотороо шижигнүүлэн бэлтгэн зогсов. 

	Эхлээд, Зөвлөлт Холбоот Улсын Баатар Федотов жолооддог “Нэг дэх” онгоц ба түүний дагуулчин жолооддог “Хоёр дахь” онгоц, ийм хоёр онгоц моддын орой дээгүүр дүнгэнэн гарч ирээд, аэродром дээгүүр ч эргэлгүй шууд дорогш буун ирж, уудам талбай дээгүүр хэд харайгаад зогсов. 

	Хоёрдугаар эгнээнд явсан онгоц бараг түүний хойноос залган буув. Ой моддын дээгүүрх агаар, буцан ирэгч онгоцнуудын моторын чимээнд дүнгэнэн шуугьсан хэвээр байлаа. Аэродром дээр цугларан зогсож байгаа хүн бүхэн;

	— Долоо, найм, ес, арав гэж чангаар тоолцгоохын хамт тэнгэр өөд улам улам сэтгэл зовон ширтсээр байлаа. 

	Газарт буусан машинууд талбайгаас зайлан тус тусын бэхэлгээ нь дээр очицгоогоод тэр дороо мотороо унтрааж байв. Хоёр машин ирсэнгүй. 

	Хүлээн зогссон хүмүүс, чив чимээгүй болцгоов. Их зовуурьтай удаан минут болж өнгөрлөө. 

	— Мересьев, Петров хоёр алга гэж хэн нэгэн хүн аяархан хэлэв. 

	Гэтэл эмэгтэй хүний жингэнэсэн хоолой;

	— Айсуй байна!.. гэж баяртайгаар хашхирав. 

	Моторын дүнгэнэх чимээ сонстов. Гэтэл удалгүй “Арван хоёр дахь” онгоц хус моддын чанадаас бараг дугуйгаараа тэднийг шүргэх шахан гарч ирлээ. Энэ онгоц шархтсан тул, сүүлний нь хагас тасран унасан ба зүүн далавчны нь хэмхэрхий үзүүр, дөнгөж торон дээрээ тогтон санжганаж яваа нь харагдлаа. Машин газарт бууж ирэхдээ, газар луу нэг л аймшигтайгаар шааж, дээшээ хүчтэй цовхроод, бас дахин газарт шааж, мөн хүчтэй цовхорлоо. Ингэж хүчтэй цовхорсоор бараг аэродромын гадаа гардгийнхаа даваан дээр ашгүй сүүлээ дээш өргөн зогсов. Эмчийг суулгаад гишгүүр дээр зогсож байсан санитар тэрэг, нэлээд хэдэн “виллис”-ууд болов хүлээн зогсож байсан бүх хүмүүс цөм тэд тийш гүйн очицгоолоо. Кабинаас хэн ч гарч ирсэнгүй. Тагийг онгойлгов. Суудалдаа шахагдан хавчигдсан Петровын бие цусан дотроо хөвж байв. Толгой нь цээжин дээрээ арчаагүй унжжээ норж нойтон болсон урт онгон үснүүд нь нүүр лүү нь унжжээ. Эмч, сувилагч нар бүсийг тайлж, цусанд хутгагдан урагдсан парашютын гэрийг нь аваад, Петровын амьгүй болсон биеийг газарт болгоомжтойгоор гарган тавив. Петровын хөлд нь сум тусаж гар нь гэмтжээ. Хөх комбинезон дээгүүр нь хар толбонууд түргэн тархав. 

	Петровыг тэр дор нь боож дамнуур дээр тавиад машин дээр өргөн тавихаар завдтал Петров нүдээ нээв. Ингээд нэг юм шивнэх шиг болсон боловч тун дорой дуугаар хэлсэн тул сонсогдсонгүй. Хурандаа түүн тийш бөхийн чагнав. 

	Гэтэл Мересьев хаа байна? гэж ширтэн асууж байлаа, 

	— Ирээгүй байна. 

	Дамнуурыг дахин өргөхөд Петров зоримгоор толгойгоо сэжлэн, түүн дээрээс босон харайх гэж байгаа юм шиг хөдөлгөөн үзүүлснээ:

	— Битгий өргөж аваач! Би явах дургүй байна. Мересьевийг хүлээ! Тэр миний амийг аварсан юм... 

	— Петров боолтоо тайлна гэх зэргээр тун хүчтэй эсэргүүцэж байсан тул хурандаа гэдрэг эргэх далимдаа гараараа дохиж:

	— За яах вэ орхи! Ингэж л байг! Мересьевд шатахууны зүйл нэг минутаас илүү үлдээгүй, үхэхгүй гэж шүднийхээ завсраар хэлэв. 

	Түүний секундомер гэдэг цагийн секундийн улаан зүү тойргийгоо хэрхэн тойрон гүйж байгааг хурандаа ажиглан харж байлаа. Сүүлчийн онгоц гарч ирэх ёстой. Хөх моддын эрвэн сэрвэн орой тийш хүн бүхэн харсаар байлаа. Дуу чимээ ихтэй байлаа. Гэвч хол бус нэгэн газарт хүч муутай цуурайтаж байгаа тоншуулын товшилго хийгээд алсад нижигнэн байгаа их бууны дуунаас өөр юу ч сонсогдохгүй байлаа. Минут ч гэсэн заримдаа хэчнээн их уддаг билээ!

	 

	VII

	 

	Дайснууд хар хурдаараа халз тулгаран уулзацгаав "Лавочкин 5" ба “Фок вульф 190” гэдэг онгоцнууд бол хамгийн түргэн явдалтай онгоцнууд юм. Дайснууд дуу авианы хурдаа с илүү хурдаар бие бие өөд ойртон очицгооно. Ингээд Алексей Мересьев болон мөн Алекей Мересьевийн үл таних "Рихтгофен" гэдэг эскадрын нисэгч энэ хоёр дух духнаасаа аттаклан орцгоолоо. Агаарын тулалдаанд духнаасаа аттаклах аттак нь нүд ирмэхийн хооронд маш хурднаар болж өнгөрдөг тул энэ үед ямар ч самбаатай, хүн гэсэн ч тамхи ороохын зуур болдог хэрэг билээ! Энэ учраас агаарт болж байгаа энэхүү эгшин зуурын явдал нь газрын цэрэгт бол бараг бүхэл бүтэн өдрийн тулалдаанд хүрэлцэхүйц тийм их хүч чармайлтыг нисгэгч нэг бүрээс шаарддаг билээ. Энэ явдал нь зөвхөн гайхамшигтай хурдан онгоцнууд болох хоёр сөнөөгч онгоцнууд байлдааныхаа туйлын хурдаар бие бие рүүгээ дайрч байна гэж бодохтой зэрэг илэрхий мэдэгдэх юм. Дайсны онгоц бүр ч тод харагдаж эхлэв. Түүний зэвсэглэсэн шинэхэн их буунуудын гялалзсан бараан толбонууд нэгд нэгэнгүй ил болов. Хэдхэн минут өнгөрөхөд 2 онгоц аль хэдийн шүргэлцэлдэн тулж, хүн, машины алинд ч тохиолдоно гэж санашгүй явдлууд болов. Энэ нэгэн эгшин зуурын дотор, зөвхөн нисгэгчийн зориг төдий биш, харин түүний бүх сэтгэл санааны хүч шалгагдав. Хэн эх орныхоо төлөө амь алдахыг хулчийдаг, сэтгэлийн аймшигт догдлолтыг үл тэсвэрлэдэг зүрх алдамтхай бол тэр хар бие руугаа чиглэн ирж яваа үхлийн шуурганаас зугтаан зайлахыг хичээн онгоцныхоо жолоог угз татан эргүүлж сэг болтлоо цоочуулж гэдэс нь урагдаж ханзарсан муу онгоцоо ум хумгүй элдэн доош буухаас өөр аврал түүнд олдохгүй байх нь хир билээ. Үүнийг туршлагатай нисэгч бүхэн мэдэх учир, тэдгээрийн дотроос хамгийн эрэлхэг зоригт нь тийнхүү духны такт ордог ажээ. 

	Дайснууд бие бие өөдөө галзуу догшноор довтлолцсоор байв. Надтай тулгаран тохиолдож байгаа дайсан бол германы нисэх хүчин дорнод фронтод хүнд хохирол хүлээсний улмаас гарсан нүх цоорхойг бөглөхгүй гэж богино хугацаанд яаруу сургаад тулалдаанд оруулдаг Герингийн гэж нэрэлдэг дайчлагчаас ирсэн залуу хүүхэд биш гэгчийг Мересьев ойлж байв. Мересьевийн урдаас машинууд дээр нь агаарын тулалдааны нэг биш ялалтыг нисэх онгоц дээр нь дүрслэн үзүүлсэн "Рихтгофен" ны нисгэгч явж байв. Энэ нь гэнэдэгдэн осолддоггүй буцаж няцдаггүй бөгөөд тулалдаанаас зугтан зайлдаггүй ажээ. 

	Алексей хамаг булчин шөрмөсөө атга болтол зангируулан өмнүүрээ бүрхэн ирж яваа дайсны онгоцнуудыг нүд салгалгүй ширтэн ажиглахад энэ сэтгэлээ дайчлан уруулаа бараг цус гартал хазахын сацуугаар “Рихтгофен” чи үзэлцэлдээ гэж шүднийхээ завсраар хашхиран хэлэв. 

	Алексей биеэ хэтэрхий их цэнэснээс өөрийн нь сэнсний нь гэрэлтэгч тал дугарган цаана дайсны онгоцны кабины тунгалаг өнгөтэй хуяг болон түүн тийш сэтгэл түгшин г ширтэсхийн нэвт харж байгаа хүний хоёр нүд түүнд харагдах шиг санагджээ. Энэ нүднүүд үзэн ядах галзуу догшин галаар шатаж байх шиг санагджээ. Энэ бол хий судасны хүчдэлээр дуудагдан үүссэн үзлэг байлаа. Гэвч тэднийг Алексей тодорхой харж байжээ. Алексей өөрийн бүх булчин шөрмөснүүдийг улам бөөрөнхий болгон зангируулаад “За дүүрсэн хэрэг” гэж бодов. 

	Алексей урагшаа хараад их болон нэмэгдэж байгаа салхины өмнөөс угтан нисэв. Германчууд бас л буцахгүй болохоор за дүүрсэн хэрэг болжээ! гэж бодов. 

	Алексей эгшин зуурын үхэлд бэлтгэв. Гэтэл нэмж тэсэж чадалгүй дээшээ зайлан хөөрөхөөр ухасхийхэд гэнэт түүний онгоцноос бараг гараа сунгавал хүрчихээр ойрхон зайд нэг хөх өнгөтэй төмөр, наранд гялалзан, цахилгаан цахих шиг болоход Алексей тэр дороо замгаа даран түүнийг галын гурван чавхдасаар өм татан цоолов. Алексей тэр дороо годройтон буугаад түүний толгой дээгүүр нь газар жирэлзэн үзэгдэж эхлэх үед тэрхүү жирэлзэн үзэгдэгч газрын дэвсгэр дээр далавчнууд дээрээ годройтон эргэсээр ямар ч арчаагүй байдлаар аажимхан доош бууж байгаа нэг онгоц үзэгдэв. Түүний дотор цаглашгүй баярын цог жавхлан буцлан оргилов. Алексей "Оля" гэж дуудав. Германы онгоц өнөөх шарилжин д улайрч харагдтал яг тэр газар дээр хүрч түүн дээр бөөн бүхэд бүтэн утаан баганыг багшруулан унахыг нь хүртэл хамгийн сүүлчийн замд нь үдэн гаргахын тул хамаг бүхнийг мартаад агаарт огцом тойргоор эргэлдэн ниссээр байв. 

	Мересьевийн хий судлын лугшилт нь зөвхөн тэр үед намдаж чинэрсэн булчингууд нь тавигдаад маш их ядарснаа мартан түүний хараа нь тэр дороо бензин хэмжигч руугаа тусав. Зүү нь бараг тэг дээр хүрэх дөхжээ. Бензин нь сайн бол 4 минут, саар бол 3 минутаас илүү явж болохгүй үлджээ. Аэродромыг хүрэхэд наад зах нь 10 минут нисэх хэрэгтэй байв. Хэрэв бас дахин дээш хөөрье гэвэл ч бүр яадаг аргагүй болжээ. Гэвч энэ бол сөнөсөн “Фок”-ыг газарт хүртэл үдэж гаргаснаас ийм болжээ... 

	"Нялх хүүхэд шиг" юунд тэгэв гэж өөрийгөө зэмлэв. Ямар нэгэн самбаатай эрэлхэг хүмүүс бүхэнд аюулын минутад байдгийн ёсоор уураг тархи нь саруул тод ажиллаж байлаа. Юуны өмнө хамгийн их өндөрлөгт хөөрөхөөр шийдэв. Ингэхдээ алсуур тойрох биш, харин аэродром тийшээ ойртох замаар өндөрлөгт гаръя гэж бодов. Ингэвэл сайн хэрэг байв. Алексей онгоцоо зохих замд нь оруулаад нэгэнт өөрийн бодож гаргасан тооцоог баримтлан газар дэлхий улам улам холдон зах сэжүүрийнхээ утаагаар аажимхан ороогдож байгааг тайвнаар ажиглан явж байв. Шатахуунд найдахын эрхгүй болжээ. Бензин хэмжигч нь хэдий бензинээ аяархнаар сорон авсаар байсан боловч дутах нь гарцаагүй болжээ. Иймд замдаа буух уу? Аа тэгвэл хаа буух билээ? гэж бодов? Төдхөн болсон зам нь түүний санаанд орж ирлээ. Навчит ой, намагтай газрын хэсэг бусаг мод, газар сайгүй төмөр утсаар хэрэгдэж агаарын бөмбөгөнд онхолдсон бөгөөд хөндлөн гулд ухагдсан удаан цагийн бэхлэлтийн зурвас дахь дов толгодтой талууд санаанд нь бодогдов. Ингээд суух юм бол үхсэнтэй адил гэж бодов. 

	Парашютаар буух уу? Гэвч энэ бол одоо ч гэсэн болох хэрэг шүү дээ. Тагаа нээгээд л жолоогоо өөр тийшээ эргүүлэн ухасхийвэл болчих нь тэр дээ! Гэтэл энэ онгоц бол ёстой л нэг жигтэйхэн годгонуур шалмаг жигүүртэндээ! Үүний байлдааны чанар нь энэ өдөр амийг нь 3 дахин аварлаа. Ингэхэд үүнийг хаяж хөнгөн цагааны үртэс төмөр болгон эвдлэх гэдэг нь юу гэсэн үг билээ? Хариуцлагыг хэн хүлээх билээ? гэж бодов. Гэвч Алексей хариуцлагаас айсангүй, ийм учрал тохиолдоход парашютаар буухыг ч хориглоогүй билээ. Ингэж бодсоор байтал нь онгоц нь түүнд улам гоёмсог хүчтэй ууч сэтгэлтэй юм шиг санагдахад түүнийг хаяна гэдэг бол шударга хүн бүхэнд жигшүүрт урвалт болох төдийгүй дөнгөж анхныхаа байлдааны нислэгийн дараа машингүйгээр буцаж очоод фронтод манай ялалт аль хэдийн үүсэн төрөөд байгаа ийм халуун цагт шинэ машин ирэхийг хүлээн, бас резервт тоологдон, дахин ажилгүй дэмий сууж тэнүүчлэх гэж яаж болно доо гэж түүнд бодогдов. Ийм өдрүүдэд ажилгүй сэлгүүцэх гэж... юу гэсэн үг билээ гэж бодогдов. 

	Алексей нэгэн хүнээс зөрж хэлснийг зүрхнийхээ угаас татгалзаж байгаа юм шигээр, 

	— Тэглээ ч гэсэн дээ! гэж чанга хэлэв. 

	Мотороо зогсохыг хүртэл нисээд үзье. За, тэгээд яах билээ? гэвэл, гайгүй нэг учир бас олдож мэднэ. 

	Алексей, анхандаа гурван мянга, дараа нь дөрвөн мянган метр өндөрлөгт нисэж явахдаа, нэг л жаахан буучхаж болмоор тэгш газрыг хайгуулдан, орчин тойрныг ажигласаар явж байв. Тэнгэрийн хаяанд аль хэдийн бүдэгхнээр хөхрөн харагдаж байгаа, тэр ойн цаана аэродром байжээ. Түүнийг хүртэл арван таван километр үлджээ. Бензиний хэмжүүр нь хэдийн хөдлөхөө болиод, эцсийн хоногтоо бат бэхээр суужээ. Гэвч мотор нь ажилласаар байв. Мотор юугаар ажиллаж байгаа юм бэ? гэвэл, бас л нэлээд өндөрлөгт яваа учраас тэгж байгаа ажээ.. Гэтэл удахгүй, эрүүл хүн өөрийн зүрхний цохилтыг ажигладаггүйн адил нисгэгчийн чихэнд ажиглагддаг жигтэй дүнгэнэлд нь өөр болж хувирав, Алексей, түүнийг дор нь сонсов. Ойн мод улам тодорхой үзэгдэж эхлэв. Түүнийг хүртэл долоогоос найман километр үлдсэнээс гадна түүн дээгүүр бас 3-4 километр явах хэрэгтэй байв. Төдий л их биш зай үлджээ. Гэвч моторын ажиллах дэглэм нь харамсалтайгаар өөрчлөгдсөөр байв. Нисгэгч түүнийг мотор биш, харин өөрөө амьсгаадаж байгаа юм шигээр бүх бие цогцостоо мэдэрсээр байв. Удалгүй энэхүү чаг, чаг, чаг гэсэн аюулт чимээ яг хурц догшин өвчин мэтээр бүх биед нь тархан түгээгдэв. Гайгүй. Дахиж жигтэйхэн ажиллаж байна. Ажиллаж байна. Ажиллаж байна. Ура! Ажиллаж л байна, мод ч ойртлоо. Одоо дээрээс нь харахад, хус модны үзүүрүүд ба наранд найган ганхсан саглагар ногоон модууд харагдаж байна даа. Бас зол завшаан шүү гэж бодов. 

	Одоо өөрийн аэродромоос өөр, хаа нэгэн газарт буух боломж огтгүй болжээ. Зам нь таслагджээ.. Урагшаа, чаг чаг, чаг гээд л байхаас өөр аргагүй болжээ. Дахин дүнгэнэж эхлэв. Хир удаан явж чаддаг болдоо гэж бодов. Дор нь үргэлжилсэн мод харагдав. Одоо аэродром хүртэл гуравхан километр үлджээ. Одоо, Алексейд харагдам эхэлж байгаа юм шиг санагдсан, тэрхүү эрвэн сэрвэн гүвээний цаана аэродром оршиж байв. Мотор нь чаг, чаг, чаг дуугарч байснаа гэнэт тун чимээгүй болсон бөгөөд үүний улмаас машины тоног хэрэгсэл салхинд хэрхэн сэвэлзэж байгаа нь сонстож байв. За өнгөрөхгүй нь энэ гэж үү дээ гэж бодохтой зэрэг, Алексейн бүх бие хүйтэн оргиж, үсрэн буух уу гэдэг сэтгэл төрөн орж ирсэн боловч, бас нэг жаахан яваад үзье гэж бодогдов. Тэгээд онгоцоо ташуулан доош чиглүүлж агаарын өндөрлөг цармаас бууж эхлэхдээ, машинаа аль болохоор налуу байдалд оруулахын хамт зогсоол дээрээ буух үедээ онхолдохгүй байхыг хичээж байв. Агаарт болж байгаа энэ нам гүм байдал хэчнээн аймшигтайг яаж тоочиж барах билээ. Унтарсан мотор, хэрхэн донсолж байгааг хийгээд өндөрлөгөөс хурдан бууж байгаагийн улмаас, чих нь хэрхэн дүнгэнэж, чамархайд нь цус лугшиж байгаа нь тодорхой сонсогдсоор байв. Онгоц нь ямар нэгэн хүчит соронзонд татагдсан мэтээр газар тийш улам түргэн ойртсоор байв. 

	Модны зах хөвөө ч ил болов. Түүний цаад талаас нь аэродромын нь маргад эрдэнэ мэт ногоон бараа сүүмэлзэн харагдав. Гэтэл сэнс нь хагас эргээд зогсов. Түүнийг харахад аймшигтай юм шиг санагдав. Мод тун ойрхон харагдав. За горьдлого тасрах шив дээ? гэж бодов. Намайг энэ 18 сарын дотор хэчнээн хүнд хүчир замыг туулсан боловч зорьсондоо хүрээд, ингэж амархнаар сүйдэн алга болохгүйн тулд ёстой хүн болж чадсаныг энэ онгоц мэддэггүй байна гэж үү дээ? гэж бодов. 

	Үсрэн буух уу? гэж бодовч нэгэнт хожимджээ. Ой мод улам улам ойртон тэнгэрийн оройн нэг л үргэлжилсэн ногоон зурвас болон жирвэлзсээр байлаа. Алексей, яг иймэрхүү явдалтай хаа тохиолдсоноо гэнэт санав. Ингээд, нэгэн хаврын эхээр, мөнөөх аймшигт сүйрэлд учрах үедээ ийм явдалтай тохиолдсоныгоо санав. Ингээд, тэр нэгэн хаврын эхээр, тэр үед яг л ингэж далавчин дор нь ногоон зурвас жирэлзэн өнгөрч байсан билээ. 

	Сүүлчийн хүчдэлийг гарган үзэхээр, жолоогоо өөрийн тийш мушгив. Гэтэл эргэж өгсөнгүй, за одоо өнгөрсөн хэрэг биз ээ гэж бодов. 

	 

	VIII

	 

	Цус нь юүлэгдсэн учраас Петровын чих дүнгэнэсээр байв. Тойрон зогсож байгаа таньдаг хүмүүс болон аэродром оройн алтан шаргал үүлнүүд, эдгээр бүхэн нь гэнэт аажмаар тал тал тийш эргэлдэн хөдөлж, эхлэх шиг санагдав. Буудуулсан хөлөө эргүүлэхэд нь тун сүрхий өвдсөн тул Петров сая ухаан орлоо. 

	— Эргэж ирээгүй байна уу?

	— Хараахан ирээгүй байна! Битгий ярь! гэж түүнд хариу хэлэв. Өнөөдөр тийнхүү Петровт, за өнгөрлөө шив дээ гэсэн сэтгэл төрөөд байсан, яг тэр минутад, германчуудын өмнүүр гэнэт, далавчтай бурхан шиг ухааршгүй байдлаар гарч ирсэн тэр Алексей Мересьев, одоо тэрхүү бууны суманд тамлагдан ухагдсан аймшигт газар дээр, хэлбэр дүрсээ алдсан түлэнхий мах болоод хэвтэж байна гэж үү дээ? гэж бодов. Ингээд ахлах түрүүч Петров, өөрийн удирдан нисгэгчийнхээ нинжийн сэтгэлт, баясангуй бараан царайг хэзээ ч үзэх хувгүй боллоо гэж үү дээ? гэж бодов. 

	 Хороон дарга, цагаа дахин харах хэрэгцээгүй болсон цамцныхаа ханцуйг дорогш буулгав. Ингээд, нандигнаж самнасан үснийхээ хагалбараар тааруулан толгойгоо илээд, нэлээд урам хугарсан аялгуугаар;

	— Одоо өнгөрсөн хэрэг болжээ! гэв. Гэтэл хажуу талаас хэн нэгэн хүн;

	— Ямар ч найдваргүй болсон хэрэг үү? гэж асуухад; 

	— Тиймээ бензин нь дууссан, гэвч нэг газарт буусан буюу онгоцноосоо харайсан байж мэднэ дээ! За дамнуурыг өргөөд яв гэв. 

	Хороон дарга гэдрэг эргэх сацуу, учир шалтгааныг олохгүй байгаа янзтайгаар нэг юмыг аман дотроо шивнэн хэлэв. 

	Петров хоолой дээр нь ямар нэгэн бүлээн юм амьсгааг давхцуулан тээглэж байгааг дахин мэдрэв. Ханиаж байгаа юм шиг хачин дуу сонстов. Аэродромын төв дунд, үг дуу ч үгүй зогссон хэвээрээ байцгааж байсан хүмүүс, эргэн харцгаавал шархадсан жолооч ёолон бархирч байв. 

	Гэтэл хороон дарга нь салхинд гуйвж ойчих шахан урагш түргэн алхаж явснаа, гэнэт гэдрэг эргэн харж;

	— Аваад ирэхгүй, юу хийгээд байсан юм бэ? гэж уцаартайгаар хашхиран хэллээ. 

	Хүмүүс тал дундуур зүг зүгтээ тархан явцгаав. Гэтэл яг энэ үед онгоц, ойн зах дахь хуснуудын оройд дугуйгаараа шүргэсээр нисэн гарч ирлээ. Чигээрээ явсаар, толгой дээгүүр жирэлзэн өнгөрөхийн хамт газар луу соронзонд татагдсан юм шиг гулсан ойртсоор гурван дугуйгаараа Газарт нэгэн зэрэг шүргэн буув. Ажиллаж байгаа моторын шуугианд, нисгэгчид хэзээ ч дуулддаггүй тийм ер бусын бүдэг дуу сонстон, өвс ногоонууд сүрчигнэн дуугарах мэт болов. Хэдий хүн бүхний хүлээн мөрөөдөж байсан “Арван нэг дэх” онгоц нь ерийнхөө байдлаар газарт бууж, онц явдал гараагүй боловч, энэ явдал тийнхүү гэнэт санамсаргүй тохиолдсоны улмаас, юу болсныг нь хэн ч ойлгохгүй байлаа. 

	Гэтэл хэн нэгэн хүн их л уулгалж бачимдсан дуугаар;

	— Мөн байна гэж хашхирахад, бүгд хөшсөн юм шиг байдлаас гарцгаав. Онгоц дэгдэн гүйхээ больж, оройн нарны улбар шар гэрэлд гийгүүлэгдсэн цайвар өнгөт иш нь гялалзсан, саглагар улзган хус модны өмнөхөн яг аэродромын хөвөөн дээр тоормосоо гишгэн зогсов. 

	Кабин дотроос бас л хүн гарч ирсэнгүй. Хүмүүс элдэв муу юм бодсоор, түүн тийш байдаг чадлаараа амьсгаадан гүйж очицгоолоо. 

	Хороон дарга, хамгийн түрүүнд нь гүйн очоод, онгоцны далавч дээр сурмагаар үсрэн гарахын хамт, тагийг нээн кабин руу харав. Царай нь зэвхий цагаан болоод, малгайгүй сууж байсан Алексей Мересьев, цусгүй болсон ногоон уруулаа хазан инээмсэглэж байв. Хазсан уруул дороос нь хоёр газраар цус гарч байв. 

	— Амьд байна уу? шархтчихав уу?

	Дөнгөж инээмсэглэх төдий болоод үхтлээ ядарсан нүдээр хурандаа тийш ширтэсхийн;

	Шархтаагүй ! харин хэтэрхий зүрх алдчихлаа шүү! Зургаан километрийг шүлсээрээ аргацааж ирлээ гэхэд нь нисгэгч нар шуугилдан баяр хүргэцгээн гарыг атгав. Алексей бас л инээмсэглэн;

	— Нөхдөө ! далавч битгий эвдээрэй, ингэж болдог юм уу? За би одоо гарлаа. Алексей, яг энэ үед, лав холоос дуугарч байгаа бололтой нэг л дуулсан дорой хоолойгоор;

	— Алеш аа! Алеш аа! гэж түүний дээрээс хашхирч байгааг сонсов. 

	Мересьев, шууд догдлон сэргэв. Гараар нэг юмнаас таан босохын хамт замдаа байсан нэг хүнийг бараг дайрах шахан ногоон дээр буув. 

	Петровын царай, дээрээс ялгарч харагдсангүй, барайж зэвхийрсэн ухархайд нь хоёр том нулимс гүйлгэнэн үзэгдэв. 

	Алексей, дамнуурын өмнө очин, өвдөг дээрээ сөгдөн унахын хамт, нөхрийнхөө арчаагүйгээр санжин хэвтэж байгаа толгойг тэврэн, түүний зовж зүдэрсэн мөртөө оч мэт гялалзан байгаа хөх нүд рүү нь ширтэн;

	— Өвгөн минь ! амьд байна уу? гэв. 

	— Миний амийг аварсанд чинь баярлалаа. Алеш минь! Чи бол ёстой л тийм Алеш байна даа... гээд зогсов. 

	Гэтэл хажуухан талд нь хурандаагийн дуу сонстон;

	— Үгүй та нар наад өвчтөнөө аваад яв л даа, яасан жигтэйхэн үг сонсдоггүй нөхөд вэ? гэж хэлж байгаа нь сонстов. 

	Жижигхэн пагдгар биетэй, цовоо сэргэлэн хөдөлгөөнтэй, хороон дарга нь хөх комбинезоныхоо дороос гялалзан харагдагч, хатуу ширтэй гутал өмссөн чийрэг хөл дээрээ тонгочин хажуу талд нь зогсож байснаа;

	— Ахлах дэслэгч Мересьев, нислэгийнхээ тухай илтэг! Сөнөөсөн онгоц бий, эсэх? гэж асуув. 

	— За илтэгдье. Нөхөр хурандаа! “Фок-Вульф” хоёрыг сөнөөсөн. 

	— Ямар байдлын дотор тэр вэ?

	— Нэгийг нь Петровын бөгсөн дээр дүүжлэгдэн явж байхад нь дороос нь аттаклаад, нөгөөг нь ерөнхий тулалдааны районоос хойгуур гурван километр орчим газар духнаас нь аттаклаад тус тус сөнөөв. 

	— Мэдлээ, саяхан газрын ангиудаас мөн ингэж илтгэсэн юм. Баярыг хүргэе. 

	— Эх орондоо зүтгэнэ !.. гэж хэлээд дүрмийн ёсоор “ёслох” гэсэн боловч дүрмийг үхширтлээ баримталдаг хороон дарга нь түүний үгийг энгийн маягтайгаар таслан;

	Онц сайн байна! Маргааш эскадрилийг хүлээн авах хэрэгтэй... өнөөдөр гуравдугаар эскадрилийн дарга баздаа эргэж ирээгүй... гэв

	Тэд нар командын байр луу явган явцгаав. Өнөөдрийн нислэг нэгэнт дууссан тул цугларсан бүх хүмүүс тэдний хойноос хөдлөн явцгаав. 

	Тэдний урьдаас дежурийн офицерыг угтан гүйж ирэхэд, командын байр тун ойрхон харагдаж байлаа. Гүйн ирсэн сайхан үстэй сэргэлэн цовоо офицер, Даргынхаа өмнө зогсохын хамт ямар нэгэн үг хэлэхээр амаа нээв. Гэтэл, хороон дарга, түүний хэлэх гэснийг хуурай ширүүн дуугаар зогсоон;

	— Яагаад малгайгүй байгаа юм бэ? Та чинь сургуулийн хүүхэд юм уу? гэхэд нь өнөөх яаран сандарсан дэслэгч, амьсгаагаа дарж ядан аахилсаар;

	— нөхөр хурандаа Үг хэлэхийг зөвшөөрнө үү? гэв. 

	— За юу гэсэн юм бэ?

	— Манай зэргэлдээ ангийн хорооны дарга “Яков” таныг утсаар ярья гэж байна!

	— Зэргэлдээ анги гэв үү? За тэх билүү дээ?.. гэж хэлээд хурандаа землянк руу түргэнээр явж оров. Дежурийн офицер Алексей тийш харан тэнд чиний тухай... гэж хэлээд нааш ярих гэтэл нь даргын нь янгинасан дуу гарч; 

	— Мересьевийг над дээр ирүүл! гэв. Мересьев, хурандаагийн дэргэд очин ёслон зогсоход утасныхаа харилцуурыг гартаа атгасан хурандаа түүн тийш хандан; 

	— Та надаа яагаад худал хэлээд байсан юм бэ? Манай зэргэлдээ ангиас "Таны" "Арван нэг дэх онгоцыг хэн жолоодож явсан бэ?" гэж асуухад нь: Би "Ахлах дэслэгч Мересьев" гэж хэлэхэд "Чи өнөөдөр түүнийг, хэдэн онгоц сөнөөсөн гэж тэмдэглэсэн бэ?" гэхэд нь "Хоёр" гэж намайг хариу хэлэхэд, "Тэгвэл тэр миний бөгсөнд явсан нэг "Фок-Вульф"- ийг сөнөөсөн тул бас нэг онгоцыг түүн дээр нэмж бич. Түүнийг газарт мөргөн унахыг нь би нүдээрээ харж байсан" гэж утсаар хэлж байна. Энэ үнэн үү? Та яагаад хэлээгүй юм бэ? гэж асууж байгаа хурандаа, Алексей руу хөмсгөө зангидан харсан тул, уурлаж байгаа буюу тоглож байгаагийн аль ч учрыг үл ойлгон дэмий л тиймээ! гэж хариу хэлэхэд нь за тэгвэл, өөрөө ярилц гэж хэлээд, байна уу? сонсож байна уу?

	Ахлах дэслэгч Мересьевт утсыг өглөө гэж хэлээд Алексейд утасныхаа харилцуурыг бариулав. 

	Гэтэл Алексейн чихэнд огт танихгүй дуу сонстон;

	— Их баярлалаа. Ахлах дэслэгч минь! Тун гайхамшигт цохилт болсныг үнэлж байна... миний амийг аварсанд чинь баярлаж байна !.. за тун их баярлалаа. Гарыг чинь чанга атгая! улам их амжилт олохыг хүсье гэж хэлж байлаа. 

	Мересьев харилцуурыг тавив. Тохиолдсон явдлуудад тун их ядарсан тул хөл дээрээ арай ядан тогтож байлаа. Өнөөх “Үлийт хотондоо” аль болох түргэн хүрээд землянкдаа орохын хамт хиймэл хөлөө тайлж хаяад, орон дээрээ тэрийн хэвтээсэй гэдэг сэтгэлээс өөр юу ч Алексейд бодогдохоо больжээ. Утасны хажууд хэд дахин эв дүй муутайхан дэвсэлж гишгэснээ үүд тийш аажмаар хөдлөн явав

	Гэтэл хороон дарга нь хаа очих нь вэ? гэж түүний замыг таглан, түүний гарыг өөрийн жижигхэн хуурай гараар өвдтөл атган;

	— Чамд би юу гэж хэлэх билээ дээ? ёстой л нэг сайн эр байна даа ! би ийм хүмүүстэй хамт байгаа явдалдаа бахархан омогшиж байна ! За байз дахиад юу байх билээ дээ? аа! тийм, бас их баярлалаа гэж хэлэх ёстой биз дээ! Таны энэ нөхөр Петров ч гэсэн яагаад муу хүн болох билээ дээ? Бусад нь ч гэсэн бас хэлэлтгүй шүү дээ! Ийм хүмүүстэй хамт ажиллахад байлдаанд яалаа гэж ялагдах вэ дээ гэж хэллээ. 

	Хурандаа, Мересьевийн гарыг бас дахин өвдтөл нь атгав. 

	Мересьев, бүр шөнө болсон хойно землянкдаа очсон боловч унтаж чадсангүй. Гайхахдаа дэмий л дэрээ байн байн эргүүлж тойруулан өөрийн таньдаг хүмүүсийнхээ нэрийг “А”-гаас эхлэн дараа нь “Б” гэх зэргээр үсгийн дэс дараагаар нэгд нэгэнгүй бодон дэнгийнхээ бүдэг гэрлийг нүд салгалгүй ширтсээр байсан боловч, өөрийгөө тайвшруулахын төлөө, хэдэн зуун удаа ахин дахин хэрэглэсээр ирсэн энэ арга нь өнөөдөр ер тус болсонгүй. 

	Алексей, дөнгөж нүдээ анин хэвтэхтэй зэрэг, харанхуй дотроос цухуйж байгаа, олон тооны таньдаг нүүрүүд, заримдаа тодоор харагдан, заримдаа зөвхөн сүүмэлзэн бүүдгэнэж байв. Өвгөн Михайл, өөрийн мөнгөн буурал үсэн дороос, түүн тийш зовонгуй сэтгэлээр ширтэнэ. Андрей Дегтяренк “Хүрэн” сормуустай нинжийн сэтгэлээр цавчлан харж байна. Васили Васильевич, өөрийн буурал болсон үсээ ууртайгаар илбэн, хэн нэгэн хүнийг зэмлэн загнаж байна. Өвгөн бууч, үрчлээстэй нүүрээ үрчийлгэн инээмсэглэж байна. Комиссар Воробъёвийн бүхнийг ойлгогч мэргэн ухаант оч мэт нүд нь дэрнийхээ цайвар суурин дээрээс, Алексей рүү ширтэн харж байна. Зиночкийн гал улаан үс нь салхинд сэвэлзэн хийсэж байна. Жижигхэн биет сургагч Наумов нь талархсан маягтайгаар, нүдээ ирмэн инээмсэглэж байна. 

	Түүний бялхам дүүрэн зүрхийг, халуун дотно дурсамжаар дурсан, хэчнээн олон танил найз цэргүүд, харанхуй дотроос инээн ширтэж байна. Гэтэл эдгээр танил найз царайнуудын дотроос, офицерын цамц өмссөн Олягийн, зүдрэнгүй том нүдтэй хатангир царай, гэнэт үзэгдэн тэдгээрийг халхлав. Алексей түүнийг маш тодорхой харж байсан бөгөөд энэ учраас түүний өмнө жинхэнэ биеэрээ зогсож байгаа Оля, Алексейд хэзээ ч үзэгдэж байгаагүй тийм байдалтай болсон юм шиг санагдаж байлаа. Энэ зүүд жинхэнэ үнэн байдалтай болсон тул Алексей тэсэж чадалгүй босон харайжээ. 

	— Ямар сонин зүүд билээ! Алексей сайхан зүүдээ бодсоор хэвтрээсээ баяртайгаар босоод “Сталинград” гэдэг дэнгээ асаан, харандааныхаа үзүүрийг дэрэндээ зүлгэн шовхлоод дэвтрээсээ нэг хуудсыг тастан аваад бичиж эхлэв. 

	Алексей, түргэн эрээлжилж байгаа бодлоо, гүйцэж ядан бачимдахдаа, их л гаргац муутайгаар таталган “хайрт минь ээ! Би өнөөдөр гурван германыг сөнөөв. Хэргийн учир үүнд байгаа юм бишээ. Үүнийг миний зарим нөхөд, бараг, өдөр тутам хийсээр байгаа юм. Энэ учрааг энэ тухайгаа магтан бичих ёсгүй байсан билээ! Алс хол оршигч амраг хонгор хүү минь ээ! Би өнөөдөр, надад 18 сарын чанад юу тохиолдсоноо цөмийг хэлэхийг хүсэж байна. Харин чамаас тун их нууж явсныг минь өршөөж уучлахыг гуйя, чамаас Ингээд өнөөдөр бүгдийг хэлье гэж зориглон шийдсэн минь... 

	Алексей эргүүлэн бодов. Землянкийн хананд хадсан банзны чанадаас, оготнууд хуурай элс савруулан түчигнүүлсээр ухаж байв. Онгорхой байгаа үүдээр нь шинэхэн соёолж байгаа өвс ургамал ба хус модны сайхан үнэрийн хажуугаар, алтан гургалдайн догшноор донгодох цуурай, бүдэгхэн сонсогдож байлаа. Бодвол офицеруудын гуанзны чанадах, жалгын орчим юм уу даа гэмээр газар "Цорс"-ын тухай дуу дуулж байгаа эрэгтэй, эмэгтэй хүмүүсийн хоолой хангинан сонстов. Ойрхон газраас сонстож байгаа, яруу сайхан тэр аялгуу, шөнийн цагт улам эелдэг гуа болсоор, итгэл мөрөөдлийн баярт гуниглалыг сэтгэлд төрүүлж байлаа. Гүн ар талд оршигч энэхүү хээрийн аэродромыг хүртэл дөнгөж бүдэг бадаг сонсогдож байгаа их бууны дуу ч гэсэн, энэхүү яруу сайхан аялгуу болоод алтан гургалдайн уян донгодолт шөнийн ой модны нойр хүргэм шуугиан чимээг намсгаж чадахгүй байлаа 

	 


ТӨГСГӨЛИЙН ҮГ

	 

	Орёлын тулалдаан ялгуусан төгсгөлдөө ойртоод, умар зүгээс давшигч тэргүүний хороод Красногорын өндөрлөг дээрээс шатаж байгаа хот, харагдаж байна гэж мэдээлж байсан, эдгээр өдрүүдэд энэ районд ажиллаж байсан гвардийн сөнөөгч онгоцны хорооны нисэгчид, сүүлчийн есөн өдрийн дотор, дайсны дөчин долоон онгоцыг сөнөөсөн тухай мэдээг Брянскийн фронтын штабт мэдэгдэв. Гэмтэлд тохиолдсон хоёр онгоцны жолооч нар, парашютаар буугаад хороондоо явгаар эргэж ирсэн тул, тэд нар, энэ ажиллагааныхаа үесээр зөвхөн таван машин, гурван хүнээ гарзаджээ. Ийм ялалт нь улаан армийн ангиуд шуурхайлан давшиж байсан, эдгээр өдрүүдэд ч гэсэн ер бусын гайхамшигт ялалтууд болж байлаа. Би гвардийн нисгэгчдийн баатарлаг явдлын тухай "Правда" сонинд бичихээр холбооны онгоц дээр суугаад, энэ хороо руу ниссэн билээ. Тус Хорооны аэродром нь дов сондуулууд ба сохор номины үлий зэргээр торлогдон сэндийлэгдсэн, тарианы ердийн нэг бэлчээрийн газар дээр байгуулагдсан ажээ. Онгоцнууд нь залуу нялх ой тайгын цоорхойд хур шувууны дэгдээхэйнүүд шиг нуугджээ. Нэг үгээр товчилбол, энэ нь шаргуу тулалдаан явагдаж байсан байлдааны эдгээр өдрүүдэд тохиолддог, хээрийн энгийн нэг аэродром байлаа. 

	Тус хороо урт удаан үргэлжилсэн, хатуу нүсэр өдрөө дөнгөж давж өнгөрүүлээд байсан үдшийн цагаар, бид тэр аэродром дээр буулаа. Германыхан Орёлын хавьд агаарт онц сүрхий "Идэвхжиж" билээ. Энэ учраас тэр өдрүүдэд сөнөөгч онгоцнууд, зөвхөн энэ нэгэн өдрийн дотор долоон удаа байлдааны нислэгт гарахад хүрчээ. Нар жаргах үед сүүлчийн хэсэг онгоцнууд, найм дахь нислэгээ яваад эргэж ирцгээв. Энэ хорооны дарга нь болох шинэхэн хөх комбинезон өмсөж, суран бүсээ чанга бүсэлсэн, наранд түлэгдсэн хүдэр царайтай, загзгар шаламгай хүн, өглөөний 6 цагаас эхлэн аэродром дээр ажиллаж, энэ хугацаанд өөрөө ч агаарт гурван удаа нисэн гараад маш их ядарсан тул, өнөөдөр надад юу ч хэлэх тэнхээ алга гэж нуултгүй хүлээлээ. 

	Бусад дарга нарт ч, өнөөдөр сэтгүүлчидтэй ийн тийн хэлэлцэх тэнхээгүй байлаа. Үүнд маргааш болтол түр хүлээж, эндээ байх хэрэгтэй болж байна гэдгийг би мэдэв. Ер нь буцъя ч гэсэн нэгэнт орой болчихсон байлаа. 

	Нарны туяа, хус моддын оройг, алтан шаргал өнгөөр бүрхэн гийгүүлсээр, тэдгээр модын цаахнуур далд оров. 

	Сүүлчийн машинууд ч бууж ирлээ. 

	Гуравдугаар эскадрилийн дарга, хамгийн сүүлд нь бууж ирлээ. Кабины нь тунгалаг таг нээгдэв. Гэтэл түүний дотроос тал, талаас нь өнцөг гарган алталсан, хар модон таяг, цухасхийж, төдхөн газарт унав. Дараа нь наранд гандсан, өргөн хүдэр царайтай бөгөөд тас хар үстэй эрмэг бадируун эр, гар дээрээ шаламгайлан өндийж, машиныхаа хашлага дээгүүр алхан, далавч дээр нь гишгэж, газар дээр нүсэр байдалтайгаар буув. Энэ бол тус хорооны хамгийн шилдэг нисгэгч юм шүү гэж хэн нэгэн хүн надад хэлэв. Би, тэр үдшийг талаар үрэгдүүлэхгүйг хичээн тэр нисгэгчтэй ярилцахаар шийдэв. Гэтэл, түүний цыган янзын хар нүд нь миний нүүр лүү эрс тусаж, баясгалантай ширтэсхийн “Өршөөж хайрла! Үнэнийгээ хэлэхэд, хөл дээрээ тогтож чадахгүй болж шүү би, Зургаан удаа нисэж ихсэн маань чих ч дүлийрч орхиж шүү... Харин та хоол идсэн үү?

	Идээгүй л биз дээ? За чингэвэл бүр ч сайн хэрэг болж дээ!.. Хоёулаа хамт гуанзанд орж оройн хоол идье... За тэх үү? Хэрэв та тун тэсэж чадахгүй байвал чингээд хоол идэхдээ ярилцъя л даа” гэж инээмсэглэсхийн хэлсэн нь бүр тодорхой санагднам. Ингэж хэлж байх тэр үед, түүний нүдэнд үзэгдэшгүй дүрэлзэж байгаа ид залуу насны атаа жөтөөч харц болон олон юм үзэж хүнд хүчир давааг давсан хашир догь хүний оюун бэлэг хоёр, маш гайхамшигтайгаар зохицон хосолсон нь тодорхой харагдаж байлаа. 

	Би ч хоол идье гэснийг нь зөвшөөрөв. Энэ ариун ил сэтгэлтэй хүн надад тун тааламжтай санагдав. Бид нисгэгч нар шууд ой дундуур дайруулан тавьсан нарийхан зөрөг замаар хөдлөв. Шинэ танил маань, явах замынхаа зуур тохиолдсон алирс, хар нэрсийг түүн, олсон зүйлээ амандаа үмхлэн явж байлаа. 

	Явж байгаа нь тун нүсэр харагдах тул өнөөдөр ихэд ядарсан нь илэрхий байлаа. 

	Гэвч, тэрээр өөрийн хачин сонирхолтой таягаа ганц ч удаа тулсангүй. Тэр таяг нь түүний тохойгоос үргэлж дүүжлээстэй явах боловч, хаяа заримдаа ялааны хорыг чичих буюу зэрлэг ургадаг, цайн цөх хэлбэртэй ягаан дэлбий цохих гэж хаяа хөдөлгөнө. 

	Гуанзанд ороод байхад, түүний ядарсан ядрал нь салхинд үлээгдэн хөөгдсөн юм шиг арилж үгүй боллоо. Огторгуйд жаргаж байгаа нарны улбар хүйтэн туяа тунарах бөгөөд нисгэгч нар ийм огторгуйг маргааш нь салхитай болохын шинж тэмдэг гэж урьдаас зөгнөн тайлбарладаг юм. 

	Жаргах нарны тэр туяа, улайран харагдаж байгаа, цонхны дэргэд мөнөөх нисгэгч сууж, паалантай том аягаар усыг ховдоглон уув. Тэр нисгэгч, хатуу сайн шүдээрээ хонины хавиргыг мөлжихдөө ихэд амтархана. Мань нисгэгч, бусад ширээнүүдийн наана сууж байгаа нөхөдтэй хөөрөлдөн ярих бөгөөд надаас, Москвагийн совин зүйл, шинэ юмыг асуух ба бас, шинэ шинэ уран зохиолууд, ярьж байхаас нь сонсвол одоо хүртэл ганц ч удаа орж үзээгүй байгаа, Москвагийн театруудад тавигдаж байгаа, шинэ жүжгүүдийн тухай сонирхон асууна. Бид манай хоолны гуравдугаарт мойлоор хийсэн киселийг уулаа. Ямар нэгэн шалтгаанаар эндэхийнхэн энэ киселийг “Ширүүн борооны үүл” гэж нэрлэжээ. Үүний дараагаар надаас нисгэгч:

	— Та хаа унтах вэ? Хаа ч үгүй юу? Тэгвэл манай нүхэн гэрт унталдаа. Хэвтэх хэвтэр бий. Шинэ цагаан даавуу олдоно. 

	Явах уу... гэж надаас асуув. 

	Энэ хүн, бодвол, хүмүүст хайртай дуртай хүмүүсийн нэг, шинэ хүнтэй ярьж хөөрөх дуртай. Тэр хүний мэддэг бүхнийг заавал яриулдаг, хүмүүсийн нэг мөн юм шиг байлаа. Би тэднийд унтахыг зөвшөөрөв. Бид хоёр хажуугаар нь ялзарсан навч, чийгтэй мөөгний үнэр ханхлуулан ургасан бөөрөлжгөнө зэрлэг цайн дунд, ухагдсан нүхэн гэрүүдтэй жалганд хүрч ирлээ. 

	“Сталинградка” гэж нэршигдсэн, өөрсдийн хийсэн жижиг лампын тортогт дөл асаж, нүхэн гэрийг гэрэлтүүлэхэд нүхэн гэр нь нэлээд зайтай, сайхан таарамжтай боллоо. 

	Шавар ханын ёроолд сэнгэнэсэн үнэртэй шинэхэн өвсийг цув д чихэж хийсэн гудсаар хоёр ор засаж, цэвэрхэн хураажээ. Навч нь хатаж амжаагүй, зулзаган хус нүхэн гэрийн өнцөг булангуудад байх бөгөөд мань нисгэгч “Амьсгахын тулд> гэж тайлбарлаж байлаа. Хоёр орны дээд талд, хананд хоёр нүх гаргаж сониноор бүтээгээд дээр нь ном овоолж, номынхоо хажууд нүүр, гарын саван зэрэг ариун цэврийн хэрэглэлүүд, бас сахлын машин зэрэг зүйлийг тавьжээ. Нэг орны нь толгой дээр тунгалаг флексивгласаар гараар маяглаж хийсэн хоёр жааз өлгөж, дотор нь хоёр фото зураг суулгажээ, Хорооны янз бүрийн урчууд, гарын дүйтэй хүн, амгалан тайван өдрүүдэд хийх юмгүй уйтгарлаж байхдаа, дайсны эвдэрсэн онгоцнуудаас ийм жаазнуудыг олон тоогоор салгаж авдаг юмаа. Ширээн дээр шивээ өвсний навтсаар бүрхсэн цэргийн тогоо байх бөгөөд тэр тогоо нь анхилам сайхан үнэртэй бөөрөлзгөнөөр дүүрчээ. Шал дээр зулж тавьсан өвс, гачуур модны салаа мөчрүүд шинэхэн залуу зулзаган хус бөнжгөнөн улалзагч бөөрөлзгөнө зэргийн тааламжтай сайхан үнэр, нүхэн гэрийн доторх аятай чийгээрээ сэрүүхэн байдал зэрэг санаа сэтгэлийг хөдөлгөсөн сайхан орчноос болж, нисгэгч бид хоёр хэтэрхий ядарснаа дөнгөж мэдсэн учир ярих гэж байсан яриагаа, түүж идэх гэсэн бөөрөлзгөнөө өглөө болтол хойш тавихаар шийдвэрлэлээ. 

	Мань нисгэгч гадагш гарч ой дүүртэл цуурайтуулан янцагласаар шүдээ угаан, хүйтэн усаар биеэ шавших нь нүхэн гэр дотор сууж байсан надад, ил сонсогдож байлаа. Биеэ цэвэрлэж хөнгөн болсон нисгэгч хөмсөгтөө ба үсэндээ усан дуслуудыг бөнжгөнүүлэн орж ирээд, лампын голыг дорогшлуулан багасгаж хувцсаа тайчиж эхэллээ. Нэг юм шал дээр тарчигнан унах чимээ надад сонсогдлоо. Гайхаад харсан чинь, мань хүн хөлөө аваад шал дээрээ тавьж байсан тул би их гайхаж, өөрийнхөө үзсэн тэр зүйлийг итгэсэнгүй. Хөлгүй нисгэгч, нисгэгч! Истребител! бас чингээд ганц өнөөдрийн дотор зургаан удаа нислэг үйлдэж, дайсны хоёр онгоцыг цохиж унагаасан юм санжээ. Энэ байдал надад үнэмшиж итгэмээргүй санагдлаа. Гэвч нисгэгчийн хөл нь тухайлбал, цэргийнхний шаахайд эвлэгхэн углагдсан хиймэл хөл нь шал дээр хааш яаш хэвтэнэ. Энэ хоёр хөлийнх нь дунд чөмөг ор доор байгаа учир, энэ хөл нь ор дээр хэвтэж байгаа хүний хөл мэт, үүний эзэн нисгэгч над руу харж;

	— Та үүнээс өмнө ажиж мэдээгүй юм уу? гэж асуусан учир, энэ үед миний нүдний харц хэтэрхий ажигламтгай байдалтай болсон байж таарна. 

	— Ийм юм толгойд ер ороогүй юмаа. 

	— Их сайн байна. Их баярлалаа!

	Зөвхөн л танд хэн ч хэлээгүй явдлыг би их гайхаж байна. Манайхан “Правда”-аас ирж байгаа шинэ хүнийг хайхралгүй орхиж ийм зүйлийг сонирхуулан яриагүй гэж үү дээ?

	— Энэ чинь урьд өмнө үзэгдээгүй хэрэг байна шүү дээ! Хөлгүй байтлаа истребитель онгоцон дээр суугаад, дайсны эсрэг тэмцэнэ гэдэг чинь ямар гайхамшигт гавьяа вэ ! Түүнийг лав чөтгөр л мэдэх байх даа. Миний мэддэгээр л бол нисэх онгоцны түүх ийм гайхамшигт зүйлийг бүү хэл, үүнтэй ойролцоо зүйлийг мэдээгүй юм. 

	Нисэх онгоцны түүх ч гэж л дээ... тэр чинь их олон юм мэддэггүй байсан юм. Ингээд ч энэ дайнд, Зөвлөлтийн нисгэгчдээс нэлээд олон юмыг мэдэж авсан юмаа. Ингэсэн ч гэсэн, ямар сайн юм байна вэ? Хэрэв би энэ муу тамтагтай биш, харин жинхэнэ хөлтэйгөө байсан бол үүнээсээ илүү нисэх байсан юм гэдгийг та үнэмшээрэй. Одоо яая гэхэв дээ. Нөхцөл байдал минь нэгэнт ийм болсноос хойш... гэж хэлээд мань нисгэгч санаа алдсанаа, гэвч хэрэв нарийн нямбай байх юм бол нисэх онгоцны түүх чинь иймэрхүү жишээнүүдийг бас мэддэг юм шүү гэв. 

	Мань нисгэгч Планшет “Дайны газрын зураг хийдэг цүнх” — ээ уудалж байгаад, дотроос нь сэтгүүлээс тасалж авсан уранхай нугалсан, нугалаагаараа элэгдэж тасарсан боловч, целофан дээр нямбай наасан, нэг хуудсыг гаргалаа. Тэр хуудсанд, хөл тавхайгүй мөртөө нисэж, дайсны онгоцтой дайтаж тэмцэж байсан Валериан Карповичийн гавьяаны тухай бичигдсэн байлаа. 

	— Гэвч тэрний чинь нэг хөл нь бүрэн бүтнээрээ үлдсэн биз дээ? Бас тэгээд түүний онгоц нь истребитель биш шүү дээ. 

	— Гэлээ ч гэсэн би Зөвлөлтийн нисгэгч юм. Харин та намайг онгирч, хөөрч, бардаж байна гэж бүү бодоорой. Тэр үг бол миний үг биш, над энэ үгийг их сайн хүн, ёстой сайн хүн над хэлсэн юм сан. Тэр хүн одоо үхсэн... гэж ярихдаа “Ёстой” гэдэг үгийг бүр тод хэллээ. 

	Нисгэгчийн галтай өргөн хацарт, эелдэг сайхан уйтгар тодорч, нүд нь цогтойгоор гялалзан, нүүрийн овор нь арилж миний санаж байснаас арваад насаар залуу болон бүр гал цог нь бадарч, хүч зориг нь оргилж байгаа идэр залуу хүн болсон нь дөнгөж сая ганц минутын өмнөхөн, дунд зэргийн насны хүн мэт над санагдаж байсан, нүхэн гэрийн эзэн нисгэгч маань, сая л 23 нас хүрч явна гэдгийг би таамаглаж мэдсэн юмаа. 

	— Яагаад, хэзээ ямар учраас, хаана гэх зэргээр олон юм асуугаад байдагт би дургүй байдаг... харин одоо юм бүхэн маань бүгдээрээ гэнэт санагдлаа... та бол манай эндэхийн хүн биш, магадгүй бид нар маргааш салаад дахиж уулзахгүй ч байж болох юм... хэрэв та хүсэх юм бол миний хөлтэй тохиолдсон энэ хачин гайхалтай түүхээ бүгдийг ярьж өгье... 

	Нисгэгч ор дээрээ сууж, орныхоо бүтээлгийг эрүүгээ хүртэл татаад ярьж эхлэв. Мань нисгэгч харилцан ярилцаж байгаа хүнээ мартаж орхисон юм шиг байсан боловч, тэр нь их аятай сонирхолтой ярьж байлаа. Энэ ярианд нисгэгчийн гоц ухаан, хурц ой, сайн санаа, сайхан сэтгэл тодорч байлаа. 

	Үүнээс хойш хэзээ ч хаана ч олж сонсмооргүй, урьд өмнө байтугай, тийм сонин зүйлийг би энд сонсох нь байна даа гэдгийг ойлж “Гуравдугаар эскадрилийн, дайны нисэлтүүдийн өдрийн тэмдэглэл” гэсэн бичигтэй сурагч хүний жижигхэн дэвтэр ширээн дээр байсныг шүүрч аваад, нисгэгчийнхээ ярьж байгаа яриаг тэмдэглэж эхэлсэн билээ. 

	Шөнө, гүн их ойн дээгүүр од мэдэгдэлгүй, түнэртэн түгэв. Ширээн дээрх дэн, цаг үргэлж шажигнана. Шөнийн болгоомжгүй эрвээхэйнүүд саарал сарьсан далавчаа дэлгэж, дэнг тойрон ундуй сундуй хэвтэцгээнэ. Эхлээд шөнийн салхины аясыг даган туугдсан, баян хуурын эвлэгхэн хуурын яруухан эгшиг сонсогдож байлаа. Дараа нь баян хуурын аялгуу тасарч цахлай шувууны дуу, шар шувууны алсын гаслант, хажуугийн намаг дахь мэлхийн хүчтэй хашхиралт зэрэг, ойн доторх шөнийн дуу чимээ сонсогдсон боловч байгаль ертөнцийн амьдралын жам болсон эдгээр дуу чимээнүүд нь энэ хүний бадир хоолойн дуунд дарагдаж байлаа.

	Энэ хүний гайхамшигт тууж нь миний хамаг анхаарал сонирхлыг туйлын их татах болсон учир, би энэ туужийг байгаа бүх бололцоогоороо их тодорхой дэлгэрэнгүй бичиж авахыг хичээж байлаа. Би тэр дэвтрээ дүүртэл нь бичээд номын тавиур дээр байсан бас нэг дэвтрийг авч түүнийгээ дүүртэл нь бичихдээ, цайран гэрэлтэгч дээрх огторгуй маань нүхэн гэрийн хаалганы нарийхан зурвасаар мэндлэн гялалзах болсныг нь огтхон ч анзаарсангүй. 

	Алексей Мересьев дайсны "Рихтгофен" гэдэг агаарын эскадрилийн гурван онгоцыг унагасныхаа дараагаар, өөрийгөө бүрэн эрхтэй, бүрэн үнэлэгдэхүйц хүн юм байна шүү! гэж дахин мэдрэх болсон, тэр өдрийгөө хүртэл ярьж өгсөн юм. Еэ дээ, бид хоёр хэтэрхий их ярьчихлаа. Гэтэл би чинь өглөөнөөс эхэлж нисэх ёстой юм сан даа гэж Алексей Мересьев хэлж, хэлэх гэсэн үгээ дутуу орхиод таныг би яриандаа согтоох шив дээ. Ээ, одоо унтъя гэж хэлэв. 

	— Өнөөх Оля минь яалаа! Тэр хүү хэн танд юу гэж хариулсан бэ? гэж би тэр дороо, гэвч энэ асуудал танд эвгүй байж магадгүй, хэрэв тийм бол битгий хариулаарай л даа гэсэн юм. 

	— Үгүй яалаа гэж Оля бид хоёр хоёулаа их инээдтэй хачин хүмүүс юм. Оля маань, хамаг бүгдийг аль эрт мэдчихсэн юм байсан ажээ. Миний найз Андрей Дектяренко би энэ хүний тухай танд ярьсан шүү дээ. 

	Андрей Дектяренко маань, эхлээд надтай учирсан сүйдийн тухай, дараа нь миний хөлийг тайрсан тухай, захиа бичсэн байна билээ. Тэгээд Оля ямар нэгэн учраас нууж байна гэдгийг минь мэдэж, надад хэлэх явдлын хэцүү байгааг минь ухаж ойлоод, юу ч мэдээгүй, юу ч сонсоогүй, хуурамч дүр царайг цаг үргэлж гаргадаг байсан юм байжээ. 

	Бид хоёр, бие биеийгээ хуураад л явдаг байсан юм санжээ. Тэр хүүхний дүрсийг үзнэ үү? гэж Алексей Мересьев надаас инээмсэглэж асуув. Нисгэгч маань дэгийхээ голыг ихэсгэж, орныхоо толгой дээр өлгөөстэй байгаа плексигласаар урлаж хийсэн жаазтай фото зургийн дэргэд дэнгээ аваачив. Хоёр жаазны нэгэнд, хагас түлэгдэж балархайтсан зураг байх бөгөөд түүнийг сайтар ажиглаж харвал, зун цагийн халиуран жигдэрсэн нов ногоон нугын дундах өнгө ялгаран тодорсон цэцгүүдийн дунд санаа амарлингуй инээмсэглэсэн эмэгтэй байхыг үзэж болно. Нөгөө нэг жаазанд нь мөн бүсгүйн ой ухаантай сэргэлэн, цовоо, туранхайвтар, лавдуу томоотой царай үзэгдэх бөгөөд дэслэгч, бага техникчийн хувцсыг өмсжээ. Оля минь цэргийн хувцас өмсөөд байхдаа, өсөн торниж яваа, жижигхэн эрэгтэй хүүхдийг санагдуулахуйц тийм залуухан байжээ. Энэ өсөн бойжиж яваа хүүхэд шиг, гагцхүү нүд нь идэр залуу насны хурц харааг тодруулах бөгөөд эцэж ядарсан төлөвийг илэрхийлнэ. 

	— Таны сэтгэлд Оля таарч тохирч байна уу? Их аятайхан хүүхэн байна гэж би ёстой л санаж байснаа тэр хэвээр нь хэлэв. 

	— Надад ч бас тийм байдаг юм гэж Алексей Мересьев хэлж эелдгээр инээмсэглэв. Өнөөх Стурчков чинь одоо хаана байна?

	— Мэдэхгүй, өнгөрсөн өвөл түүнээс эцсийн захиаг Великий Лук хотоос авсан сан. Нөгөөх танкчин мань.... хэн билээ дээ? 

	— Гриша Гвоздев уу? Тэр одоо хошууч болсон, Прохоровкийн дэргэдэх алдарт тулалдаанд оролцож, дараа нь Курскийн бүслэлтийг танкаар тас цохиход, бас оролцсон, Бид тэдний толгой дээр тэнгэр огторгуйг ариутган цэвэрлэж байсан билээ. Нэг дор зэрэгцээд байлдаж байсан мөрт лөө, учирч уулзаж чадаагүй юм шүү? Мань Гриша Гвоздев одоо, танкны хороог командалж байна. Одоо дээрээ дугуй болсхийгээд байх шив дээ. Гэвч олдоно биз. Бид бүгдээрээ амьд байцгаах юм. Бид яагаад амьдрахгүй байдаг билээ? За одоо унтъя, унтъя. Өглөө болчихсон байна шүү дээ. 

	Алексей Мересьев дэнгийнхээ дөлийг үлээж унтраав. Цайрагч уйтгарт үүрийн туяанаас болж, шөнийн гүн харанхуй шингэрэх болов. Энэхүү алдарт ойн орон нутагт тохиромжгүй таарамжгүй байдлыг үүсгэгч болсон шумуулууд хүчтэйгээр жингэнэлдэнэ. 

	— Таны тухай “Правда” дээр бичмээр санагдах боллоо. Яах вэ, бич л дээ гэж нисгэгч маань сэтгэл нь төдийлөн их хөгжсөн байдалгүйгээр зөвшөөрөн хүлээж,. бүр нойрмог дуугаар хэрэг ч үгүй юм байж болох юм. Геббельс сонсчхоод, оросууд хөлгүй хүнийг байлдаанд явуулж байна. Өөрөөр хэлбэл... Фашистууд ингэж элдвийг чалчихдаа мастерууд юм... гэж хэлэв. 

	Эгшин төдий болоогүй байтал Мересьев, хурхирах болов. Гэтэл би унтаж чадсангүй огт санамсаргүй байтал, Мересьевийн ярьсан энэ гайхамшигт яриа, энгийн байдлаараа ба гайхамшгаараа миний санаа сэтгэлийг хөдөлгөсөн юм. Ийм гайхамшгийг бүтээсэн баатар өөрөө, энд, миний хажууд унтаагүй байгаа бол дөнгөж эхэлж байгаа шинэ өдрийн цайрагч гэрэл туяанд ил тодорхой үзэгдэж байгаа үүрийн сүүдрээр хучигдаж хөлөрсөн хиймэл хөл нь нүхэн гэрийн шалан дээр хааш яаш тавиагүй сэн бол Мересьевийн ярьсан яриа үлгэр мэт санагдаж болох байсан билээ... би энэ өдрөөс хойш Алексей Мересьевтэй огт дайралдаагүй юм. Гэвч цэргийн алба маань хаана л нүү гэсэн байна, тэнд нь очихдоо энэ нисгэгчийн ер бусын домогт Одисейн үлгэрийг тэмдэглэж авсан, сурагч хүний хоёр жижигхэн дэвтрээ үргэлж авч явдаг болсон юм. Цэргийн албанаас намайг томилж явуулсан газар бүхэнд, би Орел хотын дэргэд байхдаа олон дохиоллын, элдэв явдлуудтай учирч явсан. Энэ нисгэгчийн ер бусын гайхамшигт сонирхолтой амьдралыг дайны үед, дайны чөлөө завсрын өдрүүдэд, дайны дараах үед, чөлөөлөгдсөн Европ тивээр тэнүүчлэн явахдаа би, энэ нисгэгчийн тухай өгүүллэг бичихийг хэд хэдэн удаа завдсан боловч, түүний гайхалтай хачин амьдралын зөвхөн цагаан зураасны төдийг бичиж болох байсан учраас, би тэр өгүүллэг бичихийг дандаа түдгэлздэг байсан юмаа. 

	Ингээд, Нюрнбург хотонд болсон олон улсын цэргийн шүүх таслах хуралд би очсон юм. Герман Герингийг байцаасан байцаалт эцэстээ орж байсан билээ. Бичиг баримтуудын гэрчилж байгаа гэрч, Зөвлөлтийн яллагчийн асуулт зэрэгт тулгамдаж, хатуу хананд шахагдсан “Германы хоёрдугаар наци” миний эх орны өргөн уудам газар нутаг дээр, манай баатарлаг улаан армитай тулалдсан тулалдаанд, энэ хүртэл ялагдлыг хүлээж яваагүй, фашизмын аварга хүчний арми нь бутран сарниж, устгагдсан тухайг шүүхийн өмнө, дурмагхан байдалтайгаар ярьж байлаа. 

	Геринг, бүдэг гурвалжин нүдээрээ дээш харж, урьдаас төсөөлсөн тавилан маань ийм болжээ гэж гэмшинэ. 

	Зөвлөлт Холбоот Улс руу, гэмт хэргийг өдүүлж довтолсныхоо үр дүнд, Герман улсын бут ниргэгдсэн явдлынхаа, маш хүнд гэмт хэргийг, та хүлээх үү? гэж Зөвлөлтийн яллагч Роман Руденкийн асуултад нүднийхээ зовхийг гомдолтойгоор буулгасан Геринг;

	— Би зөвхөн л, бид хөнгөмсөг хайнгуудаар хөдөлж л дээ гэдгийг хүлээнэ. Тэрнээс биш, энэ бол гэмт хэрэг биш юм. Дайны явц дундаас бид, их зүйлийг мэдээгүй юм байна. Олон зүйлийн тухай, сэжиглэж хардаагүй юм байна шүү гэдгийг, бид нар мэдэж авсан юм. Хамгийн гол нь бид, Зөвлөлт орос хүмүүсийн тухай мэдээгүй бөгөөд ойлоогүй юм санжээ. 

	Зөвлөлт орос хүмүүс тайлагдаагүй оньсого байсан бөгөөд тэр хэвээрээ үлдсэн юм. Хамгийн сайн ямар ч тагнуул гэсэн, Зөвлөлүүдийн цэргийн үнэн бодит хүч чадлыг, ойлон мэдэж чадахгүй юм. Би их буу, нисэх онгоц, танкны тооны тухай хэлж байгаа юм биш шүү. Бид энүүхнийг барагцаалан мэдэж байсан юм. Би, аж үйлдвэрийн хүч чадал ба дайчлах хүчний тухай ярьж байгаа биш юм шүү. Би хүмүүсийнх нь тухай ярьж байна. Орос хүн гэдэг бол гадаадын хүнд хэзээнээс нааш цаг үргэлж тайлагддаггүй оньсого болсоор ирсэн юм гэж хүнгэнэсэн дуугаар бүдэг хэлэв. 

	Бид манай эх орны “Оросын оньсогод хүн”-ий тухай, “Цэргийн үл мэдэгдэх чанар чадал”-ийн тухай аргагүй “Үнэнээ хүлээсэн” явдлыг бахархан сонсоцгоож байлаа. Зөвлөлтийн хүн бол хэзээнээсээ нааш, тааж боломгүй оньсого мэт байсан бөгөөд мөн тэр хэвээрээ үлдэж байна гэдгийг үнэмшиж болох юм. 

	“Дээд арьстан” гэдэг Германчуудын хөөрхий “Онол”-ыг ухаалан гаргагсдад социалист оронд өсөн бойжсон хүний санаа сэтгэл, хүч чадлыг хаана мэдрүүлж өгөхгүй юм бэ? Тэгээд над Алексей Мересьев гэнэт санагдаж билээ. 

	Дуб модоор нүүрлэж хийсэн энэ ширүүн хатуу танхимд миний өмнө Мересьевийн хагас мартагдсан төрх байдал хурц тодорхойгоор үзэгдэв. Яг энд Фашизмын төрж бүрэлдсэн өлгий нь болсон энэ Нюрнбург хотод гитлерийн арми, Герингийн агаарын флотыг цохиж, тэнгис далайн хөлөг онгоцны ёроолд Рэдерийг оршуулан, өөрийнхөө хүчит цохилтоор Гитлерийн дээрэмчин гүрнийг унагааж устгасан, Зөвлөлтийн хэдэн сая ердийн хүмүүсийн нэг болох Мересьевийн тухай бичмээр санагдсан билээ. 

	Шар хавтасны нь нэгэн дээр Мересьевийн “3 дугаар эскадрилийн дайны нислэгүүдийн өдрийн тэмдэглэл” гэсэн бичигтэй сурагч хүний хоёр дэвтэр маань, надтай хамт Нюрнберг хотод очсон юм. Шүүхийн хурлаас эргэж ирээд, тэр тэмдэглэлээ шинжин судалж, Алексей Мересьевийн тухай, түүнээс өөрөөс нь сонссон үгсийгээ бүрэн бүтнээр ашиглаж байгаад үнэн зөвөөр нь бичье дээ гэж бодоод өгүүллэгээ дахин бичихээр шийдвэрлэсэн юм. 

	Орелын дэргэд өнгөрүүлсэн, зуны найртай улирлын мартагдашгүй тэр нэгэн шөнө, Мересьвийн хэлсэн ярьсан үгнээс их олон зүйлийг тэмдэглэж чадаагүй сан. Ойдоо хадгалж явсан зарим онц тодорхой зүйл, миний дөрвөн жилийн хугацаанд үнэр ч үгүй мартагдаж гүйцсэн байлаа. Жижиг сажиг зүйлийг яг хэвээр нь бичих бололцоо байгаагүй учраас, би зохиолынхоо баатрын нэрийн нэг үсгийг буруу болгосон бөгөөд харин Мересьевтэй нэг дор ажиллаж, Мересьевийн гавьяа байгуулах явдалд тусалсан хүмүүст шинэ нэрийг өгсөн юмаа. 

	Герман Геринг, Алексей Мересьевийг ойлоогүй бөгөөд ойлж чадалгүй байхаар шившигт муухай үхлээрээ үхсэн юм. Түүхийн туршлагыг мартахгүй оролдогчид Напольоны ба Гитлерийн хүсэн эрмэлзэж байсан, бүтэлгүй эрмэлзлэг, оролдлогоо одоо дахин хийнэ дээ гэж нууцгайгаар санааширч байгаа хүмүүс, Алексей Мересьевийг одоо хүртэл ойлгож чадаагүй байна. Ийм учраас Алексей Мересьев бол Зөвлөлтийн ёстой хүн юм. Ингэснээс ч би өөрийнхөө номыг “Ёстой хүний тухай тууж” гэж нэрлэсэн юм аа. 

	Энэ “Ёстой хүний тухай тууж” ингэж үүсэн бүрэлджээ. Энэ номоо бичиж дуусаад хэвлэлд хэвлүүлэхээр бэлтгэснийхээ дараагаар олон түмэнд нэвтрэхээс нь өмнө уул номын гол баатарт номыгоо танилцуулах сан гэж бодсон билээ. Гэвч Фронтын зах хязгааргүй арвин их замд, би, энэ хүнийгээ ор мөр үгүй алдсан бөгөөд Мересьев бид хоёрын аль алиныг маань таньдаг, анд нөхөд, нисгэгчид ч гэсэн, эрж сонгож үзсэн албан ёсны эх бичгүүд ч гэсэн, Алексей Петрович Мересьевийг олох гэсэн оролдлогод минь тус дэмжлэгийг өгч чадаагүй юмаа. Ингээд тууж минь “Октябрь” гэдэг сэтгүүл дээр хэвлэгдэж Москвагийн радиогоор уншигдсан юм. Гэтэл нэг өглөө манай харилцах утасны хонх дуугарсанд, би харилцуурыг авсан юм. 

	— Би тантай уулзахыг хүсэж байна гэж бадируун эрийн сөөнгө боловч танимаар юм шиг, тэхдээ аль хэдийн мартчихсан дуу сонсогдож билээ. Тэхэд нь би;

	— Би ер нь хэнтэй яриад байна вэ? гэж гайхаж асуусан юм. Гвардийн хошууч Алексей Мересьевтэй. 

	Хэдхэн цагийн дараагаар гавшгай, бахь байдаг хичээнгүй, оролцоотой, баавгайн яаралгүй алхаатай Алексей Мересьев, миний өрөөнд орж ирлээ. Дайны дөрвөн жил, тэр Нисгэгчийг бараг хувиргасангүй. 

	— Би өчигдөр гэртээ суугаад, радиогоо залгаж, философийн түүхийг уншиж, хамаг сонирхол анхаарлаа ганц уншиж байгаа Номондоо зориулан, радиогоор ямар юмыг дамжуулж байгааг огт сонсолгүй байлаа. Гэнэт санаа сэтгэл нь хөөрч баярласан ээжийг минь радио хүлээн авагч руу зааж “Хүү. Минь сонс! Энэ чиний тухай ярьж байна” гэж хэллээ. Хэн Миний тухай бичих болов? гэж би их гайхсан юм. Энэ тухай би хэнд ч хэлээгүй сэн билээ? Тэгж байтал, Орелын дэргэд бид хоёр уулзаж нүхэн гэртээ таныг оруулаад, өөрийнхөө яриагаар таныг бүтэн шөнө унтуулаагүй минь гэнэт санагдав... бараг таван жилийн өмнө энэ хэрэг болсон шүү дээ. Яагаад ийм байдаг билээ гэж бас бодлоо... тэгсээр байтал зохиолын хэсгийг олж уншиж гүйцээд зохиогчийн нэрийг нэрлэсний дараагаар таныг эрж олохоор шийдвэрлэсэн юм... Алексей Мересьев, хэзээ хэзээнийхээ даруу боловч нүүр дүүрэн баяссан халуун дотно инээдээр инээмсэглэн, эд бүхнийгээ нэг мөсөн тайлбарлаж хэлэв... бие биетэйгээ уулзалгүйгээр удсан цэргийн хоёр анд нөхөд уулзахдаа ярьдаг дайн тулалдааны тухай хоёр биеийнхээ таньдаг офицеруудын тухай, баярыг сайхан ялалтаа хүртэл амьдарч чадаагүй нөхрүүдийнхээ тухай, бид хоёр ярилцав.

	Алексей Петрович энэ удаа өөрийнхөө тухай бас л их дурмагхан ярих бөгөөд бидний уулзсан тэр цагаас хойш, мань нисэгч олон удаа их амжилттай байлдаж байсан юм байна шүү гэдгийг би мэдсэн билээ. 

	Алексей Мересьев өөрийн Ба Гвардийн хорооны хамтаар 1943-аас 1945 он хүртэлх дайны бүх кампанид оролцож явжээ. Бид хоёрын уулзсан тэр уулзалтын дараагаар, Алексей Петрович маань Орелын дэргэд, дахиад, дайсны гурван онгоцыг унагаж, дараа нь Балт-орчмын газар орны төлөө тулалдаанд оролцож, дайсны бас хоёр онгоцыг сөнөөжээ. Нэг үгээр хэлбэл Алексей Мересьев нь дайнд алдсан хөлийнхөө үнэ өртгийг дайснаар төлүүлж чаджээ. 

	Засгийн газраас Алексей Мересьевт Зөвлөлт Холбоот Улсын баатар цолыг олгожээ, Алексей Петрович маань өөрийн гэр орны байдлын тухай ярьж өгснөөс би тууждаа баяр жавхлант сайхан төгсгөлийг бичих бололцоотой болж, баярлаж билээ. 

	Алексей Петрович дайныг төгсөж, хайрт хүүхэнтэйгээ гэр бүл болж, Виктор гэдэг хүүтэй болжээ. Камышинаас Мересьевийн эмэг эх, Москвад Мересьевийндээ ирж, хүүхдүүдийнхээ баяр цэнгэл, хувь заяанд бахархан баярлаж, бага Мересьевийг асран хүмүүжүүлэх болжээ. 

	Гишүүн бүр нь дайны хүнд ширүүн өдрүүдэд байгаа бүхий л чадал хүчнийхээ хирээр, хийж бүтээж, чаддаг болгоноо хийж бүтээж ялалтад хувь нэмрээ оруулан тусалж байсан, хувь заяатай энэ сайхан гэр бүл одоо Москва хотонд сууж, ялалтынхаа үрийг амсан, үйл хөдөлмөрөө үргэлжлүүлсээр байна. Хүний нутагт, Зөвлөлтийн ёстой хүн Алексей Мересьевийн тухай бичигдсэн энэ туужийг, Москва, хотод, жинхэнэ амьдрал нь өөрөө ингэж бичиж дуусгасан юм аа!

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

